
      Sa Ugud ApudyusMangali Kalinga New Testament

      

      © 2019 Translators Association of the Philippines

   
      
         
            	Sa Ambaḻu We Damag We Inggilin Matthew
                  	1

                  	2

                  	3

                  	4

                  	5

                  	6

                  	7

                  	8

                  	9

                  	10

                  	11

                  	12

                  	13

                  	14

                  	15

                  	16

                  	17

                  	18

                  	19

                  	20

                  	21

                  	22

                  	23

                  	24

                  	25

                  	26

                  	27

                  	28

               

            

            	Sa Ambaḻu We Damag We Inggilin Mark
                  	1

                  	2

                  	3

                  	4

                  	5

                  	6

                  	7

                  	8

                  	9

                  	10

                  	11

                  	12

                  	13

                  	14

                  	15

                  	16

               

            

            	Sa Ambaḻu We Damag We Inggilin Luke
                  	1

                  	2

                  	3

                  	4

                  	5

                  	6

                  	7

                  	8

                  	9

                  	10

                  	11

                  	12

                  	13

                  	14

                  	15

                  	16

                  	17

                  	18

                  	19

                  	20

                  	21

                  	22

                  	23

                  	24

               

            

            	Sa Ambaḻu We Damag We Inggilin John
                  	1

                  	2

                  	3

                  	4

                  	5

                  	6

                  	7

                  	8

                  	9

                  	10

                  	11

                  	12

                  	13

                  	14

                  	15

                  	16

                  	17

                  	18

                  	19

                  	20

                  	21

               

            

            	Da Ḵingwan Da Apostol
                  	1

                  	2

                  	3

                  	4

                  	5

                  	6

                  	7

                  	8

                  	9

                  	10

                  	11

                  	12

                  	13

                  	14

                  	15

                  	16

                  	17

                  	18

                  	19

                  	20

                  	21

                  	22

                  	23

                  	24

                  	25

                  	26

                  	27

                  	28

               

            

            	Sa Suḻat Paul Atta Namati'd Rome
                  	1

                  	2

                  	3

                  	4

                  	5

                  	6

                  	7

                  	8

                  	9

                  	10

                  	11

                  	12

                  	13

                  	14

                  	15

                  	16

               

            

            	Sa Ummuna We Suḻat Paul Atta Namati'd Corinth
                  	1

                  	2

                  	3

                  	4

                  	5

                  	6

                  	7

                  	8

                  	9

                  	10

                  	11

                  	12

                  	13

                  	14

                  	15

                  	16

               

            

            	Sa Ḵumagwa We Suḻat Paul Atta Namati'd Corinth
                  	1

                  	2

                  	3

                  	4

                  	5

                  	6

                  	7

                  	8

                  	9

                  	10

                  	11

                  	12

                  	13

               

            

            	Sa Suḻat Paul Atta Namati'd Galatia
                  	1

                  	2

                  	3

                  	4

                  	5

                  	6

               

            

            	Sa Suḻat Paul Atta Namati'd Ephesus
                  	1

                  	2

                  	3

                  	4

                  	5

                  	6

               

            

            	Sa Suḻat Paul Atta Namati'd Philippi
                  	1

                  	2

                  	3

                  	4

               

            

            	Sa Suḻat Paul Atta Namati'd Colossae
                  	1

                  	2

                  	3

                  	4

               

            

            	Sa Ummuna We Suḻat Paul Atta Namati'd Thessalonica
                  	1

                  	2

                  	3

                  	4

                  	5

               

            

            	Sa Ḵumagwa We Suḻat Paul Atta Namati'd Thessalonica
                  	1

                  	2

                  	3

               

            

            	Sa Ummuna We Suḻat Paul Ḵan Timothy
                  	1

                  	2

                  	3

                  	4

                  	5

                  	6

               

            

            	Sa Ḵumagwa We Suḻat Paul Ḵan Timothy
                  	1

                  	2

                  	3

                  	4

               

            

            	Sa Suḻat Paul Ḵan Titus
                  	1

                  	2

                  	3

               

            

            	Sa Suḻat Paul Ḵan Philemon
                  	1

               

            

            	Sa Suḻat Atta Namati Ye Hebrew
                  	1

                  	2

                  	3

                  	4

                  	5

                  	6

                  	7

                  	8

                  	9

                  	10

                  	11

                  	12

                  	13

               

            

            	Sa Suḻat James
                  	1

                  	2

                  	3

                  	4

                  	5

               

            

            	Sa Ummuna We Suḻat Peter
                  	1

                  	2

                  	3

                  	4

                  	5

               

            

            	Sa Ḵumagwa We Suḻat Peter
                  	1

                  	2

                  	3

               

            

            	Sa Ummuna We Suḻat John
                  	1

                  	2

                  	3

                  	4

                  	5

               

            

            	Sa Ḵumagwa We Suḻat John
                  	1

               

            

            	Sa Ḵumaḵlu We Suḻat John
                  	1

               

            

            	Sa Suḻat Jude
                  	1

               

            

            	Sa Impaigammun Jesu Kristu Ḵan John
                  	1

                  	2

                  	3

                  	4

                  	5

                  	6

                  	7

                  	8

                  	9

                  	10

                  	11

                  	12

                  	13

                  	14

                  	15

                  	16

                  	17

                  	18

                  	19

                  	20

                  	21

                  	22

               

            

         

      
   
      
         Matthew
12345678910111213141516171819202122232425262728
   
      
         1
Sa Listaan Da Danaḵḵoḻ Jesu Kristu(Luk. 3:23-38)11 Annaya listaan da danaḵḵoḻ Jesu Kristu we siya pinilin Apudyus aḵ Anagu ḵan An-ari.
         Siya ganaḵ Ari David ya ganaḵ os Abraham. 2 Aḵ Abraham aman Isaac. Aḵ Isaac aman Jacob. Aḵ Jacob aman Judah ya da sunudna. 3 Aḵ Judah aman da Perez ḵan Zerah ya aḵ Tamar inada. Aḵ Perez aman Hezron. Aḵ Hezron
         aman Ram. 4 Aḵ Ram aman Amminadab. Aḵ Amminadab aman Nahshon. Aḵ Nahshon aman Salmon. 5 Aḵ Salmon aman Boaz ḵad aḵ Rahab inana. Aḵ Boaz aman Obed ḵad aḵ Ruth inana. Ḵad aḵ
         Obed aman Jesse. 6 Aḵ Jesse aman Ari David.Aḵ Ari David aman Solomon we inana asawan Uriah. 7 Aḵ Solomon aman Rehoboam. Aḵ Rehoboam aman Abijah. Aḵ Abijah aman Asaph. 8 Aḵ Asaph aman Jehoshaphat. Aḵ Jehoshaphat aman Joram. Aḵ Joram aman Uzziah. 9 Aḵ Uzziah aman Jotham. Aḵ Jotham aman Ahaz. Aḵ Ahaz aman Hezekiah. 10 Aḵ Hezekiah aman Manasseh. Aḵ Manasseh aman Amos. Aḵ Amos aman Josiah. 11 Aḵ Josiah aman Jechoniah ya da susunudna'tte timpu we nangipatutanda nangitallayan
         atta iyIsrael ad Babylon.12 Sa nagangpute nitallayanda'd Babylon, niyanaḵ aḵ Shealtiel we abeng Jechoniah. Aḵ
         Shealtiel aman Zerubbabel. 13 Aḵ Zerubbabel aman Abiud. Aḵ Abiud aman Eliakim. Aḵ Eliakim aman Azor. 14 Aḵ Azor aman Zadok. Aḵ Zadok aman Achim. Aḵ Achim aman Eliud. 15 Aḵ Eliud aman Eleazar. Aḵ Eleazar aman Matthan. Aḵ Matthan aman Jacob. 16 Aḵ Jacob aman Joseph. Ḵad aḵ Joseph asawan Mary ye nangiyanaḵ ḵan Jesus we awaganda'ḵ
         Kristu.17 Pun nasawaḻan aḵ opate lunap misaḻad ḵan Abraham inggana ḵan Ari David. Nasawaḻan
         os aḵ opate lunap misaḻad ḵan Ari David inggana si nitallayan da iyIsrael ad Babylon.
         Ḵad nasawaḻan os aḵ opate lunap si nitallayanda'd Babylon inggana'tte niyanaḵan Kristu.Sa Niyanaḵan Jesu Kristu(Luk. 2:1-7)18 Annaya ug-uggud ni niyanaḵan Jesu Kristu. Sa inanae aḵ Mary, nantuḻagdae an-asawada
         ḵan Joseph. Yaḵon sa daanda an-asaw-an, nabugi'ḵ Mary mipagapu si ḵabooḻan ni Ispiritu
         Santu. 19 Aḵ Joseph we ḵatuḻagna, naun-unan ya adinapun os pione mibabbain aḵ Mary. Pun simsimmoḵnae
         isinanae adipun maigammu. 20 Sinomsomoḵna ḵad mipanggob si sana, baag-en nampaila ḵan siya anghel Apudyus si in-inop
         woḵ ḵanana, “Siḵa Joseph we ganaḵ Ari David, adiḵa maḵimute angiḵamboḻoy ḵan Mary
         te sa bugina mipagapu si ḵabooḻan ni Ispiritu Santu. 21 Umanaḵ aḵ laḻaḵi ḵad ngadanam aḵ Jesus te taguwona da taguna ta adida madusa'tta basuḻda.”+22 Naḵwa losan da sana ta mituttuwa inugud Apu we Apudyus si awe atte profetanae an-uuggudonae
         ḵanana, 23 “Baag-en, mabugi babaḻasange ippun natnattoḵana. Umanaḵ aḵ laḻaḵi ḵad mangadanan aḵ
         Emmanuel.”+ Sa piona ugudon, “Anna ḵan ditaḵu'ḵ Apudyus.”24 Bummangon ḵad aḵ Joseph, tinuttuwana imbilin ni anghel ḵan siya woḵ inḵamboḻoyna'ḵ
         Mary. 25 Yaḵon adinapun tintindoḵ si daannapun angiyanaḵan si abengna. Ummanaḵ ḵad, nginadanana'ḵ
         Jesus.
         
            
               	Sa ngadan Jesus, sa piona ugudon Apu we Anagu. 

               	Isaiah 7:14.

Da Naḻpu Atte Dumingitan Init21 Aḵ Jesus ḵad niyanaḵ ad Bethlehem atte probinsiya'd Judea si nampangatan Ari Herod.
         Baag-en inninggaw da ummoy ad Jerusalem we naḻpu si dumingitan init. Nalaingdae angibaga'tta
         pion da bituwon ḵanan. 2 Dummatongda ḵad, ḵanandae nan-imus, “Dinu abenge niyanaḵe arin da Judyu? Te innilani
         bituwone tummoḵwaḻ si ḵapon si dumingitan inite angipaigammu si niyanaḵana, pun ummali
         ḵani ta inḵani andayaw ḵan siya.”3 Dingngoḻ ḵad Ari Herod sana, amoamod ḵimutna ya isuna bos atta losane iJerusalem.
         4 Pun impadagupna da papangat da papadi ya da mimistulun ni lintog+ woḵ nan-imus ḵan dida nu dinu miyanaḵan ni Kristu.5 Ḵananda, “Ad Bethlehem si saḵubna'd Judea. Te impaigilin Apudyus atte profetana si
         awe ye ḵanana,6 “ ‘Diḵayu we awad si ili'd Bethlehem atte saḵubna'd Judea,sa iliyu ḵapatogan si madaydayawe ili'd Judahte da ganaḵyu maḻpuwan ni angipangatya angayyuwan atta taguḵe ganaḵ Israel.’ ”+7 Pune sadi, illimod Ari Herod we nangibuun aḵ ummoy nangayag atta sadi ye nalalainge
         tagu'ḵ angibaga'tte pion da bituwon ḵanan ta maḵaugudda ḵan siya, pun inigammuna ḵan
         dida ustu we timpu we nampail-an ni bituwon. 8 Pun imbuunna dida'd Bethlehem woḵ ḵanana, “Inḵayu sidi, ḵad itoḻpangyu we angngit
         atte sanate abeng. Ḵad nu odasanyu, mipauli ḵayu sina ya ibagayu ḵan saḵon ta iyyaḵ
         os andayaw ḵan siya.”9-10 Dingngoḻda ḵad imbilin ni ari nallibbatda woḵ baag-en amod pagay layadda te innilada
         bos ḵasin bituwone innilada si damu. Ummun-una nu dida inggana'ḵ niduum atte lap-at
         ni boḻoye inggawan ni abeng woḵ gumminoḵ. 11 Dummatongda ḵad atte boḻoy, nillumnoḵda woḵ innilada abeng ya aḵ Mary ye inana. Nanalluḵuda
         ta andayawda ḵan siya. Pun binuḵtanda da iiggaan da ampapatoge atodda woḵ innatodda
         ḵan siya buḻawan, sa ambangu we incenso we ngannonda frankincense ya sa ampatoge lanae
         ngannonda myrrh.12 Pune sadi, impain-inop Apudyus ḵan dida woḵ binilinna dida ta adida ogon mipauli ḵan
         Ari Herod. Pun siya innoyda sabali ye daḻane mipauli'tte ilida.Sa Ummawidan Da Joseph Ad Egypt13 Napuswidda ḵad, baag-en nampaila anghel Apudyus ḵan Joseph atte in-inop woḵ ḵanana,
         “Bumangonḵa! Aḻam da an-ina ta umawid ḵayu'd Egypt. Ḵad inggaw ḵayu sidi inggana'ḵ
         ibagaḵ te annat da ibuun Ari Herod we angngit si abeng ta pagongatna.”14 Pun nabaliḵusu'ḵ Joseph woḵ innaḻana da an-ina woḵ ummoyonda'd Egypt si sadi ye labi.
         15 Inninggawda sidi inggana'ḵ natoy aḵ Ari Herod. Naḵwa ḵaḵna ta sa imbagan Apudyus atte
         profetanae ḵanana, “Inayagaḵ abengḵu ta tenana'd Egypt.”+Sa Magongatan Da Abeng16 Inigammun ḵad Ari Herod we siniḵapan da nalalainge tagu, amod de sangana. Pune sadi,
         imbilinnae magongat da losane abenge laḻaḵi ye duwan tawon ya da daampun aḵ anduwantawon
         ad Bethlehem ya da nampaliḵwose ili. Te nibatay si dingngoḻna'tta nalalainge nampail-an
         ni bituwon. 17 Pun nituttuwa Ugud Apudyus ḵan Profeta Jeremiah we ḵanana,18 “Amod de mangngoḻe gilob da umibil ad Ramah+te aḵ Rachel,+ ibiibilana da abengna.Ḵad adipun paat maliwliwate naamin natoy da abengna.”+Sa Nipauliyanda Ad Israel19 Natoy ḵad aḵ Ari Herod, baag-en nampaila anghel Apudyus ḵan Joseph si in-inop ad Egypt
         woḵ ḵanana, 20 “Bumangonḵa! Itallaynu da an-ina si ili'd Israel te nanḵaḵatoy da angongat oḵyan si
         abeng.” 21 Pun daguse nabaliḵusu'ḵ Joseph, innaḻana da an-ina woḵ angulinda'd Israel.22-23 Dingngoḻ ḵad Joseph we aḵ Archelaus we abeng Ari Herod nipasani ye Ari'tte probinsiya'd
         Judea, maḵimute mipauli'd Judea. Nagangput ḵad nabagbagaan si in-inop, ummoyda si
         probinsiya'd Galilee woḵ bummoḻoyda si ili'd Nazareth. Naḵwa ḵaḵna ta sa Ugud Apudyus
         atta profetana mituttuwae ḵanana, “Mangadanan aḵ iNazareth.”
         
            
               	Da mimistulun da lintog, nibelangda bos atta amo mapatgane tagu'tta susunuddae iyIsrael
                     te iniiggammuda lintog Moses. Naadaḻanda, ḵad dida angituttudu'tte Ugud Apudyus ya
                     da aduadu we ugalin da danaḵḵoḻda mipanggob atta imbilin Apudyus we ḵoonda ḵan adida
                     ḵoon.

               	Micah 5:2.

               	Hosea 11:1.

               	Ramah - osae ili ye umoye waḻu we kilomitro si lagudona'd Jerusalem. Sa awe si tawon
                     586 BC da iBabylon intallayda da iyIsrael we naḵataw ya sa sadi ye timpu inggaw amode
                     domdom ad Ramah we isun ni naḵwa'd Bethlehem si nampagongatan Herod atta losane abenge
                     laḻaḵi. Ramah annae angipresenta'tta andomdom atta natoyan da abengda.

               	Rachel - asawan Jacob we pipiona ya inan da Joseph ḵan Benjamin. Imbelang da Judyu
                     we siya inan da ili. Nilibon si adanina'd Bethlehem si nabayage timpu si daan Herod
                     angongatan atta abenge laḻaḵi Genesis 35:16-20. Siya nibaga si annae angipresenta'tta
                     adu we bubai ye Judyu ad Bethlehem we andomdom atta natoyan da abengda si timpun Jesus.

               	Jeremiah 31:15.

Sa Tuttudun John We Ambobonyag(Mrk. 1:1-8; Luk. 3:1-18; Jhn. 1:19-28)31 Sa inninggawan da Jesus ad Nazareth, ummoy aḵ John we Ambobonyag atte probinsiya'd
         Judea atte bumbummaaw woḵ insaḻadnae nangiwaḻagawag atta ummoy sidi nandongoḻ ḵan
         siya. 2 Ḵanana, “Ibabawiyu da basuḻyu ya agayyu we angwa te gattoḵe sinsadi awad ḵan diḵayu
         ampangatan Apudyus.” 3 Aḵ John, siya inggilin Profeta Isaiah we ḵanana,“Sa bumbummaaw,awad de angiwaḻagawage ḵanana,‘Saganaonyu daḻan atte umaliyan Apuya pagodongonyu daḻane ayona.’ ”+4 Sa silup John naaboḻe dutdut di camel ya laḻat taḵyadna. Ḵad dudun ḵan dilu ḵanoḵanona.
         5 Pun ummoy da tagu we naḻpu'd Jerusalem ḵan siya ya da losane ili'tte probinsiya'd
         Judea ya da naḻpu'tta nampaliḵwose ili'tte tawwang Jordan. 6 Imbabaggada da basuḻda pun binonyagan John dida'tte tawwang Jordan.7 Yaḵon innilan ḵad John da adu we Pharisee+ ḵan da Sadducee+ ye umoy ampabonyag ḵan siya, ḵanana, “Diḵayu we ganaḵ ni uḻog! Nankamali sinomsomoḵyu
         we nangibagae lamogyu iligsi da long-agyu'tte madusaanyu ḵan Apudyus nu pabonyag ḵayu.
         8 Adipun paat maḵwa te ḵasapuḻane ḵoonyu da losan ta ipailayu we tuttuwae imbabawiyu
         da basuḻyu ya agayyu we angwa. 9 Adiyu ḵanan atta somsomoḵyu we miligsi ḵayu te aḵ Abraham daḵdaḵoḻyu. Annaya ibagaḵ
         ḵan diḵayu, aḵ Apudyus lamogna ambalinon da annae batu'ḵ ganaḵ Abraham! 10 Sa mipaniyan ni madusaanyu, isun ni wasaye nisasagganae ampoḵpoḵ atte ḵayu ya losane
         ḵayu we adipun amunga'ḵ ambaḻu mapoḵpoḵda ya miballuda'tte apuy.11 “Bonyagaḵ diḵayu'tte danum aḵ angipailae nambabawi ḵayu'tta basuḻyu ya agayyu we angwa.
         Yaḵon sa dumatonge miyun-unud ḵan saḵon, bonyagana diḵayu si Ispiritu Santu ya sa
         apuy.+ Nangatngatu nu saḵon ya gapu si ḵinangatuna, naippun labbongḵu we angaptin atte sandalna.
         12 Naḵasaganae anguwis atta tagu ḵad mipani anḵuḵuwisna'tte tagu we naḵasaganae antopa
         si de wheat. Sa bogas ni de wheat, dagupona ya igappotna'tte aḻangna. Yaḵon sa losane
         dugi, aminona aḻan ya soggona'tte apuye adipun masobsoban.”Sa Nabonyagan Jesus(Mrk. 1:9-11; Luk. 3:21-22)13 Pun sa sadi ye timpu, dummatong aḵ Jesus we naḻpu'tte probinsiya'd Galilee woḵ ummoy
         si tawwang Jordan ta pabonyag ḵan John. 14 Yaḵon pinadas John inawis ta adi pabonyag ḵan John woḵ ḵanana, “Saḵon oḵyan bonyagam,
         yaḵon sinsadi ummaliḵa ḵan saḵon ta pabonyagḵa.”15 Yaḵon ḵanan Jesus we summongbat, “Ḵoom sinsadi te ustu nu ḵoon taḵu anna ta ituttuwa
         taḵu da losane pinion Apudyus.” Pun binonyagan John.16 Naabus ḵad aḵ Jesus nabonyagan, daguse tummoḵwaḻ si danum woḵ baag-en nabuḵtan ad
         langit. Pun innilana Ispiritu Santu we dumoḻadoḻae isunan kalapati woḵ nansap-oy ḵan
         siya. 17 Baag-en ḵanan ni gingae naḻpu'd langit, “Annaya Abengḵu we ay-ayatoḵ ya mamas-omaḵ
         ḵan siya.”
         
            
               	Isaiah 40:3.

               	Da Pharisee osadae grupun da Judyu atte timpun Jesus. Dida da pangat atte mipanggob
                     si religion da Judyu. Uunnudonda lintog Moses ya da ugalin da danaḵḵoḻda. Patiyondae
                     da tagu ḵad awad da ḵalidodwada baḵon nu ispirituda ya umuli da natoy atte umali ye
                     aḻgaw. Patiyonda bose awad da anghel.

               	Da Sadducee dida da grupu we ḵaaduwan da padi ye ampangat atte templo. Sa ḵasomsomḵanda'tta
                     long-agda nangatngatuda nu da udume tagu ya da udume padi. Da patiyonda ḵan ḵoḵoḵḵonda
                     nisabali'tta Pharisee. Amo ummanda pas-oman gubilnun da iRome ta naippun sumullagi'tta
                     iRome ya da Judyu.

               	Bonyagana diḵayu si apuy: Sa osae piona ugudon, dusaon Apudyus da tagu we adipun ambabawi'tta
                     basuḻda ya ansinagungda ḵan Apudyus. Ḵad sa osae piona ugudon padason Apudyus da taguna
                     mipagapu'tte ampaḵaḻamane saḵite isun di masgob ta madaḻusanda.

            

         
      

   
      
         4
Sa Namadasan Satan Nanulisugan Ḵan Jesus(Mrk. 1:12-13; Luk. 4:1-13)41 Pune sadi, impuyut ni Ispiritu Santu aḵ Jesus atte bumbummaaw ta padason Satan sulisugon.
         2 Pun nallaun aḵ opatpuḻu we aḻgaw ḵan labi woḵ nauḻauḻat. 3 Aḵ Satan we pasig sumulisug ummadani ḵan siya woḵ ḵanana, “Nu siḵa Abeng Apudyus,
         bilinom da annae batu ta ambalinda'ḵ tinapay.”4 Yaḵon ḵanan Jesus, “Nigili'tte Ugud Apudyus we, ‘Daḵampun aḵ abus maḵan aḵ iḵatagun
         ni tagu yaḵon ḵasapuḻana bos da losane Ugud Apudyus.’ ”+5 Pun intallay Satan aḵ Jesus atte siyudad Apudyus ad Jerusalem woḵ pinataḵdogna'tte
         ḵataḵnangan ni templo we boḻoy Apudyus, 6 woḵ ḵanana ḵan siya, “Nu siḵa Abeng Apudyus, an-ottagḵa te sa ḵanan ni nigili'tte
         Ugud Apudyus,“ ‘Bilinona da anghelna'tte mipanggob ḵan siḵa’ya ‘tapayaonda siḵa atta imada,ta adi da suḵim mitupaḵ atte batu.’ ”+7 Ḵanan Jesus, “Adiḵpun te nigili'tte Ugud Apudyus, ‘Adim padason aḵ Apu we Apudyusnu
         we ipailana ḵan siḵa ayyuwanna.’ ”+8 Pun inḵasin Satan intallay aḵ Jesus si antaḵnataḵnange beleg woḵ impailana ḵan siya
         da losane ampangatan atte lubung ya da ḵinabaḵnangda, 9 woḵ ḵanana, “Ittoḵ ḵan siḵa losan da sana nu analluḵuḵa ya andayawḵa ḵan saḵon.”10 Ḵanan Jesus, “Ḵumassadḵa, Satan! Te ḵanan ni nigili'tte Ugud Apudyus, ‘Sa Apu we Apudyusnu,
         siya abus aḵ dayawom ḵan anserbiyam.’ ”+11 Pune sadi, ummoyon aḵ Satan. Baag-en dummatong da anghel woḵ binadanganda'ḵ Jesus.Sa Nangisaḻdan Jesus We Nantuttudu(Mrk. 1:14-15; Luk. 4:14-15)12 Dingngoḻ ḵad Jesus we nibaḻud aḵ John we ambobonyag, nipauli'tte probinsiya'd Galilee.
         13 Pun tinenana ili'd Nazareth woḵ ummoy inninggaw ad Capernaum we osae ili'tte taḻantag
         ni baybay ad Galilee si saḵubna'd Zebulun ḵan Naphtali. 14 Naḵwa ḵaḵna ta mituttuwa impaigilin Profeta Isaiah we ḵanana,15 “Sa lutan da Zebulun ḵan Naphtali,atte ḵapon si baybaye domang ni tawwang Jordan,ya sa probinsiya'd Galilee ye ummiliyan da Gentil.16 Da tagu ḵad sidi, isudan inggaw si pongotte isunan nalibuuwan ilida si ḵatoy.Yaḵon sa umali ye aḻgaw, ilanda ampigsapigsae silawte ampaila ḵan dida anilaw atta somsomoḵda.”+17 Inggan ni sadi ye timpu, insaḻad Jesus we nangiwaḻagawag woḵ ḵanana, “Ibabawiyu da
         basuḻyu ya agayyu we angwa te gattoḵe sinsadi awad ḵan diḵayu ampangatan Apudyus.”Sa Nangayagan Jesus Atta Ummunae Disipuluna(Mrk. 1:16-20; Luk. 5:1-11)18 Nanadtaddaḻan ḵad aḵ Jesus atte taḻantag ni Baybay ad Galilee, innilana da duwae ansunude
         mammaugadiwe anabuḵuḻ, da Simon we ngannonda Peter ḵan Andrew. 19 Ḵanan Jesus ḵan dida, “Tun-udonaḵ ta ambalinoḵ diḵayu'ḵ disipuluḵ ya tuttuduwaḵ diḵayu
         si inonyu we angiyadani'tta tagu we amati ḵan saḵone isun ni inonyu we anabuḵuḻ atta
         ugadiw.” 20 Pune sadi, daguse tinenanda da tabuḵuḻda woḵ nitun-udda ḵan siya.21 Pinagatupan ḵad Jesus we nanaddaḻan innilana bos da duwae ansunud, da James ḵan John
         we abeng Zebedee. Inninggawda si bangka ḵan Zebedee ye amadae angisagana si tabuḵuḻda.
         Pun inayagan Jesus dida. 22 Pune sadi, daguse tinenanda bangkada ya aḵ amada woḵ nitun-udda ḵan Jesus.Sa Nangiwaḻagawagan Ya Sa Nangaanan Jesus Atta Saḵit(Luk. 6:17-19)23 Ginaḵay Jesus da losane ili'tte probinsiya'd Galilee woḵ nantuttudu'tta sinagogada.+ Iwwaḻagawagna Ambaḻu we Damag mipanggob si ampangatan Apudyus. Ḵinaanna da nankalakalasi
         ye saḵit ḵan ampaḵaḻaman da tagu. 24 Nandinongoḻ da ḵingwan Jesus atta losane saḵubna'd Syria. Pun nan-iyoyda ḵan siya'tta
         losane nasaḵit ya da ampaḵaḻam, isun da naaḻanan, naḵoḻtoy ya da naparalaes woḵ ḵinaanna
         da saḵitda. 25 Nitun-ud ḵan siya da ummamdane tagu we naḻpu'tte probinsiya'd Galilee, siyudad ad
         Jerusalem, probinsiya'd Judea ya da nampaliḵwos ad Decapolis ya da ili ye inggaw si
         domang ni tawwang Jordan.
         
            
               	Deuteronomy 8:3.

               	Psalm 91:11-12.

               	Deuteronomy 6:16.

               	Deuteronomy 6:13.

               	Isaiah 9:1-2.

               	Sinagoga - siya andaḵdaḵngan da Judyu si umoyda andayaw ḵan Apudyus atta aḻgawe miyadi
                     anḵewaaḻ. Awad da sinagoga'tta losane ili ye inggawan da Judyu. Andayawda ḵan alluwaḻuda
                     sidi, basaonda nigili ye Ugud Apudyus ya andongoḻda'tta tuttudu.

Sa Nantuttuduwan Jesus51 Innilan ḵad Jesus da adu we tagu, nanagada'tte beleg.+ Tummuḵdu ḵad, ummadani da disipuluna ḵan siya, 2 woḵ insaḻadnae nantuttudu ḵan dida.Da Piane Tagu(Luk. 6:20-23)3 “Pian da tagu we antaḻgod ḵan Apudyus atta ngaimante midogada si ampangatan Apudyus.4 Pian da andadauyte liwliwaon Apudyus dida.5 Pian da angipakumbaba'tta long-agdate dida angilaḵsun si lutae inkarin Apudyus.6 Pian da tagu we amaamayondae angwa'tta naun-unante badangan Apudyus didae angwa si piniona.7 Pian da tagu we ḵumadagu'tta asintatagudate ḵadaguwan os Apudyus dida.8 Pian da tagu we ipapatidae ustu sosomḵon aḵ Apudyuste aaddi ye ilanda'ḵ Apudyus si umali ye aḻgaw.9 Pian da tagu we angwa si maḵalin-awaanda udume tagu'tta sin-ossaossate ibelang Apudyus dida'ḵ abengna.10 Pian da ampaḵaḻam gapu'tte maun-unandate midogada'tte ampangatan Apudyus.11 Pian ḵayu nu potogonda diḵayuya ampaḵaḻamon diḵayu ḵan an-ugudan diḵayu'ḵ lawwenggapu'tte pammatiyu ḵan saḵon.12 Amo allaylayad ḵayu te daḵodaḵoḻ gungunayu'd langit. Te da sadi ye ḵoonda iissuna
         da ḵingwan da tagu we namaḵapaḵaḻam atta profeta si awe.”Sa Asin Ya Sa Silaw(Mrk. 9:50; Luk. 14:34-35)13 Pun pinagatupan Jesus we nantuttudu woḵ ḵanana, “Diḵayu isun di asine ḵasapuḻan si
         bumaḻuwan da losane tagu'd luta. Yaḵon nu ippun ogon tamtam ni asin, ngai inonae mipauli
         tamtamna ḵasin? Naippun ogon anuna ḵad miballu ya gusgusdan da tagu.14 “Diḵayu bos isun di silawe allangḻang atte somsomoḵ da tagu si lubung. Isuyu ili ye
         inggaw si tuḵtuḵ ni belege daḵampun aḵ natalingdan. 15 Naippun tagu'ḵ tonggana silaw ta laḵḵobana bos atte aḵḵubaw. Ḵasapuḻane iggana si
         sasap-aḻan ni silaw ta masilawan da inggaw ad daḻom si boḻoy. 16 Isuna bose ḵasapuḻane silawanyu oḵyan da tagu ta ilanda ambaḻu we ḵoonyu ḵad dayawonda'ḵ
         Amayu'd langit.”Sa Ḵapatog Ni Lintog Apudyus17 Pune sadi ḵanan Jesus, “Adiyu sosomḵone ummaliyaḵ ta iyyaḵ waswason da lintog Moses
         ya da inggilin da profeta yaḵon ummaliyaḵ ta ituttuwaḵ da imbagada.+18 Ibagaḵ ḵan diḵayu ḵatuttuwaan, taḵon ay nu mawawan langit ḵan luta, naippun paat mataḻaḵ,
         taḵon ay simpattoḵe Lintog Apudyus inggana'ḵ mituttuwa da panggob Apudyus. 19 Ḵad ngaimane allisalis taḵon ay ḵapeetan atta bilin Apudyus ya tuttuduwana da udum
         ose ḵoonda ḵaḵna, mibelange ḵababaan si ampangatan Apudyus. Yaḵon sa tagu we tumuttuwa
         ḵan angituttudu'tta bilinna, mibelange ḵangatuwan atte ampangatan Apudyus. 20 Pun sa ibagaḵ, ḵaḻabbonganyu we midoga si ampangatan Apudyus nu amo naun-unan ḵayu
         nu da mimistulun ni lintog ya da Pharisee.”Sa Mipanggob Si Sanga21 Pinagatupan Jesus woḵ ḵanana, “Dingngoḻyu imbilin Apudyus atta danaḵḵoḻ taḵu si awe
         ye ḵanana, ‘Adim patoyon osae tagu si ḵuwame pinion te ngaimane pumatoy maḵuwis ya
         maḵoddongan aḵ madusa.’+22 Yaḵon sa ibagaḵ ḵan diḵayu, ngaimane sumasanga si asintataguna maḵuwis ḵan maḵoddongan
         aḵ madusa. Ngai ḵad ose angibabbain atte asintatagunae ḵanana, ‘Ippun paat silbim,’
         midaḻum atta ḵuḵunsisaḻ.+ Isun os da ḵanandae, ‘Dong-ogḵa,’ inḵa si apuy ad infiernu. 23 Pun nu awad ittom aḵ datunnu ḵan Apudyus si altar ya inḵagasmoḵnu we awad isangan
         ni asintatagum aḵ ḵingwam ḵan siya, 24 tenam yan datunnu si sinagung ni altar ta inḵa umuna anḵodaw aḵ pakawan si asintatagum
         ta awad lin-awa ḵan diḵayu ya asiḵaot anguline angitod si datunnu ḵan Apudyus.25 “Nu awad angidaḻum ḵan siḵa, daguse maḵaaligluḵa ḵan siya si daanyu miduuman si korti.
         Te nu adim ḵoon, ipuḻangna siḵa'tte ḵuwis ḵad indalisna bos siḵa'tta guwaḻda ya mibaḻudḵa.
         26 Ibagaḵ ḵan siḵa ḵatuttuwaan, adiḵapun mapuḵayan atte babaḻḻudan inggana'ḵ bayadam
         losan da ḵasapuḻane mabayadan.”Sa Mipanggob Atta Maḵadagdagas27 “Dingngoḻyu bos imbagan Apudyus we ḵanana, ‘Adi ḵayu maḵadagdagas.’+28 Yaḵon ibagaḵ ḵan diḵayu we ngaimane angitotollong si bubai ya pionae adaḻugon, nagagangput
         naḵabasuḻ si dagdagas atte somsomoḵna. 29 Pun nu sa madawinane atam gapun ni maḵabasuḻam, uḵitom ya iballum! Te unnoyna paḵing
         atam nu sa miballu nabubuḵḵoḻe long-agnu'd infiernu. 30 Nu sa dawinane imam gapun ni maḵabasuḻam, puttam ya imballum! Te unnoyna paḵing imam
         nu sa miballu nabubuḵḵoḻe long-agnu'd infiernu.”Sa Mipanggob Atta Maḵaidang(Mat. 19:9; Mrk. 10:11-12; Luk. 16:18)31 Pinagatupan Jesus woḵ ḵanana, “Nigili'tte Ugud Apudyus, ‘Ngaimane laḻaḵi ye idangana
         asawana, ḵasapuḻane angitod ḵan siya'ḵ ḵasuḻatan aḵ ampipilmaan si an-idanganda.’+32 Yaḵon sa ibagaḵ ḵan diḵayu we laḻaḵi, adiyu idangan da asawayu, malaksid nu naḵadagdagas
         bubai. Te nu ḵoonyu ḵaḵna, diḵayu angwa si maḵabasuḻan ni bubai si dagdagas nu ḵasin
         angasawa. Ḵad ngaimane angasawa si bubai ye inidanganyu, maḵabasuḻ si dagdagas.”Sa Mipanggob Atta Ansapata(Jas. 5:12)33 Pinagatupan Jesus woḵ ḵanana, “Dingngoḻyu bose imbilin Apudyus atta danaḵḵoḻ taḵu
         we ḵanana, ‘Ḵasapuḻane adim idadauli da illusnu insapata yaḵon ḵasapuḻane ituttuwam
         da insapatam ḵan Apudyus.’+34 Yaḵon ibagaḵ ḵan diḵayu, adiyu paat isapata da ngadan da ngaiman. Awatna, adiyu isapata'd
         langit te siya tronon Apudyus. 35 Ḵad adiyu isapata'd luta te siya anggusdayan da suḵina, baḵon nu ad Jerusalem te siya
         siyudad ni ḵangatuwane Ari. 36 Adiyu bos isapata uḻuyu te adipun maḵwa ambalinonyu ossaane buuḵ aḵ itaḵ baḵon nu
         ngitit. 37 Unnoyna ḵananyu we ‘On’ nu tuttuwa ḵan ‘Naid’ nu daḵampun. Da losane ituḻ-ayyu, maḻpu
         ḵan Satan we ḵaḻawengan.”Sa Mipanggob Atte Baḻos(Luk. 6:29-30)38 Pinagatupan Jesus woḵ ḵanana, “Dingngoḻyu we imbilin Apudyus atta danaḵḵoḻ taḵu we
         ḵanana, ‘Sa amussoḵ si asintataguna, ḵasapuḻan ose bussoḵonda ya sa angengaw si asintataguna,
         ḵasapuḻan ose gengawanda.’+39 Yaḵon sa ibagaḵ ḵan diḵayu, adiḵayu bumaḻos atta angwa'ḵ lawweng ḵan diḵayu. Nu awad
         ametnag si madawinane apingyu, itayayu bos madawigi. 40 Ḵad nu awad angidaḻum ḵan siḵa ta aḻana silupnu, ittom os jaḵetnu. 41 Ḵad ngaimane angipatut ampabuḵud si odonna'ḵ sinkilomitro, pamane buḵudom aḵ duwae
         kilomitro. 42 Angitodḵa nu awad anḵodaw ḵan siḵa ya pagawatam da anggawat ḵan siḵa.”Sa Ayat Atte Ḵabusuḻ(Luk. 6:27-28, 32-36)43 Pinagatupan Jesus woḵ ḵanana, “Dingngoḻyu bose nibaga, ‘Ḵasapuḻane ayatom da asintatagum+ ḵad busuḻom da ḵabusuḻnu.’+44 Yaḵon ibagaḵ ḵan diḵayu we andongoḻ. Pagatupanyu ayaton da ḵabusuḻyu ya pagatupanyu
         iluwaḻuwan da amaḵaḻam ḵan diḵayu, 45 ta mipailae diḵayu tuttuwae abeng Amayu'd langit. Te ḵan siya, iyyunudna inite ḵingwana'ḵ
         lumangḻang atta naun-unane tagu we isuna bos atta tagu we angwa'tta lawweng ya innatodna
         bos udan ta maudanan lutan da tagu we angwa'tta pinion Apudyus ya da tagu we angwa'ḵ
         lawweng. 46 Te nu abus aḵ ayatonyu da tagu we angayat ḵan diḵayu, gungunaan ḵad ain Apudyus diḵayu?
         Naid te taḵon ay da andadagup atta bugis ḵoonda bos ḵaḵna. 47 Ḵad nu abus ay da ḵailiyanyu'ḵ pionyu ḵaug-uggud, ngai nisabaliyanyu'tta udum? Taḵon
         ay da Gentil we adipun angigammu ḵan Apudyus ḵoonda bos ḵaḵna. 48 Pun ḵasapuḻane ippun angkuranganyu we isun Apudyus we Amayu'd langite ippun angkurangana.”
         
            
               	Sa piona ugudon atte Greek adipun antaḵnange beleg yaḵon bebbeleg. Adu da beleg si
                     ḵapon ni mipisongan init atte baybay ad Galilee.

               	Awad da duwae piona ugudon anna'tte Greek: 1) Ummaliyaḵ ta ipaigammuḵ ustu we piona
                     ḵanan. 2) Ummaliyaḵ ta ituttuwaḵ da imbagada.

               	Exodus 20:13; Deuteronomy 5:17.

               	Sa de Greek, da ḵuḵunsisaḻ ngannonda Sanhedrin. Sana isun ni korti ye andaḵdaḵngan
                     da papangat da papadi, papangat da Judyu ya da mimistulun ni lintog ta dida anḵuwis.
                     

               	Exodus 20:14; Deuteronomy 5:18.

               	Deuteronomy 24:1.

               	Leviticus 19:12; Numbers 30:2; Deuteronomy 23:21.

               	Exodus 21:24; Leviticus 24:20; Deuteronomy 19:21.

               	Leviticus 19:18.

               	Exodus 21:24; Leviticus 24:20; Deuteronomy 19:21.

Sa Badang Atta Anḵasapuḻ61 Pinagatupan Jesus we nantuttudu woḵ ḵanana, “Ilanyu ta adiyu gagaḻ-on ipappaila'tta
         tagu we naun-unan ḵayu te nu siya ḵoonyu, ippun gungunayu ḵan Amayu'd langit.2 “Pun nu awad ibadangnu si anḵasapuḻe tagu, adim umoy ipalapalawag ḵingwame ambaḻu,
         isun ni ḵoon da ḵapappaila'tta sinagoga ya da ḵaḻsa. Ḵoonda da sana ta midayawanda'tta
         tagu. Ibagaḵ ḵan diḵayu ḵatuttuwaan, nagagangpute inawatda da gungunada. 3-4 Nu awad ibadangnu'ḵ ittom si anḵasapuḻe tagu, iyaggaḵawnu we angitod ta adi maigammu
         taḵon ay ḵaadaniyane buḻbuḻunnu. Ḵad aḵ Ama taḵu we nangitotollong si ḵingwame mitataḻu
         gungunaana siḵa.”Sa Mipanggob Atte Luwaḻu(Luk. 11:1-4)5 Pinagatupan Jesus woḵ ḵanana, “Ḵad nu alluwaḻu ḵayu, adi ḵayu oḵyan miyisu'tta ḵapappaila
         te pipiondae sumisiḵade alluwaḻu'tta sinagoga ya da ḵaḻsa ta ilan da tagu dida. Ibagaḵ
         ḵan diḵayu ḵatuttuwaan, nagagangpute inawatda da gungunada. 6 Yaḵon nu alluwaḻu ḵayu, lumnoḵ ḵayu si kuwartuyu ya iyyonobyu sawang ḵad alluwaḻu
         ḵayu ḵan Ama we adipun maila. Ḵad ḵan siyae angitotollong si milammonge ḵoonyu, gungunaana
         diḵayu.7 “Nu alluwaḻu ḵayu, adiyu paanduanduwon atta ugude ippun aḵit aḵ bogasnae isun ni ḵoḵoḵḵon
         da adipun angigammu ḵan Apudyus. Ḵanandapun nu dongngon Apudyus dida te adipun mangpus
         luwaḻuda. 8 Adi ḵayu miḵama ḵan dida te iniiggammun Apudyus ḵasapuḻanyu si daanyu ḵodawon. 9 Ḵaḵna inonyu we alluwaḻu.“ ‘Amani ye awad ad langit,madayawḵa oḵyane nasantuwane Apudyus.10 Dumatong oḵyan ampangatam sina'd luta,ta mituttuwa da piniom sina'd lutae ḵama'd langit.11 Ittom ud maḵane ḵasapuḻanni si inaḻgaw.12 Ḵad pakawanom da basuḻnite pinakawanni bos da naḵabasuḻ ḵan diḵani.13 Ḵad adim iyunude masulisug ḵani,yaḵon iligsim diḵani si lawweng.’ ”+14 Pun ḵanan Jesus, “Nu pakawanonyu da naḵabasuḻ ḵan diḵayu, pakawanon os diḵayu ḵan
         Amayu'd langit. 15 Yaḵon nu adiyu pakawanon da naḵabasuḻ ḵan diḵayu, adimpun os Amayu'd langit pakawanon
         da basuḻyu.”Sa Mipanggob Atte Allaunan16 Pun pinagatupan Jesus woḵ ḵanana, “Ḵad nu allaun ḵayu, adiyu ipailae andadauy ḵayu
         we isun da ḵapappaila. Te ipailadae andadauyda ta ipailada'tta tagu we nallaunda.
         Ibagaḵ ḵan diḵayu ḵatuttuwaan, nagagangpute inawatda gungunada. 17 Yaḵon nu allaun ḵayu, andaḻ-up ḵayu ya lanaanyu da buuḵyu ya nanagaysay ḵayu 18 ta ippun angigammu we allaun ḵayu, abus aḵ Amayu we adipun maila. Te siyae angitotollong
         si milammonge ḵoonyu, gungunaana diḵayu.”Sa Ḵinabaḵnang Ad Langit(Luk. 12:33-34)19 Pinagatupan Jesus woḵ ḵanana, “Adiḵa anonson aḵ binaḵnangnu si annae luta te allasu
         we dadailon da laḵoy ya sa lati,+ ḵad lonḵon os da aḵḵawan ya innaḻada dida. 20 Yaḵon sa ḵoonyu oḵyan, ḵoonyu mas-oman Apudyus ya gapu'tte sana anonson ḵayu'ḵ gungunayu
         we maḻpu ḵan Apudyus ad langite naippun laḵoy ḵan lati'ḵ anadail ya naippun maḵaḻnoḵ
         aḵ umoy an-aḵaw. 21 Te sa igaw da binaḵnangyu, sadi bos igaw ni somsomoḵyu.”Sa Mipanggob Atte Silaw Ni Long-ag(Luk. 11:34-36)22 Pinagatupan Jesus woḵ ḵanana, “Sa ata silaw ni long-ag. Nu ambaḻu da atam, ampadda
         losane long-agnu. 23 Yaḵon nu lawweng da atam, anggiḵbot losane long-agnu. Ḵad nu giḵbot awad ḵan siḵae
         padda oḵyan, ummamdan giḵbotna!”Sa Anserbi Atta Duwae Apu(Luk. 16:13; 12:22-31)24 Pinagatupan Jesus woḵ ḵanana, “Adipun maḵwa'tte sammilu anserbi'tta duwae apu te aaddi
         ye ay-ayatona osa ya an-awidana osa. Ḵad ipapatinae anserbi si osa ya am-amsewona
         osa. Ḵad nu ḵatti, adipun maḵwae tuttuwae anserbiḵa ḵan Apudyus nu siya igaw ni somsomoḵnu
         gamgamam adu we binaḵnang.”Sa Mipanggob Si Bimbinsaw25 Pinagatupan Jesus woḵ ḵanana, “Pun sa ibagaḵ ḵan diḵayu, adi ḵayu ambinsaw mipanggob
         atta biyagyu, da ḵanonyu, baḵon nu da inumonyu, baḵon nu sa mipanggob atta long-agyu
         ya da ansilupyu. Te napatpatog biyagyu nu sa maḵan ya napatpatog da long-agyu nu da
         silup. 26 Ilanyu ḵad da sissiwite antattayap: Adidapun ammuḻa baḵon nu an-ani ḵan amompon aḵ
         maḵan atta aḻang yaḵon paḵanan Amayu'd langit dida. Maguḻa ḵayu mane napatpatog nu
         da sissiwit! 27 Sa osa bos, lamogyu ḵamman paanduwon biyagyu'ḵ sin-orasan gapu'tte binimbinsawyu?28 “Ngaipa ḵayu ambinsaw mipanggob atta ansilupyu? Ilanyu ḵad inon da tabbaḵe dumaḵoḻ
         atta pappayaw, adidapun anḵewaaḻ ya an-aboḻ. 29 Yaḵon ibagaḵ ḵan diḵayu, taḵon ay aḵ Ari Solomon we ḵabaḵnangan,+ naippun silupna'ḵ nabaḻbaḻu nu sa osa'tta annae tabbaḵ. 30 Pun nu ḵaḵnat itton Apudyus we binaḻun da lumune matagu sinsadi ya appigat miballuda
         si apuy, aaddi ye ittona bos da silupe ḵasapuḻanyu. Diḵayu ḵad, ngaipa aḵit pammatiyu?
         31 Pun adi ḵayu ambinsawe ḵananyu, ‘Dinu maḻpuwan ni ḵanoḵ baḵon nu inumoḵ baḵon nu ansilupḵu?’
         32 Te ḵaḵnat singsington da losane tagu we adipun angigammu ḵan Apudyus. Yaḵon ḵan diḵayu,
         iniiggammun Amayu'd langit da ḵasapuḻanyu. 33 Yaḵon umunae ipatpatogyu ampangatan Apudyus ya unudonyu maun-unane antatagu we piniona
         woḵ ittona da ḵasapuḻanyu. 34 Pun adi ḵayu bos ambinsaw atta ampaḵaḻamane dumatong appigat. Te sa umali ye aḻgaw,
         awad de ḵuwanae binimbinsaw. Sa binimbinsaw atte osae aḻgaw lamog ni sanate aḻgaw,
         pun adi taḵu amo dog-an.”
         
            
               	Sa osae piona ugudon atte Greek iligsin diḵani ḵan Satan.

               	Sa ugude “allati” atte Greek adu mausarana. Sa piona ḵanan, ngaimane ḵanon ḵan dadailon
                     da lati, da utut, da layaḵ-an ya da bubuḵ.

               	1 Kings 10:4-7; 2 Chronicles 9:3-6.

Sa Mipanggob Atta Anḵuwis Atta Udum(Luk. 6:37-42)71 Pun ḵanan os Jesus, “Adiyu ḵuwison da asintataguyu ta adin os Apudyus diḵayu ḵuwison.
         2 Te sa inon ni anḵuḵuwisyu'tta udum, siya bos inon ni anḵuḵuwis Apudyus ḵan diḵayu.
         Nu umamdan inonyu we anguwis atta udum, umamdan os inon Apudyus we anguwis ḵan diḵayu.
         3 Ngaipam ay siya itotollong buḻaw si atan ni sunudnu ya adimpun maila setap si atam?
         4 Ngaipam ḵamman ḵanan atte sunudnu, ‘Ḵaanoḵ ud buḻaw si atam,’ ya annat setap si atam?
         5 Ḵapappailaḵa! Umuna oḵyane ḵaanom setap si atam ta pumataḵ ilam ya lamognu ḵaanon
         buḻaw si atan ni sunudnu.”6 Pinagatupan Jesus we nangipani mipanggob si adiyu ituttudu Ugud Apudyus atta tagu
         we angam-amsew ḵan adipun andongoḻ woḵ ḵanana, “Diḵayu ḵad, adiyu itton da ngaimane
         ampatog atta ngumoḻngoḻe asu te amo ḵumtobda. Ḵad adiyu bos itton ampatoge bongoḻ
         atta boḻoḵ te gudagudonda.”Sa Ḵodaw Ḵan Apudyus(Luk. 11:9-13)7 Ḵanan os Jesus, “Anḵodaḵodaw ḵayu oḵyan ḵan Apudyus woḵ ittona ḵan diḵayu. Singsingtonyu
         oḵyan woḵ odasanyu ya iggaiggayu oḵyane anḵugḵug woḵ mabuḵtan onob para ḵan diḵayu.
         8 Te ngaimane anḵodaw ḵan Apudyus maittan ya ngaimane ansingit, maḵaodas. Ḵad ngaiman
         ose anḵugḵug, mabuḵtan onob para ḵan siya. 9 Awatna, diḵayu we an-ama, nu anḵodaw abengyu'ḵ tinapay, ittonyu ḵad ain batu? Naid
         adipun maḵwa. 10 Ḵad nu anḵodaw aḵ ugadiw, ittonyu ḵad ain uḻog? Naid. 11 Pun diḵayu we ḵabasbassuḻan, igammuyu we angitod si ambaḻu'tta abengyu, maguḻaman
         aḵ Amayu'd langit adina itton ambaḻu'tta anḵodaw ḵan siya. Sana mungimung ni tuttudun
         Jesus mipanggob atte luwaḻu.12 “Pun ḵoonyu'tta udum da pionyu we ḵoonda ḵan diḵayu te sana mungimung ni lintog Moses
         ya da intuttudun da profeta.”Sa Ansuḻpite Lewangan(Luk. 13:24)13 Pinagatupan Jesus woḵ ḵanana, “Angoy ḵayu'tte ansuḻpite lewangan. Te aḻwa lewangan
         ḵan allasu daḻane umoy ad infiernu, ḵad gapu ta aḻwa ya allasu annae lewangan, adu
         da angoy. 14 Yaḵon gapu ta ansuḻpit lewangan ya ansigab daḻane umoy si biyag aḵ inggana ḵan Apudyus,
         aḵit da maḵaodas.”Sa Ḵayu Ya Sa Bungana(Luk. 6:43-45)15 Ḵanan os Jesus we nangipani, “Ummanyu'tta sinan profeta we dumatong ḵan diḵayu. Te
         sa ḵatollonganda an-ammaydae isun di karnero yaḵon sa ḵatuttuwaan, isudan tanane asu
         we ḵuman. 16 Maḵwa imatunanyu da tagu we ḵaḵnat atte anggugunayda. Isuda ḵayu we mimatunan si kalasin
         ni bungana. Daḵampun aḵ buḻasan taḵu bayabat atte ḵawayan ya daḵampun os aḵ buḻasan
         taḵu de fig atte laslasi. 17 Sa anggabae ḵayu ambaḻu ambubungana, sa dagele ḵad ose ḵayu lawweng ambubungana. 18 Sa anggaba ḵade ḵayu adipun amunga'ḵ lawweng ya sa dagele ḵad ose ḵayu adipun amunga'ḵ
         ambaḻu. 19 Ngaimane ḵayu we lawweng ambubungana, mapoḵpoḵ ya miballu si apuy. 20 Pun sinsadi, lamog taḵu we angimatun atta sinan profeta'tte anggugunayda.”Da Adipun Midoga Si Ampangatan Apudyus(Luk. 13:25-27)21 Pinagatupan Jesus woḵ ḵanana, “Daḵampun aḵ losane angibaga ḵan saḵone ḵanana, ‘Apu,
         Apu,’ maḵaḻnoḵ si ampangatan Apudyus. Yaḵon da maḵaḻnoḵ, abus da angwa'tta pinion
         Amaḵ ad langit. 22 Ḵad nu dumatong anguwisan Apudyus atta losane tagu, adu da ḵananda ḵan saḵone, ‘Apu,
         Apu, inusarni ḵaḻabbongam atta nangwaanni'tta sanae banag. Imbagani da paibagan Apudyus
         ya pinaḻyawni da aḻan ya ḵingwani da nakaskasdaaw.’ 23 Yaḵon sa ibagaḵ ḵan dida, ‘Ippun paat igammuḵ ḵan diḵayu! Inḵayun, diḵayu we adipun
         tumuttuwa'tta pinion Apudyus!’ ”Da Duwae Antaḵad Aḵ Boḻoy(Luk. 6:46-49)24 Pun ḵanan Jesus we nangipani, “Losane andongoḻ ya tuttuwaona ḵoon da annae ibagaḵ,
         mipani si nalainge tagu we nantaḵad aḵ boḻoyna woḵ insaadna si labaw ni batu. 25 Ummudan ḵad aḵ amod, lummitap woḵ bummibbid aḵ ampigsa, losan da sana tinupaḵan boḻoyna,
         adipun paat nagitot te nagagaaman nisaadanae batu. 26 Sa andongoḻ ya adinapun tuttuwaon ḵoon, isuna nadong-oge tagu we nantaḵad aḵ boḻoyna
         si galgallis. 27 Inniggana ḵad ummamdane udan, lummitap ḵan tinupaḵan ḵad ni ampigsae bali boḻoy, ḵawagase
         niwaḵas sadi ye boḻoy.”28 Naabus ḵade inugud Jesus ḵaḵna, sintataag da nadagupe tagu si inonae nantuttudu. 29 Te nantuttudu ḵan didae isun ni osae anna ḵaḻabbongana ya daḵampun aḵ isun da mimistulun
         ni lintog.

Sa Naleprosy Ye Laḻaḵi(Mrk. 1:40-45; Luk. 5:12-16)81 Nan-osog ḵad aḵ Jesus we naḻpu'tte beleg, adu da tagu we nibuḻun ḵan siya. 2 Baag-en ummadani ḵan siya laḻaḵi ye naleprosy woḵ ḵananae nanalluḵu, “Apu, nu piom,
         lamognu ḵaanon saḵitḵu.”3 Indawawan Jesus imana pun inappadana woḵ ḵanana, “On, Pioḵ! Maḵaan saḵitnu!” Pun daguse
         naḵaan saḵitna. 4 Ḵanan Jesus, “Inḵa ipaila long-agnu si padi ta panoḵnoḵanae naḵaan saḵitnu. Ḵad ittom
         ḵan siya idatunnu ḵan Apudyus we isun ni imbilin Moses ta amanoḵnoḵan da tagu we ḵawagase
         naḵaan pagay saḵitnu. Malaksid atte padi, adim paat ibaga ḵingwaḵ ḵan siḵa'tta ngaiman.”+Sa Pammatin Ni Kapitan(Luk. 7:1-10)5 Dummatong ḵad aḵ Jesus ad Capernaum, inninggaw kapitan da suḻdadu we iRome we ummoy
         niyabot nandagdagu ḵan siya 6 woḵ ḵanana, “Apu, awad de sammiluḵ aḵ ḵuwani ye uumbog. Naparalaes ya ampaḵapaḵaḻam.”7 Ḵanan Jesus, “On, umaliyaḵ ta iyyaḵ ḵaanon saḵitna.”8 Yaḵon ḵanan ni kapitan, “Apu, gapu ta ampatopatogḵa naippun labbongḵu we ammangili
         ḵan siḵa'tte boḻoyni. Igammuḵe taḵon ay nu adiḵa umoy si boḻoyḵu ya abuse ibagam,
         ḵumosdoḻ sammiluḵ. 9 Te taḵon ay saḵon, awad de nangatngatu ḵaḻabbonganae angipangat ḵan saḵon ya awad
         os da suḻdadu we ipangataḵ. Ḵad nu ḵanaḵ si osa, ‘Inḵa,’ umoy ya nu ḵanaḵ os si osa,
         ‘Awwaynu,’ umali. Ḵad nu ḵanaḵ os atte sammiluḵ, ‘Ḵoom anna,’ ḵoona.”10 Dingngoḻ ḵad Jesus da imbagana, nasdaaw woḵ ḵanana'tta nibuḻun ḵan siya, “Ibagaḵ ḵan
         diḵayu ḵatuttuwaan, naippun paat indasanda'ḵ tagu'ḵ ampigsapigsa pammatina'd Israel
         aḵ isun ni pammatin ni annae tagu. 11 Ibagaḵ ḵan diḵayu, adu da Gentil we maḻpu si dumingitan init ya mipisonganae maḵaḵan
         ḵan da Abraham, Isaac ya aḵ Jacob atte ampangatan Apudyus. 12 Yaḵon da Judyu ḵade midoga oḵyan si ampangatan Apudyus, miballuda'k lasin si giḵbot
         ḵad umibiibilda ya ngumalitod da babada sidi si sangada.”13 Ḵanan Jesus si kapitan, “Mipauliḵa te mituttuwa pinatim.” Pun daguse ḵummosdoḻ sammiluna
         si sadi ye nangibag-ana.Sa Nangaanan Jesus Atta Amode Saḵit(Mrk. 1:29-34; Luk. 4:38-41)14 Ummoy ḵad aḵ Jesus atte boḻoy da Peter, innilanae uumbog ḵatuganganae bubai te an-atung.
         15 Ummadani woḵ innonnana imana woḵ daguse naḵaan saḵitna. Pun bummangon woḵ pinaḵanana'ḵ
         Jesus.16 Ḵummoḻop ḵad, nan-idatongda ḵan siya'tta naaḻanan ya da nasaḵit. Pinaḻyaw Jesus da
         aḻane abus imbaganae lumawada ya ḵinaanna saḵit da losane nasaḵit. 17 Ḵingwana ḵaḵna ta mituttuwa imbagan Profeta Isaiah we ḵanana,“Siya nangaan atta ampaḵaḻaman taḵuya ḵinaanna da saḵit taḵu.”+Da Ambalin Aḵ Disipulun Jesus(Luk. 9:57-62)18 Pune sadi, innilan Jesus we adu da tagu we naaligummu ḵan siya woḵ ḵananae namilin
         atta disipuluna, dumoḻmang taḵu'd domang si annae baybay. 19 Yaḵon ummadani ḵan siya osae mistulun ni lintog woḵ ḵanana, “Mistulu, naḵasaganaaḵe
         ambalin aḵ disipulum ya mitun-ud ḵan siḵa'tta dinumane ayam.”20 Ḵanan Jesus we summongbat, “Da mutit awad da lunguge inggawanda ya da sissiwit awad
         os da suḵbutda. Yaḵon saḵon ḵade Abeng Di Tagu+ we naḻpu'd langite niyanaḵ sina'd luta, naippun boḻoyku'ḵ iyyaḵ masuyopan.”21 Ḵanan os ni osae disipulun Jesus, “Apu, Iyyaḵ yan ilibon aḵ amaḵ.”22 Ḵanan Jesus ḵan siya, “Tun-udonaḵ. Awad da adipun amati ḵan saḵone isudan natoy, dida
         asi umoy angilibon atta natoyda.”+Sa Bibbid Ya Da Tupiyaḵ(Mrk. 4:35-41; Luk. 8:22-25)23 Summaḵyat ḵad aḵ Jesus si bangka, nibuḻun da disipuluna ḵan siya. 24 Napanos ḵad, baag-en inniggana bali ye ampigsapigsa si sadi ye baybay woḵ nalaḵḻaḵbungan
         bangkada si tupiyaḵ ya annae milisobda. Yaḵon masusuyop aḵ Jesus. 25 Pun ummoy da disipulu binangon woḵ ḵananda ḵan siya, “Anaḵay! Apu, taguwom diḵani!
         Annae maanud taḵu!” 26 Ḵanan Jesus, “Ngaipa ḵayu maḵimut? Naippun ḵamman pammatiyu?” Pun tummaḵdog woḵ binilinna
         da bibbid ya da tupiyaḵ ta guminoḵda. Pun ḵawagase gumminoḵda. 27 Losan da disipuluna nasdaaw woḵ ḵananda, “Atopay! Ngai nin ay annae tagu? Taḵon ay
         da bibbid ḵan da tupiyaḵ tumuttuwada'tta ibagana.”Sa Naaḻanan(Mrk. 5:1-20; Luk. 8:26-39)28 Dummatong ḵad da Jesus si domang ni baybaye saḵub ni ili'd Gadara, niyabot ḵan siya
         da duwae laḻaḵi ye naaḻanane naḻpu si lilibbonan. Maasngaanda ya allasu we sumangada,
         pun siya ippun maḵatuḻod angoy si sadi ye daḻan. 29 Inadanida ḵad aḵ Jesus, napapḵaawda woḵ ḵananda ḵan siya, “Siḵae Abeng Apudyus, Anii!
         Ngaipaḵa umali ḵan diḵani? Ummaliḵa ḵamman sina ta inḵa diḵani dusaon si daampun dumatong
         ustu we timpu?”30 Inninggaw da amoamode boḻoḵ si adani ḵan didae ansubsubuḵ. 31 Pun nandagdagu da aḻan woḵ ḵananda ḵan Jesus, “Nu paḻyawom diḵani, ibuunnu ḵappos
         diḵani'tta andi ye amoamode boḻoḵ.”32 Ḵanan Jesus ḵan dida, “On, inḵayu.” Pun lummawa da sadi ye aḻan atta sadi ye laḻaḵi
         woḵ nillumnoḵda'tta boḻoḵ. Nangwa ḵad da boḻoḵ, sintotoddaḵdae nan-osog woḵ lummayugda'tte
         etpang pun naaminda naanud atte baybay.33 Da nanangḵon ḵad atta sadi ye boḻoḵ, ummawidda woḵ ummoyda si siyudad. Pun innaminda
         imbaga da naḵwa ya sa naḵwa bos atta naaḻanan. 34 Pun losan da sadi ye tagu'tte siyudad, ummoyda si igaw Jesus ta maḵaugudda ḵan siya.
         Dummatongda ḵad, nandagdaguda ḵan siya ta tenana ilida.
         
            
               	Leviticus 14:1-8.

               	Isaiah 53:4.

               	Abeng Di Tagu - Sa ngadane inusar Jesus atte long-agna. Siya ngadane inusarna'tte
                     Baru we Tuḻag nu antuttudu mipanggob ḵan siya'tta annae verses Matthew 8:20, 9:6,
                     10:23, 11:19, 12:8.

               	Isudan natoy si sinagung Apudyus, te adidapun amati ḵan Apu Jesus.

Sa Naparalaese Laḻaḵi(Mrk. 2:1-12; Luk. 5:17-26)91 Pune sadi, nambangka da Jesus woḵ dummoḻmangda nipauli'tte ilina. 2 Pun indatongda ḵan siya naparalaese binuliganda. Innilan ḵad ay Jesus pammatida, ḵanana'tte
         naparalaes, “Sunud, papigsaom somsomoḵnu, napakawan da basuḻnu.”3 Nangwa ḵad da udume mimistulun ni lintog, ḵananda'tta somsomoḵda, “Ngaipana ugudon
         ḵaḵnat? Itaḻayagna long-agnae miyisu ḵan Apudyus!”4 Yaḵon aḵ Jesus ḵad, inigammuna somsomoḵda woḵ ḵanana, “Ngaipayu somsomḵon lawweng?
         5 Ngai ḵad ain naḻaslasu we ibagaḵ ḵan siya, ‘Napakawan da basuḻnu,’ baḵon nu ‘Tumaḵdogḵa
         ya anaddaḻanḵa’? 6 Yaḵon ipailaḵ ḵan diḵayu ta igammuwonyu we saḵone Abeng Di Tagu, anna ḵaḻabbongaḵ
         sina'd lutae amakawan atta basuḻ da tagu.” Ḵanana'tte naparalaes, “Bumangonḵa, aḻam
         bulignu ta inḵan si boḻoyyu.” 7 Pun daguse bummangon woḵ ummoyon. 8 Innilan ḵad da losane tagu we ḵinaan Jesus saḵitna, naḵimtanda woḵ indaydayawda'ḵ
         Apudyus we nangitod si ḵaḻabbongane isun ni sanat atte tagu.Sa Nangayagan Jesus Ḵan Matthew(Mrk. 2:13-17; Luk. 5:27-32)9 Unipun atte ummoyon aḵ Jesus, innilana osae andadagup atta bugise nangngadan aḵ Matthew
         we tutuḵdu'tte opisinan da andadagup atta bugis. Ḵanana ḵan siya, “Tun-udonaḵ ta ambalinoḵ
         siḵa'ḵ disipuluḵ.”+ Lummibbat ay aḵ Matthew woḵ nitun-ud ḵan siya.10 Nanḵaḵaḵan ḵad da Jesus ya da disipuluna'ḵ ḵuwan da Matthew, naḵaḵan ḵan dida da adu
         we andadagup atta bugis ya da udume ḵabasbassuḻan. 11 Innilan ḵad da Pharisee dida, ḵananda'tta disipulun Jesus, “Ngaipa mistuluyu maḵaḵan
         atta andadagup atta bugis ya da udume ḵabasbassuḻan?”12 Yaḵon dingngoḻ ḵad ay Jesus da inimusda, ḵananae nangipani, “Da anḵosdoḻ, adidapun
         ḵasapuḻan an-aagas. Yaḵon da masaḵit, ḵasapuḻanda. 13 Te adiyaḵpun ummali ta ayagaḵ da naun-unane tagu yaḵon ummaliyaḵ ta ayagaḵ da ḵabasbassuḻan
         ta ambabawida'tta basuḻda ta ansinagungda ḵan Apudyus. Pun inḵayu adaḻon nigili ye
         Ugud Apudyus we ḵanana, ‘Ḵan saḵon, napatpatog ḵumadagu ḵayu'tta asintataguyu nu sa
         angidatun ḵayu'ḵ ayam ya da udume datun ḵan saḵon.’ ”+Sa Mipanggob Atte Allaun(Mrk. 2:18-22; Luk. 5:33-39)14 Pune sadi, ummoy da disipulun John we Ambobonyag ḵan Jesus woḵ ḵananda, “Diḵani ya
         da Pharisee, allaun ḵani ta alluwaḻu ḵani. Yaḵon da disipulum ḵad, ngaipada adi ḵoon?”15 Impanin Jesus we summongbat woḵ ḵanana, “Andadauy ḵamman da buḻbuḻun ni angasawae
         laḻaḵi nu awad ḵan dida? Yaḵon sa umali ye aḻgaw nu miyadayu nangasawae laḻaḵi ḵan
         dida, sadi timpu we allaunda.”16 “Naippun tagu'ḵ ituḵupna baru we lupute adipun yan misaḵsaḵ si dadaane silup te nu
         mituḵup si dadaane luput ya isaḵsaḵnu, ḵumson baru we mituḵup ya yatyatona dadaane
         luput ḵad amo dumaḵoḻ pissayna. 17 Naippun os tagu'ḵ ibilungna inabuyu'tte dadaane geddange bibillungan.+ Te nu ḵoona ḵaḵna, bumtaḵ sadi ye geddange bibillungan ḵad umabuyang bayas ya madadail
         geddange bibillungan. Yaḵon ḵasapuḻane ibilung oḵyan inabuyu si baru we geddange bibillungan
         ta an-isu we dumadaanda.”Sa Bubai Ya Sa Abeng Jairus(Mrk. 5:21-43; Luk. 8:40-56)18 Sissiya ḵad aḵ Jesus we maḵaug-uggud atta disipulun John, dummatong pangat da Judyu.
         Nanalluḵu si sinagung Jesus woḵ ḵanana, “Awad de bubai ye abengḵu we ḵaḵḵatoy yaḵon
         awwaynu ḵappos ta inḵa iyappad imam ḵan siya ta umuli.” 19 Pun nibuḻun aḵ Jesus ya da disipuluna ḵan siya.20 Ummoyon ḵad da Jesus, inninggaw bubai ye dumaḻadaḻa'tte nasawaḻan aḵ duwae tawone
         nitun-ud ḵan Jesus woḵ tokkona gayadan ni silupna. 21 Te ḵanana'tte somsomoḵna, “Taḵon ay nu abuse tokkoḵ silupna, lumin-awaaḵ.”22 Nantawili ḵad aḵ Jesus, innilana bubai woḵ ḵanana, “Abengḵu, papigsaom somsomoḵnu.
         Gapu'tte pammatim ḵan saḵon, bummaḻuḵa.” Pune sadi, daguse bummaḻu.23 Dummatongda ḵad atte boḻoy ni pangat, innilan Jesus da bumabaladong atta bagungon
         ya da sinḵaḵassi ye tagu, 24 ḵanana, “Inḵayun te sa annate babaḻasang daḵampun aḵ natoy yaḵon nasuyop.” Pun inem-emesda'ḵ
         Jesus. 25 Yaḵon pinaḻawan ḵad Jesus dida, nillumnoḵ atte kuwartun ni abeng woḵ innonnana imana,
         pun nabanangon. 26 Ḵatti ḵad naḵwa, niyasaḵ ugud atte mipanggob si ḵingwan Jesus atta nampaliḵwose ili.Da Duwae Naḵuḻap27 Nallibbat ḵad da Jesus, tinun-ud da duwae naḵuḻap si anadtaddaḻananda woḵ ḵanandae
         napapḵaaw, “Siḵae ganaḵ Ari David,+ ḵadaguwam ḵappos diḵani!”28 Pinagatupan Jesus we nanaddaḻan inggana'ḵ dummatong si boḻoye ayana woḵ nillumnoḵ.
         Naḵaḻnoḵ os da duwae naḵuḻap. Pun ḵanana ḵan dida, “Patiyonyu ḵad aine lamogḵu ḵaanon
         da ḵuḻapyu?” Ḵananda, “On, Apu, patiyonni.”29 Pun iyyappad Jesus imana'tta atada woḵ ḵanana, “Gapu'tte pammatiyu, maḵwa ḵan diḵayu.”
         30 Pun daguse naḵaan da ḵuḻapda. Unipun binilibilin Jesus dida woḵ ḵanana, “Adiyu ibaga'tta
         ngaiman sadi ye ḵingwaḵ.” 31 Yaḵon ummoyonda woḵ taḵon ay nu imbagana ḵatti, niyasaḵ ugud atte mipanggob ḵan siya'tta
         losane nampaliḵwose ili.Sa Naumoḻe Naaḻanan32 Ummoyon ḵad da sadi ye naḵuḻap, indatong os da udum ḵan Jesus naumoḻe naaḻanan. 33 Pinaḻyaw ḵad Jesus aḻan, insaḻad ni naumoḻe gumminga. Pun sintataag da adu we tagu
         woḵ ḵananda, “Ippun paat naila'ḵ naḵwa'd Israel aḵ isun ni sana si awe inggana sinsadi!”34 Yaḵon ḵanan da Pharisee, “Sa pangat da aḻan nangitod atte ḵabooḻanae amaḻyaw atta
         aḻan.”Sa Nanggaḵayan Jesus Atta Ili35 Ginaḵagaḵay Jesus da losane siyudad ḵan losane ili. Nantuttudu'tta sinagogada ya iwwaḻagawagna
         Ambaḻu we Damag mipanggob si ampangatan Apudyus ḵan ḵinaanna bos da losane kalasin
         di saḵit ya da ampaḵaḻaman da tagu. 36 Innilan ḵad Jesus da amode tagu, ḵinadaguwana dida te ampaḵaḻamda ya naippun ampabadangandae
         isudan karnero we ippun anangḵon ḵan dida. 37 Pun ḵanana'tta disipulunae nangipani, “Aduadu maani yaḵon aḵit da an-ani. 38 Pun iluwaḻuyu ḵan Apudyus we sinḵuwa'tta maani ta angibuun aḵ aduadu'ḵ umoy an-ani.”
         
            
               	Sa ḵanana'tte Greek Tun-udonaḵ - piona ḵanan mibuḻun ḵan Jesus we ambalin aḵ disipuluna.

               	Hosea 6:6.

               	Sa bibillungan da Judyu we angibilunganda'tte baḻat ni de grape we geddang di kalding.
                     

               	Ganaḵ David - awag ni uuwayondae Messiah, dam-on da naḵuḻap usarone angayag ḵan Jesus.
                     Bigbigondae siya Messiah baḵon nu Kristu we pinilin Apudyus aḵ Anagu ya An-ari.

Da Nasawaḻan Aḵ Duwae Apostol(Mrk. 3:13-19; Luk. 6:12-16)101 Sin-aḻgawan ḵad, inayagan Jesus da nasawaḻan aḵ duwae disipuluna. Pun innatodna ḵaḻabbongan
         ḵan didae amaḻyaw atta aḻan ya angaan atta losane kalasin di saḵit ya da ampaḵaḻaman
         da tagu. 2 Annaya da ngadan da nasawaḻan aḵ duwae apostol Jesus, aḵ Simon we nginadananda'ḵ Peter,
         aḵ Andrew we sunudna, da James ḵan John we abeng Zebedee, 3 da Philip, Bartholomew, Thomas, aḵ Matthew we andadagup atta bugis, aḵ James we abeng
         Alphaeus, aḵ Thaddaeus, 4 aḵ Simon we nginadananda'ḵ Angitaḵdog si ilina ya aḵ Judas Iscariot we nangituyuḵ
         ḵan Jesus.Sa Nangibuunan Jesus Atta Apostolna(Mrk. 6:7-13; Luk. 9:1-6)5 Imbuun Jesus da nasawaḻan aḵ duwae apostolna woḵ ḵananae namilibilin ḵan dida, “Adiyu
         ayon da daḻane umoyon atta ilin da Gentil ya da daḻane umoyon atta ilin da iSamaria.
         6 Yaḵon inḵayu'tta buḻun taḵu we ganaḵ Israel we da isudan nataḻaḵe karnero. 7 Dinumane ayanyu, iwaḻagawagyu we sinsadi gattoḵe awad ḵan diḵayu ampangatan Apudyus.
         8 Ḵaanonyu da saḵit, taguwonyu da natoy, ḵaanonyu saḵit da naleprosy ya paḻyawonyu da
         aḻan atta naaḻanan. Naippun nambayadyu si annae ḵaḻabbongane innatodḵu ḵan diḵayu,
         pun adi ḵayu bos patangdan. 9 Adi ḵayu angawit aḵ buḻawan ḵan pilaḵ, 10 baḵaḻ, suḻḵud, sandal ḵan ansuḵatanyu'ḵ silup te labbongnae awaton da anḵewaaḻ ḵanonda.11 “Ḵad ngaimane ili ye ayanyu, singtonyu tagu we ḵamamangili ta siya dawosonyu ḵan inggawanyu
         inggana'ḵ tenanyu sadi ye ili. 12 Lumnoḵ ḵayu ḵad atte osae boḻoy, ḵananyu we, ‘Itton Apudyus lin-awa ḵan diḵayu.’ 13 Ḵad nu pion diḵayu mangiliyon si boḻoyda, aḵ Apudyus angitod si lin-awa ḵan dida.
         Yaḵon nu umadida mangiliyon diḵayu, adimpun Apudyus itton ḵan dida lin-awa. 14 Nu awad tagu'ḵ adinapun mangiliyon diḵayu baḵon nu adi dumngoḻ atta ituttuduyu, tenanyu
         sadi ye ili. Ḵad nu inḵayun, ipaḻpagyu da gabu'tta dapanyu ta igammuwondae dida asi
         ḵigad si madusaanda. 15 Ibagaḵ ḵan diḵayu ḵatuttuwaan, nu dumatong anguwisan Apudyus atta losane tagu, nadagdagson
         dusan da tagu si sadi ye ili nu sa dusan da iSodom ḵan iGomorrah.”+Sa Dumatonge Ampaḵaḻaman(Mrk. 13:9-13; Luk. 12:11-12; 21:12-17)16 Pinagatupan os Jesus woḵ ḵanana, “Sosomḵonyu anna. Ibuunḵu diḵayu'tta lawweng ya ḵaog-ogyate
         tagu ḵad isuyun karnero we umoy atte lugar we igaw da tanane asu. Ḵad ḵasapuḻane nalaing
         ḵayu we isun da uḻog ya adiyu ḵoon lawwenge isun da kalapati. 17 Ḵad ummanyu bos te doḵmaanda ḵan idaḻum diḵayu'tta ḵuḵunsisaḻ ya ap-apliton diḵayu'tta
         sinagogada. 18 Gapu'tte pammatiyu ḵan saḵon, midaḻum ḵayu'tta gobernor ya da ari ta panoḵnoḵanyu
         Ambaḻu we Damag ḵan dida ya da Gentil. 19 Ḵad nu sumaḻyaonda diḵayu, adi ḵayu ambinsaw mipanggob si inonyu we anaḵdoḻ si mipanggob
         ḵan saḵon ya sa isongbatyu te sa sadi ye timpu mipaigammu da ustu we ugudonyu. 20 Te daḵampun ḵan diḵayu maḻpuwan ni ibagayu nu adi sa Ispiritu Santu.21 “Sa sadi ye timpu, awad da udume idaḻumda da sunudda'tta papangat ta gongatonda dida.
         Ḵaḵna bos atta ama ḵan inae ituyuḵda da abengda'tta papangat ta gongatonda dida. Sasangngaan
         os da abeng da amada ḵan inada ḵad pagongatda bos dida. 22 Ḵad sasangngaan os diḵayu'tta losane tagu gapu si pammatiyu ḵan saḵon. Yaḵon ngaimane
         angiyattom atta losane ampaḵaḻaman ya gogomgomana pammatina, matagu'ḵ inggana. 23 Nu ampaḵaḻamonda diḵayu si osae ili, an-atun ḵayu si osae ili. Ibagaḵ ḵan diḵayu ḵatuttuwaan,
         nu dumatongaḵe Abeng Di Tagu, daanyupun gangputon da ḵewaaḻe paḵwaḵ ḵan diḵayu'tta
         losane ili'd Israel.”24 Pun pinagatupan Jesus we nantuttudu woḵ ḵanana, “Naippun uswila'ḵ nangatu nu sa mistuluna
         ya naippun os sammilu'ḵ nangatu nu sa apuna. 25 Pun mat-op oḵyan an-adaḻ nu miyisu si mistuluna ḵad isuna bos si sammilu nu miyisu
         si apuna. Nu ipanida saḵon si simboḻoye aḵ Beelzebul we pangat da aḻan, aaddi ye amo
         dallu we lawweng angngadanda ḵan diḵayu we niḵamboḻoy.”Sa Labbongnae Misipog(Luk. 12:2-7)26 Pinagatupan Jesus woḵ ḵanana, “Adi ḵayu maḵimut ḵan dida te da losane mitataḻu ḵan
         adipun mipaigammu sinsadi, mipaigammuda'tte umali ye aḻgaw. 27 Sa ibagaḵ ḵan diḵayu'tte umabus taḵu'tta labi, ḵasapuḻane mipaigammu'tta adu we tagu'tta
         aḻgaw. Ḵad sa iyagapaapḵu ḵan diḵayu, ḵasapuḻan ose iyip-ipḵawyu'tta losane tagu.
         28 Adiyu isipog da lamogda gongaton da long-agyu yaḵon naippun lamogdae angongat atta
         ḵalidodwayu. Sa isipogyu oḵyan, aḵ Apudyus. Te lamogna dadailon long-ag ḵan ḵalidodwa'd
         infiernu. 29 Annaya oḵyan sosomḵonyu, taḵon ay nu naippun patog da tilin, naippun matoy ḵan maottag
         atte luta ḵan dida'ḵ taḵon ay ossaan nu adimpun Apudyus we Amayu iyunud. 30 Maguḻaman diḵayu we tagu we igammuna belang da buuḵyu. 31 Pun adi ḵayu maḵimut te napatpatog ḵayu'ḵ adayu we tagu nu da pigae tilin.”Da Angitaḵdog Ḵan Amuḵlit Ḵan Jesus(Luk. 12:8-9)32 Pinagatupan Jesus woḵ ḵanana, “Pun ngaimane amigbig ḵan saḵon si sinagung da tagu,
         bigbigoḵ os atte sinagung Amaḵ ad langit. 33 Ḵad ngaimane amuḵlit ḵan saḵon si sinagung da tagu, puḵlitaḵ os si sinagung Amaḵ ad
         langit.”Aḵ Jesus Gapun Ni Ansisinaan(Luk. 12:51-53; 14:26-27)34 Ḵanan os Jesus, “Adiyu sosomḵone ummaliyaḵ ta uḻnusoḵ maḵabuḻbuḻunan da tagu'tta udum
         sina'd luta. Te sa ummaliyaḵ, ansisinaan ḵan ansusubogan da tagu. 35 Ḵad ummaliyaḵ ta iyyaḵ ambubusuḻon da an-aama ya da an-iina ya da anḵatḵatugangae
         bubai. 36 Ḵad sa ḵabusuḻ ni osae tagu, da mismu we ḵabaḻyanna.+37 “Sa tagu we amod ayatna'tta amana ḵan inana ya da abengna nu sa ayatna ḵan saḵon,
         adipun mibelang aḵ disipuluḵ. 38 Ḵad ngaimane adinapun bubuḵḵudon de krosna ya maḵasaganae ampaḵaḻam ḵan matoy ta mitun-ud
         ḵan saḵon, adipun paat mibelang aḵ disipuluḵ.+39 Te ngaimane angipatog atte long-agna, matoy pos pagay. Yaḵon sa angiḵatoy atte pammatina
         ḵan saḵon, itton Apudyus ḵan siya biyag aḵ inggana.”Sa Gungunae Itton Apudyus(Mrk. 9:41)40 Ḵanan os Jesus, “Ngaimane ammangili ḵan diḵayu, saḵon minangilina. Ḵad sa ammangili
         ḵan saḵon, minangilina bos nangibuun ḵan saḵon. 41 Ḵad ngaimane mangiliyona profeta gapu ta profetaḵ, maittan aḵ gungunana'ḵ isuna gungunan
         ni profeta. Ngaiman ose ammangili si naun-unane tagu, maittan aḵ gungunanae isuna
         gungunan ni naun-unane tagu. 42 Ibagaḵ ḵan diḵayu ḵatuttuwaan, ngaimane ampainum taḵon ay nu abuse sintasae danum
         atte osa'tta sanae ḵamḵama gapu ta disipuluḵ, aaddi ye magungunaan.”
         
            
               	Sa awe da tagu'd Sodom ḵan Gomorrah amod da ḵingwadae lawweng pun ḵawagase dinadail
                     Apudyus sanate siyudad atte apuy. Nu piom basaon mipanggob ad Sodom, maila si Genesis
                     atta chapter 18-19.

               	Micah 7:6.

               	Sa ḵasomsomḵan Matthew, sa amuḵud atte krosna siya tagu we ipapatina unudon aḵ Jesus
                     taḵon ay nu siya gapun ni matoyana.

Sa Imbagan Jesus Atta Disipulun John We Ambobonyag(Luk. 7:18-35)111 Ginangput ḵad Jesus binilin da nasawaḻan aḵ duwae disipuluna, ummoyon woḵ ummoy nantuttudu
         ya iwwaḻagawagna Ambaḻu we Damag atta adani ye ili.2 Aḵ John ḵade Ambobonyag, sissiya si babaḻḻudan. Pun dingngoḻna ḵad da ḵingwan Kristu,
         imbuunna da udum atta disipuluna 3 ta umoyda an-imus ḵan Jesus, ḵananda, “Siḵa pagay inkarin Apudyus we umali baḵon nu
         awad udum aḵ uuwayonni?”4 Ḵanan Jesus, “Mipauli ḵayu ḵan John ya ibagayu da innilayu ḵan dingngoḻyu. 5 Da naḵuḻap, maḵailada, da napilay, maḵataddaḻanda, da naleprosy, naḵaan saḵitda, da
         natuḻong, maḵadongoḻda, da natoy, nataguda ḵasin ḵad miwaḻagawag Ambaḻu we Damag atta
         ḵapus.+6 Ḵad ibagayu bos ḵan siyae pian tagu we adipun anduwaduwa si mipanggob ḵan saḵon.”7 Nipauli ḵad da disipulun John, insaḻad Jesus we nan-ugud atta amode tagu mipanggob
         ḵan John. Ḵanana, “Ngai ummoyyu innila si bumbummaaw? Sa potawe mibibbibbid? Naid.
         8 Ngai ummoyyu innila nu? Innilayu ḵad ain tagu we nansilup atte ampatoge silup? Naid.
         Te da nansilup atta ḵaḵnat babaḵnangda ya da boḻoy da ari inggawanda. 9 Pun ngai ummoyyu innila nu? Osa ḵad aine profeta? On, ibagaḵ ḵan diḵayu, daldallu
         nu sa profeta. 10 Te aḵ John nibaga si nigili ye Ugud Apudyus we ḵanana, ‘Dongngonyu! Awad de ibuunḵu
         we umun-una nu siḵa ta umoyna isagana daḻane ayom.’ ”+11 Pun pinagatupan Jesus woḵ ḵanana, “Ibagaḵ ḵan diḵayu ḵatuttuwaan, losan atta nibuḵnag
         naippun tummoḵwaḻ aḵ nangatngatu nu aḵ John we Ambobonyag sina'd luta yaḵon sa ḵamḵama'tte
         ampangatan Apudyus nangatngatu nu siya. 12 Inggan ni nangisaḻdan John we Ambobonyag we nangiwaḻagawag inggana sinsadi, awad da
         angipatut angiwaḻagawag atte ampangatan Apudyus ya awad os da angipatut midoga'tte
         ampangatana.+13 Te losane inggilin da profeta ya sa lintoge inggilin Moses, imbagada mipanggob si
         ampangatan Apudyus inggana si timpun John. 14 Ḵad nu tinuttuwayu imbagada, maawatanyu we aḵ John de Profeta Elijah we nipadtu we
         umali.+15 Diḵayu we andodongngoḻ, sosomḵonyu da dingngoḻyu.”16 Pinagatupan os Jesus woḵ ḵanana, “Ngai angipaniyaḵ atta tagu sinsana? Isudan abenge
         an-ay-ayam atta pappawayan. Ḵad ḵanandae angiyip-ipḵaw atta asin-abbengda,17 “ ‘Nanadoḵ ḵani,yaḵon adiḵayupun nanangni.Pun nanḵanḵanta ḵani'tta ḵanḵanta'tta bagungon,yaḵon adiḵayupun os naḵadomdom.’18 Dida da mipaniyan da tagu sinsana te ummali ḵad aḵ John we Ambobonyag, nallaun ya
         adipun os uminum si bayas, ḵananyu, ‘Ngaipana ḵoon ḵaḵnat? Naaḻanan!’ 19 Ḵan saḵone Abeng Di Tagu, ummaliyaḵ ḵade maḵainum ya maḵaḵan, ḵananyu, ‘Ilanyu, siya
         ḵad bartekero ya botaḵan! Maḵabuḻbuḻun atta andadagup atta bugis ya da udume ḵabasbassuḻan.’
         Yaḵon ilanyu ḵad, mipailae ustu ḵinalaing Apudyus atta biyag da losane angunud atte
         ḵinalaingna.”Sa Anguwisan Apudyus Atta Tagu(Luk. 10:13-15)20 Pune sadi, sinang-an Jesus da umili ye nangwaana'tta adu we nakaskasdaaw te adidapun
         imbabawi da basuḻda ya adidapun agaye angwa. 21 Ḵanana, “Ḵaddagu ḵayu we iChorazin ya diḵayu we iBethsaida! Te nu ḵingwaḵ ad Tyre
         ḵan Sidon+ da nakaskasdaawe isun da ḵingwaḵ atta iliyu, dagus nine nansilupda'tta saḵu ya iggada
         da dapuḻ atta uḻuda ta ipailadae imbabawida da basuḻda ya iyyagaydae nangwa. Diḵayu
         ḵad, taḵon ay nu innilayu, adiḵayupun nambabawi'tta basuḻyu. 22 Yaḵon ibagaḵ ḵan diḵayu, nu dumatong anguwisan Apudyus atta losane tagu, nadagdagson
         dusayu nu sa dusan da iTyre ya iSidon.23 “Diḵayu ḵade iCapernaum, sosomḵonyu ḵad aine midayaw ḵayu'd langit? Naid! Sa maḵwa,
         aaddi ye miballu ḵayu'd Hades, sa igaw da natoye madusaanyu! Te nu ad Sodom oḵyan
         nangwaaḵ atte nakaskasdaawe isun da ḵingwaḵ atta iliyu, dagus nine nambabawida'tta
         basuḻda ya adimpun nin oḵyan Apudyus dinadail ilida ḵad awad oḵyane sissiya'd Sodom
         sina inggana sinsadi. 24 Yaḵon ibagaḵ ḵan diḵayu we nu dumatong anḵuwisan Apudyus atta losane tagu, nadagdagson
         dusayu nu da iSodom.”+Sa Anggappiyaan Jesus(Luk. 10:21-22)25 Sa sadi ye timpu, ḵanan Jesus we nalluwaḻu, “Ama, ipangatam da losan sina'd luta ya
         ad langit. Anggappiyaaḵ ḵan siḵa te adimpun impaigammu ḵatuttuwaan atta nalalaing
         ḵan naadaḻane tagu, siya nangipaigammuwam da napakumbaba ya da antaḻgode isudan abeng.
         26 On, ḵingwam ḵaḵna te siya piniom.”27 Pun ḵanan Jesus atta tagu, “Innatod Amaḵ we Apudyus ḵan saḵon da losane ḵabooḻan ḵan
         laing. Iniiggammuna saḵon ya naippun udum aḵ nangigammu ḵan saḵon. Ḵaḵna bos aḵ Amaḵ
         we naippun angigammu ḵan siya malaksid ḵan saḵon ya da ngaimane tagu we pioḵ angipaigammuwan.”28 “Diḵayu losane naayong ḵan ampaḵaḻam, awwayyu ḵan saḵon ta paillongoḵ diḵayu. 29 Unudonyu da bilinḵu ḵan an-adaḻ ḵayu ḵan saḵon te naanusaḵ ḵan napakumbabaaḵ woḵ maillongan
         ḵayu. 30 Te da biline ittoḵ ḵan diḵayu we tuttuwaonyu, allasu ya allangpaw.”
         
            
               	Isaiah 35:5-6; 61:1.

               	Malachi 3:1.

               	Awad da duwae piona ugudon anna: 1) Awad da angipapati ye sumullagi'tte ampangatan
                     Apudyus ya awad os da naḵḵonaḵḵone angiyadi nu maḵwae midogada sidi. 2) Awad da angipapati
                     ye angiwaḻagawag atte ampangatan Apudyus ya awad os da naḵḵonaḵḵone angiyadi nu maḵwae
                     midogada sidi.

               	Malachi 4:5.

               	Da iTyre ḵan iSidon atte awe, sa ugalida nandindinamage dida ḵaḻawengan. Sa ḵanan
                     da profeta atte mipanggob si dusada maḵwae mabasa'tta Isaiah 23:1-18, Ezekiel 26-28:19,
                     Amos 1:9-10.

               	Ilanyu footnote si Matthew 10:15.

Sa Umillongan Da Judyu(Mrk. 2:23-28; Luk. 6:1-5)121 Sin-aḻgaw ḵade sa umillongan da Judyu, nangoy da Jesus si pappayawe namuḻ-an si de
         wheat we isun ni pagoy. Nauḻat ḵad da disipuluna, ḵummuḻtungda'ḵ ḵinutimanda. 2 Inninggaw da udume Pharisee ye innilada ḵingwada. Ḵananda ḵan Jesus, “Ilam ḵad, lisalison
         da disipulum da lintog taḵu we Judyu te an-anida si umillongan.”3 Pun ḵanan Jesus ḵan dida, “Ḵasapuḻane sosomḵonyu binasayu mipanggob atte ḵingwan Ari
         David ya da buḻunna'tte nauḻatanda. 4 Nillumnoḵ si boḻoy Apudyus woḵ ḵinanna tinapaye nidatun ḵan Apudyus we adimpun ni
         lintog iyunude ḵanonda. Abus da papadi'ḵ miyunude angan si sadi ye tinapay.+5 Sa osa bos, somsomḵonyu oḵyan nigili ye lintog Moses we anḵewaaḻ da papadi'tte templo
         si umillongan ya nilisalisda lintog si umillongan yaḵon adidapun maḵabasuḻ. 6 Yaḵon ibagaḵ ḵan diḵayu, awad sina osae napatpatog nu sa templo. 7 Ḵanan ni nigili si Ugud Apudyus, ‘Ḵan saḵon, amo napatpatog ḵumadagu ḵayu'tta asintataguyu
         nu sa angidatunanyu'tta ayam ya da udume datun ḵan saḵon.’+ Nu inigammuyu oḵyan pion ni anna ugudon, adiyu oḵyan pabasuḻon da tagu we ippun basuḻda.”8 Pun ḵanan Jesus we nangiyanungus, “Saḵone Abeng Di Tagu, anna ḵaḻabbongaḵ atta maḵwa
         si umillongan.”Sa Tagu We Naangḵet Imana(Mrk. 3:1-6; Luk. 6:6-11)9 Pun nallibbat da Jesus sidi woḵ ummoy si sinagogada. 10 Inninggaw tagu we naangḵet imana. Inninggaw os da udume tagu sidi ye pionda pabasuḻon
         aḵ Jesus. Pun ḵananda ḵan siya, “Iyunud ḵamman ni lintog taḵu nu ḵaanon taḵu da saḵit
         si umillongan?”11 Ḵanan Jesus we summongbat, “Ngai inona nu awad osa ḵan diḵayu'ḵ ossaan karnerona ya
         nabituwan sanate karnero si umillongan? On umoyna ḵammos oḵaḻon? 12 Da tagu ḵad, napatpatogda'ḵ amod nu da karnero. Pun iyunud ni lintog taḵu we ḵoon
         taḵu ambaḻu si umillongan.” 13 Pun ḵanana si naangḵet, “Uyadom imam.” Inuyadna ḵad, nipaḻ-og woḵ bummaḻu we isun
         ni biiḵe imana. 14 Pun ummoyon da Pharisee woḵ umoyda an-uugud si inondae angongat ḵan Jesus.Sa Namiliyan Apudyus Ḵan Jesus15 Inigammun ḵad Jesus pionda ḵoon ḵan siya, ḵesan woḵ adu da nitun-ud ḵan siya. Ḵinaanna
         da saḵit da losane nasaḵit ḵan dida, 16 woḵ binilinna dida ta adida ug-uggudon atta udum mipanggob ḵan siya. 17 Ḵingwana ḵaḵna ta mituttuwa imbagan Apudyus si awe ḵan Profeta Isaiah we ḵanana,18 “Annaya sammiluḵe piniliḵ.Siya ay-ayatoḵ ḵan mas-omaḵ.Ibuunḵu Ispirituḵ ḵan siya ta iwaḻagawagna'tta losane Gentilinon da tagu we maun-unan atte antotollong Apudyus.19 Adipun maḵasossongbat baḵon nu pumalesetbaḵon nu anaddangsoḻe guminga'tta ḵaḻsa.20 An-anggom atta tagu we anḵuya pammatidaeisun ni adinapun putton naḻupaḵe lodabaḵon nu badangana da aḵit pammatidaeisun ni adinapun ḵospon anḵusḵusyope silaw.Pagatupanae an-anggom atta tagu we isun ni sana inggana'ḵḵoona da tagu'ḵ maun-unan si antotollong Apudyus.21 Ḵad siya abus aḵ namnamaon da losane tagu we anagu ḵan dida.”+Aḵ Jesus Ya Aḵ Beelzebul(Mrk. 3:20-30; Luk. 11:14-23; 12:10)22 Naabus ḵad, indatongda ḵan Jesus naḵuḻap ya naumoḻ te naaḻanan. Pinaḻyawna ḵad aḻan,
         naḵaginga ḵan nadiyat atana. 23 Sintotokoḻ da tagu si ḵingwana woḵ ḵanandae nan-asiimus, “Siya ḵamman ganaḵ Ari David
         we uuwayon taḵu?”24 Yaḵon dingngoḻ ḵad da Pharisee ḵananda, “Abus aḵ Beelzebul we pangat da aḻan aḵ nangitod
         atte ḵabooḻanae amaḻyaw atta aḻan.”25 Yaḵon iniiggammun Jesus da somsomoḵda woḵ ḵanana ḵan dida, “Nu awad umili'ḵ ampapatoy,
         madadail. Pun ḵaḵna bos maḵwa nu awad siyudad baḵon nu baḻyan aḵ ansusubog, mabuḵaḻda.
         26 Ḵaḵna bos aḵ Satan nu paḻyawona da asin-aḻanna, magoggogwa ampangatanae an-asisullagida
         ya madadail. 27 Ngaipayu ḵamman ibagae aḵ Beelzebul nangitod atte ḵabooḻaḵe amaḻyaw atta aḻan? Nu
         tuttuwa da imbagayu, ngai bos nangitod si ḵabooḻan da disipuluyu we amaḻyaw atta aḻan?
         Pun gapu ta sa ḵabooḻan Apudyus amaḻyawan da disipuluyu'tta aḻan we daḵampun atte
         ḵabooḻan Satan, sana amanoḵnoḵe nankamali ḵayu si imbagayu mipanggob ḵan saḵon. 28 Te sa ḵatuttuwaan, sa Ispiritu Santu nangitod atte ḵabooḻaḵe amaḻyaw atta aḻan ya
         sadi amanoḵnoḵe sinsadi gattoḵe awad ḵan diḵayu ampangatan Apudyus.”29 Ḵanan os Jesus we nangipani, “Aḵ Satan ḵad, mipani si tagu we maasngaan te naippun
         maḵaaḵaw atta ḵuḵuwana nu adina unaon baḻudon ya asinaot itallay dida.30 “Ngaimane adipun tumimpuyug ḵan saḵon, sumullagi ḵan saḵon ya ngaimane adipun bumadange
         anagup atta tagu we amati ḵan saḵon, amo buḵaḻona da tagu we umali ḵan saḵon. 31 Pun sa ibagaḵ ḵan diḵayu, ngaimane basuḻ da tagu ya da an-ugud aḵ lawweng mipanggob
         ḵan Apudyus maḵwae pakawanon Apudyus. Yaḵon sa angamsew atte mipanggob si Ispiritu
         Santu, adipun maḵwae pakawanon Apudyus. 32 Ḵad ngaimane an-ugud aḵ lawweng si mipanggob ḵan saḵone Abeng Di Tagu, maḵwae pakawanon
         Apudyus. Yaḵon sa angamsew atte mipanggob si Ispiritu Santu, adipun maḵwae pakawanon
         Apudyus sinsadi ya sa umali ye timpu.”Sa Pani Atte Bungan Ni Ḵayu(Luk. 6:43-45)33 Impanin os Jesus woḵ ḵanana, “Sa ḵayu we ngannonda ambaḻu, ambaḻu ambubungana. Sa
         ḵayu we ngannonda lawweng, lawweng ambubungana. Te sa ibungan ni ḵayu angipaila si
         kalasina. 34 Diḵayu we ganaḵ ni uḻog! Ngai inonae ambaḻu da ugudonyu si gagangaye lawweng ḵayu?
         Te sa mapopompon atta somsomoḵyu, siya ugudon da sungadyu. 35 Sa ambaḻu we tagu, ambaḻu da ugudona te siya mapopompon si somsomoḵna. Ḵad sa lawwenge
         tagu, lawweng os ugudona te siya mapopompon si somsomoḵna. 36 Ibagaḵ ḵan diḵayu, nu dumatong aḻgawe anḵuwisan Apudyus, awad osa ya songbatana da
         losane ippun anunae inugudna. 37 Te da losane inugudyu, siya usaron Apudyus we anguwis ḵan diḵayu, ḵad sadi amanoḵnoḵ
         nu naḵabasuḻ ḵayu baḵon nu adiḵayupun.”Sa Ḵindawda Ḵan Jesus(Mrk. 8:11-12; Luk. 11:29-32)38 Pune sadi, da udum atta Pharisee ya da mimistulun ni lintog, ḵananda ḵan Jesus, “Mistulu,
         pionni ye angipailaḵa'ḵ nakaskasdaaw ḵan diḵani ta angigammuwanni nu naḻpu ḵan Apudyus
         ḵabooḻam.”39 Yaḵon ḵanan Jesus ḵan dida, “Diḵayu we tagu si sanae lunap, lawwelawweng ḵayu te nan-awidanyu'ḵ
         Apudyus. Ḵodaḵodawonyu we ḵooḵ da nakaskasdaawe sinyal ta amanoḵnoḵe aḵ Apudyus nangibuun
         ḵan saḵon. Yaḵon ippun mipaila malaksid sinyale isun ni naḵwa ḵan Profeta Jonah. 40 Te aḵ Profeta Jonah, inninggaw atte buwang ni daḵodaḵoḻe ugadiw si tuḻun aḻgaw ya
         tuḻun labi.+ Siya isun ni maḵwa ḵan saḵone Abeng Di Tagu. Inggawaḵ os si libon+ aḵ tuḻun aḻgaw ya tuḻun labi. 41 Da iNineveh bos, maḵataḵdogda'tta tagu we matattagu sinsadi'tte sadi ye aḻgaw si anguwisan
         Apudyus atta tagu. Sa nambabawiyan da tagu'd Nineveh amanoḵnoḵe dusaon Apudyus diḵayu.
         Te dida ḵad, imbabawida da basuḻda ya iyyagaydae nangwa si dingngoḻda iwwaḻagawag
         Profeta Jonah ḵan dida. Yaḵon diḵayu ḵad, taḵon ay nu annaaḵ sinsadi ye nangatngatu
         nu aḵ Profeta Jonah, adiyupun tuttuwaon da tuttuduḵ.+42 Ḵad sa de Queen ad Sheba atte awe ye naḻpu'tte adaddayuwane ili'd daya,+ maḵataḵdog atta tagu we matattagu sinsadi si aḻgawe anguwisan Apudyus atta losane
         tagu. Sa gunayna amanoḵnoḵe dusaon oḵyan Apudyus diḵayu. Te taḵon ay adaddayuwan naḻpuwana,
         ummali sina'd Israel ta dongngona da ugud Ari Solomon we allaing. Taḵon ay nu annaaḵ
         sinsadi ye nangatngatu nu aḵ Solomon, adiyupun os dongngon ya tuttuwaon da ugudḵu.”Sa Nipauliyan Ni Aḻan(Luk. 11:24-26)43 Pinagatupan Jesus we nangipani woḵ ḵanana, “Mapaḻyaw ḵad aḻane naḻpu'tte tagu we naaḻanan,
         umoy anggaḵagaḵay si bumbummaaw ta angngit aḵ inggawana. Ḵad nu adi maḵaodas, 44 ḵanana si somsomoḵna, ‘Mipauliyaḵ ay si tagu we isun ni boḻoye naḻpuwaḵ.’ Dumatong
         ḵad, odasana sadi ye tagu we napaḻyawanae ippun ogon aḻan ḵan siya sinsadi ye isun
         ni boḻoye ampoḻḵas ya nauḻnus ya ippun inggaw sidi. 45 Ḵad umoyna ayagan da pitu we aḻane daldallu lawwengda nu siya ta miḵamboḻoyda. Ḵad
         amo ḵaddagu sadi ye tagu nu sa damu. Ḵaḵna maḵwa'tta tagu si sanae lunap.”Sa Inan Jesus Ya Da Sunudna(Mrk. 3:31-35; Luk. 8:19-21)46 Sissiya ḵad aḵ Jesus we maḵaug-uggud atta tagu, dummatong aḵ inana ya da sunudna.
         Inninggawda'tte lasin woḵ ummoyda impaayag te piondae maḵaug-uggud ḵan siya. 47 Pun ḵanan ni osa ḵan Jesus, “Awad aḵ inam ya da sunudnu'k lasin we piondae maḵaug-uggud
         ḵan siḵa.”48 Yaḵon ḵanana ḵan siya, “Annaya da ibelangku'ḵ tuttuwae inaḵ ḵan susunudḵu.” 49 Intuduna da disipuluna woḵ ḵanana, “Annaya da inaḵ ya da susunudḵu. 50 Te ngaimane angwa si pinion Amaḵ ad langit, dida da mibelang aḵ inaḵ ḵan susunudḵu.”
         
            
               	1 Samuel 21:1-6; Leviticus 24:9.

               	Hosea 6:6.

               	Isaiah 42:1-4.

               	Jonah 1:17.

               	Sa ibagana'tte Greek inggawaḵ si daḻom ni luta. Osa bose piona ḵanan, sa lugar da
                     natoy ad Hades.

               	Jonah 3:1-10.

               	1 King 10:1-13; 2 Chronicles 9:1-12.

            

         
      

   
      
         13
Sa Pani Atte Nawwagawag Atta Bukoḻ(Mrk. 4:1-9; Luk. 8:4-8)131 Sa sadi ye aḻgaw, lummawa da Jesus si sadi ye boḻoy woḵ ummoy tummuḵdu si taḻantag
         ni baybay ta antuttudu. 2 Gapu ta amoamod da tagu we nangaligummu ḵan siya, ummoy tummuḵdu'tte bangka woḵ inggaw
         da tagu'tte taḻantag. 3 Pun imbagana ḵan dida da adu we banage impanina, ḵanana, “Inninggaw tagu we ummoy
         nawwagawag atta buḵoḻ. 4 Iwwagawagna ḵad, naottag udum atte daḻan woḵ ummoy da sissiwit tinuḵtuḵan. 5 Da udume buḵoḻe niwagawag, naottagda'tte bibbisil. Taḵon ay nu tummubuda, 6 dummingit ḵad aḵ init naḻ-uyda woḵ naḻanguda te ammamaga luta ya adidapun ḵon lummamut.
         7 Da udum ḵad ose buḵoḻ, naottagda si laslasi woḵ taḵon ay nu tummubuda, nidisan tummubu
         da lasi woḵ pinsoḻda da muḻa ta adida dumaḵoḻ. 8 Da udum ḵade buḵoḻ naottagda si alluta, pun tummubuda woḵ namungada. Da udume buḵoḻ,
         namungada'ḵ singgagasut, da udum sin-oonompuḻu ya da udum sintuḵlumpuḻu.” 9 Ginangput ḵad Jesus inug-uggud annae pani, ḵanana, “Diḵayu we andodongngoḻ, sosomḵonyu
         da dingngoḻyu.”Sa Panggob Da Pani(Mrk. 4:10-12; Luk. 8:9-10)10 Pun ummadani da disipulu ḵan Jesus woḵ ḵananda, “Ngaipam ipani ye antuttudu'tta tagu?”11 Ḵanan Jesus, “Diḵayu ḵad, nipaigammu da banage adipun nipaigammu si awe mipanggob
         atte ampangatan Apudyus. Yaḵon ḵan dida, adinapun impaigammu. 12 Te sa anuttuwa si dingngoḻna, amo madog-an an-aawatna inggana'ḵ aduadu maawatana.
         Yaḵon sa tagu we adinapun ḵoon dingngoḻna, taḵon ay awad ḵan siya, maḵaan. 13 Siya gapunae ipaniḵe antuttudu ḵan dida te taḵon ay nu iillanda da ḵooḵ, adidapun
         maḵaimatun ya taḵon ay nu dodongngonda da ibagaḵ, adidapun maawatan. 14 Da ḵaḵnae tagu, dida mituttuwaan ni impaigilin Apudyus ḵan Profeta Isaiah we ḵanana,“ ‘Taḵon ay nu ummanda dodongngon, adidapun paat maawatan.Ḵad taḵon ay os itotollongda da maḵwa, adidapun imatunan.15 Te tummungitong da somsomoḵda.Antuḻtullongda ta adida dongngon da ḵatuttuwaanya ḵimitonda bos da atada ta adida maḵaila,te nu maḵadongoḻda, maḵailada ya maḵaawatda ḵadansinagungda ḵan saḵonta pakawanoḵ da basuḻda.’ ”+16 Pinagatupan Jesus woḵ ḵanana, “Yaḵon ḵan diḵayu, pian ḵayu te lamogyu ilan da ḵooḵ
         ya dongngon da ibagabagaḵ. 17 Ibagaḵ ḵan diḵayu ḵatuttuwaan, taḵon ay nu adu da profeta ya da naun-unane tagu si
         awe ye pionda ilan da iillanyu, adidapun innila dida. Taḵon ay os nu pionda dongngon
         da dodongngonyu, adidapun dingngoḻ dida.”Sa Pion Ni Pani Atte Nawwagawag Atta Buḵoḻ Ḵanan(Mrk. 4:13-20; Luk. 8:11-15)18 Pune sadi ḵanana, “Andongoḻ ḵayu ta ipaḵaawatḵu pion ni pani'tte mipanggob si nawwagawag
         ḵanan. 19 Da naottag atte daḻan, mipanida'tta tagu we dongngonda mipanggob si ampangatan Apudyus
         yaḵon adidapun maawatan. Ummoy aḵ Satan ya ḵinaanna'tte somsomoḵda da ugude dingngoḻda.
         20 Da naottage buḵoḻ atte bibbisil, isuda da tagu we sillalaylayade angawat si Ugud Apudyus
         we dingngoḻda. 21 Yaḵon adipun lummamut atta somsomoḵda. Amatida'ḵ sin-aḵitan, ḵad nu dumatong ampaḵaḻaman
         baḵon nu mapadasda gapu'tte amatiyanda si Ugud Apudyus, daguse iwaḻangda pammatida
         ḵan Apudyus. 22 Da naottag atte laslasi, isuda da tagu we dingngoḻda Ugud Apudyus. Yaḵon gapu'tta
         binimbinsawda'tta biyagda si annae lubung ya piondae bumaḵnang, adidapun tungaguwon
         ugude dingngoḻda ḵad adipun mabaliwan da ugalida. 23 Da naottag ḵad atte alluta, isuda da tagu we dongngonda Ugud Apudyus ya maawatanda
         ḵad ḵoonda da adu we ambaḻu we banage mas-oman Apudyus we isun da muḻae amunga'ḵ adu.
         Da udum singgagasut, da udum sin-oonompuḻu ya da udum sintuḵlumpuḻu.”Sa Pani Atte Sabsabug24 Pun inḵasin Jesus imbaga pani'tta amode tagu woḵ ḵanana, “Mipani ampangatan Apudyus
         si osae tagu we ambabaḻu iyyosoḵnae pagoy si payawna. 25 Masusuyopda ḵad atte sillabiyan, ummoy ni ḵabusuḻna iwwagawag buḵoḻ ni sabsabug atta
         niyosoḵe pagoy woḵ ummoyon. 26 Naamin ḵad tummubu da pagoy ya annae amusbusda, nidisan os da sabsabug tummoḵwaḻ.
         27 Pun ummoy da sammilu'tte sinḵuwa si payaw woḵ ḵananda, ‘Apu, daḵampun ḵamman aḵ ambaḻu
         iyyosoḵ taḵu'tte payawnu? Dinu ḵad ain igammume naḻpuwan da sabsabug?’28 “Ḵanan ni Apu, ‘Sa ḵabusuḻ nangwa si ḵaḵnat.’“Ḵanan da sammilu, ‘Piome inḵani ḵaanon da sabsabug?’29 “Ḵanana, ‘Naid te uni ḵad midoga mibagut da pagoy atta sabsabug nu bagutonyu dida.
         30 Samaḻnae midisan dumaḵoḻ da sabsabug atta pagoy inggana'ḵ iyyaani. Asiḵ ibaga'tta
         an-ani ta unaonda ḵaanon da sabsabug ya binobodda dida ta soggonda ḵad asidaot aniyon
         da pagoy ya impomponda si aḻangḵu.’ ”Sa Pani Atte Buḵoḻ Ni Mustasa(Mrk. 4:30-32; Luk. 13:18-19)31 Pun ḵasin os nangipani'ḵ Jesus woḵ ḵanana, “Sa ampangatan Apudyus mipani si buḵoḻ
         ni mustasae immuḻan ni tagu'tte umana. 32 Siya ḵapeetan atta losane buḵoḻ yaḵon nu mimuḻa ya dumaḵoḻ, siya ambalin aḵ ḵataḵnangane
         matipoye isuna daḵoḻe ḵayu ya sumuḵbutan da sissiwit da pangana.”+Sa Pani Atte Yeast(Luk. 13:20-21)33 Ḵanan os Jesus we nangipani, “Sa ampangatan Apudyus isuna de yeast we ampabotaḻe inḵamos
         ni bubai si adu we arina.”Sa Panggob Jesus We Nangusar Atta Pani(Mrk. 4:33-34)34 Sa ḵatuttuwaan, pasige impanin Jesus we nantuttudu'tta tagu. Adipun antuttudu ḵan
         dida nu adina ipani. 35 Ḵingwana ḵaḵna ta mituttuwa impaibagan Apudyus atte profetanae ḵanana,“Da pani, siya inoḵe maḵaugud ḵan dida.Ibagaḵ ḵan dida da daampun mipaigammu'tteinggan ni naḵwaan ni lubung.”+Sa Nangipaḵaawatan Jesus Si Pani Mipanggob Atte Sabsabug36 Pun tinenan Jesus da tagu woḵ nillumnoḵ si boḻoy. Ḵanan da disipulunae nibuḻun, “Ipaḵaawatnu
         ḵappos ḵan diḵani pani mipanggob si sabsabuge nidoga tummubu'tta pagoy.”37 Ḵanan Jesus, “Sa nangimuḻa'tta pagoy, saḵone Abeng Di Tagu. 38 Ḵad sa payaw, siya annae lubung ya sa ambaḻu we iliḵ, dida da tagu we midoga si ampangatan
         Apudyus, ḵad da sabsabug, dida da tagun Satan. 39 Ḵad sa ḵabusuḻe nangiwagawag si sabsabug, siya'ḵ Satan. Sa iyyaani siya anungus ni
         timpu ḵad da anghel an-ani. 40 Sa maḵwa si sabsabuge dinagup da sammilu ta masgob, ḵatti bos maḵwa si anungus ni
         timpu. 41 Te saḵone Abeng Di Tagu, ibuunḵu da anghelḵu ta umoyda dagupon da losane tagu we gapun
         ni maḵabasuḻan da buḻunda ya da losane adipun tumuttuwa'tta pinion Apudyus. Miyadayuda'tta
         tagu we ipangataḵ. 42 Ḵad itop-aḻda dida si gumilgillayabe apuye adipun masobsoban, ḵad umibiibilda ḵan
         ngumalitod da babada gapu si ampaḵaḻamanda. 43 Yaḵon da naun-unane tagun Apudyus, allangḻangdae isun di init si ampangatan Amada.
         Diḵayu we andodongngoḻ, sosomḵonyu da dingngoḻyu.”Sa Pani Atte Buḻawan Ḵan Bongoḻ44 Pinagatupan Jesus woḵ ḵanana, “Sa ampangatan Apudyus mipani si buḻawane niḵaḻuube
         indasan ni osae tagu'tte uma. Gapu si layadna, ḵasinna tinab-unan woḵ ummoyna ingngina
         da losane ḵuḵuwana woḵ nipauli ta ngin-ana sadi ye umae nangdasana'tte buḻawan.45 “Sa osae mipaniyan ni ampangatan Apudyus isuna pumopoḻaḵe tagu we angngit atta ampapatoge
         bongoḻ. 46 Innilana ḵad osae amod de patogna, ummoyon aḵ ḵuwada woḵ ingnginana da losane ḵuḵuwana
         ta ngin-ana sanae bongoḻ.”Sa Pani Atte Tabuḵuḻ47-48 Pinagatupan Jesus woḵ ḵanana, “Sa ampangatan Apudyus mipani bos si tabuḵuḻe inuyud
         da anabuḵuḻ atte baybay inggana'ḵ mapnu'tta nankalakalasi ye ugadiw. Ḵad itaḵdangda
         ya tumuḵduda ta piliyanda. Da ambabaḻu we ugadiw iggada'tte aḵḵubaw ya iballuda da
         anḵaḻaweng. 49 Ḵaḵna bos maḵwa'tte anungus ni timpu. Umoy da anghel piliyan da ḵabasbassuḻane tagu
         ta isinada dida'tta naun-unan. 50 Ḵad iballuda dida si apuye adipun masobsoban ya amod de ibilda ḵan ngumalitod da babada
         te ampaḵaḻamda.”51 Ḵanan Jesus, “Maawatanyu ḵamman losan da anna?”Ḵananda, “On, maawatanni.”52 Ḵanan Jesus ḵan dida, “Maawatanyu ḵammane nu awad mistulun ni lintog aḵ amati si ituttuduḵ
         mipanggob si ampangatan Apudyus, mipani'tte sinḵuwa si boḻoye igammunae angitoḵwaḻ
         ya angusar atte ḵaḵḵopya ḵan dadaane ḵuḵuwanae nitataḻu si gagappotana?”Sa Nangidiyananda Ḵan Jesus(Mrk. 6:1-6; Luk. 4:16-30)53 Ginangput ḵad Jesus intuttudu da sanae pani, ummoyon 54 woḵ nipauli si mismu we ilinae dummaḵoḻana. Ummoy atte sinagoga ta antuttudu woḵ nasdaaw
         da nandongoḻ ḵan siya. Ḵanandae nan-asiimus, “Ngai nangaḻ-ana si laingna ḵan ḵabooḻanae
         angwa'tta nakaskasdaaw? 55 Daḵampun ḵamman si abeng ni karpentero? Daḵampun ḵamman ḵan Mary inana? Ḵad daḵampun
         ḵamman aḵ siya sunud da James, Joseph, Simon ya aḵ Judas? 56 Ḵad daḵampun ḵamman aḵ sunud da annae bubai ye anna ḵan ditaḵu? Ngai nin ay nangaḻ-ana
         si laingna ḵan ḵabooḻana?” 57 Pun lummaweng somsomoḵda woḵ adidapun namati. Ḵanan Jesus ḵan dida, “Sa profeta mapatgan
         si sabali ye ili yaḵon adipun mapatgan atta mismu we ḵailiyana ya da ḵabaḻyanna.”
         58 Gapu ta adidapun amati, adinapun ḵingwa da adu we nakaskasdaaw sidi.
         
            
               	Isaiah 6:9-10.

               	Sa kalasin ni mustasae nimuḻa'tta ilin da Judyu daḵodaḵoḻ nu sa nimuḻa sina'd Philippines.
                     Sa ḵataḵnangan umoye 12 feet.

               	Psalm 78:2.

Sa Natoyan John We Ambobonyag(Mrk. 6:14-29; Luk. 9:7-9)141 Sa sadi ye timpu, dingngoḻ Herod+ we gobernor atte probinsiya'd Galilee mipanggob atta ḵingwan Jesus, 2 ḵanana'tta sammiluna, “Sa annae Jesus, siya'ḵ John we Ambobonyag we ummuli. Siya gapunae
         annat ḵabooḻanae angwa'tta nakaskasdaaw.”3-4 Imbagan Herod ḵaḵna gapu'tte ḵingwana si awe. Siya nampadoḵma ḵan John woḵ impaibaḻudna
         te sinuppaḵan John we adimpun ni lintog iyunude asaw-ona'ḵ Herodias we asawan ni sunudnae
         aḵ Philip. 5 Taḵon ay nu pion Herod pagongat, umogyat atta adu we tagu te ibelangda'ḵ John we profeta.6 Dummatong ḵad aḻgawe niyanaḵan Herod, inayagana da tagu ta maḵagangganasda. Inninggaw
         babaḻasange abeng Herodias. Pun nansala si sinagung da losan. Nas-om aḵ Herod 7 woḵ gapu'tte sana ḵanana, “Isapataḵe ittoḵ ngaimane ḵodawom ḵan saḵon!”8 Gapu'tte intuttudun inanae ḵodawona, ḵanana ḵan Herod, “Pioḵe ittom ḵan saḵon sinsadi
         uḻun John we Ambobonyag we maigga'tte duḻan.”9 Ansigab si somsomoḵ ni ari yaḵon gapu ta insapatana'tte sinagung da adu we naayagan,
         mabaine adi angituttuwa. Pun imbilinnae maatod ḵodawona 10 woḵ nambuun aḵ ummoy namungtuḻ si uḻun John atte babaḻḻudan. 11 Pun indatongda uḻun John we inniggada'tte duḻan woḵ innatodda'tte babaḻasang ta umoyna
         itton ḵan inana. 12 Dingngoḻ ḵad da disipulun John, ummoyda innaḻa ladagna ta umoyda ilibon. Pun ummoyda
         imbaga ḵan Jesus naḵwa.Sa Namaḵanan Jesus Atta Lummabos Aḵ Limallibu(Mrk. 6:30-44; Luk. 9:10-17; Jhn. 6:1-15)13 Dingngoḻ ḵad da Jesus naḵwa ḵan John, nambangkada woḵ ummoyonda'tte bumbummaaw ta
         umabusda oḵyan. Yaḵon inigammun ḵad da amoamode tagu we ummoyonda, nallibbatda woḵ
         nanadtaddaḻandae naḻpu'tta nansabasabali ye ili ta mibuḻunda ḵan dida. 14 Dummatong ḵad da Jesus atte taḻantag ni baybay, lummogsadda'tte bangka. Innilana ḵad
         da amode tagu, ḵummadagu ḵan dida woḵ ḵinaanna da saḵit da nasaḵit.15 Anna ḵade mumasdom, ummoy da disipuluna ḵan siya woḵ ḵananda, “Naabus ay mummasdom
         ya anna taḵu si bumbummaaw. Ibagam ḵappos atta tagu ta umoyda ngumina'ḵ maḵan atta
         adani ye ili.”16 Ḵanan Jesus, “Daḵampun aḵ ḵasapuḻane umoyda. Diḵayu amaḵan ḵan dida.”17 Ḵananda ḵan siya, “Abuse limae tinapay ḵan duwae nidawise ugadiw anna ḵan diḵani.”18 Ḵanan Jesus, “Idatongyu dida ḵan saḵon.” 19 Pun binilinna da tagu ta tumuḵduda si lullumun woḵ innaḻana limae tinapay ya sa duwae
         ugadiw woḵ nantangad ad langite nanggappiya ḵan Apudyus. Pun binisbisaḵna tinapay
         ya da ugadiw woḵ innatodna'tta disipuluna ta iwaḻasda. 20 Pun nanganda losan woḵ nassugda. Nagangputda ḵad, dinagup da apostol da nabun-an.
         Pun napnu nasawaḻan aḵ duwae aḵḵubaw. 21 Da nangan, umoye limallibu da laḻaḵi, adipun niyiyap da bubai ya da abeng.Sa Nanaddaḻanan Jesus Atte Labaw Ni Danum(Mrk. 6:45-52; Jhn. 6:16-21)22 Nagangput ḵade pinaḵanan Jesus da tagu, nambangkaona da disipuluna ta umunada dumoḻmang
         ad domang. Pun pinaḻyawna da adu we tagu'tta ilida. 23 Ummoyon ḵad da tagu, nanagada'ḵ Jesus atte beleg ta umoy alluwaḻu we abus. Lummabi
         ḵad, sissiya'ḵ Jesus atte beleg, 24 ya da disipulunae nambangka, adayuda si taḻantag ni baybay. Baag-en bummali woḵ amod
         de tupiyaḵe tupatupaḵana bangkada te niyabot ḵan dida ampigsae bibbid. 25 Madam-an taḻun ḵad, nan-osog aḵ Jesus woḵ nanaddaḻan si labaw ni danum pun ummadani
         ḵan dida. 26 Innilan ḵad da disipulunae anadtaddaḻan si labaw ni danum, simboboggada si ḵimutda
         te ḵanandapun nu lagayan.27 Pun daguse gumminga'ḵ Jesus woḵ ḵanana, “Tumuḻod ḵayu! Adi ḵayu maḵimut! Saḵon aḵ
         Jesus!”28 Ḵanan Peter, “Apu, nu tuttuwae siḵa, ayaganaḵ ta umaliyaḵ si sanat anaddaḻan si labaw
         ni danum.”29 Ḵanan Jesus, “Awwaynu.” Dingngoḻ ḵad ay Peter, lummogsad si bangka woḵ insaḻadnae
         nanaddaḻane ummoy ḵan Jesus. 30 Yaḵon giniḵnana ḵade amod de pigsan ni bibbid, naḵimtan woḵ insaḻadnae milisob. Pun
         daguse nampoḵaw woḵ ḵanana, “Apu, taguwonaḵ!”31 Pun daguse indawawan Jesus imana ḵan Peter woḵ doḵmaana. Ḵanana, “Aḵit pammatim! Ngaipaḵa
         anduwaduwa?”32 Unipun, summaḵayda ḵad atte bangka, daguse naḵaginoḵ ampigsae bibbid. 33 Pun awad ay osa ḵan didae inninggaw si bangka nandayaw ḵan siya, ḵananda, “Tuttuwae
         siḵa Abeng Apudyus.”Sa Nangaanan Jesus Atta Saḵit(Mrk. 6:53-56)34 Dummoḻmangda ḵad, dummatongda si ili'd Gennesaret. 35 Immatunan da tagu'ḵ Jesus. Pun nambuunda'ḵ ummoy nangibaga'tta tagu'tta nampaliḵwose
         ili ta an-idatongda'tta losane nasaḵit ḵan Jesus. 36 Nandagdaguda ta taḵon ay oḵyan nu abuse tokkon da nasaḵit gayadan ni silupna. Pun
         losan atta nandoḵ, naḵaan da saḵitda.
         
            
               	Sa annae Herod, Herod Antipas we abeng Herod we Ari si ḵaban-og Jesus. Sa ustu we
                     awagna tetrarco, yaḵon isun ni gobernor saadna.

            

         
      

   
      
         15
Sa Tinawid Da Judyu Atta Danaḵḵoḻda(Mrk. 7:1-13)151 Sin-aḻgawan ḵad, ummoy da Pharisee ya da mimistulun ni lintoge naḻpu'd Jerusalem ḵan
         Jesus woḵ ḵananda, 2 “Ngaipan da disipulum lisalison ugali ye tinawid taḵu'tta danaḵḵoḻ taḵu? Anganda ya
         adidapun unudon ustu we inondae ambuḻu.”3 Ḵanan Jesus we summongbat, “Diḵayu ḵad, an-awidanyu bilin Apudyus ta siya unudonyu
         ugaliyu. 4 Te sa imbilin Apudyus ḵanana, ‘Dayawom da amam ḵan inam,’ ya ‘Ngaimane an-ugud aḵ
         lawweng atta amana ḵan inana, aaddi ye magongat.’+5 Yaḵon sa ituttuduyu sabali. Te ituttuduyu we miyunud nu adipun tagu bumadang atta
         amana ḵan inana, nu ittona badangna ḵan Apudyus. Iyunudyu we ḵanana'tta amana ḵan
         inana, ‘Sa ittoḵ oḵyan ḵan diḵayu, inkariḵe idatun ḵan Apudyus.’ 6 Ḵatti ḵamman inonyu we angipatog atta amayu ḵan inayu? An-awidanyu Ugud Apudyus ta
         siya unudonyu ugalin da danaḵḵoḻyu. 7 Ḵapappaila ḵayu! Tuttuwa pagay impadtun Profeta Isaiah si mipanggob ḵan diḵayu we
         ḵanana,8 “ ‘Da annae tagu, dayawonda saḵon si sungadda,yaḵon adayu somsomoḵda ḵan saḵon.9 Ippun paat daḻat ni andayawanda ḵan saḵonte sa ituttududa abus da ugali ye ḵingwan da taguḵad ibagadae bilinḵu.’ ”+Sa Angaissaw Atte Tagu(Mrk. 7:14-23)10 Pune sadi, inayagan Jesus da tagu woḵ ḵanana, “Andongoḻ ḵayu ta maawatanyu. 11 Sa mibelang aḵ angaissaw atte tagu si antotollong Apudyus, daḵampun atte lumnoḵ si
         sungadna yaḵon sa tumoḵwaḻ atte sungadna.”12 Pun ummadani da disipuluna ḵan siya woḵ ḵananda, “Adimpun ḵamman igammu we sumanga
         da Pharisee si dingngoḻda imbagam?”13 Ḵanan Jesus we nangipani, “Sa umali ye aḻgaw, da losane muḻae daḵampun aḵ immuḻan
         Amaḵ we awad ad langit, mabagutda. 14 Sinnamaḻ da Pharisee te isudan naḵuḻape ipuyutda asinḵuḻapda. Ḵad nu ipuyut ni naḵuḻap
         asinḵuḻapna, aaddi ye maottagda losan si abut.”15 Ḵanan Peter, “Ngai pion ni sadi ye impanim ḵanan mipanggob atte inon ni tagu we mibelang
         aḵ ḵaissaw atte antotollong Apudyus?”16 Ḵanan Jesus, “Inggana sinsadi taḵon ay diḵayu, daanyupun os maawatan da ituttuduḵ?
         17 Adiyupun ḵamman igammu we da lumnoḵ si sungad ni tagu, umoy atte buwangna ya miyattay?
         18 Yaḵon sa tumoḵwaḻ si sungadna, maḻpu'tte pusuna ya siya mibelang aḵ angaissaw ḵan
         siya si antotollong Apudyus. 19 Te sa somsomoḵ, siya maḻpuwan ni losane somsomḵon ni tagu we isun da sana; adaḻugona
         daḵampun aḵ asawana, an-aḵaw, pumatoy, maḵadagdagas, taḵdoḻana da tinutuli ya an-ugud
         aḵ lawweng atta asintataguna. 20 Sana da mibelang aḵ angaissaw atte tagu si antotollong Apudyus. Yaḵon sa tagu we angane
         adipun ambuḻu, daḵampun aḵ sanat da mibelange angaissaw ḵan siya si antotollong Apudyus.”Sa Pammatin Ni Bubai Ye Gentil(Mrk. 7:24-30)21 Pun tinenan da Jesus sidi woḵ ummoyda'tta ili ye saḵubna'd Tyre ḵan Sidon. 22 Inninggaw bubai ye iCanaan we Gentil we naḵaumili. Ummadani ḵan Jesus woḵ isassaudna
         ḵanane nampoḵaw, “Apu, we ganaḵ Ari David, ḵadaguwanaḵ ḵappos! Awad de abengḵu we
         babaḻasange naaḻanan. Ḵad awade amod de saḵitna.”23 Aḵ Jesus ḵad, gummiginnoḵe adinapun songbatan bubai. Pun ummadani da disipuluna ḵan
         siya woḵ ḵananda, “Paḻyawom ḵappos ta umoyon ḵan agaynae mituntun-ude ampoḵapoḵaw.”24 Ḵanan Jesus, “Abuse nibuunaḵ ta iyyaḵ bumadang atta ganaḵ Israel we da ummadayu ḵan
         Apudyus we isun di nataḻaḵe karnero.”25 Yaḵon sa sadi ye bubai, amo ummoy nanalluḵu si sinagung Jesus woḵ ḵanana, “Apu, ḵadaguwanaḵ
         ḵappos ta badanganaḵ.”26 Ḵanan Jesus we nangipani, “Daḵampun aḵ ambaḻu nu ipaḵanta ḵanon ni abeng atte asu.”27 Ḵanan ni bubai, “On Apu, yaḵon taḵon ay da asu ḵanonda da dadaḵon ni apuda nu anganda.”28 Ḵanan Jesus, “Bubai, ampigsa pammatim! Ḵad gapu'tte sadi, maatod de ḵindawnu.” Pun
         sa nangibag-ana, daguse lummawa aḻan si abengnae babaḻasang.Sa Nangaanan Jesus Atta Saḵit29 Pune sadi, tinenan Jesus sidi woḵ ummoy si taḻantag ni Baybay ad Galilee. Pun summang-at
         atte beleg woḵ ummillong. 30 Pun amod da tagu we nan-idatong atta napilay, da naḵuḻap, da naumoḻ, da nabaḵawog
         da imada ya da adu we nasaḵit. Pun ḵinaanna da losane saḵitda. 31 Ḵatti ḵad naḵwa, sintataag da tagu we nangila'tta naumoḻe an-ugud, da nabaḵawoge nipaḻ-og
         da imada, da napilaye nanaddaḻan ya da naḵuḻape maḵaila. Pun indaydayaw da ganaḵ Israel
         aḵ Apudyus.Sa Namaḵanan Jesus Atta Opatlibu(Mrk. 8:1-10)32 Pun inayagan Jesus da disipuluna woḵ ḵanana, “Madaguwaḵ atta annae tagu te inniinggawda
         ḵan saḵon aḵ tuḻun aḻgaw pun annate ippun ogon ḵanonda. Adiḵpun pion paoyonon didae
         mauuḻat te angunawada ḵad os ay si daḻan.”33 Ḵanan da disipulunae nangimus ḵan siya, “On, yaḵon dinu ḵad ain angaḻ-an taḵu'tte
         adu we maḵan aḵ ipaḵan taḵu'tta ummamdane tagu si annae bumbummaaw?”34 Ḵanan Jesus, “Piga awade tinapay ḵan diḵayu?”Ḵanandae summongbat, “Pitun baḻase tinapay ya sa aḵit ose ugadiw.”35 Pun binilin Jesus da tagu ta tumuḵduda si luta. 36 Innaḻana pitu we tinapay ya da ugadiw woḵ nanggappiya ḵan Apudyus. Naabus ḵad, binisbisaḵna
         dida woḵ innatodna'tta disipuluna ta iwaḻasda'tta amode tagu. 37 Losanda nangan pun nassugda. Dinagup ḵad da disipuluna da bunada, napnu pitu we danaḵḵoḻe
         aḵḵubaw. 38 Sa iyap da nanḵaḵaḵane laḻaḵi opatlibu, adipun niyiyap da bubai ya da abeng.39 Naabus ḵad, pinaḻyaw Jesus da tagu woḵ naḵabangka'tta disipulunae ummoy atte saḵubna'd
         Magadan.
         
            
               	Exodus 20:12; 21:17; Deuteronomy 5:16; Leviticus 20:9.

               	Isaiah 29:13.

Sa Paḵwan Da Pharisee Ḵan Jesus(Mrk. 8:11-13; Luk. 12:54-56)161 Dummatongda ḵad, inninggaw da udume Pharisee ya da Sadducee ye ummoy ḵan Jesus ta
         padasonda siḵapan. Pun ḵananda, “Angipailaḵa ud ḵan diḵani'tta nakaskasdaawe sinyal
         aḵ angigammuwanni ye aḵ Apudyus ad langit nangibuun ḵan siḵa.” 2 Ḵanan Jesus ḵan dida, “Mipisong ḵad init ya allidaga'd langit, ḵananyu, ‘Ambaḻu aḻgaw,
         maligat appigat.’ 3 Ḵad nu bigbigat si dumingit init ya allilidaga'd langit ḵan anggiḵbot da libuu, ḵananyu
         bose, ‘Umudan aḵ uni!’ Ngaipayu lamog imatunan da sinyal ni lubung ḵan langit ya adiyupun
         lamog imatunan da sinyal Apudyus we maḵwa si sanae aḻgaw? 4 Lawwelawweng ḵayu we tagu sinsana te nan-awidanyu'ḵ Apudyus. Ipatutyu we ḵooḵ da nakaskasdaawe
         sinyal ta amanoḵnoḵe aḵ Apudyus nangibuun ḵan saḵon. Yaḵon ippun mipaila malaksid
         sinyale isun ni naḵwa ḵan Profeta Jonah si awe.” Imbagan ḵad Jesus ḵaḵna, ummoyon.+Sa Tuttudun Da Pharisee Ya Da Sadducee(Mrk. 8:14-21)5 Nandoḻmang ḵad da disipulu we umoy si domang ni baybay, inḵagasmoḵdae naliwatandae
         nangaḻa'ḵ dinaanda. 6 Ḵanan Jesus ḵan dida, “Ummanyu ta adi ḵayu maalisan atte yeast da Pharisee ya da Sadducee.”7 Imbagan ḵad Jesus sadi, nan-uugudda woḵ ḵananda, “Imbagan Jesus ḵaḵnat te naippun
         tinapay aḵ dinaan taḵu.”8 Inigammun Jesus da inugudda woḵ ḵanana ḵan dida, “Aḵit pammatiyu! Ngaipa ḵayu ambinsaw
         atte adiḵayupun nangawit aḵ ḵanonyu? 9 Sissiya ḵammane adiḵayupun maḵaawat? Naliwatanyu we sa limae tinapay ummanay aḵ ḵinan
         da limallibu we tagu? Ḵad pigae aḵḵubaw nasawaḻ si dinagupyu? 10 Ḵad ngai inon ni pitu we tinapaye ummanay os atta opatlibu we tagu, pigae danaḵḵoḻe
         aḵḵubaw dinagupyu? 11 Ngaipayu adi maawatane daḵampun si mipanggob si tinapay pioḵ ugudon ḵan diḵayu? Sa
         imbagaḵ, ummanyu ta adi ḵayu maalisan atte yeast da Pharisee ya da Sadducee!” 12 Pun naawatandae daḵampun aḵ mipanggob si de yeast we miḵamos si tinapay. Sa imbagana,
         sa tuttudun da Pharisee ya da Sadducee.Sa Nangipaigammuwan Peter Ḵan Jesus(Mrk. 8:27-30; Luk. 9:18-21)13 Dummatong ḵad da Jesus atte saḵub ni Caesarea Philippi, ḵanana'tta disipuluna, “Ngaiyaḵe
         Abeng Di Tagu atte ḵasomsomḵan da tagu?”14 Ḵananda, “Ḵanan da udum, siḵa'ḵ John we Ambobonyag. Da udum, ḵanandae siḵa'ḵ Profeta
         Elijah. Da udum os, ḵanandae siḵa'ḵ Profeta Jeremiah baḵon nu osa'tta profeta si awe.”15 Ḵanan Jesus, “Diḵayu ḵad, ngaiyaḵ atte ḵasomsomḵanyu?”16 Ḵanan Simon Peter, “Siḵa Kristu+ we Abeng ni matattagu we Apudyus.”17 Pun ḵanan Jesus, “Pianḵa ḵammos, Simon we abeng Jonah te daḵampun aḵ tagu nangipaigammu
         ḵan siḵa nu adi aḵ Amaḵ we awad ad langit. 18 Pun ibagaḵ ḵan siḵa, siḵa'ḵ Peter, batu piona ḵanan.+ Ḵad sa annae labaw ni batu antaḵadaḵ si simbaanḵu we da losane amati ḵan saḵon. Ḵad
         naippun angngog ḵan dida taḵon ay ḵabooḻan ni ḵatoy,+ adinapun lamog oḻgon dida. 19 Ittoḵ ḵan siḵa tuḻbiḵe sa piona ḵanan sa ḵaḻabbongan atta tagu we midoga si ampangatana.
         Ḵad ngaimane iyadim si annae luta, iyadin os Apudyus ad langit. Ngaiman ose iyunudnu
         si annae luta, iyunud os Apudyus ad langit.” 20 Pun binilibilin Jesus da disipuluna ta adida paat ug-uggudon atta ngaimane tagu we
         siya'ḵ Kristu.Sa Matoyan Ya Sa Umuliyan Jesus(Mrk. 8:31-33; Luk. 9:22)21 Inggan ni sadi ye timpu, insaḻad Jesus we angibagabaga'tta disipuluna mipanggob si
         maḵwa ḵan siya'tte umali ye aḻgaw woḵ ḵanana, “Ḵasapuḻane iyyaḵ ad Jerusalem ya ampaḵaḻamonaḵ
         atta pallakayon da Judyu ya da papangat da papadi ya da mimistulun ni lintog. Ḵade
         sadi impagongatda saḵon yaḵon sa miḵaḵlu we aḻgaw, taguwon Apudyus saḵon.”22 Ḵingwan ḵad Peter, imbattawana'ḵ Jesus woḵ insaḻadnae anuppaḵ ḵan siya. Ḵanana, “Apu,
         adin oḵyan Apudyus iyunud sadi ye imbagam! Adipun oḵyan maḵwa da anna ḵan siḵa.”23 Yaḵon nansagung aḵ Jesus woḵ ḵanana, “Ḵumunudḵa Satan! Tumupodḵa ḵan saḵon. Te sa
         somsomoḵnu, daḵampun si pinion Apudyus yaḵon sa pion da tagu.”Da Ambalin Aḵ Disipulun Jesus(Mrk. 8:34—9:1; Luk. 9:23-27)24 Pun ḵanan Jesus atta disipuluna, “Ngaimane pionae mitun-ud ḵan saḵon, ḵasapuḻane an-awidana
         long-agna, buḵudona de krosna ya mitun-ud ḵan saḵon. 25 Te ngaimane angipatog atte long-agna, matoy pos pagay. Yaḵon sa angiḵatoy gapu si
         pammatina ḵan saḵon, itton Apudyus ḵan siya biyag aḵ inggana. 26 Te ngai ḵad ain maganab ni tagu nu anḵuwana da losane binaḵnang atte lubung yaḵon
         taḻaḵona ḵalidodwana ya madusa'ḵ inggana? Naippun! Te naippun maḵwa'ḵ ipasanin ni
         tagu'tte biyagna. 27 Te sa Abeng Di Tagu, umali ye buḻunna da anghelna ḵad ipailana bos dayaw Amana. Ḵad
         gungunaana sin-ossae tagu sigun atta ḵingwada. 28 Ibagaḵ ḵan diḵayu ḵatuttuwaan, awad da udum ḵan diḵayu sinsadi ye adidapun yan matoy
         inggana'ḵ ilanda saḵone Abeng Di Tagu we umali ampangat.”
         
            
               	Matthew 12:39-40.

               	Sa ugud atte Greek, sa pion ni Kristu ḵanan siya pinilin Apudyus aḵ Anagu ya An-ari.

               	Sa pion ni Peter ḵanan atte Greek, batu.

               	Ḵabooḻan ni ḵatoy - Sa ibagana'tte Greek sa lewangane lumnoḵan ad Hades we igaw da
                     natoy. Sa pion ni lewangan ugudon ḵabooḻan.

Sa Nambaliwan Ni Ḵatollongan Jesus(Mrk. 9:2-13; Luk. 9:28-36)171 Naḻaḵpus ḵad onom aḻgaw, inayagan Jesus aḵ Peter ya da James ḵan John we ansunud woḵ
         nanagadadae mismu atte antaḵnange beleg. 2 Sa nangil-anda ḵan Jesus, nambaliw ḵatollongana. Sa bosaḻna, allangḻange isun di init
         ya sumilisiling silupna.3 Pun baag-en nampaila da Moses ḵan Profeta Elijah ḵan didae maḵaug-uggud ḵan Jesus.
         4 Pun ḵanan Peter ḵan Jesus, “Apu, atopay baḻun ni annaan taḵu sina. Nu iyunudnu, angwaaḵ
         aḵ tuḻu we sigay sina ta ḵuwam osa, ḵuwan Moses osa ya ḵuwan Profeta Elijah osa.”5 Sissiya ḵade an-uguugud, baag-en nalibuuwanda si ampaddapadda woḵ dingngoḻda gingae
         naḻpu'tte libuu we ḵanana, “Annaya ay-ayatoḵe abengḵu ya siya masmas-omaḵ. Dongngonyu
         da ibagana.”6 Dingngoḻ ḵad da disipulu sadi ye ginga, nalluḵbubda si luta te ummamdan ḵimutda. 7 Yaḵon ḵummatam aḵ Jesus woḵ iyyappadna imana ḵan dida woḵ ḵanana, “Tumaḵdog ḵayu,
         adi ḵayu maḵimut.” 8 Nantangadda ḵad, ippun udum aḵ innilada, nu adi abus aḵ Jesus.9 Nan-osogda ḵad, ḵanan Jesus we namilin atta disipuluna, “Adiyu ugudon atta ngaiman
         da innilayu, inggana'ḵ taguwon Apudyus saḵone Abeng Di Tagu.”10 Pun ḵanan da disipulun Jesus we nangimus, “Ngaipan da mimistulun ni lintog ibagae
         ḵasapuḻane umuna'ḵ Profeta Elijah umali nu aḵ Kristu?”+11 Ḵanan Jesus, “Sa tuttududa tuttuwae umuna'ḵ Profeta Elijah umali ta umoyna iyuḻnus
         da losan. 12 Yaḵon sa ibagaḵ ḵan diḵayu, nagangput ummali'ḵ Profeta Elijah. Da tagu ḵad, adidapun
         naḵaimatun ḵan siya yaḵon ḵingwada pionda ḵoon ḵan siya. Isuna bose ampaḵaḻamonda
         saḵone Abeng Di Tagu.”+13 Pun naawatan da disipulunae aḵ John we Ambobonyag ibagabagana.Sa Namaḻyawan Jesus Atte Aḻan(Mrk. 9:14-29; Luk. 9:37-43)14 Nipaulida ḵad atta adu we tagu, ḵummatam osa woḵ nanalluḵu si sinagung Jesus 15 woḵ ḵanana “Apu, ḵadaguwam ḵappos abengḵu we naḵoḻtoy. Ampaḵapaḵaḻam ya patilayun
         misobosob si danum baḵon nu misubba si apuy. 16 Inniyoyḵu'tta disipulum yaḵon adidapun lamog ḵaanon koḻtoyna.”17 Ḵanan Jesus we summongbat, “Diḵayu we ippun pammatiyu ḵan lawwelawweng somsomoḵyu
         we tagu si sanae lunap! Ḵamaan ni inggawaḵ ḵan diḵayu ya asi ḵayu amati ḵan saḵon?
         Ḵamaan ni ampatinggaan ni anusḵu ḵan diḵayu?” Ḵanana'tte aman ni abeng, “Idatongnu
         abeng ḵan saḵon.” 18 Pun sinuppaḵan Jesus aḻan woḵ pinaḻyawna ta tenana abeng woḵ tinenan ḵad ni aḻan,
         daguse naḵaan saḵitna.19 Pune sadi, ummabus ḵad aḵ Jesus ya da disipuluna, iyyaggaḵawda ḵanane nangimus ḵan
         siya, “Ngaipa ḵani adi maḵapaḻyaw atte sadi ye aḻan?”20 Ḵanan Jesus we summongbat, “Gapu'tte aḵit pammatiyu. Ibagaḵ ḵan diḵayu ḵatuttuwaan,
         nu awad aḵit aḵ pammatiyu'ḵ isun ni ḵapeet ni buḵoḻ ni mustasa, maḵwa ḵananyu'tte
         beleg, ‘Miyatunḵa'tte andi,’ ḵad tuttuwae an-atun. Te lamogyu ḵoon da ngaiman. 21 Yaḵon sa aḻane ḵatti, ippun maḵapaḻyaw nu adin ni amaḻyaw ipapati ye alluwaḻu ḵan
         Apudyus ya allaun si alluwaḻuwana.”+Sa Nangipigwaan Jesus Nangibag-an Si Matoyana(Mrk. 9:30-32; Luk. 9:43-45)22 Nandatdatong ḵad da disipulun Jesus atte probinsiya'd Galilee, ḵanana ḵan dida, “Ibagaḵ
         ḵasin ḵan diḵayu we saḵone Abeng Di Tagu, mipuḻangaḵ atta ḵabusuḻḵu 23 ya gongatonda saḵon. Yaḵon sa miḵaḵlu we aḻgaw, taguwonaḵ ḵan Apudyus.” Dingngoḻ ḵad
         da disipuluna sadi, amod de babauyda.Sa Namayadan Jesus Si Bugis Ni Templo24 Dummatong ḵad da Jesus ya da disipuluna'd Capernaum, ummoy da andadagup atte bugis
         ni templo ḵan Peter woḵ ḵanandae nangimus, “Ambayad ḵamman mistuluyu si bugis ni templo?”25 Ḵanan Peter we summongbat, “On, ambayad ḵammos.”Nillumnoḵ ḵad aḵ Peter si boḻoy, ummuna'ḵ Jesus gumminga woḵ ḵanana, “Simon, ngai
         ḵasomsomḵam? Ngai andagupan da ari si annae luta'tta bugis? Da taguda baḵon nu da
         ḵaili?”26 Ḵanan os Peter we summongbat, “Da ḵaili.”Ḵanan Jesus ḵan siya, “Nu ḵaḵnat, daḵampun aḵ ḵasapuḻane ambayad da taguda. 27 Yaḵon daḵampun aḵ pion taḵu paḻawengon da annae tagu. Inḵa amungwit si baybay. Ḵad
         itaḵdangnu umunae ugadiwe mabungwitan. Ḵad taḵangom sungadna ḵad awad de pilaḵe laḻammogta
         ambayad si bugista. Aḻam ya binayadam bugista.”
         
            
               	Malachi 4:5.

               	Da de Psalm 22:1-18; 69:8, 9, 11, 20, 21; 118:22; Isaiah 53:3-12.

               	Sa annae verse ippun atta ḵaaduwane ḵopya'tte Greek yaḵon awad atte Mark 9:29.

Sa Ḵangatuwan(Mrk. 9:33-37; Luk. 9:46-48)181 Sa sadi ye timpu, ummoy da disipulu ḵan Jesus woḵ ḵananda, “Ngai ḵangatuwan si ampangatan
         Apudyus?”2 Pun inayagan Jesus abeng woḵ pinasiḵadna si gaggawada 3 woḵ ḵanana, “Ibagaḵ ḵan diḵayu ḵatuttuwaan, nu adi ḵayu ambalbaliwe isun ni annae
         abeng, adiḵayupun paat midoga si ampangatan Apudyus. 4 Te ngaimane ipakumbabana long-agnae isun ni annae abeng, siya ḵangatuwan si ampangatan
         Apudyus. 5 Ḵad ngaimane ammangili'tte nababae tagu we isun ni annae abeng gapu'tte pammatina
         ḵan saḵon, saḵon minangilina.”Sa Gapun Ni Maḵabasuḻan(Mrk. 9:42-48; Luk. 17:1-2)6 Pinagatupan Jesus woḵ ḵanana, “Yaḵon ngaimane anulisug ta maḵabasuḻ taḵon ay osa'tta
         annae ḵamḵamae tagu we amati ḵan saḵon, un-unnoyna nu mitaḵod daḵoḻe binatu we gilingan
         si bagangna ya maanud atte ḵaadaḻoman ni baybay. 7 Ḵaddagu da tagu si annae lubunge ippun adi nansabasabali ye sulisuge maḵabasuḻanda.
         Gagangaye dumatong sulisug atta namati yaḵon ḵaddagu tagu we gapun da sanae maḵabasuḻan.
         8 Nu sa imam baḵon nu sa suḵim gapun ni maḵabasuḻam, puttam ya imballum. Te unnoyna
         paḵing imam ya sa suḵime umoy si biyag aḵ inggana nu sa wadawad duwae imam baḵon nu
         suḵim ya miballuḵa si gumilgillayabe apuy aḵ inggana. 9 Ḵad nu sa atam gapun ni maḵabasuḻam, uḵitom ya imballum. Te unnoyna paḵing atam ya
         inḵa si biyag aḵ inggana'd langit nu sa wadawad duwae atam ya miballuḵa si gumilgillayabe
         apuy ad infiernu.”Sa Nataḻaḵe Karnero(Luk. 15:3-7)10 Pinagatupan Jesus woḵ ḵanana, “Ilanyu ta adiyu am-amsewon ngaiman atta sanae amati
         ḵan saḵon ya ibelang da udum aḵ nababa te da anghel we anguguwaḻda ḵan dida, patilayune
         awadda ḵan Amaḵ ad langit. 11 Saḵon ḵad ose Abeng Di Tagu, ummaliyaḵ ta iyyaḵ sington da tagu we naḵabasuḻ ya taguwoḵ
         dida ta adin Apudyus dida dusaon aḵ inggana.”+12 “Ngai igammuyu we ḵoon ni tagu we singgasut da karnerona ya baag-en nataḻaḵ osa? Aaddi
         ye tenana da siyampuḻu ya siyame anggaḻagaḻab atte puḻag ya umoyna sington osae nataḻaḵ.
         13 Ibagaḵ ḵan diḵayu ḵatuttuwaan, amod de layadna si ossaane nataḻaḵe naodasan nu da
         siyampuḻu ya siyame adipun nataḻaḵ. 14 Sana bos isun ni ḵoon Ama taḵu'd langite adinapun pione awad ossaan aḵ mataḻaḵ, taḵon
         ay osa'tta annae abeng.”Sa Ḵoon Taḵu Atta Naḵabasuḻ15 Ḵanan os Jesus, “Nu awad asintatagum aḵ maḵabasuḻ ḵan siḵa, inḵae ossaan ya ummam
         ipaḵaawat ḵan siya naḵabasuḻana ḵan siḵa. Nu dongngona ibagam, ambaḻu te iḵasinyu
         ambuḻbuḻun. 16 Yaḵon nu adinapun dongngon, umayagḵa'ḵ ossaan baḵon nu duwa'ḵ mibuḻun ḵan siḵa'ḵ maḵaugud
         atte naḵabasuḻ ḵan siḵa ta awad anaḵdoḻ ḵan amanoḵnoḵ atta losane mibaga.+17 Nu sissiyae adinapun dongngon da ibagada, ipaigammum atta namati ye magimugimung.
         Ḵad nu adinapun pagay os dongngon ibagan da namati ye magimugimung, ibelangnu'ḵ adinapun
         igammu'ḵ Apudyus baḵon nu sa osae andadagup atta bugis.”18 Ibagaḵ ḵan diḵayu ḵatuttuwaan, ngaimane iyadiyu sina'd luta, iyadin os Apudyus ad
         langit. Ḵad ngaimane iyunudyu sina'd luta, iyunud os Apudyus ad langit.19 “Ibagaḵ os ḵan diḵayu, nu awad antaddayan da duwa ḵan diḵayu sina'd luta mipanggob
         si ḵodawonyu ḵan Amaḵ ad langit, maatod ḵan diḵayu da ḵodawonyu. 20 Te taḵon ay abuse duwa baḵon nu ad-adu da madagup gapu'tte pammatida ḵan saḵon, annaaḵ
         ḵan dida.”Sa Adipun Amakawan Atta Asintataguna21 Aḵ Peter ḵad, ummoy ḵan Jesus woḵ ḵananae nangimus, “Apu, ngai inona ya bumasubasuḻ
         asintataguḵ, angampigaoḵ pakawanon? Angampitu ḵamman?”22 Ḵanan Jesus we summongbat, “Naid! Daḵampun aḵ ḵanaḵe abuse angampitu, nu adi pakawanom
         aḵ angampitumpuḻu ya pitu. 23 Te sa ampangatan Apudyus mipani'tte osae ari ye simsimmoḵnae ansingir atta utang da
         sammiluna ḵan siya.+24 Anna ḵade isaḻadnae ansingir, indatongda ḵan siya osae sammilu we nautangan aḵ adu
         we millione pilaḵ. 25 Naippun ḵad ambayad ni sadi ye sammilu si utangna, imbilin ni ari ye ḵasapuḻane mingina
         da losane simbaḻyan ya da losane ḵuḵuwada ta ambayadna'tte utangna. 26 Dingngoḻ ḵad ni sammilu, nanalluḵu si sinagung ni ari woḵ ḵananae nandagdagu, ‘Anusam
         ḵappos saḵone sana. Bayadaḵ aminon utangḵu nu angdasaḵ aḵ ambayadḵu.’ 27 Pun ḵinadaguwan ni ari sadi ye sammilu woḵ pinakawanna da losane utangna ya pinuḵayana.28 “Ummoyon ḵad sadi ye sammilu, inabotna doganae sammilu we nautangan ḵan siya'ḵ singgasute
         palata. Pun daguse dinoḵmaana woḵ pinsoḻna, ḵanana, ‘Bayadam sinsadi utangnu.’29 “Ḵanan ni doganae sammilu we nautangan ḵan siyae nanalluḵu ya nandagdagu, ‘Unniyan
         ḵappos, asiḵ bayadan nu awad ibayadḵu.’ 30 Yaḵon adinapun ḵinadaguwan woḵ impaibaḻudna inggana'ḵ bayadana utangna. 31 Innilan ḵad da doganae sammilu naḵwa, amod de alimuunda woḵ ummoyda'tte ari impilit.32 “Pun impaayag ni ari sammilu woḵ ḵanana, ‘Siḵa ḵaḻawengane sammilu! Pinakawanḵu siḵa'tta
         losane utangnu si ummam nandagdagu ḵan saḵon. 33 Ḵinadaguwam oḵyan pos dogame sammilu we isun ni nandadaguḵ ḵan siḵa.’ 34 Gapu ta amod de sangan ni ari, impaibaḻudna bos sanae sammilu inggana'ḵ bayadana losan
         da utangna.”35 Pun ḵanan Jesus we nangiyanungus, “Siya isun ni ḵoon Amaḵ ad langit ḵan diḵayu nu
         adiyu pakawanone sipupusu da asintataguyu.”
         
            
               	Sa annae verse ippun atta ḵaaduwane manuscript atte Greek.

               	Deuteronomy 19:15.

               	Sa ibagana'tte Greek, sammilu yaḵon sa piona ḵad ugudon nangatu we opisyale simbiyang
                     atte aduadu we pilaḵ.

Sa Mipanggob Atte Idang(Mrk. 10:1-12; Luk. 16:18)191 Ginangput ḵad Jesus imbaga da sana, tinenana probinsiya'd Galilee woḵ iḵaponna'tte
         saḵubna'd Judea we domang ni tawwang Jordan. 2 Amod da tagu we nitun-ud ḵan siya woḵ ḵinaanna da saḵit da nasaḵit.3 Pun ummoy da udume Pharisee ḵan Jesus ta padasonda siḵapan woḵ ḵananda ḵan siya, “Iyunud
         ḵamman ni lintoge idangan ni laḻaḵi asawana taḵon ay nu ngai ye gapu?”4 Ḵanan Jesus we summongbat, “Adiyupun ḵamman binasa nigili'tte Ugud Apudyus we ḵanana,
         ‘Sa laplapunae nangwaan Apudyus atta tagu, ḵingwana dida'ḵ laḻaḵi ḵan bubai.’+5 Pun ḵanan Apudyus, ‘Sadi gapunae tenan ni laḻaḵi da amana ḵan inana ḵad nitipun atte
         asawana ḵad didae duwa nambalinda'ḵ ossaane long-ag.’ ”+6 Pinagatupan Jesus we nan-ugud woḵ ḵanana, “Pun daḵandapun ogon aḵ duwae long-ag te
         nambalinda'ḵ ossaane long-ag. Ḵad da nantipunon Apudyus, adipun maḵwae ansinaon ni
         tagu dida.”7 Pun ḵanan da Pharisee ḵan siya, “Ngaipan Moses imbiline maḵwa an-idang da an-asawa
         nu angwa laḻaḵi'ḵ ḵasuḻatane an-idangda ya asinaot paḻyawon?”+8 Ḵanan Jesus we summongbat, “Gapu si tummungitong da somsomoḵyu iyyunud ay Moses yaḵon
         daḵampun aḵ ḵaḵnat planun Apudyus si damu. 9 Sa ibagaḵ ḵan diḵayu, sa laḻaḵi ye idangana asawana malaksid nu naḵadagdagas, maḵabasuḻ
         si dagdagas nu angasawa si sabali ye bubai.”10 Ḵanan da disipuluna, “Nu ḵaḵnat maḵwa'tta an-asawa, un-unnoyna umadita angasawa.”11 Ḵanan os Jesus, “Yaḵon daḵampun aḵ losane tagu maḵaḵwa si ḵaḵnat te abus aḵ maḵaḵwa
         da innattan Apudyus aḵ ḵaḻabbongan. 12 Te sa lasune adin da tagu angasaw-an nansabasabali. Awad da udume laḻaḵi ye adipun
         angasawa gapu ta naḵawoyda. Awad da udume inggagaḻada impaḵaan maḻpuwan ni maganaḵanda.
         Ḵad awad da udume adipun angasawa gapu si anserbiyanda ḵan Apudyus si ampangatana.
         Sa tagu we ḵallabbong anuttuwa si sanae tuttudu, ambaḻu oḵyan nu ḵoona.”Sa Namindisyunan Jesus Atta Abeng(Mrk. 10:13-16; Luk. 18:15-17)13 Pun nan-iyoy da udume tagu'tta abengda ḵan Jesus ta ipatayna imana ḵan iluwaḻuwana
         dida yaḵon sinuppaḵan da disipulu dida. 14 Yaḵon ḵanan Jesus ḵan dida, “Iyunudyu we umali da abeng ḵan saḵon. Adiyu paadiyon
         dida te da tagu we isuda dida midogada'tte ampangatan Apudyus.” 15 Pun impatay Jesus imanae namindisyun ḵan dida woḵ asiyot umoyon.Sa Baḵnang(Mrk. 10:17-31; Luk. 18:18-30)16 Sin-aḻgawan ḵad, baag-en inninggaw osae babaḻu we ummoy ḵan Jesus woḵ ḵanana, “Mistulu,
         ngai ambaḻu we ḵooḵ ta itton Apudyus ḵan saḵon biyag aḵ inggana?”17 Ḵanan Jesus, “Ngaipam imuson ḵan saḵon mipanggob si ambaḻu? Abus aḵ Apudyus aḵ ambaḻu.
         Nu piome awad ḵan siḵa biyag aḵ inggana, ḵasapuḻane tuttuwaom da losane bilinna.”18 Ḵanana, “Ngai'tta bilin ḵasapuḻane tuttuwaoḵ?”Ḵanan Jesus, “Adiḵa pumatoy, adiḵa maḵadagdagas, adiḵa an-aḵaw ya adiḵa antultulli.
         19 Dayawom da amam ḵan inam+ ya ḵasapuḻane ayatom da asintatagume isun ni an-aayatnu si long-agnu.”+20 Ḵanan ni laḻaḵi, “Tinuttuwaḵ losan da sadi ye lintog. Pun ngai naippun ḵan saḵon?”21 Ḵanan Jesus ḵan siya, “Nu piom wadawadda ḵan siḵa, inḵa ingina da ḵuḵuwam ya ittom
         bayadna'tta ḵaḵapus woḵ awad de binaḵnangnu we inggappot Apudyus ad langit. Ḵad umaliḵa
         ta tun-udonaḵ.” 22 Dingngoḻ ḵad ni sanae laḻaḵi imbagan Jesus, ummoyone andadauy te baḵnabaḵnang.23 Pune sadi ḵanan Jesus atta disipuluna, “Ibagaḵ ḵan diḵayu ḵatuttuwaan, anḵamnuḵamnut
         midog-an da babaḵnang si ampangatan Apudyus. 24 Ḵasinḵu ibaga ḵan diḵayu we naḻaslasu lumnoḵan ni camel si abut ni tanud nu sa midog-an
         ni baḵnang si ampangatan Apudyus.”25 Dingngoḻ ḵad da disipuluna sana, amod pagay nantataagda woḵ ḵananda, “Ngai ḵad ain
         da maḵwae matagu?”26 Yaḵon sa nangitotollongan Jesus ḵan dida ḵanana, “Da tagu ḵad, naippun paat ḵallamog.
         Yaḵon ḵan Apudyus, lamogna ḵoon da ngaiman.”27 Pun ḵanan Peter, “Ilam Apu, tinenanni da losan ta ambalin ḵani'ḵ disipulum. Pun ngai
         maganabni?”28 Ḵanan Jesus ḵan dida, “Ibagaḵ ḵan diḵayu ḵatuttuwaan, saḵone Abeng Di Tagu, nu dumatong
         tumuḵduwaḵ si tronoḵe an-ari nu ḵoon Apudyus baru we lubung, diḵayu we nasawaḻan aḵ
         duwae nibuḻubuḻun ḵan saḵon, tumuḵdu ḵayu bos atta nasawaḻan aḵ duwae trono we angipangat
         ḵan anguwis atta ganaḵ da nasawaḻan aḵ duwae abeng Israel. 29 Ḵad ngaimane tenana boḻoyna, susunudna, amana baḵon nu inana, da abengna ya da lutana
         gapu ḵan saḵon, anginsinggasute ḵaadu awatona nu da tinenana ḵad maittan si biyag
         aḵ inggana. 30 Yaḵon sinsadi, adu da tagu we nangatu we mipababa ya da nababae tagu sinsadi, mipangatuda
         si umali ye aḻgaw.”
         
            
               	Genesis 1:27; 5:2.

               	Genesis 2:24.

               	Deuteronomy 24:1.

               	Exodus 20:12-16; Deuteronomy 5:16-20.

               	Leviticus 19:18.

Da Anḵewaaḻ Si Mumuḻḻaan Atta De Grape201 Ḵanan Jesus, “Sa ampangatan Apudyus mipani'tte sinḵuwa'tte mumuḻḻaana'tta de grape
         we nawwiḵise ummoy nansingit aḵ tangdanana'ḵ umoy anḵewaaḻ si mumuḻḻaana'tta de grape.
         2 Nangdas ḵad, nantutuḻagandae ossaane palata tangdan ni osa'tte sin-aḻgaw. Pun imbuunna
         dida'ḵ umoy nanḵewaaḻ si mumuḻḻaana'tta de grape.3 “Suminaḻ ḵad, ummoy sinḵuwa'tte mumuḻḻaana'tta de grape nanggaḵay ḵasin woḵ indasana
         da bulakbol atte market. 4 Ḵanana ḵan dida, ‘Nu pionyu bose umoy maḵaḵewaaḻ si mumuḻḻaaḵ atta de grape, ittoḵ
         ustu we tangdanyu.’ 5 Pun ummoyda naḵaḵewaaḻ.“Anna ḵade mumamatuḵ, ummoy os nangngit aḵ matangdanan. Siya bos ḵingwana'tte ummag-agaw.
         6 Madam-an ḵad mumasdom, ummoy os ḵasin nansingit woḵ indasana da sisiḵade ippun ḵoonda.
         Ḵanana ḵan dida, ‘Ngaipayu tangtanggaon sin-aḻgawe naippun ḵoonyu?’7 “Ḵananda, ‘On te naippun anangdan ḵan diḵani.’“Ḵanan ni sinḵuwa si mumuḻḻaan atta de grape, ‘Inḵayu bos maḵaḵewaaḻ si mumuḻḻaaḵ
         atta de grape.’8 “Mummasdom ḵad, ḵanan ni sinḵuwa'tte mumuḻḻaan atta de grape si ap-apuwonda, ‘Ayagam
         da nanḵewaaḻ ta ittom da tangdanda. Isaḻadnu'tta ḵapayatan inggana'tta ḵasapaan.’+9 “Pune sadi, dummatong ḵad da asi naḵaḵewaaḻ atte mummasdom, sin-ossae palata tangdanda.
         10 Dummatong ḵad da ḵasapaane nanḵewaaḻ, ninamnamadae ad-adu tangdanda yaḵon an-iisu
         tangdandae sin-ossae palata. 11 Pun innaḻada ḵad da tangdanda, insaḻaddae singngongonot atte sinḵuwa'tte mumuḻḻaan
         atta de grape 12 woḵ ḵananda, ‘Da ḵapayatan, abuse sin-orasan nanḵewaaḻanda ya anna ḵani gaye inanusanni
         ye ummaḻ-aḻgaw nanḵewaaḻ atte lengelenge init. Pun ngaipam os ay iyisu tangdanni ḵan
         dida?’13 “Yaḵon ḵanan ni sinḵuwa si mumuḻḻaana'tta de grape, ‘Buḻbuḻun, naippun kinulukḵu ḵan
         diḵayu. Daḵampun ḵamman aḵ siya tuḻagan taḵu ossaane palata sin-aḻgawyu? 14 Aḻanyu da tangdanyu ta inḵayun. Nu pioḵe iyisu tangdan da ḵapayatan ḵan diḵayu, awad
         ḵamman biyangyu? 15 Adipun ḵamman miyunude gastuwoḵ pilaḵḵu si pioḵ angastuwan? Maapos ḵayu ḵad ain gapu
         ta allaayaḵ?’ ”16 Pun ḵanan Jesus we nangiyanungus, “Sinsadi, adu da tagu we nangatu we mipababa ya
         da nababae tagu sinsadi, mipangatuda si umali ye aḻgaw.”+Sa Piḵlun Jesus We Nangibaga Si Matoyana Ḵan Umuliyana(Mrk. 10:32-34; Luk. 18:31-34)17 Anagada ḵad da Jesus we umoy ad Jerusalem, imbattawana da nasawaḻan aḵ duwae disipuluna
         woḵ ḵanana ḵan dida, 18 “Dongngonyu, annan intaḵu'd Jerusalem. Nu dumatong taḵu sidi, saḵone Abeng Di Tagu
         mipuḻangaḵ atta papangat da papadi ya da mimistulun ni lintog. Ḵad ḵoddonganda saḵon
         aḵ matoy 19 ya asidaot saḵon ipuḻang atta Gentil. Ḵad ang-angyagonda saḵon ḵan ap-aplitonaḵ, ḵade
         sadi ipattoḻda saḵon atte kros. Yaḵon sa miḵaḵlu we aḻgaw, taguwonaḵ ḵan Apudyus.”Sa Ḵindaw Ni Inan Da James Ḵan John(Mrk. 10:35-45)20 Pune sadi, ummoy ummadani asawan Zebedee ya da duwae abengnae laḻaḵi ḵan Jesus. Pun
         nanalluḵu si sinagung Jesus woḵ ḵanana, “Apu, awad de pioḵ ḵodawon.”21 Pun ḵanan Jesus ḵan siya, “Ngai ḵad ain ḵodawom?”Ḵananae summongbat, “Nu dumatong timpu we ampangatam, nu maḵwa, tumuḵdu osae abengḵu
         si madawinannu ya sa osa si madawigim.”22 Ḵanan Jesus atta duwae ansunud, “Ippun igammuyu'tte ḵodawonyu. Maanusanyu ḵad aine
         ampaḵaḻame isun ni ampaḵaḻamaḵ?”Ḵananda, “On, lamogni.”23 Ḵanan Jesus ḵan dida, “Tuttuwae lamogyu maanusane ampaḵaḻame isuḵ. Yaḵon naippun ḵaḻabbongaḵe
         ampili nu ngai da tumuḵdu si madawinanḵu ḵan madawigiḵ te da annae saad insaganan
         Amaḵ atta nagangpute pinilina.”24 Dingngoḻ ḵad da simpuḻu we disipulun Jesus, summangada'tta duwae ansunud. 25 Pun inayagan Jesus da disipuluna woḵ ḵanana, “Igammuyu we da ampangat atta Gentil,
         ipatutda da pionda'tta ipangatanda. Taḵon ay da nangangatu we tagu, daḵoḻ ḵaḻabbongandae
         angipangat atta taguda. 26 Yaḵon daḵampun oḵyan aḵ ḵaḵnat inonyu we angwa te ngaiman ḵan diḵayu we pionae nangatu,
         ḵasapuḻane anserbi'tta buḻunnae isun di sammilu. 27 Ḵad nu ngai ḵan diḵayu pionae ambalin aḵ ḵangatuwan, ḵasapuḻane anserbi'tta buḻunnae
         isun di musassu. 28 Siya unudonyu saḵone Abeng Di Tagu te daḵampun aḵ ummaliyaḵ ta anserbi da tagu ḵan
         saḵon. Yaḵon ummaliyaḵ ta anserbiyaḵ ḵan dida ya ittoḵ biyagḵu ta masubut da adu we
         tagu'tte madusaanda'tta basuḻda.”Da Duwae Naḵuḻap(Mrk. 10:46-52; Luk. 18:35-43)29 Tinenan ḵad Jesus ya da disipuluna'd Jericho, aduadu da tagu we nitun-ud ḵan dida.
         30 Baag-en inninggaw da duwae naḵuḻape tutuḵdu si igid ni ḵaḻsa. Dingngoḻda ḵade annate
         lumaus aḵ Jesus, insaḻaddae nampoḵaw woḵ ḵananda, “Apu we ganaḵ Ari David,+ ḵadaguwam ḵappos diḵani!”31 Sinang-an da adu we tagu dida yaḵon amo ḵanandae nampoḵaw, “Apu we ganaḵ Ari David,
         ḵadaguwam ḵappos diḵani.”32 Pun ummillong aḵ Jesus woḵ ḵananae nangayag ḵan dida, “Ngai ḵad ain pionyu we ḵooḵ
         ḵan diḵayu?”33 Ḵananda ḵan siya, “Apu, pionni ye maḵaila.”34 Pun ḵinadaguwan Jesus dida woḵ inappadana da atada. Pun daguse naḵailada woḵ nitun-udda
         ḵan siya.
         
            
               	Leviticus 19:13.

               	Sa osae pion ni anna ugudon, da naudi sinsadi, dida da umuna ḵad da ummuna sinsadi,
                     dida da naudi.

               	Ganaḵ David - awag ni uuwayondae Messiah, dam-on da naḵuḻap usarone angayag ḵan Jesus.
                     Bigbigondae siya Messiah baḵon nu Kristu we pinilin Apudyus aḵ Anagu ya An-ari.

Sa Nanaydayawanda Ḵan Jesus Ad Jerusalem(Mrk. 11:1-11; Luk. 19:28-40; Jhn. 12:12-19)211 Madam-an ḵad da Jesus ya da disipuluna'd Jerusalem, dummatongda'tte domangna'd Bethphage
         atte Beleg Olives. Namangpanguwon Jesus da duwa'tta disipuluna 2 woḵ ḵanana ḵan dida, “Inḵayu si umasi ye ili. Ḵad nu dumatong ḵayu sidi, odasanyu
         nipungode donkey ya sa ubbuna. Uḵasanyu ya indatongyu dida ḵan saḵon. 3 Ḵad nu awad angimus ḵan diḵayu, ḵananyu, ‘Ḵasapuḻan ni Apu dida,’ woḵ daguse iyunudna.”4 Naḵwa sana ta mituttuwa inggilin da profeta si awe ye ḵanana,5 “Ibagayu'tta tagu'd Jerusalem,+‘Annat Ariyu we umali ḵan diḵayuwe impakumbabana long-agnaenangabayu si ubbun ni donkey.’ ”+6 Pun ummoy da duwae disipuluna woḵ ḵingwada imbilin Jesus ḵan dida. 7 Indatongda ḵad donkey ya sa ubbu ḵan Jesus, iyyap-apda da taḵḵop da silupda'tta odog
         da duwae ayam woḵ angabayu'ḵ Jesus. 8 Ḵaaduwan atta tagu we inninggaw sidi iyyap-apda da taḵḵop da silupda'tte ḵaḻsae ayon
         Jesus. Da udum ḵad os lummapidda'tta pangan da ḵayu woḵ iyyap-apda si ḵaḻsae ayona
         ta idayawda ḵan pasaaḻonda. 9 Da losane tagu we ummun-una ḵan niyun-unud ḵan Jesus, ḵanandae nanugtug-uy, “Madaydayaw
         ganaḵ Ari David! Madaydayaw oḵyan umali ye imbuun Apudyus! Madaydayaw aḵ Apudyus we
         ḵangatuwan!”+10 Dummatongda ḵad ad Jerusalem, nagulu da losane tagu sidi woḵ ḵananda, “Ngai anna?”11 Ḵanan da tagu we nibuḻun ḵan Jesus, “Siya'ḵ Jesus we profeta we iNazareth si probinsiya'd
         Galilee.”Sa Namaḻyawan Jesus Atta Allaḵlaḵu Atte Templo(Mrk. 11:15-19; Luk. 19:45-48; Jhn. 2:13-22)12 Pune sadi, nillumnoḵ aḵ Jesus atte paway ni templo+ woḵ pinaḻyawna da losane allaḵlaḵu ḵan ngumina'tta banage mausar atte andatunan ḵan
         Apudyus ad daḻom atte paway ni templo. Binalittuwaḵna da lamisaan da ansusuḵat aḵ
         pilaḵ ya da tutuḵduwan da allaḵu'tta kalapati, 13 woḵ ḵanana ḵan dida, “Nigili'tte Ugud Apudyus we ḵanana, ‘Sa boḻoyḵu ngannonda boḻoye
         luluwaḻuwan da tagu.’+ Yaḵon nambalinonyu'ḵ inggawan da tulisan.”+14 Pun ummoy da udume naḵuḻap ya da udume napilaye tagu ḵan Jesus si paway ni templo
         woḵ ḵinaanna da saḵitda. 15 Yaḵon innilan ḵad da papangat da papadi ya da mimistulun ni lintog da nakaskasdaawe
         ḵingwana ya dingngoḻda bos da abenge ḵanandae angiyip-ipḵaw atte paway ni templo,
         “Madayaw ganaḵ Ari David!” Summangada.16 Ḵananda ḵan Jesus, “Dingngoḻnu ḵamman iyip-ipḵaw da annae abeng?”Ḵanan Jesus, “On, dingngoḻḵu. Iḵagasmoḵyu oḵyan binasayu si nigili ye Ugud Apudyus
         we ḵanana, ‘Tuttuduwan Apudyus da abeng ya da uttinge gattoḵe andayaw ḵan siya.’ ”+17 Pun tinenan Jesus dida woḵ ummoy ummiyan ad Bethany.Sa Ḵayu We Adipun Amunga(Mrk. 11:12-14, 20-24)18 Bigbigat ḵad si nipauliyan da Jesus ad Jerusalem, nauḻat. 19 Innilana ḵad ḵayu we fig si igid ni ḵaḻsa, ummoyna inadani nu awad bungana yaḵon naippun
         indasana, abus tubuna. Pun ḵanan Jesus si ḵayu, “Inggana sinsadi, adiḵa ogon amunga!”
         Pun daguse naḻ-uy sadi ye ḵayu.20 Innilan ḵad da disipuluna ḵingwana, sintataagda woḵ ḵananda, “Ngaipa daguse naḻ-uy
         sanate ḵayu?”21 Ḵanan Jesus ḵan dida, “Ibagaḵ ḵan diḵayu ḵatuttuwaan, nu amati ḵayu ḵan Apudyus ya
         adi ḵayu anduwaduwa, lamogyu ḵoon isun ni ḵingwaḵ si annae ḵayu we fig. Daḵampun aḵ
         abus sana, lamogyu bos ḵanan si annae beleg, ‘Ḵumassadḵa ya an-atunḵa si baybay,’
         ḵad tuttuwae maḵwa. 22 Nu awad pammatiyu ḵan Apudyus, ittona da losane ḵodawonyu nu alluwaḻu ḵayu ḵan siya.”Sa Ḵaḻabbongan Jesus(Mrk. 11:27-33; Luk. 20:1-8)23 Pun nipauli'ḵ Jesus si paway ni templo. Nantuttudu ḵad, nandatdatong da papangat da
         papadi ya da pallakayon da Judyu woḵ ḵanandae nan-imus ḵan siya, “Ngai ḵaḻabbongame
         angwa'tta sana? Ḵad ngai nangitod ḵan siḵa si annae ḵaḻabbongam?”24 Ḵanan Jesus we summongbat, “Awad ud imusoḵ ḵan diḵayu. Nu songbatanaḵ, asiḵ os ibaga
         nu ngai ḵaḻabbongaḵe angwa'tta sana.” 25 Pun ḵanana, “Dinu naḻpuwan ni ḵaḻabbongan John we ambonyag? Aḵ Apudyus baḵon nu da
         tagu?”Pun ḵanandae nan-uugud, “Ngai isongbat taḵu? Nu ḵanan taḵu we, ‘Naḻpu ḵan Apudyus,’
         ḵanana ḵan ditaḵu, ‘Ngaipayu adi pinati nu?’ 26 Yaḵon nu ḵanan taḵu we sumongbat, ‘Naḻpu'tta tagu,’ siya iyogyat taḵu nu ngai ḵoon
         da tagu ḵan ditaḵu te losanda pinati ye profeta'ḵ John.” 27 Pun sa insongbatda ḵan Jesus, “Naippun igammuni.”Pun ḵanan Jesus ḵan dida, “Nu ḵaḵnat, umadiḵ os ibaga nu ngai nangitod si ḵaḻabbongaḵe
         angwa'tta sana.”Sa Pani Atta Duwae Abeng28 Pun inug-uggud Jesus annae pani woḵ ḵanana ḵan dida, “Ngai ḵasomsomḵanyu'tte mipanggob
         si anna? Inninggaw tagu we duwa da abengnae laḻaḵi. Sin-aḻgaw ḵad ḵanana si panguḻu,
         ‘Abeng, inḵa anḵewaaḻ atte mumuḻḻaan atta de grape.’29 “Summongbat woḵ ḵanana, ‘Umadiḵ,’ yaḵon umun-uni pun, nandadauli woḵ ummoy nanḵewaaḻ.30 “Pune sadi, ummoy os ama si udidi woḵ isuna bos imbagana ḵan siya. Ḵanana, ‘On Ama,
         annae iyyaḵ,’ yaḵon adipun ummoy.” 31 Pun ḵanan Jesus, “Dinu'tta annae duwa nanuttuwa si pion amada?”Ḵananda, “Sa panguḻu.”Pun ḵanan Jesus ḵan dida, “Ibagaḵ ḵan diḵayu ḵatuttuwaan, sa ḵabasbassuḻane tagu we
         isun da andadagup atta bugis ya da puta, umun-unada nu diḵayu umoy si ampangatan Apudyus.
         32 Te ummali'ḵ John we Ambobonyag woḵ intuttuduna ḵan diḵayu inonyu we mabiyag si maun-unane
         biyag yaḵon adiyupun pinati. Ḵad sa andadagup atta bugis ya sa puta, namatida ḵan
         siya. Taḵon ay nu intollongyu inondae nambabawi'tta basuḻda, adiḵayupun nambabawi'tta
         basuḻyu ya adiyupun os pinati.”Sa Pani Atta Gumagammole(Mrk. 12:1-12; Luk. 20:9-19)33 Pun ḵanan Jesus, “Dongngonyu osae pani. Inninggaw tagu we nammuḻa'ḵ aduadu we grape
         atte lutana. Pun ḵinabitina nampaliḵwos woḵ ummabut atte batu ta mauppunan ni baḻat
         da de grape nu asotonda. Nantaḵad os aḵ antaḵnange boḻoy ta inggawan da guwaḻda. Pun
         impatangḵonna'tta udume gumagammole woḵ ummoy atte adayu we ili.+34 “Dummatong ḵad timpu we ambuḻasanda'tta de grape, imbuun ni sinḵuwa da sammiluna'ḵ
         umoy angaḻa si billayna. 35 Yaḵon dummatong ḵad da sammiluna, dinoḵmaan da gumagammole da sammiluna woḵ inap-aplitda
         osa ḵan dida, gingngatda osa woḵ binatubatuda osa. 36 Pun imbuunna bos ḵasin da ad-adu'tta sammiluna nu da ummuna yaḵon da gumagammole,
         ḵingwada bos isun ni ḵingwada'tta ummuna. 37 Anungusna ḵad, imbuunna abengna ḵan dida te ḵanana'tte somsomoḵna, ‘Patpatgonda abengḵu.’38 “Yaḵon innilan ḵad da gumagammole ye sa abeng ni sinḵuwa'tte mumuḻḻaan atta de grape,
         ḵanandae nantutuḻag, ‘Annaya angilaḵsun si annae mumuḻḻaan atta de grape. Awwayyu,
         gongaton taḵu ta anḵuwa taḵu da laḵsunna.’ 39 Pun dinoḵmaanda woḵ pinaḻyawda'tte lasin ni sadi ye mumuḻḻaan atta de grape woḵ gingngatda.40 “Pun nu dumatong sinḵuwa si mumuḻḻaan atta de grape, ngai nin ay ḵoona'tta gumagammole?”41 Ḵanandae summongbat, “Aaddi ye ḵaog-ogyat inonae angongat atta sanae ḵabasbassuḻane
         tagu. Ḵad iyatunna ipatangḵon mumuḻḻaana'tta de grape atta sabali ye tagu we angitod
         si billayna nu imbubuḻas.”42 Pun ḵanan Jesus ḵan dida, “Iḵagasmoḵyu oḵyan binasayu si nigili ye Ugud Apudyus we
         ḵanana,“ ‘Sa batu we indiyan da nantaḵad aḵ boḻoy,siya nambalinon Apudyus aḵ ḵapatogane batuwe amapagdot atte boḻoy.Sa annae ḵingwan Apudyus, ambaḻubaḻu.Ḵad nakaskasdaaw atte ḵasomsomḵan taḵu.’+43 “Pun sana ibagaḵ ḵan diḵayu we aḵ Apudyus iginoḵnae angipangat ḵan diḵayu ya siya
         ipangatana da tagu we angwa'tta ambaḻu we mibagay atta ipangatana. 44 Ngaimane maottag si annae batu magomogomoḵ ya sa tagu we maottagan ni sanae batu,
         magabugabuḵe isun di gabu.”45 Dingngoḻ ḵad da papangat da papadi ya da Pharisee sanae pani, inigammudae dida piona
         ugudon. 46 Pun pionda oḵyane doḵmaan aḵ Jesus yaḵon siya iyogyatda da tagu te imbelangda'ḵ Jesus
         we profeta.
         
            
               	Atte Greek Zion osae ngadanna'd Jerusalem.

               	Isaiah 62:11; Zechariah 9:9. Sa ugalin da ari'tte awe, nu angabayu da papangatda si
                     ḵabayu we umoy umadani si ili, aaddi ye umoyda maḵagubat. Yaḵon nu angabayuda'tta
                     donkey ye umoy umadani si ili, uḻnus panggobda.

               	Psalm 118:25-26.

               	Sa inggawan Jesus, daḵampun ad daḻom si templo yaḵon sa lasin ni templo we inggawan
                     da tagu we andaydayaw.

               	Isaiah 56:7.

               	Jeremiah 7:11.

               	Psalm 8:2.

               	Isaiah 5:1-2.

               	Psalm 118:22-23.

Sa Pani Atte Daḵoḻe Gayagayan Ni Kasar(Luk. 14:15-24)221 Pun ḵanan os Jesus ḵan didae nangipani, 2 “Mipani ampangatan Apudyus atte ari ye isagsaganana kasar ni babaḻu we abengna. 3 Naganggangput ḵade insaganana, nambuun atta sammiluna'ḵ ummoy nan-ayag atta ummunae
         naayagan. Yaḵon adidapun ummali. 4 Pun nambuun os ḵasin atta udume sammilu woḵ ḵanana, ‘Inḵayu ibaga'tta naayagan: Ilanyu
         ḵad, naḵasagana da maḵan si annae kasar. Insidani da antatabae baḵa ya naḵasagana
         losan.’ 5 Yaḵon adipun os dumngoḻ da sadi ye naayagan. Awad ay osa ya ipapuutna ḵoona. Sa osa
         ummoy atte payawna. Sa osa bos ummoy nallaḵu. 6 Da udum ḵad, dinoḵmaanda da sammilun ni ari woḵ nampaḵaḻamonda dida woḵ asidaot dida
         gongaton. 7 Dingngoḻ ḵad ay ni Ari sadi ye naḵwa'tta sammiluna, amoamod de sangana woḵ ibuunna
         da suḻdaduna ta umoyda gongaton da nangongat ḵan dida ya singgobda siyudadda. 8 Pun ḵanan ni Ari atta udume sammiluna, ‘Insagsaganaḵ da losane ḵasapuḻan si annae
         kasar yaḵon gapu ta adipun ummali da tagu we inayagaḵ, adidapun oḵyan miyunude umali
         si gayagaya. 9 Inḵayu'tta ḵaḻsa ya ayaganyu da losane tagu we odasanyu.’ 10 Pun ummoy da sammiluna woḵ inayaganda da losane indasanda, lawweng man ḵan ambaḻu.
         Pun napnu'tta naayagan aḻwaaḻwae kasaran.11 “Yaḵon ummoy ḵad ni Ari innila da naayagan, innilana osae tagu we adipun nansilup
         si miyapote silup da umoy maḵakasar. 12 Pun ḵanan ni Ari ḵan siyae nangimus, ‘Buḻbuḻun, ngaipaḵa anna sinae adipun nansilup
         atte miyapot si annae kasar?’ Yaḵon gummiginnoḵ. 13 Pun ḵanan ni Ari atta sammiluna, ‘Baḻudonyu da imana ya da suḵina ya idawatyu'k lasin
         si anggiḵbot ta sidi ye umibiibil ḵan ngumalitod da babana te ampaḵapaḵaḻam.’ ” 14 Pun ḵanan Jesus we nangiyanungus, “Adu da tagu we naayagan yaḵon aḵit da napili.”Sa Mipanggob Atte Bugis(Mrk. 12:13-17; Luk. 20:20-26)15 Pune sadi ḵesan da Pharisee woḵ ummoyda nantutuḻag si inondae anoḵma ḵan Jesus gapu'tta
         inugudna. 16 Pun imbuunda da udume disipuludae Pharisee ya da nidoga si grupun Ari Herod ta umoyda
         ḵan Jesus. Indasanda ḵad, ḵananda, “Mistulu, igammuni ye losane ibagam tuttuwa ya
         igammuni bose ippun laḵlaḵsigom aḵ tagu te daḵampun aḵ siya itollongnu saad ni tagu
         yaḵon siya ituttudum ḵatuttuwaane mipanggob si pinion Apudyus we ḵoon da tagu. 17 Pun ibagam ud nu ngai ḵasomsomḵam si anna. Lisalison taḵu ḵamman lintog Moses nu ambayad
         ḵani'tta bugis atte Emperor ad Rome? Ambayad ḵani baḵon nu umadini?”18 Yaḵon igammun Jesus we lawweng panggobda, pun ḵanana ḵan dida, “Diḵayu we ḵapappaila!
         Ngaipayu saḵon siḵapan? 19 Angipaila ḵayu ḵan saḵon atte ossaane palatae ambayadyu si bugisyu.” Pun innatodda
         ḵan siya osae palata. 20 Ḵanan Jesus we nan-imus ḵan dida, “Ngai simbosaḻ ḵan singngadan si anna?”21 Ḵananda, “Sa Emperor.”Ḵanan Jesus ḵan dida, “Nu ḵaḵnat, ittonyu ḵan Emperor da ḵuwana, ḵad ittonyu bos ḵan
         Apudyus da ḵuwan Apudyus.”22 Dingngoḻda ḵad insongbatna, nataagda pun tinenanda woḵ mabuḵaḻda.Sa Im-imus Atte Umuliyan Da Matoy(Mrk. 12:18-27; Luk. 20:27-40)23 Sa sadi ye aḻgaw, ummoy da udume Sadducee ḵan Jesus woḵ nan-imusda ḵan siya. Dida
         osae grupun da Judyu we adipun amati ye umuli da matoy. 24 Ḵananda ḵan siya, “Mistulu, annaya intuttudun Moses si awe. Nu awad laḻaḵi'ḵ angasawa
         ya natoye ippun abengda, ḵasapuḻane asaw-on os ni sunudna baḻu. Ḵad nu awad abengda,
         mibelang aḵ abeng ni natoy.+25 Pun inninggaw da pitu we ansusunude lallaḻaḵi ye inninggaw ḵan ditaḵu sina. Nangasawa
         panguḻu yaḵon natoy atte daandapun maganaḵ. Pun inasawan ni ḵumagwae sunudna baḻu.
         26 Isuna bose natoye naippun abengda. Pun nipasani bos ḵumaḵlu yaḵon isuna bose naippun
         abengda inggana si ḵumapitu. 27 Anungusna ḵad, natoy os bubai. 28 Sa umali ye aḻgaw atte umuliyan da natoy, ngai ḵan dida ustu we sin-asawa'tte annae
         bubai te losanda inasawa?”29 Ḵanan Jesus we summongbat, “Nankamali ḵayu te adiyupun naawatan nigili ye Ugud Apudyus
         ya sa ḵabooḻana. 30 Te nu magangput umuli da natoy, adidapun ogon angasawa te isuda da anghel ad langit.
         31 Nu mipanggob si umuliyan da natoy, iḵagasmoḵyu oḵyan binasayu we imbagan Apudyus ḵan
         diḵayu si ugudna. 32 Ḵanana, ‘Saḵon aḵ Apudyus we Apudyus da Abraham, Isaac ya aḵ Jacob.’+ Sa piona ugudon, siya Apudyus da matattagu, daḵampun aḵ Apudyus da natoy.” 33 Da tagu we nandodongngoḻ nataagda'tta intuttuduna.Sa Ḵapatogan Atta Bilin Apudyus(Mrk. 12:28-34; Luk. 10:25-28)34 Dingngoḻ ḵad da Pharisee ye pinaginoḵ Jesus da Sadducee te nakakaskasdaaw da songbatna'tta
         im-imusda, nadagupda ḵasin woḵ ummoyda ḵan Jesus. 35 Inninggaw osa ḵan didae nalainge mistulun ni lintoge nan-imus ḵan Jesus ta siḵapana.
         36 Ḵanana, “Mistulu, ngai ḵapatogane bilin Apudyus?”37-38 Ḵanan Jesus, “Annaya ḵapatogan ḵan umunae bilin Apudyus, ‘Ḵasapuḻane ayatom aḵ Apu
         we Apudyusnu atte amine pusum ya amine ḵalidodwam ya amine somsomoḵnu.’+39 Sa ḵumagwae ḵapatogan isuna, ‘Ḵasapuḻane ayatom da asintatagume isun ni an-aayatnu
         si long-agnu.’+40 Da losane lintog Moses ya da inggilin da profeta, nibatayda'tta sanae duwae bilin
         Apudyus.”Sa Mipanggob Ḵan Kristu(Mrk. 12:35-37; Luk. 20:41-44)41 Nandatdatong ḵad da Pharisee, ḵanan Jesus we nan-imus ḵan dida, 42 “Ngai ḵasomsomḵanyu mipanggob ḵan Kristu? Ngai singganaḵ ḵan siya?”Pun ḵananda, “Ganaḵ Ari David.”43 Ḵanan os Jesus ḵan dida, “Yaḵon ngaipan Ari David ngannon aḵ Kristu Apuḵ? Te sa imbagana,
         impaspasmoḵ ni Ispiritu Santu ḵan siyae ḵanana,44 “ ‘Ḵanan Apudyus atte Apuḵ:Tumuḵduḵa'tte madawinanḵuinggana'ḵ oḻgoḵ da ḵabusuḻnu.’+45 Pun nu ḵanan Ari David we aḵ Kristu Apuna, ngai inonae ganaḵna bos nu?” 46 Naippun ossaan sidi'ḵ lamog angibaga'tte songbat ni inimus Jesus. Inggan ni nangibag-ana'tte
         sana, naippun ogon maḵaituḻode an-imus ḵan Jesus.
         
            
               	Deuteronomy 25:5-6.

               	Exodus 3:6, 15.

               	Deuteronomy 6:5; Hosea 6:6.

               	Leviticus 19:18.

               	Psalm 110:1.

Da Mimistulun Ni Lintog Ya Da Pharisee(Mrk. 12:38-39; Luk. 11:43, 46; 20:45-46)231 Pun ḵanan Jesus atta disipuluna ya da adu we tagu, 2 “Da mimistulun ni lintog ya da Pharisee, anna ḵaḻabbongandae angipaḵaawat atte lintoge
         innatod Apudyus ḵan Moses. 3 Pun ḵasapuḻane tuttuwaonyu ḵan unudonyu da losane ituttududa, yaḵon adiyu ḵoon da
         ḵoḵoḵḵonda te adidapun ḵoone mismu ḵan unudon da ituttududa. 4 Ipabuḵudda'tta tagu andagsone mabuḵud yaḵon adidapun pione bumadang ḵan dida taḵon
         ay aḵit. 5 Losane ḵoonda, ḵoonda ta angitollongan da tagu ḵan dida. Te da udum, padaḵoḻonda iiggaan
         da ḵopele nagiliyan si Ugud Apudyus we imbaḻangatda'tta ḵidayda baḵon nu intaḵodda'tta
         taḵḵayda.+ Ḵad piondae alliḵliḵwose ansisillup atta langgoyod. 6-7 Ampilida'tta ḵabaḻuwane tutuḵduwan atta sinagoga+ ya pionda bose mapatganda'tta ampakumusta ḵan dida'tta andaḵdaḵngan da adu we tagu.
         Ḵad pipionda midayawda nu awad gayagaya. Ḵad piondae maawaganda'ḵ ‘Mistulu.’8 “Yaḵon ḵan diḵayu, adiyu iyunude awagan diḵayu'ḵ ‘Mistulu’ te ansusunud ḵayu si pammati
         ya os-ossaan mistuluyu. 9 Ḵad ḵasapuḻane adiyu awagan aḵ ‘Ama,’ osae tagu'tte annae luta te abuse ossaan Amayu
         we awad ad langit. 10 Adiyu bos iyunude maawagan ḵayu'ḵ ‘Apu’ te aḵ Kristu os-ossaane Apuyu. 11 Ḵad sa ḵangatuwan ḵan diḵayu, ḵasapuḻane siya anserbi'tta buḻunna. 12 Ngaimane angipangatu si long-agna, mipababa. Ḵad ngaimane angipakumbaba si long-agna,
         mipangatu.”Sa Nanuppaḵan Jesus Atta Pharisee Ya Da Mimistulun Ni Lintog(Mrk. 12:40; Luk. 11:39-42, 44, 47-52; 20:47)13 Pun ḵanan Jesus, “Ḵaddagu ḵayu, diḵayu we Pharisee ḵan mimistulun ni lintog. Ḵapappaila
         ḵayu! Te taḵon ay nu tuttuduwanyu oḵyan da tagu si inondae midoga si ampangatan Apudyus,
         adiyupun ḵoon anna ḵad isunan iyyonobyu sawange maḵwae lumnoḵanda. Taḵon ay diḵayu
         we mismu, adiyupun iyunude paipangat ḵan Apudyus ḵad adiyupun iyunud da udume maḻyad
         os paipangat ḵan siya.14 “Ḵaddagu ḵayu we Pharisee ya da mimistulun ni lintog. Ḵapappaila ḵayu! Te allelawonyu
         da baḻu ta aḻanyu da ḵuḵuwada ya da boḻoyda ḵad anduanduwonyu da luwaḻuyu si sinagung
         da adu we tagu ta analingodyu'tta ḵoḵoḵḵonyu. Ḵad sana amo amadagson atte madusaanyu.+15 “Ḵaddagu ḵayu, diḵayu we mimistulun ni lintog ya da Pharisee. Ḵapappaila ḵayu! Te
         andoḻdoḻmang ḵayu'tta baybaye umoy atta adayu we ili ta awad awisonyu'ḵ taḵon ay ossaan
         ta ambalin aḵ disipuluyu. Ḵad nu gangputonyu tuttuduwan sadi ye tagu, nambalin aḵ
         lawwelawweng ḵad amo madusa'd infiernu nu sa madusaanyu.16 “Ḵaddagu ḵayu! Iissuyu naḵuḻape tagu we angipuyut atta udum. Te ituttuduyu we nu ansapata
         osae tagu ya usarona templo aḵ anaḵdoḻ ḵan siya, daḵampun aḵ basuḻ nu lisalisona da
         inkarina. Yaḵon nu siya isapatana buḻawan si templo, ḵasapuḻane ituttuwana inkarina.
         17 Ḵaddagu ḵayu! Tuttuwa pagaye nadongdong-ogan ḵayu we naḵuḻap! Aaddi ye amo ampatog
         templo nu sa buḻawan te sa buḻawane awad si templo mitotoḵḵone mausar si anserbiyan
         ḵan Apudyus. 18 Ḵad ḵananyu bose nu isapatana altar, daḵampun aḵ basuḻ nu lisalisona inkarina. Yaḵon
         nu isapatana nidatun si altar, ḵasapuḻane ituttuwana inkarina. 19 Tuttuwae naḵuḻap ḵayu! Aaddi ye amo ampatog altar nu sa datun te sa datune awad si
         altar mitotoḵḵone mausar si anserbiyan ḵan Apudyus. 20 Pun nu isapatana altar, indogana insapata da ngaimane nidatun. 21 Ḵad nu ansapata osae tagu ya usarona templo we ansapata, indogana insapata'ḵ Apudyus
         we iinggaw si templo. 22 Ḵad nu isapatan ni tagu'd langit, indogana bos insapata tronon Apudyus ya aḵ Apudyus
         we pangat.23 “Ḵaddagu ḵayu, diḵayu we mimistulun ni lintog ya da Pharisee. Ḵapappaila ḵayu! Te
         ittonyu ḵasimpuḻun ni apityu ḵan Apudyus, taḵon ay da muḻae amapiya'tta tipoy. Yaḵon
         adiyupun tuttuwaon ḵapatogane biline ituttudun ni lintog, isun da angwaanyu'tta maun-unan
         atta asintataguyu, ḵumadagu'tta asintataguyu ya mataḻgodan ḵayu. Ḵasapuḻane ḵoonyu
         da anna ḵad adiyu bos maliwatan da udum. 24 Siya iissuyu naḵuḻape tagu we angipuyut atta udum. Isuyu bos tagu we sagatona inumona
         ta naippun iloḵ aḵ midoga yaḵon sillukmusna camel!25 “Ḵaddagu ḵayu, diḵayu we Pharisee ya da mimistulun ni lintog. Ḵapappaila ḵayu! Iissuyu
         tagu we ḵiwasanae abus labaw ni tasa ya sa ubot ni palatu! Yaḵon ad daḻom atta somsomoḵyu,
         amo ḵamommod ḵayu ya pasigyu kulukon da asintataguyu. 26 Diḵayu we naḵuḻape Pharisee! Ḵasapuḻane umunae ḵiwasanyu'd daḻom si tasayu ḵan palatuyu
         ta pumoḻḵas ya pumoḻḵas os labawna.27 “Ḵaddagu ḵayu, diḵayu we mimistulun ni lintog ya da Pharisee. Ḵapappaila ḵayu! Te
         siya iissuyu da libone napintuḻan aḵ itaḵ, ḵad ambaḻubaḻu ḵatollonganda'k lasin. Yaḵon
         ad daḻom, napnuda'tta tung-aḻ da nanḵaḵatoy ya da losane ḵaḵaissawan. 28 Sanat iissuyu we sa ḵatollonganyu'tta tagu, naun-unan ḵayu. Yaḵon ad daḻom si somsomoḵyu,
         napnu si ḵapappaila ya adiḵayupun tumuttuwa'tta pinion Apudyus.”29 “Ḵaddagu ḵayu, diḵayu we mimistulun ni lintog ya da Pharisee. Ḵapappaila ḵayu! Te
         nangwa ḵayu'ḵ libon da profeta si awe ya inam-ammaanyu bos da libon da naun-unane
         tagu. 30 Ḵad ḵananyu we, ‘Nu siya oḵyan nabiyaganni timpun da danaḵḵoḻni, adiḵanipun oḵyan
         naḵaḵḵaila ḵan didae nanggongat atta profeta.’ 31 Yaḵon gapu ta imbagayu ḵaḵnat, naawatane diḵayu da ganaḵ da tagu we nanggongat atta
         profeta si awe.+32 Dowwot, igangputyu illus da danaḵḵoḻyu insaḻad! 33 Tuttuwae lawweng ḵan ḵaḵimḵimut ḵayu! Diḵayu da ganaḵ ni uḻog. Adiḵayupun paat miligsi'tte
         anusaan Apudyus ḵan diḵayu'd infiernu! 34 Pun ibuunḵu ḵan diḵayu da profeta, da nalainge tagu ya da mimistulun ni lintog. Ḵad
         anggongat ḵayu'tta udum ya ipattoḻyu da udum atte kros. Da udum ḵad os, ap-aplitonyu
         dida'tta sinagogayu ya dinumane umawidanda, dogdogonyu dida'tta ḵinailin di ili ya
         ampaḵaḻamonyu dida. 35 Pun madusa ḵayu gapu'tte nagongatan da naun-unane tagu misaḻad atte nangongatanda
         ḵan Abel+ we ambaḻu inggana'tte nangongatanda ḵan Zechariah we abeng Barachiah we gingngat
         da danaḵḵoḻyu si nambootan ni altar ya sa templo. 36 Ibagaḵ ḵan diḵayu ḵatuttuwaan, diḵayu we tagu si sanae lunap, midoga ḵayu si biyang
         ya sa dusan da sadi ye ginnumngat.”Sa Ayat Jesus Atta IJerusalem(Luk. 13:34-35)37 Pune sadi ḵanan Jesus, “Atoḵayu paye iJerusalem, diḵayu nanggongat atta profeta ḵan
         namatubatu'tta imbuun Apudyus! Nangampigae pioḵ dagupon diḵayu ḵan saḵon ta ayyuwanaḵ
         diḵayu we isun ni analsaliponponan ni mangaḻaḵ atta issiwna'tta payaḵna yaḵon adiyupun
         pion. 38 Pun diḵayu mabaḻaw te tenan Apudyus diḵayu ya mabaawan temployu. 39 Te ibagaḵ ḵan diḵayu we inggana sinsadi, ippun ogon ilanyu ḵan saḵon inggana'ḵ dumatong
         timpu we asiyu ḵanan, ‘Madaydayaw oḵyan umali ye imbuun Apudyus!’ ”+
            
               	Deuteronomy 6:8.

               	Sinagoga - ilanyu'tte 4:23.

               	Sa annae verse ippun atta ḵaaduwane manuscript atte Greek.

               	Sa somsomoḵ da Judyu sa abeng awatona amana. Pun da ganaḵ da tagu we pumappatoy, piona
                     ugudon miḵamada bos ḵan dida.

               	Sa mipanggob ḵan Abel si nangongatan Cain we mismu we sunudna. Genesis 4:8 ya sa mipanggob
                     ḵan Zachariah we nagongat 2 Chronicles 24:20-22.

Sa Mipanggob Si Madadailan Ni Templo(Mrk. 13:1-2; Luk. 21:5-6)241 Lummawa ḵad aḵ Jesus si paway ni templo, ḵummatam da disipuluna ḵan siya woḵ intududa
         ḵan siya ḵinabaḻun ni templo ya da udume boboḻoy atte nampaliḵwos. 2 Ḵanan Jesus, “Ilanyu sinsadi da losane ḵinabaḻun da sana. Yaḵon ibagaḵ ḵan diḵayu
         ḵatuttuwaan, sa umali ye aḻgaw, maamin miḵisob da sanat ya miwalis ya naippun mabun-an
         taḵon ay ossaane batu si igawna.”Sa Ampaḵaḻaman Atte Umali Ye Aḻgaw(Mrk. 13:3-13; Luk. 21:7-19)3 Pun tutuḵdu ḵad aḵ Jesus atte Beleg Olives, ummoy da disipulu iyyagapaap ḵan siya
         woḵ ḵananda, “Apu, ḵamaan ni maḵwaan ni imbagam ḵan diḵani? Ḵad ngai da sinyale angigammuwanni
         ye madam-an mipauliyam ya sa angigammuwanni si anungus ni timpu?”4 Ḵanan Jesus we summongbat, “Ummanyu ta adi ḵayu maallelaw. 5 Te sa umali ye aḻgaw, adu da tagu we umali ya usaronda ngadanḵu we ang-angwadae dida
         Kristu, gapu si ḵanandae ‘Saḵon Kristu,’+ ḵad adu da tagu we allelawonda. 6 Ḵad nu dongngonyu we awad gubat atta adani ḵan adayu we ili, adi ḵayu umogyat te ḵasapuḻane
         maḵwa da sana. Yaḵon daampun yan anungus ni lubung. 7 Te anggugubat yan da adu we ili ya da adu we gubilnu. Ḵad awad os da lunig ḵan inggi'tta
         adu we ili. 8 Yaḵon losan atta sana, isun ni misaḻdan ni bubai ye anggumute ampaḵaḻam.9 “Sa umali ye aḻgaw, doḵmaanda diḵayu ya ampaḵaḻamon ḵan gongatonda diḵayu. Ḵad sasangngaan
         os diḵayu'tta losane tagu gapu si pammatiyu ḵan saḵon. 10 Sa sadi ye timpu, adu da an-awidanda da pammatida ḵan saḵon. Ḵad an-asituyuḵda ya
         sasangngaanda da buḻunda. 11 Adu da sinan profeta we ampaila ḵad adu da allelawonda. 12 Ḵad gapu'tte umaduadu da adipun tumuttuwa'tta pinion Apudyus atte annae lubung, ḵummuya
         an-aayat da adu we tagu. 13 Yaḵon ngaimane angiyattom atta losane ampaḵaḻaman ya gogomgomana pammatina, matagu'ḵ
         inggana. 14 Ḵad sa Ambaḻu we Damag mipanggob si ampangatan Apudyus, ḵasapuḻane miwaḻagawag atta
         losane ili si lubung ta dongngon da tagu ḵatuttuwaan. Ḵad asiyot dumatong anungus
         ni lubung.”Sa Madadailana'd Jerusalem(Mrk. 13:14-23; Luk. 21:20-24)15 Pun pinagatupan Jesus woḵ ḵanana, “Ilanyu ḵaog-ogyate dumadaile sisiḵad atte nasantuwane
         lugar si templo we angaissawe impadtun Profeta Daniel atte awe.+ Maawatan oḵyan da ambasa. 16 Pun da inggaw atte probinsiya'd Judea, umawidda oḵyan atta bebbeleg. 17 Sa tagu we awad si otop ni boḻoyna, umawid oḵyane dagus ta mataguwana ya adi mataḵtaḵe
         lumogsade umoy angaḻa'tta ḵuḵuwana. 18 Sa awad atte pappayaw, ḵasapuḻane adi oḵyan mataḵtaḵe mipauli si boboḻoye umoy angaḻa'tta
         silupna. 19 Sa sadi ye aḻgaw, ḵaddagu da mabugi ya da antagibi. 20 Pun iluwaḻuyu ḵan Apudyus we adi oḵyan maḵwa si ageled baḵon nu sa umillongan. 21 Te sa sadi ye timpu umamdan ampaḵaḻaman, naippun paat miyisuwana inggan ni naḵwaan
         ni lubung inggana sinsana, ḵad naippun os miyisuwana'tte umali ye aḻgaw. 22 Ḵad nu adin Apudyus simsimmoḵe paabobbaon sanate timpu, naippun tagu'ḵ matagu. Yaḵon
         gapu'tte ḵadaguna'tta pinilinae taguna, pinaabobbana sadi ye timpu.23 “Pun sa sadi ye timpu, nu awad ḵanana ḵan diḵayu, ‘Ilanyu ḵad, annaya'ḵ Kristu,’ baḵon
         nu ‘andiya,’ adiyu patiyon. 24 Te ampaila da umallelawe tagu ya ibagadae dida Kristu ya awad os da angibagae dida
         profeta. Ḵad angipailada'tta amo nakaskasdaaw ta amanoḵnoḵe awad ḵabooḻanda ta allelawonda
         da tagu, taḵon ay da pinilin Apudyus nu maḵwa. 25 Pun ḵasapuḻane sosomḵonyu te inggallapuḵ binagbagaan diḵayu si daanna maḵwaan.26 “Pun nu ḵananda ḵan diḵayu we, ‘Ilanyu! Andiya'ḵ Kristu si bumbummaaw,’ adiḵayu umoy.
         Ḵad nu ḵanandae, ‘Annayae nantataḻu si kuwartu,’ adiyu bos patiyon. 27 Te saḵone Abeng Di Tagu, sa umaliyaḵ mailan da losane tagu we isunan ḵilate mamamdiyat
         si dumingitan init inggana si mipisongana. 28 Sa mipauliyan ni Abeng Di Tagu mipaigammu'tta losane isun ni annae uuggudone ḵanana,
         ‘Dinumane igaw da natoy, siya bos andaḵdaḵngan da gayange angan atta ladag.’ ”Sa Umaliyan Ni Abeng Di Tagu(Mrk. 13:24-27; Luk. 21:25-28)29 Pinagatupan Jesus woḵ ḵanana, “Nu magangput da ampaḵaḻaman si sadi ye timpu, gumiḵbot
         init ya adipun allangḻang soḻag. Maamin maottag da bituwon ya miyugayug da losane
         awad ad langit.+30 Ḵade sadi, awad de maila'd langite sinyal ni madam-an umaliyaḵe Abeng Di Tagu ya da
         losane grupun da tagu sina'd luta umibilda gapu'tte ogyatda. Ḵad ilanda saḵone Abeng
         Di Tagu we umali ye midoga'tta libuu ya ilanda bos ummamdane ḵabooḻaḵ ya sa ummamdane
         ḵinapaddan ni ḵinaapudyusḵu.+31 Ḵad guminga andangsoḻe tangguyub ya ibuunḵu da anghelḵu'tta losane dugyun ni lubung
         ta umoyda dagupon da losane pinilin Apudyus we taguna.”Sa Maadaḻ Atte Ḵayu We Fig(Mrk. 13:28-31; Luk. 21:29-33)32 Pun ḵanan os Jesus, “Annaya somsomḵonyu mipanggob atte ḵayu we fig ta an-adaḻanyu.
         Nu ilanyu we alloḻota da pangada ya summimitda, igammuyu we madam-an dagun. 33 Ḵad nu ilanyu bose maḵwa da losane imbagaḵ, igammuyu we madam-an mipauliyaḵ. 34 Ibagaḵ ḵan diḵayu ḵatuttuwaan, sissiyae matattagu da udume tagu si annae lunap atte
         mituttuwaan da losane imbagaḵ ḵan diḵayu. 35 Amungtu losan da awad ad langit ya sina'd luta yaḵon adipun amungtu ugudḵu.”Sa Dumaḵngan Ni Abeng Di Tagu(Mrk. 13:32-37; Luk. 17:26-30, 34-36)36 Pinagatupan Jesus woḵ ḵanana, “Naippun angigammu'tte aḻgaw baḵon nu timpu we mituttuwaanda.
         Taḵon ay da anghel ad langit, ippun igammuda. Ḵad taḵon ay saḵone Abeng Apudyus, ippun
         os igammuḵ. Te ippun udum aḵ angigammu, abus aḵ Apudyus we Ama. 37 Sa ugalin da tagu si timpu we mipauliyaḵe Abeng Di Tagu, isun ni ugalin da tagu si
         timpun Noah si awe. 38 Te sa sadi ye timpu'tte daan ni lubung malitapan, abus aḵ ḵooḵoonda anggangganas,
         angaangan ḵan uminuinum ya an-as-asawa inggana'tte nillumnoḵan da Noah si bapur. 39 Naippun nangigammuwanda'tte ḵaog-ogyate maḵwa ḵan dida, inggana'ḵ dinnumtong litap
         woḵ naaminda naumbuḻ.+ Ḵatti bos iissun ni maḵwa nu mipauliyaḵe Abeng Di Tagu. 40 Sa sadi ye timpu, nu anḵewaaḻ da duwae tagu si pappayaw, maaḻa osa ya natenan osa.
         41 Isun os da duwae bubai ye anggiligiling atte binayu, maaḻa osa ya natenan osa. 42 Pun ḵasapuḻane masasaggana ḵayu te ippun igammuyu'tte dumaḵngaḵe Apuyu.43 “Annaya sosomḵonyu, nu igammun ni simboḻoy oras si labi ye dumaḵngan ni aḵḵawan, adipun
         masuyop yaḵon pasigna guwaḻdaan ta adin ni aḵḵawan lonḵon. 44 Pun ḵasapuḻane maḵasagana ḵayu oḵyan te dumatong Abeng Di Tagu si timpu we adiyupun
         namnamaon.”Sa Mataḻgodan Ḵan Adipun Mataḻgodane Sammilu(Luk. 12:41-48)45 Pun inugud os Jesus annae pani woḵ ḵanana, “Sa mataḻgodan ḵan nalainge sammilu, siya
         dinutuḵan ni apuna'ḵ angayyuwan atta buḻunnae sammilu. Siya angitod si ḵanon da buḻunna
         si ustu we timpu. 46 Pian sadi ye sammilu nu odasan ni apunae annae ḵoona da losane imbilinna. 47 Ibagaḵ ḵan diḵayu ḵatuttuwaan, sa sanae ambaḻu we sammilu, ipangatun ni apuna saadna
         ya siya angayyuwan atta losane ḵuḵuwana. 48 Yaḵon nu ḵanan ni sadi ye sammilu si long-agnae, ‘Adipun masapae dumatong apuḵ.’ 49 Insaḻadnae allamboḵ atta doganae sammilu, ḵan maḵaḵan ya maḵain-inum atta bartekero.
         50 Madanatong ḵad apun ni sadi ye sammilu si aḻgawe adinapun namnamaon ya orase adinapun
         igammu, 51 dusaonae ustu ya idogana si igaw da ḵapappailae igaw da umibiibil ya ngumalitod babada.”
         
            
               	Kristu - sa piona ugudon siya pinilin Apudyus aḵ Anagu ya An-ari.

               	Daniel 9:27; 11:31; 12:11.

               	Isaiah 13:9-13, 24:21-23; 34:4; Ezekiel 32:7-8; Joel 2:10, 31; 3:15; Amos 8:9.

               	Daniel 7:13-14.

               	Genesis da chapter 6-9.

Sa Pani Atta Simpuḻu We Babaḻasang251 Pinagatupan Jesus woḵ ḵanana, “Mipani ampangatan Apudyus atta simpuḻu we babaḻasange
         innaḻada da silawda woḵ ummoyda inabot laḻaḵi ye ankasar.+2 Da lima anḵadong-ogda ya da lima nalaingda. 3 Sa ḵingwan da anḵadong-og, nangaḻada'ḵ silaw yaḵon adidapun nangawit aḵ igasda.+4 Yaḵon da nalainge lima, nangawitda'ḵ igas da silawda. 5 Pun nanunnuwan nan-uwayanda si dummaḵngan ni laḻaḵi ye ankasar, pun insaḻaddae nanduḵduḵmog
         woḵ losanda nasuyop.6 “Gawallabi ḵad, dingngoḻda poḵawe ḵanana, ‘Annae dummatong laḻaḵi ye ankasar! Awwayyu
         ta inḵayu aboton!’ 7 Pun losan nabanangon da sadi ye babaḻasang woḵ insaganada da silawda. 8 Ḵanan da limae anḵadong-og atta limae nalaing, ‘Ittanyu ud diḵani'tta igasyu te annae
         maḵsop da silawni.’9 “Yaḵon ḵanan da nalainge limae babaḻasang, ‘Naid! Adinipun paat ḵoon ḵaḵnat! Te adinipun
         lamog. Inḵayu'tte tendaan ngumina'ḵ ḵuwayu.’10 “Ḵesanda ḵade ummoy ngumina'tte tendaan, nadanatong laḻaḵi ye ankasar. Pun da limae
         naḵasagana, nibuḻunda ḵan siya'tte kasar woḵ niyonob sawang.11 “Napanos ḵad, dummatong os da limae anḵadong-oge babaḻasang, ḵanandae nampoḵapoḵaw,
         ‘Apu, Apu, buḵtam ud sawang ta lumnoḵ ḵani.’12 “Yaḵon summongbat ḵad laḻaḵi ye ankasar, ḵanana, ‘Ibagaḵ ḵan diḵayu ḵatuttuwaan, ippun
         igammuḵ ḵan diḵayu.’ ”13 Pun ḵanan Jesus we nangiyanungus, “Ḵasapuḻane pasig ḵayu masasaggana te ippun igammuyu'tte
         aḻgaw ḵan orase umaliyaḵ.”Da Naittan Aḵ Pilaḵ(Luk. 19:11-27)14 Pinagatupan os Jesus woḵ ḵanana, “Sa ampangatan Apudyus mipani si baḵnange ansagsaganae
         umoy ambaat si adayu we ili. Inayagana da sammiluna woḵ intaḻgodna da ḵuḵuwana ḵan
         dida. 15 Pun sinin-ossana dida innattan, sigun si ḵabooḻanda. Sa intaḻgodna si ummuna, limallibu
         we palata. Sa ḵumagwa, intaḻgodna duwallibu we palata ḵad sa naudi, intaḻgodna sillibu
         we palata. Pun ummoyon.16 “Ḵingwan ḵad ni naittan aḵ limallibu we palata, innigusunae dagus woḵ naḵagalansiya
         bos aḵ limallibu we palata. 17 Siya bos ḵingwan ni ḵumagwae nitaḻgodan ni duwallibu we palata, pun naḵagalansiya
         bos aḵ duwallibu we palata. 18 Yaḵon ḵingwan ḵad ni naudi ye nitaḻgodan ni sillibu we palata, ummoyna inḵaḻuub atte
         luta palatan ni Apuna.19 “Nabayabayag ḵad, dummatong Apuda woḵ impaayagna da sammiluna ta imusona nu simpipiga
         da galansiyada. 20 Pune sadi, ummoy nitaḻgodan ni limallibu we palata si Apuna woḵ innawitna limallibu
         we palatae naitod ḵan siya ya sa limallibu we palatae galansiyana. Ḵanana si Apuna,
         ‘Apu, limallibu we palata intaḻgodnu ḵan saḵon. Pun annaya bos limallibu we palatae
         galansiyaḵ.’21 “Pun ḵanan ni Apuna, ‘Ḵingwam ambaḻu we ḵewaaḻ! Ambaḻuḵa ḵan mataḻgodanḵae sammilu.
         Gapu ta mataḻgodanḵa si aḵite intaḻgodḵu ḵan siḵa, iggaḵ siḵa'ḵ angayyuwan atta adu
         we banag. Awwaynu ta maḵagangganasḵa ḵan saḵon.’22 “Pun ummoy os nitaḻgodan ni duwallibu we palata woḵ ḵanana, ‘Apu, duwallibu we palata
         intaḻgodnu ḵan saḵon, annaya bos duwallibu we palatae galansiyaḵ.’23 “Ḵanan os ni Apuna, ‘Ḵingwam ambaḻu we ḵewaaḻ! Ambaḻuḵa ḵan mataḻgodanḵae sammilu.
         Gapu ta mataḻgodanḵa si aḵite intaḻgodḵu ḵan siḵa, iggaḵ siḵa'ḵ angayyuwan atta adu
         we banag. Awwaynu ta maḵagangganasḵa ḵan saḵon.’24 “Nagangput ḵad, ummoy nitaḻgodan ni sillibu we palata woḵ ḵanana, ‘Apu, igammuḵe sangngaanḵae
         tagu te aniyom daḵampun aḵ inayongnu ya aniyom daḵampun aḵ iyyosoḵnu. 25 Pun ummoyḵu inḵaḻuub palatam te maḵimutaḵ ḵan siḵa. Annaya gaye ipauliḵ.’26 “Ḵanan ni Apuna, ‘Lawwelawwengḵa ya badubaduuḻḵae sammilu! Nu inigammume aniyoḵ daḵampun
         aḵ inayongḵu ya aniyoḵ daḵampun aḵ iyyosoḵḵu, 27 ngaipam adi ummoy imbangku ta nangulinaḵ ḵad awad aḵit aḵ galansiyaḵ.’ 28 Pun ḵanana'tta udume sammiluna, ‘Aḻanyu palatae annat ḵan siya ta inḵayu itton si
         nangitaḻgodaḵ si simpuḻullibu we palata. 29 Te sa anuttuwa si dingngoḻna, amo madog-an an-aawatna inggana'ḵ aduadu da maawatana.
         Yaḵon sa tagu ḵade adinapun ḵoon dingngoḻna, taḵon ay awad ḵan siya, maḵaan. 30 Ḵad sa mipanggob si annae ippun itaḵipnae sammilu, aḻanyu ya inḵayu iballu'tte lasin
         ni anggiḵbogiḵbote igaw da tagu we ampaḵapaḵaḻame umibiibil ya ngumalitod da babada.’
         ”Sa Anungus Ni Maḵuwisan Da Tagu31 Pun pinagatupan Jesus woḵ ḵanana, “Nu umaliyaḵe Abeng Di Tagu, maila nakaskasdaawe
         ḵinaapudyusḵu ya buḻunḵu da adu we anghel ḵad tumuḵduwaḵ atte tronoḵe an-ari. 32 Ḵad losane tagu si annae luta, andatdatongda si sinagungḵu ya ansinaoḵ didae isun
         ni angwan ni angayyuwan atta ayame ansinaona da karnero ya da kalding. 33 Da naun-unane tagu we mipani'tta karnero, iggaḵ dida si madawinanḵu ya da mipani'tta
         kalding, iggaḵ os dida'tte madawigiḵ.34 “Pun saḵone Ari, asiḵ ḵanane angibaga'tta tagu we awad si madawinanḵu, ‘Awwayyu, diḵayu
         we binindisyunan Amaḵ ta gangganasonyu da laḵsunyu we midog-anyu si ampangatan Apudyus
         we nisaganae inggawanyu inggan ni naḵwaan ni lubung. 35 Te nauḻataḵ woḵ pinaḵananaḵ. Nauwawaḵ woḵ pinainumanaḵ. Mangiliyaḵ os atte iliyu woḵ
         minangiliyu saḵon. 36 Naippun os silupḵu woḵ sinilupanyu saḵon. Nasaḵitaḵ os woḵ inayyuwananyu saḵon. Nabaḻudaḵ
         ḵad os, ummoyyu saḵon binisita ta bumadang ḵayu.’37 “Pun summongbat da naun-unane tagu woḵ ḵananda, ‘Apu, ḵamaan ni nangil-anni ḵan siḵae
         nauḻat woḵ pinaḵananni siḵa ya nauwawḵa woḵ pinainumanni siḵa? 38 Ḵamaan os ni nammangiliyanni ḵan siḵa woḵ sinilupanni siḵa? 39 Ḵad ḵamaan os ni nasaḵitam woḵ inayyuwananni siḵa ya sa nabaḻudam woḵ ummoyni siḵa
         binisita ta badanganni siḵa?’40 “Pun saḵone Ari summongbataḵ ḵan dida woḵ ḵanaḵ, ‘Ibagaḵ ḵan diḵayu ḵatuttuwaan, nu
         ḵingwayu da ḵaḵna si osae ḵababaan atta susunudḵu si pammati, ḵingwayu bos ḵan saḵon.’41 “Ḵad ibagaḵ atta tagu si madawigiḵ ḵanane, ‘Diḵayu we naḵoddongan aḵ madusa, inḵayun!
         Inḵayu si annanayune apuye nisasaggana ḵan Satan ya da bubuḵ-unona. 42 Te nauḻataḵ yaḵon adiyupun saḵon pinaḵanan ya nauwawaḵ yaḵon adiyupun saḵon pinainuman.
         43 Mangiliyaḵ yaḵon adiyupun saḵon minangili. Naippun os silupḵu yaḵon adiyupun saḵon
         sinilupan. Nasaḵitaḵ ya nibaḻudaḵ yaḵon adiyupun saḵon ummoy binisita.’44 “Pun ḵanandae nan-imus ḵan saḵon, ‘Apu, ḵamaan ni nangil-anni ḵan siḵae nauḻat ya
         nauwaw, mangiliḵa ḵan naippun silupnu, nasaḵit ya nibaḻudḵa woḵ adinipun siḵa binadangan?’45 “Summongbat woḵ ḵanana ḵan dida, ‘Ibagaḵ ḵan diḵayu ḵatuttuwaan, nu adiyu binadangan
         taḵon ay osae ḵababaan atta annae susunudḵu, adiyupun os saḵon binadangan.’ ”46 Pune sadi ḵanan Jesus we nangiyanungus, “Da annae tagu, madusada'ḵ inggana yaḵon da
         naun-unane tagu, mataguda ḵan Apudyus aḵ inggana.”
         
            
               	Sa ugalin da Judyu nu ankasarda, umoy laḻaḵi'tte boḻoy ni bubai si umunae aḻgaw ni
                     kasar. Sa sadi ye labi, da an-asawa ya da naayagan atte kasar umoyda si inggawan da
                     an-asawa. Ḵad sa ugalida, sa sin-ossaossa ḵasapuḻane awad silawna. Da babaḻasang si
                     annae pani, an-uuwayda'tta maḻpu si boḻoy ni bubai ta maḵaoyda si boḻoy ni laḻaḵi.

               	Sa usaron da Judyu atta silawda lanae naḻpu'tta bungan da olive we ḵayu.

            

         
      

   
      
         26
Sa Inondae Angongat Ḵan Jesus(Mrk. 14:1-2; Luk. 22:1-2; Jhn. 11:45-53)261 Naabus ḵade intuttudun Jesus losan da sana, ḵanana'tta disipuluna, 2 “Igammuyu we aḵ osan ḵabigatna Gayagayan da Judyu we ngannon taḵu Nallausan.+ Ḵad Saḵone Abeng Di Tagu, mipuḻangaḵ ta mipattoḻaḵ atte kros.”3 Sa sadi ye timpu, nandatdatong da papangat da papadi ya da pallakayon da Judyu si
         boḻoy Caiaphas we ḵangatuwane padi. 4 Ḵad nantutuḻagda nu ngai inondae ampadoḵma ḵan Jesus we ippun angigammu ya impagongatda.
         5 Yaḵon ḵananda, “Adi taḵu iyaspuḻ si gayagaya ta adi magulu da tagu.”Sa Nangisigan Ni Bubai Atte Bangbanglu(Mrk. 14:3-9; Jhn. 12:1-8)6 Inninggaw da Jesus ad Bethany si boḻoy da Simon we naleprosy si awe. 7 Sissiyada ḵade angan, ummadani ḵan Jesus bubai ye inggaw ampatoge bangbanglu ḵan siyae
         naigga si ban-oge angange alabaster. Pun inisigna'tte uḻun Jesus. 8 Yaḵon innilan ḵad da disipulu, summangada woḵ ḵananda, “Ngaipana gay tangtanggaon?
         9 Ingnginana ḵad oḵyan te ampatopatog, iwwaḻasna'tta ḵapus pilaḵ!”10 Igammun Jesus uguugudonda woḵ ḵanana, “Ngaipayu dellawon ḵingwan ni sanate bubai?
         Sa ḵingwana ḵan saḵon ambaḻubaḻu. 11 Te da ḵapus pasige awadda'tta dinumane inggawanyu. Yaḵon ḵan saḵon, daḵampun aḵ pasige
         annaaḵ ḵan diḵayu. 12 Inisigna lana si long-agḵu ta isaganana milibonaḵ. 13 Ibagaḵ ḵan diḵayu ḵatuttuwaan, dinumane miwaḻagawagan ni Ambaḻu we Damag atte losane
         lubung, maug-uggud ḵingwan ni annae bubai ta angiḵagasmoḵan ḵan siya.”Sa Naḵatuḻagan Judas We Angituyuḵ Ḵan Jesus(Mrk. 14:10-11; Luk. 22:3-6)14 Pun aḵ Judas Iscariot we osa'tta nasawaḻan aḵ duwae disipulun Jesus, ummoy atta papangat
         da papadi. 15 Ḵanana, “Ngai ittonyu ḵan saḵon nu ipuḻangḵu'ḵ Jesus ḵan diḵayu?” Pun tinangdananda'ḵ
         tuḻumpuḻu we palata. 16 Inggan ni sadi, singsingngit Judas gundawaynae angituyuḵ ḵan Jesus ḵan dida.Sa Angisaganaanda Si Anungus Ni Maḵaḵananda Ḵan Jesus(Mrk. 14:12-21; Luk. 22:7-13, 21-23; Jhn. 13:21-30)17 Sa umunae aḻgaw ni Gayagayan da Judyu we ngannonda Tinapaye Naippun Yeastna, ummoy
         da disipulu ḵan Jesus woḵ ḵanandae nan-imus, “Dinu piome inḵani angisaganaan atte
         ḵanon taḵu si Gayagayae ngannon taḵu Nallausan?”18 Ḵanan Jesus, “Inḵayu'tte siyudad ḵad awad de osae laḻaḵi sidi. Ḵananyu ḵan siya, ‘Imbagan
         mistulu we madam-an timpunae inḵoddong Apudyus ḵad sa boḻoyyu anḵaḵaḵananda'tta disipuluna'tte
         timpun ni Gayagayae ngannon taḵu Nallausan.’ ” 19 Pun ummoy da disipulu ḵingwa da imbagan Jesus ḵan dida. Pun insaganada da ḵanonda
         si Gayagayae ngannonda Nallausan.20 Lummabi ḵad, naḵatuḵdu'ḵ Jesus atta nasawaḻan aḵ duwae disipuluna ta anganda. 21 Sa sadi ye angananda, ḵanan Jesus, “Ibagaḵ ḵan diḵayu ḵatuttuwaan, awad ḵan diḵayu
         osae angituyuḵ ḵan saḵon.”22 Amo bummaduuḻ da disipulu woḵ nasin-ossadae nangibaga ḵan siya ḵanane, “Apu, daḵampun
         ḵan saḵon.”23 Ḵanan Jesus we summongbat, “Sa naḵasawsaw ḵan saḵon si tinapay atte maḻuḵung, siya
         angituyuḵ ḵan saḵon.+24 Saḵone Abeng Di Tagu, ḵasapuḻane matoyaḵ te siya impaigilin Apudyus atte awe. Yaḵon
         ḵaddagu tagu we angituyuḵ ḵan saḵon. Unnoyna gay adi niyanaḵ.”25 Pune sadi, ḵanan Judas we angituyuḵ ḵan siya, “Mistulu, saḵon ḵamman?”Ḵanan Jesus we summongbat, “On, siya imbagam.”Sa Anungus Ni Naḵaḵanan Jesus Atta Disipuluna(Mrk. 14:22-26; Luk. 22:14-20; 1Co. 11:23-25)26 Sissiyada ḵade angan, innaḻan Jesus tinapay woḵ nanggappiya ḵan Apudyus. Naabus ḵad,
         binisbisaḵna woḵ innatodna'tta disipuluna woḵ ḵanana, “Aḻanyu anna ta ḵanonyu. Annaya
         long-agḵu.” 27 Pun innaḻana bos sintasae bayase grape woḵ nanggappiya ḵan Apudyus. Naabus ḵad, innatodna
         ḵan dida woḵ ḵanana, “Inumonyu anna losan, 28 te sana daḻaḵe amanoḵnoḵ atte Baru we Tuḻag Apudyus atta tagu. Mibuḵbuḵ nu matoyaḵ
         ta adu da tagu we mapakawan da basuḻda.+29 Ibagaḵ ḵan diḵayu ḵatuttuwaan, adiyaḵpun ḵasin uminum atte bayase grape inggana'tte
         aḻgawe maḵainumaḵ ḵan diḵayu'tte baru we bayase grape atte ampangatan Amaḵ.”30 Naabus ḵad, ḵinantada ḵantae pammadayaw ḵan Apudyus woḵ asidaot umoyon atte Beleg
         Olives.Sa Nangibag-an Jesus Si Amuḵlitan Peter Ḵan Siya(Mrk. 14:27-31; Luk. 22:31-34; Jhn. 13:36-38)31 Pune sadi, ḵanan Jesus ḵan dida, “Sinsadi ye labi, losan ḵayu umawid ya ummabusaḵ
         gapu'tte maḵwa ḵan saḵon. Te awad de nigili'tte Ugud Apudyus we ḵanana, ‘Gongatoḵ
         anangḵon atta karneroḵ ya masinasinada.’+32 Yaḵon nu umuliyaḵ, umunaaḵ nu diḵayu umoy atte probinsiya'd Galilee.”33 Ḵanan Peter ḵan siya, “Taḵon ay nu tenan da buḻunḵu siḵa gapu'tte maḵwa ḵan siḵa,
         adiḵpun siḵa tenan.”34 Ḵanan Jesus ḵan siya, “Ibagaḵ ḵan siḵa ḵatuttuwaan, daampun anullaḵuḵ ḵawitan aḵ madam-an
         taḻun, amiḵluwom saḵon puḵlitan.”35 Pun ḵanan Peter ḵan siya, “Taḵon ay nu ḵasapuḻane maḵaḵatoyaḵ ḵan siḵa, adiḵpun paat
         puḵlitan siḵa.” Pun ḵaḵna bos imbagan da udume disipulu.Sa Nalluwaḻuwan Jesus Ad Gethsemane(Mrk. 14:32-42; Luk. 22:39-46)36 Pune sadi, ummoy da Jesus ya da disipuluna'tte lugar we ngannonda Gethsemane woḵ ḵanana
         ḵan dida, “Tumuḵdu ḵayu si anna ta iyyaḵ yan alluwaḻu si andi.” 37 Inayagana'ḵ Peter ya da duwae abeng Zebedee woḵ nibuḻunda ḵan siya. Inggan ni sadi,
         bummaduuḻ ya nasaliduduwan somsomoḵna. 38 Pun ḵanana ḵan dida, “Amod de sigab ni somsomoḵḵu we isun di siya iḵatoyḵu. Inggaw
         ḵayu'tte anna ta pasig ḵayu ansasaggana.”39 Pun bummattawa ḵan dida'ḵ aḵit woḵ nalluḵbube nalluwaḻu. Nalluwaḻu woḵ ḵanana, “Ama,
         nu maḵwa oḵyan, iligsim saḵon si annae ampaḵaḻamaḵe sasangnguwoḵ. Yaḵon daḵampun oḵyan
         si pinioḵ mituttuwa nu adi sa piniom.”40 Nipauli ḵad aḵ Jesus atta tuḻu we disipulu, indasana didae nilid-op woḵ ḵanana ḵan
         Peter, “Ngaipayu adi maattomane maḵapuyat ḵan saḵon aḵ sin-orasan? 41 Adi ḵayu masusuyop yaḵon alluwaḻu ḵayu ta adi ḵayu masulisug. Te ampigsa somsomoḵyu
         yaḵon anḵuya long-agyu.”42 Pun ummoy os ḵasin aḵ Jesus nalluwaḻu woḵ ḵanana, “Ama, nu ḵasapuḻane maḵwa ḵan saḵon
         da sanae ampaḵaḻamaḵ, sa piniom maḵwa.”43 Nipauli ḵad ḵasin, indasana bos didae masusuyop te adidapun maḵadiyat atta atada.
         44 Pun ummoy os Jesus impiḵlu we nalluwaḻu. Illuwaḻuna bos da ginangputna imbaga.45 Nipauli ḵad, ḵanana ḵan dida, “Na! Ngaipa ḵayu gay sissiyae masusuyop ḵan umiillong!
         Dummatong timpu we inḵoddong Apudyus we saḵone Abeng Di Tagu, mipuḻangaḵ atta ḵabasbassuḻan.
         46 Lumibbat ḵayu ta intaḵun. Ilanyu, annate umali angituyuḵ ḵan saḵon.”Sa Nanoḵmaanda Ḵan Jesus(Mrk. 14:43-50; Luk. 22:47-53; Jhn. 18:3-12)47 Sissiya ḵade an-uguugud aḵ Jesus, nadanatong aḵ Judas we osa'tta nasawaḻan aḵ duwae
         disipuluna. Inninggaw da amode tagu we nibuḻun ḵan siyae nampaḵ-odon aḵ ispada ḵan
         pang-oḵ. Da papangat da papadi ya da pallakayon da Judyu nangibuun ḵan dida. 48 Inggaw sinyale intuḻag Judas ḵan dida ta angimatunanda ḵan Jesus. Ḵanana, “Sa iyyaḵ
         ogoḵan, sanat doḵmaanyu.” 49 Pun daguse ummoy aḵ Judas ḵan Jesus woḵ ḵanana, “Annaḵa pay Mistulu!” Pun inogoḵana.50 Ḵanan Jesus ḵan siya, “Buḻbuḻun, ḵoom nu ngai panggobnu ḵan saḵon.”+ Pune sadi, ummadani da buḻun Judas woḵ dinoḵmaanda'ḵ Jesus. 51 Baag-en, nangwa ḵad osa'tta buḻun Jesus, niluḵpusna ispadana woḵ binaḵagna ingan ni
         musassun ni ḵangatuwane padi. 52 Ḵanan Jesus ḵan siya, “Ipaulim ispadam si boḻoyna. Te ngaimane angusar atte ispada,
         matoy os si ispada. 53 Adimpun ḵamman igammu we maḵwa ampabadangaḵ ḵan Apudyus we amaḵ ḵad daguse nangibuun
         aḵ ḵalibulibu we anghel?+54 Yaḵon nu ḵooḵ ḵatti, ngai inon ni nigili'tte Ugud Apudyus we mituttuwae ḵanana ḵasapuḻane
         ḵaḵna maḵwa ḵan saḵon?”55 Pune sadi ḵanan Jesus atta adu we tagu, “Tulisanaḵ ḵamman ta ummali ḵayu we ampaḵ-odon
         ḵayu'ḵ ispada ḵan pang-oḵe umoy anoḵma ḵan saḵon? Inaḻgawe inninggawaḵ ḵan diḵayu'tte
         paway ni templo we antuttudu yaḵon adiyupun saḵon dinoḵmaan. 56 Yaḵon maḵwa losan da anna sinsadi ta mituttuwa inggilin da profeta si ugudna si awe
         mipanggob ḵan saḵon.” Imbagan ḵad ay Jesus sadi, losan ummawid da disipuluna woḵ tinenanda'ḵ
         Jesus.Sa Nanumaḻyaanda Ḵan Jesus(Mrk. 14:53-65; Luk. 22:54-55, 63-71; Jhn. 18:13-14, 19-24)57 Naabus ḵade dinoḵmaanda'ḵ Jesus, inniyoyda si boḻoy Caiaphas we ḵangatuwane padi ye
         nandatdatongan da pallakayon da Judyu ya da mimistulun ni lintog. 58 Yaḵon aḵ Peter ḵad, naktay ḵan dida'ḵ panose ummun-unud inggana'ḵ naḵtad si paway
         ni ḵangatuwane padi. Pun naḵatuḵdu'tta guwaḻda ta ilana nu ngai maḵwa ḵan Jesus.59 Da papangat ḵad da papadi ya da losane ḵuḵunsisaḻ, angngitda'ḵ ipabasuḻda ḵan Jesus
         we taḵon ay nu tuli ta awad lasundae ampagongat ḵan siya. 60 Yaḵon ippun indasanda, taḵon ay nu adu da nan-ugud aḵ tuli si mipanggob ḵan siya.Anungusna ḵad, ummadani da duwa 61 woḵ ḵananda, “Ḵanan ni annae tagu we lamogḵu dadailon templon Apudyus ḵad lamogḵu
         taḵadon si unog di tuḻun aḻgaw.”62 Pune sadi summiḵad ḵangatuwane padi woḵ ḵanana ḵan Jesus, “Ngai isongbatnu'tta sanae
         ipabasuḻda ḵan siḵa?” 63 Yaḵon gummiginnoḵ. Pun inḵasin os ni ḵangatuwane padi ḵanan, “Sa sinagung ni matattagu
         we Apudyus, ibagam ḵan diḵani nu siḵa Kristu we Abeng Apudyus.”64 Ḵanan Jesus we summongbat, “Siya imbagame sadi. Yaḵon ibagaḵ ḵan diḵayu, ilanyu saḵone
         Abeng Di Tagu we tumuḵdu si madawinan Apudyus we maḵabooḻ atta losan. Ḵad asiyu bos
         ilan umaliyaḵe mibuḻun atta libuu'd langit.”+65 Dingngoḻ ḵad ay ni ḵangatuwane padi imbagana, pinissayna silupna te summanga. Ḵanana,
         “Iyisuna long-agna ḵan Apudyus! Pun ngaipa taḵu ḵasapuḻan da udum aḵ anaḵdoḻ? Dingngoḻ
         taḵu da lawwenge imbagana. 66 Ngai ḵasomsomḵanyu?”Ḵanandae summongbat, “Naḵabasuḻ! Ḵasapuḻane matoy.”67 Pun tinuptuppaanda, sinansantuḵda ya nilipalipaḵda bosaḻna,+68 ḵananda, “Nu siḵa'ḵ Kristu ya lamognu pugtuwan, ibagam ḵan diḵani nu ngai nanantuḵ
         ḵan siḵa?”Sa Namuḵlitan Peter Ḵan Jesus(Mrk. 14:66-72; Luk. 22:56-62; Jhn. 18:15-18, 25-27)69 Aḵ Peter ḵad, sissiyae tutuḵdu si paway ni boḻoy. Pun ummoy ḵan siya bubai ye sammilun
         ni ḵangatuwane padi woḵ ḵanana, “Siḵa osa'tta buḻun Jesus we naḻpu'tte probinsiya'd
         Galilee.”70 Yaḵon pinuḵlitan Peter atte sinagung da losan woḵ ḵanana, “Ippun igammuḵ atte sanate
         ugudom.”71 Pun ummoy si lewangan ni paway yaḵon inninggaw osae sammilu we bubai ye nangila ḵan
         siya woḵ ḵanana'tta tagu we sisiḵad, “Annaya osa'tta buḻun Jesus we iNazareth.”72 Yaḵon pinuḵlitan os Peter woḵ ḵanana, “Sapat-aḵ ay nu igammuḵ sadi ye tagu.”73 Unipun, ḵummatam da tagu we sisiḵad ḵan siya woḵ ḵananda, “Tuttuwae siḵa osa ḵan dida
         te isum nin naḻpu'tte probinsiya'd Galilee ye an-ugud.”74 Yaḵon amo ḵanana, “Dusaonaḵ oḵyan ḵan Apudyus nu antultulliyaḵ! Isapataḵe ippun igammuḵ
         si sanae tagu.” Pun daguse nanullaḵuḵ ḵawitan. 75 Pune sadi, inḵagasmoḵ Peter imbagan Jesus ḵan siyae ḵanana, “Daampun ḵawitan anullaḵuḵ
         ya namiḵluwom saḵon puḵlitan.” Pune sadi, ummoyon aḵ Peter woḵ ummibiibil.
         
            
               	Sa anna Gayagayan ni Nallausan we gangganason da Judyu, iḵagasmoḵda nangiligsiyan
                     Apudyus atta danaḵḵoḻdae nammusassu'd Egypt atte timpun Moses. Nanggaḵay ḵad anghel
                     we nangongat atta losane panguḻu we abenge laḻaḵi'd Egypt, nilausana da boḻoy da Judyu
                     we naḵuan da lewanganda si daḻan ni ubbu we karnero Exodus 12. Tinawone gangganasonda
                     ḵad waḻun aḻgawe gangganasonda. Pun da Judyu, adu we ili naḻpuwanda ya nandadatongda'd
                     Jerusalem we umoy maḵagayagaya si annae ngannonda Nallausan.

               	Psalm 41:9.

               	Exodus 24:8; Jeremiah 31:31-34.

               	Zechariah 13:7.

               	Awad de sabali ye piona ugudon atte Greek. Ngai panggob ni buḻbuḻunḵu we ummali sina?

               	Sa piona ḵanan atte Greek, lummabos aḵ nasawaḻan aḵ duwae suḻdadun da anghel. Sa timpun
                     Jesus, sa belang ḵad da suḻdadu onom libu.

               	Psalm 110:1; Daniel 7:13.

               	Isaiah 50:6.

Sa Nipuḻangan Jesus Ḵan Pilate(Mrk. 15:1; Luk. 23:1-2; Jhn. 18:28-32)271 Bigbigat ḵad, nan-uugudan da papangat da papadi ya da pallakayon da Judyu nu ngai
         inondae ampagongat ḵan Jesus. 2 Pun binaḻudda woḵ inniyoyda ḵan Gobernor Pilate.Sa Natoyan Judas(Act. 1:18-19)3 Aḵ Judas we nangituyuḵ ḵan Jesus, inigammuna ḵade naḵoddongan aḵ Jesus we matoy, nandadauli'tte
         ḵingwana. Pun ummoyna impauli pilaḵ atta papangat da papadi ya da pallakayon da Judyu.
         4 Ḵanana, “Naḵabasuḻaḵ te intuyuḵḵu tagu we ippun basuḻna!”Pun ḵanandae summongbat, “Ngai ḵad ain biyangni si sanat? Te biyangnu pos pagay!”5 Pune sadi, impitlaḵ Judas pilaḵ ad daḻom si templo, pun ummoyon woḵ ummoy namposoḻ.6 Yaḵon innaḻan da papangat da papadi sadi ye pilaḵ woḵ ḵananda, “Adimpun ni lintog
         taḵu iyunude idoga taḵu annae pilaḵ atte pilaḵ ni templo te nibayad si biyag ni tagu.”
         7 Nan-uugudanda nu ngai ḵoonda'tte pilaḵ. Pun nan-uunudandae sadi inginada'tte lutan
         ni andidiwin aḵ banga ta usaronda'ḵ lilibbonan da ḵaḵḵaili. 8 Pun sa lutae sadi, inggana sinsadi nangadanan aḵ “Lutae Nadimoḵ.” 9 Ḵad sadi nituttuwaan ni imbagan Profeta Jeremiah atte awe ye ḵanana,“Innaḻada tuḻumpuḻu we pilaḵ,sa belange nan-uugudan da ganaḵ Israelaḵ ambayadda si biyagna.10 Pune sadi ingnginada'tte lutan ni andidiwin aḵ banga,te siya imbilin Apu ḵan saḵon.”+Sa Nanumaḻyaan Pilate Ḵan Jesus(Mrk. 15:2-5; Luk. 23:3-5; Jhn. 18:33-38)11 Aḵ Jesus ḵad, summiḵad atte sinagung Gobernor Pilate woḵ ḵanan gobernor we nan-imus
         ḵan siya, “Siḵa ḵamman Arin da Judyu?”Ḵanan Jesus we summongbat, “Siya imbagam.”12 Yaḵon taḵon ay nu pabasuḻon da papangat da papadi ya da pallakayon da Judyu, adipun
         paat summongbat aḵ Jesus. 13 Pun ḵanan os Pilate ḵan siya, “Naippun ḵamman dongngom atta losane banage ipabasuḻda
         ḵan siḵa?” 14 Yaḵon adipun aḵ Jesus summongbat, taḵon ay ossaan atta ipabasuḻda ḵan siya. Pun amo
         nataag aḵ gobernor.Sa Naḵoddongan Jesus Aḵ Matoy(Mrk. 15:6-15; Luk. 23:13-25; Jhn. 18:39-40; 19:4-16)15 Sa ugalin Pilate atte Gayagayae ngannonda Nallausan, puḵayana osa'tta baḻude sa ḵodawon
         da adu we tagu. 16 Sa sadi ye timpu, inninggaw osae baḻude nandinongoḻ ḵinaḻawengnae nangngadan aḵ Jesus
         Barabbas. 17 Nandatdatong ḵad da tagu, ḵanan Pilate ḵan dida, “Ngai pionyu we puḵayaḵ? Aḵ Jesus
         Barabbas baḵon nu aḵ Jesus we awaganda'ḵ Kristu?” 18 Inimusna anna te inigammunae impuḻangda'ḵ Jesus ḵan siya gapu'tte aposda.19 Sissiya ḵade tutuḵdu'ḵ Pilate si tutuḵduwan ni ḵuwis, nambuun aḵ asawana'ḵ umoy angibaga
         ḵan siya ḵanane, “Adim dusaon sanate naun-unane tagu. Te sa labi, inin-inopḵu mipanggob
         ḵan siya ya nampaḵaḻamonaḵ gapu ḵan siya.”20 Pune sadi inawis da papangat da papadi ya da pallakayon da Judyu da tagu ta ḵodawonda
         ḵan Pilate ta puḵayana'ḵ Barabbas ya impagongatna'ḵ Jesus. 21 Pun ḵanan Gobernor Pilate ḵasine nan-imus atta tagu, “Ngai'tta annae duwa pionyu we
         puḵayaḵ?”Ḵananda, “Aḵ Barabbas.”22 Inimus Gobernor Pilate ḵan dida ḵanane, “Ḵad ngai ḵooḵ ḵan Jesus we awaganda'ḵ Kristu?”Losanda ḵanan, “Paipattoḻnu'tte kros!”23 Ḵanan Gobernor Pilate, “Ngaipa? Ngai ḵad ain ḵingwana?”Yaḵon amo ḵanandae nanugtug-uy, “Paipattoḻnu'tte kros!”24 Innilan ḵad Gobernor Pilate we ippun lamogna ḵoon yaḵon isaḻaddae magulu, nangaḻa'tte
         danum woḵ nambuḻuna'tta imana si sinagung da tagu. Ḵanana, “Ippun biyangḵu si magongatan
         ni annae tagu, ḵigadyu pagay.”25 Losan da tagu ḵanane summongbat, “Ḵigadni ya da abengni ye asi sumongbat si matoyan
         ni annae tagu!”26 Pune sadi, pinuḵayan Gobernor Pilate aḵ Barabbas woḵ impaap-aplitna'ḵ Jesus, pun impuḻangna'tta
         suḻdadu ta umoyda ipattoḻ atte kros.Sa Nangang-angyagan Da Suḻdadu Ḵan Jesus(Mrk. 15:16-20; Jhn. 19:2-3)27 Naabus ḵad, innaḻan da suḻdadu'ḵ Jesus woḵ illonoḵda'tte boḻoy Gobernor Pilate, pun
         inaligummun da losane suḻdadu'ḵ Jesus. 28 Ḵinaanda silupna woḵ sinilupanda si dilaage langgoyode isun ni silup ni ari. 29 Pummaliḵugda'tte naḻasiyane waḵaḻ woḵ imbaḻangatda ḵan siya woḵ paodonda pauḻ si dawinane
         imana. Naabus ḵad, nanalluḵuda si sinagungna woḵ ḵanandae nangang-angyag, “Matataguḵae
         Arin da Judyu!” 30 Tinuppatuppaanda ya innaḻada pauḻe oonnana woḵ iyyaplitda si uḻuna. 31 Inabusda ḵad inang-angyag, ḵinaanda dilaage langgoyode insilupda woḵ iggada ḵuwana
         pagaye silup. Pun innaḻada ta umoyda ipattoḻ atte kros.Sa Nipattoḻan Jesus Atte Kros(Mrk. 15:21-32; Luk. 23:26-43; Jhn. 19:17-27)32 Inninggawda ḵad atte daḻane naḻpu'tte siyudad, inabotda tagu we nangngadan aḵ Simon
         we iCyrene. Pun impatut da suḻdadu impabuḵud ḵan siya de kros Jesus. 33 Dummatongda ḵad atte lugar we ngannonda Golgotha, sa piona ḵanan “Lugar ni Battuḵag.”
         34 Innattanda'ḵ Jesus si bayase naḵamsan atte apku ta inumona. Yaḵon sinimsimana ḵad,
         adinapun ogon pion inumon.35 Pune sadi, impattoḻda'tte kros. Pun nambubbunutda woḵ nambisbisaḵanda silupna. 36 Naabus ḵad, tummuḵdudae anguwaḻda ḵan Jesus. 37 Sa ngatun ni uḻuna, nigili impabasuḻda ḵan siyae ḵanana, “Annaya'ḵ Jesus we Arin da
         Judyu.” 38 Pun inninggaw os da duwae tulisane impattoḻda dida'tta krosda, sa osa'tte madawinanna
         ya sa osa'tte madawigina.39 Ḵad da tagu we lummaus, siwwiwigiwigdae nangang-angyag ḵan Jesus, 40 ḵananda, “Siḵa nangibagae dadailom templo ya taḵadom si unog di tuḻun aḻgaw, taguwom
         long-agnu! Ḵad nu tuttuwae siḵa Abeng Apudyus, dumoḻaḵa oḵyan si sanate kros!”41 Pun da papangat ḵad da papadi ya da mimistulun ni lintog ya da pallakayon da Judyu,
         ḵanandae nangang-angyag, 42 “Tinaguna da udume tagu yaḵon adinapun lamog taguwon long-agna. Siya Arin da ganaḵ
         Israel, dumoḻa ud oḵyan sinsadi si sanate kros ta amati ḵani ḵan siya. 43 Antaḻgod ḵan Apudyus woḵ ḵanana, ‘Saḵon Abeng Apudyus.’ Pun ilan taḵu nu iligsin Apudyus
         sinsadi.” 44 Taḵon ay da tulisane nipattoḻ si daḻnig Jesus, isuna bose ininsultuda'ḵ Jesus.Sa Natoyan Jesus(Mrk. 15:33-41; Luk. 23:44-49; Jhn. 19:28-30)45 Anna ḵade mumamatuḵ, gummiḵbot losane ili inggana'ḵ ummag-agaw. 46 Pun ummag-agaw ḵad, ḵanan Jesus we nampoḵaw, “Eli, Eli, lema sabachthani?” Sa piona
         ḵanan, “Apudyusḵu, Apudyusḵu, ngaipam saḵon an-awidan?”+47 Dingngoḻ ḵad da udume summisiḵad sidi, ḵananda, “Andi ye ayagana'ḵ Profeta Elijah.”
         48 Inninggaw osae daguse nanoddaḵ woḵ nangaḻa si isun di ḵapose napnu si ḵilom. Impaḵawna'tte
         pauḻ woḵ idawdawna'tte sungad Jesus ta susupona. 49 Yaḵon ḵanan da udum, “Uwayon taḵu ta ilan taḵu ud nu umoy Profeta Elijah taguwon.”50 Napapḵaaw ḵad ḵasin aḵ Jesus, naḵaan angosna.51 Pun baag-en nanḵagwa napissay kortinan ni templo, nisaḻad ad ngatu inggana'd doḻa.+ Ḵad nallunig lubung woḵ nandoswaḵ da balintuugan. 52 Da libon os nabuḵtanda. Pun ummuli da nanḵaḵatoy we tagun Apudyus. 53 Tummoḵwaḻda ḵad atta libonda'tte ummuliyan Jesus, ummoyda losan ad Jerusalem we siyudad
         Apudyus. Pun nampailada'tta adu we tagu.54 Giniḵnan ḵad ni ḵapitan ya da suḻdadu we nanguguwaḻda ḵan Jesus lunig ya innilada
         da losane naḵwa, naḵimtanda woḵ ḵananda, “Tuttuwae Abeng Apudyus anna!”55 Inninggaw os da adu we bubai ye nan-oottap. Dida da nibuḻun ḵan Jesus we naḻpu'tte
         probinsiya'd Galilee ye nanserserbi ḵan siya. 56 Da sana ḵad da Mary Magdalene, sa asawan Zebedee ya aḵ Mary ye inan da James ḵan Joseph.Sa Nilibonan Jesus(Mrk. 15:42-47; Luk. 23:50-56; Jhn. 19:38-42)57 Masdom ḵad, dummatong osae baḵnange iyArimathea we nangngadan aḵ Joseph. Siya osae
         disipulun os Jesus. 58 Ummoy ḵan Gobernor Pilate woḵ ḵodawona ladag Jesus. Pun iyyunud Gobernor Pilate woḵ
         imbilinna'tta suḻdadunae maatod ladag Jesus ḵan Joseph. 59 Pun innaḻan Joseph ladag Jesus woḵ binadabadana'tte ampoḻḵase itaḵe sinnun. 60 Naabus ḵad, ummoyna illibon si mismu we libonnae ḵaḵḵopyae liyange natiḵitiḵane batu.
         Niligadna daḵoḻe batu ta maomban lewangan ni libon woḵ ummoyon. 61 Inninggaw sidi da Mary Magdalene ya sa osae Mary ye tummutuḵdu si sangun ni libon.Sa Naguwaḻdaan Ni Libon Jesus62 Ḵasin ḵade bigbigat si nagangput ansaganaan da Judyu para'tte umillongane sa mabigat,
         ummoy da papangat da papadi ya da Pharisee ḵan Gobernor Pilate. 63 Ḵananda ḵan Gobernor Pilate, “Apu, inḵagasmoḵni ye sa sissiyae matattaguwan ni sanate
         tuliyan, ḵanana, ‘Umuli nu maḻaḵpus tuḻun aḻgaw.’ 64 Pun ambaḻu oḵyan nu paguwaḻdam libonna'tta suḻdadu inggana si miḵaḵlu we aḻgaw, umoy
         ḵappay da disipuluna aḵawon ladagna ya ibagadae ummuli ye natoy. Ḵad amo maḵaallelaw
         anungus ni maḵwa nu sa ummuna.”65 Ḵanan Gobernor Pilate ḵan dida, “Maḵwa, aḻanyu da udume suḻdadu ya ummoy ḵayu. Iggayu
         ḵabooḻanyu we anguwaḻdae ustu.” 66 Pun ummoyda si libon woḵ sinyalanda onobna ta angimatunanda nu mabuḵtan. Naabus ḵad,
         tinenanda da suḻdadu we angguwaḻda.
         
            
               	Zechariah 11:12-13; Jeremiah 32:6-9.

               	Psalm 22:1.

               	Sa sanae kortina awad atte Ḵasantuwane partin ni templo. Abus ḵangatuwane padi'ḵ maḵwae
                     lumnoḵ te mibelange sana igaw Apudyus. Nanḵagwa napissay kortina ta angipailae maḵwa
                     umadani da losane tagun Apudyus gapu ta natoy aḵ Jesus para'tta losane basuḻ taḵu.

Sa Ummuliyan Jesus(Mrk. 16:1-10; Luk. 24:1-12; Jhn. 20:1-10)281 Sa madam-an taḻun atte umunae aḻgaw ni sindumingguwane mabigate nagangputan ni umillongan
         da Judyu, ummoy da Mary Magdalene ya sa osae Mary innila nilibonan Jesus. 2 Pune sadi, baag-en inniggana ampigsapigsae lunig te nan-osog anghel Apudyus we naḻpu'd
         langit. Pun niligadna batu we onob ni libon woḵ tummuḵduwana. 3 Isunan ḵilat ḵatollongana ḵad sa silupna ḵad os amod de itaḵna. 4 Simpipilpil da guwaḻda si ḵimutda woḵ napittuwaḵdae isudan natoy.5 Yaḵon ḵanan ni anghel atta bubai, “Adi ḵayu maḵimut. Igammuḵe siya singsingtonyu'ḵ
         Jesus we nipattoḻ atte kros. 6 Naippun sina te tinagun Apudyus ḵasin, siya imbagana ḵan diḵayu. Awwayyu, inḵayu ilan
         nibadongana. 7 Pun ganasonyu ta inḵayu ibaga'tta disipuluna ḵanane, ‘Ummuli'ḵ Jesus. Ḵad umuna nu
         diḵayu umoy atte probinsiya'd Galilee. Ḵad ilanyu sidi.’ Sosomḵonyu we imbagaḵ ḵan
         diḵayu da sana.”8 Pun maḵamuda gaye nanenan atte libon. Naḵimtanda yaḵon amod pagay layadda woḵ nanoddaḵdae
         ummoy nangibaga'tta disipuluna. 9 Pune sadi, baag-en niyabot aḵ Jesus woḵ ḵanana, “Kumusta ḵayu!” Ummadanida ḵan Jesus
         woḵ nanalluḵudae oonnanda suḵinae andayaw ḵan siya. 10 Ḵanan Jesus ḵan dida, “Adi ḵayu maḵimut. Inḵayu ibaga'tta disipuluḵe da ibelangku'ḵ
         susunudḵu si pammati ta umoyda'tte probinsiya'd Galilee. Ḵad ilanda saḵon sidi.”Sa Imbagan Da Guwaḻda11 Inninggaw ḵad da bubai'tte daḻan, baag-en nipauli'd Jerusalem da udume suḻdadu we
         nangguwaḻda si libon woḵ aminonda ibaga'tta papangat da papadi da losane naḵwa. 12 Pun nandatdatong da papangat da papadi ya da pallakayon da Judyu ta an-uugudda nu
         ngai ḵoonda. Sa nan-uugudanda, ittanda da suḻdadu'ḵ daḵoḻe gatad di pilaḵ. 13 Pun ḵanandae namilin atta suḻdadu, “Ibagayu'tta tagu we ummoy da disipuluna woḵ inaḵawda
         ladagna'tte labi si masusuyop ḵayu. 14 Ḵad nu mammaag ay ta dongngon ni gobernor, diḵani asi maḵaugud ḵan siya'ḵ ḵat-opana
         ta adina diḵayu pabasuḻon.”15 Pun innaḻan da suḻdadu pilaḵ woḵ ḵingwada nibaga ḵan didae ḵoonda. Inggana sinsadi,
         nandindinamag atta Judyu.Sa Nampail-an Jesus Atta Disipuluna(Mrk. 16:14-18; Luk. 24:36-49; Jhn. 20:19-23; Act. 1:6-8)16 Ummoy da nasawaḻan aḵ ossaane disipulun Jesus atte beleg ni probinsiya'd Galilee te
         siya imbagan Jesus we ayanda. 17 Innilada ḵad, nandayawda ḵan siya yaḵon da udum ḵan dida nanduwaduwada. 18 Pune sadi, ummadani'ḵ Jesus ḵan dida woḵ ḵanana, “Losane ḵaḻabbongan ad langit ya
         sina'd luta naatod ḵan saḵon. 19 Pun inḵayu'tta losane tagu'tta losane ili ya ambalinonyu dida'ḵ disipuluḵ. Annaya
         inonyu we angwa'ḵ disipulu. Bonyaganyu dida mipagapu'tte ḵaḻabbongan Apudyus we Ama
         ya Apudyus we Abeng ya Apudyus we Ispiritu Santu. 20 Ḵad tuttuduwanyu dida ta tuttuwaonda da losane imbilinḵu ḵan diḵayu. Sosomḵonyu we
         patilayune annaaḵ ḵan diḵayu inggana'ḵ anungus ni timpu.”

Sa Tuttudun John We Ambobonyag(Mat. 3:1-12; Luk. 3:1-18; Jhn. 1:19-28)11 Annaya lapun ni Ambaḻu we Damag mipanggob ḵan Jesu Kristu we siya pinilin Apudyus
         aḵ Anagu ḵan An-ari. 2 Inninggaw imbagan Apudyus atte Abengna si awe ye impaigilina ḵan Profeta Isaiah we
         ḵanana,“Dongngonyu! Awad de ibuunḵu we umun-una nu siḵata umoyna isagana daḻane ayom.+3 Sa bumbummaaw,awad de angiwaḻagawage ḵanana,‘Saganaonyu oḵyan daḻan atte umaliyan Apuya pagodongonyu daḻane ayona.’ ”+4 Pune sadi, nituttuwa te nampaila'ḵ John we Ambobonyag atte bumbummaaw woḵ iwwaḻagawagna'tta
         losane ummoy nandongoḻ. Ḵanana, “Ibabawiyu da basuḻyu ya agayyu we angwa ya ampabonyag
         ḵayu ta pakawanon Apudyus diḵayu.” 5 Pun adu da naḻpu'd Jerusalem ya da losane ili'tte probinsiya'd Judea we ummoy ḵan
         siya woḵ imbabaggada da basuḻda pun binonyagan John dida'tte tawwang Jordan.6 Sa silup John, naaboḻe dutdut da camel ya laḻat taḵyadna. Ḵad dudun ya dilu ḵanoḵanona.
         7 Ḵananae nangibagabaga'tta tagu, “Awad de dumatonge umun-unud ḵan saḵon ya nangatngatu
         nu saḵon. Ḵad gapu'tte ḵinangatuna, naippun labbongḵu we anguḵas atte sandalna. 8 Yaḵon saḵon ḵad, bonyagaḵ diḵayu si danum. Siya ḵad, bonyagana diḵayu'tte Ispiritu
         Santu.”Sa Nabonyagan Jesus(Mat. 3:13-17; Luk. 3:21-22)9 Sa timpu we nambonyagan John atta tagu, dummatong aḵ Jesus we naḻpu'd Nazareth we
         ili si probinsiya'd Galilee woḵ ummoy nampabonyag ḵan John atte tawwang Jordan. 10 Tummoḵwaḻ ḵad aḵ Jesus si danum, daguse innilana'd langite nabuḵtan ya sa Ispiritu
         Santu we dumoḻadoḻae isunan kalapati woḵ nansap-oy ḵan siya. 11 Pun dingngoḻna gingae naḻpu'd langite ḵanana, “Siḵa abengḵu we ay-ayatoḵ ya mamas-omaḵ
         ḵan siḵa.”Sa Namadasan Satan Nanulisugan Ḵan Jesus(Mat. 4:1-11; Luk. 4:1-13)12 Pune sadi, impuyut ni Ispiritu Santu aḵ Jesus atte bumbummaaw. 13 Inninggaw atte bumbummaaw aḵ opat puḻu we aḻgaw. Ḵad sadi timpu we pinadas Satan sinulisug.
         Awad os sidi da tanane ayam yaḵon inninggaw da anghel we bummadang ḵan siya.Sa Nangisaḻdan Jesus We Nantuttudu(Mat. 4:12-17; Luk. 4:14-15)14 Naabus ḵade nibaḻud aḵ John,+ nipauli'ḵ Jesus atte probinsiya'd Galilee ta umoyna iwaḻagawag Ambaḻu we Damag we
         naḻpu ḵan Apudyus. 15 Ḵanana, “Nituttuwa timpu ya gattoḵe sinsadi awad ḵan diḵayu ampangatan Apudyus, pun
         ibabawiyu da basuḻyu ya agayyu we angwa ya patiyonyu Ambaḻu we Damag.”Sa Nangayagan Jesus Atta Ummunae Disipuluna(Mat. 4:18-22; Luk. 5:1-11)16 Nanadtaddaḻan ḵad aḵ Jesus atte taḻantag ni Baybay ad Galilee, innilana da duwae ansunude
         mammaugadiwe anabuḵuḻ, da Simon ḵan Andrew. 17 Pun ḵanana, “Tun-udonaḵ ta ambalinoḵ diḵayu'ḵ disipuluḵ ya tuttuduwaḵ diḵayu si inonyu
         we angiyadani'tta tagu we amati ḵan saḵone isun ni inonyu we anabuḵuḻ atta ugadiw.”
         18 Pun daguse imbadongda da tabuḵuḻda woḵ nitun-udda ḵan siya.19 Ummad-adayuda ḵad, innilana bos da James ḵan John we abeng Zebedee. Inninggawda si
         bangkadae nangisagana si tabuḵuḻda. 20 Pun daguse inayagana dida woḵ tinenanda si bangka'ḵ amada ya da tinangdananda woḵ
         ummoyda nitun-ud ḵan Jesus.Sa Namaḻyawan Jesus Atte Aḻan(Luk. 4:31-37)21 Pune sadi, ummoy da Jesus ya da disipuluna'd Capernaum. Sa umillongan da Judyu,+ nillumnoḵda'tte sinagoga+ woḵ insaḻad Jesus we nantuttudu. 22 Pun nataag da tagu'tte inonae nantuttudu te nantuttudu ḵan didae isun ni osae anna
         ḵaḻabbongana ya daḵampun aḵ isun da mimistulun ni lintog.+23 Pune sadi, inninggaw atte sinagogada laḻaḵi ye naaḻanan woḵ ḵananae nantuḵituḵing,
         24 “Anii! Jesus we iNazareth, ngaipaḵa umali ḵan diḵani? Ummaliḵa ḵamman ta dadailom
         diḵani? Igammuḵe siḵa Nasantuwane imbuun Apudyus.”25 Pune sadi binilin Jesus aḻan woḵ ḵanana, “Guminoḵḵa, ḵumunudḵa ḵan siya!” 26 Pun daguse nanḵulis woḵ nabilaw sadi ye laḻaḵi'tte ḵummunudan ni aḻan ḵan siya.27 Da tagu ḵad, nataagda losan woḵ sintotoḵoḻda, pun ḵanandae nan-asiimus, “Atopay aḵay
         anna! Baru we tuttudu we anna ḵaḻabbongana te taḵon ay da aḻan, bilinona dida ya tummuttuwada.”
         28 Pun daguse nandinongoḻ mipanggob ḵan Jesus atta losane ili'tte probinsiya'd Galilee.Sa Nangaanan Jesus Atta Amode Saḵit(Mat. 8:14-17; Luk. 4:38-41)29 Pune sadi, lummawa ḵad da Jesus si sinagoga, ummoyda si boḻoy da Simon ḵan Andrew.
         Naḵaoy os da James ḵan John. 30 Inninggaw bubai ye ḵatugangan Simon we an-atunge uumbog. Pun daguse imbagada ḵan Jesus.
         31 Ummadani woḵ innonnana imana ta badanganae bumangon. Pune sadi, daguse naḵaan atungna
         woḵ paḵanana da Jesus. 32 Lummabi ḵad, inniyoy da umili da losane naaḻanan ya da nasaḵit ḵan Jesus. 33 Nangwa ḵad da losane tagu, nandatdatongda'tte sawang ni boḻoye igaw da Jesus. 34 Pun ḵinaanna da losane kalasin da saḵitda ya pinaḻyawna bos da aḻan atta naaḻanan
         yaḵon pinaginoḵna didae an-ugud te inigammuda'ḵ Jesus.Sa Nangiwaḻagawagan Jesus Atte Ambaḻu We Damag(Luk. 4:42-44)35 Sissiya ḵade anggiḵbot, bummangon aḵ Jesus woḵ ummoy atte bumbummaaw ta umoy alluwaḻu.
         36 Bummangon ḵad os da Simon, ummoyda singngit. 37 Indasanda ḵad, ḵananda ḵan siya, “Awad da adu we tagu we ummali ye singsingtonda siḵa.”
         38 Ḵanana, “Intaḵu'tta nampaliḵwose ili ta iyyaḵ iwaḻagawag Ambaḻu we Damag te siya panggobḵu
         we ummali sina.” 39 Pun ummoyda nanggaḵay atta losane ili'tte probinsiya'd Galilee woḵ iwwaḻagawag Jesus
         Ambaḻu we Damag atta adu we sinagoga woḵ paḻyawona da aḻan atta naaḻanan.Sa Naleprosy Ye Laḻaḵi(Mat. 8:1-4; Luk. 5:12-16)40 Sin-aḻgawan ḵad, inninggaw osae laḻaḵi ye naleprosy ye ummoy ḵan Jesus woḵ nanalluḵu
         nandagdagu, ḵanana, “Nu piom, lamognu ḵaanon saḵitḵu.”41 Aḵ Jesus ḵad, ḵinadaguwana woḵ indawawana imana woḵ inappadana pun ḵanana, “On, pioḵ!
         Maḵaan saḵitnu!” 42 Pun daguse naḵaan saḵitna. 43 Ginangput ḵad Jesus ḵinaan saḵitna, pinaḻyawna woḵ ḵananae namilibilin, 44 “Inḵa ipaila long-agnu'tte padi ta panoḵnoḵanae naḵaan saḵitnu. Ḵad ittom ḵan siya
         idatunnu ḵan Apudyus we isun ni imbilin Moses ta amanoḵnoḵan da tagu we ḵawagase naḵaan
         pagay saḵitnu. Malaksid atte padi, adim paat ibaga ḵingwaḵ ḵan siḵa atta ngaiman.”
         45 Yaḵon adipun tummuttuwa. Amo ummoyna inuguugud ḵingwan Jesus ḵan siya. Pun sa nambanagana,
         adipun ogon ampappaila'ḵ Jesus we umoy atta udume ili te amoamod da tagu woḵ inninggaw
         si bumbummaaw. Yaḵon adu da tagu we ummoy ḵan siyae naḻpu'tta nansabasabali ye ili.
         
            
               	Malachi 3:1.

               	Isaiah 40:3.

               	Mark 6:14-29.

               	Sa umillongan da Judyu we imbilin Apudyus, Sabadu. Sa sadi ye aḻgaw, isaḻadda si masdom
                     ni Friday inggana'tte masdom ni Sabadu. Miyadi anḵewaaḻ da Judyu ta umoyda'tta sinagoga
                     ta andaydayawda ḵan alluwaḻuda ḵan Apudyus.

               	Sa Sinagoga - siya andaḵdaḵngan da Judyu nu umoyda andayaw ḵan Apudyus atta aḻgawe
                     miyadi anḵewaaḻ. Awad da sinagoga'tta losane ili ye inggawan da Judyu. Sidi andaydayawanda
                     ḵan alluwaḻuwanda, basaonda nigili ye Ugud Apudyus ya andongoḻda'tta tuttudu.

               	Da mimistulun da lintog, niyiyapda bos atta amo mapatgane tagu'tta ḵailiyandae iyIsrael
                     te iniiggammuda lintog Moses. Naadaḻanda, ḵad dida angituttudu'tte Ugud Apudyus ya
                     da amoamode ugalin da danaḵḵoḻda mipanggob atta imbilin Apudyus we ḵoonda ḵan adida
                     ḵoon.

Sa Naparalaese Laḻaḵi(Mat. 9:1-8; Luk. 5:17-26)21 Naḻaḵpus ḵad pigae aḻgaw, nipauli'ḵ Jesus ad Capernaum woḵ dingngoḻ ḵad da tagu we
         dummatong, 2 amoamod da nandatdatong inggana'ḵ naippun ogon maigawan taḵon ay sawang. Iwwaḻagawag
         ḵad Jesus Ugud Apudyus, 3 dummatong da opate nambulig atte naparalaes. 4 Yaḵon naippun paat ayondae umadani ḵan Jesus te nansossodet da tagu. Pun insaḵyatda'tte
         otop woḵ ummabutda'ḵ singgetbang. Nagangput ḵad, inuyudda nabuligan atte gaggawan
         da tagu'tte sinagung Jesus. 5 Innilan ḵad ay Jesus pammatida, ḵanana'tte naparalaes, “Sunud, napakawan da basuḻnu!”6 Nangwa ḵad da atuḵtuḵdu we mimistulun ni lintog, ḵananda'tta somsomoḵda, 7 “Ngaipana ugudon ḵaḵnat? Itaḻayagna long-agnae miyisu ḵan Apudyus! Te ngai ḵallabbonge
         amakawan atta basuḻ yaḵon abus aḵ Apudyus?”8 Aḵ Jesus ḵad, inigammuna da somsomoḵda woḵ ḵanana, “Ngaipayu somsomḵon ḵaḵnat? 9 Ngai ḵad ain naḻaslasu we ibaga ḵan siya, ‘Napakawan da basuḻnu,’ baḵon nu ‘Tumaḵdogḵa,
         aḻam oboḵnu ya anaddaḻanḵa’? 10 Yaḵon ta angigammuwanyu we saḵone Abeng Di Tagu+ we naḻpu'd langite niyanaḵ sina'd luta, anna ḵaḻabbongaḵ sina'd lutae amakawan atta
         basuḻ da tagu.” Pun ḵanana'tte naparalaes, 11 “Ibagaḵ ḵan siḵa, bumangonḵa, aḻam bulignu ta inḵan si boḻoyyu.” 12 Pun daguse bummangon si angitotollongan da losane tagu, innaḻana bulignae innumbogana
         woḵ ummoyon. Pun natataag da tagu sidi woḵ dinaydayawda'ḵ Apudyus, ḵananda, “Atopay!
         Naippun paat innila taḵu'ḵ ḵaḵna!”Sa Nangayagan Jesus Ḵan Levi(Mat. 9:9-13; Luk. 5:27-32)13 Ummoy os ḵasin aḵ Jesus si taḻantag ni baybay. Pun nandatdatong os da amode tagu woḵ
         nantuttudu ḵan dida. 14 Lummaus aḵ Jesus woḵ innilana'ḵ Levi ye abeng Alphaeus we tutuḵdu'tte opisinan da
         andadagup atta bugis. Ḵanana ḵan siya, “Tun-udonaḵ ta ambalinoḵ siḵa'ḵ disipuluḵ.”
         Pun lummibbat ay aḵ Levi woḵ nitun-ud ḵan siya. 15 Nanḵaḵaḵan ḵad da Jesus ya da disipuluna'ḵ ḵuwan da Levi, naḵaḵan ḵan dida da adu
         we andadagup atta bugis ya da udume ḵabasbassuḻan te adu da nituntun-ud. 16 Innilan ḵad da Pharisee+ ye mimistulun ni lintoge naḵaḵan aḵ Jesus atta ḵatti ye tagu, ḵananda'tta disipuluna,
         “Ngaipa'ḵ Jesus maḵaḵan atta andadagup atta bugis ya da udume ḵabasbassuḻan?”17 Dingngoḻ ḵad ay Jesus da inimusda, ḵananae nangipani, “Da anḵosdoḻ, adidapun ḵasapuḻan
         an-aagas. Yaḵon da masaḵit, ḵasapuḻanda. Isuna saḵon, adiyaḵpun ummali ta ayagaḵ da
         naun-unane tagu yaḵon ummaliyaḵ ta ayagaḵ da ḵabasbassuḻan ta ambabawida'tta basuḻda
         ta ansinagungda ḵan Apudyus.”Sa Mipanggob Atte Allaun(Mat. 9:14-15; Luk. 5:33-35)18 Sin-aḻgawan ḵad, nallaun da Pharisee ya da disipulun John ta alluwaḻuda. Inninggaw
         da udume ummoy ḵan Jesus woḵ ḵananda ḵan siya, “Da disipulun John ya da disipulun
         da Pharisee, nallaunda ta alluwaḻuda. Da disipulum ḵad, ngaipada adi allaun?”19 Ḵanan Jesus we nangipani, “Allaun ḵamman da buḻbuḻun ni angasawae laḻaḵi nu awad ḵan
         dida? Anganda pos pagay. Sa annaan ni angasawae laḻaḵi ḵan dida, adidapun allaun.
         20 Yaḵon sa umali ye aḻgaw nu miyadayu nangasawae laḻaḵi ḵan dida, sadi aḻgawe allaunanda.”Sa Baru We Tuttudun Jesus(Mat. 9:16-17; Luk. 5:36-39)21 Ḵanan os Jesus we nangipani, “Naippun tagu'ḵ ituḵupna baru we lupute adipun nisaḵsaḵ
         si dadaane silup te nu mituḵup si dadaane silup ya isaḵsaḵnu, ḵumson baru we mituḵup
         ya yatyatona dadaane luput ḵad amo dumaḵoḻ pissayna. 22 Naippun os tagu'ḵ ibilungna inabuyu'tte dadaane geddange bibillungan. Te nu ḵoona
         ḵaḵna, bumtaḵ sadi ye geddange bibillungan ḵad umabuyang bayas ya madadail geddange
         bibillungan. Yaḵon ḵasapuḻane ibilung oḵyan inabuyu si ḵaḵḵopyae geddange bibillungan.”Sa Umillongan Da Judyu(Mat. 12:1-8; Luk. 6:1-5)23 Sa umillongan, nangoy da Jesus ya da disipuluna si pappayawe namuḻ-an si de wheat
         we isun ni pagoy woḵ ḵummuḻtung da disipuluna'ḵ ḵinutimanda. 24 Inninggaw da udume Pharisee ye innilada ḵingwada. Ḵananda ḵan Jesus, “Ilam ḵad, ngaipada
         ḵoon ḵaḵnat? Lisalisonda lintog taḵu we Judyu te an-anida si umillongan.”25 Pun ḵanan Jesus ḵan dida, “Ḵasapuḻane sosomḵonyu binasayu mipanggob atte ḵingwan Ari
         David ya da buḻunna'tte nauḻatanda. 26 Nillumnoḵ si boḻoy Apudyus woḵ innaḻana tinapaye nidatun ḵan Apudyus we adimpun ni
         lintog iyunud. Abus da papadi'ḵ miyunude angan si sadi ye tinapay. Yaḵon ḵinanna ya
         innattana bos da buḻunna. Sana naḵwa si timpun Abiathar we ḵangatuwane padi.”+27 Pun ḵanan Jesus we nangiyanungus, “Daḵampun aḵ ḵingwan Apudyus da tagu gapu'tte umillongan!
         Ḵingwana sadi ye aḻgaw para'tte umillongan da tagu. 28 Pun Saḵone Abeng Di Tagu, anna ḵaḻabbongaḵ atta maḵwa si umillongan.”
         
            
               	Abeng Di Tagu - Sa ngadane inusar Jesus atte long-agna. Siya ngadane inusarna'tte
                     Baru we Tuḻag nu antuttudu mipanggob ḵan siya. Matthew 8:20, 9:6, 10:23, 11:19, 12:8.

               	Da Pharisee osadae grupun da Judyu atte timpun Jesus. Dida da pangat atte mipanggob
                     si religion da Judyu. Uunnudonda lintog Moses ya da ugalin da danaḵḵoḻda. Patiyondae
                     da tagu ḵad awad da ḵalidodwada baḵon nu ispirituda ya umuli da natoy atte umali ye
                     aḻgaw. Patiyonda bose awad da anghel.

               	Nu piom basaon mipanggob atte nanganan da David si tinapay Apudyus, maila si 1 Samuel
                     21:1-6 ḵad sa mipanggob si tinapaye nidatun ḵan Apudyus, maila si Leviticus 24:5-9.

Sa Tagu We Naangḵet Imana(Mat. 12:9-14; Luk. 6:6-11)31 Sin-aḻgawan ḵad, nipauli'ḵ Jesus atte sinagoga. Inninggaw laḻaḵi ye naangḵet imana.
         2 Inninggaw os da udume tagu we angitotollong ḵan siya ta ilanda nu ḵaanona saḵitna'tte
         umillongan te pionda pabasuḻon aḵ Jesus. 3 Pun ḵanan Jesus si naangḵet, “Awwaynu ta tumaḵdogḵa si sinagungḵu.” 4 Pun ḵanan Jesus ḵan dida, “Ngai iyunud ni lintog taḵu si umillongan? Sa ḵoon taḵu
         ambaḻu baḵon nu sa ḵoon taḵu lawweng? Sa taguwon taḵu da tagu baḵon nu sa dadailon
         taḵu dida?” Ḵingwada ḵad, gummiginnoḵda. 5 Nallangḻanga ḵad ḵan dida summanga ya ansigab atte pusuna gapu'tte tummungitong somsomoḵda.
         Ḵanana si naangḵet, “Uyadom imam.” Inuyadna ḵad, nipaḻ-og. 6 Nagangput ḵad, ḵesan da Pharisee woḵ ummoyda nantutuḻag atta grupun Ari Herod nu ngai
         inondae angongat ḵan Jesus.Da Adu We Tagu Si Taḻantag Ni Baybay7 Pune sadi, ummoyon da Jesus ya da disipuluna woḵ ummoyda si taḻantag ni baybay. Nibuḻun
         os ḵan dida da amoamode naḻpu'tte probinsiya'd Galilee ya sa probinsiya'd Judea. 8 Ḵad amod os da naḻpu'd Jerusalem. Naḻpu da udum si saḵubna'd Idumea ya sa domang ni
         tawwang Jordan, ad Tyre ya ad Sidon ya da ili ye sinaḵubda. Pun ummoyda ḵan Jesus
         te dingngoḻda da losane ḵingwana. 9 Gapu ḵad ta amoamode tagu, imbagana'tta disipuluna ta umoyda angngit aḵ bangka ta
         siya inggawana ta adi misodet. 10 Gapu ta ḵinaanna da amode saḵit, naaligummu da nasaḵit te pionda oḵyan tokkon aḵ Jesus
         ta ḵaanona da saḵitda. 11 Innilan ḵad os da naaḻanan aḵ Jesus, ummadanida woḵ nanalluḵuda ḵan siya woḵ ḵanan
         da aḻane simpopoḵaw, “Siḵa Abeng Apudyus!” 12 Yaḵon binilibilinna dida ta adida ug-uggudon mipanggob ḵan siya.Sa Namiliyan Jesus Atta Nasawaḻan Aḵ Duwae Apostol(Mat. 10:1-4; Luk. 6:12-16)13 Pune sadi, nanagada'ḵ Jesus atte beleg, inayagana da tagu we pionae umali woḵ nitun-udda
         ḵan siya. 14 Dummatongda ḵad, pinilina da nasawaḻan aḵ duwae ngannona apostol woḵ ḵanana ḵan dida,
         “Piniliḵ diḵayu ta inggaw ḵayu ḵan saḵon ta ibuunḵu diḵayu'ḵ umoy angiwaḻagawag si
         Ambaḻu we Damag. 15 Ḵad ittaḵ os diḵayu'ḵ ḵaḻabbongane amaḻyaw atta aḻan da naaḻanan.” 16 Annaya da ngadan da pinilina. Aḵ Simon we nginadanan Jesus aḵ Peter, 17 da duwae abeng Zebedee ye da James ḵan John we nginadanan Jesus dida'ḵ Boanerges we
         sa piona ḵanan da abeng ni ḵiduḻ, 18 Andrew, Philip, Bartholomew, Matthew, Thomas, James we abeng Alphaeus, aḵ Thaddaeus
         ya aḵ Simon we nginadananda'ḵ Angitaḵdog si ilina 19 ya aḵ Judas Iscariot we nangituyuḵ ḵan Jesus.Aḵ Jesus Ya Aḵ Beelzebul(Mat. 12:22-32; Luk. 11:14-23; 12:10)20 Pun ummoyon da Jesus atte boḻoy. Nandatdatong ḵasin da amode tagu woḵ ippun inon da
         Jesus we angan. 21 Dingngoḻ ḵad da ḵabaḻyanna, ummoyda ta itallayda te sa ḵanan da udum natingang. 22 Inninggaw os da mimistulun ni lintoge naḻpu'd Jerusalem we ḵananda, “Inaḻanan Beelzebul
         we pangat da aḻan. Ḵad siya nangitod atte ḵabooḻanae amaḻyaw atta aḻan.” 23 Pune sadi, inayagan Jesus dida woḵ ḵananae nangipani, “Ngai ḵad ain inon Satan we
         amaḻyaw os atte long-agna? 24 Nu awad umili'ḵ ampapatoy, madadail ilida. 25 Isuna bos atta simbaḻyan, nu subboganda, mabuḵaḻda. 26 Ḵaḵna bos aḵ Satan, nu paḻyawona da asin-aḻanna, madadail ampangatana. Ḵad nu ḵatti,
         ippun ogon ampangatana. 27 Mipani'ḵ Satan si tagu we maasngaan. Te naippun maḵaḻnoḵ atte boḻoyna ya angaḵaw atta
         ḵuḵuwana nu adina unaon baḻudon. Ḵade sadi asinaot itoddaḵ da ḵuḵuwana.28 “Ibagaḵ ḵan diḵayu ḵatuttuwaan, losane basuḻ da tagu, maḵwae pakawanon Apudyus, taḵon
         ay da ibagada si mipanggob ḵan Apudyus. 29 Yaḵon sa angamsew atte Ispiritu Santu, adipun maḵwae mapakawan da basuḻna'ḵ inggana.”
         30 Sana imbagan Jesus te ḵanandae naaḻanan.Sa Inan Jesus Ya Da Sunudna(Mat. 12:46-50; Luk. 8:19-21)31 Pune sadi, dummatong ḵad inan Jesus ya da susunudna'tte lasin ni boḻoye inninggawana,
         ummoyda impaayag. 32 Pun ḵanan da amode atuḵtuḵdu we nampaliḵwos ḵan siya, “Andi'ḵ inam ya da susunudnu'ḵ
         lasine paayagda siḵa.”33 Ḵanan Jesus ḵan dida, “Annaya da ibelangku'ḵ tuttuwae inaḵ ḵan susunudḵu.” 34 Nallangḻanga ḵad atta nampaliḵwos ḵan siya, ḵanana, “Annaya da inaḵ ḵan susunudḵu!
         35 Te ngaimane angwa'tta pinion Apudyus, dida da inaḵ ya susunudḵu.”

Sa Pani Atte Nawwagawag Si Bukoḻ(Mat. 13:1-9; Luk. 8:4-8)41 Sin-aḻgawan ḵad, ummoy aḵ Jesus atte taḻantag ni baybay ta antuttudu. Gapu ta amoamod
         da nangaligummu ḵan siya, ummoy tummuḵdu'tte bangka'tte sissiyae inggaw da tagu si
         taḻantag. 2 Nantuttudu ḵan dida'tta adu we banage impanina woḵ ḵanana, 3 “Dongngonyu! Inninggaw tagu we ummoy nawwagawag si buḵoḻ. 4 Iwwagawagna ḵad, naottag udum atte daḻan woḵ ummoy da sissiwit tinuḵtuḵan. 5 Da udume buḵoḻe niwagawag, naottagda'tte bibbisil. Taḵon ay nu tummubuda, 6 dummingit ḵad ay init naḻ-uyda woḵ naḻanguda te naippun ḵon lamutda. 7 Da udum ḵad ose buḵoḻ, naottagda si laslasi woḵ taḵon ay nu tummubuda, nidisan tummubu
         da lasi woḵ pinsoḻda da muḻa ta adida dumaḵoḻ, pun naippun bungada. 8 Da udume buḵoḻ, naottagda'tte alluta. Tummubuda woḵ namungada, da udum namungada'ḵ
         sintuḵlumpuḻu, sin-oonompuḻu ya da udum singgagasut.” 9 Pun ḵanan Jesus we nangiyanungus, “Diḵayu we andodongngoḻ, sosomḵonyu da dingngoḻyu.”Sa Panggob Da Pani(Mat. 13:10-17; Luk. 8:9-10)10 Ummoyon ḵad da adu we tagu, natenan da nasawaḻan aḵ duwae disipuluna ya da udume nitun-ud
         ḵan Jesus. Pun ḵananda, “Ngai pion ni sadi ye pani ḵanan?” 11 Ḵanan Jesus, “Diḵayu ḵad, nipaigammu da banage adipun nipaigammu si awe mipanggob
         atte ampangatan Apudyus. Da udum ḵad, abus ipaniḵ 12 ta taḵon ay nu iillanda, adidapun maḵaimatun ya taḵon ay nu dodongngonda, adidapun
         maawatan. Te nu maawatanda, ambabawida nin atta basuḻda ta ansinagungda ḵan Apudyus
         ya mapakawanda. Siya gapunae ipaniḵe antuttudu ḵan dida.”+Sa Pion Ni Pani Atte Nawwagawag Si Bukoḻ Ḵanan(Mat. 13:18-23; Luk. 18:11-15)13 Pun ḵanan Jesus ḵan dida, “Ngaipayu adi maawatan annae pani? Nu adiyu maawatan ḵaḵna,
         ngai ḵad ain inonyu we angigammu'tta udume ipaniḵ? 14 Annaya pion ni pani ḵanan. Sa buḵoḻe niwagawag, siya Ugud Apudyus. 15 Da naottag atte daḻan, mipanida'tta tagu we dongngonda Ugud Apudyus. Ḵad umoy aḵ Satan
         ya ḵinaanna da Ugud Apudyus we dingngoḻda. 16 Da naottage buḵoḻ atte bibbisil, isuda da tagu we sillalaylayade angawat si Ugud Apudyus
         we dingngoḻda, 17 yaḵon adipun nillumnoḵ atta somsomoḵda. Amatida'ḵ sin-aḵitan ḵad nu dumatong ampaḵaḻamanda
         baḵon nu mapadasda gapu'tte amatiyanda si Ugud Apudyus, daguse iwaḻangda pammatida
         ḵan Apudyus. 18 Da naottag atte laslasi, isuda da tagu we dongngonda Ugud Apudyus. 19 Yaḵon gapu'tta binimbinsawda'tta biyagda si annae lubung ya piondae bumaḵnang ya da
         udume amaamayonda, adidapun tungaguwon ugude dingngoḻda ḵad adipun mabaliwan da ugalida.
         20 Da naottag ḵad atte alluta, isuda da tagu we dongngonda Ugud Apudyus ya namatida ḵad
         ḵoonda da adu we ambaḻu we banage mas-oman Apudyus we isun da muḻae amunga'ḵ adu.
         Awad da amunga'ḵ sintuḵlumpuḻu, da udum sin-oonompuḻu ya awad da singgagasut.”Sa Pani Mipanggob Si Silaw(Mat. 5:15; Luk. 8:16-18; 11:33)21 Unipun, ḵanan os Jesus we nangipani, “Awad ḵamman tagu'ḵ tonggana silaw ya illonoḵna
         ya laḵḵobana bos si aḵḵubaw? Baḵon nu iggana'tte dugun ni ḵama? Iggana si sasap-aḻan
         ni silaw ta allangḻang. 22 Te da losane mitataḻu baḵon nu da daampun maigammu sinsadi, mipaigammu si umali ye
         aḻgaw. 23 Diḵayu we andodongngoḻ, sosomḵonyu da dingngoḻyu.”24 Ḵanan os Jesus, “Imuḻayu'tta pusuyu da annae ibagaḵ. Te nu ḵoonyu ḵaḵnat, amo maawatanyu
         ya amo dog-an Apudyus igammuyu. 25 Te sa anuttuwa si dingngoḻna, amo madog-an igammuna. Yaḵon sa tagu we adinapun ḵoon
         dingngoḻna, taḵon ay da awad ḵan siya, misopsop maḵaan.”Sa Tumubuwan Ni Bukoḻ26 Pune sadi, ḵanan os Jesus we nangipani, “Sa ampangatan Apudyus mipani'tte tagu we
         ummoy nammuḻa'ḵ buḵoḻ si umana. 27 Sa masuyopana'tta labi ya bumangonana'tta bigbigat, midisan bumngis da buḵoḻe immuḻana
         ya dummaḵoḻda. Yaḵon sa inon ni muḻae dumaḵoḻ, ippun igammun ni nammuḻa. 28 Ḵad sa lutae mismu amadaḵoḻ atta muḻa. Umunae matubuwan ḵad amusbus inggana'ḵ maotong.
         29 Ḵad nu maḻ-um, aniyona.”Sa Pani Atte Buḵoḻ Ni Mustasa(Mat. 13:31-34; Luk. 13:18-19)30 Pun ḵanan Jesus, “Ngai nin ay angipaniyaḵ atte ampangatan Apudyus? Ngai nin ay mipaniyana?
         31 Isuna buḵoḻ ni mustasae nimuḻa. Sa buḵoḻ ni mustasa ḵapeetan atta losane kalasin di
         buḵoḻ sina'd luta. 32 Yaḵon nu mimuḻa ya dumaḵoḻ, ambalin aḵ ḵataḵnangan atta losane matipoy. Danaḵḵoḻ da
         pangana ya sumuḵbutan da sissiwit.”+33 Amoamod da impanin Jesus we nangituttudu'tte Ugud Apudyus. Nantuttudu'tta lamogda
         maawatan. 34 Pasigna impani ye nantuttudu ḵan dida. Abusda ḵad atta disipuluna, impaḵaawatna ḵan
         dida.Sa Bibbid Ya Da Tupiyaḵ(Mat. 8:23-27; Luk. 8:22-25)35 Mummasdom ḵad, ḵanan Jesus atta disipuluna, “Intaḵu dumoḻmang.” 36 Pun naḵalugan da disipuluna'tte bangkae inninggawan Jesus woḵ tinenanda da tagu. Inninggaw
         os da nambangkae nibuḻun ḵan dida. 37 Pune sadi, inniggana ampigsapigsae bibbid woḵ nilaḵbungan ni tupiyaḵ bangkada, pun
         tigangayda milisob. 38 Aḵ Jesus ḵad, namungane nasuyop si odogan ni bangka. Pun binangon da disipuluna woḵ
         ḵananda, “Anaḵay! Mistulu, adimpun ḵamman ambiyangan nu matoy taḵu?”39 Nabanangon woḵ ḵananae namilin atte bibbid, “Guminoḵḵa!” Ḵanana bos atta tupiyaḵ,
         “Guminoḵ ḵayu!” Pun gumminoḵ bibbid ya da tupiyaḵ. Pun bummaḻu taḻun. 40 Ḵanana'tta disipuluna, “Ngaipa ḵayu maḵimut? Ippun ḵamman pammatiyu inggana sinsadi?”41 Naḵimtanda woḵ ḵananda losan, “Ngai nin ay anna? Taḵon ay bibbid ya da tupiyaḵ tumuttuwada'tta
         ibagana.”
         
            
               	Isaiah 6:9-10.

               	Sa kalasin ni mustasae nimuḻa'tta ilin da Judyu daḵodaḵoḻ nu sa nimuḻa sina'd Philippines.
                     Sa ḵataḵnangan umoye 12 feet.

Sa Naaḻanan(Mat. 8:28-34; Luk. 8:26-39)51 Pune sadi, pinagatupan da Jesus we dummoḻmang inggana'ḵ dummatongda'tte saḵubna'd
         Gerasa. 2 Lummogsad ḵad aḵ Jesus atte bangka, inabot ni laḻaḵi ye naaḻanane naḻpu'tte lilibbonane
         3 nangig-igaw sidi. Naippun paat ḵallabbong maḵaibaḻud, taḵon ay nu ḵawadanda. 4 Te nangampigaonda ḵinawadan imana ya ḵinanselan da suḵina yaḵon awwayna gosat atta
         ḵawad si imana ya piniḵaḵna da ḵanselna. Naippun os maḵaipugod ḵan siya te amod de
         ḵosdoḻna. 5 Inaḻgaw ḵan nilabi, umoy anggaḵagaḵay si lilibbonan ya sa bebbelege ambogbogga ya
         sinugasugatna long-agna'tta batu.6 Intapna ḵad aḵ Jesus, nanoddaḵe ummoy niyabot woḵ nanalluḵu si sinagungna. 7 Pun ḵananae napapḵaaw, “Anii! Ngaipaḵa umali ḵan saḵon? Siḵa'ḵ Jesus we Abeng ni Ḵangatuwane
         Apudyus! Ibagam ḵappos ḵan Apudyus ta adina saḵon dusaon!” 8 Imbagana ḵaḵnat te innilan ḵad Jesus sadi ye laḻaḵi, ḵananae namaḻyaw, “Siḵae aḻan,
         ḵumassadḵa!”9 Pun ḵanan Jesus we nangimus ḵan siya, “Ngai ngadannu?”Ḵanana, “Nilibu te amod ḵani.” 10 Pun inḵasinna nandagdagu ḵan Jesus we adina oḵyan pos paḻyawon dida'tte sadi ye ili.11 Inninggaw da amode boḻoḵ we ansubsubuḵ atte tagada. 12 Pun ḵanan da aḻane nandagdagu, “Ibuunnu ḵappos diḵani'tta andi ye boḻoḵ ta lumnoḵ
         ḵani ḵan dida.”13 Ḵanan Jesus, “On, inḵayu!” Pun tummoḵwaḻda'tte laḻaḵi woḵ nillumnoḵda'tta boḻoḵ. Nangwa
         ḵad da boḻoḵ, nandoḵdoḵasdae nan-osog woḵ naottagda'tte etpang pun naanudda si baybay.
         Sa amuamung ni iyapda, batug di duwallibu.14 Da nanangḵon ḵad atta boḻoḵ, ummawidda woḵ ummoyda imbaga si siyudad ya da ili. Pun
         da umili, ummoyda ta ilanda bos nu ngai naḵwa. 15 Dummatongda ḵad si igaw Jesus, inniladae tutuḵdu sadi ye laḻaḵi ye naaḻanan. Nansilup
         ḵan nanggodong somsomoḵna. Pun naḵimtanda. 16 Da nangila, inugudda'tta tagu de naḵwa'tte naaḻanan ya da adu we boḻoḵ. 17 Pun insaḻaddae nandagdagu ḵan Jesus ta tenana ilida. 18 Summaḵyat ḵad aḵ Jesus si bangka, daguse ummoy laḻaḵi ye napaḻyawan da aḻan woḵ nandagdagu
         we mibuḻun ḵan dida. 19 Yaḵon ummadin Jesus woḵ ḵanana ḵan siya, “Inḵan atta buḻbuḻunnu ya ibagam ḵadagun
         Apu ya sa ḵingwana ḵan siḵa.” 20 Pun ḵesan woḵ ummoy nanggaḵay atta simpuḻu we siyudade saḵub ni Decapolis woḵ imbagabagana
         da ḵingwan Jesus ḵan siya. Pun nataag da losane nangngoḻ atta imbagana.Sa Bubai Ya Sa Abeng Jairus(Mat. 9:18-26; Luk. 8:40-56)21 Nipauli ḵad aḵ Jesus we dummoḻmang, inaligummun da amoamode tagu'tte taḻantag ni baybay.
         22 Pun annat aḵ Jairus we osa'tta pangat ni sinagoga. Innilana ḵad ay aḵ Jesus, nanalluḵu
         si sinagungna, 23 woḵ nandagdagu. Ḵanana, “Awad de abengḵu we bubai ye madam-an matoy. Awwaynu ḵappos
         ta inḵa ipatay imam ḵan siya ta lumin-awa ta matagu.” 24 Pun nibuḻun aḵ Jesus woḵ nansussulig da amoamode nibuḻun.25 Pune sadi, inninggaw os bubai ye dumaḻadaḻa'tte nasawaḻan aḵ duwae tawon. 26 Nampaḵaḻam atta adu we an-aagas ḵan siya ya naaminan yaḵon naippun naḵaagas atte saḵitna.
         Sa naḵwa, dummallu saḵitna. 27 Dingngoḻna ḵad mipanggob ḵan Jesus, ummoy nidoga'tta adu we tagu si odogan Jesus woḵ
         tindoḵna silupna. 28 Te ḵanana'tte somsomoḵna, “Taḵon ay nu abuse tokkoḵ silupna, lumin-awaaḵ.”29 Pun naḵaginoḵ daḻana woḵ giniḵnanae lummin-awa. 30 Pun daguse nallangḻanga'ḵ Jesus atta tagu te giniḵnanae tummoḵwaḻ ḵabooḻana woḵ ḵanana,
         “Ngai nandoḵ atte silupḵu?”31 Ḵanan da disipuluna, “Ilam ose amoamod da nansussulig! Ngaipam imuson nu ngai nandoḵ
         atte silupnu?” 32 Aḵ Jesus ḵad, nallangḻanga ta ilana nu ngai nandoḵ si silupna. 33 Gapu ta inigammun ni bubai da naḵwa ḵan siya, ummadani ye amilpilpil si ḵimutna woḵ
         nanalluḵu si sinagung Jesus. Pun imbagana da losane ḵatuttuwaane naḵwa ḵan siya.34 Ḵanan Jesus ḵan siya, “Abengḵu, gapu'tte pammatim ḵan saḵon, bummaḻuḵa. Inḵan lumin-awa
         somsomoḵnu ḵad adipun ogon mipauli saḵitnu.”35 Sa nangibag-ana'tte bubai, nadanatong da udume naḻpu si boḻoy da Jairus. Pun ḵananda
         ḵan siya, “Adim ogon taḵtaḵon aḵ Mistulu te natoy abengnu.”36 Aḵ Jesus ḵad, ining-ingngana imbagada woḵ ḵanana ḵan Jairus, “Adiḵa maḵimut, abus
         amatiḵa.” 37 Adimpun Jesus iyyunude awad mibuḻun ḵan siya, abus aḵ Peter ya da James ḵan John we
         ansunud. 38 Dummatongda ḵad aḵ ḵuwan da Jairus, innilana da amode tagu we sin-oomoḻ ḵan sin-iibil.
         39 Nillumnoḵ aḵ Jesus woḵ ḵanana, “Ngaipa ḵayu sin-oomoḻ ḵan sin-iibil? Sa annate abenge
         bubai, daḵampun aḵ natoy. Nasuyope abus.”40 Pun inem-emesda. Pun pinaḻawan Jesus dida woḵ inayagana da ama ḵan inan ni abeng ya
         da disipuluna ta lumnoḵda'tte igaw ni abeng. 41 Pune sadi, innonnana imana woḵ ḵanana'tte ugudda, “Talitha koum.” Sa piona ugudon,
         “Babaḻasang, bumangonḵa.” 42 Natanaḵdog woḵ isaḻadnae anaddaḻan. Sa babaḻasang nasawaḻan aḵ duwa tawonna.Pun da losane nangila, amod pagay nantataagda. 43 Imbilibilin Jesus ḵan didae adida ug-uggudon atta ngaiman da naḵwa woḵ ḵanana bos,
         “Ittanyu'ḵ ḵanona.”

Sa Nangidiyananda Ḵan Jesus(Mat. 13:53-58; Luk. 4:16-30; Jhn. 4:44; 6:42)61 Pune sadi, ummoy aḵ Jesus ya da disipuluna si ili ye dummaḵoḻana. 2 Dummatong ḵad umillongan, ummoy aḵ Jesus nantuttudu'tte sinagoga. Adu da nataag atte
         dingngoḻda woḵ ḵananda, “Dinu nin ay nangaḻ-ana'tta sana? Ngai nangaḻ-ana si laingna?
         Atoman da nakaskasdaawe lamogna ḵoon! 3 Daḵampun ḵamman aḵ siya karpentero we abeng Mary? Daḵampun ḵamman aḵ sunudna da James,
         Joseph, Judas ya aḵ Simon? Daḵampun ḵamman aḵ anna da bubai ye sunudna sina?” Pun
         lummaweng somsomoḵda woḵ adidapun namati.4 Ḵanana ḵan dida, “Mapatgan profeta we an-uuggudon Apudyus atta udume ili yaḵon adipun
         mapatgan atta ḵailiyana, susunudna ya da ḵabaḻyanna.” 5 Gapu ta adidapun namati, adipun nangwa'ḵ adu we nakaskasdaaw sidi, abus impatayna
         imana'tta aḵite nasaḵit ta maḵaan da saḵitda. 6 Nataag atte ippun pammatida ḵan siya.Sa Nangibuunan Jesus Atta Disipuluna(Mat. 10:5-15; Luk. 9:1-6)Pune sadi, ummoy aḵ Jesus nantuttudu'tta nampaliḵwose ili. 7 Inayagana da nasawaḻan aḵ duwae disipuluna woḵ imbuunna dida sinindodwa. Innattana
         dida'ḵ ḵaḻabbongane amaḻyaw atta aḻan da naaḻanan, 8 woḵ ḵananae namilin ḵan dida, “Adiyu awiton da ngaiman atta ayanyu malaksid da suḻḵudyu.
         Adiyu awiton da baḵaḻ, pilaḵ ḵan maḵan. 9 Maḵwae ansandal ḵayu yaḵon adi ḵayu angawit aḵ taḵḵop ni silupyu. 10 Ngaimane ammangili ḵan diḵayu si boḻoyda, iinggaw ḵayu inggana'ḵ tenanyu sadi ye ili.
         11 Yaḵon nu awad ili'ḵ ayanyu ya adidapun mangiliyon ḵan dongngon da ibagayu, tenanyu.
         Ḵad nu inḵayun, ipaḻpagyu gabu'tta dapanyu ta igammuwondae dida asi ḵigad atte madusaanda.”12 Pune sadi, ummoy da disipuluna woḵ iwwaḻagawagdae ibabawin da tagu da basuḻda ya agaydae
         angwa. 13 Pinaḻyawda da adu we aḻan atta naaḻanan, iyyappusda lana atta adu we nasaḵit pun naḵaan
         da saḵitda.Sa Natoyan John We Ambobonyag(Mat. 14:1-12; Luk. 3:19-20; 9:7-9)14 Inigammun Herod da ḵingwan da Jesus te nandinongoḻ ngadanna'tta adu we ili. Awad da
         tagu we ḵananda, “Siya nin aḵ John we Ambobonyag we ummuli. Te annat ḵabooḻanae angwa'tta
         nakaskasdaaw.” 15 Ḵanan da udum, “Siya'ḵ Profeta Elijah we ummuli.” Da udum os, ḵananda, “Siya osa'tta
         profeta we isun da profetana si awe.”16 Dingngoḻ ḵad Herod da ḵingwan Jesus, ḵanana, “Siya'ḵ John we Ambobonyag we impapungtuḻḵu
         uḻuna woḵ ummuli!” 17 Imbagan Herod ḵaḵna gapu'tte ḵingwana si awe. Siya nampadoḵma ḵan John woḵ impaibaḻudna
         te sinuppaḵan John we adimpun ni lintog iyunude asaw-ona'ḵ Herodias we asawan ni sunudnae
         aḵ Philip. 18 Ḵad patilayune ḵanan John we Ambobonyag, “Adimpun ni lintog taḵu iyunud asaw-om asawan
         ni sunudnu!” 19 Sadi amo dummalluwan ni sangan Herodias ḵan John woḵ pionae pagongat. Yaḵon adinapun
         lamog, 20 te maḵimut aḵ Herod ḵan John woḵ sinaḻaḵnibana. Te inigammunae naun-unan ḵan nanserbi
         ḵan Apudyus ḵad pionae dongngon da ibagan John taḵon ay nasaliduduwan atta dingngoḻna.21 Dummatong ḵad aḻgawe niyanaḵan Herod, sadi gundaway Herodias. Inayagan Herod da papangat
         ya da nangangatu we suḻdadu ya da losane madaydayaw atte probinsiya'd Galilee ta maḵagangganasda.
         22 Inninggaw babaḻasange abeng Herodias we nillumnoḵ si igaw da Herod woḵ nansala. Nas-om
         da Herod ya da mangilina ḵan siya woḵ ḵanana, “Ibagam nu ngai ḵodawom ta ittoḵ.” 23 Insapatana ḵanane, “Ittoḵ ngaimane ḵodawom, taḵon ay gogwan ni ampangataḵ.”24 Pun ummoy ni babaḻasang ḵan inana inimus woḵ ḵanana, “Ngai ḵodawoḵ?”Ḵanan inana, “Ḵodawom uḻun John we Ambobonyag.”25 Pun nanḵamuḵamu we nipauli babaḻasang atte Ari woḵ ḵanana, “Pioḵe paidatongnu we dagus
         uḻun John we Ambobonyag we maigga'tte duḻan.”26 Dingngoḻ ḵad ni Ari, amod pagay babawina yaḵon gapu ta insapatana'tte sinagung da
         adu we naayagan, mabaine adi angituttuwa'tte inkarina ḵan siya. 27 Pun daguse imbuun ni Ari suḻdadu ta idatongna uḻun John. Ummoy suḻdadu'tte babaḻḻudan
         woḵ pungtuḻana uḻun John. 28 Pun indatongna uḻun John we inniggada'tte duḻan woḵ innatodda'tte babaḻasang ta umoyna
         itton ḵan inana. 29 Dingngoḻ ḵad da disipulun John naḵwa ḵan siya, ummoyda innaḻa long-agna woḵ illibonda.Sa Namaḵanan Jesus Atta Lummabos Aḵ Limallibu(Mat. 14:13-21; Luk. 9:10-17; Jhn. 6:1-15)30 Nipauli ḵad da apostol ḵan Jesus, impaigammuda da losane ḵingwada ya da intuttududa.
         31 Ḵanan Jesus, “Intaḵu'tte bumbummaaw ta awad inon taḵu we umillong aḵ aḵit.” Te ampasapasani
         da umoyon ḵan dumatong ya naippun inondae angan. 32 Pun nambangkadae abus woḵ ummoyda si bumbummaaw.33 Inninggaw da adu we nangimatun ḵan dida ya nangila'tte ḵesananda, pun sintotoddaḵdae
         naḻpu'tta losane ili woḵ ummunada dummatong atte ayan da Jesus. 34 Dummatong ḵad da Jesus atte taḻantag ni baybay, lummogsadda'tte bangka. Innilana ḵad
         da amode tagu, ḵummadagu ḵan dida te isudan karnero we ippun anangḵon ḵan dida. Pune
         sadi, insaḻadnae nantuttudu'tta adu we banag ḵan dida. 35 Mummasdom ḵad, ummoy da disipulu ḵan Jesus woḵ ḵananda, “Naabuse mummasdom ya anna
         taḵu si bumbummaaw. 36 Ibagam ḵappos atta tagu ta umoyda ngumina'ḵ maḵan atta adani ye ili.”37 Yaḵon ḵanana'tta disipuluna, “Diḵayu amaḵan ḵan dida.”Ḵanan da disipuluna, “Siya ḵamman piom ḵanan inḵani ngumina'ḵ maḵane anggatad aḵ duwanggasute
         palata ta siya ipaḵanni ḵan dida?”38 Ḵanan Jesus, “Ḵamaan ḵad ain ni awad ḵan diḵayu we tinapay? Inḵayu ud angila.”Nangdasda ḵad, ḵananda, “Abuse limae tinapay ḵan duwae nidawise ugadiw.”39 Pun imbaganae patuḵduwonda da tagu ta mataḻtaḻbubungda si tuttuḻni. 40 Tummuḵduda ḵad, singgagasut da udume taḻbubung, sillilimampuḻu da udum. 41 Naabus ḵad, innaḻan Jesus limae tinapay ya sa duwae ugadiw woḵ nantangad ad langite
         nanggappiya ḵan Apudyus. Pun binisbisaḵna da tinapay ya da ugadiw woḵ innatodna'tta
         disipuluna ta iwaḻasda. 42 Pun nanganda losan woḵ nassugda. 43 Nagangputda ḵad, dinagup da apostol da nabun-an. Pun napnu nasawaḻan aḵ duwae aḵḵubaw.
         44 Da nangan, umoye limallibu da laḻaḵi, adipun niyiyap da bubai ya da abeng.Sa Nanaddaḻanan Jesus Atte Labaw Ni Danum(Mat. 14:22-33; Jhn. 6:16-21)45 Pun daguse nambangkaon Jesus da disipuluna ta umunada dumoḻmang ad Bethsaida. Pun
         pinaḻyawna da adu we tagu'tta ilida. 46 Ḵesanda ḵad, nanagada'ḵ Jesus atte beleg ta umoy alluwaḻu. 47 Lummabi ḵad, sissiya'ḵ Jesus atte beleg si inggawan da bangkan da disipuluna si gawan
         ni baybay. 48 Nan-isdung ḵad aḵ Jesus, innilana da disipulunae naayoayongdae nambangka te niyabot
         bibbid ḵan dida.Madam-an taḻun ḵad, nan-osog aḵ Jesus woḵ nanaddaḻan si labaw ni danume lausana oḵyan
         dida. 49-50 Yaḵon innilada ḵade nanaddaḻan atte labaw ni danum, amod de ḵimutda losan woḵ simpopoḵawda
         te ḵanandapun nu lagayan. Pun daguse ḵanan Jesus, “Tumuḻod ḵayu! Adi ḵayu maḵimut!
         Saḵon aḵ Jesus!” 51 Pun summaḵay atte bangka woḵ gumminoḵ bibbid. Pun amod de nantataag da disipuluna.
         52 Te taḵon ay nu innilada inonae namaadu'tte tinapay, adidapun os maawatan mipanggob
         si ḵabooḻana te tummungitong da pusuda.Sa Nangaanan Jesus Atta Saḵit(Mat. 14:34-36)53 Dummoḻmang ḵad da Jesus ya da disipuluna, dummatongda'd Gennesaret woḵ inggaḻutda
         bangkada si taḻantag ni baybay. 54 Pun lummogsadda'tte bangka. Da nangila ḵad ḵan Jesus, daguse immatunanda, 55 woḵ sintotoddaḵdae ummoy atta nampaliḵwose ili. Ummoyda binuligan da nasaḵit ya inniyoyda
         ḵan Jesus atte dinumane angdasanda ḵan siya. 56 Ngaimane ummayan Jesus we ili, daḵoḻ man baḵon nu ban-og, iyyuwayda pagay da nasaḵit
         ḵan siya'tta ayanae andadaḵngan da tagu. Ḵad nandagdagudae taḵon ay nu abuse tokkon
         da nasaḵit gayadan ni silupna. Pun losan da nandoḵ atte silupna, naḵaan da saḵitda.
         
            

         
      

   
      
         7
Sa Tinawid Da Judyu Atta Danaḵḵoḻda(Mat. 15:1-9)71 Sin-aḻgawan ḵad, ummoy nadagup ḵan Jesus da Pharisee ya da mimistulun ni lintoge naḻpu'd
         Jerusalem. 2 Innilada da udume disipulunae nangan yaḵon adidapun inunud ugali si inondae ambuḻu
         we intuttudun da Pharisee aḵ mibelang aḵ ampoḻḵas. 3 Te da Pharisee ya da udume Judyu, unudonda ugali ye tinawidda'tta danaḵḵoḻdae adidapun
         angan nu adidapun ambuḻu. 4 Ḵad nu maḻpuda'tte nginginnaan, adidapun angan nu adida umuna ambuḻu. Adu bos da udume
         ugali ye tinawidda'tta danaḵḵoḻda, isun da ugalida si ḵiwasanda da tasa, da ḵaḵappiyan
         ya da ḵanting. 5 Pun da Pharisee ya da mimistulun ni lintog, ḵananda ḵan Jesus, “Ngaipan da disipulum
         adi unudon ugali si inondae ambuḻu we tinawid taḵu'tta danaḵḵoḻ taḵu? Ngaipada angane
         adidapun inunud inondae ambuḻu?”6 Ḵanan Jesus, “Tuttuwa imbagan Apudyus ḵan Profeta Isaiah atte inggilina'tte Ugud Apudyus
         we mipanggob ḵan diḵayu we ḵapappailae ḵanana,“ ‘Da annae tagu, andayawda ḵan saḵon atta sungadda,yaḵon adayu da somsomoḵda ḵan saḵon.7 Ippun paat daḻat ni andayawanda ḵan saḵonte sa ituttududa abus da ugali ye ḵingwan da taguḵad ibagadae bilinḵu.’+8 Ḵaḵnat ḵoonyu te nan-awidanyu bilin Apudyus ta siya unudonyu ugalin da tagu.”9 Pune sadi pinagatupan Jesus woḵ ḵanana, “Aginlalaing ḵayu! An-awidanyu bilin Apudyus
         ta unudonyu ugaliyu. 10 Te sa inggilin Moses atte Ugud Apudyus, ḵanana, ‘Dayawom da amam ḵan inam,’ ya ‘Ngaimane
         an-ugud aḵ lawweng atte amana ḵan inana, aaddi ye magongat.’+11 Yaḵon sa ituttuduyu sabali. Te ituttuduyu we miyunud nu adipun tagu bumadang atta
         amana ḵan inana nu ittona badangna ḵan Apudyus. Iyunudyu we ibagana'tta amana ḵan
         inana ḵanane, ‘Sa ittoḵ oḵyan ḵan diḵayu, inkariḵe idatun ḵan Apudyus.’ 12 Ḵad nu imbagana ḵaḵnat, adiyupun ogon iyunude bumadang ḵan amana ya aḵ inana. 13 Gapu'tte sadi ye ugali ye ituttuduyu'tta adu we tagu, an-awidanyu Ugud Apudyus. Ḵad
         ḵoonyu bos da adu we ḵaḵna.”Sa Angaissaw Atte Tagu(Mat. 15:10-20)14 Pun inayagan os Jesus da tagu woḵ ḵanana ḵan dida, “Diḵayu losan, dongngonyu anna
         ta igammuwonyu. 15 Sa mibelang aḵ angaissaw atte tagu si antotollong Apudyus, daḵampun atte ngaimane
         lumnoḵ si sungadna yaḵon sa tumoḵwaḻ atte sungadna. 16 Diḵayu ḵad, gogomgomanyu da dingngoḻyu.”17 Tinenan ḵad Jesus da tagu woḵ nillumnoḵ atte boḻoy, inimus da disipuluna nu ngai pion
         ni impanina ḵanan. 18 Ḵanan Jesus, “Pun taḵon ay os diḵayu, daanyupun os ay maawatan da ituttuduḵ? Adiyupun
         ḵamman igammu we ngaimane lumnoḵ si sungad ni tagu, daḵampun aḵ mibelang aḵ angaissaw
         ḵan siya si antotollong Apudyus? 19 Te adidapun umoy atte somsomoḵna. Umoy atte buwangna ya niyattayda.” Imbagan ḵad Jesus
         sadi, piona ugudone losane maḵan ampoḻḵas, maḵwa ḵanon da tagu te daḵampun aḵ siya
         angaissaw ḵan siya si antotollong Apudyus.20 Pun pinagatupan Jesus woḵ ḵanana, “Sa maḻpu'tte somsomoḵ ni tagu, siya mibelang aḵ
         angaissaw ḵan siya si antotollong Apudyus. 21 Te sadi puun ni isun da sanae ḵasomsomḵan, adaḻugona daḵampun aḵ asawana, an-aḵaw,
         pumatoy, maḵadagdagas, 22 andomos atta ḵuḵuwan da udum, ḵoona da lawweng atta asintataguna, umallelaw, ḵoona
         da ḵababbain, maapos, an-amsew, ansoḵaḻ, ḵad andongdong-og. 23 Da sadi ye maḻpu'tte somsomoḵ ni tagu mibelang aḵ angaissaw ḵan siya si antotollong
         Apudyus.”Sa Pammatin Ni Bubai Ye Gentil(Mat. 15:21-28)24 Pun ḵesan aḵ Jesus woḵ ummoy atta saḵubna'd Tyre ya ad Sidon. Inniinggaw atte boḻoye
         indasana ḵad adinapun pione igammuwon da tagu we awad sidi. Yaḵon taḵon ay nu ḵatti,
         inigammuda. 25 Inninggaw bubai ye naaḻanan abengnae babaḻasang. Dingngoḻna ḵade awad aḵ Jesus, daguse
         ummoy ḵan siya. Dummatong ḵad, nanalluḵu si sinagung Jesus, 26 woḵ nandagdagu ḵan siya ta paḻyawona oḵyan aḻan atte abengna. Sa bubai ye sadi, niyanaḵ
         ad Phoenicia we saḵubna'd Syria ya sa ugudna ḵad Grineek. 27 Pun ḵanan Jesus we nangipani, “Unniyan ta umuna massug da abeng te daḵampun aḵ ambaḻu
         nu ipaḵanta ḵanon da abeng atta asu.”28 Ḵanan ni bubai, “On Apu yaḵon da asu ḵad, ḵanonda da dadaḵon da abenge angan.”29 Ḵanan Jesus, “Gapu'tte sanate insongbatnu, maḵwae inḵan. Tinenan ni aḻan abengnu.”
         30 Pun ummoyon bubai woḵ indasana abengnae innumbog atte ḵama. Ḵad tuttuwae tummoḵwaḻ
         aḻan ḵan siya.Sa Natuḻong Ya Naumoḻ31 Pun tinenan Jesus ad Tyre woḵ nangoy ad Sidon ya da saḵubna'd Decapolis ta mipauli'tte
         Baybay ad Galilee. 32 Inninggaw da nangiyoy si tagu we natuḻong ya naumoḻ. Pun nandagdaguda ḵan Jesus ta
         ipatayna oḵyan imana ḵan siya ta maḵaginga ḵan maḵadongoḻ.33 Imbattawan Jesus atta amoamode tagu woḵ ummabusdae duwa. Pun insuḻuḵna tammuduna si
         ingan ni laḻaḵi woḵ tinuppaana tammuduna pun intodoḵna bos atte delan ni laḻaḵi. 34 Pun nantangad ḵad aḵ Jesus ad langit, ummag-os woḵ ḵanana, “Ephphatha,” we sa piona
         ḵanan, “Mabuḵatanḵa.” 35 Pun daguse naḵadongoḻ ya naḵaan umoḻna woḵ anggodong an-uugudna.36 Imbilin Jesus ḵan didae adida paat ug-uggudon atta ngaiman. Yaḵon taḵon ay nu binilibilinna
         dida, amo inuguugudda. 37 Pun gattoḵe nataag da tagu woḵ ḵananda, “Ambaḻu da losane ḵingwana! Te maḵwae ḵaanona
         tuḻong ya umoḻ da tagu ta maḵadongoḻda ḵan maḵagingada.”

               	Exodus 20:12; 21:17; Deuteronomy 5:16; Leviticus 20:9.

Sa Namaḵanan Jesus Atta Opatlibu(Mat. 15:32-39)81 Da sadi ye aḻgaw, inninggaw da amoamode tagu we ḵasin nadagup ḵan Jesus. Gapu ta naippun
         ogon ḵanonda, inayagan Jesus da disipuluna woḵ ḵanana, 2 “Madaguwaḵ atta annae tagu te inninggawda ḵan ditaḵu'ḵ tuḻun aḻgaw pun ippun ogon
         ḵanonda. 3 Nu paḻyawoḵ didae nauuḻat, angunawa da udum ḵan dida si daḻan te adayu ili ye ayonanda.”4 Pune sadi, ḵanan da disipuluna, “Yaḵon dinu gay angaḻ-an taḵu'ḵ ipaḵan taḵu'tta annae
         tagu sina si bumbummaaw?”5 Pun ḵanan Jesus we nangimus, “Ḵamaan ni awad ḵan diḵayu we tinapay?”Ḵananda, “Pitu.”6 Ḵingwan ḵad Jesus, pinatuḵduna da tagu. Pun innaḻana pitu we tinapay woḵ nanggappiya
         ḵan Apudyus. Naabus ḵad, binisbisaḵna woḵ innatodna'tta disipuluna ta iwaḻasda'tta
         amoamode tagu. 7 Inninggaw os aḵite ugadiwe anḵabaḻan-og. Nanggappiya bos aḵ Jesus ḵan Apudyus woḵ
         impaiwaḻasna. 8 Losanda nangan pun nassugda. Dinagup ḵad da disipuluna da bunada, napnu pitu we danaḵḵoḻe
         aḵḵubaw. 9 Da nangan batug di opat libu. Pun pinaḻyaw Jesus da tagu'tta boboḻoyda.10 Pun daguse nambangkada'tta disipuluna ta umoyda'tte saḵubna'd Dalmanutha.Sa Paḵwan Da Pharisee Ḵan Jesus(Mat. 16:1-4)11 Pun inninggaw da udume Pharisee ye ummoy ḵan Jesus. Pionda padason, pun insaḻaddae
         nansosongbat. Ḵad ḵindawdae ḵoona nakaskasdaawe sinyal ta mapanoḵnoḵane aḵ Apudyus
         pagay nangibuun ḵan siya.12 Pun ummag-os aḵ Jesus si sigab ni somsomoḵna woḵ ḵanana, “Ngaipa da tagu sinsanae
         ḵodaḵodawondae angipailaaḵ aḵ nakaskasdaawe sinyal ḵan dida ta amanoḵnoḵe aḵ Apudyus
         nangibuun ḵan saḵon? Ibagaḵ ḵan diḵayu ḵatuttuwaan, ippun paat mipaila ḵan dida.”
         13 Imbagan ḵad Jesus sana, tinenana dida woḵ summaḵyatda'tte bangka ta dumoḻmangda.Sa Tuttudun Da Pharisee Ya Aḵ Ari Herod(Mat. 16:5-12)14 Pun da disipulun Jesus, naliwatandae nangaḻa'ḵ tinapay aḵ dinaanda. Inninggaw os-ossaane
         tinapay si bangka. 15 Pun ḵanan Jesus we namilin ḵan dida, “Ummanyu ta adi ḵayu maalisan atte yeast da Pharisee
         ya aḵ Herod.”16 Imbagan ḵad ay Jesus sadi, ḵanandae nan-uugud, “Imbagan ḵammos Jesus ḵaḵnat te naippun
         tinapay aḵ dinaan taḵu.”17 Inigammun ḵad Jesus da inugudda, ḵanana ḵan dida, “Ngaipa ḵayu ambinsaw atte adiḵayupun
         nangawit aḵ dinaanyu? Sissiya ḵammane adiḵayupun maḵaawat? Tummungitong ḵamman da
         pusuyu? 18 Taḵon ay nu annat da atayu, ḵuḻḵuḻḻaponyu. Taḵon ay os nu annat da ingayu, tuḻtuḻḻongonyu!
         Naliwatanyu ḵammane 19 sa namisbisaḵaḵ si limae tinapay, pinaḵanan taḵu da lummabos aḵ limallibu we tagu?
         Ḵad pigae aḵḵubaw nasawaḻe dinagupyu?”Ḵananda, “Nasawaḻan aḵ duwa.”20 Ḵanana, “Ḵad sa pitu we tinapay, pinaḵanan taḵu da opat libu we tagu. Ḵad pigae aḵḵubaw
         os dinagupyu we nasawaḻ?”Ḵananda, “Pitu.”21 Ḵanan Jesus, “Sissiya ḵammane adiyupun maawatan pion ni ugudoḵ ḵanan?”Sa Naḵuḻape Tagu22 Dummatong ḵad da Jesus ad Bethsaida, inninggaw da nangiyoy si laḻaḵi ye naḵuḻap ḵan
         siya. Nandagdaguda ta ipatayna imana'tte naḵuḻap ta maḵaila. 23 Pune sadi ḵiniwid Jesus naḵuḻap woḵ intallayna si igid ni ili. Pun tinuppaana atan
         ni naḵuḻap woḵ iyappadna imana ḵan siya. Ḵanana, “Awad pagay ilam?”24 Nantangad woḵ ḵanana, “On. Lamogḵu ilan da tagu yaḵon isudan ḵayu we anadtaddaḻan.”25 Pun impigwan Jesus iyyappad imana'tta atan ni naḵuḻap. Nandiyat ḵad ḵasin, maḵaila
         te amo pummadda ilana. 26 Ḵanan Jesus, “Inḵan aḵ ḵuwayu! Ḵad adiḵa mipauli'tte sadi ye ili.”Sa Nangipaigammuwan Peter Ḵan Jesus(Mat. 16:13-20; Luk. 9:18-21)27 Pune sadi ummoy da Jesus atta ili ye adani'd Caesarea Philippi. Sa nanadtaddaḻananda,
         ḵanan Jesus atta disipuluna, “Ngaiyaḵ atte ḵasomsomḵan da tagu?”28 Summongbat da disipuluna woḵ ḵananda, “Ḵanan da udume siḵa'ḵ John we Ambobonyag. Da
         udum, ḵanandae siḵa'ḵ Profeta Elijah. Da udum os, ḵanandae siḵa osa'tta profeta atte
         awe.”29 Ḵanan Jesus, “Diḵayu ḵad, ngaiyaḵ atte ḵasomsomḵanyu?”Ḵanan Peter, “Siḵa Kristu.”+30 Pun binilin Jesus didae adida ug-uggudon mipanggob ḵan siya'tta ngaiman.Sa Matoyan Ya Sa Umuliyan Jesus(Mat. 16:21-23; Luk. 9:22)31 Pune sadi insaḻad Jesus we nangituttudu'tta disipuluna nu ngai maḵwa ḵan siya'tte
         umali ye aḻgaw. Ḵanana, “Saḵone Abeng Di Tagu, ḵasapuḻane ampaḵaḻamaḵ. Da pallakayon
         da Judyu, da papangat da papadi ya da mimistulun ni lintog, idiyanda saḵon ya gongatonaḵ.
         Ḵad sa miḵaḵlu we aḻgaw, mataguwaḵ ḵasin.” 32 Impaḵaawat Jesus ḵan dida. Pun imbattawan Peter ta suppaḵana. 33 Yaḵon nansagung aḵ Jesus atta disipuluna woḵ ḵananae summanga ḵan Peter, “Ḵumassadḵa
         Satan! Te sa annat si somsomoḵnu daḵampun si pinion Apudyus yaḵon sa pion da tagu.”Da Ambalin Aḵ Disipulun Jesus(Mat. 16:24-28; Luk. 9:23-27; 14:27; 17:33; Jhn. 12:25)34 Pun inayagan Jesus da adu we tagu ya da disipuluna woḵ ḵanana, “Ngaimane pionae angunud
         ḵan saḵon, ḵasapuḻane an-awidana long-agna, buḵudona de krosna ya mitun-ud ḵan saḵon.
         35 Te ngaimane angipatog atte long-agna, matoy. Yaḵon sa angiḵatoy si pammatina ḵan saḵon
         ya gapu'tte Ambaḻu we Damag, itton Apudyus ḵan siya biyag aḵ inggana. 36 Te ngai ḵad ain maganab ni tagu nu anḵuwana da losane binaḵnang atte lubung yaḵon
         taḻaḵona ḵalidodwana ya madusa'ḵ inggana? Naippun! 37 Te naippun maḵwa'ḵ ipasanin ni tagu'tte biyagna. 38 Ngaimane angibain ḵan saḵone Abeng Di Tagu ya da tuttuduḵ si sanae ḵabasbassuḻane
         lunap, ibainḵu bos dida nu mipauliyaḵ ad luta. Te nu mipauliyaḵ buḻunanaḵ atta nasantuwane
         anghel ya ipailaḵ dayaw Amaḵ.”
         
            
               	Aḵ Kristu siya pinilin Apudyus aḵ Anagu ya An-ari.

            

         
      

   
      
         9
91 Pinagatupan Jesus woḵ ḵanana, “Ibagaḵ ḵan diḵayu ḵatuttuwaan, awad da udum ḵan diḵayu
         we adidapun yan matoy inggana'ḵ ilanda ḵabooḻan Apudyus si ampangatana.”Sa Nambaliwan Ni Ḵatollongan Jesus(Mat. 17:1-13; Luk. 9:28-36)2 Naḻaḵpus ḵad onom aḻgaw, inayagan Jesus da Peter, James ya aḵ John ta anagadadae mismu
         atte antaḵnange beleg. Sa angitotollonganda ḵan Jesus, naobos ḵatollongana, 3 ya sumilisiling silupna ḵad amod de itaḵnae naippun miyisuwana'd luta.4 Pune sadi, baag-en nampaila da Moses ḵan Profeta Elijah ḵan didae maḵaug-uggud ḵan
         Jesus. 5 Ḵanan Peter, “Mistulu, atopay baḻun ni annaan taḵu sina. Nu iyunudnu, angwa ḵani'ḵ
         tuḻu we sigay ta ḵuwam osa, ḵuwan Moses osa ya ḵuwan Profeta Elijah osa.” 6 Ippun igammuna'tta inugudna te ummamdan ḵimutda.7 Pune sadi nannaḵunaḵ libuu ḵan dida pun dingngoḻda gingae naḻpu'tte libuu we ḵanana,
         “Annaya Abengḵu we ay-ayatoḵ. Dongngonyu da ibagana.” 8 Baag-en nallangḻangada ḵad, ippun udum aḵ innilada yaḵon abus aḵ Jesus.9 Nan-osogda ḵad, ḵanan Jesus we namilin ḵan dida, “Adiyu ugudon atta ngaiman da innilayu
         inggana'ḵ umuliyaḵe Abeng Di Tagu.”10 Tinuttuwan da disipulu imbagana woḵ adidapun inug-uggud atta ngaiman. Yaḵon nan-asiimusda
         nu ngai piona ḵanan atte inugudnae umuli. 11 Pun ḵananda ḵan Jesus, “Ngaipan da mimistulun ni lintog ibagae ḵasapuḻane umuna'ḵ
         Profeta Elijah nu sa Kristu?”+12 Ḵanan Jesus, “Sa tuttududa tuttuwae umuna'ḵ Profeta Elijah umali ta umoyna iyuḻnus
         da losan. Awad os si nigili ye Ugud Apudyus mipanggob ḵan saḵone Abeng Di Tagu. Sa
         imbagana, ḵasapuḻane ampaḵaḻamaḵ ya am-amsewonda bos saḵon.+13 Yaḵon ibagaḵ ḵan diḵayu we nagangput ummali'ḵ Profeta Elijah pun ḵingwan da tagu da
         ngaimane pionda ḵan siya te sadi nigili'tte mipanggob ḵan siya.”+Sa Namaḻyawan Jesus Atte Aḻan(Mat. 17:14-21; Luk. 9:37-43)14 Nan-osog ḵad da Jesus, Peter, James ya aḵ John atte belege ummoy atta udume disipulu
         we tinenanda, innilada da amoamode tagu we nangaligummu ḵan dida. Inninggaw os da
         mimistulun ni lintoge naḵasossongbat ḵan dida. 15 Innilan ḵad da amoamode tagu'ḵ Jesus, amod de nantataagda woḵ daguse nandoḵdoḵasdae
         ummoy nampakumusta ḵan siya. 16 Ḵanan Jesus ḵan dida, “Ngai da nansosongbatanyu ḵan dida?”17 Ḵanan ni osa ḵan dida, “Mistulu, indatongḵu ḵan siḵa abengḵu we naaḻanan. Siya gapun
         ni naumoḻana. 18 Nu dumatong aḻan, pittuwaḵona ya antataḻbutab sungadna ḵan ngumalitod babana ḵad angunduḻ
         os. Nandagdaguwaḵ atta disipulum ta paḻyawonda aḻan ḵan siya yaḵon adidapun lamog.”19 Ḵanan Jesus, “Diḵayu we ippun pammatiyu si sanae lunap! Ḵamaan ni inggawaḵ ḵan diḵayu
         ya asi ḵayu amati? Ḵamaan ni ampatinggaan ni anusḵu ḵan diḵayu?” Pun ḵanana'tte aman
         ni abeng, “Idatongnu abeng ḵan saḵon.”20 Pun inniyoyna abeng ḵan siya. Innilan ḵad ay ni aḻan aḵ Jesus, daguse nabilaw abeng
         ya pinittuwaḵna woḵ nangayasḵasona pun antataḻbutab sungadna. 21 Pun ḵanan Jesus we nangimus atte amana, “Ḵamaan ni nangisaḻdanae ḵaḵna?”Ḵanan ni amana, “Insaḻadna si ḵaban-ogna. 22 Dam-ona ituppang si apuy ya sa danum ta gongatona. Madaguḵa ḵappos ta badangam diḵani
         nu lamognu.”23 Ḵanan Jesus, “Ngai ḵad ain ḵanam nu lamogḵu? Maḵwa da ngaiman si tagu we awad de pammatina
         ḵan Apudyus!”24 Pun daguse indangsoḻ ni amanae gumminga woḵ ḵanana, “Amatiyaḵ, yaḵon badanganaḵ ḵappos
         te potog.”25 Innilan ḵad Jesus we aduadu da tagu we sintotoddaḵe ummoy ḵan siya, sinuppaḵana aḻan
         woḵ ḵananae namaḻyaw, “Siḵae aḻane nangwa si natuḻongan ḵan naumoḻan ni annae abeng,
         lumawaḵa ya adiḵa ogon lumnoḵ ḵan siya.” 26 Naabus ḵade nantuḵituḵingona ḵan binilawna'ḵ amod, lummawa. Ḵad isun di ladag abeng.
         Pun sa ḵanan da adu we tagu, natoy. 27 Pun innonnan Jesus imana woḵ pinasiḵadna.28 Unipun nillumnoḵ da Jesus ya da disipuluna si boḻoye nandawosanda. Ummabusda ḵad,
         ḵananda ḵan Jesus, “Ngaipa ḵani adi maḵapaḻyaw atte aḻan si abeng?”29 Ḵanan Jesus, “Sa aḻane ḵatti, aditaḵupun maḵapaḻyaw nu adi taḵu alluwaḻu.”Sa Nangipigwaan Jesus Nangibag-an Si Matoyana Ḵan Umuliyana(Mat. 17:22-23; Luk. 9:44-45)30 Pun tinenan da Jesus sadi ye ili woḵ nangoyda'tte probinsiya'd Galilee. Adimpun Jesus
         pione igammuwon da tagu igawda, 31 te nantuttudu'tta disipuluna. Ḵanana, “Saḵone Abeng Di Tagu, mipuḻangaḵ atta ḵabusuḻḵu
         ya gongatonda saḵon yaḵon umuliyaḵ atte miḵaḵlu we aḻgaw.” 32 Yaḵon adidapun naawatan piona ḵanan ḵad adidapun inimus ḵan siya te naḵimtanda.Sa Ḵangatuwan(Mat. 18:1-5; Luk. 9:46-48)33 Dummatongda ḵad ad Capernaum, nillumnoḵda'tte boḻoy woḵ inimus Jesus atta disipuluna
         ḵanane, “Ngai nansosongbatanyu'tte daḻan?” 34 Yaḵon gummiginnoḵda te siya nansosongbatanda nu ngai ḵan dida ḵangatuwan. 35 Pun tummuḵdu'ḵ Jesus woḵ inayagana da nasawaḻan aḵ duwae disipuluna. Ḵanana ḵan dida,
         “Sa pionae ambalin aḵ ḵangatuwan, ḵasapuḻane ambalin aḵ napakumbaba ya sammilu'tta
         losane buḻunna.” 36 Pun innaḻana abeng woḵ pinasiḵadna si gaggawada. Binaḵwaḻna woḵ ḵanana ḵan dida, 37 “Ngaimane ammangili'tte isuna annae abeng gapu'tte pammatina ḵan saḵon, saḵon minangilina.
         Ḵad sa ammangili ḵan saḵon, minangilina bos nangibuun ḵan saḵon.”Da Adipun Sumullagi(Luk. 9:49-50)38 Ḵanan John ḵan Jesus, “Mistulu, innilani tagu we pinaḻyawna da aḻane inusarna ngadannu.
         Pun pinadasni igimau te daḵampun aḵ buḻun taḵu.”39 Ḵanan Jesus, “Adiyu igimau te sa angwa'tta nakaskasdaaw gapu si angusarana'tte ngadanḵu,
         adipun maḵwae an-ugud aḵ lawweng atte mipanggob ḵan saḵon. 40 Te ngaimane adipun sumullagi ḵan ditaḵu, buḻun taḵu. 41 Ibagaḵ ḵan diḵayu ḵatuttuwaan, ngaimane amainum ḵan diḵayu gapu ta diḵayu da disipulun
         Kristu, aaddi ye magungunaan ḵan Apudyus.”Sa Gapun Ni Maḵabasuḻan(Mat. 18:6-9; Luk. 17:1-2)42 Pinagatupan Jesus woḵ ḵanana, “Ngaimane anulisug ta maḵabasuḻ taḵon ay osa'tta annae
         ḵamḵamae tagu we amati ḵan saḵon, un-unnoyna nu mitaḵod daḵoḻe binatu we gilingan
         si bagangna ya miballu'tte baybay. 43-44 Nu sa imam gapun ni maḵabasuḻam, puttam! Te unnoyna paḵing imame umoy si biyag aḵ
         inggana nu sa wadawad duwae imam ya miballuḵa'd infiernu si apuye adipun paat masobsoban.+45-46 Ḵad nu sa suḵim gapun ni maḵabasuḻam, puttam os! Te unnoyna paḵing suḵime umoy si
         biyag aḵ inggana nu sa wadawad duwae suḵim ya miballuḵa'd infiernu. 47 Ḵad nu sa atam gapun ni maḵabasuḻam, uḵitom. Te unnoyna paḵing atame midoga si ampangatan
         Apudyus nu sa wadawad duwae atam ya miballuḵa'd infiernu. 48 Te ad infiernu, adipun paat matoy da ogose angan atta long-ag da tagu ya sa apuye
         adipun paat masobsoban.+49 “Da losane tagu, ḵasapuḻane ampaḵaḻamda ta bumaḻu ugalida, isuna maḵane ḵasapuḻane
         maasinan ta pumiya. 50 Ambaḻu asin yaḵon nu ippun ogon tamtamna, ngai inonae mipauli tamtamna ḵasin? Ḵad
         sosomḵonyu mipanggob atte usar ni asin ya an-asibadang ḵayu ta allin-awa ambubuḻunanyu.”
         
            
               	Malachi 4:5.

               	Da Psalm 22:1-18; 69:8, 9, 11, 20, 21; 118:22 ya Isaiah 53:3-12.

               	Matthew 11:13-14; 17:10-13; Mark 6:14-29 ya 11:32.

               	Da verse 44 ḵan 46, daḵampun aḵ nidoga'tta adu we dadaane ḵasuḻatane nigili si iblun
                     Mark atte Greek. Yaḵon da udume dadaane ḵasuḻatan si iblun Mark naippun da verse 44
                     ḵan 46 ḵad sa nigili'tta verse 44 ḵan 46 isuna verse 48.

               	Isaiah 66:24.

Sa Mipanggob Atte Idang(Mat. 19:1-12; Luk. 16:18)101 Pun tinenan da Jesus ad Capernaum woḵ ummoyda'tte probinsiya'd Judea woḵ dummoḻmangda'tte
         tawwang Jordan. Pune sadi naaligummu bos da amode tagu ḵan siya woḵ ḵasin os nantuttudu
         ḵan dida te siya ugalina.2 Inninggaw os da Pharisee ye ummoy namadas ḵan siya woḵ ḵananda, “Iyunud ḵamman ni
         lintog taḵu we idangan ni laḻaḵi asawana?”3 Ḵanan Jesus, “Ngai ḵad ain imbilin Moses ḵan diḵayu'tte awe?”4 Ḵananda, “Iyyunud Moses we angwa laḻaḵi'ḵ ḵasuḻatan aḵ amanoḵnoḵe idangana ya paḻyawona.”+5 Ḵanan Jesus, “Iyyunud Moses we idanganyu da asawayu te tummungitong da somsomoḵyu.
         6 Yaḵon sa nangwaan Apudyus atte lubung, ḵingwana da tagu'ḵ laḻaḵi ḵan bubai.+7 ‘Sadi gapunae tenan ni laḻaḵi da amana ḵan inana ḵad nitipun atte asawana, 8 ḵad didae duwa nambalinda'ḵ ossaane long-ag.’+ Daḵandapun ogon aḵ duwa yaḵon nan-ossaanda. 9 Pun da nantipunon Apudyus, adin oḵyan da tagu dida ansinaon.” 10 Nipauli ḵad da Jesus si boḻoyda, inimus da disipuluna nu ngai pion da inugudna ḵanan.
         11 Ḵanan Jesus, “Ngaimane laḻaḵi ye idangana asawana ya ḵasin angasawa, maḵabasuḻ si
         dagdagas. 12 Ngaiman ose bubai ye idangana asawana ya ḵasin angasawa, maḵabasuḻ si dagdagas.”Sa Namindisyunan Jesus Atta Abeng(Mat. 19:13-15; Luk. 18:15-17)13 Sin-aḻgawan ḵad ummoy da udume tagu nan-iyoy atta abengda ḵan Jesus ta ipatayna imana
         ya bindisyunana dida. Yaḵon sinuppaḵan da disipuluna dida. 14 Yaḵon summanga'ḵ Jesus woḵ ḵanana, “Iyunudyu we umali da abeng ḵan saḵon. Adiyu paadiyon
         dida te da tagu we isuda da midoga'tte ampangatan Apudyus. 15 Ibagaḵ ḵan diḵayu ḵatuttuwaan, ngaimane adina awaton ampangatan Apudyus we isun ni
         abeng, adipun paat midoga.” 16 Pun binaḵwaḻna da abeng woḵ impatayna imana woḵ binindisyunana dida.Sa Baḵnang(Mat. 19:16-30; Luk. 18:18-30)17 Alliblibbat ḵad da Jesus, inninggaw laḻaḵi ye nanoddaḵ woḵ ummoy si inggawan Jesus.
         Ḵananae nanalluḵu ḵan siya, “Ambaḻu we Mistulu, ngai ambaḻu we ḵooḵ ta ittanaḵ ḵan
         Apudyus atte biyag aḵ inggana?”18 Ḵanan Jesus ḵan siya, “Ngaipam saḵon awagan aḵ ambaḻu? Naippun udum aḵ ambaḻu yaḵon
         abus aḵ Apudyus. 19 Igammum da bilin Apudyus we ḵanana, ‘Adiḵa pumatoy, adiḵa maḵadagdagas, adiḵa an-aḵaw,
         adim taḵdoḻan da tinutuli, adiḵa ankuluk ya dayawom da amam ḵan inam.’ ”+20 Ḵanana ḵan siya, “Inggan ni ḵaban-ogḵu, tinuttuwaḵ losan da sadi ye bilin.”21 Naayatan aḵ Jesus we nangitotollong ḵan siya woḵ ḵanana, “Os-ossaan nangkurangam.
         Inḵa ingina da ḵuḵuwam ya ittom bayadda'tta ḵapus woḵ awad de binaḵnangnu we indulin
         Apudyus ad langit. Ḵad umaliḵa, tun-udonaḵ.” 22 Dingngoḻna ḵad imbagan Jesus, nadismaya woḵ ummoyone andadauy te baḵnabaḵnang.23 Pun nallangḻanga'ḵ Jesus atta disipuluna woḵ ḵanana, “Anḵamnut midog-an da babaḵnang
         si ampangatan Apudyus.” 24 Natataag da disipuluna'tte dingngoḻda imbagan Jesus yaḵon iḵasiḵasinna ḵanane, “Abengḵu,
         atomagay ḵamnut ni midog-an da tagu si ampangatan Apudyus! 25 Naḻaslasu lumnoḵan ni camel atte abut ni tanud nu sa midog-an ni baḵnang si ampangatan
         Apudyus.”26 Pun amo natataag da disipuluna woḵ ḵananda, “Pun ngai da maḵwae matagu nu?”27 Intotollong Jesus dida woḵ ḵanana, “Naippun paat tagu'ḵ ḵallamog. Yaḵon ḵan Apudyus,
         lamogna ḵoon da ngaiman.”28 Ḵanan Peter, “Ngai inonni nu? Te tinenanni da losan ta ambalin ḵani'ḵ disipulum.”29 Ḵanan Jesus, “Ibagaḵ ḵan diḵayu ḵatuttuwaan, ngaimane tenana boḻoyna, susunudna, amana,
         inana, da abengna ya da lutana gapu'tte angunudana ḵan saḵon ya sa angibagabagaana'tte
         Ambaḻu we Damag, 30 awatona si matattaguwana anginsinggasute ḵaadu nu da tinenana. Maatod da naadu we
         boḻoy, susunud, ina, abeng ya luta. Ḵad ampaḵaḻam os yaḵon sa umali ye timpu, maatod
         ḵan siya biyag aḵ inggana. 31 Sinsadi da adu we tagu we nangatu, mipababada ya da nababae tagu, mipangatuda si umali
         ye aḻgaw.”Sa Piḵlun Jesus We Nangibaga Si Matoyana Ḵan Umuliyana(Mat. 20:17-19; Luk. 18:31-34)32 Anagada ḵad da Jesus ad Jerusalem, ummun-una'ḵ Jesus. Natataag da disipuluna ya naḵimtan
         da nibuḻun ḵan siya. Pun imbattawan Jesus da nasawaḻan aḵ duwae disipuluna woḵ insaḻadnae
         angibaga'tta maḵwa ḵan siya. 33 Ḵanana, “Dongngonyu, annae anagada taḵu'd Jerusalem. Ḵad nu dumatong taḵu, saḵone
         Abeng Di Tagu mipuḻangaḵ atta papangat da papadi ya da mimistulun ni lintog. Ḵad ḵoddonganda
         saḵon aḵ matoy ya ipuḻangda saḵon atta Gentil, 34 ta ang-angyagonaḵ, tuptuppaanaḵ ḵan ap-aplitonaḵ ya asidaot saḵon gongaton. Yaḵon
         sa miḵaḵlu we aḻgaw, umuliyaḵ.”Sa Ḵindaw Da James Ḵan John(Mat. 20:20-28)35 Pun ummoy da John ḵan James we da abeng Zebedee ḵan Jesus woḵ ḵananda, “Mistulu, pionni
         ye ḵoom da ḵodawonni ḵan siḵa.”36 Ḵanan Jesus, “On, ngai ḵad ain pionyu we ḵooḵ ḵan diḵayu?”37 Ḵananda ḵan siya, “Nu madaydayawḵa'tte ampangatam, patuḵduwom ḵappos osa ḵan diḵani
         si madawinannu ya sa osa'tte madawigim.”38 Ḵanan Jesus, “Ippun igammuyu'tte ḵodawonyu! Maanusanyu ḵammane ampaḵaḻame isun ni
         ampaḵaḻamaḵ? Lamogyu ḵamman os matuḻodane matoye isun ni anḵaḵatoyḵu?”39 Ḵananda, “On! Lamogni.”Ḵanan Jesus ḵan dida, “On, isun ni ampaḵaḻamaḵ ampaḵaḻamanyu. Isuna bos anḵaḵatoyḵu
         anḵaḵatoyyu. 40 Yaḵon naippun ḵaḻabbongaḵe ampili nu ngai da tumuḵdu si madawinanḵu ḵan madawigiḵ
         te da annae saad insaganan Amaḵ atta nagangpute pinilina.”41 Dingngoḻ ḵad da simpuḻu we buḻunda, summangada ḵan James ya aḵ John. 42 Pun inayagan Jesus da disipuluna woḵ ḵanana, “Igammuyu we da nibelang aḵ ampangat
         atta Gentil, ipatutda da pionda'tta ipangatanda. Taḵon ay da nangangatu we tagu, daḵoḻ
         ḵaḻabbongandae angipangat atta taguda. 43 Yaḵon daḵampun oḵyan aḵ ḵaḵnat inonyu we angwa te ngaimane pionae nangatu ḵan diḵayu,
         ḵasapuḻane anserbi'tta buḻunnae isun di musassu. 44 Ḵad nu ngai ḵan diḵayu pionae ambalin aḵ ḵangatuwan, ḵasapuḻane anserbi'tta losane
         isun di musassu. 45 Siya unudonyu saḵone Abeng Di Tagu te daḵampun aḵ ummaliyaḵ ta anserbi da tagu ḵan
         saḵon. Yaḵon ummaliyaḵ ta anserbiyaḵ ḵan dida ya ittoḵ biyagḵu ta masubut da adu we
         tagu'tte madusaanda'tta basuḻda.”Aḵ Bartimaeus We Naḵuḻap(Mat. 20:29-34; Luk. 18:35-43)46 Pun dummatong aḵ Jesus ya da disipuluna'd Jericho. Ḵesanda ḵad, nibuḻun da amode tagu
         ḵan dida. Inggaw aḵ Bartimaeus we naḵuḻape abeng Timaeus we tummutuḵdu si igid ni
         ḵaḻsae antapatapaya. 47 Dingngoḻna ḵade awad aḵ Jesus we iNazareth, napapḵaaw woḵ ḵanana, “Jesus we ganaḵ
         Ari David,+ ḵadaguwanaḵ ḵappos!”48 Adu da ḵanandae nanuppaḵ ḵan siya, “Guminoḵḵa!” Yaḵon amo ḵananae nampoḵaw, “Siḵae
         ganaḵ Ari David, ḵadaguwanaḵ ḵappos!”49 Dingngoḻ ḵad ay Jesus, nansadang woḵ ḵanana, “Ayaganyu!”Pun ummoyda inayagan woḵ ḵananda, “Tumuḻodḵa! Tumaḵdogḵa te aḵ Jesus nampaayag ḵan
         siḵa.” 50 Pun daguse iwwaḻsin Bartimaeus taḵḵop ni silupna, nasaniḵad woḵ ummadani ḵan Jesus.51 Ḵanan Jesus, “Ngai piome ḵooḵ ḵan siḵa?”Ḵanana, “Mistulu, pioḵe maḵaila.”52 Ḵanan Jesus, “Inḵan! Gapu'tte pammatim ḵan saḵon, maḵailaḵa!” Pun daguse naḵaila woḵ
         nitun-ud ḵan siya.
         
            
               	Deuteronomy 24:1-4.

               	Genesis 1:27; 5:2.

               	Genesis 2:24.

               	Exodus 20:12-16; Deuteronomy 5:16-20.

               	Ganaḵ David - awag ni uuwayondae Messiah, dam-on da naḵuḻap usarone angawag ḵan Jesus.
                     Bigbigondae siya Messiah baḵon nu Kristu we pinilin Apudyus aḵ Anagu ya An-ari.

Sa Nanaydayawanda Ḵan Jesus Ad Jerusalem(Mat. 21:1-11; Luk. 19:28-40; Jhn. 12:12-19)111 Madam-an ḵad da Jesus ad Jerusalem, dummatongda'tte domangna'd Bethphage ya ad Bethany
         atte pon-ad ni Beleg Olives. Pun pinaunana da duwa'tta disipuluna. 2 Ḵanana, “Inḵayu si umasi ye ili. Ḵad nu dumatong ḵayu, odasanyu nipungode donkey ye
         daampun aḵ maḵabayuwan. Ḵad uḵasanyu ya indatongyu sina. 3 Nu awad angimus ḵan diḵayu ḵanane, ‘Ngaipayu uḵasan sanat?’ Ḵananyu we, ‘Ḵasapuḻan
         ni Apu, ḵad ipaulina sinae dagus.’ ” 4 Ummoyda ḵad, indasanda donkey atte ḵaḻsae nipungod atte lasin ni boḻoye adani'tte
         lewangan. Inuḵasanda ḵad, 5 inninggaw da asiḵasiḵade ḵananda, “Ngaipayu uḵasan sanat?” 6 Imbagada da imbilin Jesus ḵan dida woḵ iyyunud da sadi ye nangila.7 Inniyoyda ḵad ḵan Jesus, iyyap-apda da taḵḵop da silupda si odog ni donkey+ woḵ nangabayu'ḵ Jesus. 8 Ḵaaduwan atta tagu we inninggaw sidi iyyap-apda da taḵḵop da silupda'tte ḵaḻsae ayon
         Jesus. Da udum ḵad os lummapidda'tta pangan da ḵayu si igid ni ḵaḻsa woḵ iyyap-apda
         si ḵaḻsae ayona ta idayawda ḵan pasaaḻonda. 9 Da ummuna ya da ummun-unud, ḵanandae nanugtug-uy, “Madaydayaw aḵ Apudyus! Madaydayaw
         oḵyan umali ye imbuun Apudyus!+10 Madaydayaw ampangatan ni annae ganaḵ Ari David! Madaydayaw aḵ Apudyus we ḵangatuwan!”11 Dummatongda ḵad ad Jerusalem, nillumnoḵ aḵ Jesus si paway ni templo we boḻoy Apudyus
         woḵ nallangḻanga'tta losane inninggaw sidi. Gapu ta mummasdom, ummoyda'tta disipuluna'd
         Bethany.Sa Ḵayu We Adipun Amunga(Mat. 21:18-19)12 Mabigat ḵad, nauḻat aḵ Jesus si nipauliyandae naḻpu'd Bethany. 13 Nan-otap ḵad, andi ḵayu we fig we amod de tubuna woḵ ummadani ta ilana nu awad bungana.
         Dummatong ḵad atte ḵayu, abuse tubu te daampun amungaanda. 14 Pun ḵanana'tte ḵayu, “Adiḵapun ogon amunga.” Pun dingngoḻ da disipuluna imbagana.Sa Namaḻyawan Jesus Atta Allaḵlaḵu Atte Templo(Mat. 21:12-17; Luk. 19:45-48; Jhn. 2:13-22)15 Pun dummatongda ḵad ad Jerusalem, nillumnoḵ aḵ Jesus si paway ni templo woḵ pinaḻyawna
         da nallaḵu ya da ngumina'tta midatun ḵan Apudyus. Binalittuwaḵna bos da lamisaan da
         ansuḵsuḵat aḵ pilaḵ ya da tutuḵduwan da allaḵu'ḵ kalapati. 16 Iyyadina bos da ambubuḵude angoy si paway ni templo. 17 Pun nantuttudu woḵ ḵanana'tta tagu, “Sa nigili'tte Ugud Apudyus ḵanana, ‘Sa boḻoyḵu
         ngannonda boḻoye luluwaḻuwan da tagu'tta losane ili.’+ Yaḵon nambalinonyu'ḵ inggawan da tulisan.”+18 Dingngoḻ ḵad ay da papangat da papadi ya da mimistulun ni lintog da ḵingwan Jesus,
         singsingngitda nu ngai inondae ampagongat ḵan siya. Te ummogyatda ḵan siya te nataag
         da aduadu we tagu'tta intuttuduna. 19 Lummabi ḵad, tinenan da Jesus sadi ye siyudad.Sa Maadaḻ Atte Ḵayu We Adipun Amunga(Mat. 21:20-22)20 Bigbigat ḵad si lummausda'tte sadi ye ḵayu we fig, naḻangu we nidoga da lamutna. 21 Pun inḵagasmoḵ Peter imbagan Jesus woḵ ḵanana, “Mistulu, ilam ḵad ḵayu we fig we inaḻawagam
         woḵ naḻ-uy!”22 Ḵanan Jesus, “Amati ḵayu oḵyan ḵan Apudyus. 23 Ibagaḵ ḵan diḵayu ḵatuttuwaan, nu amati ḵayu we adipun anduwaduwa si pusuyu we mituttuwa
         da ibagayu, maḵwae ḵananyu'tte annae beleg, ‘Ḵumassadḵa ya an-atunḵa si baybay,’ ḵad
         aaddi ye mituttuwa. 24 Pun ngaimane ḵodawonyu ḵan Apudyus, aaddi ye ittona nu patiyonyu. 25-26 Ḵad nu alluwaḻu ḵayu ya awad sasangngaanyu'tta asintataguyu te naḵabasuḻda ḵan diḵayu,
         pakawanonyu ta aḵ Apudyus we Amayu'd langit pakawanona bos da basuḻyu.”Sa Ḵaḻabbongan Jesus(Mat. 21:23-27; Luk. 20:1-8)27 Pun nipaulida ḵasin ad Jerusalem. Nanadtaddaḻan ḵad aḵ Jesus atte paway ni templo,
         ummoy ḵan siya da papangat da papadi, da mimistulun ni lintog ya da pallakayon da
         Judyu. 28 Ḵanandae nangimus ḵan siya, “Ngai ḵaḻabbongame nangwa'tta ḵaḵna? Ngai nangitod ḵan
         siḵa si annae ḵaḻabbongam?”29 Ḵanan Jesus, “Awad de umunae imusoḵ ḵan diḵayu, ḵad nu songbatanyu, ibagaḵ os ḵaḻabbongaḵe
         nangwa'tta ḵaḵna. 30 Binonyagan ḵad John da tagu, dinu naḻpuwan ni ḵaḻabbongan John we nambonyag? Aḵ Apudyus
         baḵon nu da tagu?”31 Pun ḵanandae nan-uugud, “Ngai isongbat taḵu? Nu ḵanan taḵu we, ‘Naḻpu ḵan Apudyus,’
         ḵanana ḵan ditaḵu, ‘Ngaipayu adi pinati nu?’ 32 Yaḵon adipun maḵwae ḵanan taḵu we, ‘Naḻpu'tta tagu.’ ” Umogyatda nu ngai ḵoon da tagu
         ḵan dida te pinatida losane gattoḵe profeta'ḵ John. 33 Pun ḵananda ḵan Jesus, “Naippun igammuni.”Ḵanan Jesus, “Nu ḵaḵnat, umadiḵ os ibaga nu ngai nangitod si ḵaḻabbongaḵe angwa'tta
         sana.”
         
            
               	Isaiah 62:11; Zechariah 9:9. Sa donkey isuna banban-oge ḵabayu, sadi ḵabayuda si awe.

               	Psalm 118:25-26.

               	Isaiah 56:7.

               	Jeremiah 7:11.

Sa Pani Atta Gumagammole(Mat. 21:33-46; Luk. 20:9-19)121 Impanin Jesus we nan-ug-uggud woḵ ḵanana, “Inninggaw tagu we nammuḻa'ḵ aduadu we grape
         atte lutana. Pun ḵinabitina nampaliḵwos woḵ ummabut atte batu ta mauppunan ni baḻat
         da de grape nu asotonda. Nantaḵad os aḵ antaḵnange boḻoy ta inggawan da angguwaḻda.
         Pun impatangḵonna'tta udume gumagammole woḵ ummoy atte adayu we ili. 2 Dummatong ḵad timpu we ambuḻasanda'tta de grape, imbuun ni sinḵuwa osa'tta sammiluna'ḵ
         umoy angaḻa si billayna. 3 Yaḵon dummatong ḵad, dinoḵmaanda woḵ inap-aplit da gumagammole woḵ pinaḻyawdae awwakwakkay.
         4 Pun ḵasinna bos imbuun osa'tta sammiluna yaḵon isuna bose inaplitda uḻuna ya pinabainanda.
         5 Piḵluna ḵade nangibuun atta sammiluna, gingngatda dida. Adu bos da imbuunna woḵ inap-aplitda
         da udum ya gingngatda da udum. 6 Anungusna ḵad, imbuunna abengnae ay-ayatona te abus aḵ nabun-an, ḵanana'tte somsomoḵna,
         ‘Patganda pos pay nin abengḵu.’7 “Yaḵon dummatong ḵad abengna, ḵanan da gumagammole ye nantutuḻag, ‘Annaya angilaḵsun
         si annae mumuḻḻaan atta de grape. Awwayyu, gongaton taḵu ta anḵuwa taḵu da laḵsunna!’
         8 Pun dinoḵmaanda woḵ gingngatda. Nagangput ḵad, imballuda'tte lasin ni mumuḻḻaan de
         ladagna.”9 Ḵanan Jesus, “Ngai nin ay ḵoon ni sinḵuwa'tte mumuḻḻaan atta de grape atta gumagammole?
         Dumatong ḵad, gongatona dida ya impaayyuwanna mumuḻḻaan atta udume tagu. 10 Iḵagasmoḵyu oḵyan binasayu si nigili ye Ugud Apudyus we ḵanana,“ ‘Sa batu we indiyan da nantaḵad aḵ boḻoy, siyanambalinon Apudyus aḵ ḵapatogane batu we amapagdot atte boḻoy.11 Sa annae ḵingwan Apudyus, ambaḻubaḻu.Ḵad nakaskasdaaw atte ḵasomsomḵan taḵu!’ ”+12 Pun da papangat da Judyu, pionda doḵmaan aḵ Jesus te inigammudae inugudna pani ye
         mibusuḻ ḵan dida. Yaḵon tinenanda te naḵimtanda'tta adu we tagu.Sa Mipanggob Atte Bugis(Mat. 22:15-22; Luk. 20:20-26)13 Pun nangibuunda'tta grupun Ari Herod ya da udum atta Pharisee ta padasonda nu ankamali
         songbat Jesus ta siya ambatayandae angidaḻum. 14 Pun dummatongda ḵad ḵananda, “Mistulu, igammuni ye tuttuwa da losane ibagam. Ibagam
         ustu we adimpun biyangan nu ngai ḵasasaad da tagu. Ḵad igammuni bose ippun laḵsigom
         aḵ tagu yaḵon siya ituttudum da ḵatuttuwaan mipanggob si pinion Apudyus we ḵoonda.
         Pun ibagam ud ḵan diḵani nu lisalison taḵu lintog Moses nu ambayad ḵani'tta bugis
         atte Emperor ad Rome baḵon nu umadini?”15 Yaḵon inigammun Jesus we siḵapanda woḵ ḵanana, “Ngaipayu pappadason saḵon? Angidatong
         ḵayu ud aḵ ossaane palata ta ilaḵ.” 16 Nangiyoyda ḵad ḵanana, “Ngai simbosaḻ ḵan singngadan si anna?”Ḵananda, “Aḵ Emperor.”17 Ḵanan Jesus, “Nu ḵaḵnat ittonyu ḵan Emperor da ḵuwana, ḵad ittonyu bos da ḵuwan Apudyus.”
         Dingngoḻda ḵad ay da inugudna, nataagda.Sa Im-imus Atte Umuliyan Da Matoy(Mat. 22:23-33; Luk. 20:27-40)18 Pun ummoy da udume Sadducee+ ḵan Jesus. Dida osa'tta grupun da Judyu we adipun amati ye umuli da matoy. Ḵananda,
         19 “Mistulu, sa lintog taḵu we inggilin Moses ḵanana, ‘Nu awad laḻaḵi'ḵ angasawa ya natoye
         ippun abengda, ḵasapuḻane asaw-on os ni sunudna baḻu. Ḵad nu awad abengda, mibelang
         aḵ abeng ni natoy.’+20 Inninggaw ḵanu da pitu we ansusunude lallaḻaḵi. Nangasawa panguḻu yaḵon natoy atte
         daandapun maganaḵ. 21 Pun nipasani umasi ḵan siyae nambalin aḵ asawan ni baḻu. Pun natoy ose ippun abengda.
         Isuna bos atte ḵumaḵlu, 22 inggana'ḵ inasawana losan da pitu we ansusunud. Ḵad natoy da losane ippun abengda.
         Anungusna ḵad, natoy os baḻu. 23 Sa umali ye aḻgaw atte umuliyan da natoy, ngai ḵan dida ustu we sin-asawa'tte annae
         bubai te losanda inasawa?”24 Ḵanan Jesus we summongbat, “Nankamali ḵayu te adiyupun naawatan nigili ye Ugud Apudyus
         ya sa ḵabooḻana. 25 Te nu umuli da natoy, adidapun ogon angasawa baḵon nu miyasawa te isuda da anghel
         ad langit. 26 Ḵad sa mipanggob atte umuliyan da natoy, iḵagasmoḵyu oḵyan binasayu'tte inggilin Moses
         mipanggob si umapuapuye ḵayu we ḵanana, ‘Saḵon Apudyus da Abraham, Isaac ya aḵ Jacob?’+27 Sa piona ugudon, siya Apudyus da matattagu, daḵampun aḵ Apudyus da natoy. Diḵayu we
         adipun amati'tte umuliyan da natoy, gattoḵe nankamali ḵayu!”Sa Ḵapatogan Atta Bilin Apudyus(Mat. 22:34-40; Luk. 10:25-28)28 Inninggaw mistulun ni lintoge nandodongngoḻ si ug-uggud da Sadducee ya aḵ Jesus woḵ
         dingngoḻna ustu we insongbat Jesus ḵan dida. Pun ḵanana, “Ngai ḵapatogan atta bilin
         Apudyus?”29 Ḵanan Jesus, “Annaya ḵapatogan atta bilinna, ‘Andongoḻ ḵayu we ganaḵ Israel, os-ossaan
         Apu taḵu we aḵ Apudyus, naippun udum. 30 Ḵasapuḻane ayatom aḵ Apu we Apudyusnu atte amine pusum ya amine ḵalidodwam ya amine
         somsomoḵnu ya amine ḵinosdoḻnu.’+31 Ḵanan ni ḵumagwae ḵapatogan atta bilinna, ‘Ḵasapuḻane ayatom da asintatagume isun
         ni an-aayatnu si long-agnu.’+ Naippun udum aḵ napatpatog nu da annae duwa.”32 Ḵanan ni mistulun ni lintog, “Mistulu, tuttuwa ḵaname os-ossaan Apudyus ḵad naippun
         udum.+33 Tuttuwa bos ḵaname ḵasapuḻane ayaton taḵu'ḵ Apu we Apudyus taḵu atte amine pusu taḵu
         ya amine somsomoḵ taḵu ya amine ḵinosdoḻ taḵu.+ Ḵan ayaton taḵu bos da asintatagu taḵu we isun ni an-aayat taḵu si long-ag taḵu.+ Napatpatog pagay aḵ amod anuttuwaan taḵu'tta duwae bilin nu sa angidatunan taḵu'tta
         masgobe ayam ya da udume maatod ḵan Apudyus.”34 Dingngoḻ ḵad Jesus ḵinalaingna'tta songbatna ḵanana, “Madam-anḵa midoga si ampangatan
         Apudyus.” Pun inggan ni sadi, naippun ogon maḵaituḻode an-imus ḵan Jesus.Sa Mipanggob Ḵan Kristu(Mat. 22:41-46; Luk. 20:41-44)35 Nantuttudu ḵad aḵ Jesus atte paway ni templo ḵanana, “Ngaipan da mimistulun ni lintog
         ibagae aḵ Kristu siya ganaḵ Ari David? 36 Te aḵ Ari David we mismu ngannona'ḵ Kristu Apuḵ. Te sa imbagana, impaspasmoḵ ni Ispiritu
         Santu ḵan siyae ḵanana,“ ‘Ḵanan Apudyus atte Apuḵ: Tumuḵduḵa'tte madawinanḵuinggana'ḵ oḻgoḵ da ḵabusuḻnu.’ ”+37 Pinagatupan Jesus woḵ ḵanana, “Nu ḵanan Ari David we mismu we aḵ Kristu Apuna, ngai
         inonae ganaḵna bos nu?” Ḵad da amode tagu, pipiondae nandodongngoḻ atta inugudna.Da Mimistulun Ni Lintog(Mat. 23:1-36; Luk. 20:45-47)38-39 Pinagatupan Jesus we nantuttudu woḵ ḵanana, “Ummanyu'tta mimistulun ni lintog te piondae
         alliḵliḵwose ansisillup atta langgoyod. Ampilida'tta ḵabaḻuwane tutuḵduwan atta sinagoga+ ya pionda bose mapatganda'tta ampakumusta ḵan dida atta lugar we andaḵdaḵngan da
         adu we tagu. Ḵad pipionda midayawda nu awad gayagaya. 40 Allelawonda da baḻu ta aḻanda da ḵuḵuwada ya da boḻoyda ḵad anduanduwonda da luwaḻuda
         si sinagung da adu we tagu ta analingodda'tta ḵoḵoḵḵonda. Ḵad sana amo amadagson atte
         madusaanda.”Sa Atod Ni Baḻu(Luk. 21:1-4)41 Pun ummoy aḵ Jesus atte templo woḵ tummuḵdu si adanin ni angitub-unganda'tta atode
         pilaḵ. Intotollongna da ummoy nangitub-ung atta pilaḵda. Adu da baḵnange nangitub-ung
         aḵ daḵoḻe gatad. 42 Ummoy os ḵapuse baḻu woḵ intub-ungna duwae anḵabaḻan-oge ḵulipangpange ḵababaan patogna'tta
         losane pilaḵ. 43 Pun inayagan Jesus da disipuluna woḵ ḵanana, “Ibagaḵ ḵan diḵayu ḵatuttuwaan, naad-adu
         intub-ung ni annae ḵapuse baḻu nu da losane nangitub-ung si iiggaan ni atod. 44 Te da udum, innatodda da nasawaḻ atta binaḵnangda. Yaḵon sa baḻu ḵad, taḵon ay nu
         ḵapus, innatodna losane iḵataguna.”
         
            
               	Psalm 118:22-23.

               	Da Sadducee dida da grupu we ḵaaduwan da padi ye ampangat atte templo. Sa ḵasomsomḵanda'tta
                     long-agda nangatngatuda nu da udume tagu ya da udume padi. Da patiyonda ḵan ḵoḵoḵḵonda
                     nisabali'tta Pharisee. Amo umman da pas-oman gubilnun da iRome ta naippun sumullagi'tta
                     iRome ya da Judyu.

               	Deuteronomy 25:5-6.

               	Exodus 3:6, 15.

               	Deuteronomy 6:4-5.

               	Leviticus 19:18.

               	Deuteronomy 4:35; 6:4; Isaiah 45:21.

               	Deuteronomy 6:5. 

               	Leviticus 19:18.

               	Psalm 110:1.

               	Sinagoga - ilanyu 1:21.

Sa Mipanggob Si Madadailan Ni Templo(Mat. 24:1-2; Luk. 21:5-6)131 Lummawa ḵad aḵ Jesus atte paway ni templo, ḵanan ni osa'tta disipuluna, “Mistulu,
         ilam ḵad da andi ye ambabaḻu we batu we nangwada'tte templo ya da boḻoy.”2 Ḵanan Jesus, “Ilanyu sinsadi da annae danaḵḵoḻe boḻoy. Yaḵon sa umali ye aḻgaw, maamin
         miwaḵas da sana ya naippun mabun-an taḵon ay ossaane batu.”Sa Ampaḵaḻaman Atte Umali Ye Aḻgaw(Mat. 24:3-14; Luk. 21:7-19)3 Pun nanagadada'tte Beleg Olives woḵ tummuḵdu'ḵ Jesus we nansinagung si paway ni templo.
         Unipun ummadani ḵan siya da Peter, James, John ya aḵ Andrew woḵ ḵananda, 4 “Apu, ḵamaan ni maḵwaan ni imbagam ḵan diḵani ḵan ngai sinyale angigammuwanni ye madam-an
         mituttuwaanda?”5 Ḵanan Jesus, “Ummanyu ta adi ḵayu maallelaw. 6 Te sa umali ye aḻgaw, adu da tagu we umali ya usaronda ngadanḵu ya ang-angwadae dida
         Kristu, gapu si ḵanandae ‘Saḵon Kristu,’+ ḵad adu da tagu we allelawonda. 7 Ḵad nu dongngonyu we awad gubat atta adani ḵan adayu we ili, adi ḵayu umogyat te ḵasapuḻane
         maḵwa da sana. Yaḵon daampun yan anungus ni lubung. 8 Te anggugubat yan da adu we ili ya da adu we gubilnu. Ḵad awad os da lunig ḵan inggi
         atta adu we ili. Yaḵon da sana, isun ni misaḻdan da losane ampaḵaḻamane isuna bubai
         ye anggumut.9 “Ummanyu te doḵmaanda ḵan idaḻum diḵayu'tta ḵuḵunsisaḻ+ ya aplitonda diḵayu'd daḻom atta sinagoga. Gapu'tte pammatiyu ḵan saḵon, midaḻum
         ḵayu bos atta gobernor ya da ari ḵad maittan ḵayu'ḵ gundawaye angiwaḻagawag atte Ambaḻu
         we Damag ḵan dida. 10 Ḵasapuḻane umuna yan mibaga Ambaḻu we Damag atta losane ili'tte luta asiyot anungus
         ni lubung. 11 Ḵad nu sumaḻyaonda diḵayu, adi ḵayu ambinsaw atta isongbatyu yaḵon ibagayu da ngaimane
         mipaigammu ḵan diḵayu si sadi ye timpu. Te daḵampun ḵan diḵayu maḻpuwan ni ibagayu
         yaḵon sa Ispiritu Santu.12 “Awad os da udume ituyuḵ da sunudda'tta papangat ta gongatonda dida. Ḵaḵna bos atta
         ama, ituyuḵda bos da abengda'tta papangat ta gongatonda bos dida. Busuḻon os da abeng
         da amada ḵan inada ḵad pagongatda bos dida. 13 Sasangngaan os diḵayu'tta losane tagu gapu ḵan saḵon. Yaḵon ngaimane angiyattom atta
         losane ampaḵaḻaman ya gogomgomana pammatina, matagu'ḵ inggana.”Sa Madadailana'd Jerusalem(Mat. 24:15-28; Luk. 21:20-24)14 Pun pinagatupan Jesus woḵ ḵanana, “Nu ilanyu ḵaog-ogyate dumadaile sisiḵad si lugar
         we ippun oḵyan ḵaḻabbonganae inggaw,+ maawatan oḵyan da ambasa. Pun da inggaw atte probinsiya'd Judea, umawidda oḵyan atta
         bebbeleg. 15 Sa tagu we awad si otop ni boḻoyna, umawid oḵyane dagus ta mataguwana ya adi mataḵtaḵe
         lumogsade umoy angaḻa'tta ḵuḵuwana. 16 Sa awad atte pappayaw, ḵasapuḻane adi oḵyan mataḵtaḵe mipauli si boboḻoye umoy angaḻa'tta
         silupna. 17 Sa sadi ye aḻgaw, ḵaddagu da mabugi ya da antagibi. 18 Iluwaḻuyu ta sa ampaḵaḻaman adi oḵyan miyaspuḻ si ageled. 19 Te sa sadi ye timpu umamdan ampaḵaḻaman, naippun paat miyisuwana inggan ni naḵwaan
         ni lubung inggana sinsana, ḵad naippun os miyisuwana'tte umali ye aḻgaw. 20 Ḵad nu adin Apu pinaabobba da aḻgaw, naippun tagu'ḵ matagu. Yaḵon gapu'tte ḵadaguna'tta
         pinilinae taguna, pinaabobbana sadi ye aḻgaw.”21 Ḵanan os Jesus, “Sa sadi ye timpu, nu awad ḵananae, ‘Ilanyu, annaya Kristu,’ baḵon
         nu, ‘Andiya,’ adiyu patiyon. 22 Te ampaila da umallelawe tagu ya ibagadae dida Kristu ya awad os da angibagae dida
         profeta. Ḵad angipailada'tta nakaskasdaaw ta amanoḵnoḵe awad ḵabooḻanda ta allelawonda
         da tagu, taḵon ay da pinilin Apudyus, nu maḵwa. 23 Yaḵon ummanyu te inggallapuḵ binagbagaan diḵayu mipanggob atta losane banag si daanda
         maḵwaan.”Sa Umaliyan Ni Abeng Di Tagu(Mat. 24:29-31; Luk. 21:25-28)24 Pinagatupan Jesus woḵ ḵanana, “Nu magangput ampaḵaḻamanda, gumiḵbot init. Sa soḻag
         ḵad, adipun ogon allangḻang. 25 Maottag da bituwone maḻpu'd langit ḵad miyugayug da losane awad ad langit.+26 Ḵad ilanda saḵone Abeng Di Tagu we umali ye midoga'tta libuu.+ Ḵad ilanda bos ummamdane ḵabooḻaḵ ḵan ḵinapaddan ni ḵinaapudyusḵu. 27 Ḵad ibuunḵu da anghelḵu'tta losane dugyun ni lubung ta umoyda dagupon da losane pinilin
         Apudyus we taguna.”Sa Maadaḻ Atte Ḵayu We Fig(Mat. 24:32-35; Luk. 21:29-33)28 Ḵanan os Jesus, “Annaya somsomḵonyu mipanggob atte ḵayu we fig ta an-adaḻanyu. Nu
         ilanyu we alloḻota da pangada ya summimitda, igammuyu we madam-an dagun. 29 Ḵad nu ilanyu bose maḵwa da losane imbagaḵ, igammuyu we madam-an mipauliyaḵ. 30 Ibagaḵ ḵan diḵayu ḵatuttuwaan, sissiyae matattagu da udume tagu si annae lunap atte
         mituttuwaan da losane imbagaḵ ḵan diḵayu. 31 Amungtu losan da awad ad langit ya sina'd luta yaḵon adipun amungtu da ugudḵu.”Sa Dumaḵngan Ni Abeng Di Tagu(Mat. 24:36-44)32 Pinagatupan Jesus woḵ ḵanana, “Naippun angigammu'tte aḻgaw baḵon nu timpu we mituttuwaanda.
         Taḵon ay da anghel ad langit, ippun igammuda. Ḵad taḵon ay saḵone Abeng Apudyus ippun
         os igammuḵ. Te ippun udum aḵ angigammu, abus aḵ Apudyus we Ama. 33 Pun ummanyu ya pasig ḵayu naḵasagana te ippun igammuyu nu ḵamaan ni maḵwaanda. 34 Mipaniyaḵ atte ansagsaganae umoy si adayu we ili. Ipaayyuwanna boḻoyna'tta sammiluna,
         ḵad ittona biyang ni sin-ossaossa'tta ustu we ḵewaaḻda. Ḵad bilinona angguwaḻda ta
         adi masuyop. 35 Pun ansagana ḵayu te ippun igammuyu nu ḵamaan ni mipauliyaḵe simboḻoy, ḵugḵugab, gawallabi,
         madam-an taḻun, baḵon nu wiḵwiḵis. 36 Ḵad nu madanatongaḵ, adiḵ oḵyan odasan diḵayu we masusuyop. 37 Da sanae imbilinḵu ḵan diḵayu, ibilinḵu bos atta losane tagu ta ansagana ḵayu losan.”
         
            
               	Kristu - sa piona ugudon siya pinilin Apudyus aḵ Anagu ya An-ari.

               	Sa de Greek, da ḵuḵunsisaḻ ngannonda Sanhedrin. Sana isun ni korti ye andaḵdaḵngan
                     da papangat da papadi, da papangat da Judyu ya da mimistulun ni lintog ta dida anḵuwis.

               	Daniel 9:27; 11:31; 12:11.

               	Isaiah 13:9-13; 24:21-23; 34:4; Ezekiel 32:7-8; Joel 2:10, 31; 3:15; Amos 8:9.

               	Daniel 7:13-14.

Sa Inondae Angongat Ḵan Jesus(Mat. 26:1-5; Luk. 22:1-2; Jhn. 11:45-53)141 Duwan aḻgaw ya asiyot Gayagayan da Judyu we ngannonda Nallausan+ ya sa Gayagayae ngannonda Tinapaye Naippun Yeastna. Da papangat da papadi ya da mimistulun
         ni lintog, singsingngitda inondae anoḵma ḵan Jesus we adipun maigammu ta gongatonda.
         2 Ḵananda, “Adi taḵu iyaspuḻ si gayagaya ta adi magulu da tagu.”Sa Nangisigan Ni Bubai Atte Bangbanglu We Nard(Mat. 26:6-13; Jhn. 12:1-8)3 Sa inninggawan da Jesus ad Bethany, naḵaḵanda'ḵ ḵuwanda Simon we naleprosy si awe.
         Nanḵaḵaḵanda ḵad, dummatong bubai ye innawitna napan-ige nard we ampatoge bangbanglu
         we naigga si ban-oge angange alabaster. Bintaḵna suḵop ni angang woḵ inisigna si uḻun
         Jesus.4 Da udum ḵad, summangada woḵ ḵananda'tte sin-ossaossa ḵan dida, “Ngaipana tangtanggaon?
         5 Ingnginana oḵyan aḵ naḵapatgasutane palata ta maatod atta ḵapus.” Pun sinangsang-anda
         bubai.6 Yaḵon ḵanan Jesus, “Sinnamaḻna! Ngaipayu dellawon ḵingwan ni sanate bubai? Sa ḵingwana
         ḵan saḵon ambaḻubaḻu. 7 Te patilayune anna da ḵapus ḵan diḵayu, ḵad taḵon ay ngai ye aḻgaw lamogyu badangan
         dida. Yaḵon saḵon ḵad, adiyaḵpun patilayun anna ḵan diḵayu. 8 Ḵingwana ḵaḻabbongana. Inisigna bangbanglu si long-agḵu ta misagana'tte milibonaḵ.
         9 Ibagaḵ ḵan diḵayu ḵatuttuwaan, dinumane miwaḻagawagan ni Ambaḻu we Damag atte losane
         lubung, maug-uggud ḵingwan ni annae bubai ta angiḵagasmoḵanda ḵan siya.”Sa Naḵatuḻagan Judas We Angituyuḵ Ḵan Jesus(Mat. 26:14-16; Luk. 22:3-6)10 Aḵ Judas Iscariot osa'tta nasawaḻan aḵ duwae disipulun Jesus, ummoy atta papangat
         da papadi ta antutuḻaganda inonae angituyuḵ ḵan Jesus ḵan dida. 11 Amod pagay layadda'tte dingngoḻda woḵ inkaridae angitodda'ḵ pilaḵ. Pun insaḻad Judas
         we ang-angngit si gundawaynae angituyuḵ ḵan siya.Sa Angisaganaanda Si Anungus Ni Maḵaḵananda Ḵan Jesus(Mat. 26:17-25; Luk. 22:7-13, 21-23; Jhn. 13:21-30)12 Sa umunae aḻgaw dummatong Gayagayan da Judyu we ngannonda Tinapaye Naippun Yeastna,
         ḵad sadi nangisidaanda si ubbun ni karnero para'tte Gayagayae ngannonda Nallausan.
         Pun ummoy da disipuluna ḵan siya woḵ ḵananda, “Dinu piome inḵani angisaganaan atte
         ḵanon taḵu si Gayagayae ngannon taḵu Nallausan?”13 Pun imbuun Jesus da duwa'tta disipuluna woḵ ḵanana ḵan dida, “Inḵayu'tte siyudad ḵad
         nu dumatong ḵayu, abotonyu laḻaḵi ye umoy anaḵdu. 14 Ḵad mitun-ud ḵayu ḵan siya'tte boḻoye ayana ḵad ḵananyu'tte simboḻoy, ‘Paimus ni mistulu
         taḵu ḵan siḵa nu dinu kuwartu we anḵaḵananda'tta disipuluna atte timpun ni Gayagayae
         ngannon taḵu Nallausan?’ 15 Ipuyutna ḵan diḵayu daḵoḻe kuwartu'tte ngatu we misaganaan da ḵasapuḻan taḵu. Isaganayu
         da ḵanon taḵu sidi.”16 Pune sadi, ummoy da duwa'tta disipuluna'tte siyudad. Pun tuttuwa da losane imbagan
         Jesus ḵan dida. Pun insaganada da ḵanonda si Gayagayae ngannonda Nallausan.17 Lummabi ḵad, ummoy da Jesus ya da disipuluna'tte sadi ye boḻoy. 18 Sa anḵaḵaḵananda ḵanan Jesus, “Ibagaḵ ḵan diḵayu ḵatuttuwaan, awad de osa ḵan diḵayu
         we maḵaḵane angituyuḵ ḵan saḵon.”19 Bummaduuḻ da disipulu woḵ nasin-ossadae nangibaga ḵan siya ḵanane, “Daḵampun ḵan saḵon.”20 Ḵanana, “Osa ḵan diḵayu we nasawaḻan aḵ duwa, sa maḵasawsaw ḵan saḵon atte tinapay
         si annae maḻuḵung. 21 Te saḵone Abeng Di Tagu, ḵasapuḻane matoyaḵ te siya impaigilin Apudyus atte awe. Yaḵon
         ḵaddagu tagu we angituyuḵ ḵan saḵon. Unoyna adi niyanaḵ.”Sa Anungus Ni Naḵaḵanan Jesus Atta Disipuluna(Mat. 26:26-30; Luk. 22:14-20; 1Co. 11:23-25)22 Anḵaḵaḵanda ḵad, innaḻan Jesus tinapay woḵ nanggappiya ḵan Apudyus. Binisbisaḵna woḵ
         innatodna ḵan dida woḵ ḵanana, “Aḻanyu. Annaya long-agḵu.”23 Pun innaḻana bos sintasae bayase grape woḵ nanggappiya ḵan Apudyus. Naabus ḵad, innatodna
         ḵan dida woḵ losanda ininum. 24 Ḵanan Jesus, “Sana daḻaḵe amanoḵnoḵ atte Baru we Tuḻag Apudyus atta tagu. Nu matoyaḵ,
         pumoy-as daḻaḵ ta mapakawan da adu we tagu. 25 Ibagaḵ ḵan diḵayu ḵatuttuwaan, adiyaḵpun ḵasin uminum atte bayase grape inggana si
         aḻgawe maḵainumaḵ ḵan diḵayu'tte ḵaḵḵopyae bayase grape atte ampangatan Apudyus.”26 Naabus ḵad, ḵinantada ḵantae pammadayaw ḵan Apudyus asidaot umoyon atte Beleg Olives.Sa Nangibag-an Jesus Si Amuḵlitan Peter Ḵan Siya(Mat. 26:31-35; Luk. 22:31-34; Jhn. 13:36-38)27 Anadtaddaḻanda ḵad, ḵanan Jesus atta disipuluna, “Losan ḵayu umawid ya ummabusaḵ.
         Te ḵanan ni nigili ye Ugud Apudyus, ‘Gongatoḵ anangḵon atta karnero ḵad masinasinada.’+28 Yaḵon umuliyaḵ ḵad, umunaaḵ umoy atte probinsiya'd Galilee nu diḵayu.”29 Ḵanan Peter, “Taḵon ay nu tenan da buḻunḵu siḵa, adiḵpun paat siḵa tenan.”30 Ḵanan Jesus, “Ibagaḵ ḵan siḵa ḵatuttuwaan, daampun ḵawitan anullaḵuḵ aḵ madam-an taḻun,
         amiḵluwom saḵon puḵlitan.”31 Pun ḵanan Peter we nangipatut, “Taḵon ay nu ḵasapuḻane maḵaḵatoyaḵ ḵan siḵa, adiḵpun
         paat puḵlitan siḵa.” Pun ḵaḵna bos imbagan da udume disipulu.Sa Nalluwaḻuwan Jesus Ad Gethsemane(Mat. 26:36-46; Luk. 22:39-46)32 Dummatong ḵad da Jesus ya da disipuluna'tte igawe ngannonda Gethsemane, ḵanana, “Tumuḵdu
         ḵayu yan sina ta iyyaḵ alluwaḻu.” 33 Pun inayagana da Peter, James ya aḵ John woḵ naḵaoyda. Inggan ni sadi, amod de binimbinsawna
         ya nasaliduduwan somsomoḵna. 34 Pun ḵanana ḵan dida, “Amod de sigab ni somsomoḵḵu we isun di siya iḵatoyḵu. Inggaw
         ḵayu'tte anna ta pasig ḵayu ansasaggana.”35 Bummattawa'ḵ aḵit woḵ nalluḵbube nalluwaḻu, nu maḵwa adi oḵyan mapagatupan ampaḵaḻamane
         maḵwa ḵan siya. 36 Ḵanana, “Ama, lamognu ḵoon da ngaiman, nu maḵwa oḵyan, iligsim saḵon si annae ampaḵapaḵaḻamaḵ.
         Yaḵon daḵampun si pinioḵ maḵwa yaḵon sa piniom.”37 Nipauli ḵad atte nanenana'tta tuḻu we disipuluna, indasana didae masusuyop. Pun ḵanana
         ḵan Peter, “Simon, masusuyopḵa ḵamman? Ngaipayu adi maattomane adi masuyop aḵ sin-orasan?
         38 Adi ḵayu masusuyop yaḵon alluwaḻu ḵayu ta adi ḵayu masulisug. Te ampigsa somsomoḵyu
         yaḵon anḵuya da long-agyu.”39 Ummoy ḵasin nalluwaḻu'ḵ Jesus we isun ni luwaḻuna'tte damu. 40 Nipauli ḵad atta disipuluna, anna bose nasuyopda te adidapun maḵaanuse mapuyatan.
         Pun ippun igammuda si isongbatda ḵan siya. 41 Pun ummoy ḵasin nalluwaḻu. Piḵluna ḵade nipauli, ḵanana'tta disipuluna, “Na! Ngaipa
         ḵayu gay sissiyae masusuyop ḵan umiillong? Sadin! Dummatong timpu we inḵoddong Apudyus
         we saḵone Abeng Di Tagu, mipuḻangaḵ atta ḵabasbassuḻan. 42 Lumibbat ḵayu ta intaḵun. Ilanyu, annate umali angituyuḵ ḵan saḵon.”Sa Nanoḵmaanda Ḵan Jesus(Mat. 26:47-56; Luk. 22:47-53; Jhn. 18:3-12)43 Sissiya ḵade an-uguugud aḵ Jesus, nadanatong aḵ Judas we osa'tta nasawaḻan aḵ duwae
         disipuluna. Adu da nibuḻun ḵan siyae nampaḵ-odon aḵ ispada ḵan pang-oḵ. Da papangat
         da papadi, da mimistulun ni lintog ya da pallakayon da Judyu nangibuun ḵan dida. 44 Inggaw sinyale intuḻag Judas ḵan dida ta imatunanda'ḵ Jesus. Ḵanana, “Sa iyyaḵ ogoḵan,
         sanat doḵmaanyu ta itallayyu ya guwaḻdaanyu.”45 Dummatongda ḵad, daguse ummoy ḵan Jesus woḵ ḵanana, “Mistulu, kumustaḵa?” Pun inogoḵana.
         46 Naabus ḵad, dinoḵmaanda'ḵ Jesus. 47 Yaḵon inuḵput ni osa'tta ataḵtaḵdog sidi ispadana woḵ binaḵagna ingan ni musassun
         ni ḵangatuwane padi woḵ naḵaan.48 Ḵanan Jesus ḵan dida, “Tulisanaḵ ḵamman ta ummali ḵayu we ampaḵ-odon aḵ ispada ḵan
         pang-oḵe umoy anoḵma ḵan saḵon? 49 Inaḻgawe annaaḵ ḵan diḵayu'tte paway ni templo we antuttudu yaḵon adiyupun saḵon dinoḵmaan.
         Yaḵon naḵwa da losan ta mituttuwa nigili'tte Ugud Apudyus.” 50 Imbagan ḵad ay Jesus, ummawid da disipuluna woḵ natenan.51 Inninggaw babaḻu we nitun-ud ḵan Jesus we nanḵagoy atte itaḵe sinnun. Dinoḵmaan da
         suḻdadu, 52 yaḵon iwaḻsina ḵagoyna woḵ ummawide amboboddang.Sa Nanumaḻyaanda Ḵan Jesus(Mat. 26:57-68; Luk. 22:54-55, 63-71; Jhn. 18:13-14, 19-24)53 Pun intallayda'ḵ Jesus woḵ inniyoyda'tte boḻoy ni ḵangatuwane padi ye nandaḵdaḵngan
         da papangat da papadi, da pallakayon da Judyu ya da mimistulun ni lintog. 54 Naktay aḵ Peter inggana'ḵ dummatong si paway ni boḻoy ni ḵangatuwane padi. Pun naḵatuḵdu'tta
         guwaḻda woḵ naḵaanidu.55 Da papangat ḵad da papadi ya da losane ḵuḵunsisaḻ, singsingngitda inondae angidaḻum
         ḵan Jesus ta awad anggadingandae angongat ḵan siya. Yaḵon ippun indasanda 56 te taḵon ay nu adu da nangitaḵdoḻe nantultulli'tte mipanggob ḵan siya, adipun nan-uunud
         imbagada.57 Inninggaw da udume summiḵad ta taḵdoḻanda woḵ ḵanandae nantultulli, 58 “Dingngoḻni inugudnae dadailona annae templo we ḵingwan da tagu ya taḵadona si unog
         di tuḻun aḻgaw osae templo we daḵampun aḵ tagu anaḵad.” 59 Taḵon ay nu ḵatti, adipun os nan-uunud taḵdoḻda.60 Pun tummaḵdog ḵangatuwane padi'tte sinagungda woḵ ḵanana ḵan Jesus, “Ngai isongbatnu'tta
         sanae ipabasuḻda ḵan siḵa?” 61 Yaḵon gummiginnoḵ. Ḵanan os ni ḵangatuwane padi, “Siḵa ḵad ain Kristu we Abeng ni
         madaydayawe Apudyus?”62 Ḵanan Jesus, “On, saḵon. Sa umali ye aḻgaw, ilanyu saḵone Abeng Di Tagu we tutuḵdu'tte
         madawinan Apudyus we maḵabooḻ. Ḵad asiyu bos ilan umaliyaḵe mibuḻun atta libuu'd langit.”+63 Dingngoḻ ḵad ni ḵangatuwane padi insongbatna, pinissayna silupna'tte sangana woḵ ḵanana,
         “Ngaipa taḵu ḵasapuḻan da udum aḵ anaḵdoḻ? 64 Anna paye dingngoḻ taḵu inugudnae iyisuna long-agna ḵan Apudyus! Ngai ḵasomsomḵanyu?”
         Pun losanda ḵinoddongane ḵaḻabbonganae matoy.65 Nagangput ḵad, insaḻad da udume nanuptuppa ḵan siya woḵ binungutda atana woḵ ḵabiḵbiḵunganda.
         Ḵananda, “Nu lamognu pugtuwan, ibagam ḵan diḵani nu ngai da namiḵung ḵan siḵa?” Da
         nangguwaḻda ḵad os, nilipalipaḵda.Sa Namuḵlitan Peter Ḵan Jesus(Mat. 26:69-75; Luk. 22:56-62; Jhn. 18:15-18, 25-27)66 Aḵ Peter ḵad, sissiya'tte paway woḵ lummaus babaḻasange sammilun ni ḵangatuwane padi.
         67 Innilana ḵad aḵ Peter we nan-aannidu, ḵanana, “Siḵa osa'tta buḻun Jesus we iNazareth.”68 Yaḵon pinuḵlitana woḵ ḵanana, “Ippun igammuḵ si sanate ibagam! Adiḵpun os maawatan!”
         Pun ummoy atte igid ni paway si lewangan woḵ nanullaḵuḵ ḵawitan.69 Sa babaḻasang ḵade sammilu, innilana ḵasin aḵ Peter woḵ ḵanana'tta ataḵtaḵdog, “Sa
         andi ye tagu, siya osa ḵan dida.” 70 Pinuḵlitan pagay os Peter ḵasin.Napanos ḵad, ḵanan da ataḵtaḵdog, “Tuttuwae siḵa osa ḵan dida te naḻpuḵa'tte probinsiya'd
         Galilee.”71 Yaḵon amo ḵanan Peter, “Dusaonaḵ ḵan Apudyus nu antultulliyaḵ! Isapataḵe ippun igammuḵ
         si sanae tagu we ibagbagayu.”72 Daguse impigwan ni ḵawitane nanullaḵuḵ woḵ inḵagasmoḵ Peter imbagan Jesus we ḵanana,
         “Daampun ḵawitan anullaḵuḵ aḵ madam-an taḻun, amiḵluwom saḵon puḵlitan.” Pun adipun
         maḵaḵasḵasmoḵ woḵ umibiibil.
         
            
               	Sa annae Gayagayan ni Nallausan we gangganason da Judyu, iḵagasmoḵda nangiligsiyan
                     Apudyus atta danaḵḵoḻdae nammusassu'd Egypt atte timpun Moses. Nanggaḵay ḵad anghel
                     we nangongat atta losane panguḻu we abenge laḻaḵi'd Egypt, nilausana da boḻoy da Judyu
                     we naḵuan da lewanganda si daḻan ni ubbu we karnero Exodus12. Tinawone gangganasonda
                     ḵad waḻun aḻgawe gangganasonda. Pun da Judyu, adu we ili naḻpuwanda ya nandadatongda'd
                     Jerusalem we umoy maḵagayagaya si annae ngannonda Nallausan.

               	Psalm 110:1; Daniel 7:13.

Sa Nipuḻangan Jesus Ḵan Pilate(Mat. 27:1-2, 11-14; Luk. 23:1-5; Jhn. 18:28-38)151 Wiḵwiḵis ḵad, nandatdatong da papangat da papadi, da pallakayon da Judyu, da mimistulun
         ni lintog ya da losane ḵuḵunsisaḻ woḵ nantutuḻagda nu ngai ḵoonda ḵan Jesus. Nagangputda
         ḵad nantutuḻag, binaḻudda. Pun intallayda woḵ impuḻangda ḵan Gobernor Pilate.2 Ḵanan Pilate, “Siḵa ḵamman Arin da Judyu?”Ḵanan Jesus, “Siya imbagam.”3 Da papangat ḵad da papadi, adu da impabasuḻda ḵan Jesus. 4 Ḵanan Pilate, “Didingngoḻnu ḵamman da adu we impabasuḻda ḵan siḵa? Naippun ḵamman
         isongbatnu?” 5 Yaḵon adipun ogon summongbat aḵ Jesus, pun amo nataag aḵ Pilate.Sa Naḵoddongan Jesus Aḵ Matoy(Mat. 27:15-26; Luk. 23:13-25; Jhn. 18:39-40; 19:4-16)6 Sa ugalin Pilate atte Gayagayae ngannonda Nallausan, puḵayana osa'tta baḻude ḵodawon
         da adu we tagu. 7 Sa sadi ye timpu, inggaw osa'tta baḻude ginnumngat si naḵagubatanda si gubilnu. Barabbas
         ngadanna. 8 Pun nandatdatong da amode tagu si inggawan Pilate woḵ ḵindawdae puḵayana osa'tta baḻud
         te siya ugalina. 9 Ḵanan Pilate, “Pionyu we puḵayaḵ Arin da Judyu?” 10 Inimusna anna te inigammunae impuḻang da papangat da papadi'ḵ Jesus ḵan siya gapu'tte
         aposda.11 Yaḵon da papangat da papadi, sinoḻgagda da amode tagu ta ḵodawondae mapuḵayan aḵ Barabbas
         daḵampun ḵan Jesus. 12 Ḵanan os Pilate ḵan dida, “Nu ḵaḵnat, ngai ḵooḵ ḵan Jesus we ngannonyu Arin da Judyu?”13 Ḵanandae nanugtug-uy, “Paipattoḻnu atte kros!”14 Pun ḵanan Pilate, “Ngaipa? Ngai ḵad ain ḵingwana?”Yaḵon amo ḵanandae nanugtug-uy, “Paipattoḻnu atte kros!”15 Pun pinuḵayan Pilate aḵ Barabbas te pionae mat-op da amode tagu. Pun impaap-aplitna'ḵ
         Jesus, nagangput pun impuḻangna'tta suḻdadu ta ipattoḻda'tte kros.Sa Nangang-angyagan Da Suḻdadu Ḵan Jesus(Mat. 27:27-31; Jhn. 19:2-3)16 Illonoḵ da suḻdadu'ḵ Jesus atte boḻoy ni gobernor woḵ dinagupda da losane asinsuḻdaduda.
         17 Sinilupanda'ḵ Jesus si dilaage isunan silup di ari. Pummaliḵugda bos atte naḻasiyane
         waḵaḻ woḵ imbaḻangatda ḵan siya. 18 Nagangput ḵad, agindadayawda woḵ ḵananda, “Matataguḵae Arin da Judyu!” 19 Inapliaplitda uḻuna si pauḻ ya tinuppatuppaanda ḵad nanalluḵuda ḵan siyae agindadayaw.
         20 Inabusda ḵad inang-angyag, ḵinaanda dilaage langgoyode insilupda woḵ iggada ḵuwana
         pagaye silup. Pun innaḻada ta umoyda ipattoḻ atte kros.Sa Nipattoḻan Jesus Atte Kros(Mat. 27:32-44; Luk. 23:26-43; Jhn. 19:17-27)21 Sa inggawanda si daḻan, inabotda'ḵ Simon we iCyrene, sa aman da Alexander ḵan Rufus
         we naḻpu'tta ili ye umoy si siyudad. Impatutdae buḵudona de kros Jesus. 22 Pun intallayda'ḵ Jesus ad Golgotha we sa piona ḵanan “Lugar ni Battuḵag.” 23 Dummatongda ḵad sidi, ittanda oḵyan aḵ Jesus atte bayase ḵinamsanda'tte myrrh we ampalin-awa'tte
         ansigab yaḵon ummadina. 24 Pun impattoḻda'tte kros woḵ nambisbisaḵanda silupna woḵ nambubbunutda nu ngai ḵan
         dida angaḻa.25 Suminaḻ nangilansaanda ḵan Jesus. 26 Inninggaw nigili ye sa nipabasuḻ ḵan siyae ḵanana, “Arin da Judyu.” 27 Inninggaw os da duwae tulisane impattoḻda dida'tta krosda, sa osa'tte madawinanna
         ya sa osa'tte madawigina. 28 Sadi nituttuwaan ni Ugud Apudyus we ḵanana, “Niyiyap atta ḵabasbassuḻan.”+29 Ḵad da tagu we lummaus, ḵanandae siwwiwiggiwige nangang-angyag ḵan Jesus, “Atoḵapay!
         Siḵa nangibagae dadailom templo ya taḵadom si tuḻun aḻgaw, 30 taguwom long-agnu ya dumoḻaḵa si sanate kros!”31 Pun da papangat da papadi ya da mimistulun ni lintog, ḵananda'tta sin-ossaossae nangang-angyag
         ḵan siya, “Tinaguna da udume tagu yaḵon adinapun lamog taguwon long-agna. 32 Dumoḻa ud oḵyan sinsadi'tte kros sanate Kristu we Arin da ganaḵ Israel ta ilan taḵu
         ḵad, amati taḵu.” Taḵon ay da tulisane nipattoḻ si daḻnig Jesus, isuna bose inang-angyagda'ḵ
         Jesus.Sa Natoyan Jesus(Mat. 27:45-56; Luk. 23:44-49; Jhn. 19:28-30)33 Anna ḵade mumamatuḵ, gummiḵbot losane ili inggana'ḵ ummag-agaw. 34 Pun ummag-agaw ḵad, nampoḵaw aḵ Jesus woḵ ḵanana, “Eloi, Eloi, lema sabachthani?”
         Sa piona ḵanan, “Apudyusḵu, Apudyusḵu, ngaipam saḵon an-awidan?”+35 Dingngoḻ ḵad da udume ataḵtaḵdog sidi, ḵananda, “Dongngonyu ḵad! Poḵawana'ḵ Profeta
         Elijah!” 36 Nanoddaḵ osa ḵan didae ummoy nangaḻa'tte isun di ḵapose napnu si ḵilom woḵ impaḵawna'tte
         pagpag ni pauḻ woḵ indawdawna si sungad Jesus ta susupona. Ḵanana, “Uwayon taḵu ta
         ilan taḵu nu umali'ḵ Profeta Elijah we angopas ḵan siya'tte kros.”37 Pun napapḵaaw aḵ Jesus woḵ naḵaan angosna. 38 Baag-en nanḵagwa napissay kortinan ni templo, nisaḻad ad ngatu inggana'd doḻa.+39 Sa ḵapitan da suḻdadu we nangitotollong si nanḵaḵatoy Jesus ḵanana, “Sa annate tagu
         tuttuwae Abeng Apudyus.”40 Inninggaw os da bubai ye nan-oottap. Dida da Mary Magdalene ya aḵ Mary ye inan da
         Joses ḵan James we nginadananda'ḵ ḵaabengan ya aḵ Salome. 41 Sa inggawana'tte probinsiya'd Galilee, nibuḻunda ḵan Jesus ya nanserbida ḵan siya.
         Inninggaw os da adu we udume bubai ye nibuḻun ḵan siya'd Jerusalem.Sa Nilibonan Jesus(Mat. 27:57-61; Luk. 23:50-56; Jhn. 19:38-42)42 Lummabi ḵad si ansaganaan da Judyu para'tte umillongane sa mabigat, 43 inggaw aḵ Joseph we iyArimathea we intuḻodnae ummoy ḵan Pilate ta ḵodawona ladag Jesus.
         Aḵ Joseph, osa'tta madaydayawe pangat da Judyu we nanguuway atte dumaḵngan ni ampangatan
         Apudyus.44 Nataag aḵ Pilate atte dingngoḻnae natoy aḵ Jesus. Pun inayagana kapitan da suḻdadu
         ta imusona nu tuttuwa. 45 Ḵanan pun ni kapitane tuttuwae natoy, iyyunud Pilate we aḻan Joseph ladagna. 46 Pun ummoy ngummina'ḵ Joseph atte itaḵe sinnun woḵ ummoyna inopas ladag Jesus atte
         kros. Binadabadana'tte itaḵe sinnun woḵ illibonna si liyange ḵaḵḵopyae natiḵitiḵane
         batu. Nagangput ḵad, niligadna daḵoḻe batu ta maomban liyang. 47 Inninggaw os da Mary Magdalene ya aḵ Mary ye inan Joses we nangila si nilibonan Jesus.
         
            
               	Isaiah 53:12.

               	Psalm 22:1.

               	Sa sanae kortina awad atte Ḵasantuwane partin ni templo. Abus ḵangatuwane padi'ḵ maḵwae
                     lumnoḵ te mibelange sana igaw Apudyus. Nanḵagwa napissay kortina ta angipailae maḵwae
                     umadani da losane tagun Apudyus gapu ta natoy aḵ Jesus para'tta losane basuḻ taḵu.

Sa Ummuliyan Jesus(Mat. 28:1-8; Luk. 24:1-12; Jhn. 20:1-10)161 Naḻaḵpus ḵad umillongan, ummoy da Mary Magdalene, Salome ya aḵ Mary ye inan James
         ngummina'ḵ bangbanglu ta umoyda iyappus si ladag Jesus. 2 Dummingit ḵad init atte bigbigat si umunae aḻgaw ni sindumingguwan, ummoyda'tte nilibonana.
         3 Sa inggawanda si daḻan, ḵanandae nan-asiimus, “Ngai alligad si batu we onob ni liyang?”
         4 Dummatongda ḵad, inniladae naligad batu we daḵodaḵoḻ. 5 Nillumnoḵda ḵad atte liyange libon, nataagdae nangila si babaḻu we tutuḵdu si madawinane
         nansilup aḵ itaḵ.6 Ḵanana ḵan dida, “Adi ḵayu maḵimut. Igammuḵe singsingtonyu'ḵ Jesus we iNazareth we
         sa nipattoḻ atte kros. Naippun sina te tinagun Apudyus ḵasin. Ilanyu ḵad, annaya inninggawana.
         7 Inḵayu ibaga ḵan Peter ya da udume disipulunae ummuna'ḵ Jesus ummoy atte probinsiya'd
         Galilee nu diḵayu. Ilanyu sidi te siya imbagana.”8 Pun daguse lummawa da bubai si liyang woḵ ummawiddae simpipilpil te naḵimtanda ya
         ippun igammuda'ḵ ḵoonda. Pun naippun paat tagu'ḵ nangug-uggudanda te naḵimtanda.Sa Nampail-an Jesus Ḵan Mary(Mat. 28:9-10; Luk. 24:22-24; Jhn. 20:11-18)9 Sa sadi ye wiḵwiḵis atte umunae aḻgaw ni sindumingguwan, ummuli'ḵ Jesus woḵ ummuna
         nampaila ḵan Mary Magdalene, sa bubai ye namaḻyawana'tta pitu we aḻan. 10 Pun ummoy aḵ Mary atta disipulun Jesus we andomdom ya sin-iibil woḵ imbagana ḵan didae
         innilana'ḵ Jesus. 11 Yaḵon dingngoḻda ḵade innilanae natagu ḵasin aḵ Jesus, adidapun pinati.Sa Nampail-an Jesus Atta Duwae Disipuluna(Luk. 24:13-35)12 Naabus ḵad, nampaila'ḵ Jesus atta duwae disipuluna si nanadtaddaḻanandae umoy si ili,
         naobos ḵatollongana. 13 Pun nampaulida ta umoyda ibaga'tta buḻunda yaḵon adidapun os pinati dida.Sa Nampail-an Jesus Atta Disipuluna(Mat. 28:16-20; Luk. 24:36-49; Jhn. 20:19-23; Act. 1:6-8)14 Unipun, nampaila'ḵ Jesus atta nasawaḻan aḵ ossaane disipuluna si anḵaḵaḵananda woḵ
         sinang-ana dida gapu'tte ippun pammatida ḵan tummungitong somsomoḵda te adidapun pinati
         imbagan da nangila ḵan siya si ummuliyana. 15 Pun ḵanana ḵan dida, “Inḵayu'tte losane lubung ta iwaḻagawagyu Ambaḻu we Damag atta
         losane tagu. 16 Ngaimane amati ḵan saḵon ya mabonyagan, matagu. Yaḵon sa adipun amati, maḵoddongan
         aḵ madusa. 17 Annaya da nakaskasdaawe sinyale ipailan da amati. Paḻyawonda da aḻan si angusaranda'tte
         ngadanḵu ya an-uguda'tta udume ugude adidapun igammu. 18 Ḵad nu onnanda da uḻog baḵon nu uminumda'tta maḵodotan, adidapun madiwdiwat. Nu ipatayda
         da imada'tta nasaḵit, maḵaan da saḵitda.”Sa Nipangatuwan Jesus Ad Langit(Luk. 24:50-53; Act. 1:9-11)19 Nagangput ḵad da imbagan Apu Jesus ḵan dida, nipangatu'd langit woḵ tummuḵdu'tte madawinan
         Apudyus. 20 Pun ummoy da disipuluna iwwaḻagawag Ambaḻu we Damag atta losane ili woḵ binadangan
         Apu dida. Pune sadi, pinanoḵnoḵana ḵinatuttuwaan ni tuttududa'tta nakaskasdaawe sinyale
         impaḵwana ḵan dida.

Sa Gapunae Nigili11 Madaydayawe Theophilus,Adu da tagu we nangipapangoge nangigili'tta losane naḵwa ḵan diḵani'ḵ mituttuwaan
         da imbagan Apudyus. 2 Niyiissu da inggilida'tta dingngoḻni ye inug-uggud da nangila'tte inggan ni lapun
         ni mipanggob ḵan Jesu Kristu we pinilin Apudyus aḵ Anagu ya An-ari ḵan nangiwaḻagawag
         os atta ḵingwana. 3 Saḵon ḵad, ummaḵ pinanoḵnoḵan da sadi'tte nabayage timpu ya simsimmoḵḵu bose ambaḻu
         on-ontagoḵ igili da losan para ḵan siḵa madaydayawe Theophilus. 4 Te pioḵe igammuwonyu we tuttuwa da nituttudu ḵan diḵayu.Sa Nipadtuwan Ni Miyanaḵan John We Ambobonyag5 Sa nampangatan ḵad Herod+ atte probinsiya'd Judea, inninggaw padin da Judyu we nangngadan aḵ Zechariah. Siya
         osa'tta grupun da papadi ye ganaḵ Abijah. Asawana'ḵ Elizabeth we ganaḵ os Aaron we
         padi'tte awe. 6 Naun-unandae an-asawa'tte antotollong Apudyus ya ippun nangkuranganda si nanuttuwaanda'tta
         losane lintogna ya sa tuttuduna. 7 Taḵon ay nu ḵaḵna, adidapun maganaḵ te basig aḵ Elizabeth ya lummaasda.8 Pun sin-aḻgawan ḵad, ummoy aḵ Zechariah ya da grupuna'd Jerusalem ta ituttuwada da
         biyangda. Ḵad aḵ Zechariah anserbi ye padi si templo we boḻoy Apudyus. 9 Sa ugalin da papadi, ambubbunutda nu ngai lumnoḵ ad daḻom si templo. Pun aḵ Zechariah
         nabunute lumnoḵ atte templo we umoy anogob si incenso. 10 Sa nanogobana, inninggaw da amode tagu we nalluwaḻu'ḵ lasin.11 Pun nampaila anghel Apudyus woḵ tummaḵdog si madawinan ni altar we sosoggoban atte
         incenso. 12 Innilana ḵad, naḵogway woḵ naḵimtan. 13 Yaḵon ḵanan ni anghel, “Zechariah, adiḵa maḵimut te dingngoḻ Apudyus luwaḻum. Pun
         aḵ Elizabeth we asawam, umanaḵ aḵ laḻaḵi ḵad ngadanam oḵyan aḵ John. 14 Umamdan layadnu ya ḵaḵnat os da tagu si mibuḵnagana 15 te ampatog atte antotollong Apudyus. Adipun oḵyan uminum aḵ bayas ya da udume bumartek.
         Taḵon ay sissiyaana'tte buwang inana, inggaw ḵabooḻan ni Ispiritu Santu ḵan siya.
         16 Sa maḵwa ḵad, adu da dogayu we ganaḵ Israel we ipaulina ḵan Apu we sa Apudyusda. 17 Ḵad siya umuna nu aḵ Apu ya itton ni Ispiritu Santu ḵabooḻanae isuna innatodna ḵan
         Profeta Elijah we profeta we an-uuggudon Apudyus atte awe. Antimpuyugona somsomoḵ
         da an-amae nansubog ya ipaulina bos da lawwenge tagu ḵan Apudyus ta maun-unan da somsomoḵda.+ Ḵoona ḵaḵnat ta misaganada'tte dumaḵngan Apu.”18 Nagangput ḵad imbagan ni anghel, ḵanan Zechariah, “Ngai angigammuwaḵe mituttuwa da
         imbagam? Te mummaḻmaḻong-agaḵ, ḵad mummammad-an aḵ asawaḵ!”19 Ḵanan ni anghel, “Saḵon aḵ Gabriel we anserbi ḵan Apudyus. Siya nangibuun ḵan saḵon
         ta ibagaḵ ḵan siḵa annae Ambaḻu we Damag. 20 Na! Adimpun patiyon da imbagaḵ! Sa ambanagana, maumoḻḵa oḵyan inggana'tte timpu we
         mituttuwa da sanae imbagaḵ!”21 Sa nangibag-an ni anghel ḵan Zechariah, nataag da tagu si lasin ni templo we anguuway
         te nabayag ad daḻom. 22 Lummawa ḵad, nansinyal ḵan dida te adipun maḵaginga. Pun inigammudae awad de impailan
         Apudyus ḵan siyae isun di in-inop woḵ impiddagusna naumoḻ.23 Nagangput ḵad biyang Zechariah si templo, ummoyon. 24 Adipun nabayag, nabugi'ḵ Elizabeth we asawana. Pun nalluḵuḵ atte limam buḻan. 25 Pun ḵanana si somsomoḵna, “Annae impailan Apudyus ḵadaguna ḵan saḵon te annae nabugiyaḵ.
         Pun ḵinaanna bainḵu'tta tagu si nabayage adiyaḵpun mabugi.”Sa Nipadtuwan Ni Miyanaḵan Jesus26 Sa miḵanome buḻan ni bugin Elizabeth, imbuun Apudyus aḵ Gabriel we anghel ad Nazareth
         we ili si probinsiya'd Galilee, 27 te awad de imbagana'tte babaḻasange nangngadan aḵ Mary. Ippun natnattoḵana ya nituḻage
         asaw-ona'ḵ Joseph we ganaḵ Ari David. 28 Pun dummatong ḵad anghel ḵan siya ḵanana, “Annaaḵ! Lumayadḵa te anna'ḵ Apudyus ḵan
         siḵa ya amod de ḵinabaḻuna ḵan siḵa.”29 Dingngoḻ ḵad Mary imbagan ni anghel, naḵosḵosyawan woḵ ḵuttuḵuttumona nu ngai piona
         ḵanan. 30 Ḵanan ni anghel, “Mary, adiḵa maḵimut te amod de ḵinabaḻun Apudyus ḵan siḵa. 31 Sa maḵwa, mabugiḵa ya umanaḵḵa'ḵ laḻaḵi. Ḵad ngadanam oḵyan aḵ Jesus. 32 Amod ḵabooḻana ya ngannonda Abeng ni Ḵangatuwane Apudyus. Siya an-ariyon Apudyus we
         isuna'ḵ Ari David we daḵdaḵoḻna. 33 Pun ipangatana da ganaḵ Israel aḵ inggana. Te naippun patinggan ni ampangatana.”34 Ḵanan Mary si anghel, “Ngai inonae maḵwa ḵaḵnat si naippun laḻaḵi'ḵ nandoḵ ḵan saḵon?”35 Ḵanan ni anghel, “Umali Ispiritu Santu ḵan siḵa ḵad mabugiḵa gapu si ḵabooḻan ni Ḵangatuwane
         Apudyus. Ḵade sadi mibuḵnag ngannonda nasantuwane Abeng Apudyus. 36 Ilam ḵad aḵ Elizabeth we agim, taḵon ay nu nginadananda'ḵ basig ya lummaas, nabugi!
         Nagangpute onom buḻan ni bugina. 37 Te aḵ Apudyus lamogna ḵoon da ngaiman!”38 Ḵanan Mary, “On, saḵon ḵad, annaaḵe sammilun Apudyus. Mituttuwa oḵyan da imbagame
         maḵwa ḵan saḵon.” Pun tinenan ni anghel.Sa Namisitaan Mary Ḵan Elizabeth39 Sa sadi ye aḻgaw, nallibbat aḵ Mary ye anḵamuḵamu we ummoy si boḻoy da Zechariah.
         Sa ilida ḵad, awad atte tagudtud si probinsiya'd Judea. 40 Dummatong ḵad, bummagbaga woḵ nillumnoḵ si boḻoy Zechariah woḵ pinakumustaana'ḵ Elizabeth.
         41 Dingngoḻ ḵad Elizabeth gingan Mary, nanggidu abeng atte buwangna. Pun ummoy ḵabooḻan
         ni Ispiritu Santu ḵan Elizabeth 42 woḵ ḵananae nampoḵaw, “Pianḵa'tta losane bubai ya pian os abenge iyanaḵnu! 43 Ngai ḵad ain patogḵu we bisitaom, siḵae inan ni Apuḵ? 44 Annaya gapunae inigammuḵe siḵa inan ni Apuḵ. Gummingaḵa ḵad ay, nanggidu abeng atte
         buwangḵu si layadna! 45 Pianḵa te pinatime mituttuwa imbagan Apu ḵan siḵa.”Sa Andayawan Mary Ḵan Apudyus46 Ḵanan Mary,“Idaydayawku'ḵ Apu,si pusuḵ ḵan somsomoḵḵu.47 Amoamod layadḵu,ḵan Apudyus we Anagu ḵan saḵon.48 Te inḵagasmoḵna saḵoneḵamḵamae sammiluna.Pun misaḻad sinsana, ibaganda losane lunap ḵan saḵone pianḵa.49 Gapu'tta banage ḵingwana,nakaskasdaaw da naḵwa,Maḵabooḻ aḵ Apu yasiya abus aḵ gattoḵe nasantuwan.50 Siyae ḵumadagu'ttaangisipog ḵan siya.Siya pasige ḵumadaguatta tagu'tte losane timpu.51 Gapu'tte ḵabooḻana,ampatog da ḵoona.Da tagu we ḵama'ḵ osa,ansinasinaona dida.Losane planuda,maḵwa dadailona.52 Da nangatu we papangatda,ipakumbabana dida.Da tagu we ḵamḵama,itaḻayagna dida.53 Da ampaḵaḻame tagu,innatodna ambaḻu.Ta awad mapnoḵandaatte mataguwanda.Da tagu ḵade baḵnang,naippun ḵatḵat-opanda.Pinaoyonna dida,nawwakwakkayda lawa.54 Da ganaḵ Israel we sammiluna,dida binadangana.Nituttuwa inkarinasi ummamdane daguna.55 On, ḵummadagu tuwaatta danaḵḵoḻe ummunaeaḵ Abraham we ama,ya da ganaḵna'ḵ inggana.”56 Pune sadi, inninggaw aḵ Mary si boḻoy da Elizabeth aḵ tuḻun buḻan, pun nipauli.Sa Niyanaḵan John We Ambobonyag57 Sin-aḻgawan ḵad, dummatong umanaḵan Elizabeth, pun iyyanaḵna laḻaḵi. 58 Dingngoḻ ḵad da ḵailiyanda ya da susunudda da nakaskasdaawe ḵadagun Apudyus ḵan siya,
         naḵalaylayadda.59 Ḵawaḻun aḻgawna ḵad, nandatdatongda bos ta sogyatanda ta anuttuwaanda si lintog. Pionda
         oḵyan ingadan ḵan siya Zechariah we ngadan amana. 60 Yaḵon ḵanan ni inana, “Naid! Sa ngadanna ḵad John!”61 Ḵananda ḵan siya, “Adim oḵyan ingadan de John te naippun agiyu'ḵ nangngadan si ḵaḵnat!”
         62 Pun sininyasanda'ḵ Zechariah ta igammuwonda nu ngai piona ingadan atte utting. 63 Ḵingwana ḵad, nampaidatong aḵ angigiliyana pun sa inggilina, “John ngadanna.” Pun
         nataag da losane tagu. 64 Baag-en naḵaan umoḻ Zechariah woḵ insaḻadnae gumminga pun indaydayawna'ḵ Apudyus.
         65 Naḵimtan da ḵailiyanda woḵ nandinongoḻ ugud atte mipanggob si naḵwa'tta losane ili'tta
         probinsiya'd Judea. 66 Pun ḵinuttuḵuttumda da losane dingngoḻda woḵ ḵanandae nan-asiimus, “Ngai nin ay ambanagan
         ni andi ye abeng?” Te immatunandae iinggaw ḵabooḻan Apudyus ḵan siya.Da Impaigammun Zechariah67 Pune sadi, aḵ Zechariah we aman John, ummoy ḵabooḻan ni Ispiritu Santu ḵan siya woḵ
         impaigammuna sanae Ugud Apudyus. Ḵanana,68 “Idaydayaw taḵu'ḵ Apu we Apudyus da ganaḵ Israel,te ummali ta subutona ditaḵu we taguna.69 Imbuunna ḵan ditaḵu Anagu we awad de ḵabooḻana,osa'tta ganaḵ Ari David we nanserbi ḵan Apudyus.70 Siya impaibagan Apudyus atta profetanaenanserbi ḵan siya si awe71 ye taguwona ditaḵu'tta ḵabusuḻ taḵuya da losane anasanga ḵan ditaḵu.72 Pune sadi, mituttuwa inkarin Apudyusatta danaḵḵoḻ taḵu we mipanggob si ḵadaguna,ya aaddi ye ituttuwanaḵabaḻuwane intuḻagna ḵan dida,73 te sanat os gattoḵe inkarinaḵan Abraham we daḵdaḵoḻ taḵu74 ta iligsina ditaḵu'tta ḵabusuḻ taḵu,ta anserbi taḵu ḵan siyae ippun ḵimut.75 Ta ambaḻu ugali taḵuya unudon taḵumaun-unane antataguwe piniona inggana'ḵ matoy taḵu.”76 Pinagatupan Zechariah woḵ ḵanana,“Siḵa ḵad John we abengḵu,ngannonda siḵa profetan ni Ḵangatuwane Apudyus,te umunaḵa nu aḵ Aputa isaganam daḻanna.77 Sa ḵoom, ibagam atta tagunae mataguda,mipagapu'tte mapakawanan da basuḻda.78 Te aḵ Apudyus ḵumadagu ya naanus,pun ibuunna Anaguwe naḻpu'd langiteisuna inite dumingit.79 Dumatong ḵad, langḻangana da taguwe iinggaw si giḵbote maḵimute matoy,ya ipuyutna ditaḵu talumin-awa somsomoḵ taḵu.”80 Aḵ John ḵade abengna, dummaḵoḻ woḵ lummaing ya pummigsa pammatina. Inninggaw atte
         bumbummaaw inggana'ḵ dummatong tumoḵwaḻana ta antuttudu'tta ganaḵ Israel.

Sa Niyanaḵan Jesus(Mat. 1:18-25)21 Sa sadi ye timpu we niyanaḵan John, nangwa'ḵ lintog aḵ Emperor Augustus we umoy da
         losane tagu'tta ili ye ipangatan da iRome we ḵasapuḻane ampalistada. 2 Sana ummunae nampalistaanda si aḵ Quirinius Gobernor si probinsiya'd Syria. 3 Gapu'tte sadi ye lintog, ḵasapuḻane umoy ampalista da losane tagu'tta niyanaḵan da
         danaḵḵoḻda.4 Ummoy os aḵ Joseph we naḻpu'd Nazareth atte probinsiya'd Galilee nampalista'd Bethlehem
         atte probinsiya'd Judea te siya niyanaḵan Ari David we daḵdaḵoḻna. 5 Aḵ Mary ye umaannaḵ, nibuḻun os ḵan Joseph we umoy ampalista te nantuḻagdae an-asawada.
         6 Inninggawda ḵad ad Bethlehem, sadi ummanaḵana. 7 Gapu ta naippun maigawan te napnu da boboḻoy atta tagu, ummoyda'tte iiddungan da baḵa.
         Pune sadi, nibuḵnag panguḻu we abengnae laḻaḵi. Pun ḵinagoyana woḵ pinaobogna'tte
         ḵaḵaḵḵanan da baḵa.Sa Nampail-an Da Anghel Atta Antatangḵon Atta Karnero8 Sa sadi ye labi, inninggaw da ummiyan si puḻag atte adani'd Bethlehem we anangḵon
         atta karnero. 9 Pune sadi, baag-en nampaila anghel Apudyus ḵan dida woḵ naḻangḻanganda'tte ḵinapaddan
         Apudyus. Pun naḵimtanda. 10 Ḵanan ni anghel ḵan dida, “Adi ḵayu maḵimut! Te sa annae ambaḻu we damage ibagaḵ ḵan
         diḵayu, siya gapun ni lumayadan da losane tagu. 11 Te ḵan diḵayu niyanaḵ sinsadi ye labi sina'tte ili ye niyanaḵan Ari David, aḵ Kristu
         we Apu.+12 Annaya angipanoḵnoḵ ḵan diḵayu we ḵatuttuwaan da ibagaḵ. Odasanyu uttinge naḵagoyan
         woḵ pinaobogda'tte ḵaḵaḵḵanan da baḵa.”13 Imbagana ḵad ay, daguse nampaila da amoamode anghel we naḻpu'd langit woḵ nidogada'tte
         ummunae anghel pun ḵanandae nangidaydayaw ḵan Apudyus,14 “Madaydayaw aḵ Apudyus ad langit.Anna lin-awa'tta tagu'dlutae mas-omana.”15 Nipauli ḵad da anghel ad langit, nan-uugud da sadi ye anangḵon atta karnero woḵ ḵananda,
         “Intaḵu sinsadi'd Bethlehem ilan mipanggob atte naḵwa sidi ye impaigammun Apudyus
         ḵan ditaḵu.”16 Pune sadi, nangganasondae ummoy woḵ indasanda da Mary ḵan Joseph ya sa uttinge pinaobogda'tte
         ḵaḵaḵḵanan da baḵa. 17 Innilada ḵad ay utting, imbagada da imbagan ni anghel we mipanggob ḵan siya, 18 woḵ da losane nangngoḻ, amod de nantataagda. 19 Yaḵon aḵ Mary ḵad, insisimoḵna da losane naḵwa wok pinopomponna si somsomoḵna. 20 Nipauli ḵad da nanangḵon atta karnero si puḻag, nanggappiyada ḵan nandaydayawda ḵan
         Apudyus gapu'tta losane innilada ḵan dingngoḻda te da losane imbagan ni anghel ḵan
         dida, tuttuwae naḵwada.Sa Nangngadananda Ḵan Jesus21 Ḵawaḻun aḻgawna ḵad, ummoyda impasogyat utting ta tuttuwaonda lintog. Pun nginadananda'ḵ
         Jesus te siya imbagan ni anghel si daan Mary mabugiyan.Sa Nangiyoyanda Ḵan Jesus Atte Templo22-24 Dummatong ḵad aḻgawe imbilin ni lintog Moses+ mipanggob atte pumoḻḵasan ni ḵaḵ-anaḵ, ummoy da Joseph ḵan Mary ad Jerusalem ta umoyda
         idatun ḵan Apudyus imbagan ni sadi ye lintoge duwae lagadan baḵon nu duwae kalapati.
         Innawitda bos utting ta idatunda ḵan Apudyus. Te sa nigili si sadi ye Lintog Apudyus
         ḵanana, “Ḵasapuḻane mitotoḵḵon da losane panguḻu we laḻaḵi aḵ ḵuwan Apudyus.”+25 Inninggaw maḻmaḻong-ag ad Jerusalem we nangngadan aḵ Simeon. Naun-unane tagu te tinuttuwana
         Lintog Apudyus ya naapudyusan. Ḵad iinggaw Ispiritu Santu ḵan siya. Nabayage uuwayona
         dumaḵngan ni Anagu atta ganaḵ Israel. 26 Sa awe, impaigammun ni Ispiritu Santu ḵan siyae adipun matoy inggana'ḵ ilana'ḵ Kristu
         we inkarin Apudyus. 27 Impuyut ni Ispiritu Santu aḵ Simeon atte paway ni templo. Inniyoy ḵad da amana ḵan
         inana'ḵ Jesus ta tuttuwaonda da paḵwan ni lintog Moses mipanggob atte umunae miyanaḵe
         laḻaḵi, ummadani'ḵ Simeon. 28 Innaḻana utting woḵ ḵananae nangidaydayaw ḵan Apudyus,29 “Apu, saḵon sammilum,maḵwa matoyaḵte lummin-awa somsomoḵḵu,gapu ta tinuttuwam da inkarim ḵan saḵon.30 Te innilaḵe mismu Anaguḵan diḵani ye imbuunnu.31 Sa insaganam atte sinagung da losane tagu.32 Isunan silawe allangḻang taipailana da pinion Apudyus atta Gentil.Gapu bos ḵan siya,midayaw da tagume ganaḵ Israel.”33 Nataag da ama ḵan inan Jesus atte imbagan Simeon we mipanggob ḵan siya. 34 Pune sadi, binindisyunan Simeon dida woḵ ḵanana ḵan Mary, “Dongngom, sa annae abeng,
         dinutuḵan Apudyus siya'ḵ mataguwan da adu ḵan ditaḵu we ganaḵ Israel ya adu bos da
         madusa. Awad da anging-ingnga ḵan siya. 35 Sa ambanagana, da mitataḻu we ḵasomsomḵanda mipaigammu. Siḵa ḵad Mary, andadauyḵae
         isun di naduy-uḵ pusum si maḵwa si Abengnu.”36 Inninggaw os sidi mammad-ane profeta we nangngadan aḵ Anna. Abeng Phanuel we naḻpu'tta
         ganaḵ Asher. Nangasawa ḵad, pitun tawon woḵ natoy asawana. 37 Sissiyae baḻu inggana'ḵ nantawon aḵ waḻumpuḻu ya opat. Patilayun umoy si paway ni
         templo ta andayaw ḵan alluwaḻu ḵan Apudyus atte inaḻgaw ḵan nilabi. Patilayune allaun
         ta alluwaḻu. 38 Dummatong aḵ Anna woḵ innilana'ḵ Jesus, nanggappiya ḵan Apudyus. Inggan ni sadi, insaḻadnae
         angibagabaga'tta mipanggob ḵan siya'tta tagu we anguuway atte dumaḵngan ni anubut
         atta iJerusalem.+39 Ginanggangput ḵad da Joseph ḵan Mary ḵingwa da paḵwan ni Lintog Apudyus, nipaulida'd
         Nazareth atte probinsiya'd Galilee ye naḻpuwanda. 40 Sa abeng ḵad, dummaḵoḻ, ḵummosdoḻ ḵan nasomḵan. Pun nas-om aḵ Apudyus ḵan siya woḵ
         binindisyunana.Aḵ Jesus Atte Templo41-42 Nasawaḻan ḵad aḵ duwa tawon Jesus, nibuḻun ḵan amana ya aḵ inanae ummoy ad Jerusalem
         naḵagayagaya'tte Gayagayan da Judyu we ngannonda Nallausan+ te tinawone umoyda. 43 Nagangput ḵad gayagaya, nallibbat da Mary ḵan Joseph we nipauli'd Nazareth. Ḵainamada
         gay natenan aḵ Jesus ad Jerusalem. 44 Sa somsomoḵda, nibuḻun atta udume nanaddaḻan, pun iggada gaye ummoyon inggana'ḵ nasdom.
         Inniladapune ippun aḵ Jesus, ummoyda singngit atta buḻunda ya da agida. 45 Pun naippun ḵad ay indasanda, nipaulida'd Jerusalem we umoy anaḻata ḵan siya.46 Ḵaḵlun aḻgawna ḵad, indasanda si paway ni templo we maḵaam-ammung atta mimistulun
         ni lintog+ ya nandodongngoḻ ḵan nan-im-imus ḵan dida. 47 Da losane nandongoḻ ḵan siya, nataagda'tte laingna ya da isongbatna. 48 Pun innilan ḵad da sin-abeng, nataagda bos. Ḵanan inana, “Ngaipam ay ḵoon ḵaḵna ḵan
         diḵani? Adimpun ḵamman igammu we nambimbinsaw ḵani ye nanaḻata ḵan siḵa?”49 Ḵanan Jesus, “Ngaipayu ḵad ain saḵon taḻataon? Adiyupun ḵamman igammu we ḵasapuḻane
         annaaḵ si boḻoy Amaḵ?” 50 Yaḵon da Mary ḵad ḵan Joseph, adidapun naawatan pion ni inugudna ḵanan.51 Pun nibuḻun aḵ Jesus ḵan didae nipauli'd Nazareth woḵ tinuttuwana da imbagada. Aḵ
         inana ḵad, iniittomana da losane naḵwa. 52 Aḵ Jesus ḵad, dummaḵoḻ ya amo nasomḵan woḵ nas-om aḵ Apudyus ya da tagu ḵan siya.
         
            
               	Sa ugud atte Greek, sa pion ni Kristu ḵanan siya pinilin Apudyus aḵ Anagu ya An-ari.

               	Leviticus 12:2-8.

               	Exodus 13:1-2, 12-13.

               	Sa annae verse sa pion ni iJerusalem ḵanan iyIsrael.

               	Sa Gayagayae Nallausan we gangganason da Judyu, sana angiḵagasmoḵanda si nangiligsiyan
                     Apudyus atta danaḵḵoḻdae nammusassu'd Egypt atte timpun Moses. Nanggaḵay ḵad anghel
                     we ummoy nangongat atta losane panguḻu we abenge laḻaḵi'd Egypt, nilausana da boḻoy
                     da Judyu we naḵuan da lewanganda si daḻan ni ubbu we karnero Exodus 12. Tinawone gangganasonda
                     ḵad waḻun aḻgawe anggangganasda. Pun da Judyu, naḻpuda'tta adu we ili ya nandatdatongda'd
                     Jerusalem we umoy maḵagayagaya'tte Gayagayae ngannonda Nallausan.

               	Da mimistulun ni lintog, niyiyapda bos atta amo mapatgane tagu'tta ḵailiyandae iyIsrael
                     te iniiggammuda lintog Moses. Naadaḻanda, ḵad dida angituttudu'tte Ugud Apudyus ya
                     da amoamode ugalin da danaḵḵoḻda mipanggob atta imbilin Apudyus we ḵoonda ḵan adida
                     ḵoon.

Sa Tuttudun John We Ambobonyag(Mat. 3:1-12; Mrk. 1:1-8; Jhn. 1:19-28)31 Sa miḵasawaḻ aḵ limae tawon atte nampangatan Emperor Tiberius, aḵ Pontius Pilate Gobernor
         atte probinsiya'd Judea. Aḵ Herod os Gobernor atte probinsiya'd Galilee ya aḵ Philip
         we sunudna, nampangat atta Iturea ya ad Trachonitis. Ḵad aḵ Lysanias nampangat ad
         Abilene. 2 Ḵad da Annas ḵan Caiaphas ḵangatuwane padin da Judyu. Sa inninggawan John we abeng
         Zechariah atte bumbummaaw, inninggaw impaigammun Apudyus ḵan siya. 3 Pune sadi, ummoy John iwwaḻagawag atte nandomange taḻantag ni tawwang Jordan. Ḵanana,
         “Ibabawiyu da basuḻyu ya agayyu we angwa ya ampabonyag ḵayu ta pakawanon Apudyus diḵayu.”
         4 Aḵ John ḵad, siya inggilin Profeta Isaiah we ḵanana,“Sa bumbummaaw, awad de angibagbagae ḵanana,‘Saganaonyu oḵyan daḻan atte umaliyan Apuya pagodongonyu daḻane ayona.5 Sana da ḵoonyu. Panadonyu oḵyan da beleg ya da tagudtud,piluganyu da dummallug ta tumanap,pagodongonyu da nampiḵḵupiḵḵu,ya panadonyu da ateḵḵeteḵḵe.6 Ta ilanda losane tagu anaguwan Apudyus.’ ”+7 Pune sadi, ummoy da amode tagu nampabonyag ḵan siya. Ḵanana ḵan dida, “Diḵayu we ganaḵ
         ni uḻog! Nankamali somsomoḵyu we nangibagae lamogyu iligsi da long-agyu'tte madusaanyu
         ḵan Apudyus nu pabonyag ḵayu. 8 Adipun paat maḵwa te ḵasapuḻane ḵoonyu da losan ta ipailayu we tuttuwae imbabawiyu
         da basuḻyu ya iyyagayyu we nangwa. Ḵad adiyu pay maag ḵanane miligsi ḵayu te aḵ Abraham
         daḵdaḵoḻyu. Annaya ibagaḵ ḵan diḵayu te aḵ Apudyus maḵwae ambalinona da annae batu'ḵ
         ganaḵ Abraham! 9 Sa mipaniyan ni dusayu, isun ni wasaye misaganae ampoḵpoḵ atta ḵayu ya da adipun ambaḻu
         bungada, mapoḵpoḵda ya niballuda'tte apuy.”10 Gapu'tte sadi, amod da tagu we ḵanandae nangim-imus, “Ḵad umpay, ngai ḵoonni?”11 Ḵanana, “Ngaimane duwa silupna, ittona oḵyan osa'tte ippun silupna. Ḵad sa ansawaḻ
         aḵ maḵan, angitod oḵyan atta ippun ḵanonda.”12 Inninggaw os da andadagup atta bugise ummoy nampabonyag ḵan siya woḵ ḵananda, “Mistulu,
         ngai ḵoonni?”13 Ḵanana ḵan dida, “Adiyu tuḻ-ayane ansingir.”14 Inninggaw os da suḻdadu we ummoy nan-imus ḵan siya woḵ ḵananda, “Diḵani ḵad, ngai
         ḵoonni?”Ḵanana ḵan dida, “Adiyu ḵoḻḵogon baḵon nu pabasuḻon da ngaimane tagu ta aḻanyu da
         pilaḵda ḵad mat-op ḵayu oḵyan os atta tangdanyu.”15 Gapu'tta sadi ye intuttudun John, ḵanan ni awad atta somsomoḵ da tagu, “Siya nin namnamaon
         taḵu? Siya nin Kristu?”16 Ḵanan John ḵan dida, “Bonyagaḵ diḵayu si danum. Yaḵon sa umali ye nangatngatu nu saḵon,
         bonyagana diḵayu si Ispiritu Santu ḵan apuy.+ Gapu si ḵinangatuna, naippun labbongḵu we anguḵas si sandalna. 17 Naḵasaganae anguwis atta tagu ḵad mipani anḵuḵuwisna'tte tagu we naḵasaganae antopa
         si de wheat. Sa bogas ni de wheat, dagupona ya igappotna'tte aḻangna. Yaḵon sa losane
         dugi, aminona aḻan ya soggona'tte apuye adipun masobsoban.” 18 Ḵaḵna intuttudun John ya indogana bos da udum atte nangibag-ana ḵan dida'tte Ambaḻu
         we Damag.19 Dam-on os John sinuppaḵan aḵ Gobernor Herod gapu'tte ḵingwanae inasawana'ḵ Herodias
         we asawan ni sunudna ya da losane ḵingwana. 20 Pune sadi, ḵingwan Herod de sillumaweng te impaibaḻudna'ḵ John.Sa Nabonyagan Jesus(Mat. 3:13-17; Mrk. 1:9-11)21 Sa daan John mibaḻudan, sissiyae inninggaw da adu we tagu we binonyagana. Sin-aḻgawan
         ḵad, binonyagana bos aḵ Jesus. Pune sadi, nalluwaḻu ḵad aḵ Jesus, nabuḵtan ad langit.
         22 Pun dummoḻa Ispiritu Santu we isunan kalapati woḵ nansap-oy ḵan siya. Ḵanan ni gingae
         naḻpu'd langit, “Siḵa Abengḵu we ay-ayatoḵ ya masmas-omaḵ ḵan siḵa.”Sa Listaan Da Danaḵḵoḻ Jesu Kristu(Mat. 1:1-17)23 Sana nangisaḻdan Jesus we nantuttudu'tte batug di tuḻumpuḻu tawonna.Ḵad sa ḵasomsomḵan da tagu, siya abeng Joseph. Aḵ Joseph, siya abeng Heli.24 Aḵ Heli, abeng Matthat. Aḵ Matthat, siya abeng Levi ye abeng Melchi. Aḵ Melchi, siya
         abeng Jannai we abeng Joseph.25 Aḵ Joseph, abeng Mattathias we abeng Amos. Aḵ Amos, abeng Nahum we abeng Esli. Aḵ
         Esli, abeng Naggai.26 Aḵ Naggai, abeng Maath. Aḵ Maath, abeng Mattathias we abeng Semein. Aḵ Semein, abeng
         Josech we abeng Joda.27 Aḵ Joda, abeng Joanan we abeng Rhesa. Aḵ Rhesa, abeng Zerubbabel we abeng Shealtiel.
         Aḵ Shealtiel, abeng Neri ye abeng Melchi.28 Aḵ Melchi, abeng Addi ye abeng Cosam. Aḵ Cosam, abeng Elmadam we abeng Er.29 Aḵ Er, abeng Joshua we abeng Eliezer. Aḵ Eliezer, abeng Jorim we abeng Matthat. Aḵ
         Matthat, abeng Levi.30 Aḵ Levi, abeng Simeon. Aḵ Simeon, abeng Judah we abeng Joseph. Aḵ Joseph, abeng Jonam
         we abeng Eliakim.31 Aḵ Eliakim, abeng Melea we abeng Menna. Aḵ Menna, abeng Mattatha we abeng Nathan.
         Aḵ Nathan, abeng Ari David.32 Aḵ David, abeng Jesse. Aḵ Jesse, abeng Obed we abeng Boaz. Aḵ Boaz, abeng Salmon we
         abeng Nahshon.33 Aḵ Nahshon, abeng Amminadab we abeng Admin. Aḵ Admin, abeng Arni ye abeng Hezron.
         Aḵ Hezron, abeng Perez, we abeng Judah.34 Aḵ Judah, abeng Jacob. Aḵ Jacob, abeng Isaac we abeng Abraham. Aḵ Abraham, abeng Terah
         we abeng Nahor.35 Aḵ Nahor, abeng Serug we abeng Reu. Aḵ Reu, abeng Peleg we abeng Eber. Aḵ Eber, abeng
         Shelah.36 Aḵ Shelah, abeng Cainan. Aḵ Cainan, abeng Arphaxad we abeng Shem. Aḵ Shem, abeng Noah
         we abeng Lamech.37 Aḵ Lamech, abeng Methuselah we abeng Enoch. Aḵ Enoch, abeng Jared we abeng Mahalaleel.
         Aḵ Mahalaleel, abeng Cainan.38 Aḵ Cainan, abeng Enos. Aḵ Enos, abeng Seth we abeng Adam we ḵingwan Apudyus.
         
            
               	Isaiah 40:3-5.

               	Bonyagana diḵayu si apuy: Sa piona ḵanan, dusaon Apudyus da tagu we adipun ambabawi'tta
                     basuḻda ya ansinagungda ḵan Apudyus. Sa osae piona ḵanan, pappadason Apudyus da taguna
                     si ampaḵaḻamane isun di masgob ta pumoḻḵasda.

Sa Namadasan Satan Nanulisugan Ḵan Jesus(Mat. 4:1-11; Mrk. 1:12-13)41 Nabonyagan ḵad aḵ Jesus, ummoyone naḻpu'tte tawwang Jordan. Pun inniinggaw ḵabooḻan
         ni Ispiritu Santu ḵan siya woḵ impuyutna'tte bumbummaaw. 2 Sa inninggawana ḵad aḵ opatpuḻu we aḻgaw sidi, pinadas Satan sinulisug. Sa sadi ye
         timpu, naippun nanganan Jesus inggana'ḵ nauḻauḻat.3 Ḵanan Satan ḵan Jesus, “Nu siḵa Abeng Apudyus, bilinom annae batu ta ambalin aḵ tinapay.”4 Ḵanan Jesus, “Nigili si Ugud Apudyus, ‘Daḵampun aḵ abus maḵan aḵ iḵatagun ni tagu.’
         ”+5 Pun inḵasin Satan intallay aḵ Jesus si antaḵnataḵnange beleg woḵ impailana ḵan siya
         si sinḵispayan da losane ampangatan atte lubung, 6 woḵ ḵanana, “Siḵa angittaḵ atte ḵaḻabbongane angipangat ḵan dida ta anḵuwam da losane
         binaḵnangda. Te saḵon naattanda, ḵad ittoḵ si ngaimane pioḵ angittan. 7 Nu andayawḵa ḵan saḵon, anḵuwam da losan.”8 Ḵanan Jesus, “Adiḵpun te ḵanan ni nigili ye Ugud Apudyus,“ ‘Sa Apu we Apudyusnu,siya abus aḵ dayawom ḵan anserbiyam.’ ”+9 Pune sadi, intallay Satan aḵ Jesus ad Jerusalem woḵ pinataḵdogna'tte ḵataḵnangan ni
         templo. Ḵanana bos, “Nu siḵa Abeng Apudyus, an-ottagḵa 10 te sa nigili'tte Ugud Apudyus,“ ‘Bilinona da anghelna'tte mipanggob ḵan siḵata guwaḻdaanda siḵa.’+11 Ḵad ‘atta imada tapayaonda siḵa,ta adi da suḵim mitupaḵ atte batu.’ ”+12 Ḵanan os Jesus ḵan siya, “Adiḵpun te ḵanana bos si Ugud Apudyus, ‘Adim padason aḵ
         Apu we Apudyusnu we ipailana ḵan siḵa ayyuwanna.’ ”+13 Pun ginangput ḵad Satan ḵingwa da nankalakalasi ye sulisug, tinenana'ḵ Jesus inggana
         si umali ye aḻgawe awad wayanae anulisug ḵasin ḵan siya.Sa Nangisaḻdan Jesus We Nantuttudu(Mat. 4:12-17; Mrk. 1:14-15)14 Pune sadi, nipauli'ḵ Jesus si probinsiya'd Galilee, iinggaw ḵabooḻan ni Ispiritu Santu
         ḵan siya. Nandinongoḻ ugud mipanggob ḵan siya'tta losane nampaliḵwose ili. 15 Pun nantuttudu'tta sinagoga+ woḵ intaḻayag da losane tagu.Sa Nangidiyanan Da INazareth Ḵan Jesus(Mat. 13:53-58; Mrk. 6:1-6)16 Aḵ Jesus ḵad, ummoy ad Nazareth we dummaḵoḻana. Dummatong ḵad umillongan da Judyu,+ ummoy atte sinagoga te siya ugalina. Pun tummaḵdog ta siya amasa si nigili ye Ugud
         Apudyus. 17 Naitod ḵan siya da inggilin Profeta Isaiah. Binuḵyagna ḵad, indasana sanae nigili
         woḵ ḵananae namasa'tta tagu,18 “Sa Ispiritu Santu anna ḵan saḵon,te dinutuḵanaḵ aḵangiwaḻagawag atte Ambaḻu we Damag atta ḵapusya atta baḻud Satan ta mapuḵayanda,ya diyatoḵ atan da naḵuḻap.Imbuunaḵ os ta puḵayaḵ da ampaḵapaḵaḻam19 ḵad iwaḻagawagḵu we dumatong timpu weangipail-an Apudyus atte ḵadaguna'tta tagu.”+20 Ginangput ḵad Jesus binasa, niluḵubna woḵ impaulina'tte tagu we ḵambiyange nangitod
         ḵan siya woḵ tummuḵdu ta antuttudu. Nausisoḵ pagay atan da losane tagu si sinagoga
         ḵan siya. 21 Ḵanana ḵan dida, “Sinsadi ye aḻgaw, nituttuwa sanae Ugud Apudyus atte nandodongngoḻanyu.”22 Losan da tagu nan-ugud aḵ ambaḻu mipanggob ḵan Jesus te nataagda'tte allin-awae nan-uugudna.
         Inninggaw os da sin-aayutimtime ḵananda, “Daḵampun ḵamman aḵ siya abeng Joseph?”23 Ḵanan Jesus ḵan dida, “Iniiggammuḵe ibagayu ḵan saḵon ḵaḵnae uuggudone ḵananyu, ‘An-aagas,
         agasam yane umuna long-agnu.’ Sa pionyu ḵanan, ‘Ḵoom sina'tte ilim da dingngoḻni ye
         ḵingwam ad Capernaum!’ ” 24 Pinagatupan os Jesus woḵ ḵanana, “Ibagaḵ ḵan diḵayu ḵatuttuwaan, naippun profeta aḵ
         mapatgan si mismu we ilina.”25 Ḵanana bos, “Ibagaḵ ḵan diḵayu ḵatuttuwaan, sosomḵonyu naḵwa si timpun Profeta Elijah.
         Naippun ummudanana'tte tuḻun tawon ya gogwa woḵ amod de nan-iinggin ni luta. Sa sadi
         ye timpu, taḵon ay nu adu da nabaḻu sina'd Israel, 26 naippun osa ḵan dida'ḵ nibuunan Profeta Elijah ta badangana yaḵon siya nibuunana baḻu
         we daḵampun aḵ iyIsrael we naḻpu'd Zarephath atte adani si ili'd Sidon.+27 “Isun os ni timpun Profeta Elisha. Taḵon ay nu adu da tagu we naleprosy sina'd Israel,
         naippun ossaan aḵ naḵaan saḵitna. Abus aḵ Naaman we iSyria.”+28 Pun dingngoḻ ḵad da losane tagu si sinagoga da imbagana, amod de sangada. 29 Pun summiḵadda woḵ binutbutda illawa'ḵ Jesus atte lasin ni ilida woḵ intallayda'tte
         igid ni tagudtude ummiliyanda ta umoyda ottagon atte angit. 30 Yaḵon nangoy aḵ Jesus atte gaggawan da tagu woḵ ummoyon.Sa Namaḻyawan Jesus Atte Aḻan(Mrk. 1:21-28)31 Pune sadi, ummoy aḵ Jesus si siyudad ad Capernaum atte probinsiya'd Galilee. Sa aḻgaw
         ḵade umillongan, ummoy si sinagoga woḵ nantuttudu. 32 Pun nataagda'tte inonae nantuttudu te nan-ugude anna ḵaḻabbongana.33 Pune sadi, inninggaw atte sinagoga laḻaḵi ye naaḻanan woḵ ḵananae nambogbogga, 34 “Anii! Jesus we iNazareth, ngaipaḵa umali ḵan diḵani? Ummaliḵa ḵamman ta dadailom
         diḵani? Igammuḵe siḵa Nasantuwane imbuun Apudyus.”35 Yaḵon ḵanan Jesus we namilin atte aḻan, “Guminoḵḵa! Ḵumassadḵa ḵan siya!” Pun pinittuwaḵ
         ni aḻan si sinagung da tagu woḵ ḵummassad atte laḻaḵi ye ippun naḵwa'ḵ lawweng ḵan
         siya.36 Sana nataagan da tagu woḵ ḵananda, “Atopay! Ngai nangaḻ-ana'tta ugudona? Annat ḵan
         siya ḵaḻabbongan ḵan ḵabooḻane amaḻyaw atta aḻane ḵanana, ‘Ḵumassad ḵayu,’ woḵ lummawada.”
         37 Pun nandinongoḻ ugud mipanggob ḵan siya'tta nampaliḵwose ili.Sa Nangaanan Jesus Atta Amode Saḵit(Mat. 8:14-17; Mrk. 1:29-34)38 Pune sadi, lummawa ḵad aḵ Jesus we naḻpu'tte sinagoga, ummoy si boḻoy da Simon. Inninggaw
         ḵatugangan Simon we bubai ye amoamod atungna. Pun nandagdaguda ḵan Jesus ta badangana.
         39 Ummadani'ḵ Jesus si nasaḵit woḵ binilinnae maḵaan atungna. Pun naḵaan atungna. Pun
         daguse bummangon woḵ illusnuwana da Jesus.40 Mummasdom ḵad, inniyoy da tagu ḵan siya da losane nasaḵit atta ngaimane kalasin di
         saḵit. Impatay ḵad Jesus imana'tte sin-ossaossa, naḵaan da saḵitda. 41 Pinaḻyawna bos da aḻan atta adu we naaḻanan. Lummawada ḵad, ḵanandae simbobogga, “Siḵa
         Abeng Apudyus!” Sinang-an Jesus dida woḵ adinapun dida iyyunude an-uguugud te iniiggammudae
         siya Kristu.Sa Nangiwaḻagawagan Jesus Atte Ambaḻu We Damag(Mrk. 1:35-39)42 Wiḵwiḵis ḵad, tinenan Jesus dida ta umoy si bumbummaaw. Nangwa ḵad da tagu, singsingngitda'ḵ
         Jesus inggana'ḵ indasanda woḵ pinadasda awisone adina tenan dida. 43 Yaḵon ḵanana ḵan dida, “Ḵasapuḻane iyyaḵ atta udume ili ta iwaḻagawagḵu Ambaḻu we
         Damag mipanggob si ampangatan Apudyus. Te siya gapunae imbuunaḵ.” 44 Pune sadi, pinagatupanae ummoy nangiwaḻagawag atta sinagoga si probinsiya'd Judea.
         
            
               	Deuteronomy 8:3.

               	Deuteronomy 6:13.

               	Psalm 91:11.

               	Psalm 91:12.

               	Deuteronomy 6:16.

               	Sinagoga - siya andaḵdaḵngan da Judyu nu umoyda andayaw ḵan Apudyus atta aḻgawe miyadi
                     anḵewaaḻ. Awad da sinagoga'tta losane ili ye inggawan da Judyu. Sidi andayawanda ḵan
                     alluwaḻuwanda, basaonda nigili ye Ugud Apudyus ya andongoḻda'tta tuttudu.

               	Sa umillongan da Judyu we imbilin Apudyus, Sabadu. Sa sanae aḻgaw, isaḻadda si masdom
                     ni Friday inggana'ḵ masdom ni Sabadu. Miyadi'tta Judyu anḵewaaḻ ta umoyda'tta sinagoga
                     andayaw ḵan alluwaḻu ḵan Apudyus. 

               	Isaiah 61:1-2.

               	Nu pionyu basaon mipanggob ḵan Profeta Elijah ya sa nabaḻu we iZarephath, maila'tte
                     1 Kings 17:1, 8-16.

               	Nu pionyu basaon mipanggob ḵan Profeta Elisha ya aḵ Naaman we iSyria, maila'tte 2
                     Kings 5:1-14.

Sa Nangayagan Jesus Atta Ummunae Disipuluna(Mat. 4:18-22; Mrk. 1:16-20)51 Sin-aḻgawan ḵad, inninggaw aḵ Jesus si taḻantag ni Baybay ad Gennesaret.+ Naaligummu da amode tagu ḵan siya ta dongngonda ituttudunae Ugud Apudyus. 2 Pun innilan Jesus da duwae bangka'tte taḻantage tinenan da mammaugadiw te ummoyda
         insaḵsaḵ da tabuḵuḻda. 3 Pun summaḵay aḵ Jesus si bangkae ḵuwan Simon woḵ imbagana ḵan siyae ibattawana'ḵ aḵit
         si taḻantag. Pun tummuḵdu'ḵ Jesus woḵ nantuttudu'tta tagu.4 Nagangput ḵade nantuttudu, ḵanana ḵan Simon, “Ipaoynu bangkam atte adaḻom ya uyudonyu
         da tabuḵuḻyu ta angugadiw ḵayu.”5 Ḵanana, “Apu, illabḻabini gaye nangugadiw woḵ ippun paat innaḻani. Yaḵon gapu ta imbagam,
         iyadayuni ta uyudonni da tabuḵuḻni.” 6 Indawatda ḵad, amod pagay da ugadiwe naaḻa inggana'ḵ annae mapissay da tabuḵuḻda.
         7 Gapu'tte sadi, nampaypayda'tta buḻundae inninggaw si osae bangka ta umoyda badangan
         dida. Dummatongda ḵad, binutbutda da tabuḵuḻ woḵ pinnuda duwae bangka'tta ugadiw woḵ
         tigangayda milisob.8 Innilan ḵad Simon Peter naḵwa, nanalluḵu'tte sinagung Jesus woḵ ḵanana, “Apu tenam
         saḵon te ḵabasbassuḻanaḵ!” 9 Inugudna ḵaḵna te nataag da Simon ya da buḻunna'tte amod innaḻadae ugadiw. 10 Nataag os da buḻunnae da James ḵan John we abeng Zebedee. Pune sadi, ḵanan Jesus ḵan
         Simon, “Adiḵa maḵimut te misaḻad sinsadi, daḵampun ogon aḵ ugadiw tabuḵuḻam yaḵon
         da tagu ta amatida ḵan saḵon.” 11 Pun intaḵdangda da bangkada'tte taḻantag woḵ tinenanda da losan ta mitun-udda ḵan
         Jesus.Sa Naleprosy Ye Laḻaḵi(Mat. 8:1-4; Mrk. 1:40-45)12 Sin-aḻgawan ḵad si inninggawan Jesus atte osae ili, inggaw osae laḻaḵi ye ummamdan
         leprosyna. Innilana ḵad aḵ Jesus, ummadani ḵan siya woḵ nanalluḵu. Ḵananae nandagdagu,
         “Apu, nu piom ḵaanom saḵitḵu.”13 Pun indawawan Jesus imana woḵ ḵananae nangappad, “On, pioḵ! Maḵaan saḵitnu!” Pun daguse
         naḵaan leprosyna. 14 Ḵanan Jesus, “Inḵa ampaila si padi ta panoḵnoḵanae naḵaan leprosym. Ḵad ittom ḵan
         siya idatunnu ḵan Apudyus we isun ni imbilin Moses ta amanoḵnoḵan da tagu we tuttuwae
         naḵaan. Malaksid atte padi, adim paat ibaga ḵingwaḵ ḵan siḵa'tta ngaiman.”15 Yaḵon amo nandinongoḻ ugud atte mipanggob ḵan Jesus. Pun ummamdan da tagu we ummoy
         nangngoḻ atte tuttuduna ya paḵaanda da saḵitda. 16 Aḵ Jesus ḵad, pasig bumuttunge umoy alluwaḻu'tte bumbummaaw.Sa Naparalaese Laḻaḵi(Mat. 9:1-8; Mrk. 2:1-12)17 Sin-aḻgawan ḵad, nantuttudu'ḵ Jesus si boḻoy. Atuḵtuḵdu sidi da Pharisee+ ya da mimistulun ni lintog. Naḻpuda'tta losane ili'tte probinsiya'd Galilee ya sa
         probinsiya'd Judea, nidoga'd Jerusalem. Iinggaw ḵabooḻan Apudyus ḵan Jesus ta lamogna
         ḵaanon da saḵit. 18 Pune sadi, indatong da udume laḻaḵi naparalaese binuliganda. Padasonda ilonoḵ atte
         boḻoy ta ibadongda si sinagung Jesus, 19 yaḵon adidapun naḵailonoḵ te amode nansossodete tagu. Pun insaḵyatda'tte otop woḵ
         ummabutda'ḵ singgetbang. Nagangput ḵad, inuyudda nabuligan atte gaggawan da tagu'tte
         sinagung Jesus. 20 Innilan ḵad ay Jesus pammatida, ḵanana'tte naparalaes, “Sunud, napakawan da basuḻnu.”21 Gapu'tte sadi ye imbagana, ḵanan da Pharisee ya da mimistulun ni lintog atta somsomoḵda,
         “Ngaipana ugudon ḵaḵnat? Itaḻayagna long-agnae miyisu ḵan Apudyus we abus aḵ anna
         ḵaḻabbonganae amakawan atta basuḻ.”22 Aḵ Jesus ḵad, inigammuna somsomoḵda pun ḵanana ḵan dida, “Ngaipa ḵaḵnat somsomoḵyu?
         23 Ngai ḵad ain naḻaslasu we ibaga ḵan siya, ‘Napakawan da basuḻnu,’ baḵon nu ‘Tumaḵdogḵa
         ya anaddaḻanḵa’? 24 Yaḵon ta angigammuwanyu we saḵone Abeng Di Tagu+ we naḻpu'd langite niyanaḵ sina'd luta, anna ḵaḻabbongaḵ sina'd lutae amakawan atta
         basuḻ da tagu.” Ḵanana'tte naparalaes, “Bumangonḵa, aḻam bulignu ta inḵan si boḻoyyu.”
         25 Pun daguse bummangone intotollong da tagu, innaḻana buligna woḵ ummoyone andaydayaw
         ḵan Apudyus. 26 Pune sadi, nataag da inninggaw sidi ye tagu ḵan naḵimtanda'tta innilada woḵ ḵanandae
         nangidaydayaw ḵan Apudyus, “Atopay! Nakaskasdaaw pagay innilani sinsadi!”Sa Nangayagan Jesus Ḵan Levi(Mat. 9:9-13; Mrk. 2:13-17)27 Nagangput ḵad, lummawa'ḵ Jesus woḵ innilana osae andadagup atta bugise nangngadan
         aḵ Levi we tutuḵdu'tte opisinan da andadagup atta bugis. Ḵanana ḵan siya, “Tun-udonaḵ
         ta ambalinoḵ siḵa'ḵ disipuluḵ.” 28 Pun lummibbat woḵ tinenana da ḵuḵuwana woḵ nitun-ud ḵan siya.29 Pun minangilin Levi da Jesus atte boḻoyna. Inninggaw da adu we andadagup atta bugis
         ya da udume tagu we naḵaḵan ḵan dida. 30 Singngongonot da Pharisee ya da udume mimistulun ni lintog atta disipulun Jesus we
         ḵananda, “Ngaipa ḵayu maḵaḵan atta andadagup atta bugis ya da udume ḵabasbassuḻan?”31 Ḵanan Jesus we summongbat ḵan dida, “Da anḵosdoḻ, adidapun ḵasapuḻan an-aagas. Yaḵon
         da masaḵit, ḵasapuḻanda. 32 Te adiyaḵpun ummali ta ayagaḵ da naun-unane tagu yaḵon ummaliyaḵ ta ayagaḵ da ḵabasbassuḻan
         ta ambabawida'tta basuḻda ya agaydae angwa.”Sa Mipanggob Atte Allaun(Mat. 9:14-17; Mrk. 2:18-22)33 Pun ḵananda ḵan Jesus, “Da disipulun John, dam-oda allaun ta alluwaḻuda. Ḵaḵna bos
         da disipulun da Pharisee. Da ḵuwam ḵad, inaḻgawe anganda ḵan uminumda. Ngaipada ḵoon
         ḵaḵna?”34 Ḵanan Jesus, “Allaun ḵamman da buḻbuḻun ni angasawae laḻaḵi nu awad ḵan dida? Anganda
         pos pagay. 35 Yaḵon sa umali ye aḻgaw nu miyadayu nangasawae laḻaḵi ḵan dida, sadi da aḻgawe allaunda.”36 Ḵanana bose nangugud ḵan dida si sanae pani, “Naippun tagu'ḵ pissayona baru we luput
         ta ituḵupna'tte dadaane silup. Te nu ḵoona ḵaḵna, sa baru we luput madadail ya adipun
         os miyapot atte dadaan. 37 Naippun os tagu'ḵ ibilungna inabuyu'tte dadaane geddange bibillungan. Te nu ḵoona
         ḵaḵna, bumtaḵ sadi ye geddange bibillungan ḵad umabuyang ya madadail geddange bibillungan.
         38 Yaḵon ḵasapuḻane ibilung oḵyan inabuyu si baru we geddange bibillungan. 39 Sa osa bos, sa uminum si dadaane bayas, adinapun simsiman bogsaḻ te ummingsa'tte dadaane
         bayas ya ḵanana'tte somsomoḵna, ‘Napiya pagay dadaan.’ ”
         
            
               	Baybay ad Gennesaret - osae ngadan ni Baybay ad Galilee.

               	Da Pharisee osadae grupun da Judyu atte timpun Jesus. Dida da pangat atte mipanggob
                     si religion da Judyu. Uunnudonda lintog Moses ya da ugalin da danaḵḵoḻda. Patiyondae
                     da tagu ḵad awad da ḵalidodwada baḵon nu ispirituda ya umuli da natoy atte umali ye
                     aḻgaw. Patiyonda bose awad da anghel.

               	Abeng Di Tagu - Sa ngadane inusar Jesus atte long-agna. Siya ngadane inusarna'tte
                     Baru we Tuḻag nu antuttudu mipanggob ḵan siya. Matthew 8:20, 9:6, 10:23, 11:19, 12:8.

Sa Umillongan Da Judyu(Mat. 12:1-8; Mrk. 2:23-28)61 Sin-aḻgawan ḵade sa umillongan, nangoy da Jesus ya da disipuluna si pappayawe namuḻ-an
         si de wheat we isun ni pagoy woḵ ḵummuḻtung da disipuluna'ḵ ḵinutimanda. 2 Inninggaw da udume Pharisee ye innilada ḵingwada. Ḵananda ḵan Jesus, “Ngaipada ḵoon
         ḵaḵnat? Lisalisonda lintog taḵu we Judyu te an-anida si umillongan.”3 Pun ḵanan Jesus ḵan dida, “Ḵasapuḻan oḵyane iḵagasmoḵyu binasayu mipanggob atte ḵingwan
         Ari David ya da buḻunna'tte nauḻatanda. 4 Nillumnoḵ si boḻoy Apudyus woḵ innaḻana tinapaye nidatun ḵan Apudyus we adimpun ni
         lintog iyunude ḵanonda. Abus da papadi'ḵ miyunud aḵ angan si sadi ye tinapay. Yaḵon
         ḵinanna woḵ innattana bos da buḻunna.”+5 Pun ḵanan Jesus we nangiyanungus, “Saḵone Abeng Di Tagu, anna ḵaḻabbongaḵ atta maḵwa
         si umillongan.”Sa Tagu We Naangḵet Imana(Mat. 12:9-14; Mrk. 3:1-6)6 Sin-aḻgawan ḵad si umillongan, nillumnoḵ aḵ Jesus si sinagoga ta antuttudu. Unipun,
         inninggaw tagu we naangḵet dawinane imana. 7 Inninggaw os da udume mimistulun ni lintog ya da Pharisee ye angitotollong ḵan siya
         ta ilanda nu ḵaanona saḵit atte umillongan te pionda pabasuḻon aḵ Jesus. 8 Yaḵon inigammun Jesus somsomoḵda, pun ḵanana si naangḵet, “Tumaḵdogḵa ta umaliḵa si
         sinagungni.” Pun tummaḵdog woḵ ummoy.9 Pune sadi ḵanan Jesus ḵan dida, “Imusoḵ ud ḵan diḵayu. Ngai iyunud ni lintog taḵu
         si umillongan? Sa ḵoon taḵu ambaḻu baḵon nu sa ḵoon taḵu lawweng? Sa taguwon taḵu
         da tagu baḵon nu sa dadailon taḵu dida?” 10 Nallangḻanga ḵad ḵan dida, ḵanana si naangḵet, “Uyadom imam.” Inuyadna ḵad, nipaḻ-og.
         11 Yaḵon da mimistulun ni lintog ya da Pharisee amod de sangada ḵan Jesus woḵ nan-uugudda
         nu ngai ḵoonda ḵan siya.Sa Namiliyan Jesus Atta Nasawaḻan Aḵ Duwae Apostol(Mat. 10:1-4; Mrk. 3:13-19)12 Unipun, nanagada'ḵ Jesus atte beleg ta umoyna ilabḻabi ye alluwaḻu ḵan Apudyus. 13 Nabigat ḵad, inayagana da disipuluna woḵ pinilina da nasawaḻan aḵ duwae nginadanana'ḵ
         apostol. 14 Annaya da ngadan da pinilina. Aḵ Simon we nginadanan Jesus aḵ Peter, aḵ Andrew we
         sunudna ya da James ḵan John. Nidoga da Philip ḵan Bartholomew, 15 da Matthew ḵan Thomas ya aḵ James we abeng Alphaeus. Ḵad nidoga bos aḵ Simon we nginadananda'ḵ
         Angitaḵdog si ilina, 16 aḵ Judas we abeng James ya aḵ Judas Iscariot we asi angituyuḵ ḵan Jesus.Sa Nangaanan Jesus Atta Saḵit(Mat. 4:23-25)17 Pune sadi, nan-osog da Jesus atte tanap. Inninggaw os da disipuluna. Inninggaw os
         da amoamode tagu we naḻpu'd Jerusalem ya da udume ili'tte probinsiya'd Judea. Naḻpu
         bos da udum atta ili si taḻantag ni baybaye adani'd Tyre ya ad Sidon. 18 Ummoyda ta dongngonda tuttudun Jesus ya ḵaanona da saḵitda. Ḵad da naaḻanane tagu,
         ummoyda bos woḵ pinaḻyawna da aḻan ḵan dida. 19 Pun pinadas da losane tagu tindoḵ aḵ Jesus te anna ḵabooḻan Apudyus ḵan siya ta da
         losane anna da saḵitda maḵaan.Da Pian Ya Da Ḵaddagu We Tagu(Mat. 5:3-12)20 Pun nansagung aḵ Jesus atta disipuluna woḵ ḵanana,“Pian da tagu we antaḻgod ḵan Apudyus atta ngaimante midogada si ampangatana.21 Pian ḵayu we mauuḻat sinsadi,te mamassug ḵayu.Pian ḵayu we umibiibil sinsadi,te lumayad ḵayu.22 Pian ḵayu nu sasangngaan diḵayu'tta tagu,ya nu laḵsigonda diḵayu, potogonda diḵayu,ya am-amsewonda diḵayugapu'tte pammatiyu ḵan saḵone Abeng Di Tagu.23 Anggangganas ḵayu ya ampaypaytuḵ ḵayu'tte layadyu te sosomḵonyu we daḵoḻ gungunayu'd
         langit. Te da sadi ye ḵingwada iissuna da ḵingwan da danaḵḵoḻda'tta profeta si awe.24 Yaḵon ḵaddagu ḵayu we baḵnang,te abus sinsadi'ḵ allaylaydanyu.25 Ḵaddagu ḵayu we mamassug sinsadi,te mauuḻat ḵayu,ya ḵaddagu ḵayu we sin-eemes sinsadi,te andomdom ḵayu ya umibiibil ḵayu.26 Ḵaddagu ḵayu bos nu itaḻayag diḵayu'tta losane tagu,te iissuna bos ḵingwan da danaḵḵoḻda'tta sinan profeta.”Sa Ayat Atta Ḵabusuḻ(Mat. 5:38-48; 7:12)27 Pinagatupan Jesus woḵ ḵanana, “Yaḵon ibagaḵ ḵan diḵayu we andongoḻ. Pagatupanyu ayaton
         da ḵabusuḻyu ya pagatupanyu ḵoon da ambaḻu'tta tagu we anasanga ḵan diḵayu. 28 Pagatupanyu ḵodawon ḵan Apudyus ta bindisyunana da dam-on angaḻawag ḵan diḵayu. Ḵad
         pagatupanyu bos iluwaḻuwan da dam-on angam-ames ḵan diḵayu. 29 Nu betnagonda apingnu, itayam os biiḵ, ḵad nu aḻanda jaketnu, ittom os ḵamusitam.
         30 Sa ḵoom os, angitodḵa'tta losane anḵodaw ya nu awad angaḻa'tta ḵuḵuwam, adim pauliyon.
         31 Pun ḵoonyu'tta udum da pionyu we ḵoonda ḵan diḵayu.32 “Nu ayatonyu we abus da tagu we angayat ḵan diḵayu, gungunaan ḵad ain Apudyus diḵayu?
         Naid te taḵon ay da ḵabasbassuḻan, ayatonda bos da angayat ḵan dida! 33 Ḵad nu ḵoonyu we abus da ambaḻu'tta angwa'ḵ ambaḻu ḵan diḵayu, magungunaan ḵayu ḵad
         ain? Naid te taḵon ay da ḵabasbassuḻan, ḵoonda bos ḵaḵna! 34 Ḵad nu abus aḵ pagawatanyu da tagu we angipauli'tta gawatonda ḵan diḵayu, magungunaan
         ḵayu ḵamman? Taḵon ay da ḵabasbassuḻan, anggaggawatda te namnamaondae pauliyonda.
         35 Yaḵon ayatonyu da ḵabusuḻyu ya ḵoonyu da ambaḻu ḵan dida, ḵad pagawatanyu dida taḵon
         ay nu adiyupun namnamaone ipaulida. Nu ḵoonyu ḵaḵna, daḵoḻ gungunayu ya miyiyap ḵayu'tta
         abeng ni Ḵangatuwane Apudyus. Te aḵ Apudyus, an-anggom atta lawweng ya da adipun antawili.
         36 Pun patilayun ḵayu oḵyan ḵumadagu we isun Apudyus we Amayu we patilayun ḵumadagu.”Sa Mipanggob Atta Anḵuwis Atta Udum(Mat. 7:1-5)37 “Adiyu ḵuwison ḵan pabasuḻon da asintataguyu ta adin os Apudyus ḵuwison ḵan pabasuḻon
         diḵayu. Sa ḵoonyu, pakawanonyu dida ta pakawanon os Apudyus diḵayu. 38 Ḵad mamaḵ-atod ḵayu woḵ mamaḵ-atod os aḵ Apudyus ḵan diḵayu te sa ḵaadun ni ittonyu,
         isuna bos ḵaadun ni itton Apudyus. Sa inon Apudyus we angitod, isunan iḵisuna ya pitpitona
         ḵad dinog-ana ta lumangbis.”39 Pun impanin Jesus woḵ ḵanana, “Lamog ḵamman ni naḵuḻap ipuyut asinḵuḻapna? Nu ḵoonda
         ḵaḵna, aaddi ye maottagdae duwa'tte abut. 40 Naippun os uswila'ḵ nangatu nu sa mistuluna yaḵon nu gangputona uswilana, isuna mistuluna.”41 “Ngaipam ay siya itotollong buḻaw si atan ni asintatagum ya adimpun maila setap si
         atam! 42 Ngaipam ḵamman ḵanan atte asintatagume, ‘Ḵaanoḵ ud buḻaw si atam,’ ya adimpun ilan
         setap si atam? Ḵapappailaḵa! Umuna oḵyane ḵaanom setap si atam ta pumataḵ ilam ya
         lamognu ḵaanon buḻaw si atan ni sunudnu.”Sa Ḵayu Ya Sa Bungana(Mat. 7:16-20; 12:33-35)43 Ḵanan os Jesus we nangipani, “Naippun ambaḻu'ḵ ḵayu'ḵ lawweng ibungana ya naippun
         os lawweng aḵ ḵayu'ḵ ambaḻu ibungana. 44 Te sa bungan ni sin-ossaossae ḵayu angipaila si kalasina. Te daḵampun aḵ mabuḻasan
         de fig atte uwoy ya daḵampun os aḵ mabuḻasan da de grape atte laslasi. 45 Isuna ditaḵu, sa ambaḻu we tagu, ambaḻu da ugudona te siya mapopompon atte somsomoḵna.
         Ḵad sa lawwenge tagu, lawweng os ugudona te siya mapopompon atte somsomoḵna. Te sa
         mapopompon atta somsomoḵyu, siya bos ugudonyu.”Da Duwae Antaḵad Aḵ Boḻoy(Mat. 7:24-27)46 “Ngaipayu ḵamman ngannon saḵon ‘Apu, Apu,’ ya adiyupun tuttuwaon da ibagaḵ? 47 Sa umali ḵan saḵon ya ḵoona da dingngoḻna, annaya mipaniyana. 48 Isuna tagu we nantaḵad aḵ boḻoy. Ḵummaub aḵ adaḻom atte luta inggana'ḵ indasana batu
         woḵ insaadna boḻoyna. Lummitap ḵad, tinupaḵan ni danum boḻoyna, adipun paat nagitot
         te nagagaaman nisaadana. 49 Yaḵon sa andongoḻ ya adinapun igunay, isuna tagu we nantaḵad aḵ boḻoyna ya adinapun
         insaad si labaw ni batu. Pun tinoddaḵ ḵad ni danum boḻoyna, ḵawagase niwaḵas.”
         
            
               	Atte Leviticus 24:5-9 maḵwa basaom mipanggob atte tinapaye midatun ya sa 1 Samuel
                     21:1-6 mabasa mipanggob atte nanganan Ari David ya da buḻunna'tte tinapaye nidatun.

Sa Pammatin Ni Ḵapitan(Mat. 8:5-13)71 Nagangput ḵad nantuttudu'ḵ Jesus atta tagu, ummoy ad Capernaum. 2 Inninggaw sidi kapitan da suḻdadu we iRome. Inninggaw os sammilunae pipiona, nasaḵit
         ḵad mamattoy. 3 Dingngoḻ ḵad ni kapitan mipanggob atta ḵingwan Jesus, nambuun atta udume pallakayon
         da Judyu ta ayaganda'ḵ Jesus ta umoyna ḵaanon saḵit ni sammiluna. 4 Ummoy da pallakayon woḵ ḵanandae nandagdagu ḵan siya, “Labbongnae badangam oḵyan kapitan,
         5 te ay-ayatona ditaḵu we Judyu ya siya nampaḵwa'tte sinagogani.” 6 Iyyunud ḵad Jesus, nibuḻun ḵan dida.Madam-anda ḵad atte boḻoy, imbuun ni kapitan da buḻbuḻunna ta umoyda ibaga ḵan Jesus
         da imbagana woḵ ḵananda, “Apu, adiḵa umali'tte boḻoyḵu ta adiḵa mataḵtaḵ. Gapu'tte
         ḵinapatognu naippun labbongḵu we ammangili ḵan siḵa'tte boḻoyni. 7 Pun sadi gapun ni ippun labbongḵu we umoy angabot ḵan siḵa. Igammuḵe taḵon ay nu adiḵa
         umoy si boḻoyḵu ya abuse ibilinnu, ḵumosdoḻ sammiluḵ. 8 Te taḵon ay saḵon, awad de nangatngatu ḵaḻabbonganae angipangat ḵan saḵon ya awad
         os da suḻdadu we ipangataḵ. Ḵad nu ḵanaḵ si osa, ‘Inḵa,’ umoy, ya nu ḵanaḵ os si osa,
         ‘Awwaynu,’ umali. Ḵad nu ḵanaḵ atte sammiluḵ, ‘Ḵoom anna,’ ḵoona.”9 Dingngoḻ ḵad Jesus da imbagana, nataag woḵ ḵanana'tta nibuḻun ḵan siya, “Annaya ibagaḵ
         ḵan diḵayu, naippun paat indasaḵ aḵ tagu'ḵ ampigsapigsa pammatina'd Israel aḵ isun
         ni pammatin ni annae tagu.” 10 Pun nipauli da imbuun ni kapitan. Dummatongda ḵad, innilada sammilu we ḵummosdoḻ.Sa Abeng Ni Baḻu11 Unipun, ummoy aḵ Jesus si ili'd Nain woḵ nibuḻun da disipuluna ya da amode tagu ḵan
         siya. 12 Anna ḵade sumaaḻda'tte pudayan ni ili, inabotda da adu we tagu we umoy allibon. Sa
         natoy, babaḻu we abus aḵ abeng ni baḻu. 13 Aḵ Jesus ḵad si innilana baḻu, amod de daguna woḵ ḵanana ḵan siya, “Agaynu we umibil.”
         14 Nangwa ḵad, ummoyna innonnan lungun ta guminoḵdae anaddaḻan woḵ ḵanana'tte natoy,
         “Babaḻu bumangonḵa!” 15 Pun sa sadi ye natoy, natanuḵdu woḵ gumminga. Ḵanan Jesus atte inana, “Anna abengnu.”16 Pun naḵimtan da losane tagu woḵ indaydayawda bos aḵ Apudyus. Ḵananda, “Atopay! Sa
         annae profeta we ummali ḵan ditaḵu, amod pagay ḵabooḻana!” Ḵanan os da udum, “Ummali'ḵ
         Apudyus ta badangana ditaḵu we taguna!” 17 Unipun, nandinongoḻ ugud mipanggob atta ḵingwan Jesus atte probinsiya'd Judea ya da
         losane nampaliḵwose ili.Sa Imbagan Jesus Atta Disipulun John We Ambobonyag(Mat. 11:2-19)18 Pune sadi, ummoy da disipulun John we Ambobonyag imbaga da mipanggob atta losane ḵingwan
         Jesus. Pun ummayag aḵ John aḵ duwa'tta disipuluna, 19 woḵ imbuunna dida ḵan Jesus ta ḵanandae an-imus, “Siḵa ḵamman inkarin Apudyus we umali
         baḵon nu awad udum aḵ uwayonni?”20 Dummatongda ḵad si igaw Jesus, ḵananda, “Imbuun diḵani ḵan John we Ambobonyag ḵan
         siḵa'ḵ an-imus nu siḵa inkarin Apudyus we umali baḵon nu awad osa'ḵ mauway.”21 Sa dummaḵnganda, ḵinaan Jesus da saḵit da adu we tagu, ḵad pinaḻyawna bos da aḻan
         atta naaḻanan. Ḵinaanna bos ḵuḻap da naḵuḻap, 22 woḵ ḵanana'tta imbuun John, “Mipauli ḵayu ḵan John ta inḵayu ibaga ḵan siya da innilayu
         ḵan dingngoḻyu, we da naḵuḻap, maḵailada, da napilay, maḵataddaḻanda, da naleprosy,
         naḵaan saḵitda, da natuḻong, naḵadongoḻda, da natoy, nataguda ḵasin ḵad sa Ambaḻu
         we Damag miwaḻagawag atta ḵapus.+23 Ḵad pian tagu we adipun anduwaduwa si mipanggob ḵan saḵon.”24 Ḵesan ḵad da imbuun John, imbagan Jesus mipanggob ḵan siya'tta amode tagu sidi. Ḵanana,
         “Ngai ummoyyu innila si bumbummaaw? Sa potawe mibibbibbid? Naid. 25 Ngai pagay lasunyu we ummoy? Ummoyyu ḵamman innila tagu we nansilup atte ampatoge
         silup? Naid! Te da angisilup atta ambaḻubaḻu babaḵnangda ya da boḻoy da ari inggawanda.
         26 Pun ngai ummoyyu innila nu? Osa ḵammane profeta? On, annaya ibagaḵ ḵan diḵayu, daldallu
         nu sa profeta. 27 Te aḵ John nibaga si nigili ye Ugud Apudyus we ḵanana,“ ‘Dongngonyu! Awad de ibuunḵu we umun-una nu siḵata umoyna isagana daḻane ayom.’+28 Annaya ibagaḵ ḵan diḵayu, losan atta nibuḵnag naippun nangatngatu nu aḵ John sina'd
         luta yaḵon sa ḵamḵama'tte ampangatan Apudyus, nangatngatu nu siya.”29 Da inninggaw sidi ye tagu ya da andadagup atta bugis, binonyagan John losan dida.
         Dingngoḻda ḵad da imbagan Jesus we mipanggob ḵan siya ḵananda, “Naun-unan pagay aḵ
         Apudyus!” 30 Yaḵon da Pharisee ya da nalainge mimistulun ni lintog, indiyanda panggob Apudyus ḵan
         dida woḵ adidapun nampabonyag ḵan John.31 Pinagatupan os Jesus woḵ ḵanana, “Ngai angipaniyaḵ atta tagu sinsana? Isudan abenge
         an-ay-ayam atta pappawayan. Ḵad ḵanandae nangiyip-ipḵaw atta asin-abbengda,32 “ ‘Nanadoḵ ḵani,yaḵon adiḵayupun nanangni.Pun nanḵanḵanta ḵani'tta ampasuḻsuḻdunge ḵanḵanta'tta bagungon,yaḵon adiḵayupun os naḵadomdom.’33 Dida da mipaniyan da tagu sinsana te ummali ḵad aḵ John we Ambobonyag we dam-on allaun
         ya adipun os uminum aḵ bayas, ḵananyu, ‘Ngaipana ḵoon ḵaḵnat? Naaḻanan!’ 34 Ḵan saḵone Abeng Di Tagu, ummaliyaḵ ḵade maḵainum ya maḵaḵan, ḵananyu, ‘Ilanyu, siya
         ḵad bartekero ya botaḵan! Maḵabuḻbuḻun atta andadagup atta bugis ya da udume ḵabasbassuḻan!’
         35 Ilanyu ḵad, nipailae ustu laing Apudyus atta biyag da losane angunud atta ḵinalaing
         Apudyus.”Sa Namakawanan Jesus Si Ḵabasbassuḻane Bubai36 Pune sadi, inninggaw Pharisee ye inayagana'ḵ Jesus aḵ angan. Pun ummoy aḵ Jesus si
         boḻoyda woḵ naḵatuḵdu ḵan dida. 37 Sa sadi ye ili inninggaw os bubai ye ḵabasbassuḻan. Dingngoḻna ḵade awad aḵ Jesus
         atte boḻoy ni Pharisee ye maḵaḵan, ummoy woḵ innaḻana bangbanglu we naigga si ban-oge
         angange alabaster. 38 Nillumnoḵ ḵad, summiḵad si daḻnig Jesus woḵ ummibil. Nantottodtod luwana inggana'ḵ
         nas-ob suḵin Jesus. Pun pinunasana'tte buuḵna ḵan inogoḵana bos suḵina woḵ inisigna
         sadi ye bangbanglu si suḵin Jesus. 39 Innilan ḵad ni Pharisee ye nangayag ḵan Jesus da ḵingwan ni bubai, ḵanana'tte somsomoḵna,
         “Nu tuttuwae profeta annae tagu, igammuna oḵyan ain ḵinatatagun ni annae bubai ye
         angap-appus ḵan siya! Ḵabasbassuḻan!”40 Ḵanan Jesus, “Simon, anna ibagaḵ ḵan siḵa.”Ḵanan Simon, “Ngai sanat Mistulu?”41 Pune sadi, ḵanan Jesus we nan-ug-uggud, “Inninggaw tagu we nampagawat aḵ pilaḵ atta
         duwae tagu, sa osa, limanggasute palata ya limampuḻu we palata'tte osa. 42 Gapu ta adidapun maḵabayad, niwawanna da utangda. Pun dinu'tta duwa daḵdaḵoḻ ayatna'tte
         nampagawat?”43 Ḵanan Simon, “Sa adu nin utangna ya ippun ogon.”Ḵanan Jesus, “On, tuttuwa sanate imbagam!” 44 Nansinagung atte bubai woḵ ḵanana ḵan Simon, “Ilam ḵad annae bubai! Taḵon ay nu ḵoḵoḵḵon
         taḵu lumnoḵ ḵad ay mangili si boḻoy ya itton taḵu danume amaḻbaḻna si suḵina, naippun
         nangitod aḵ danum ḵan saḵon sina. Yaḵon sa anna ḵad, binaḻbaḻana suḵiḵ atte luwana
         woḵ pinunasana'tte buuḵna. 45 Adimpun os inogoḵan saḵon atte nan-abotanta. Yaḵon siya ḵad, inogoogoḵana suḵiḵ atte
         inggan ni dummaḵngaḵ. 46 Adimpun os inappusan ḵidayḵu'tte bangbanglu. Yaḵon siya ḵad, inisigna bangbanglu'tta
         suḵiḵ. 47 Pun annaya ibagaḵ ḵan diḵayu, gapu'tta ḵingwana ḵan saḵon, mipailae amod de ayatna
         ḵad napakawan da adu we basuḻna. Yaḵon sa tagu we aḵit basuḻnae napakawan, aḵit os
         ayatna.”48 Ḵanan Jesus atte bubai, “Napakawan da basuḻnu.”49 Da udum ḵade naḵaḵan, ḵananda'tte sin-ossaossa ḵan dida, “Ngai annae tagu? Sa somsomoḵna
         ḵamman, pakawanona da basuḻ?”50 Ḵanan Jesus atte bubai, “Sa pammatim gapun ni mataguwam. Inḵan lumin-awa somsomoḵnu!”
         
            
               	Isaiah 35:5-6; 61:1.

               	Malachi 3:1.

Da Nibuḻubuḻune Bubai Ḵan Jesus81 Unipun, nanggaḵay aḵ Jesus atta siyudad ḵan ili, iwwaḻagawagna Ambaḻu we Damag mipanggob
         si ampangatan Apudyus. Nibuḻun da nasawaḻan aḵ duwae disipuluna ḵan siya. 2 Inninggaw os da nibuḻune udume bubai ye ḵinaan Jesus da saḵitda ya pinaḻyawna da aḻan
         ḵan dida. Nidoga'ḵ Mary ye maawagan aḵ Magdalene we napaḻyaw da pitu we aḻan ḵan siya.
         3 Joanna we asawan Chuza we angupisinaon Gobernor Herod, Susanna ya da adu we bubai
         ye innatodda da ḵuḵuwada ta mabadangan da Jesus.Sa Pani Atte Nawwagawag Atta Bukoḻ(Mat. 13:1-9; Mrk. 4:1-9)4 Pune sadi, ummoy da amoamode tagu ḵan Jesus we naḻpu'tta nansabasabali ye ili. Pun
         ḵanana ḵan didae nangipani, 5 “Inninggaw tagu we ummoy nawwagawag si buḵoḻ. Iwwagawagna ḵad, naottag udum atte daḻan
         woḵ ginusgusdan da tagu dida ya tinuḵtuḵan da sissiwit. 6 Da udume buḵoḻe niwagawag, naottagda'tte bibbisil. Taḵon ay nu tummubuda, naḻ-uyda
         woḵ naḻanguda te ammamaga luta. 7 Da udum ḵad ose buḵoḻ, naottagda si laslasi woḵ taḵon ay nu tummubuda, nidisan tummubu
         da lasi woḵ pinsoḻda da muḻa ta adida dumaḵoḻ. 8 Da udum ḵade buḵoḻ naottagda'tte alluta. Tummubuda woḵ namungada, da udum namungada'ḵ
         singgagasut.”Ginangput ḵad Jesus inug-uggud annae pani, ḵanana'tta tagu, “Diḵayu we andodongngoḻ,
         sosomḵonyu da dingngoḻyu.”Sa Panggob Da Pani(Mat. 13:10-17; Mrk. 4:10-12)9 Da disipuluna ḵad ḵanandae nan-imus, “Ngai pion ni sadi ye pani ḵanan?”10 Ḵanan Jesus, “Diḵayu ḵad, nipaigammu da banage adipun nipaigammu si awe mipanggob
         atte ampangatan Apudyus. Yaḵon da udume tagu ipaniḵe antuttudu ḵan dida ta taḵon ay
         nu iillanda da banage ḵooḵ, adidapun maḵaimatun ya taḵon ay nu dodongngonda da banage
         ibagaḵ, adidapun maawatan.+Sa Pion Ni Pani Atte Nawwagawag Si Bukoḻ Ḵanan(Mat. 13:18-23; Mrk. 4:13-20)11 “Annaya pion ni pani ḵanan. Sa buḵoḻ, siya Ugud Apudyus. 12 Da naottag atte daḻan, mipanida'tta tagu we dongngonda Ugud Apudyus. Pun umoy aḵ Satan
         ya ḵinaanna da Ugud Apudyus atta somsomoḵda ta adidapun amati ḵan matagu. 13 Da naottag atte bibbisil, isuda da tagu we dingngoḻda ḵad Ugud Apudyus, allaylayaddae
         nangawat. Yaḵon adipun lummamut atta somsomoḵda. Amatida'ḵ sin-aḵitan, ḵad nu dumatong
         ampaḵaḻaman, iwaḻangda pammatida ḵan Apudyus. 14 Da naottag atte laslasi, isuda da tagu we dongngonda Ugud Apudyus. Yaḵon gapu'tta
         binimbinsawda'tta ḵinabaḵnang ya laylayad si annae biyag, adidapun tungaguwon ugude
         dingngoḻda ḵad adipun maobos da ḵoḵoḵḵonda. 15 Da naottag ḵad atte alluta, isuda da tagu we andongoḻ si Ugud Apudyus, pinagatupandae
         namati ḵan ampoḻḵapoḻḵas da somsomoḵda, anusanda inggana'ḵ angwada'tta adu we ambaḻu
         we banage mas-oman Apudyus we isun ni muḻae adu ambubungana.”Sa Pani Mipanggob Si Silaw(Mrk. 4:21-25)16 Ḵanan Jesus we nangipani, “Naippun tagu'ḵ tonggana silaw ya laḵḵobana'tte aḵḵubaw
         baḵon nu itaḻuna'tte dugun ni ḵama. Daḵampun aḵ ḵaḵnat, iggana si sasap-aḻan ni silaw
         ta mailan da lumnoḵ. 17 Isuna sadi ye impaniḵ te da losane mitataḻu baḵon nu da daampun maigammu sinsadi,
         mipaigammu si umali ye aḻgaw.18 “Gapu'tte sadi, sisinnoogonyu da annae ibagaḵ. Te sa anuttuwa si dingngoḻna, amo madog-an
         an-aawatna. Yaḵon sa tagu we adinapun ḵoon dingngoḻna, taḵon ay aḵite ḵananae awad
         ḵan siya, maḵaan.”Sa Inan Jesus Ya Da Sunudna(Mat. 12:46-50; Mrk. 3:31-35)19 Pune sadi, dummatong inan Jesus ya da sunudna sidi yaḵon adidapun maḵaadani ḵan siya
         te amod da tagu we nampaliḵwos. 20 Pun ḵanan ni osae nangibaga ḵan Jesus, “Andi'ḵ inam ya da susunudnu'tte lasine pionda
         maḵaugud ḵan siḵa.”21 Yaḵon ḵanan Jesus, “Da mibelang aḵ inaḵ ya sunudḵu, da andongoḻ ḵan anuttuwa si Ugud
         Apudyus.”Sa Bibbid Ya Da Tupiyaḵ(Mat. 8:23-27; Mrk. 4:35-41)22 Sin-aḻgawan ḵad, summaḵay da Jesus ya da disipuluna'tte bangka woḵ ḵanan Jesus ḵan
         dida, “Intaḵu dumoḻmang.” Pun nallibbatda. 23 Naaḵatda ḵad, nasuyop aḵ Jesus. Panos ḵade sadi, annat ampigsae bibbid woḵ natupitupiyaḵan
         bangka inggana'ḵ annae milisobda. 24 Pun binangonda'ḵ Jesus woḵ ḵananda, “Anaḵay! Apu, annae milisob taḵu!”Tummaḵdog aḵ Jesus woḵ binilinna ampigsae bibbid ya da tupiyaḵ. Pun gumminoḵda woḵ
         ippun um-umsiyong. 25 Ḵanana'tta disipulu, “Naippun ḵamman os ay pammatiyu?”Naḵimtanda woḵ nataagda. Ḵananda, “Atopay! Ngai nin ay anna? Taḵon ay bibbid ya da
         tupiyaḵ bilinona dida ya tumuttuwada ḵan siya!”Sa Naaḻanan(Mat. 8:28-34; Mrk. 5:1-20)26 Pinagatupan da Jesus we dummoḻmang inggana'ḵ dummatongda'tte saḵubna'd Gerasa si domang
         ni probinsiya'd Galilee. 27 Lummogsadda ḵad atte bangka, inabot ni laḻaḵi ye naaḻanane iGerasenes aḵ Jesus. Nabayage
         amboboddang ya iinggaw atte lilibbonan. 28-29 Ampaḵapaḵaḻamon da aḻan ya taḵon ay nu naguwaḻdaan ḵan naḵawadan da imana ya da suḵina,
         gosatona. Pinaawid os da aḻan atte bumbummaaw. Pun innilana ḵad aḵ Jesus, napapḵaaw
         woḵ nanalluḵu ḵan siya. Ḵananae nangidangsoḻ, “Anii! Ngaipaḵa umali ḵan saḵon? Siḵa'ḵ
         Jesus we Abeng ni Ḵangatuwane Apudyus. Ḵadaguwanaḵ ḵappos ta adim saḵon dusaon!” Te
         innilan ḵad Jesus, binilinna da aḻan ta lumawada.30 Pun ḵanan Jesus we nan-imus ḵan siya, “Ngai ngadannu?”Ḵanana, “Nilibu,” te amoamod da aḻan si annae tagu. 31 Ḵingwan ḵad da aḻan, nandagdaguda ḵan Jesus ta adina dida ibuun si abute ippun patinggan
         ni ḵaadaḻomnae madusaanda.+32 Yaḵon iyyunudna ta lumnoḵda'tta amode boḻoḵ we nansubsubuḵ atte igid ni tagudtud.
         Ḵanan Jesus, “On, inḵayu!” 33 Pun lummawada'tte tagu woḵ nillumnoḵda'tta boḻoḵ. Nangwa ḵad da boḻoḵ, sintotoddaḵdae
         nan-osog woḵ lummayugda'tte etpang pun naaminda naanud atte baybay.34 Innilan ḵad da nanangḵon atta boḻoḵ da naḵwa, ummawidda woḵ ummoyda imbaga'tta tagu
         si siyudad ya da ili. 35 Pun ummoy da tagu innila naḵwa. Dummatongda ḵad ḵan Jesus, indasanda sadi ye tagu
         we napaḻyawan da aḻan. Tutuḵdu si sinagung Jesus ya nansilup ḵan nanggodong somsomoḵna.
         Pun naḵimtanda. 36 Ḵad imbagan os da nangila mipanggob si namaḻyawan Jesus atta aḻan. 37 Ḵad da losane naḻpu si saḵubna'd Gerasa, nandagdaguda ḵan Jesus ta tenana ilida te
         naḵimtanda. Pun nambangka da Jesus ya da disipulunae naḵasaganae umoyon.38 Pun summaḵay ḵad aḵ Jesus atte bangka, ummoy nandagdagu sadi ye tagu we napaḻyawan
         da aḻan ta mibuḻun ḵan dida. Yaḵon pinaoyon Jesus we ḵanana, 39 “Mipauliḵa'tte boḻoynu ya ibagam ḵadagu we ḵingwan Apudyus ḵan siḵa.” Pun ḵesan woḵ
         ummoyna iwwaḻagawag atte ilida ḵingwan Jesus ḵan siya.Sa Bubai Ya Sa Abeng Jairus(Mat. 9:18-26; Mrk. 5:21-43)40 Nipauli ḵad da Jesus atte domang, allaylayad da tagu sidi ye namadatong ḵan siya te
         inuuwwayda. 41 Unipun, annat aḵ Jairus we osa'tta pangat si sinagoga. Ummoy nanalluḵu ḵan Jesus woḵ
         nandagdagu ta umoy oḵyan si boḻoyda, 42 te sa abus aḵ abengdae bubai ye nasawaḻan aḵ duwa tawonna, mamattoy.Anna ḵade umoyda, naaligummu da tagu ḵan siya. 43 Sa amoamodan os da tagu, inninggaw bubai ye dumaḻadaḻa'tte nasawaḻan aḵ duwae tawon.
         Taḵon ay nu naaminan atta nampaagasana, naippun naḵaagas ḵan siya. 44 Nangwa ḵad, ummadani si odogan Jesus woḵ tokkona gayadan ni silupna. Pune sadi, naḵaginoḵ
         daḻana.45 Ḵanan Jesus, “Ngai nandoḵ ḵan saḵon?”Losanda ḵanane namuḵlit, “Daḵanaḵpun.” Ḵanan Peter, “Apu, atomagay da tagu we ansusulig
         ḵan siḵa!”46 Ḵanan Jesus, “Naid! Inninggaw pagay nandoḵ ḵan saḵon te giniḵnaḵ ḵabooḻaḵe lummawa.”47 Inigammun ḵad ni bubai ye adipun mitaḻu ḵingwana, ummadani ye amilpilpil woḵ nanalluḵu'tte
         sinagung Jesus. Pun imbagana gapun ni nandoḵana ya sa naḵaanan ni saḵitna. 48 Ḵanan Jesus ḵan siya, “Abengḵu, gapu'tte pammatim ḵan saḵon, bummaḻuḵa. Inḵan lumin-awa
         somsomoḵnu.”49 Sa nangibag-ana'tte bubai, anna osae nadanatong we naḻpu si boḻoy da Jairus. Pun ḵanana
         ḵan siya, “Adim ogon taḵtaḵon aḵ Mistulu te natoy abengnu.”50 Nangwa ḵad aḵ Jesus si dingngoḻna imbagana, ḵanana ḵan Jairus, “Adiḵa maḵimut. Abus
         amatiḵa woḵ matagu abengnu.”51 Dummatongda ḵad si boḻoy da Jairus, adimpun Jesus iyyunude awad lumnoḵ, abus da Peter,
         John ya aḵ James ya da ama ḵan inan ni babaḻasang. 52 Nandomdom ḵan ummibil da losane tagu sidi yaḵon ḵanan Jesus ḵan dida, “Guminoḵ ḵayu
         te sa annae babaḻasang, daḵampun aḵ natoy. Masusuyop.”53 Pun inem-emesda'ḵ Jesus te iniiggammudae natoy. 54 Yaḵon innonnan Jesus iman ni babaḻasang woḵ ḵanana, “Abeng, bumangonḵa!” 55 Pun nipauli ḵalidodwan ni babaḻasang, natanaḵdog woḵ ḵanan Jesus, “Ittanyu'ḵ ḵanona.”
         56 Pun nataag da ama ḵan inana yaḵon ḵanan Jesus we namilin ḵan dida, “Naippun pay angibag-anyu'tta
         naḵwa.”
         
            
               	Isaiah 6:9.

               	Sa abute ippun patinggan ni ḵaadaḻomna osae ngadan ni infiernu we lugar we insaganan
                     Apudyus ta dusaona'ḵ Satan ya da lawwenge ispiritu.

Sa Nangibuunan Jesus Atta Disipuluna(Mat. 10:5-15; Mrk. 6:7-13)91 Sin-aḻgawan ḵad, inayagan Jesus da nasawaḻan aḵ duwae disipuluna woḵ ittana dida'ḵ
         ḵaḻabbongan ḵan ḵabooḻane amaḻyaw atta losane aḻan ya angaan atta saḵit, 2 pun imbuunna dida ta umoyda iwaḻagawag ampangatan Apudyus ya ḵaanonda da saḵit. 3 Pune sadi binilinna dida woḵ ḵanana, “Adi ḵayu angawit aḵ suḻḵud, baḵaḻ, maḵan, pilaḵ
         ḵan ansuḵatanyu'ḵ silup atta ngaimane ayanyu. 4 Ngaimane ammangili ḵan diḵayu si boḻoyda, inggaw ḵayu inggana'ḵ tenanyu sadi ye ili.
         5 Nu awad ili'ḵ ayanyu ya adidapun diḵayu mangiliyon, tenanyu. Ḵad nu inḵayun, ipaḻpagyu
         da gabu'tta dapanyu ta igammuwondae dida asi ḵigad si madusaanda te adidapun dingngoḻ
         diḵayu.”6 Pun nallibbat da disipuluna woḵ nanggaḵayda'tta losane ili ta iwaḻagawagda Ambaḻu
         we Damag ya ḵaanonda da saḵit.Sa Nasaliduduwan Herod(Mat. 14:1-12; Mrk. 6:14-29)7 Dingngoḻ ḵad Herod we gobernor atte probinsiya'd Galilee mipanggob atta ḵingwan da
         Jesus, nasaliduduwan te ḵanan da udum, “Siya'ḵ John we Ambobonyag we natagu ḵasin.”
         8 Da udum ḵad ḵananda, “Siya'ḵ Profeta Elijah we nampaila.” Ḵanan os da udum, “Osa'tta
         profeta we ummuli si awe.” 9 Yaḵon ḵanan Herod, “Impapungtuḻḵu uḻun John. Ḵad ngai sanate tagu we uguugudondae
         angwa'tta nakaskasdaaw?” Inggan ni sadi, ḵinuttuḵuttumna inonae angabot ḵan Jesus.Sa Namaḵanan Jesus Atta Lummabos Aḵ Limallibu(Mat. 14:13-21; Mrk. 6:30-44; Jhn. 6:1-15)10 Nipauli ḵad da apostol, imbagada ḵan Jesus da ḵingwada woḵ nampabuḻun aḵ Jesus ḵan
         dida si ili'd Bethsaida ta umabusda. 11 Dingngoḻ ḵad da amoamode tagu ummayan da Jesus, tinun-udda dida. Pun inayagana dida
         woḵ intuttuduna mipanggob atte ampangatan Apudyus ya sa inonae angaan atta saḵit.12 Mummasdom ḵad, ummadani da nasawaḻan aḵ duwae apostolna ḵan siya woḵ ḵananda, “Bilinom
         da tagu ta umoyda angngit aḵ ḵanonda ḵan umiyananda'tta adani ye ili te anna taḵu'tte
         bumbummaaw.”13 Yaḵon ḵanana ḵan dida, “Diḵayu amaḵan ḵan dida.”Ḵananda ḵan siya, “Abuse limae tinapay ḵan duwae nidawise ugadiw anna ḵan diḵani.
         Maḵwa nu inḵani ngumina'ḵ ḵanon da annae amode tagu.” 14 Imbagada ḵaḵna te umoye limallibu da laḻaḵi, adipun niyiyap da bubai ya da abeng.Pun ḵanan Jesus atta disipuluna, “Patuḵduwonyu taḻbubungon dida'ḵ sillilimampuḻu.”
         15 Pun sa ḵingwada, pinatuḵduda losan dida. 16 Pune sadi, innaḻan Jesus limae tinapay ya sa duwae ugadiw woḵ nantangad ad langite
         nanggappiya ḵan Apudyus. Pun binisbisaḵna tinapay ḵan ugadiw woḵ innatodna'tta disipuluna
         ta iwaḻasda. 17 Pun nanganda losan woḵ nassugda. Nagangputda ḵad, dinagup da apostol da nabun-an.
         Pun napnu nasawaḻan aḵ duwae aḵḵubaw.Sa Nangipaigammuwan Peter Ḵan Jesus(Mat. 16:13-23; Mrk. 8:27-33)18 Sin-aḻgawan ḵad atte ummabus da Jesus ya da disipuluna, nalluwaḻu. Pun ḵananae nangimus
         ḵan dida, “Ngaiyaḵ atte ḵasomsomḵan da tagu?”19 Ḵananda, “Siḵa'ḵ John we Ambobonyag. Da udum, ḵanandae siḵa'ḵ Profeta Elijah. Da udum
         os, ḵanandae siḵa osa'tta profeta si awe ye ummuli.”20 Pun ḵanan Jesus we nangimus ḵan dida, “Diḵayu ḵad, ngaiyaḵ atte ḵasomsomḵanyu?”Ḵanan Peter, “Siḵa Kristu we imbuun Apudyus.”21 Binilin Jesus didae adida paat ibaga sadi'tta ngaimane tagu.Sa Matoyan Ya Sa Umuliyan Jesus(Mat. 16:21-23; Mrk. 8:31-33)22 Ḵanan Jesus, “Saḵone Abeng Di Tagu, ḵasapuḻane ampaḵaḻamaḵ. Idiyanaḵ atta pallakayon
         da Judyu, da papangat da papadi ya da mimistulun ni lintog ya gongatonaḵ. Yaḵon sa
         miḵaḵlu we aḻgaw, taguwon Apudyus saḵon.”Da Ambalin Aḵ Disipulun Jesus(Mat. 16:24-28; Mrk. 8:34—9:1)23 Pune sadi, ḵanan Jesus, “Ngaimane piona mitun-ud ḵan saḵon, ḵasapuḻane an-awidana
         long-agna, buḵudona de krosna'tte inaḻgaw ya mitun-ud ḵan saḵon. 24 Te ngaimane angipatog atte long-agna, matoy. Yaḵon sa angiḵatoy atte pammatina ḵan
         saḵon, itton Apudyus ḵan siya biyag aḵ inggana. 25 Te ngai ḵad ain maganab ni tagu nu anḵuwana da losane binaḵnang atte lubung yaḵon
         taḻaḵona ḵalidodwana ya madusa'ḵ inggana? Naippun! 26 Ngaimane angibain ḵan saḵone Abeng Di Tagu ya da tuttuduḵ, ibainḵu bos dida nu mipauliyaḵ
         ad luta. Atte sadi ye timpu nu mipauliyaḵ, midayaw aḵ Amaḵ, da anghelna ya saḵon.
         27 Yaḵon ibagaḵ ḵan diḵayu ḵatuttuwaan, awad da udum ḵan diḵayu we adipun matoy inggana'ḵ
         ilanda ampangatan Apudyus.”Sa Nambaliwan Ni Ḵatollongan Jesus(Mat. 17:1-8; Mrk. 9:2-8)28 Naḻaḵpus ḵad de sindumingguwan atte nangibag-an Jesus atta sadi, inayagana'ḵ Peter,
         John ya aḵ James woḵ nanagadada'tte beleg ta umoyda alluwaḻu. 29 Pune sadi, nalluwaḻu ḵad aḵ Jesus, naobos bosaḻna ya amod de itaḵ ḵan siling ni silupnae
         isun di nanguliyatyate ḵilat. 30-31 Baag-en naila da duwae tagu we summiling os, da Moses ḵan Profeta Elijah we maḵaug-uggudda
         ḵan Jesus. Pun inug-uggudda madam-ane matoyan Jesus ad Jerusalem ta mituttuwa da panggob
         Apudyus. 32 Ḵad amod suyop da Peter yaḵon bummangonda ḵad, innilada'ḵ Jesus we nallangḻang ya
         da duwae tataḵdog atte daḻnigna.33 Madam-an ḵade tenan da Moses aḵ Jesus, ḵanan Peter ḵan siya, “Apu, atopay baḻun ni
         annaan taḵu sina. Nu iyunudnu angwa ḵani'ḵ tuḻu we sigay ta ḵuwam osa, ḵuwan Moses
         osa ya ḵuwan Profeta Elijah osa.” Ippun igammuna si inugudna.34 Sa nangibag-an Peter, nalibuuwanda woḵ naḵimtan da apostolna. 35 Pune sadi, dingngoḻda gingae naḻpu'tte libuu we ḵanana, “Annaya abengḵu we piniliḵ.
         Dongngonyu da ibagana.” 36 Nagangput ḵade nan-ugud, innilan da apostol we ummabus aḵ Jesus. Sa sadi ye timpu,
         adidapun paat imbaga da innilada atta ngaimane tagu.Sa Namaḻyawan Jesus Atte Aḻan(Mat. 17:14-18; Mrk. 9:14-27)37 Mabigat ḵad, nan-osog da Jesus atte beleg woḵ niyabot da ummamdane tagu. 38 Unipun, inninggaw tagu we nampoḵawe nandagdagu woḵ ḵanana, “Mistulu, ilam ḵappos abengḵu
         we laḻaḵi ta ḵadaguwam ḵan badangam te abus aḵ abengḵu. 39 Ilam ḵad, naaḻanan. Ampaḵapaḵaḻamona te antuḵituḵing ya mabilaw ḵan antataḻbutab sungadna,
         ḵad adinapun tenan. 40 Nandagdaguwaḵ atta disipulum ta paḻyawonda aḻan ḵan siya yaḵon adidapun lamog.”41 Ḵanan Jesus atta tagu, “Diḵayu we ippun pammatiyu ḵan lawwelawweng somsomoḵyu we tagu
         si sanae lunap! Ḵamaan ni inggawaḵ ḵan diḵayu ya asi ḵayu amati? Ḵamaan ni ampatinggaan
         ni anusḵu ḵan diḵayu?” Ḵanana'tte aman ni abeng, “Idatongnu abengnu ḵan saḵon.”42 Ummadani ḵad abeng, pinittuwaḵ ni aḻan woḵ nabilaw. Yaḵon sinuppaḵan Jesus ḵan pinaḻyawna
         aḻan woḵ lummin-awa abeng. Pun innatod Jesus si amana. 43 Pune sadi sintataag da tagu'tte ḵabooḻan Apudyus.Sa Nangipigwaan Jesus Nangibag-an Si Matoyana(Mat. 17:22-23; Mrk. 9:30-32)Sissiya ḵade nataag da tagu, ḵanan Jesus atta disipuluna, 44 “Adiyu maliwatan da ibagaḵ ḵan diḵayu, saḵone Abeng Di Tagu, mipuḻangaḵ atta ḵabusuḻḵu
         si umali ye aḻgaw.” 45 Yaḵon adidapun naawatan piona ḵanan ya nitaḻu ḵan dida ta adida maawatan. Ḵad maḵimutdae
         angimus ḵan siya mipanggob si sana.Sa Ḵangatuwan(Mat. 18:1-5; Mrk. 9:33-37)46 Nansosongbatan da disipulun Jesus nu ngai ḵangatuwan ḵan dida. 47 Yaḵon inigammun Jesus somsomoḵda, pun innaḻana abeng woḵ pinasiḵadna si daḻnigna.
         48 Ḵanana ḵan dida “Ngaimane ammangili'tte isuna annae abeng gapu'tte pammatina ḵan saḵon,
         saḵon minangilina. Ḵad sa ammangili ḵan saḵon, minangilina bos nangibuun ḵan saḵon.
         Ngaimane ḵababaan ḵan diḵayu losan, siya ḵangatuwan.”Da Adipun Sumullagi(Mrk. 9:38-40)49 Ḵanan John ḵan siya, “Mistulu, innilani tagu we pinaḻyawna da aḻan mipagapu si ngadannu.
         Pun pinadasni igimau te daḵampun aḵ buḻun taḵu.”50 Yaḵon ḵanan Jesus, “Adiyu igimau te ngaimane adipun sumullagi ḵan diḵayu, buḻunyu.”Da ISamaria51 Madam-an ḵad mipauliyan Jesus ad langit, simsimmoḵnae umoy ad Jerusalem. 52 Pun imbuunna da udum ta umunada si ili'tte probinsiya'd Samaria+ ta isaganada dumaḵngan Jesus. 53 Yaḵon da tagu sidi, adidapun minangili'ḵ Jesus te igammudae umoy ad Jerusalem. 54 Innilan ḵad da disipulanae da James ḵan John da ḵingwan da iSamaria, ḵananda ḵan Jesus,
         “Apu, piome bilinonni apuye maḻpu'd langit ta soggona dida?”55 Nansinagung aḵ Jesus woḵ sinuppaḵana dida. 56 Pun ummoyda'tte sabali ye ili.Da Ambalin Aḵ Disipulun Jesus(Mat. 8:19-22)57 Nanadtaddaḻanda ḵad, inninggaw tagu we ḵanana ḵan Jesus, “Mistulu, naḵasaganaaḵe ambalin
         aḵ disipulum ya mitun-ud ḵan siḵa'tta dinumane ayam.”58 Ḵanan Jesus, “Da mutit awad da lunguge inggawanda ya da sissiwit awad os da suḵbutda.
         Yaḵon saḵone Abeng Di Tagu, naippun boḻoyḵu'ḵ iyyaḵ masuyopan.”59 Ḵanan Jesus atte osae tagu, “Tun-udonaḵ.”Yaḵon ḵanana, “Apu, Iyyaḵ yan ilibon aḵ amaḵ.”60 Ḵanan Jesus ḵan siya, “Awad da adipun amati ḵan saḵone isudan natoy, dida asi umoy
         angilibon atta natoyda.+ Yaḵon inḵa ya iwaḻagawagnu ampangatan Apudyus.”61 Inninggaw os osae ḵanana, “Apu, tun-udoḵ siḵa. Yaḵon uwayonaḵ yan ta iyyaḵ ampaḵada'tta
         susunudḵu.”62 Ḵanan Jesus, “Sa andaḻnoḵe antawitawili, naippun anun ni ḵewaaḻona. Isuna bos mitun-ud
         ḵan saḵone antawitawili, naippun anuna si ampangatan Apudyus.”
         
            
               	Sa awe, da iSamaria ya da Judyu, nansassangada. Gapu'tte sadi, umadin da Judyu angoy
                     ad Samaria si umoyda'd Jerusalem we maḻpu'tte probinsiya'd Galilee. Pasigda allipat.

               	Isudan natoy si sinagung Apudyus te adidapun amati ḵan Apu Jesus.

Sa Nangibuunan Jesus Atta Pitumpuḻu Ya Duwae Disipuluna101 Nagangput ḵad, pinilin Jesus da pitumpuḻu ya duwa'tta udume disipuluna. Sinindodwana
         dida imbuun ta umoyda umuna antuttudu'tta ili ye ayana. 2 Ḵanan Jesus we nangipani, “Amoamod da maani yaḵon aḵit da an-ani. Pun iluwaḻuyu ḵan
         Apudyus we sinḵuwa'tta maani ta angibuun aḵ amoamod aḵ umoy an-ani.” 3 Pun ḵanana, “Inḵayu! Sosomḵonyu anna. Ibuunḵu diḵayu'tta lawweng ya ampaḵimute tagu
         ḵad isuyun karnero we umoy atte lugar we igaw da tanane asu. 4 Adi ḵayu angawit aḵ pilaḵ, baḵaḻ ḵan ansuḵatanyu'ḵ sandal. Ḵad adi ḵayu maḵaug-uggud
         atta abotonyu te mataḵtaḵ ḵayu.5 “Lumnoḵ ḵayu ḵad atte boḻoy, sa umunae ibagayu, ‘Itton oḵyan Apudyus lin-awa ḵan diḵayu.’
         6 Ḵad nu pion diḵayu mangiliyon si boḻoyda, aḵ Apudyus angitod si lin-awa ḵan dida.
         Yaḵon nu umadida mangiliyon diḵayu, adimpun Apudyus itton ḵan dida lin-awa. 7 Nu awad ammangili ḵan diḵayu, inggaw ḵayu si boḻoyda inggana'ḵ tenanyu sadi ye ili.
         Adi ḵayu an-attuattun. Ḵanonyu ḵan inumonyu da ilusnuda te labbongnae matangdanan
         da anḵewaaḻ.8 “Nu dumatong ḵayu'tte ngaimane ili ya mangiliyonda diḵayu, ḵanonyu da ilusnuda. 9 Ḵaanonyu da saḵit ya iwaḻagawagyu'tta tagu we gattoḵe sinsadi awad ḵan diḵayu ampangatan
         Apudyus. 10 Nu dumatong ḵayu'tte ngaimane ili ya adidapun diḵayu mangiliyon, inḵayu'tte paway
         ya ḵananyu we angibaga'tta tagu, 11 ‘Taḵon ay gabun ni iliyu we anna'tta dapanni, ipaḻpagni ta angigammuwanyu we diḵayu
         asi ḵigad si madusaanyu. Yaḵon aaddi ye igammuwonyu we sinsadi gattoḵe awad oḵyan
         ḵan diḵayu ampangatan Apudyus.’ 12 Annaya ibagaḵ ḵan diḵayu, nu dumatong anguwisan Apudyus atta losane tagu, nadagdagson
         dusayu si annae ili nu sa dusan da iSodom.”+Sa Anguwisan Apudyus Atta Tagu(Mat. 11:20-24)13 Ḵanan Jesus atta losane tagu, “Ḵaddagu ḵayu we iChorazin ya diḵayu we iBethsaida!
         Te nu ḵingwaḵ ad Tyre ḵan Sidon+ da nakaskasdaawe ḵingwaḵ atta iliyu, tummuḵduda oḵyane ansilup atta saḵu ya dapuḻanda
         da uḻuda ta ipailadae imbabawida da basuḻda ya iyyagaydae nangwa. Diḵayu ḵad, taḵon
         ay nu innilayu, adiḵayupun nambabawi'tta basuḻyu. 14 Nu dumatong anguwisan Apudyus atta losane tagu, nadagdagson andudusana ḵan diḵayu
         nu da iTyre ḵan iSidon. 15 Diḵayu ḵade iCapernaum, sosomḵonyu ḵad aine midayaw ḵayu'd langit? Naid! Sa maḵwa,
         aaddi ye miballu ḵayu'd Hades we igaw da natoye madusaanyu!”16 Ḵanan Jesus we nangiyanungus atta disipuluna, “Ngaimane andongoḻ ḵan diḵayu, saḵon
         dingngoḻna. Ḵad sa angidiyan ḵan diḵayu, saḵon idiyanna. Ḵad sa angidiyan ḵan saḵon,
         idiyanna bos nangibuun ḵan saḵon.”Sa Nipauliyan Da Pitumpuḻu Ya Duwa17 Sin-aḻgawan ḵad, nipauli da pitumpuḻu ya duwae imbuun Jesus. Ḵanandae allaylayad,
         “Apu, taḵon ay da aḻan tinuttuwada si pinaḻyawni dida mipagapu si ngadannu!”18 Ḵanan Jesus, “Innilaḵ aḵ Satan we naottage naḻpu'd langite isun di ḵilat. 19 Innatodḵu ḵan diḵayu ḵabooḻan ta oḻgonyu'ḵ Satan. Taḵon ay ngai ḵoonae amadas si ḵabooḻana,
         adiḵayupun paat madiwdiwat. On, taḵon ay gusdanyu da uḻog ya da gayyaman! 20 Taḵon ay os nu lamogyu paḻyawon da aḻan, daḵampun aḵ siya gapunae allaylayad ḵayu.
         Sa gapunae allaylayad ḵayu oḵyan, nigili da ngadanyu'd langit.”Sa Anggappiyaan Jesus(Mat. 11:25-27; 13:16-17)21 Sa nangibag-ana'tte sadi, pinalayad ni Ispiritu Santu aḵ Jesus woḵ ḵananae nalluwaḻu,
         “Ama, ipangatam da losan sina'd luta ya ad langit. Anggappiyaaḵ ḵan siḵa te adimpun
         impaigammu ḵatuttuwaan atta nalalaing ḵan naadaḻane tagu, siya nangipaigammuwam da
         napakumbaba ya da antaḻgode isudan abeng. On, ḵingwam ḵaḵna te siya piom.”22 Pun ḵanan Jesus atta tagu, “Innatod Amaḵ we Apudyus ḵan saḵon da losane ḵabooḻan ḵan
         ḵinalaing. Iniiggammuna saḵone Abengna ya naippun udum aḵ nangigammu ḵan saḵon. Ḵaḵna
         bos aḵ Amaḵ. Naippun angigammu ḵan siya, abusaḵ ya da ngaimane tagu we pioḵe angipaigammuwan.”23 Pune sadi, nansagung atta disipuluna ta tuttuduwana didae abus. Ḵanana, “Diḵayu ḵad,
         pian ḵayu te lamogyu ilan da ḵooḵ. 24 Te annaya ibagaḵ ḵan diḵayu, taḵon ay nu adu da profeta ḵan da ari atte awe ye pionda
         ilan da innilayu, adidapun innila dida. Taḵon ay os nu pionda dongngon da dingngoḻyu,
         adidapun dingngoḻ dida.”Sa Ḵumadagu We ISamaria25 Inninggaw osa ḵan didae nalainge mistulun ni lintoge tummaḵdog woḵ ḵananae namadas
         ḵan Jesus, “Mistulu, ngai ambaḻu we ḵooḵ ta ittanaḵ ḵan Apudyus atte biyag aḵ inggana?”26 Ḵanan Jesus, “Ngai binasam si nigili ye Lintog Apudyus? Ngai piona ḵanan?”27 Ḵanana, “Nigili'tte Ugud Apudyus, ‘Ḵasapuḻane ayatom aḵ Apu we Apudyusnu atte amine
         pusum ya amine ḵalidodwam ya amine ḵinosdoḻnu ya amine somsomoḵnu.’+ Nigili bose, ‘Ḵasapuḻane ayatom da asintatagume isun ni an-aayatnu si long-agnu.’
         ”+28 Ḵanan Jesus, “Ustu insongbatnu! Ḵoom da ḵaḵna woḵ mataguḵa'ḵ inggana.”29 Yaḵon piona panoḵnoḵane siya ḵad naun-unan. Pun ḵasinna bos ḵanane nan-imus ḵan Jesus,
         “Ngai asintataguḵ we ayatoḵ nu?”30 Ḵanan Jesus we summongbat, “Inninggaw tagu we naḻpu'd Jerusalem we an-osog ad Jericho.
         Nanadtaddaḻan ḵad, sinnob da tulisan woḵ innaḻada da losane ḵuḵuwana, indogada bos
         da silupna. Ḵad pinang-opang-oḵda inggana'ḵ matoyan woḵ tenanda. 31 Pune sadi, inninggaw padi ye an-osog. Innilana ḵad laḻaḵi ye matoyan, nilipatna. 32 Unipun, inninggaw os ganaḵ Levi,+ taḵon ay nu innilana bos sadi ye matoyane laḻaḵi, nilipatna. 33 Unipun, dummatong os iSamaria woḵ innilana ḵad ay sadi ye matoyan, ḵinadaguwana.+34 Pun ummadani woḵ agasana da sugatna si lanae olives ḵan bayas woḵ binadaḻna. Pun insaḵayna
         si ḵabayuna woḵ inniyoyna'tte dadawwosane maabangan ta ayyuwanana. 35 Mabigat ḵad, innatodna duwae palata si simboḻoy woḵ ḵanana, ‘Ayyuwanam ḵappos annae
         tagu. Mipauliyaḵ ḵad, bayadaḵ nu potog.’ ”36 Pun ḵanan Jesus, “Atte ḵasomsomḵam, ngai'tta sadi ye tuḻu tuttuwae asintatagun ni
         napang-oḵ?”37 Ḵanana, “Sa ḵummadagu ḵan siya.”Ḵanan Jesus, “Inḵan ya ḵoom os ḵaḵna.”Sa Namisitaan Jesus Ḵan Da Martha Ḵan Mary38 Pinagatupan Jesus ya da disipulunae nanaddaḻan inggana'ḵ dummatongda'tte ili. Inninggaw
         sidi'ḵ Martha we inayagana dida'ḵ ḵuwada. 39 Inninggaw os aḵ Mary ye sunudnae tummuḵdu si adanin Jesus ta dongngona tuttuduna.
         40 Yaḵon aḵ Martha, nambinsaw atta adu we isaganana. Pun ummoy ḵan Jesus woḵ ḵanana,
         “Apu, naippun ḵamman ḵanana ḵan siḵa nu tenanaḵ ḵan sunudḵu we ansagana? Ibagam ḵappos
         ta badanganaḵ!”41 Ḵanan Apu, “Martha, Martha, adu bos ay da ambinsawam. 42 Taḵon ay nu ḵatti, os-ossaan ḵasasappuḻan. Siya annate pinilin Mary, sa ḵapatogane
         ippun paat maḵaaḻa.”
         
            
               	Sa awe da tagu'd Sodom amod da ḵingwadae lawweng pun ḵawagase dinadail Apudyus sanate
                     siyudad atte apuy. Nu piom basaon mipanggob ad Sodom, maḵwae maila si Genesis atta
                     chapter 18-19.

               	Da iTyre ḵan iSidon atte awe, sa ugalida nandindinamage dida ḵaḻawengan. Sa ḵanan
                     da profeta'tte mipanggob si dusada maḵwae mabasa'tte Isaiah 23:1-18, Ezekiel 26-28:19,
                     Amos 1:9-10.

               	Deuteronomy 6:5; Hosea 6:6.

               	Leviticus 19:18.

               	Da ganaḵ Levi, bummadangda'tta papadi'tta ḵewaaḻda si templo.

               	Da iSamaria ya da Judyu, nansassangada. Pun sa ugalida ya sa nakakaskasdaawe ḵadagun
                     ni sadi ye iSamaria'tta somsomoḵ da Judyu.

Sa Mipanggob Si Luwaḻu(Mat. 6:5-13; 7:7-11)111 Sin-aḻgawan ḵad, alluwaluwaḻu'ḵ Jesus atte osae lugar. Nagangput ḵad, ḵanan ni osa'tta
         disipuluna ḵan siya, “Apu, tuttuduwam ud diḵani ye alluwaḻu we isun ni nantututtudun
         John we Ambobonyag atta disipuluna.”2 Ḵanan Jesus ḵan dida, “Ḵaḵna inonyu we alluwaḻu.“ ‘Amani,madayawḵa oḵyane nasantuwane Apudyus.Dumatong oḵyan ampangatam sina'd luta.3 Ittom ud maḵane ḵasapuḻanni si inaḻgaw.4 Ḵad pakawanom da basuḻnite pinakawanni bos da naḵabasuḻ ḵan diḵani.Ḵad adim iyunude masulisug ḵani.’ ”5 Ḵanan Jesus ḵan dida, “Nu inḵa'tte boḻoy ni buḻbuḻunnu si gawallabi ya ḵanam, ‘Ittanaḵ
         ud aḵ maḵan, 6 te andi buḻbuḻunḵu we ḵaddatong ḵad ippun ipaḵanḵu ḵan siya!’ 7 Ḵanana, ‘Adiyaḵpun bumangon te asngaaḵ, annan innumbog ḵani ya nidaḵig. Umadiḵ angitod!’
         8 Annaya ibagaḵ ḵan diḵayu, taḵon ay nu ambuḻbuḻun ḵayu umadina angitod. Yaḵon gapu
         ta ipatutnu we anḵodaḵodaw, bumangon pagay ta ittona da ḵodawom.9 “Ḵad annaya ibagaḵ ḵan diḵayu, anḵodaḵodaw ḵayu oḵyan os ḵan Apudyus woḵ ittona ḵan
         diḵayu. Singsingtonyu oḵyan woḵ odasanyu ya iggaiggayu oḵyane anḵugḵug woḵ mabuḵtan
         onob ḵan diḵayu. 10 Ngaimane anḵodaw ḵan Apudyus, maittan ya ngaimane ansingit, angdas. Ḵad ngaiman ose
         anḵugḵug, mabuḵtan onob ḵan siya. 11 Awatna, diḵayu we an-ama, ittonyu ḵamman uḻog si abengyu nu anḵodaw aḵ ugadiw? 12 Ḵad nu anḵodaw aḵ iplug, ittonyu ḵamman gayyaman? 13 Pun diḵayu we ḵabasbassuḻan, igammuyu we angitod si ambaḻu'tta abengyu, maguḻaman
         aḵ Amayu'd langit adina itton Ispiritu Santu atta anḵodaw ḵan siya?” Sana mungimung
         ni tutttudun Jesus mipanggob atte luwaḻu.Aḵ Jesus Ya Aḵ Beelzebul(Mat. 12:22-30; Mrk. 3:20-27)14 Sin-aḻgawan ḵad, pinaḻyaw Jesus aḻane naḻpu'tte laḻaḵi. Sa aḻan gapun ni naumoḻan
         ni laḻaḵi. Lummawa ḵad aḻan naḵaginga woḵ nataag da tagu. 15 Ḵanan da udum ḵan dida, “Aḵ Beelzebul we pangat da aḻan nangitod atte ḵabooḻanae amaḻyaw
         atta aḻan.” 16 Da udum ḵad os, pionda padason aḵ Jesus, pun ḵindawdae ḵoona nakaskasdaawe maḻpu'd
         langit ta mapanoḵnoḵane aḵ Apudyus nangibuun ḵan siya.17 Yaḵon aḵ Jesus ḵad, iniiggammuna somsomoḵda woḵ ḵanana ḵan dida, “Nu awad umili'ḵ
         ampapatoy, madadail. Pun ḵaḵna bos maḵwa nu awad baḻyan aḵ ansusubog, mabuḵaḻda. 18 Ḵaḵna bos aḵ Satan nu paḻyawona da asin-aḻanna, madadail ampangatana. Ngaipayu ḵamman
         ibagae aḵ Beelzebul nangitod atte ḵabooḻaḵe amaḻyaw atta aḻan? 19 Nu ḵananyu we paḻyawoḵ da aḻan gapu si ḵabooḻan Beelzebul, ngai bos nangitod si ḵabooḻan
         da disipuluyu we amaḻyaw atta aḻan? Pun gapu ta sa ḵabooḻan Apudyus amaḻyawan da disipuluyu'tta
         aḻane daḵampun atte ḵabooḻan Satan, sana amanoḵnoḵe nankamali ḵayu si imbagayu mipanggob
         ḵan saḵon. 20 Te sa ḵatuttuwaan, aḵ Apudyus nangitod atte ḵabooḻaḵe amaḻyaw atta aḻan ya sadi amanoḵnoḵe
         sinsadi gattoḵe awad ḵan diḵayu ampangatan Apudyus.21 “Aḵ Satan ḵad, mipani si tagu we maasngaan. Nu adu aggomna ya guwaḻdaana boḻoyna,
         naippun lamog angaḵaw atta ḵuḵuwana. 22 Yaḵon nu dumatong naḵosḵosdoḻ nu siya, maḵapatoy ya oḻgona ta aḻana da aggomnae antaḻgodana
         ya da ḵuḵuwana. Ḵad iwaḻasna'tta buḻunna.23 “Ngaimane adipun tumimpuyug ḵan saḵon, sumullagi ḵan saḵon ya ngaimane adipun bumadange
         anagup atta tagu we amati ḵan saḵon, amo buḵaḻona da tagu we umali ḵan saḵon.”Sa Nipauliyan Ni Aḻan(Mat. 12:43-45)24 Pinagatupan Jesus we nangipani woḵ ḵanana, “Mapaḻyaw ḵad aḻane naḻpu'tte tagu, umoy
         sadi ye aḻan anggaḵagaḵay si bumbummaaw ta angngit aḵ inggawana. Ḵad nu adipun maḵaodas,
         ḵanana si somsomoḵna, ‘Mipauliyaḵ si tagu we isun ni boḻoye naḻpuwaḵ.’ 25 Dumatong ḵad aḻan, odasana sadi ye tagu we napaḻyawanae ippun ogon sinsadi aḻan ḵan
         siyae isun ni boḻoye ampoḻḵas ḵan nauḻnus. 26 Ḵad umoyna ayagan da pitu we aḻane daldallu lawwengda nu siya ta miḵamboḻoyda. Ḵad
         amo ḵaddagu sadi ye tagu nu sa damu.”Sa Tuttuwae Layad27 Nagangput ḵade imbagana, inninggaw bubai ye nidoga'tta ummamdane tagu woḵ ḵananae
         nampoḵaw, “Pian nangiyanaḵ ya nanagibi ḵan siḵa!”28 Dingngoḻ ḵad Jesus ḵanana, “Amo pian da angogomgom atta dingngoḻdae Ugud Apudyus!”Sa Ḵindawda Ḵan Jesus(Mat. 12:38-42)29 Ummaduadu ḵad da tagu we nadagup ḵan Jesus ḵanana ḵan dida, “Diḵayu we tagu sinsana,
         lawwelawweng ḵayu. Ḵodaḵodawonyu we ḵooḵ da nakaskasdaawe sinyal ta amanoḵnoḵe aḵ
         Apudyus nangibuun ḵan saḵon. Naid! Adiḵpun ḵoon. Sa abuse mipaila, isun ni naḵwa ḵan
         Profeta Jonah. 30 Te sa naḵwa ḵan Profeta Jonah,+ sadi sinyale nangipaila'tta iNineveh we siya imbuun Apudyus. Ḵad sa maḵwa bos ḵan
         saḵone Abeng Di Tagu, siya sinyal atta tagu sinsana.31 “Ḵad sa sadi ye Queen ad Sheba atte awe ye naḻpu'tte adaddayuwane ili'd daya, maḵataḵdog
         atta tagu sinsana si aḻgawe anguwisan Apudyus atta losane tagu. Sa gunayna amanoḵnoḵe
         dusaon oḵyan Apudyus diḵayu. Te taḵon ay adaddayuwan naḻpuwana, ummali sina'd Israel
         ta dongngona da ugud Ari Solomon we allaing. Taḵon ay nu annaaḵ sinsadi ye nangatngatu
         nu aḵ Solomon, adiyupun os dongngon ya tuttuwaon da ugudḵu.+32 Da iNineveh bos, maḵataḵdogda'tta tagu sinsana'tte sadi ye aḻgawe anguwisan Apudyus
         atta tagu. Sa ambabawiyan da tagu'd Nineveh amanoḵnoḵe dusaon Apudyus diḵayu. Te dida
         ḵad, imbabawida da basuḻda ya iyyagaydae nangwa si dingngoḻda iwwaḻagawag Profeta
         Jonah ḵan dida. Yaḵon diḵayu ḵad, taḵon ay nu annaaḵ sinsadi ye nangatngatu nu aḵ
         Profeta Jonah, adiyupun tuttuwaon da tuttuduḵ.”+Sa Mipanggob Atte Silaw Ni Long-ag(Mat. 5:15; 6:22-23)33 Ḵanana bos, “Naippun tagu'ḵ tonggana silaw ya iggana si matalingdan baḵon nu laḵḵobana'tte
         aḵḵubaw. Daḵampun aḵ ḵaḵnat, iggana si sasap-aḻan ni silaw ta ilan da lumnoḵ. 34 Sa ata silaw ni long-ag. Pun nu ambaḻu antotollong da atam, ampadda losan long-agnu.
         Yaḵon nu lawweng antotollong da atam, anggiḵbot losan long-agnu. 35 Ummam ta sa silaw ḵan siḵa adi gumiḵbot. 36 Te nu ampadda long-agnu we lumangḻang we ustuustu ya ippun paat giḵbot ḵan siḵa, pumadda
         losane long-agnu si ḵatuttuwaan Apudyus we iissuna silawe ampaddapadda.”Da Pharisee Ya Da Mimistulun Ni Lintog(Mat. 23:1-36; Mrk. 12:38-40)37 Nagangput ḵad aḵ Jesus we nantuttudu, inayagan ni Pharisee ta umoy angan. Pun ummoy
         aḵ Jesus aḵ ḵuwada woḵ naḵatuḵdu ḵan dida. 38 Sa Pharisee ḵad, nataag atte innilanae adipun aḵ Jesus nambuḻu asiyot angan.+39 Pun ḵanan Jesus ḵan siya, “Ḵaddagu ḵayu, diḵayu we Pharisee. Ḵapappaila ḵayu! Iissuyu
         tagu we ḵiwasanae abus labaw ni tasa ya sa palatu! Yaḵon ad daḻom atta somsomoḵyu,
         amod ḵamommodyu ḵan lawwelawweng ḵayu. 40 Nadong-og ḵayu! Adiyupun ḵamman igammu we ḵingwan Apudyus daḻom ḵan lasin ni long-agyu?
         41 Sa unaonyu ḵoon, papoḻḵasonyu da somsomoḵyu ya allaay ḵayu'tta ḵapus. Te nu ḵoonyu
         ḵaḵna, pumoḻḵas losane ḵinatataguyu.42 “Ḵaddagu ḵayu we Pharisee! Te ittonyu ḵasimpuḻun ni apityu ḵan Apudyus, taḵon ay da
         muḻae amapiya'tta tipoy. Yaḵon adiyupun tuttuwaon ḵapatogane biline ituttudun ni lintog,
         isun da angwaanyu'tta ummun-un atta asintataguyu ya ayatonyu'ḵ Apudyus. Ḵasapuḻane
         ḵoonyu da anna ḵad adiyu bos maliwatan da udum.43 “Ḵaddagu ḵayu we Pharisee! Te ampili ḵayu'tta ḵabaḻuwane tutuḵduwan atta sinagoga
         ya pionyu bose mapatgan atta ampakumusta ḵan diḵayu'tta andaḵdaḵngan da adu we tagu.
         44 Ḵad ḵaddagu ḵayu bos te isuyu da libone mitataḻu! Gusgusdan da tagu we naippun igammuda.”45 Sa osa'tta nalainge mistulun ni lintog ḵanana ḵan Jesus, “Mistulu, sa ḵaḵnate imbagam,
         midoga ḵani mibabbain!”46 Ḵanan Jesus, “Sa ibagaḵ os ḵan diḵayu we nalainge mimistulun ni lintog, ḵaddagu ḵayu
         te ipabuḵudyu'tta tagu andagsone mabuḵud yaḵon adiyupun pione bumadang ḵan dida taḵon
         ay aḵit! 47 Ḵaddagu ḵayu te ḵingwayu da libon da profeta we gingngat da danaḵḵoḻyu. 48 Siya angipailae umunud ḵayu pagay atta ḵingwada. Te dida da nanggongat ya diḵayu nangwa'tta
         libonda. 49 Sadi angipaila'tte ḵinalaing Apudyus we ḵanana, ‘Ibuunḵu da profetaḵ ya da apostol
         ḵan dida ya gongatonda da udum ḵad ampaḵaḻamonda bos da udum.’ 50 Pun da tagu ḵad sinsana, madusada gapu'tta nagongatan da losane profeta inggan ni
         lapun ni lubung. 51 On, da losane profeta, misaḻad atte nangongatanda ḵan Abel inggana'tte nangongatanda
         ḵan Zechariah we gingngatda'tte nambootan ni altar ḵan templo. Annaya ibagaḵ ḵan diḵayu,
         diḵayu we tagu si sanae lunap, midoga ḵayu si biyang ya sa dusan da sadi ye ginnumngat.+52 “Ḵaddagu ḵayu bose nalainge mimistulun ni lintog te tutuppodonyu da inon ni anaguwan
         Apudyus! Te iyadiyu da tagu we tumuttuwa oḵyan!”53 Nagangput ḵad da sadi ye imbagana, lummawa'ḵ Jesus. Inggan ni sadi, sinullagin da
         mimistulun ni lintog ya da Pharisee. Pun amod da inimusda ḵan siya, 54 te pionda siḵapan ta awad ambatayandae angidaḻum ḵan siya.
         
            
               	Aḵ Jonah we profeta si awe, imbuun Apudyus daḵodaḵoḻe ugadiw ta luḵmusona'ḵ Jonah.
                     Pun inninggaw si buwang ni ugadiw aḵ tuḻun aḻgaw ya tuḻun labi. Pune sadi impaoy Apudyus
                     ugadiw atte igid ni danum woḵ impaipugsuna'ḵ Jonah si taḻantag. Jonah 1:17; 2:10.

               	1 Kings 10:1-13; 2 Chronicles 9:1-12.

               	Jonah 3:1-10.

               	Adipun aḵ Jesus angan nu ḵaissaw imana. Siya lasune nataag Pharisee ye adimpun Jesus
                     ḵingwa da ustu we ugalidae ambuḻu te sinomsomoḵdae sadi ḵasapuḻan ta awaton Apudyus
                     dida. Iniiggammun Jesus we sa ambuḻu adinapun baliwan ḵasomsomḵan Apudyus.

Sa Tuttudu Atta Ḵapappaila(Mat. 10:26-27)121 Sa naḵwaan da sadi, ḵalibulibu da tagu we nadagup ḵan Jesus woḵ magusgusdan da suḵin
         da udum. Pun ummunae tinuttuduwan Jesus da disipuluna woḵ ḵanana, “Ummanyu ta adi
         ḵayu maalisan atte yeast da Pharisee te ḵapappailada! 2 Ḵad da losane mitataḻu ḵan adipun maigammu sinsadi, maigammuda ya mipaḵaawat atte
         umali ye aḻgaw. 3 Pun da imbagayu si giḵbot, maigammuda si aḻgaw ya da iyyagapaapyu'd daḻom, miwaḻagawagda
         ta dongngon da adu we tagu.”Sa Labbongnae Misipog(Mat. 10:28-31)4 Pinagatupan Jesus woḵ ḵanana, “Annaya bos ibagaḵ ḵan diḵayu we susunudḵu, adiyu isipog
         da angongat atta long-agyu te sadi patinggan ni ḵabooḻanda. 5 Yaḵon aḵ Apudyus oḵyan isipogyu. Te maḵwa ḵaanona angosyu ḵad ḵaḻabbongana bose angitop-aḻ
         ḵan diḵayu'd infiernu. Annaya ibagaḵ ḵan diḵayu, siya abus aḵ isipogyu! 6 Annaya oḵyan sosomḵonyu, taḵon ay nu naippun ḵon patog da tilin, adimpun Apudyus maliwatan
         ossaan ḵan dida. 7 Maguḻaman diḵayu we tagu we igammuna belang da buuḵyu. Pun adi ḵayu umogyat te napatpatog
         ḵayu'ḵ adayu we tagu nu da pigae tilin.”Da Angitaḵdog Ḵan Amuḵlit Ḵan Jesus(Mat. 10:32-33; 12:32; 10:19-20)8 Pinagatupan os Jesus woḵ ḵanana ḵan dida, “Annaya ibagaḵ ḵan diḵayu, ngaimane amigbig
         ḵan saḵon si sinagung da tagu, Saḵone Abeng Di Tagu bigbigoḵ os atte sinagung da anghel
         Apudyus. 9 Ḵad ngaimane amuḵlit ḵan saḵon si sinagung da tagu, puḵlitaḵ os si sinagung da anghel
         Apudyus.10 “Sa osa bos, nu awad an-ugud aḵ lawweng mipanggob ḵan saḵone Abeng Di Tagu, maḵwae
         pakawanon Apudyus. Yaḵon sa an-ugud aḵ lawweng mipanggob si Ispiritu Santu, adimpun
         Apudyus maḵwae pakawanon.11 “Ḵad nu iyoy diḵayu idaḻum atta sinagoga baḵon nu da papangat ya da awad da ḵaḻabbonganda,
         adi ḵayu ambinsaw atta isongbatyu ya da ibagayu. 12 Te sa sadi ye oras, ipaigammun ni Ispiritu Santu da ugudonyu.”Sa Dong-oge Baḵnang13 Pune sadi, inninggaw osae nidoga'tta ummamdane tagu we ḵanana ḵan Jesus, “Mistulu,
         ibagam ud ḵan sunudḵu ta ittona da billayḵu'tta laḵsunni.”14 Yaḵon ḵanan Jesus, “Awad ḵamman ḵaḻabbongaḵ aḵ angilintog ḵan diḵayu we duwa'tta laḵsunyu?”
         15 Ḵanana'tta losane tagu, “Ummanyu ta adi ḵayu masulisug ya maḵabasuḻ si ḵamommod atta
         ḵuḵuwan da buḻunyu. Te sa biyag daḵampun aḵ mibatay atta ḵuḵuwa, taḵon ay nu ngai
         ḵinabaḵnang taḵu.”16 Pun ḵanan Jesus we nangipani, “Inninggaw baḵnange nan-apit aḵ amod, 17 woḵ ḵanana si somsomoḵna, ‘Ngai nin ay ḵooḵ? Te potog da aḻangḵu'ḵ angipomponaḵ atta
         apitḵu.’ 18 Unipun ḵanana, ‘Ay ḵaḵna gay ḵooḵ! Baḵasoḵ ay da aḻangḵu ta padaḵoḻoḵ dida ta lamog
         da ḵuḵuwaḵ ya da apitḵu. 19 Ḵad nu magangputda, ḵanaḵ si long-agḵu we pianaḵ! Te amoamod inapitḵu ḵad masawaḻ
         si pigae tawon ya umillongaḵ ḵan iggaḵe angaangan ḵan uminuinum ya allaylayadaḵ!’20 “Yaḵon ḵanan Apudyus, ‘Dong-ogḵa! Sinsadi ye labi, matoyḵa! Pun ngai ḵamman anginḵuwa'tta
         sadi ye pinomponnu?’ ”21 Pun ḵanan Jesus we nangiyanungus, “Ḵaḵnat maḵwa'tta tagu we amompon aḵ binaḵnang atta
         long-agda yaḵon adidapun ipatog da banage ibelang Apudyus aḵ ampatog.”Sa Mipanggob Si Bimbinsaw(Mat. 6:19-21, 25-34)22 Ḵanan Jesus atta disipuluna, “Pun annaya ibagaḵ ḵan diḵayu, adi ḵayu ambinsaw mipanggob
         si biyagyu, da ḵanonyu, baḵon nu mipanggob atta long-agyu ya da iḵabotyu. 23 Te napatpatog biyagyu nu sa maḵan ya napatpatog da long-agyu nu da silup. 24 Sosomḵonyu da sissiwit. Adidapun ammuḻa baḵon nu an-ani ya naippun aḻangda yaḵon paḵanan
         Apudyus dida. Maguḻa ḵayu mane napatpatog nu da sissiwit! 25 Sa osa bos, lamogyu ḵamman paanduwon da biyagyu'ḵ sin-orasan gapu'tte bimbinsawyu?
         26 Nu adi ḵayu maḵaḵwa si aḵite banag, ippun patog ni ambinsawanyu mipanggob atta udume
         banage isun da ḵasapuḻanyu.27 “Ilanyu ḵad inon da tabbaḵe dumaḵoḻ, adidapun anḵewaaḻ ya an-aboḻ. Yaḵon annaya ibagaḵ
         ḵan diḵayu, taḵon ay aḵ Ari Solomon we ḵabaḵnangan, naippun silupna'ḵ nabaḻbaḻu nu
         sa osa'tta annae tabbaḵ.+28 Pun nu ḵaḵnat itton Apudyus we binaḻun da lumune matagu sinsadi ya appigat miballuda
         si apuy, aaddi ye ittona bos da silupe ḵasapuḻanyu. Diḵayu ḵad, ngaipa aḵit pammatiyu?
         29 Ḵad adiyu oḵyan ḵuttuḵuttumon ḵatti nu lamogyu ḵanonyu ḵan inumonyu baḵon nu adi ḵayu
         ambinsaw. 30 Te ḵaḵnat singsington da losane tagu we adipun angigammu ḵan Apudyus. Yaḵon ḵan diḵayu,
         iniiggammun Apudyus we Amayu da ḵasapuḻanyu. 31 Yaḵon unaonyu ḵuttuḵuttumon ampangatan Apudyus woḵ ittona da ḵasapuḻanyu.32 “Adi ḵayu maḵimut, taḵon ay nu aḵit ḵayu we disipuluḵ te aḵ Apudyus we Ama taḵu allaylayade
         nanomsomoḵe midoga ḵayu si ampangatana. 33 Pun inginayu da ḵuḵuwayu ta ittonyu'tta ḵapus. Te nu ḵoonyu ḵaḵna, isuyun amompon
         aḵ binaḵnang ad langite annat atta pitaḵayu we adipun maaminan aḵ pilaḵ ya ippun angaḵaw
         ḵan anadail. 34 Te sa igaw da binaḵnangyu, sadi bos igaw ni somsomoḵyu.”Sa Naḵasaganae Sammilu35-36 Pinagatupan Jesus woḵ ḵanana, “Ansasaggana ḵayu oḵyane isun da sammilu we anguuwway
         si apudae ummoy naḵakasar. Ansisillupda ya tinongganda da silawe anguuway ta buḵatandae
         dagus onob nu mipauli ya anḵugḵug. 37-38 Pian da sammilu we naḵasagana nu dumatong apuda taḵon ay nu gawallabi baḵon nu madam-an
         taḻun. Ibagaḵ ḵan diḵayu ḵatuttuwaan, pasantan ni apuda silupna'tte pallos ya patuḵduwona
         dida ta siya allusnu ḵan dida.39 “Annaya sosomḵonyu, nu igammun ni simboḻoy orase dumaḵngan ni aḵḵawan, adipun masuyop
         yaḵon guguwaḻdaana ta adin ni aḵḵawan lonḵon. 40 Pun ḵasapuḻane naḵasagana ḵayu te dumatong Abeng Di Tagu si orase adiyupun namnamaon.”Sa Kalasin Da Sammilu(Mat. 24:45-51)41 Ḵanan Peter, “Apu, abus ḵani ḵamman aḵ angibag-am si sadi ye pani baḵon nu da losane
         tagu?”42 Summongbat aḵ Jesus woḵ ḵananae nangipani, “Sa mataḻgodan ḵan nalainge sammilu, siya
         dinutuḵan ni apuna'ḵ angayyuwan atta doganae sammilu. Siya angitod si ḵanon da buḻunna
         si ustu we timpu. 43 Pian sadi ye sammilu nu dumatong apuna ya odasanae annae ḵoona da losane imbilinna.
         44 Ibagaḵ ḵan diḵayu ḵatuttuwaan, sa sanae ambaḻu we sammilu, ipangatun ni apuna saadna
         ya siya angayyuwan atta losane ḵuḵuwana. 45 Yaḵon ḵanan ni sadi ye sammilu si long-agna, ‘Adipun masapae dumatong apuḵ.’ Ḵad isaḻadnae
         allamboḵ atta doganae sammilu ḵan maḵaḵan ya maḵain-inum atta bartekero. 46 Madanatong apun ni sadi ye sammilu si aḻgawe adinapun namnamaon ya sa orase adinapun
         igammu. Dusaonae ustu ya idogana si igaw da tagu we adipun amati.”47 “Ibagaḵ ḵan diḵayu ḵatuttuwaan, sa sammilu we igammuna pion ni apuna paḵwa ya adipun
         ansagana baḵon nu tuttuwaon pionae maḵwa, andagson dusana. 48 Yaḵon sa sammilu we adinapun igammu imbilin ni apuna nu ḵoona lawweng, aḵit dusana.
         Sa tagu we naittan aḵ adu, adu bos namnamaonae maḻpu ḵan siya. Ḵad sa tagu we nitaḻgodan
         ni ad-adu, ad-adu bos ḵodawonda ḵan siya.”Aḵ Jesus Gapun Ni Ansisinaan(Mat. 10:34-36)49 Ḵanan Jesus, “Gapu'tte ummaliyaḵ sina'd luta, ḵuwison Apudyus da losane tagu. Pioḵ
         oḵyane nisaḻad! 50 Yaḵon umunae ampaḵapaḵaḻamaḵ ya amod dadauyḵu inggana'ḵ magangput. 51 Sa somsomoḵyu ḵad ain ummaliyaḵ ta palin-awaoḵ maḵabuḻbuḻunan da tagu'tta udum sina'd
         luta? Daḵampun, annaya ibagaḵ ḵan diḵayu te sa ummaliyaḵ, ansisinaan ḵan ansusubogan
         da tagu. 52 Te inggana sinsadi, ambibinnusuḻ da tagu gapu'tte pammatida ḵan saḵon. Nu lima da
         simbaḻyan, sumullagi da tuḻu'tta duwa ya da duwa sumullagida'tta tuḻu. 53 Ḵad da an-aama ḵan an-iina an-asisullagida, isun os da anḵatḵatuganga.”+Sa Mipanggob Atta Sinyal(Mat. 16:2-3)54 Pun ḵanan os Jesus atta ummamdane tagu, “Nu ilanyu libuu we maḻpu si ayonan init,
         ḵananyu we ‘Umudan’ ya ummudan. 55 Ḵad nu giḵnaonyu bibbide maḻpu'd daya, ḵananyu we ‘Maligat’ ḵad naligat. 56 Ngaipayu ḵamman mailasin da sinyal ni luta ḵan langit ya ippun igammuyu'tta sinyal
         Apudyus we mipanggob ḵan saḵon? Ḵapappaila ḵayu!”Sa Maḵaaliglu(Mat. 5:25-26)57 Pinagatupan Jesus woḵ ḵanana, “Ummanyu ḵappos ḵuttuḵuttumon da ustu we ḵoonyu. 58 Nu awad angidaḻum ḵan siḵa, daguse maḵaaligluḵa ḵan siya si daanyu miduuman si korti.
         Te nu adim ḵoon, ipuḻangna siḵa'tte ḵuwis ḵad indalisna bos siḵa'tta guwaḻda ya mibaḻudḵa.
         59 Annaya ibagaḵ ḵan siḵa, adiḵapun mapuḵayan atte babaḻḻudan inggana'ḵ aminom bayadan
         da ḵasapuḻane mabayadan.”
         
            
               	1 Kings 10:4-7; 2 Chronicles 9:3-6.

               	Micah 7:6.

Sa Angibabawiyan Atta Basuḻ131 Sa nangituttuduwan Jesus atte sadi, inninggaw da ummoy ḵan siyae nangug-uggud atta
         naḻpu'tte probinsiya'd Galilee ye impagongat Gobernor Pilate si nangidatunanda'ḵ ayam
         ḵan Apudyus. 2 Ḵanan Jesus ḵan dida, “Atte ḵasomsomḵanyu, ḵaḵna nanḵaḵatoyda te nadagdagson da basuḻda
         nu da udume naḻpu'tte probinsiya'd Galilee? 3 Naid! Annaya ibagaḵ ḵan diḵayu, nu adiyu ibabawi da basuḻyu ya adiyu agaye angwa,
         madusa ḵayu we ḵama ḵan dida. 4 Isuna bos da nasawaḻan aḵ waḻu we tagu we natoy atte niḵuḻ-uban ni antaḵnange boḻoy
         ad Siloam. Atte ḵasomsomḵanyu, nadagdagson basuḻda nu da losane iJerusalem? 5 Naid! Annaya ibagaḵ ḵan diḵayu, nu adiyu ibabawi da basuḻyu ya adiyu agaye angwa,
         madusa ḵayu we ḵama ḵan dida.”Sa Ḵayu We Fig6 Pune sadi, inug-uggud Jesus ḵan dida pani woḵ ḵanana, “Inninggaw tagu we nammuḻa'ḵ
         ḵayu we fig si lutana. Ummoyna ḵad innila nu namunga, naippun bungana. 7 Ḵanana'tte nanangḵon si ḵayu, ‘Ilam ḵad, ḵaḵlun tawonnae ummoyḵu innila nu namunga
         yaḵon ippun indasaḵ aḵ bungana! Gabbaom ay ta adina bos ay aminon lawa luta.’8 “Yaḵon ḵanan ni nanangḵon, ‘Apu, anusanta yan sintawon ta asuwasoḵ yan ya abunuwaḵ.
         9 Ḵad nu amunga'ḵ tawon, baḻuna bos. Yaḵon nu adipun pagay, gabbaoḵ.’ ”Sa Bubai Ye Nilaḻaḵod Ni Aḻan10 Sin-aḻgawan ḵade sa umillongan, nantuttudu'ḵ Jesus atte sinagoga. 11 Inninggaw bubai ye nilaḻaḵod ni aḻan atte nasawaḻan aḵ waḻu we tawon ya adipun maḵauyad.
         12 Innilan ḵad Jesus, inayagana woḵ ḵanana, “Ina, mapuḵayanḵa'tte sanate ampaḵaḻamam!”
         13 Pun impatay Jesus da imana ḵan siya woḵ daguse nauyad woḵ nandaydayaw ḵan Apudyus.14 Yaḵon summanga pangat ni sinagoga te sa umillongan ḵinaan Jesus sadi ye saḵit. Pun
         ḵanan ni pangat atta tagu, “Onom aḻgaw oḵyane abus anḵewaaḻan taḵu. Pun sana oḵyan
         da aḻgawe umaliyanyu ta paḵaanyu da saḵityu, daḵampun atte umillongan da Judyu.”+15 Summongbat aḵ Jesus woḵ ḵanana, “Diḵayu we ḵapappailae anuttuwa ḵan Apudyus, adiyupun
         ḵamman umoy uḵasan baḵa baḵon nu donkeyyu ya ummoyyu pinainuman atte umillongan? 16 Pun sinsadi, anna ḵan ditaḵu annae bubai ye ganaḵ Abraham we nampaḵaḻamon Satan si
         nasawaḻan aḵ waḻu we tawon. Ḵasapuḻan ḵammane mapuḵayan atte ampaḵaḻamana si umillongan?”
         17 Pun da losane sumullagi ḵan Jesus nababbainanda'tte sanae songbatna ya amod de layad
         da ḵaaduwane tagu'tta losane nakaskasdaawe ḵingwana.Sa Pani Atte Bukoḻ Ni Mustasa Ya Sa De Yeast(Mat. 13:31-33; Mrk. 4:30-32)18 Pun ḵanan Jesus, “Ngai mipaniyan ni ampangatan Apudyus? Ngai angipaniyaḵ? 19 Mipani'tte buḵoḻ ni mustasae immuḻan ni tagu si umana. Dummaḵoḻ ḵad, nambalin aḵ ḵayu
         we lamog da sissiwit sumuḵbutan da pangana.”+20 Pun ḵanan os Jesus, “Ngai da udume angipaniyaḵ atte ampangatan Apudyus? 21 Siya isun ni de yeast we inḵamos ni bubai si adu we arina ta bumtaḻ losane niḵamsana.”Sa Ansuḻpite Lewangan(Mat. 7:13-14, 21-23)22 Pun pinagatupan Jesus we ummoy ad Jerusalem yaḵon nansadang atta siyudad ḵan ḵinailin
         di ili ye nilausana ta antuttudu. 23 Inninggaw ḵananae nangimus ḵan siya, “Apu, aḵit ḵamman da matagu?”Pun ḵanan Jesus, 24-25 “Iggayu ḵabooḻanyu we lumnoḵ atte ansuḻpite lewangan ad langit atte sissiyae anna
         gundawayyu. Te dumatong timpu we iyonob ni simboḻoy lewangan ya amod da angipadas
         lumnoḵ yaḵon annaya ibagaḵ ḵan diḵayu we ippun maḵaḻnoḵ. Taḵon ay nu asi ḵayu anḵugḵug
         ya ḵananyu, ‘Apu, buḵtam ud lewangan ta lumnoḵ ḵani.’ Asina ḵanan, ‘Ippun igammuḵ
         ḵan diḵayu ya sa naḻpuwanyu.’ 26 Ḵad asiyu ḵanan, ‘Daḵampun ḵamman aḵ diḵani da naḵaḵan ḵan naḵainum ḵan siḵa? Ḵad
         nantuttuduḵa bose mismu'tta ilini!’ 27 Yaḵon asina ḵanan, ‘Annaya ibagaḵ ḵan diḵayu, ippun paat igammuḵ ḵan diḵayu ya sa
         naḻpuwanyu. Inḵayun, diḵayu losane angwa'tta lawweng!’ 28 Ilanyu ḵad da Abraham, Isaac ya aḵ Jacob ya da losane profeta we nidoga si ampangatana,
         sin-iibil ḵayu ya ngumalitod da babayu'tte sangayu te diḵayu ḵad, miballu ḵayu. 29 Yaḵon awad da adu we tagu we maḵaḵan atte ampangatan Apudyus we naḻpu'tte dumingitan
         ḵan mipisongan init ya maḻpu'tta ḵapon ad lagud ya ad daya. 30 Sinsadi adu da tagu we nangatu we mipababa ya da nababae tagu, mipangatuda si umali
         ye aḻgaw.”Sa Ayat Jesus Atta IJerusalem(Mat. 23:37-39)31 Imbagan ḵad Jesus sadi, dummatong da udume Pharisee woḵ ḵananda ḵan Jesus, “Nabaḻbaḻu
         nu tenam sina te aḵ Herod ḵad, piona siḵa gongaton.”32 Yaḵon ḵanan Jesus ḵan dida, “Inḵayu ibaga si sanate nasiḵape pagatupaḵe amaḻyaw atta
         aḻan ya angaan atta saḵit da nasaḵit yaḵon daḵampun aḵ manunnuwan te madam-ane gangputoḵ
         ḵewaaḻḵu. 33 On adiyaḵpun matoy sina yaḵon pagatupaḵ inggana'ḵ dumatongaḵ ad Jerusalem te adipun
         maḵwae matoy profeta atte igawe lasinna'd Jerusalem.”34 Pune sadi ḵanan Jesus, “Atoḵayupaye iJerusalem, diḵayu nanggongat atta profeta ḵan
         namatubatu'tta imbuunna! Nangampigae pioḵ dagupon diḵayu ta ayyuwanaḵ diḵayu we isun
         ni analsaliponponan ni mangaḻaḵ atta issiwna'tta payaḵna yaḵon adiyupun pion. 35 Ilanyu ḵad, diḵayu mabaḻaw te tenan Apudyus diḵayu ya mabaawan temployu. Annaya ibagaḵ
         ḵan diḵayu we inggana sinsadi, ippun ogon ilanyu ḵan saḵon inggana'ḵ dumatong timpu
         we asiyu ḵanan, ‘Madaydayaw oḵyan umali ye imbuun Apudyus!’ ”+
            
               	Exodus 20:8-11.

               	Sa kalasin ni mustasae nimuḻa'tta ilin da Judyu daḵodaḵoḻ nu sa nimuḻa sina'd Philippines.
                     Sa ḵataḵnangan umoye 12 feet.

               	Psalm 118:26.

Sa Nangaanan Jesus Atte Saḵit Ni Laḻaḵi141 Sin-aḻgawan ḵad atte umillongan, ummoy aḵ Jesus atte boḻoy ni pangat da Pharisee woḵ
         naḵaḵan, pune sadi sinipusiputanda nu ngai ḵoona. 2 Inninggaw os si sinagungna laḻaḵi ye nallollotog long-agna. 3 Ḵanan Jesus atta nalainge mimistulun ni lintog ya da Pharisee, “Iyunud ḵamman ni lintog
         taḵu we ḵaanon taḵu saḵit da nasaḵit atte umillongan?” 4 Yaḵon gummiginnoḵda. Pun impatayna imana'tte nasaḵit woḵ naḵaan saḵitna. Pun pinaḻyawna.5 Ḵanan Jesus ḵan dida, “Nu maottag abengyu baḵon nu baḵayu si bubun, adiyupun ḵamman
         umoy itoḵwaḻ taḵon ay nu umillongan?” 6 Pune sadi adidapun naḵasongbat.Sa Bagbaga Atta Naayagan7 Aḵ Jesus ḵad, innilana da naayagane siya pinilida'ḵ tummuḵduwanda da ampapatoge tutuḵduwan,
         ḵananae nantuttudu ḵan dida, 8 “Nu awad angayag ḵan siḵa'ḵ umoy si kasaran, adiḵa umoy maḵatuḵdu si igaw da nangangatu
         we tagu. Te nu awad naayagan aḵ nangatngatu nu siḵa, 9 mabainanḵa nu ḵanan ni simboḻoy, ‘Ḵumassadḵa yan ay si annae tuḵdu ta tumuḵdu annae
         osa si sanat.’ Pun inḵa maḵatuḵdu'tte igid atta daḵampun aḵ nangangatu we tagu. 10 Yaḵon nu awad angayag ḵan siḵa'ḵ maḵaḵan, igallapum umoy maḵatuḵdu si igid atta daḵampun
         aḵ nangangatu we tagu. Asi ḵigad simboḻoye angibaga ḵan siḵa ḵanane, ‘Buḻun, tumuḵduwan
         da daḵampun aḵ nangangatu we tagu sanat, awwaynu ta inḵa maḵatuḵdu si igaw da nangangatu
         we tagu.’ Ḵad mapatganḵa'tte antotollong da udume midoga naḵaḵan. 11 Te ngaimane angipangatu si long-agna, mipababa. Ḵad ngaimane angipakumbaba si long-agna,
         mipangatu.”12 Ḵanan Jesus atte nangayag ḵan siya, “Nu an-ayagḵa'tta tagu'ḵ maḵaḵan ḵan siḵa, daḵampun
         aḵ abus aḵ ayagam da buḻbuḻunnu, da babaḵnange ḵailiyam ya da agim te umoyda bos siḵa
         ayagan ya nasubbat ḵingwam. 13 Yaḵon sa ḵoom ḵad oḵyan, ayagam da ḵamḵama, da naparalaes, da napilay ya da naḵuḻap.
         14 Ḵad pianḵa te taḵon ay nu adida maḵasubbat ḵan siḵa, awatom gunguna te aḵ Apudyus
         we mismu asi anubbat atte aḻgawe umuli da naun-unane tagu.”Sa Pani Atte Daḵoḻe Gayagayan Ni Kasar(Mat. 22:1-10)15 Dingngoḻ ḵad ni osa'tta naḵaḵan da sanae bagbagan Jesus, ḵanana ḵan siya, “Pian pagay
         maḵaḵan atte ampangatan Apudyus.”16 Pun impanin Jesus we summongbat ḵan siya woḵ ḵanana, “Inggaw osan tagu we nangisagana'ḵ
         ḵanon da adu we tagu ḵad adu bos da inayagana. 17 Naabus ḵade nisagana da losan, imbuunna sammiluna'ḵ ummoy nangibaga'tta naayagan ḵanane,
         ‘Umali ḵayu te nisagana maḵan.’ 18 Yaḵon da naayagan, losanda nallasun, ḵanan ni osa, ‘Adim lawengon, adiyaḵpun maḵaali
         te ḵasapuḻane iyyaḵ ilan ḵangngin-aḵ we luta.’ 19 Ḵanan os ni osa, ‘Adim lawengon, adiyaḵpun maḵaali te awad da simpuḻu we baḵae nginin-aḵ,
         pun ḵasapuḻane iyyaḵ yan dida padason anḵewaaḻon.’ 20 Sa osa bos ḵanana, ‘Ḵaḵ-asawaaḵ, pun adipun maḵwae umaliyaḵ.’21 “Pun nipauli sammilu woḵ imbagana da losan si apuna. Pun amod de sangan ni apuna woḵ
         ḵanana si sammiluna, ‘Agagame umoy atte ḵaḻsa ya sa lugar we andaḵdaḵngan da adu we
         tagu atte ili ta ayagam da ḵapus, da naparalaes, da naḵuḻap ya da napilay ta umalida
         maḵaḵan.’ 22 Pune sadi ummoy. Nipauli ḵad ḵanana si apuna, ‘Apu tinuttuwaḵ da imbilinnu yaḵon sissiyae
         awad da maigawan.’ 23 Ḵanan ni apuna, ‘Inḵa'tta baḻangnae daḻan ḵan lugar ta inḵa ayagan da udum aḵ umali
         midoga maḵaḵan ta mapnu boḻoyḵu. 24 Annaya ibagaḵ ḵan diḵayu, naippun osa'tta ummunae inayagaḵ aḵ animsim atte insaganaḵe
         maḵan.’ ”Sa Ampaḵaḻaman Da Ambalin Aḵ Disipulun Jesus(Mat. 10:37-38)25 Sin-aḻgawan ḵad, nitun-ud da adu we tagu ḵan Jesus. Pun nansagung ḵan dida woḵ ḵanana,
         26 “Ngaimane maḻyade mitun-ud ḵan saḵon, ḵasapuḻane daḵdaḵoḻ ayatna ḵan saḵon nu sa ayatna'tta
         amana ḵan inana, sa asawana ya da abengna, da sunudna ya taḵon ay mismu we long-agna
         te nu adina ḵoon ḵaḵna, adipun maḵwae ambalin aḵ disipuluḵ. 27 Ḵad ngaimane adinapun bubuḵḵudon de krosna ya maḵasaganae ampaḵaḻam ḵan matoy+ ta mitun-ud ḵan saḵon, adipun mibelang aḵ disipuluḵ.28 “Pun ḵasapuḻane sosomḵonyu we umuna ampaḵaḻaman ni ambalin aḵ disipuluḵ. Awatna, nu
         awad osa ḵan diḵayu'ḵ antaḵad aḵ daḵoḻe boḻoy, ḵasapuḻane unaona pattapattaon nu lamogna
         pilaḵna gastuwon si inggana'ḵ magangput. 29 Te nu adina unaon pattapattaon ya adimpun ni pilaḵna lamog, ampatingga si abuse mataḵad
         aliḵina ya adipun maḵapagatup. Ḵad em-emeson da losane angila ḵan siya. 30 Ḵananda, ‘Ilanyu ḵad sanae tagu, abus sinaḻdana ya adinapun lamog igangput.’ 31 Nu awad ari aḵ simpuḻullibu da suḻdaduna ya umoy maḵagubat si ari ye duwampuḻu we
         libu da suḻdaduna, sosomḵona yan umuna nu lamogna oḻgon da ḵagubatna. 32 Nu pattapattaona ya adinapun lamog oḻgon dida, angibuun aḵ umoy angabot atta ḵabusuḻna'tte
         sissiyae adayuda ta umoyda imuson nu ngai pionda ta malintogan. 33 Pun ḵaḵnat os ḵan diḵayu nu pionyu we ambalin aḵ disipuluḵ, ḵasapuḻane tenanyu da
         losane awad ḵan diḵayu.”Sa Ippun Anunae Asin(Mat. 5:13; Mrk. 9:50)34 Pune sadi, inug-uggud Jesus ḵan dida pani woḵ ḵanana, “Ambaḻu asin yaḵon nu ippun
         ogon tamtamna, ngai inonae mipauli tamtamna ḵasin? 35 Ḵad naippun paat ogon ḵaaḻ-ana taḵon ay atte luta baḵon nu an-abunu ḵad miballu. Diḵayu
         we andodongngoḻ, sosomḵonyu da dingngoḻyu.”
         
            
               	Atte timpun Jesus, nu buḵudon ay ni tagu de krosna, umoy milansa'tte kros ya matoy.
                     Sa pion Jesus ḵanan atte annae verse, ḵasapuḻane unudon taḵu'ḵ siya taḵon ay nu siya
                     matoyan taḵu.

Sa Nataḻaḵe Karnero(Mat. 18:12-14)151 Adu da andadagup atta bugis ya da ḵabasbassuḻane ummoy nandongoḻ si tuttudun Jesus.
         2 Pun da Pharisee ya da mimistulun ni lintog ḵanandae nallili, “Ilanyu ḵad annae tagu!
         Ngaipana pione maḵaug-uggud atta ḵabasbassuḻan ya taḵon ay os ḵaḵan midoga bos ḵan
         dida!”3 Pune sadi, inug-uggud Jesus annae pani ḵan dida woḵ ḵanana, 4 “Awatna, nu awad karneron ni osa ḵan diḵayu'ḵ singgasut ya mataḻaḵ osa, ngai ḵamman
         ḵoona? Tenana da siyampuḻu ya siyam atte bumbummaaw ta umoyna sington nataḻaḵ inggana'ḵ
         odasana. 5 Ḵad nu odasana, amod de layadna ya buḵudonae umoyon. 6 Dumatong ḵad, ayagana da buḻbuḻunna ḵan daḻnigna ya ḵanana, ‘Anggangganas taḵu te
         indasaḵ pos pagay nataḻaḵe karneroḵ!’ ” 7 Iyyanungus Jesus ḵanan, “Annaya ibagaḵ ḵan diḵayu, ḵatti bose amod de ganas Apudyus
         ya da anghelna'd langit atte osae ḵabasbassuḻane ambabawi'tta basuḻna ya agaynae angwa
         nu sa ganasda'tta siyampuḻu ya siyame naun-unane tagu we adidapun ḵasapuḻane ambabawi'tta
         basuḻda ya adidapun agaye angwa.”Sa Nataḻaḵe Palata8 Pinagatupan Jesus we nangipani woḵ ḵanana, “Awatna nu awad bubai'ḵ awad simpuḻu'ḵ
         palatana,+ ya tinaḻaḵna osa, ngai ḵamman ḵoona? Aaddi ye siya ḵoona tonggana silaw ya ummanae
         anagad si boḻoyna ya singsingtona inggana'ḵ odasana. 9 Ḵad nu odasana, ayagana da buḻbuḻunna ḵan daḻnigna ya ḵanana, ‘Maḵagangganas ḵayu
         ḵan saḵon te annae indasaḵ pos pagay nataḻaḵe palataḵ!’ ” 10 Ḵanan Jesus we nangiyanungus, “Annaya ibagaḵ ḵan diḵayu, ḵatti bos gangganas ni bubai
         si nangdasana si nataḻaḵe palatana, anggangganas aḵ Apudyus ya da anghelna nu awad
         ambabawi'tta basuḻna ya agaynae angwa taḵon ay ossaane ḵabasbassuḻan.”Sa Nataḻaḵe Abeng11 Pun imbagan os Jesus annae pani woḵ ḵanana, “Inninggaw tagu we duwa da abengnae laḻaḵi.
         12 Ḵanan ni udidi, ‘Ama, ittom ud billayḵu'tta laḵsunnu.’ Pune sadi ḵingwan ḵad ni amada,
         binillayna'tta ansunud da ḵuḵuwana.13 “Naḻaḵpus ḵad sin-aḵitane aḻgaw, ingnginan ni udidi da losane billayna woḵ ummoy atte
         adayu we ili. Dummatong ḵad sidi, ginastuna pilaḵna'tta gaggatunge antatagu. 14 Naamin ḵad nagastu pilaḵna, dummatong ummamdane inggi'tte losane ili ye inninggawana
         ḵad naippun nabun-an ḵan siya. 15 Pune sadi ummoy lummabbu si osa'tta umili sidi woḵ siya ḵewaaḻna umoy antangḵon atta
         boḻoḵ.+16 Gapu ta nauḻauḻat, piona oḵyane angan atta ḵanon da boḻoḵ yaḵon naippun nangitod ḵan
         siya.17 “Nansomsomoḵ ḵad ḵanana, ‘Losan atta anḵewaaḻon amaḵ pasige ansawaḻda'tte maḵan ḵad
         annaaḵ ay sinae mamattoy atte inuḻat. 18 Iyyaḵon ay ta iyyaḵ ḵan amaḵ ya ḵanaḵ ḵan siya, “Ama, naḵabasuḻaḵ ḵan Apudyus ya ḵan
         siḵa. 19 Adiyaḵpun ogon mibelang aḵ abengnu yaḵon nu maḵwa ibelangnu ud saḵone osa'tta anḵeḵewwaaḻom.”
         ’20 “Naabus ḵade simsimmoḵna sadi, nallibbate nipauli si igaw amana. Sissiya ḵad si adayu,
         intap amana woḵ amod de daguna. Pun nanoddaḵe ummoy niyabot ḵan siya woḵ ḵinawoḻna
         ḵan inogoḵana. 21 Pun ḵanan ni abengna, ‘Ama, naḵabasuḻaḵ ḵan Apudyus ya siḵa. Adiyaḵ oḵyan ogon ibelang
         aḵ abengnu.’22 “Yaḵon inayagan amana sammiluna woḵ ḵanana, ‘Agaganyu! Inḵayu aḻan ḵabaḻuwane silup
         ta isilupyu ḵan siya. Ḵad singsinganyu ya ḵapatusanyu. 23 Ḵad inḵayu aḻan antabae baḵa ta ansida taḵu ḵan anggangganas taḵu. 24 Te sa annae abengḵu isun di natoy yaḵon annae natagu. Nataḻaḵ yaḵon annae naodasan.’
         Pune sadi insaḻaddae nanggangganas.25 “Yaḵon inninggaw panguḻu we abengna'tte pappayaw. Ḵesan ḵad atte ili, dingngoḻnae
         andi da anḵanḵanta ḵan ansasala, 26 pun inayagana osa'tta sammilun amana woḵ inimusna nu ngai ḵoonda. 27 Pun ḵanana, ‘Aḵ sunudnu awade dummatong. Pun siya nangisidaan amayu si antabae baḵa
         te pinadatongnae naippun naḵwa ḵan siya'ḵ lawweng.’28 “Yaḵon summanga panguḻu woḵ adinapun pione lumnoḵ. Pune sadi, lummawa amada woḵ nandagdagu
         we angayag ḵan siya. 29 Yaḵon ḵananae summongbat, ‘Pigan tawone nanḵewaaḻaḵe isun da musassum ḵad tinuttuwaḵ
         losan da bilinnu. Yaḵon adiḵapun paat nangitod taḵon ay ubbun di kalding ta awad pay
         oḵyan naḵagangganasaḵ atta buḻbuḻunḵu. 30 Sinsadi ḵad atte dummatong abengnu we nanangtangga'tta ḵuḵuwam atta puta, siya gay
         asim insid-an atte antabae baḵa taḵu!’31 “Pun ḵanan amana, ‘Abeng, inniinggawḵa ḵan saḵon. Losane awad ḵan saḵon, gagangaye
         siḵa anginḵuwa ḵan dida. 32 Yaḵon ḵasapuḻane anggangganas taḵu te sa annae sunudnu isun di natoy yaḵon natagu.
         Nataḻaḵ yaḵon naodasan.’ ”
         
            
               	Sa ossaane palata, siya tangdan si sin-aḻgaw atte timpun Jesus.

               	Da Judyu, adidapun antangḵon baḵon nu ḵanon boḻoḵ te ibelangda da boḻoḵ aḵ adipun
                     ampoḻḵas sigun atte ugalida. Ilanyu Leviticus 11:7-8 ya Deuteronomy 14:8. Sa sinḵuwa'tta
                     boḻoḵ, da Gentil.

Sa Nasiḵape Antangḵon161 Pun ḵanan os Jesus atta disipuluna, “Inninggaw osae anḵeḵewwaaḻon ni baḵnange nampatangḵonona'tta
         binaḵnangna. Inninggaw namabasuḻ ḵan siyae ḵanana, ‘Sa annae tagu tangtanggaona da
         ḵuḵuwan ni baḵnang.’ 2 Pun impaayag ni baḵnang woḵ ḵanana ḵan siya, ‘Ngai dingngoḻḵu we mipanggob si nanangtanggaam
         atta ḵuḵuwaḵ? Idatongnu listaan da tinangḵonam te ḵaanoḵ siḵa si ḵewaaḻnu.’3 “Pun ḵanana'tte long-agna, ‘Ngai nin ay ḵooḵ sinsadi te annae ḵaanonaḵ atte apuḵ si
         ḵewaaḻḵu? Ippun ḵosdoḻḵu we anḵewaaḻ aḵ amode isun ni amboḵa ya mabainaḵ ose antapatapaya.
         4 Igammuḵ ḵooḵ sinsadi ta maḵaanaḵ ḵad si ḵewaaḻḵu, awad da tagu we angayag ḵan saḵon
         atta boḻoyda.’5 “Pun inayagana sin-ossa'tta naḵautang atte apuna. Ḵanana si ummuna, ‘Piga utangnu'tte
         apuḵ?’ 6 Ḵanana, ‘Singgasute ammutu we olives we mantika.’ Ḵanan ni sanae antangḵon, ‘Annaya
         listaannu. Tumuḵduḵa ta igilime limampuḻu we ammutu.’ 7 Ḵanana bos atte osa, ‘Siḵa ḵad, piga bos utangnu?’ Ḵanana, ‘Sillibu we saḻube wheat.’
         Pun ḵanan ni antangḵon, ‘Annaya listaannu we aḻam ya igilime waḻun gasute saḻub.’8 “Inigammun ḵad ni apuna, intaḻayagna sanae adipun mataḻgodane anḵeḵewwaaḻona si ḵinalaingnae
         namnammoḵ si iḵataguna. Te tuttuwae da tagu we adipun namati, nalaingdae angwa'tta
         inondae maḵaug-uggud atta udume tagu we isuna didae adipun nasilawan da somsomoḵda.
         9 Pun annaya ibagaḵ ḵan diḵayu, usaronyu da binaḵnangyu'tte annae lubung aḵ maḵabuḻbuḻunanyu
         te dumatong ḵad timpu we maaminan ḵayu, awaton diḵayu'd langite inggawanyu'ḵ inggana.”Sa Ustu We Angusaran Si Pilaḵ10 Ḵanan Jesus we namagatup, “Sa mataḻgodane angdon atte aḵit, mataḻgodan atte ad-adu,
         ḵad sa adipun mataḻgodane angdon atte aḵit, adipun os mataḻgodan atte ad-adu. 11 Ḵad nu adi ḵayu mataḻgodane angdon atta ḵinabaḵnang si lubung, ngai bos inonae mitaḻgod
         ḵan diḵayu tuttuwae ḵinabaḵnang? 12 Nu adi ḵayu bos mataḻgodane angdon atta ḵuḵuwan ni osa, ngai asi angitod aḵ ḵuḵuwayu?
         13 Adipun maḵwa'tte sammilu anserbi'tta duwae apu te aaddi ye ay-ayatona osa ya an-awidana
         osa. Ḵad ipapatinae anserbi si osa ya am-amsewona osa. Ḵad nu ḵatti, adipun maḵwae
         anserbiḵa ḵan Apudyus nu siya gamgamam ḵinabaḵnang.”Sa Imbagan Jesus Atta Pharisee(Mat. 11:12-13; 5:31-32; Mrk. 10:11-12)14 Dingngoḻ ḵad da Pharisee imbagan Jesus, inam-amsewda te siya pionda pilaḵ. 15 Pun ḵanan Jesus ḵan dida, “Diḵayu ḵad, ambalinonyu long-agyu'ḵ naun-unan si antotollong
         da tagu yaḵon iniiggammun Apudyus da somsomoḵyu. Ummanyu te sa ibelang da tagu we
         ampatog, lawwelawweng atte antotollong Apudyus.16 “Sa lintog Moses ya sa inggilin da profeta, siya tinuttuwan da tagu inggana si timpun
         John we Ambobonyag. Inggan ni sadi ye timpu, niwaḻagawag Ambaḻu we Damag mipanggob
         si ampangatan Apudyus ḵad da losane tagu ipatutdae midoga. 17 Yaḵon naḻaslasu we mawawan langit ḵan luta nu sa simpattoḵe Lintog Apudyus we ambalin
         aḵ ippun anuna.”18 Pun ḵanan os Jesus, “Ngaimane laḻaḵi ye angidang atte asawana ya ḵasin os angasawa'ḵ
         sabali ye bubai, maḵabasuḻ atte dagdagas. Isuna bos si laḻaḵi ye angasawa si inidangandae
         bubai, maḵabasuḻ os atte dagdagas.”Sa Baḵnang Ya Aḵ Lazarus19 Ḵanan Jesus, “Inninggaw laḻaḵi ye baḵnange nansilup atta ampapatoge silupe naḵwa'tte
         purple we sinnun ḵad inaḻgawe nansida ya anggangganas. 20 Inninggaw ḵapuse angngadan aḵ Lazarus we napaḵḵutan long-agna si gagatoḻ. Inaḻgawe
         umoyda igga si sawang ni boḻoy ni baḵnang, 21 te piona oḵyane angan taḵon ay bugtae dadaḵon ni baḵnang atte lamisaan. Ḵad taḵon
         ay da asu, ummoyda dinendelan da gagatoḻ Lazarus.22 “Natoy ḵad sadi ye ḵapus, innaḻan da anghel woḵ ummoyda innigga si daḻnig Abraham.
         Natoy ḵad os baḵnang, illibonda, 23 woḵ ummoy ad Hades we igaw da natoy. Pun ummamdan ampaḵaḻamana. Nantangad ḵad, innilana'ḵ
         Abraham atte adayu ya aḵ Lazarus atte daḻnigna. 24 Pune sadi nampoḵaw woḵ ḵanana, ‘Ama Abraham, ḵadaguwanaḵ ḵappos ta ibuunnu'ḵ Lazarus
         ta ilinongna tammuduna'tte danum ta itodtodna si delaḵ ta matungninan. Te annan ummamdan
         ampaḵaḻamaḵ si apuy.’25 “Yaḵon ḵanan Abraham, ‘Abengḵu, iḵagasmoḵnu timpun ni nataguwame allin-awa biyagnu.
         Ḵad aḵ Lazarus, nampaḵaḻam. Yaḵon sinsadi, annae allaylayad sina ya siḵa ḵad, annate
         ampaḵapaḵaḻamḵa. 26 Daḵampun aḵ abus ay sadi te annat digdig atte nambootan taḵu ta da maḻyade umoy sinate
         maḻpu sina, adipun maḵwa ya da maḻpu sinat, adipun os maḵwae umalida sina.’27 “Pun ḵanan ni baḵnang, ‘Ḵodawoḵ ud ḵan siḵa ama Abraham ta ibuunnu'ḵ Lazarus si boḻoy
         da amaḵ, 28 ta bagbagaana da limae sunudḵu ta adida oḵyan os umali si annae igaw ni ummamdane
         ampaḵaḻaman.’29 “Yaḵon ḵanan Abraham, ‘Nu mipanggob atta susunudnu, awad de inggilin Moses ya da profeta
         we anuttudu ḵan dida. Ḵad dongngonda oḵyan ya tuttuwaonda da sanae nigili.’30 “Ḵanan ni baḵnang, ‘Ama Abraham, potog sanat. Yaḵon nu awad oḵyan pagay maḻpu si igaw
         da natoy ya umoy ḵan dida, ibabawida da basuḻda ya agaydae angwa.’31 “Yaḵon ḵanan Abraham, ‘Nu adida amati'tta inggilin Moses ya da profeta, adidapun os
         maawise amati taḵon ay nu awad umuli ye maḻpu'tta natoy.’ ”

Sa Gapun Ni Maḵabasuḻan(Mat. 18:6-7, 21-22; Mrk. 9:42)171 Ḵanan Jesus atta disipuluna, “Gagangaye dumatong sulisug atta namati yaḵon ḵaddagu
         tagu we gapun da sanae maḵabasuḻan. 2 Un-unnoyna nu mitaḵod daḵoḻe binatu we gilingan si bagangna ya miballu'tte baybay
         nu sa sulisugona ta maḵabasuḻ taḵon ay osa'tta annae ḵamḵamae tagu. 3 Pun ummanyu'tta ḵoonyu.“Nu maḵabasuḻ asintatagum suppaḵam ḵad nu ambabawi'tta basuḻna ya agaynae angwa, pakawanom.
         4 Nu angampitu we maḵabasuḻ ḵan siḵa si sin-aḻgaw ya angampitu umali anḵodaw aḵ pakawan,
         ḵasapuḻane pakawanom.”Sa Mipanggob Atte Pammati5 Pun ḵanan da apostol ḵan siya, “Apu, papigsaom ḵappos da pammatini.”6 Pun ḵanana, “Nu awad aḵit aḵ pammatiyu'ḵ isun ni ḵapeet ni buḵoḻ ni mustasa, maḵwae
         ḵananyu si annae daḵoḻe ḵayu, ‘Mabagutḵa ya nimuḻaḵa si baybay’ woḵ tuttuwaona.”Sa Ḵewaaḻ Ni Sammilu7 Ḵanan Jesus, “Nu awat di awad sammilun ni osa ḵan diḵayu'ḵ an-aḻadu baḵon nu antangḵon
         atta karnero, nu dumatonge maḻpu si anḵewaaḻana, ḵanana ḵad ain ḵan siyae, ‘Awwaynu
         ta anganḵa’? 8 Naid yaḵon ḵanana ḵan siya, ‘Inḵa ansuḵat ta isaganam ḵanoḵ ya illusnum inggana'ḵ
         maabusaḵe angan, ḵad asiḵaot mipasani.’ 9 Anggappiyaaḵ ḵamman ḵan siya nu tinuttuwana da bilinnu? 10 Isuna bos ḵan diḵayu, nu ginanggangputyu da losane imbilin Apudyus we ḵoonyu, ḵasapuḻane
         ḵananyu, ‘Sammilu ḵani ye ḵingwani da ḵewaaḻni.’ ”Da Simpuḻu We Naleprosy11 Ummoy ḵad da Jesus ad Jerusalem, nangoyda si boddongna'd Samaria ya sa probinsiya'd
         Galilee. 12 Dummatongda ḵad atte osae ili, inabotda da simpuḻu we laḻaḵi ye naleprosy.+ Summiḵadda'tte battawa, 13 woḵ ḵanandae nampoḵaw, “Apu Jesus ḵadaguwam ḵappos diḵani!”14 Innilan ḵad Jesus dida ḵanana, “Inḵayu ampaila'tta papadi ta ilanda nu naḵaan da saḵityu.”
         Inggawda ḵad atte daḻan, pummoḻḵasda.15 Innilan ḵad ni osa ḵan didae naḵaan saḵitna, daguse nampauli woḵ indangsoḻnae nandaydayaw
         ḵan Apudyus. 16 Nanalluḵu'tte sinagung Jesus woḵ nanggappiya. ISamaria sanae laḻaḵi.17 Pun ḵanan Jesus, “Daḵampun ḵamman aḵ simpuḻu da naḵaan da saḵitda? Dimman da siyam?
         18 Ngaipa naippun nampauli'ḵ anggappiya ḵan Apudyus, abus annae Gentil?” 19 Pun ḵanana'tte sadi ye laḻaḵi, “Tumaḵdogḵa ta inḵan. Sa pammatim gapun ni lummin-awaam.”Sa Ampangatan Apudyus(Mat. 24:23-28, 37-41)20 Sin-aḻgawan ḵad, inninggaw da udum atta Pharisee ye ummoy ḵan Jesus nangimus nu ḵamaan
         ni misaḻdan ni ampangatan Apudyus atta tagu. Ḵanan Jesus, “Naippun sinyal aḵ angipailae
         isaḻad Apudyus we ampangat. 21 Naippun os angibaga ḵanane, ‘Ilanyu, anna sina!’ baḵon nu ‘Ilanyu, andiya!’ Te sa
         ḵatuttuwaan, sinsadi awad ḵan diḵayu ampangatan Apudyus.”22 Pun ḵanana'tta disipuluna, “Dumatong timpu we pionyu ilan Abeng Di Tagu taḵon ay sin-aḵitan
         yaḵon adiyupun maila saḵon. 23 Awad da angibaga ḵanane, ‘Ilanyu, awad sidi,’ baḵon nu, ‘Ilanyu, anna sina!’ Yaḵon
         adiyu paat patiyon, adi ḵayu mibuḻun ḵan dida ta singtonyu saḵon. 24 Te sa mipauliyaḵe Abeng Di Tagu, ilan da losane tagu we isuna anguliyatyatan ni ḵilat
         ad langit atte losane suli. 25 Yaḵon ḵasapuḻane umunae ampaḵaḻamaḵ ya idiyan da tagu saḵon sinsana.”26 “Sa ugalin da tagu si timpun ni mipauliyaḵe Abeng Di Tagu, isun ni ugalin da tagu
         si timpun Noah si awe. 27 Te sa sadi ye timpu angaanganda, an-iinumda ya an-as-asawada inggana si aḻgawe nillumnoḵan
         da Noah si bapur. Pune sadi nalitap lubung woḵ naaminda naanud.+28 Isun os ni timpun Lot si awe ad Sodom. Da tagu angaanganda, an-iinumda, allaḵuda,
         angngingnginada, ammuḻada ya amoḻoyda, 29 inggana si aḻgawe tinenan da Lot sadi ye ili. Nagangput ḵad, naottag apuy ya da bumaḻabaḻae
         batu we ngannonda sulfur we naḻpu'd langit woḵ naamin nadadail.+30 Sanat iissun ni maḵwa si aḻgawe ampail-an ni Abeng Di Tagu.”31 “Sa sadi ye aḻgaw, sa tagu we awad si otop ni boḻoyna, umawid oḵyane dagus ta mataguwana
         ya adi mataḵtaḵe lumogsade umoy angaḻa'tta ḵuḵuwana. Isun os ni tagu we awad si pappayaw,
         ḵasapuḻane adi oḵyan mataḵtaḵe mipauli si boboḻoye umoy angaḻa'tta ngaiman. 32 Iḵagasmoḵyu naḵwa si asawan Lot.+33 Ngaimane tagu we angipatog atte long-agna, matoy pos pagay. Yaḵon sa angiḵatoy atte
         pammatina ḵan saḵon, itton Apudyus ḵan siya biyag aḵ inggana. 34 Annaya ibagaḵ ḵan diḵayu, nu labi umaliyaḵ awad da duwae masusuyop atte ossaane ḵama,
         maaḻa osa ya matenan osa. 35 Isun os da duwae bubai ye anggiligiling atte binayu, maaḻa osa ya matenan osa. 36 Ḵad awad os da duwae laḻaḵi ye anḵewaaḻ atte pappayaw, maaḻa osa ya matenan os osa.”37 Pun ḵanan da disipulunae nangimus ḵan siya, “Apu, dinu maḵwaan da sana?”Summongbat aḵ Jesus we nangipani woḵ ḵanana, “Dinumane igaw da ladag, sadi bos andaḵdaḵngan
         da gayang.”
         
            
               	Da naleprosy atte timpun Jesus, adipun maḵwae umadanida'tta tagu te allasu we umalis
                     sanae kalasin di saḵit.

               	Genesis da chapter 6-9.

               	Genesis da chapter 19.

               	Genesis 19:26 nantawili ḵad asawan Lot, nambalin aḵ asin.

Sa Baḻu Ya Sa Ḵuwis181 Pun imbagan Jesus atta disipuluna annae pani ta tuttuduwana didae patilayunda alluwaḻu
         ya adida mappog. 2 Ḵanana, “Inninggaw ḵuwis atte osae ili ye adipun angisipog ḵan Apudyus ya potogona
         bos da asintataguna. 3 Inninggaw os baḻu'tte sadi ye ili ye ampappauli ye ḵanana, ‘Ittom ḵappos ustu we ḵalintogaḵ
         ta adiyaḵ maabaḵ atta ḵabusuḻḵu.’ 4 Nabayage adimpun ni ḵuwis pinatgan yaḵon anungusna ḵad ḵanana'tte long-agna, ‘Adiḵpun
         isipog aḵ Apudyus ya potogoḵ da asintataguḵ, 5 yaḵon gapu ta nappogaḵ, ittoḵ ḵalintogan ni baḻu ta adi ampappauli.’ ”6 Pun ḵanan Jesus, “Dongngonyu imbagan ni ḵuwis atte baḻu. 7 Adimpun ḵamman Apudyus itton ḵalintogan da pinilinae tagu we anḵodaw aḵ ḵadagu ḵan
         siya si inaḻgaw ya nilabi? Itaḻyanna ḵamman badangna? 8 Annaya ibagaḵ ḵan diḵayu, ittonae dagus ḵan dida ḵalintoganda. Yaḵon mipauliyaḵ ḵade
         Abeng Di Tagu, awad ḵamman odasaḵ aḵ amati ḵan saḵon sina'd luta?”Sa Pharisee Ya Sa Andadagup Atta Bugis9 Inug-uggud os Jesus ḵan dida annae pani'tta sanae antaḻgoddae naun-unanda ḵan potogonda
         da asintataguda. 10 Ḵanana, “Inninggaw da duwae tagu we ummoy atte paway ni templo nalluwaḻu. Pharisee
         osa ya sa andadagup atta bugis. 11 Nillumnoḵda ḵad, summiḵad Pharisee ye bummattawa'tta udum woḵ ḵananae nalluwaḻu, ‘Anggappiyaaḵ
         Apudyus te adiḵpun isu da udume an-igab, adidapun naun-unan, maḵadagdagasda taḵon
         ay annate andadagup atta bugis. 12 Te ḵan saḵon, amigwaaḵ allaun si sindumingguwan ta alluwaḻuwaḵ ya ittoḵ os ḵasimpuḻun
         ni losane tangdanḵu.’13 “Sa andadagup ḵad atta bugis, summiḵad atte battawa woḵ adipun nantangad ad langit
         te mabain atta basuḻna yaḵon ḵinabḵabna baḻuḵungna te nambabawi'tta basuḻna woḵ ḵanana,
         ‘Apudyus, ḵadaguwanaḵ ḵappose ḵabasbassuḻan.’ ”14 Pun ḵanan Jesus we nangiyanungus, “Annaya ibagaḵ ḵan diḵayu, ummoyonda ḵad, sa andadagup
         atta bugis imbelang Apudyus aḵ ippun basuḻna te pinakawanna. Yaḵon sa Pharisee, adimpun
         Apudyus pinakawan. Te ngaimane angipangatu si long-agna, mipababa. Ḵad ngaimane angipakumbaba
         si long-agna, mipangatu.”Sa Namindisyunan Jesus Atta Abeng(Mat. 19:13-15; Mrk. 10:13-16)15 Sin-aḻgawan ḵad, inninggaw da nangiyoy atta abengda ya da utting ḵan Jesus ta ipatayna
         imana ya bindisyunana dida. Innilan ḵad da disipuluna, sinuppaḵanda dida. 16 Yaḵon inayagan Jesus da abeng woḵ ḵanana'tta disipuluna, “Iyunudyu we umali da abeng
         ḵan saḵon. Adiyu paadiyon dida te da tagu we isuda midogada'tte ampangatan Apudyus.
         17 Ibagaḵ ḵan diḵayu ḵatuttuwaan, ngaimane adina awaton ampangatan Apudyus we isun ni
         abeng, adipun paat midoga.”Sa Baḵnang(Mat. 19:16-30; Mrk. 10:17-31)18 Inninggaw pangat da Judyu we ḵananae nangimus ḵan Jesus, “Ambaḻu we Mistulu, ngai
         ambaḻu we ḵooḵ ta ittanaḵ ḵan Apudyus atte biyag aḵ inggana?”19 Ḵanan Jesus ḵan siya, “Ngaipam awagan saḵon aḵ ambaḻu? Naippun udum aḵ ambaḻu abus
         aḵ Apudyus. 20 Igammum da bilin Apudyus we ḵanana, ‘Adiḵa maḵadagdagas, adiḵa pumatoy, adiḵa an-aḵaw,
         adim taḵdoḻan tinutuli ya dayawom da amam ḵan inam.’ ”+21 Ḵanana ḵan siya, “Inggan ay ni ḵaban-ogḵu, tinuttuwaḵ losan da sadi ye lintog.”22 Dingngoḻ ḵad Jesus, ḵanana ḵan siya, “Os-ossaan adimpun ḵingwa. Inḵa ingina da losane
         ḵuḵuwam ya iwaḻasnu bayadda'tta ḵaḵapus woḵ awad de binaḵnangnu we inggappot Apudyus
         ad langit. Umaliḵa, tun-udonaḵ.” 23 Dingngoḻna ḵad imbagan Jesus, amod de dadauyna te amod de binaḵnangna.24 Innilan ḵad Jesus we andadauy ḵanana, “Anḵamnut midog-an da babaḵnang atte ampangatan
         Apudyus. 25 Naḻaslasu lumnoḵan ni camel atte abut ni tanud nu sa midog-an ni baḵnange tagu si
         ampangatan Apudyus.”26 Da nandongoḻ ḵananda, “Pun ngai da maḵwae matagu?”27 Ḵanan Jesus we summongbat, “Da adimpun da tagu lamog ḵoon, lamog Apudyus ḵoon.”28 Ḵanan Peter, “Ilam, tinenanni da boḻoyni ta ambalin ḵani'ḵ disipulum.”29 Ḵanan Jesus ḵan dida, “Ibagaḵ ḵan diḵayu ḵatuttuwaan, ngaimane tenana boḻoyna, asawana,
         susunudna, amana ḵan inana ya da abengna gapu si ampangatan Apudyus, 30 ad-adu'ḵ adayu itton Apudyus ḵan siya si annae biyag nu sa tinenana. Sa umali bose
         timpu, maittan os atte biyag aḵ inggana.”Sa Piḵlun Jesus We Nangibaga Si Matoyana Ḵan Umuliyana(Mat. 20:17-19; Mrk. 10:32-34)31 Pun imbattawana da nasawaḻan aḵ duwae disipuluna woḵ ḵanana ḵan dida, “Dongngonyu!
         Sinsadi anagada taḵu'd Jerusalem, ḵad da losane inggilin da profeta si mipanggob ḵan
         saḵone Abeng Di Tagu, mituttuwada. 32 Te mipuḻangaḵ atta Gentil ḵad ang-angyagonaḵ, ibabbainaḵ ḵan tuptuppaanaḵ. 33 Ap-aplitonaḵ ya asidaot saḵon gongaton. Yaḵon sa miḵaḵlu we aḻgaw, umuliyaḵ.”34 Yaḵon adimpun da disipuluna naawatan imbagana te ḵan dida, nitaḻu piona ḵanan.Sa Naḵuḻape Antapatapaya(Mat. 20:29-34; Mrk. 10:46-52)35 Madam-an ḵad da Jesus ad Jericho, inninggaw naḵuḻape tutuḵdu'tte igid ni ḵaḻsae antapatapaya.
         36 Dingngoḻna ḵade lumaus da adu we tagu, inimusna nu ngai maḵmaḵwa. 37 Ḵanandae summongbat, “Annae lumaus aḵ Jesus we iNazareth.”38 Pun ḵananae napapḵaaw, “Jesus we ganaḵ Ari David,+ ḵadaguwanaḵ ḵappos!”39 Da ummuna si buḻog, inggimauda ta guminoḵ yaḵon amo indangsoḻnae nampoḵaw, “Ganaḵ
         Ari David, Ḵadaguwanaḵ ḵappos!”40 Pune sadi, gumminoḵ aḵ Jesus woḵ impaayagna sadi ye naḵuḻap. Ummadani ḵad ḵanan Jesus
         ḵan siya, 41 “Ngai piome ḵooḵ ḵan siḵa?”Ḵanana, “Apu, pioḵe maḵaila.”42 Ḵanan Jesus, “Gapu'tte pammatim ḵan saḵon, maḵailaḵa.” 43 Pun daguse naḵaila woḵ nitun-ud ḵan siyae dinaydayawna'ḵ Apudyus. Innilan ḵad da losane
         tagu da sanae naḵwa, dinaydayawda bos aḵ Apudyus.
         
            
               	Exodus 20:12-16; Deuteronomy 5:16-20.

               	Ganaḵ Ari David - awag ni uuwayondae Messiah, dam-on da naḵuḻap usarone angayag ḵan
                     Jesus. Bigbigondae siya Messiah baḵon nu Kristu we pinilin Apudyus aḵ Anagu ya An-ari.

Da Jesus Ḵan Zacchaeus191 Anna ḵade lausan da Jesus ad Jericho, 2 inggaw baḵnange pangat da andadagup atta bugis, sa ngadanna ḵad Zacchaeus. 3 Piona oḵyan ilan nu ngai'ḵ Jesus yaḵon naippun inona te adu da tagu ya siya ḵad os
         ansoḵba. 4 Pun ummuna nanoddaḵ nu da Jesus woḵ ummoy ḵummaḻab atte ḵayu we sycamore ta awad inonae
         angila ḵan siya nu lumaus.5 Niduum ḵad aḵ Jesus atte ḵummaḻaban Zacchaeus, nantangad ḵan siya woḵ ḵanana, “Zacchaeus,
         agagame an-osog te ḵasapuḻane andawosaḵ si boḻoynu sinsadi.”6 Pun nan-osoge dagus aḵ Zacchaeus ya amod pagay layadnae nammangili ḵan Jesus. 7 Yaḵon da losane nangila ḵanandae singngongonot, “Ngaipa umoy pamangili si boḻoy ni
         andi ye ḵabasbassuḻan?”8 Pun tummaḵdog aḵ Zacchaeus woḵ ḵanana ḵan Apu Jesus, “Apu, ittoḵ gogwan da ḵuḵuwaḵ
         atta ḵapus. Nu awad tagu'ḵ nan-igabaḵ, ipauliḵ aḵ angimpat ḵan siya ḵaadun ni inigabḵu.”9 Pun sa ḵanan Jesus atta tagu si mipanggob ḵan Zacchaeus, “Sinsadi, tinagun Apudyus
         da annae simbaḻyan atte madusaanda'tta basuḻda te tuttuwae ganaḵ os Abraham gapu'tte
         pammatina. 10 Te saḵone Abeng Di Tagu, ummaliyaḵ ta iyyaḵ sington ḵan taguwon da nataḻaḵe tagu.”Da Naittan Aḵ Pilaḵ(Mat. 25:14-30)11 Sissiya ḵade andodongngoḻ da tagu ḵan Jesus, inug-uggudna annae pani te madam-anda'd
         Jerusalem ḵad ḵanandapun nu daguse misaḻad ampangatan Apudyus. 12 Pun ḵanana, “Inninggaw nangatu we tagu we ummoy atte adayu we ili ta umoyna awaton
         nadutuḵana'ḵ an-ari ya mipauli. 13 Anna ḵade madam-an ayonana, inayagana da simpuḻu'tta sammiluna woḵ linnobna dida'ḵ
         pilaḵe buḻawan woḵ ḵanana, ‘Paaduwonyu da sanate pilaḵ inggana'ḵ mipauliyaḵ.’14 “Yaḵon summanga da ḵailiyana ḵan siya, pun nangibuunda'ḵ udume tagu'ḵ mitun-ud ḵan
         siyae umoy angibaga'tte osae anutuḵ ḵan siya'ḵ an-ari ye ḵanana, ‘Adinipun paat pione
         siya an-arini.’ 15 Yaḵon siya pagay nadutuḵan aḵ an-ari woḵ angulin.“Dummatong ḵad, impaayagna da sammilunae nangittana'tta pilaḵ ta imusona nu piga nagalansiyada.
         16 Dummatong ḵad de ummuna, ḵanana, ‘Apu Ari, sa pilaḵe innatodnu ḵan saḵon, simpuḻu
         nagalansiyaḵ.’ 17 Ḵanan ni Ari, ‘Ambaḻu ḵingwam. Ambaḻuḵae sammilu. Gapu ta mataḻgodanḵa'tte aḵite intaḻgodḵu
         ḵan siḵa, ampangatoḵ siḵa'tta simpuḻu we siyudad.’18 “Ummoy os ḵumagwa woḵ ḵanana, ‘Apu Ari, sa pilaḵe innatodnu ḵan saḵon, lima nagalansiyaḵ.’
         19 Ḵanan os ni Ari, ‘Nu ḵaḵnat, ampangatoḵ siḵa'tta limae siyudad.’20 “Pun ummoy os ḵumaḵlu woḵ ḵanana, ‘Apu Ari, annaya innatodnu we pilaḵ. Binusdongḵu
         si luput woḵ inggappotḵu, 21 te maḵimutaḵ ḵan siḵa te sangngaanḵa. Ḵad aḻam daḵampun aḵ nallingtam ya apitom os
         daḵampun aḵ immuḻam.’ 22 Ḵanan ni Ari, ‘Lawwengḵae sammilu! Sa imbagam siya anguwisḵu ḵan siḵa. Iniiggammume
         sangngaanaḵ ya aḻaḵ daḵampun aḵ nallingtaḵ ya apitoḵ os daḵampun aḵ immuḻaḵ. 23 Ngaipam adi imbangku pilaḵḵu ta nangulinaḵ ḵad, awad oḵyan intuḻ-ayna?’24 “Pun ḵanana'tta sadi ye ataḵtaḵdog, ‘Aḻanyu sanate pilaḵ ḵan siya ta ittonyu'tte nangdon
         si simpuḻu we pilaḵ.’25 “Ḵananda, ‘Apu, awad os simpuḻu ḵan siya!’26 “Ḵanan ni ari, ‘Annaya ibagaḵ ḵan diḵayu, ngaimane awad ḵan siya te mataḻgodan, ad-adu
         maatod ḵan siya. Yaḵon ngaimane adipun mataḻgodan, taḵon ay aḵite awad ḵan siya, maḵaan.
         27 Yaḵon nu mipanggob os atta ḵabusuḻḵu we adi maḻyad ḵan saḵon aḵ an-arida, idatongyu
         dida sina ta gongatonyu dida si sinagungḵu.’ ”Sa Nanaydayawanda Ḵan Jesus Ad Jerusalem(Mat. 21:1-11; Mrk. 11:1-11; Jhn. 12:12-19)28 Naabus ḵad da pani ye imbagan Jesus ḵan dida, ummuna nanagada'd Jerusalem. 29 Madam-anda ḵad ad Bethphage ya ad Bethany si Beleg Olives, pinaunana da duwa'tta disipuluna,
         30 Ḵanana, “Inḵayu si umasi ye ili. Ḵad nu dumatong ḵayu, odasanyu nipungode donkey ye
         daampun aḵ maḵabayuwan. Ḵad uḵasanyu ya idatongyu sina. 31 Nu awad angimus ḵan diḵayu we ḵanana, ‘Ngaipayu uḵasan sanat?’ Ḵananyu, ‘Ḵasapuḻan
         ni Apu.’ ”32 Pun ummoyda woḵ tuttuwa da losane imbagan Jesus ḵan dida. 33 Anna ḵade uḵasanda taḵodna, ḵanan da sinḵuwa, “Ngaipayu uḵasan?”34 Ḵananda, “Ḵasapuḻan ni Apu.” 35 Pune sadi, inniyoyda ḵan Jesus woḵ iyyap-apda da taḵḵop da silupda'tte odog ni donkey
         woḵ nangabayuwonda'ḵ Jesus.+36 Pune sadi, nangabayu ḵad aḵ Jesus atte donkey ye umoy ad Jerusalem, da tagu we inninggaw
         sidi iyyap-apda da taḵḵop da silupda'tte ḵaḻsae ayon Jesus ta idayawda ḵan pasaaḻonda.37 Madam-anda ḵad ad Jerusalem si daḻane an-osog si Beleg Olives, amod layad da amode
         disipuluna woḵ insaḻaddae nangidangsoḻ atta gingadae angidaydayaw ḵan Apudyus gapu'tta
         losane nakaskasdaawe innilada. 38 Ḵananda, “Madaydayaw oḵyan Ari ye umali ye imbuun Apudyus!+ Lin-awa'd langit. Madaydayaw aḵ Apudyus we ḵangatuwan!”39 Pun da udum atta Pharisee ye nidoga'tta adu we tagu, ḵananda ḵan Jesus, “Mistulu,
         paginḵom da annae disipulum.”40 Yaḵon ḵanan Jesus, “Annaya ibagaḵ ḵan diḵayu, nu guminoḵda, mipasani da annae batu
         andaydayaw ḵan saḵon.”Sa Nangibilan Jesus Atta IJerusalem41 Madam-an ḵad da Jesus ad Jerusalem, innilana sanae siyudad woḵ naḵaibil gapu si daguna.
         42 Pun ḵanana, “Diḵayu we iJerusalem, inigammuyu ḵad oḵyan da sana malin-awaan ḵayu.
         Yaḵon sinsadi, adiyupun lamog imatunan te nitataḻuda. 43 Sa umali ye aḻgaw, liḵubon diḵayu'tta ḵabusuḻyu ya sondonda da losane maoy ta naippun
         inonyu we umawid. Ḵad umadanida ḵan diḵayu si losane suli. 44 Aminonda dadailon iliyu ya da losane tagu. Ḵad maamin miwalis da sana ta naippun mabun-an
         taḵon ay ossaane batu si igawna te adiyupun binigbig umaliyan Apudyus we anagu ḵan
         diḵayu.”Sa Namaḻyawan Jesus Atta Allaḵlaḵu Atte Templo(Mat. 21:12-17; Mrk. 11:15-19; Jhn. 2:13-22)45 Dummatong ḵad aḵ Jesus ad Jerusalem, ummoy si paway ni templo woḵ insaḻadnae nampaḻyaw
         atta allaḵlaḵu, 46 woḵ ḵanana, “Nigili'tte Ugud Apudyus we ḵanana, ‘Sa boḻoyḵu boḻoye luluwaḻuwan da
         tagu.’+ Yaḵon nambalinonyu'ḵ inggawan da tulisan.”+47 Inaḻgawe nantuttudu'ḵ Jesus atte paway ni templo. Da papangat da papadi, da mimistulun
         ni lintog ya da udume papangat da Judyu, singsingngitda nu ngai inondae ampagongat
         ḵan siya. 48 Yaḵon ippun inonda te da losane tagu, pipiondae anodongngoḻ atta losane ibagana.
         
            
               	Isaiah 62:11; Zechariah 9:9 Sa donkey isunan ban-oge ḵabayu, sanat ḵabayuda'tte awe.

               	Psalm 118:26.

               	Isaiah 56:7.

               	Jeremiah 7:11.

Sa Ḵaḻabbongan Jesus(Mat. 21:23-27; Mrk. 11:27-33)201 Sin-aḻgawan ḵad, nantuttudu'ḵ Jesus atte paway ni templo woḵ iwwaḻagawagna Ambaḻu
         we Damag. Pun ummoy ḵan siya da papangat da papadi, da mimistulun ni lintog ya da
         pallakayon da Judyu. 2 Ḵananda ḵan siya, “Ibagam ud ḵan diḵani nu ngai ḵaḻabbongame angwa'tta anna? Ngai
         nangitod ḵan siḵa si annae ḵaḻabbongam?”3 Pun ḵanan Jesus we summongbat ḵan dida, “Anna ud imusoḵ ḵan diḵayu. Songbatanyu saḵon,
         4 dinu naḻpuwan ni ḵaḻabbongan John we Ambobonyag? Aḵ Apudyus baḵon nu da tagu?”5 Pun ḵanandae nan-uugud, “Ngai isongbat taḵu? Nu ḵanan taḵu we, ‘Naḻpu ḵan Apudyus,’
         ḵanana ḵan ditaḵu we, ‘Ngaipayu adi pinati nu?’ 6 Yaḵon nu ḵanan taḵu we, ‘Naḻpu'tta tagu,’ aaddi ye batubatuwon ditaḵu'tta losane tagu
         inggana'ḵ matoy taḵu te pinatin da losane profeta'ḵ John.” 7 Pun ḵanandae summongbat, “Naippun igammuni nu ngai nangitod.”8 Pun ḵanan Jesus ḵan dida, “Nu ḵaḵnat, umadiḵ os ibaga nu ngai nangitod si ḵaḻabbongaḵe
         angwa'tta sana.”Sa Pani Atta Gumagammole(Mat. 21:33-46; Mrk. 12:1-12)9 Pun inug-uggud Jesus annae pani'tta adu we tagu woḵ ḵanana, “Inninggaw tagu we nammuḻa'ḵ
         amoamode grape si lutana. Pun impatangḵonna'tta udume gumagammole woḵ ummoy atte adayu
         we ili'ḵ nabayag. 10 Dummatong ḵad timpu we ambuḻasanda'tta de grape, imbuun ni sinḵuwa osa'tta sammiluna'ḵ
         umoy angaḻa si billayna. Yaḵon dummatong ḵad, inap-aplit da gumagammole woḵ pinaḻyawdae
         awwakwakkay. 11 Pun ḵasinna bos imbuun osa'tta sammiluna yaḵon isuna bose inap-aplitda ya ḵingwada
         da ḵababbain ḵan siya woḵ pinaḻyawdae awwakwakkay. 12 Piḵlun ḵad di sammilu we imbuunna, sinugasugatda woḵ imballuda'tte lasin ni mumuḻḻaan
         atta de grape. 13 Pun ḵanan ni sinḵuwa'tte mumuḻḻaan atta de grape, ‘Ngai ḵooḵ? Ibuunḵu abengḵu we ay-ayatoḵ,
         patganda nin ain abengḵu.’ 14 Yaḵon innilan ḵad da gumagammole, ḵanandae nantutuḻag, ‘Annaya angilaḵsun si annae
         mumuḻḻaan atta de grape. Gongaton taḵu ta anḵuwa taḵu laḵsunna.’ 15 Pun pinaḻyawda'tte lasin ni sadi ye mumuḻḻaan atta de grape woḵ gingngatda.”Ḵanan Jesus, “Ngai nin ay ḵoon ni sinḵuwa'tte mumuḻḻaan atta de grape atta gumagammole?
         16 Dumatong ḵad, gongatona dida ya impaayyuwanna'tta udume tagu mumuḻḻaan atta de grape.”Dingngoḻ ḵad da tagu sana, ḵananda, “Adi oḵyan maḵwa da ḵaḵna!”17 Ḵanan Jesus we nangimumuskoḻ ḵan dida, “Ngai ḵad ain pion ni nigili ye Ugud Apudyus
         ḵanan?“ ‘Sa batu we indiyan da nantaḵad aḵ boḻoy,siya nambalinon Apudyus aḵ ḵapatogane batuwe amapagdot atte boḻoy.’+18 Ngaimane maottag si annae batu magomogomoḵ ya sa tagu we maottagan ni sanae batu magabugabuḵe
         isun di gabu.”Sa Mipanggob Atte Bugis(Mat. 22:15-22; Mrk. 12:13-17)19 Dingngoḻ ḵad da mimistulun ni lintog ya da papangat da papadi sanae pani, pionda doḵmaane
         dagus aḵ Jesus te inigammudae inugudna pani'ḵ mibusuḻ ḵan dida. Yaḵon naḵimtanda'tta
         tagu. 20 Pun inuuwwayda gundawaydae anoḵma ḵan siya. Ḵingwada ḵad, tinangdananda da udume laḻaḵi
         ya nangibuunda'ḵ umoy anipusiput ḵan Jesus ya ipailadae isudan mataḻgodan. Yaḵon sa
         planuda, an-im-imusda ḵan Jesus ta awad ḵad isongbatna'ḵ anggadingandae angidaḻum
         ḵan siya, asidaot doḵmaan ya ummoyda impuḻang si gobernor. Te sa gobernor anna ḵaḻabbonganae
         anguwis. 21 Pun ḵananda ḵan Jesus, “Mistulu, igammuni ye tuttuwa losan da ibagam ya ustu da ituttudum.
         Ḵad igammuni bose ippun laḵlaḵsigom aḵ tagu te siya ituttudum ḵatuttuwaan mipanggob
         si pinion Apudyus we ḵoon da tagu. 22 Pun ibagam ud ḵan diḵani nu lisalisonni lintog Moses nu ambayad ḵani'tta bugis atte
         Emperor ad Rome? Ambayad ḵani baḵon nu umadini?”23 Yaḵon inigammun Jesus siḵapda woḵ ḵanana ḵan dida, 24 “Angipaila ḵayu ḵan saḵon aḵ osae palata. Ngai simbosaḻ ya singngadan si anna?”Ḵanandae summongbat, “Aḵ Emperor.”25 Ḵanan Jesus ḵan dida, “Nu ḵaḵnat, ittonyu ḵan Emperor da ḵuwana ḵad ittonyu bos ḵan
         Apudyus da ḵuwana.”26 Pune sadi, ippun indasanda'ḵ anggadinganda'tta imbagan Jesus atte sinagung da tagu
         woḵ naabus ḵad gummiginnoḵda te nataagda si insongbat Jesus.Sa Im-imus Atte Umuliyan Da Matoy(Mat. 22:23-33; Mrk. 12:18-27)27 Pun ummoy da udume Sadducee+ ḵan Jesus woḵ nan-imusda ḵan siya. Dida osae grupun da Judyu we adipun amati ye umuli
         da matoy. 28 Pun ḵananda ḵan siya, “Mistulu, sa lintog taḵu we inggilin Moses ḵanana, ‘Nu awad
         laḻaḵi'ḵ angasawa ya natoye ippun abengda, ḵasapuḻane asaw-on os ni sunudna baḻu.
         Ḵad nu awad abengda, mibelang aḵ abeng ni natoy.’+29 Pun inninggaw da pitu we ansusunude lallaḻaḵi. Nangasawa panguḻu yaḵon natoy atte
         daandapun maganaḵ. 30 Pun sa ḵumagwae sunudna inasawana baḻu woḵ natoy ose ippun abengda, 31 ya isuna bos atte ḵumaḵlu inggana si ḵumapitu. Ḵatti ḵingwan da sadi ye ansusunud,
         inasawada baḻu, pun nanḵaḵatoyda losane ippun ganaḵda. 32 Anungusna ḵad, natoy os baḻu. 33 Sa umali ye aḻgaw atte umuliyan da natoy, ngai ḵan dida ustu we sin-asawa'tte annae
         bubai te losanda inasawa?”34 Ḵanan Jesus ḵan dida, “Da tagu'd luta si sanae timpu, an-as-asawada. 35 Yaḵon da tagu we ibelang Apudyus we labbongnae umuli ya midoga ḵan siya'd langit si
         umali ye timpu, adidapun an-as-asawa. 36 Te adidapun ogon matoye isun da anghel we adidapun ogon matoy ya dida da abeng Apudyus
         te ummulida.37 “Taḵon ay aḵ Moses pinanoḵnoḵana umuliyan da natoy. Te sa inggilin Moses si mipanggob
         atte umapuapuye ḵayu we ḵanana, aḵ Apu siya Apudyus da Abraham, Isaac ya aḵ Jacob.+38 Aḵ Apudyus ḵad, siya Apudyus da matattagu, daḵampun aḵ Apudyus da natoy te da losane
         amati, matattaguda si antotollongna.”39 Pun ḵanan da udume mimistulun ni lintog, “Mistulu, tuttuwa da insongbatnu.” 40 Inggana'tte sadi, naippun ogon maḵaituḻode an-imus ḵan Jesus.Sa Mipanggob Ḵan Kristu(Mat. 22:41-46; Mrk. 12:35-37)41 Pun ḵanan Jesus ḵan dida, “Ngaipada ḵanane aḵ Kristu ganaḵ Ari David? 42 Te aḵ Ari David we mismu, ngannona aḵ Kristu Apuḵ si inggilina'tte iblun da de Psalm.“ ‘Ḵanan Apudyus atte Apuḵ:Tumuḵduḵa'tte madawinanḵu43 inggana'ḵ oḻgoḵda ḵabusuḻnu.’+44 Pun nu ḵanan Ari David we aḵ Kristu Apuna, ngai inonae ganaḵna bos nu?”Da Mimistulun Ni Lintog(Mat. 23:1-36; Mrk. 12:38-40)45 Nandodongngoḻ ḵad da losane tagu ḵanan Jesus atta disipuluna, 46 “Ummanyu'tta mimistulun ni lintog te piondae alliḵliḵwose ansisillup atta langgoyod.
         Ampilida'tta ḵabaḻuwane tutuḵduwan atta sinagoga ya pionda bose mapatganda'tta ampakumusta
         ḵan dida'tta lugar we andaḵdaḵngan da adu we tagu. Ḵad pipionda midayawda nu awad
         gayagaya. 47 Te allelawonda da baḻu ta aḻanda da ḵuḵuwada ya da boḻoyda ḵad anduanduwonda da luwaḻuda
         si sinagung da adu we tagu ta analingodda'tta ḵoḵoḵḵonda. Sa umali ye aḻgaw amo nadagdagson
         dusada.”
         
            
               	Psalm 118:22.

               	Da Sadducee dida da grupu we ḵaaduwan da padi ye ampangat atte templo. Sa ḵasomsomḵanda'tta
                     long-agda nangatngatuda nu da udume tagu ya da udume padi. Da patiyonda ḵan ḵoḵoḵḵonda
                     nisabali'tta Pharisee. Amo ummanda pas-oman gubilnun da iRome ta naippun sumullagi'tta
                     iRome ya da Judyu.

               	Deuteronomy 25:5-6.

               	Exodus 3:6,15.

               	Psalm 110:1.

Sa Atod Ni Baḻu(Mrk. 12:41-44)211 Pune sadi, nallangḻanga'ḵ Jesus woḵ innilana da babaḵnange an-itub-ung atta atodda'tte
         iiggaan da atod atte templo. 2 Innilana bos ḵapuse baḻu we nangitub-ung aḵ duwae anḵabaḻan-oge ḵulipangpang. 3 Pun ḵanan Jesus, “Ibagaḵ ḵan diḵayu ḵatuttuwaan, naad-adu intub-ung ni annae ḵapuse
         baḻu nu da losane nangitub-ung si iiggaan atta atod. 4 Te innatodda da nasawaḻ atta binaḵnangda. Yaḵon sa baḻu ḵad, taḵon ay nu ḵapus, innatodna
         losane iḵataguna.”Sa Mipanggob Si Madadailan Ni Templo(Mat. 24:1-2; Mrk. 13:1-2)5 Da udum ḵad atta disipulu, siya ug-uggudonda mipanggob atte ḵinabaḻun ni templo te
         ampapatoge batu ḵopyana ya naam-ammaan atta ambabaḻu we nidatun ḵan Apudyus. Pun ḵanan
         Jesus, 6 “Ilanyu sinsadi da sana. Yaḵon sa umali ye aḻgaw, maamin miḵisob da sana ya miwalis
         ta naippun mabun-an taḵon ay ossaane batu si igawna.”Sa Ampaḵaḻaman Atte Umali Ye Aḻgaw(Mat. 24:3-14; Mrk. 13:3-13)7 Pun ḵanandae nangimus, “Mistulu, ḵamaan ni maḵwaan ni imbagam ḵan diḵani ḵan ngai
         sinyale angigammuwanni ye madam-an dumaḵngan ni sanae aḻgaw?”8 Pun ḵanana, “Ummanyu ta adi ḵayu maallelaw. Te sa umali ye aḻgaw, adu da tagu we umali
         ya usaronda ngadanḵu we ang-angwadae dida Kristu gapu si ḵanandae ‘Saḵon Kristu,’+ ya ḵananda bos, ‘Madam-an dumaḵngan ni sadi ye aḻgawe misaḻdan ni ampangatan Apudyus.’
         Yaḵon adiyu unudon dida. 9 Ḵad nu dongngonyu we awad gubat ḵan da gulu, adi ḵayu maḵimut. Te ḵasapuḻane umuna
         maḵwa da sana yaḵon daḵampun aḵ daguse dumatong anungus ni lubung.”10 Pinagatupana woḵ ḵanana, “Te anggugubat da adu we ili ya da adu we gubilnu. 11 Awad os da adu we ampaḵimute lunig, inggi ya saḵit atta adu we lugar. Awad os da ampaḵimut
         ya nakaskasdaawe sinyal ad langit.12 “Yaḵon sa daan da sadi maḵwaan, doḵmaanda ḵan ampaḵaḻamon diḵayu. Idaḻumda diḵayu'tta
         sinagoga ḵad ibaḻudda diḵayu. Gapu si pammatiyu ḵan saḵon, iyoyda diḵayu'tta ari ya
         da gobernor. 13 Ḵad sadi gundawayyu we angibaga si Ambaḻu we Damag ḵan dida. 14 Imuḻayu'tta somsomoḵyu ta adi ḵayu ambinsaw atta isongbatyu. 15 Te saḵone mismu angitod ḵan diḵayu si laingyu we an-ugud ta ippun inon da losane ḵabusuḻyu
         we angngog ḵan diḵayu ya sumullagi'tta isongbatyu. 16 Taḵon ay da amayu ḵan inayu, da sunudyu, da agiyu ya da buḻbuḻunyu, ituyuḵda diḵayu'tta
         pangat ta gongatonda da udum ḵan diḵayu. 17 Ḵad sasangngaan os diḵayu'tta losane tagu gapu ḵan saḵon. 18 Yaḵon aḵ Apudyus angayyuwan ḵan diḵayu ta taḵon ay ossaan atta buuḵyu naippun mataḻaḵ.+19 Yaḵon ngaimane angiyattom atta losane ampaḵaḻaman ya gogomgomana pammatina, matagu'ḵ
         inggana.”Sa Madadailana'd Jerusalem(Mat. 24:15-21; Mrk. 13:14-19)20 Ḵanan os Jesus, “Nu ilanyu'd Jerusalem we naliḵwos atta amoamode suḻdadu, sadi angigammuwanyu
         we madam-an madadailana. 21 Pun da inggaw atte probinsiya'd Judea, umawidda oḵyan atta bebbeleg. Da awad atte
         siyudad, ambaḵwitda oḵyan ya da awad os atte lasin ni ili, adida oḵyan umoy ad Jerusalem.
         22 Te sanat timpu we dusaon Apudyus da tagu ta mituttuwa da nigili si ugudna. 23 Da sadi ye aḻgaw, ḵaddagu da mabugi ya da antagibi. Te umamdan da ampaḵaḻaman te siya
         timpu we anusaan Apudyus atta tagu si annae luta. 24 Matoy da udum atte gubat ya da udum iyoyda dida'tta adu we nansabasabali ye adayu
         we ili ta ibaḻudda ya ambalinonda dida'ḵ musassu. Sina'd Jerusalem, oḻgon da Gentil
         dida ya dida ampangat inggana'tte timpu we amungtuwon Apudyus ampangatanda.”Sa Umaliyan Ni Abeng Di Tagu(Mat. 24:29-31; Mrk. 13:24-27)25 Pinagatupan Jesus woḵ ḵanana, “Ḵad awad da nakaskasdaawe sinyale maḵwa'tte init, soḻag
         ya da bituwon. Ḵad da losane tagu si luta, magulu somsomoḵda ya amo masaliduduwanda
         gapu'tte andangsoḻe aguduud ni baybay ya sa tupiyaḵna. 26 Ḵade sadi, maalimudong ya mapittuwaḵ da tagu'tte ḵimutda si anguuwayanda'tte maḵwa'tte
         lubung te mayugayug da losane awad ad langit.+27 Ḵad ilanda saḵone Abeng Di Tagu we umali ye mibuḻun atta libuu. Ḵad ilanda bos ummamdane
         ḵabooḻaḵ ḵan ummamdane ḵinapaddan ni ḵinaapudyusḵu.+28 Pun nu dumatong misaḻdan da annae maḵwa, papigsaonyu da somsomoḵyu te madam-ane subuton
         Apudyus diḵayu.”Sa Maadaḻ Atte Ḵayu We Fig(Mat. 24:32-35; Mrk. 13:28-31)29 Pun inug-uggud Jesus ḵan dida annae pani woḵ ḵanana, “Sosomḵonyu ḵayu we fig ya da
         udume ḵayu. 30 Nu ilanyu bose summimitda, mailayu we mismu ya igammuyu we madam-an dagun. 31 Ḵad nu ilanyu bose maḵwa da losane imbagaḵ, igammuyu we sinsadi gattoḵe awad ḵan diḵayu
         ampangatan Apudyus.32 “Ibagaḵ ḵan diḵayu ḵatuttuwaan, sissiyae matattagu da udume tagu si annae lunap atte
         mituttuwaan da losane imbagaḵ ḵan diḵayu. 33 Amungtu losan da awad ad langit ya sina'd luta yaḵon adipun amungtu da ugudḵu.”Sa Pasig Taḵu Ansasagganaan34 Pinagatupan Jesus woḵ ḵanana, “Ummanyu ta adi ḵayu midoga'tta umamdane gangganas ni
         bartek ya adi ḵayu ambinsaw atta ḵasapuḻanyu'tte biyag ta adi ḵayu maaddagan nu mapoḵḵatan
         umaliyaḵ te adiḵayupun naḵasagana. Sa aḻgawe mipauliyaḵ sina'd luta isun di silu we
         mapoḵḵatan maboḵas. 35 Maḵwa sana'tta tagu si losane ili sina'd luta. 36 Ansasaggana ḵayu ya alluwaḻu ḵayu ta pumigsa ḵayu ḵan tumuḻod ḵayu we angiyattom atta
         annae maḵmaḵwa ta maḵwae sumangu ḵayu ḵan saḵone Abeng Di Tagu.”37 Inaḻgawe ummoy aḵ Jesus nantuttudu'tte paway ni templo ya nilabi ye ummoy atte Beleg
         Olives. 38 Ḵad da amode tagu, masapada'tta binigbigate umoy atte paway ni templo we andongoḻ
         atta ibagana.
         
            
               	Kristu - sa piona ugudon siya pinilin Apudyus aḵ Anagu ya An-ari.

               	Sa pion ni annae verse 18 ḵanan, adipun matoy da ḵalidodwa taḵu, baḵon nu adimpun
                     Apudyus iyunude matoy taḵu nu daan timpu taḵu.

               	Isaiah 13:9-13; 24:21-23; 34:4; Ezekiel 32:7-8; Joel 2:10, 31; 3:15; Amos 8:9.

               	Daniel 7:13-14.

Sa Inondae Angongat Ḵan Jesus(Mat. 26:1-5; Mrk. 14:1-2; Jhn. 11:45-53)221 Madam-an Gayagayan da Judyu we ngannonda Nallausan ya sa Gayagayae ngannonda Tinapaye
         Naippun Yeastna.+2 Ḵad da papangat da papadi ya da mimistulun ni lintog singsingtonda inondae ampagongat
         ḵan Jesus we adi maigammu te maḵimutda'tta tagu.Sa Naḵatuḻagan Judas We Angituyuḵ Ḵan Jesus(Mat. 26:14-16; Mrk. 14:10-11)3 Pun nillumnoḵ aḵ Satan ḵan Judas Iscariot we osa'tta nasawaḻan aḵ duwae disipulun
         Jesus, 4 woḵ ummoy atta papangat da papadi ya da kapitan da guwaḻda'tte templo ta antutuḻaganda
         inonae angituyuḵ ḵan Jesus ḵan dida. 5 Pun allaylayadda woḵ nan-uugudandae ittanda'ḵ pilaḵ. 6 Naabus ḵade iyyunud Judas, insaḻadnae ang-angngit si gundawaynae angituyuḵ ḵan Jesus
         ḵan dida'tte ḵamaid da adu we tagu.Sa Angisaganaanda Si Anungus Ni Maḵaḵananda Ḵan Jesus(Mat. 26:17-25; Mrk. 14:12-21; Jhn. 13:21-30)7 Sa umunae aḻgaw dummatong Gayagayan da Judyu we ngannonda Tinapaye Naippun Yeastna,
         ḵad sadi nangisid-anda si ubbun ni karnero para'tte Gayagayae ngannonda Nallausan.
         8 Pun imbuun Jesus da Peter ḵan John woḵ ḵanana, “Inḵayu isagana ḵanon taḵu'tte Gayagayae
         ngannon taḵu Nallausan.”9 Ḵananda, “Dinu piome inḵani angisaganaan?”10 Ḵanana ḵan dida, “Dongngonyu, nu lumnoḵ ḵayu'tte siyudad awad de laḻaḵi ye abotonyu
         we ummoy nanaḵdu. Tun-udonyu si boḻoye lumnoḵana, 11 ḵad ḵananyu si simboḻoy, ‘Paimus ni mistulu taḵu ḵan siḵa nu dinu kuwartu we anḵaḵaḵananda'tta
         disipuluna'tte timpun ni Gayagayae ngannon taḵu Nallausan?’ 12 Ḵad ipuyutna ḵan diḵayu aḻwae kuwartu'tte ngatu we nisagana da ḵasapuḻan. Isaganayu
         da ḵanon taḵu sidi.”13 Pun ummoy ḵad da sadi ye duwa, tuttuwa da losane imbagan Jesus ḵan dida. Pun insaganada
         da ḵanonda si Gayagayae ngannonda Nallausan.Sa Anungus Ni Naḵaḵanan Jesus Atta Disipuluna(Mat. 26:26-30; Mrk. 14:22-26; 1Co. 11:23-25)14 Dummatong ḵad ustu we timpu, naḵatuḵdu'ḵ Jesus atta apostolna ta anganda. 15 Ḵanana ḵan dida, “Pioḵe midoga ḵan diḵayu we angan si annae Gayagayae ngannon taḵu
         Nallausan, asiyaḵot ampaḵaḻam. 16 Te annaya ibagaḵ ḵan diḵayu, adiyaḵpun ogon angan atte ḵaḵnae gayagaya ingganae mituttuwa
         ḵapatog ni Gayagayae ngannonda Nallausan atte ampangatan Apudyus.”17 Pun innaḻan Jesus tasae naḵuan atte bayase grape woḵ ḵananae nanggappiya ḵan Apudyus,
         “Aḻanyu anna ta an-at-atabanyu. 18 Te annaya ibagaḵ ḵan diḵayu, misaḻad sinsadi adiyaḵpun ḵasin uminum atte bayase grape
         inggana'ḵ dumatong ampangatan Apudyus.”19 Pun innaḻana bos tinapay woḵ nagangput ḵad nanggappiya ḵan Apudyus, binisbisaḵna woḵ
         ḵananae nangitod ḵan dida, “Sana long-agḵu we ittoḵ ḵan diḵayu. Pasigyu ḵoon ḵaḵna
         ta angiḵagasmoḵanyu ḵan saḵon.”20 Naabus ḵade ḵinanda, innaḻana bos sintasae bayase grape woḵ ḵanana, “Sa annae natasae
         bayas, sana Baru we Tuḻag Apudyus atta tagu we amanoḵnoḵ atte daḻaḵe pumoy-as nu matoyaḵ
         para ḵan diḵayu.21 “Yaḵon ibagaḵ ḵan diḵayu we sa angituyuḵ ḵan saḵon, awad sinsadi ye maḵaḵan ḵan ditaḵu.
         22 Saḵone Abeng Di Tagu, ḵasapuḻane matoyaḵe mibatay si planun Apudyus atte awe. Yaḵon
         ḵaddagu tagu we angituyuḵ ḵan saḵon.” 23 Pun nan-asiimusda nu ngai ḵan dida angwa'tte ḵatti.Sa Ḵangatuwan24 Unipun, nansosongbat da disipulun Jesus nu ngai ḵan dida mibelange ḵangatuwan. 25 Ḵanan Jesus ḵan dida, “Da ari ya da losane papangat atte lubung, ipatutda da pionda'tta
         ipangatanda ḵad piondae mangadananda'ḵ bumabbadang. 26 Yaḵon daḵampun oḵyan aḵ ḵaḵnat ḵayu te sa ḵangatuwan ḵan diḵayu ḵasapuḻane ibelangna
         long-agna'ḵ isun di siya ḵaabengan ya da papangat ambalinda oḵyan aḵ isun di sammilu.
         27 Ngai ḵad ain nangatngatu, sa tumuḵdu we angan si lamisaan baḵon nu sa sammilu? Sa
         igammuyu, sa tumuḵdu we angan si lamisaan nangatngatu saadna. Yaḵon annaaḵ sinae anserbi
         ḵan diḵayu we isun di sammilu.28 “Inninggaw ḵayu ḵan saḵon atta nampaḵaḻamaḵ. 29 Pun ittoḵ ḵan diḵayu ḵalintogane ampangate isun ni innatod Amaḵ ḵan saḵone ampangat.
         30 Ḵooḵ sanat ta midoga ḵayu ḵan saḵon maḵainum ya maḵaḵan si ampangataḵ ya tumuḵdu ḵayu
         bos si trono we ampangat ḵan anguwis atta ganaḵ da nasawaḻan aḵ duwae abeng Israel.”Sa Nangibag-an Jesus Si Amuḵlitan Peter Ḵan Siya(Mat. 26:31-35; Mrk. 14:27-31; Jhn. 13:36-38)31 Pun ḵanan Jesus ḵan Peter, “Simon, dongngom ḵappos ibagaḵ. Ḵindaw Satan gundawaynae
         amappadas ḵan diḵayu losan ta ilana nu awad misina ḵan diḵayu we isun ni misinaan
         ni dugi'tte wheat nu matop-an. 32 Yaḵon illuwaḻuwaḵ siḵa Simon ta adi pammatim maabaḵ ḵad nu ansagungḵa ḵan saḵon, ḵasapuḻane
         papigsaom oḵyan pammatin da susunudnu we namati.”33 Pun ḵanan Peter, “Apu, naabuse naḵasaganaaḵ taḵon ay nu midogaaḵ mibaḻud ḵan maḵaḵatoy
         ḵan siḵa.”34 Ḵanan Jesus, “Annaya ibagaḵ ḵan siḵa, daampun anullaḵuḵ ḵawitan si labi'ḵ uni, amiḵluwom
         puḵlitane igammum saḵon.”Sa Pilaḵ, Baḵaḻ Ḵan Ispada35 Pun ḵanan Jesus ḵan dida, “Sa nangibuunaḵ ḵan diḵayu we naippun innaw-awityu'ḵ pilaḵ,
         baḵaḻ ya sandal, awad ḵad ain nangkuranganyu'tta ngaiman?”Summongbatda woḵ ḵananda, “Naippun tuwa.” 36 Ḵanan Jesus, “Yaḵon sinsadi ḵad, sa awad pilaḵna ya baḵaḻna, ḵasapuḻane awitona ya
         sa naippun ispadana, ḵasapuḻane umoy oḵyan ngumina taḵon ay nu ḵasapuḻane inginana
         taḵḵop ni silupna ta maḵangina. 37 Te ḵasapuḻane mituttuwa nigili ye Ugud Apudyus si mipanggob ḵan saḵone ḵanana, ‘Niyiyap
         atta tulisan.’+ Ḵad annan madam-ane mituttuwa.”38 Ḵananda, “Apu, annaya duwae ispada.”Ḵanan Jesus, “Siya.”Sa Nalluwaḻuwan Jesus Atte Beleg Olives(Mat. 26:36-46; Mrk. 14:32-42)39 Pun tinenan da Jesus ya da disipuluna siyudad woḵ ummoyda si Beleg Olives we siya
         dagusda ḵoon. 40 Dummatongda ḵad ḵanan Jesus ḵan dida, “Alluwaḻu ḵayu ta adi ḵayu masulisug.”41 Pun bummattawa'ḵ Jesus ḵan dida si isun ni tayud ni mibintuge batu, nanalluḵu woḵ
         nalluwaḻu. 42 Ḵanana, “Ama, nu piom, iligsim oḵyan saḵon si annae ampaḵaḻamane sasangnguwoḵ. Yaḵon
         daḵampun aḵ sa pioḵ mituttuwa yaḵon sa piom.” 43 Pun nampaila ḵan siya anghel we naḻpu'd langit woḵ pinaḵosdoḻna. 44 Ḵad gapu'tte ummamdane ampaḵaḻamana, pummangoge nalluwaḻu woḵ sa lingotna isunan daḻae
         nantottod si luta.45 Naabus ḵad nalluwaḻu, nipauli si igaw da disipuluna woḵ indasana didae masusuyop te
         naayongda'tte ummamdane babauyda. 46 Pun ḵanana ḵan dida, “Ngaipa ḵayu masusuyop? Bumangon ḵayu ta alluwaḻu ḵayu ta adi
         ḵayu masulisug.”Sa Nanoḵmaanda Ḵan Jesus(Mat. 26:47-56; Mrk. 14:43-50; Jhn. 18:3-11)47 Sissiya ḵad aḵ Jesus we maḵaug-uggud atta disipuluna, nadanatong da adu we tagu we
         impuyut Judas we osa'tta nasawaḻan aḵ duwae disipuluna. Ummadani ḵan Jesus ta ogoḵanae
         isun di pakumustaona ta mipailae ambuḻbuḻunda. 48 Yaḵon ḵanan Jesus, “Judas, ngaipam ogoḵe sinyal ni layad ambalinon aḵ sinyal ni angituyuḵam
         ḵan saḵone Abeng Di Tagu?”49 Innilan ḵad da disipulu maḵwa ḵan siya ḵananda, “Apu, maḵababbaḵag ḵani ḵan dida?”
         50 Pun ummadani osa'tta disipuluna woḵ binaḵagna madawinane ingan ni musassun ni ḵangatuwane
         padi.51 Yaḵon ḵanan Jesus, “Ustu!” Pun iyyappadna imana'tte ingan ni musassu woḵ nipaḻ-og.52 Pun ḵanana'tta papangat da papadi, da kapitan da guwaḻda si templo ya da pallakayon
         da Judyu we ang-angngit ḵan siya ta doḵmaanda, “Tulisanaḵ ḵamman ta ummali ḵayu we
         ampaḵ-odon aḵ ispada ḵan pang-oḵe umoy anoḵma ḵan saḵon? 53 Inaḻgawe inninggawaḵ ḵan diḵayu'tte paway ni templo we antuttudu, adiyupun saḵon dinoḵmaan.
         Yaḵon sinsadi, annae dummatong timpuyu we inḵoddong Apudyus ya dummatong os timpun
         Satan we angipangat atte giḵbot.”Sa Namuḵlitan Peter Ḵan Jesus(Mat. 26:57-58, 69-75; Mrk. 14:53-54, 66-72; Jhn. 18:12-18, 25-27)54 Pun dinoḵmaanda'ḵ Jesus woḵ iyoyda si boḻoy ni ḵangatuwane padi. Aḵ Peter ḵad, nituntun-ude
         naktay ḵan dida'ḵ panos. 55 Yaḵon nan-apuyda ḵad atte gawan ni naliḵube paway ta an-aniduda, ummoy naḵatuḵdu'ḵ
         Peter ḵan dida. 56 Pun innilan ni babaḻasange sammilu te nalangḻangan atte apuy, immumusḵoḻna woḵ ḵanana,
         “Sa annae laḻaḵi, osa'tta buḻun Jesus.”57 Yaḵon ḵanan Peter we namuḵlit, “Naippun igammuḵ ḵan siya.”58 Panos ḵad, inninggaw os laḻaḵi ye nangimatun ḵan siya woḵ ḵanana, “Siḵa osa ḵan dida.”Yaḵon ḵanan Peter, “Daḵanaḵpun.”59 Naḻaḵpus ḵad sin-orasan, inninggaw os osae laḻaḵi ye ḵananae nangipatut, “Tuttuwae
         osa'tta buḻun Jesus te siya ḵad os naḻpu'tte probinsiya'd Galilee.”60 Yaḵon ḵanan Peter, “Sa ḵatuttuwaan ippun igammuḵ si sanate ugudonyu.” Daampun ḵad
         magangput ugudona, nanullaḵuḵ ḵawitan. 61 Pun natanawili'ḵ Apu Jesus we nangimumuskoḻ ḵan Peter woḵ inḵagasmoḵna imbagan Apu
         ḵan siyae ḵanana, “Daampun anullaḵuḵ ḵawitan si labi'ḵ uni, amiḵluwom saḵon puḵlitan.”
         62 Pun ḵesan woḵ ummibiibil.Sa Nangang-angyaganda Ḵan Jesus(Mat. 26:67-68; Mrk. 14:65)63 Da nanguwaḻda ḵan Jesus, inang-angyagda ya inap-aplitda. 64 Pun binungutda bos atana woḵ ḵanandae nangang-angyag, “Sinsadi nu lamognu pugtuwan,
         ibagam ḵan diḵani nu ngai nangaplit ḵan siḵa.” 65 Ḵad nan-ibagada'tta adu we banage nangamsew ḵan siya ḵad nan-uguugudanda'ḵ lawweng.Sa Nanumaḻyaanda Ḵan Jesus(Mat. 26:59-66; Mrk. 14:55-64; Jhn. 18:19-24)66 Anna ḵade pumadda, inniyoyda'ḵ Jesus atte igaw da ḵuḵunsisaḻ we+ nandaḵdaḵngan da pallakayon da Judyu, da papangat da papadi ya da mimistulun ni lintog.
         67 Ḵananda ḵan siya, “Ibagam ḵappos ḵan diḵani nu siḵa Kristu?”Summongbat aḵ Jesus woḵ ḵanana, “Taḵon ay nu ibagaḵ, aaddi ye adiḵayupun amati. 68 Ḵad nu awad imusoḵ ḵan diḵayu, adiyupun songbatan. 69 Yaḵon sinsadi, saḵone Abeng Di Tagu, tumuḵduwaḵ si madawinan Apudyus we maḵabooḻ atta
         losan.”+70 Pun amo sinootda woḵ ḵananda, “Siḵa ḵad ain Abeng Apudyus?”Ḵanana, “Diḵayu we mismu nangibaga'tte sanat.”71 Pun ḵananda, “Ngaipa taḵu ḵasapuḻane awad anaḵdoḻ? Annae dingngoḻ taḵu we mismu imbagana.”
         
            
               	Sa damu, nanḵagwa annae Gayagayae ngannonda Nallausan ḵan sa Gayagayan ni Tinapaye
                     Naippun Yeastna, yaḵon atte timpun Jesus, nan-ossaanonda.

               	Isaiah 53:12.

               	Sa de Greek, da ḵuḵunsisaḻ ngannonda Sanhedrin. Sana isun ni korti ye andaḵdaḵngan
                     da papangat da papadi, papangat da Judyu ya da mimistulun ni lintog ta dida anḵuwis.

               	Psalm 110:1.

Sa Nipuḻangan Jesus Ḵan Pilate(Mat. 27:1-2, 11-14; Mrk. 15:1-5; Jhn. 18:28-38)231 Pune sadi, losanda lummanibbat ta iyoyda'ḵ Jesus ḵan Gobernor Pilate. Dummatongda
         ḵad sidi, 2 indaḻumda'ḵ Jesus woḵ ḵananda, “Indasanni annae tagu we al-allelawona da susunude
         ganaḵ Israel. Sa ḵumagwa, ḵananae adiḵanipun oḵyan ambayad si bugis atte Emperor ad
         Rome ya sa ḵumaḵlu, ḵananae siya Kristu we Ari.”3 Pun ḵanan Pilate we nan-imus ḵan Jesus, “Siḵa ḵamman Arin da Judyu?”Ḵanan Jesus, “Ustu imbagam.”4 Pun ḵanan Pilate atta papangat da papadi ya da adu we tagu, “Naippun indasaḵ aḵ basuḻ
         ni annae tagu.”5 Yaḵon ḵanandae nangipatut, “Ginuluguluna da adu we tagu'tte intero we probinsiya'd
         Judea. Insaḻadnae nantuttudu'tte probinsiya'd Galilee woḵ dummatong ad Judea ya taḵon
         ay sinsadi sina'd Jerusalem.”Sa Nipuḻangan Jesus Ḵan Herod6 Dingngoḻ ḵad Pilate imbagan da tagu inimusna ḵan dida ḵanane, “Naḻpu ḵamman annae
         laḻaḵi si probinsiya'd Galilee?” 7 Inigammuna ḵade naḻpu'ḵ Jesus atte probinsiya'd Galilee ye nampangatan Herod, impaiyoyna
         ḵan Herod te niyaspuḻe inninggaw aḵ Herod ad Jerusalem atte sadi ye timpu.8 Innilan ḵad Herod aḵ Jesus, amod de layadna te nabayage piona ilan te dingngoḻna mipanggob
         ḵan siya ya piona ilan da nakaskasdaawe sinyale ḵoona. 9 Pun adu da inimusna yaḵon adipun paat summongbat aḵ Jesus. 10 Da papangat ḵad da papadi ya da mimistulun ni lintoge ataḵtaḵdog, amo pinabasuḻda.
         11 Pun aḵ Herod nidoga bos atta suḻdadunae nanginsultu ya nangang-angyag ḵan Jesus. Sinilupanda
         si langgoyode isuna silup da ari woḵ naabus ḵad impaulida ḵan Pilate. 12 Inggan ni sadi ye aḻgaw, nambuḻbuḻun da Pilate ḵan Herod te sa naḻaḵpuse aḻgaw ambusuḻda.Sa Naḵoddongan Jesus Aḵ Matoy(Mat. 27:15-26; Mrk. 15:6-15; Jhn. 18:39-40; 19:4-16)13 Pun impaayag Pilate da papangat da papadi, da udume papangat da Judyu ya da tagu,
         14 ḵanana ḵan dida, “Indatongyu annae tagu ḵan saḵone ḵananyu we al-allelawona da tagu.
         Yaḵon andongoḻ ḵayu, sa nanumaḻyaaḵ si sinagungyu naippun indasaḵ aḵ basuḻna'ḵ amanoḵnoḵ
         atte ipabasuḻyu ḵan siya. 15 Taḵon ay aḵ Herod, naippun indasana'ḵ ḵingwana te annae impaulina ḵan ditaḵu, pun
         naippun ustu'ḵ gapunae magongat. 16 On paaplitḵu ya puḵayaḵ.” 17 Imbagana sadi te sa ugalin Pilate si tinawon atte Gayagayae ngannonda Nallausan, puḵayana
         osa'tta baḻude ḵodawon da tagu.+18 Yaḵon ḵananda losane nanug-uy, “Gongatomot! Aḵ Barabbas pionni ye puḵayam!” 19 Aḵ Barabbas ḵad, nibaḻud te ginuluna da iJerusalem ya inggaw os gingngatna.20 Pion Pilate we puḵayan aḵ Jesus te siya ḵasinna naḵaugudan atta tagu, 21 yaḵon amo ḵanandae nanug-uy, “Paipattoḻnu'tte kros! Paipattoḻnu'tte kros!”22 Piḵlun ḵad Pilate we naḵaugud ḵan dida, ḵanana, “Ngaipa? Ngai ḵad ain ḵingwanae gapun
         ni mapatoyana? Naippun indasaḵ aḵ basuḻ ni annae tagu. Pun taḵon ay nu paaplitḵu ya
         puḵayaḵ.”23 Yaḵon amo nanugtug-uyda impatute ampaipattoḻ ḵan Jesus atte kros inggana'ḵ naabaḵ
         aḵ Pilate, 24 pun iyyunudna pionda, 25 woḵ pinuḵayana tagu we pionda papuḵaye nibaḻud gapu'tte nangguluwana ḵan ginnumngatana.
         Yaḵon aḵ Jesus, impuḻangna'tta suḻdadu ta ipattoḻda'tte kros ta mituttuwa pionda'tte
         mipanggob ḵan siya.Sa Nipattoḻan Jesus Atte Kros(Mat. 27:32-44; Mrk. 15:21-32; Jhn. 19:17-27)26 Pun sa nangitallayanda ḵan siya, dinoḵmaanda'ḵ Simon we iCyrene we naḻpu'tta ili ye
         umoy atte siyudad woḵ impabuḵudda de kros ta mitun-ud ḵan Jesus.27 Inninggaw os da amoamode tagu we nitun-ud ḵan Jesus ya da bubai ye sin-iibil ḵan andomdom.
         28 Yaḵon nantawili ḵad aḵ Jesus ḵanana, “Bubbubai ye iJerusalem, daḵampun oḵyan aḵ saḵon
         ibilanyu yaḵon siya ibilanyu da long-agyu ya da abengyu. 29 Te aaddi ye dumatong aḻgawe umamdan ampaḵaḻaman ḵad ḵanan da tagu, ‘Amo pian da basig
         ya da adipun mabugi ḵan ampasusu.’ 30 Te sa sanate timpu, ḵodawon da tagu'tta beleg ḵanane, ‘Magday ḵayu ta mabumbunan ḵani.’+31 Te nu ḵaḵna ḵoonda ḵan saḵone ippun basuḻḵu we mipani si allilingsi ye ḵayu, aaddi
         ye sindumallu ḵoonda ḵan diḵayu we naḵabasuḻe mipani si naaḻ-aḻane ḵayu.”32 Inninggaw os da duwae tulisane imbuḻunda ḵan Jesus ta umoyda midoga magongat. 33 Dummatongda'tte igawe ngannonda “Battuḵag.” Impattoḻda'ḵ Jesus atte kros. Da duwae
         tulisan, impattoḻda bos dida'tta de krosda, sa osa'tte madawinanna ya sa osa'tte madawigina.
         34 Pun ḵanan Jesus, “Ama, pakawanom dida te ippun igammuda'tte ḵoonda.”Da suḻdadu ḵad, nambubbunutda woḵ nambisbisaḵanda silupna. 35 Summisiḵad da tagu we nambubuya yaḵon insassaud da papangat da Judyu we angigga'ḵ
         nges-el ḵan siyae ḵananda, “Tinaguna da udume tagu. Taguwona oḵyan long-agna nu tuttuwae
         siya Kristu we pinilin Apudyus.”36 Inang-angyag os da suḻdadu. Pun ummadanida ta idawdawda ḵilom ḵan siya, 37 woḵ ḵananda, “Nu tuttuwae siḵa Arin da Judyu, taguwom long-agnu.”38 Inninggaw os nigili'tte lap-at ni uḻuwan Jesus we ḵanana, “Annaya Arin da Judyu.”39 Taḵon ay osan tulisane nipattoḻ si daḻnig Jesus, inang-angyagna bose ḵanana, “Daḵampun
         ḵamman aḵ siḵa Kristu? Taguwom long-agnu ya indogam diḵani!”40 Yaḵon sa buḻunnae tulisan, sinuppaḵana woḵ ḵanana, “Adiḵapun ḵamman maḵimut ḵan Apudyus?
         An-iisu we naḵoddongan taḵu'ḵ matoy. 41 Yaḵon dita labbongnae madusa te naḵabasuḻta yaḵon sa annae tagu ippun basuḻna.” 42 Pune sadi, ḵanana ḵan Jesus, “Jesus, iḵagasmoḵnu ḵappos saḵon nu umaliḵae ampangat.”43 Ḵanan Jesus ḵan siya, “Ibagaḵ ḵan siḵa ḵatuttuwaan, sinsadi ye aḻgaw midogaḵa ḵan
         saḵon ad langit.”Sa Natoyan Jesus(Mat. 27:45-56; Mrk. 15:33-41; Jhn. 19:28-30)44 Anna ḵade mumamatuḵ, gummiḵbot losane ili inggana'ḵ ummag-agaw, 45 te gummiḵbot init. Pun napissay nanḵagwa kortinan ni templo.+46 Napapḵaaw aḵ Jesus woḵ ḵanana, “Ama, itaḻgodḵu ḵalidodwaḵ ḵan siḵa.”+ Imbagana ḵad sadi, naḵaan angosna.47 Innilan ḵad ni kapitan da suḻdadu da sadi ye naḵwa ḵananae nandayaw ḵan Apudyus, “Tuttuwae
         naun-unan annae tagu!”48 Da adu we tagu we nadagupe namubuya, innilada ḵad da naḵwa ḵesandae ḵinabḵabḵabda
         da baḻuḵungda te andomdomda. 49 Yaḵon da losane buḻbuḻun Jesus ya da bubai ye nibuḻune naḻpu'tte probinsiya'd Galilee,
         summisiḵaddae nan-oottap.Sa Nilibonan Jesus(Mat. 27:57-61; Mrk. 15:42-47; Jhn. 19:38-42)50-51 Inninggaw laḻaḵi ye nangngadan aḵ Joseph we iyArimathea we osae ili si probinsiya'd
         Judea. Siya ḵad, ambaḻu ya naun-unan, pasigna uuwayon dumaḵngan ni ampangatan Apudyus.
         Osa'tta ḵuḵunsisaḻ+ yaḵon adipun ummapyu si nan-uunudan da buḻunna ya sa ḵingwada ḵan Jesus. 52 Aḵ Joseph, ummoy ḵan Pilate ta umoyna ḵodawon ladag Jesus. 53 Pun ummoyna impas atte kros woḵ putiputana'tte itaḵe sinnun woḵ asinaot ummoy illibon
         si liyange ḵaḵḵopyae natiḵitiḵane batu we naippun nilibon. 54 Sa gapun ni nangwaana si sadi, madam-an misaḻdan ni umillongan da Judyu te masdom
         ni ansaganaan da Judyu.+55 Da bubbubai ḵade naḵaoy ḵan Jesus we naḻpu'tte probinsiya'd Galilee, nibuḻunda ḵan
         Joseph woḵ innilada nangilibonana ḵan Jesus ya sa inonae nangilibon. 56 Pun ummoyonda ta umoyda isagana lana ḵan bangbanglu ta siya asida umoy iyappus si
         ladag. Yaḵon sa umillongan, ummillongda te siya lintogda.
         
            
               	Sa annae verse, adipun nigili'tte iblun Luke atta adu we ambaḻu we ḵopya atte Greek,
                     yaḵon awad atte Matthew 27:15 ya Mark 15:6.

               	Hosea 10:8.

               	Sa sanae kortina, awad atte Ḵasantuwane partin ni templo. Abus ḵangatuwane padi'ḵ
                     maḵwae lumnoḵ te mibelange sana igaw Apudyus. Nanḵagwa napissay kortina ta angipailae
                     maḵwae umadani da losane tagun Apudyus gapu ta natoy aḵ Jesus para'tta losane basuḻ
                     taḵu.

               	Psalm 31:5.

               	Sanhedrin - sana isun ni korti ye andaḵdaḵngan da papangat da papadi, da papangat
                     da Judyu ya da mimistulun ni lintog ta dida anḵuwis.

               	Sa ugalin da Judyu, misaḻad si umillongan atte masdom ni Friday ya magangput atte
                     masdom ni Sabadu.

Sa Ummuliyan Jesus(Mat. 28:1-10; Mrk. 16:1-8; Jhn. 20:1-10)241 Mabigat ḵad atte naḻaḵpus umillongane imbelangda'ḵ umunae aḻgaw ni sindumingguwan,
         nasapa ummoy da bubai atte libon Jesus, nangawitda si bangbanglu we insaganada. 2 Indasanda onob ni libone naligad. 3 Pun nillumnoḵda yaḵon ippun indasanda si ladag Apu Jesus. 4 Sissiyada ḵade sintataag, nasaniḵad da duwae laḻaḵi si daḻnigdae sumilisiling da silupda.
         5 Pun ummobaob da sanae bubbubai gapu'tte ḵimutda yaḵon ḵanan da duwae laḻaḵi ḵan dida,
         “Ngaipayu sington matattagu si igaw da natoy? 6 Naippun aḵ Jesus sina te tinagun Apudyus ḵasin. Naliwatanyu ḵamman imbagana ḵan diḵayu
         si inninggawanyu'tte probinsiya'd Galilee 7 we ḵanana, ‘Sa Abeng Di Tagu, ḵasapuḻane mipuḻang atta ḵabasbassuḻan ya ipattoḻda'tte
         kros ḵad matagu ḵasin atte miḵaḵlu we aḻgaw?’ ” 8 Pun inḵagasmoḵda imbagan Jesus.9 Nipaulida ḵade naḻpu'tte libon Jesus, imbagada'tta nasawaḻan aḵ ossaane disipuluna
         ya da buḻunda da losane naḵwa. 10 Sa ngadan ḵad da annae bubai, da Mary Magdalene, Joanna ya aḵ Mary ye inan James.
         Dida ya da udum ose bubai da ummoy nangibaga'tta apostol atta naḵwa. 11 Yaḵon da apostol adidapun pinati dida te sa somsomoḵda ḵanandapun nu dinodong-og da
         imbagada. 12 Yaḵon aḵ Peter ḵad, nanoddaḵe ummoy atte libon. Dummatong ḵad, ummobaob ḵad ta ilana
         innilana abuse ludune namutiputda ḵan siya. Pun ummoyone natataag nu ngai naḵwa.Sa Nampail-an Jesus Atta Duwae Disipuluna(Mrk. 16:12-13)13 Sa sadi bose aḻgaw, nanadtaddaḻan da duwae disipulun Jesus we umoy atte ili'd Emmaus,
         sa bootna'd Jerusalem ya ad Emmaus isuna boot ni lamog ni tagu taddaḻanon si umoye
         tuḻu we oras.+14 Sa nanadtaddaḻananda, inug-uggudda da losane naḵwa. 15 Sissiya ḵade an-ug-uggudda, ummadani'ḵ Jesus woḵ nitun-ud ḵan dida. 16 Yaḵon taḵon ay nu innilada'ḵ Jesus, adidapun naḵaimatun te tinupod Apudyus ta adida
         imatunan. 17 Ḵanan Jesus we nan-imus ḵan dida, “Ngai inug-uggudyu si anadtaddaḻananyu?”Nansadangdae mamaḵ-ilae andadauyda. 18 Pun ḵanan ni osa ḵan didae nangngadan aḵ Cleopas, “Ngai inonae siḵa abus aḵ mangili'd
         Jerusalem we adi nangigammu'tta naḵwa si naḻaḵpuse aḻgaw?”19 Ḵanan Jesus, “Ngai ḵad ain da naḵwa?”Summongbatda woḵ ḵananda, “Da naḵwa ḵan Jesus we iNazareth. Siya imbelang Apudyus
         aḵ profetana ya ḵanan da tagu we siya bos maḵabooḻe angituttudu ya angwa'tta nakaskasdaaw.
         20 Ḵad impuḻang da papangat da papadi ya da angipangat ḵan ditaḵu, indaḻumda ta maḵoddongan
         aḵ matoy woḵ impaipattoḻda'tte kros. 21 Yaḵon siya ninamnamani oḵyane anubut ḵan diḵani ye ganaḵ Israel atta ḵabusuḻ taḵu.
         Yaḵon sinsadi ye aḻgaw, ḵaḵlun aḻgaw ni naḵwaan da annae banag. 22 Sinsadi inggaw naḵwae nataaganni, ummoy ḵad os da bubbubai ye buḻunni nawwiḵis si
         libon, 23 naippun indasanda'ḵ ladagna. Pun nipaulidae ummoy nangibagae nampaila da anghel si
         isun di in-inope nangibaga ḵanane natagu'ḵ Jesus. 24 Pun ummoy ḵad os da udume buḻunni si libon, nataagda te losan atta imbagan da bubai
         tuttuwa yaḵon ippun os innilada ḵan Jesus.”25 Pun ḵanan Jesus ḵan dida, “Anḵadong-og ḵayu! Ngaipa anḵamnut amatiyanyu'tta losane
         imbagan da profetan Apudyus? 26 Maawatanyu oḵyane ḵasapuḻane sa Kristu umunae ampaḵaḻam ya asiyot midayaw.” 27 Pun impaḵaawat Jesus ḵan dida da losane nigili'tte Ugud Apudyus mipanggob si long-agna,
         nisaḻad atte umunae iblun Moses inggana'tta losane inggilin da profetan Apudyus.28 Anna ḵade madam-anda miduum atte ayandae ili, isun di anaḵdaḵpus aḵ Jesus, 29 yaḵon ḵanandae nanawid, “Umiyan taḵu sina te annan lumabi.” Pun nibuḻun ḵan dida.30 Tummuḵduda ḵade angan, innaḻan Jesus tinapay, nanggappiya ḵan Apudyus woḵ binisbisaḵna
         woḵ innatodna ḵan dida. 31 Pun ḵama'ḵ pummadda ilanda woḵ immatunanda'ḵ Jesus yaḵon baag-en ippun ogon ilanda
         ḵan siya. 32 Ḵananda, “Siya lummayadanta si inggawan taḵu'tte daḻan si nangipaḵaawatana'tta nigili
         ye Ugud Apudyus.”33 Pun daguse nipaulida'd Jerusalem. Indasanda da nasawaḻan aḵ ossaane disipuluna ya
         da udume nandatdatong sidi, 34 woḵ ḵananda, “Tuttuwae natagu'ḵ Apu woḵ nampaila ḵan Simon!” 35 Pun inug-uggudda da naḵwa'tte daḻan ya sa nangimatunanda ḵan Jesus si namisbisaḵana'tte
         tinapay.Sa Nampail-an Jesus Atta Disipuluna(Mat. 28:16-20; Mrk. 16:14-18; Jhn. 20:19-23; Act. 1:6-8)36 Sissiya ḵade ug-uggudonda da sanae naḵwa, natanaḵdog aḵ Jesus we mismu'tte inggawanda
         woḵ ḵanana, “Lin-awa oḵyan awad ḵan diḵayu.”37 Yaḵon naḵogwayda ya naḵimtanda te ḵanandapun nu lagayan. 38 Pun ḵanana ḵan dida, “Ngaipa ḵayu maḵimut ya anduwaduwa ḵan saḵon? 39 Ilanyu da imaḵ ya da suḵiḵ ta amati ḵayu we tuttuwae saḵon anna. Appadanaḵ ta mat-op
         ḵayu. Te sa lagayan ḵad, naippun long-agna ḵan tung-aḻna ḵad ilanyu we wadawadda ḵan
         saḵon.”40 Nagangput ḵade imbagana da sana, impailana ḵan dida da imana ya da suḵina. 41 Sissiyae adidapun amati gapu si amode layadda ḵan nantataagda, pun ḵanan Jesus ḵan
         dida, “Awad ḵamman maḵan sina?” 42 Pun innattanda si nautu we ugadiw, 43 woḵ ḵinanna si sinagungda.44 Pun ḵanana ḵan dida, “Da annae naḵwa, ustuustu'tta imbagaḵ si sissiyaaḵ ḵan diḵayu:
         Losan atta nigili ye lintog Moses ya da profetan Apudyus ya da losane nigili'tte Psalm
         atte mipanggob ḵan saḵon ḵasapuḻane mituttuwada.”45 Pun sinilawana da somsomoḵda ta maawatanda nigili ye Ugud Apudyus. 46 Ḵanana ḵan dida, “Annaya nigili: Ḵasapuḻane ampaḵaḻam ya matoy Kristu ḵad matagu'tte
         miḵaḵlu we aḻgaw. 47 Sa ambabawiyan da tagu'tta basuḻda ya agaydae angwa ya sa amakawanan Apudyus ḵan dida
         mipagapu ḵan saḵon, ḵasapuḻane miwaḻagawag atta losane ili si lubung misaḻad sina'd
         Jerusalem. 48 Diḵayu we mismu anaḵdoḻe ḵatuttuwaan da innilayu. 49 Ḵad saḵone mismu angibuun si inkarin Amaḵ ḵan diḵayu. Yaḵon ḵasapuḻane uwayonyu sina'd
         Jerusalem inggana'ḵ awatonyu ḵabooḻane maḻpu'd langit.”Sa Nipangatuwan Jesus Ad Langit(Mrk. 16:19-20; Act. 1:9-11)50 Pun impuyutna dida'd Bethany woḵ itayagna imanae namindisyun ḵan dida. 51 Sissiya ḵade ambindisyun, tinenana dida woḵ nipangatu'd langit. 52 Pun nandaydayawda ḵan siya woḵ nipaulida'd Jerusalem we amod de layadda. 53 Pun inaḻgawe umoyda'tte paway ni templo andaydayaw ḵan Apudyus.
         
            
               	Sa boot atte annae verse umoye nasawaḻan aḵ ossaane kilomitro.

Sa Ugud Nambalin Aḵ Tagu11 Sa daan ni lubung maḵwaan, gagangaye inninggaw Ugud.+ Sa Ugud inninggaw ḵan Apudyus ya siya Apudyus. 2 Inninggaw Ugud ḵan Apudyus atte daan ni lubung maḵwaan. 3 Mipagapu ḵan siya ḵingwan Apudyus da losan. Naippun naḵwa nu adi gapu ḵan siya. 4 Siya naḻpuwan ni biyag ya sa sanae biyag siya anilaw atta somsomoḵ da tagu. 5 Sa sadi ye silaw, silawana pongot ḵad sa pongot adinapun paat oḻgon sadi ye silaw.6 Inninggaw tagu we imbuun Apudyus we nangngadan aḵ John.+7 Ummali ta taḵdoḻana mipanggob si sadi ye silaw ta mipagapu ḵan siya amati oḵyan da
         losane tagu. 8 Daḵampun aḵ siya mismu we silaw yaḵon ummali ta taḵdoḻana mipanggob atte silaw.9 Sa tuttuwae silaw, ummali si annae lubung ta silawana somsomoḵ da losane tagu. 10 Inninggaw si lubung ya mipagapu ḵan siya, naḵwa lubung yaḵon adimpun da tagu immatunan
         nu ngai'ḵ siya. 11 Ummoy si mismu we ilina yaḵon adimpun da ḵailiyana inawat. 12 Yaḵon da losane nangawat ya namati ḵan siya, innatodna ḵan dida ḵaḻabbongane ambalin
         aḵ abeng Apudyus. 13 Sa nambalinanda'ḵ abeng Apudyus, daḵampun aḵ isuna miyanaḵ atte tagu ḵan pion da an-asawa
         yaḵon naḻpu si ḵabooḻan Apudyus.14 Sa Ugud, nambalin aḵ tagu woḵ inninggaw ḵan ditaḵu. Amod de ḵinabaḻuna ya ḵatuttuwaan
         da losane imbagabagana. Innilani ḵan siya nakaskasdaawe ugalin Apudyus te siya abus
         aḵ Abeng we naḻpu ḵan Amana.15 Pinanoḵnoḵan John mipanggob ḵan siya woḵ ḵananae nangiyipḵaw, “Sana imbagabagaḵ ḵan
         diḵayu we awad de umun-unud ḵan saḵone nangatngatu te inggaw atte daanḵu mibuḵnagan.”
         16 Ḵad gapu'tte ummamdane ḵinabaḻuna, binbindisyunana ditaḵu losane namati. 17 Innatod Apudyus lintog mipagapu ḵan Moses yaḵon mipagapu ḵan Jesu Kristu we pinilin
         Apudyus aḵ Anagu ya An-ari, impailana ḵinabaḻu ḵan ḵatuttuwaan mipanggob ḵan siya.
         18 Naippun tagu'ḵ nangila ḵan Apudyus yaḵon aḵ Jesu Kristu we os-ossaane Abengna we mibuḻubuḻun
         ḵan Amana, siyae mismu nangipaigammu ḵan siya.Sa Panoḵnoḵ John We Ambobonyag(Mat. 3:1-12; Mrk. 1:1-8; Luk. 3:1-18)19 Annaya tinaḵdoḻan John. Sin-aḻgawan ḵad, imbuun da papangat da Judyu ad Jerusalem
         da udume papadi ya da udume ganaḵ Levi ta umoyda imuson ḵan John nu ngai'ḵ siya.+20 Adimpun John insilib yaḵon imbabaggana ḵatuttuwaan woḵ ḵanana, “Daḵampun aḵ saḵon
         Kristu.”+21 Pun ḵanandae nangimus, “Ḵad ngaiḵa nu? Siḵa'ḵ Profeta Elijah?”Ḵanana, “Naid! Daḵanaḵpun.”Pun ḵananda bos, “Siḵa ḵad ain profeta we an-uuggudon Apudyus we uuwayonni?”Ḵanan os John, “Naid! Daḵanaḵpun.”22 Pune sadi ḵananda, “Ngaiḵa nu? Ibagam ḵappos te ḵasapuḻane awad ibagani'tta nangibuun
         ḵan diḵani. Ngai ḵad ain ḵanam ḵan siḵa?”23 Ḵanan John,“Saḵon inninggaw si bumbummaawe ḵanaḵe angiwaḻagawag,‘Pagodongonyu daḻan si umaliyan Apu.’ ”+Aḵ John nituttuwaan ni inggilin Profeta Isaiah si awe.24 Imbuun da Pharisee+ da tagu we maḵaim-imus ḵan John. 25 Ḵanandae nangimus ḵan siya, “Ḵad nu daḵanḵapun aḵ Kristu baḵon nu aḵ Profeta Elijah
         baḵon nu sa profeta we uuwayonni, ngaipaḵa dam-on ambonyag nu?”26 Ḵanan John we summongbat, “Ambonyagaḵ si danume abus yaḵon annat ḵan diḵayu tataḵdoge
         ippun igammuyu. 27 Siya umun-unud ḵan saḵon ḵad gapu'tte ḵinangatuna, ippun labbongḵu we anguḵas atte
         sandalna.”28 Naḵwa da anna'd Bethany atte biiḵ ni tawwang Jordan we sa nambonyagan John atta tagu.Sa Karneron Apudyus29 Mabigat ḵad, innilan John aḵ Jesus we annate umali woḵ ḵanana, “Ilanyu! Annaya Karneron
         Apudyus we innatodna'ḵ midatun ta angaan atta basuḻ da tagu'tte lubung. 30 Siya imbagabagaḵ ḵanane, ‘Awad de umun-unud ḵan saḵone nangatngatu te inggaw atte
         daanḵu mibuḵnagan.’ 31 Taḵon ay saḵon, naippun igammuḵ nu ngai sanae umun-unud. Yaḵon ummaliyaḵ ta bonyagaḵ
         da tagu si danum ta mipaigammu'tta ganaḵ Israel.”32-33 Annaya panoḵnoḵ John si mipanggob ḵan Jesus. Ḵanana, “Naippun tuwa igammuḵ si annae
         umun-unud ḵan saḵon. Yaḵon sa nangibuun ḵan saḵon aḵ umoy ambonyag si danum ḵanana,
         ‘Sa ilame ansimpaan ni Ispiritu Santu ya inninggaw ḵan siya, siya angibonyag si Ispiritu
         Santu atta tagu.’ Ḵad innilaḵ Ispiritu we dummoḻae naḻpu'd langite isun di kalapati
         woḵ iinggaw ḵan siya. 34 Innilaḵe mismu, pun panoḵnoḵaḵe siya tuttuwae Abeng Apudyus.”Da Ummunae Disipulun Jesus35 Mabigat ḵad, inninggaw da John ya da duwae disipuluna'tte biiḵ ni tawwang Jordan.
         36 Innilana ḵad aḵ Jesus we lumaus ḵanana, “Ilanyu, annayat Karneron Apudyus we innatodna'ḵ
         midatun.”37 Dingngoḻ ḵad ay da duwae disipulu imbagan John, nitun-udda ḵan Jesus. 38 Nantawili ḵad aḵ Jesus, innilana didae mituntun-ud woḵ ḵanana, “Ngai singtonyu?”Ḵananda, “Rabbi” sa piona ḵanan mistulu, “dinu inggawam?”39 Ḵanan Jesus, “Umali ḵayu ta ilanyu.” Pun ummoyda innila igawna woḵ naḵaigawda ḵan
         siya. Annae madam-an mipisong init inggana'ḵ labi.40 Sa osae nangngoḻ si imbagan John we nitun-ud ḵan Jesus, aḵ Andrew we sunud Simon Peter.
         41 Ḵingwan ḵad Andrew, daguse ummoyna singngit sunudnae aḵ Simon woḵ ḵanana ḵan siya,
         “Indasanni Messiah.” Sa pion ni Messiah ugudon Kristu.+42 Pun inniyoyna'ḵ Simon woḵ ummoyda si igaw Jesus.Intollong ḵad Jesus ḵanana, “Siḵa'ḵ Simon we abeng John. Sinsadi ngadanaḵ siḵa'ḵ Cephas.”
         Sa ngadane Cephas atte Hinebrew, Peter atte Greek. Ḵad sa piona ḵanan batu.Da Philip Ḵan Nathanael43 Mabigat ḵad, simsimmoḵ Jesus we umoy atte probinsiya'd Galilee. Indasana'ḵ Philip
         woḵ ḵanana ḵan siya, “Tun-udonaḵ ta ambalinoḵ siḵa'ḵ disipuluḵ.”44 Aḵ Philip ḵad iBethsaida we sa ilin da Andrew ḵan Peter. 45 Pune sadi, indasan Philip aḵ Nathanael woḵ ḵanana ḵan siya, “Indasanni tagu we inggilin
         Moses si lintog ya da profetan Apudyus atte awe. Siya'ḵ Jesus we abeng Joseph we iNazareth.”46 Pun ḵanan Nathanael, “Awad ḵamman ambaḻu'ḵ naḻpu'd Nazareth?” Ḵanan Philip, “Awwaynu
         ta inta ilan.”47 Innilan ḵad ay Jesus aḵ Nathanael we umadani, imbagana mipanggob ḵan siya woḵ ḵanana,
         “Annaya tuttuwae ganaḵ Israel we adipun nasiḵap.”48 Ḵanan Nathanael we nan-imus, “Ngai inome nangigammu ḵan saḵon?”Ḵanan Jesus, “Taḵon ay daan Philip ḵan siḵa angayagan, innilaḵ siḵa si puun ni ḵayu
         we fig.”49 Pun ḵanan Nathanael, “Mistulu, siḵa Abeng Apudyus! Siḵa Ari'd Israel!”50 Ḵanan os Jesus, “Gapu'tte imbagaḵe innilaḵ siḵa si puun ni de fig, amatiḵa ḵamman?
         Asim ilan da sindumallu we nakaskasdaaw nu sa anna.” 51 Pun ḵanana bos ḵan dida, “Ibagaḵ ḵan diḵayu ḵatuttuwaan, sa umali ye aḻgaw asiyu ilane
         mabuḵatan ad langit ḵad ilanyu da anghel Apudyus we ngumatu ḵan dumoḻa ḵan saḵone
         Abeng Di Tagu we naḻpu'd langite niyanaḵ sina'd luta.”+
            
               	Mipagapu si ugud, maḵwa ipaigammun da tagu ḵasomsomḵanda'tta udume tagu. Sadi isun
                     ni piona ugudon atte Greek we sa ugud sa piona ḵanan, maḵwa ipaigammun Apudyus ḵasomsomḵana'tta
                     tagu mipagapu si Ugud we siya'ḵ Jesu Kristu.

               	Sa annae John, siya'ḵ John we Ambobonyag, daḵampun atte disipulun Jesu Kristu we nangigili
                     si annae iblu.

               	Da sanae ganaḵ Levi, dida da bumadang atta papadi ye anḵewaaḻ si tulda Numbers 3:17-37
                     woḵ naḻaḵpus ḵad de pigae tawon, naḵwa templo we boḻoy Apudyus ad Jerusalem. Aḵ Aaron
                     osa'tta ganaḵ Levi ya da ganaḵ Aaron dida da papadi. Ḵad losan atta udume ganaḵ Levi
                     bumadangda'tta papadi. Da sanae ganaḵ Levi, dida da angila ḵan angayyuwan atte tulda
                     baḵon nu sa templo ḵad bumadangda'tte ḵewaaḻ da papadi amod ay ḵanḵanta'tte andayawanda
                     ya antuttududa bos. Sa naḵwa'tte sanae John, nibuḻundae angguwaḻda'tta papadi. Aḵ
                     John we Ambobonyag, abeng di padi.

               	Aḵ Kristu siya pinilin Apudyus aḵ Anagu ya An-ari.

               	Isaiah 40:3.

               	Da Pharisee osadae grupun da Judyu atte timpun Jesus. Dida da pangat atte mipanggob
                     si religion da Judyu. Uunnudonda lintog Moses ya da ugalin da danaḵḵoḻda. Patiyondae
                     da tagu ḵad awad da ḵalidodwada baḵon nu ispirituda ya umuli da natoy atte umali ye
                     aḻgaw. Patiyonda bose awad da anghel.

               	Sa pion ni Kristu ḵanan siya pinilin Apudyus aḵ Anagu ya An-ari.

               	Abeng Di Tagu - Sa ngadane inusar Jesus atte long-agna. Siya ngadane inusarna'tte
                     Baru we Tuḻag nu antuttudu mipanggob ḵan siya. Matthew 8:20, 9:6, 10:23, 11:19, 12:8.

Sa Kasar Ad Cana21 Naḻaḵpus ḵad duwan aḻgaw, inggaw kasar ad Cana si probinsiya'd Galilee. Inninggaw
         inan Jesus sidi, 2 ya inninggaw os aḵ Jesus ya da disipuluna te naayaganda. 3 Naamin ḵad bayas, ḵanan ni inan Jesus ḵan siya, “Naaminanda'ḵ bayas.”4 Ḵanan Jesus, “Ina, adipun ḵasapuḻane ibagam ḵooḵ. Daampun dumatong orase anuttuwaaḵ
         atte planun Apudyus.”5 Pune sadi, ḵanan ni inan Jesus atta antataug atte bayas, “Ḵoonyu da ngaimane ibagana
         ḵan diḵayu.”6 Awad de ugalin da Judyu atte pumoḻḵasan. Pun inggaw sidi onome ammutu we batug di
         opat baḵon nu onom lataan si danum. 7 Ḵanan Jesus atta antataug atte bayas, “Punuwonyu da annae ammutu si danum.” Pun pinnuda
         losan dida. 8 Pune sadi ḵanana, “Gumaud ḵayu ta iyoyyu'tte angidaḻan si amung.” Pun nangiyoyda ḵan
         siya. 9 Sinimsimana ḵad danume nambalin aḵ bayas, ippun igammuna si naḻpuwana te abus da nanaug
         aḵ nangigammu. Inabusna ḵad sinimsiman, inayagana laḻaḵi ye ankasar, 10 woḵ ḵanana ḵan siya, “Sa ugali taḵu, pasige umuna mitaug ampiyae bayas ḵad nu mabebbelengan
         da tagu, asiyot mitaug bogsaḻ. Yaḵon siḵa ḵad, indudulinnu ampiyae bayas woḵ asim
         intoḵwaḻ si anungusna.”11 Sa annae ḵingwan Jesus ad Cana we ili'tte probinsiya'd Galilee, sana ummunae nakaskasdaawe
         sinyale nangipail-ana'tte ḵinaapudyusna. Pune sadi, namati da disipuluna ḵan siya.12 Nagangput ḵad kasar, ḵesan da Jesus ya aḵ inana, da susunudna ya da disipuluna'd Capernaum
         woḵ inninggawda sidi'ḵ sin-aḵitane aḻgaw.Sa Namaḻyawan Jesus Atta Allaḵlaḵu Atte Templo(Mat. 21:12-13; Mrk. 11:15-17; Luk. 19:45-46)13 Madam-an ḵad de Gayagayan da Judyu we ngannonda Nallausan,+ ummoy da Jesus ad Jerusalem. 14 Nillumnoḵ atte paway ni templo we boḻoy Apudyus woḵ indasana da allaḵu'tta baḵa, karnero,
         kalapati ya da ansusuḵat aḵ pilaḵe atuḵtuḵdu'tta lamisaan. 15 Pun nangwa'ḵ aplitna'tte tali woḵ pinaḻyawna dida'tte lasin ni templo, nidoga da baḵa
         ḵan da karnero. Iwwaliwalisna pilaḵ da ansusuḵat aḵ pilaḵ woḵ binalittuwaḵna da lamisaanda.
         16 Ḵanana bos atta allaḵu'ḵ kalapati, “Ḵaanonyu da sanat si anna! Adiyu ambalinon aḵ
         lalaḵḵuwan boḻoy Amaḵ!” 17 Pune sadi, inḵagasmoḵ da disipuluna nigili ye Ugud Apudyus we ḵanana, “Sa angipatogaḵ
         si boḻoynu we adidapun patgan, siya matoyaḵ.”+18 Innilan ḵad da papangat da Judyu ḵingwana ḵananda, “Ngai sinyale ipailam ḵan diḵani
         ta panoḵnoḵame anna ḵaḻabbongame angwa'tta ḵaḵna?”19 Ḵanan Jesus, “Nu dadailonyu annae templo, taḵadoḵ si tuḻun aḻgaw.”20 Ḵanan da Judyu, “Opatpuḻu ya onome tawon nanaḵadanda'tte annae templo. Lamognu ḵamman
         taḵadon si abuse tuḻun aḻgaw?” 21 Yaḵon sa pion Jesus ugudone templo, sa long-agna. 22 Pun ummuli ḵad aḵ Jesus, inḵagasmoḵ da disipuluna sanae imbagana. Pun namatida si
         nigili ye Ugud Apudyus mipanggob ḵan siya ya tuttuwa da imbagan Jesus.23 Adu da namati ḵan siya si inggawana'd Jerusalem atte timpun ni Gayagayan da Judyu
         we ngannonda Nallausan te innilada da nakaskasdaawe sinyale ḵingwana. 24 Yaḵon adimpun Jesus intaḻgod long-agna ḵan dida. Te iniiggammuna somsomoḵ da losane
         tagu. 25 Ḵad adinapun ḵasapuḻane awad anaḵdoḻ mipanggob ḵan dida te inigammuna da awad atta
         somsomoḵda.
         
            
               	Sa annae Gayagayan ni Nallausane gangganason da Judyu, iḵagasmoḵda nangiligsiyan Apudyus
                     atta danaḵḵoḻdae nammusassu'd Egypt atte timpun Moses. Nanggaḵay ḵad anghel we nangongat
                     atta losane panguḻu we abenge laḻaḵi'd Egypt, nilausana da boḻoy da Judyu we naḵuan
                     da lewanganda si daḻan ni ubbu we karnero Exodus12. Tinawone gangganasonda ḵad waḻun
                     aḻgawe gangganasonda. Pun da Judyu, adu we ili maḻpuwanda ya nandadatongda'd Jerusalem
                     we umoy maḵagayagaya si annae ngannonda Nallausan.

               	Psalm 69:9.

Sa Ummayan Nicodemus Ḵan Jesus31 Inninggaw tagu we nangngadan aḵ Nicodemus. Siya ḵad, Pharisee ya osae pangat da Judyu.
         2 Sillabiyan ḵad, ummoy ḵan Jesus woḵ ḵanana, “Mistulu, igammuni ye siḵa imbuun Apudyus
         we umoy antuttudu ḵan diḵani te naippun maḵaḵwa'tta nakaskasdaawe sinyale ḵoom nu
         maid aḵ Apudyus ḵan siya.”3 Ḵanan Jesus, “Ibagaḵ ḵan siḵa ḵatuttuwaan, nu adi tagu miyanaḵ ḵasin, adipun maḵwae
         midoga si ampangatan Apudyus.”4 Ḵanan Nicodemus ḵan siya, “Ngai inon ni tagu we miyanaḵ ḵasin nu naḻaḵay? Maḵwa ḵamman
         mipauli si buwang inana ta miyanaḵ ḵasin?”5 Ḵanan Jesus, “Ibagaḵ ḵan siḵa ḵatuttuwaan, adipun maḵwae midoga tagu si ampangatan
         Apudyus nu adi miyanaḵ atte danum ya sa Ispiritu Santu. 6 Sa miyanaḵ atte tagu, siya abeng di tagu yaḵon sa miyanaḵ atte Ispiritu Santu, siya
         abeng Apudyus te naispirituwan. 7 Adiḵa mataag atte imbagaḵe ḵasapuḻane miyanaḵ ḵayu ḵasin. 8 Isun ni bibbid, adipun maila yaḵon angoy atte dinuman. Dongngonyu bungug ni bibbid
         yaḵon naippun igammuyu si maḻpuwana ḵan ayonana. Sadi isunae naippun maila ḵan maawatan
         atte inon ni miyanaḵ ḵasin atte Ispiritu Santu yaḵon tuttuwae awad de ambanagana'tte
         biyag ni miyanaḵ ḵasin mipagapu'tte Ispiritu Santu.”9 Ḵanan Nicodemus, “Ngai inonae maḵwa?”10 Ḵanan Jesus, “Ngai inonae siḵa osa'tta madaydayawe mistulu'd Israel yaḵon adimpun
         maawatan da sana? 11 Ibagaḵ ḵan siḵa ḵatuttuwaan, siya panoḵnoḵanni igammuni ya da innilani yaḵon adiyupun
         patiyon. 12 Nu imbagaḵ ḵan diḵayu da mipanggob atta maḵwa si annae lubung ya adiḵayupun amati,
         ngai inonyu we amati nu ibagaḵ da mipanggob atta maḵwa'd langit? 13 Naippun nampangatu'd langit yaḵon abusaḵe Abeng Di Tagu we dummoḻae naḻpu'd langit.
         14 Sa ḵingwan Moses, intayagna gambange sinan-uḻog si inninggawanda'tte bumbummaaw.+ Sadi isun ni maḵwa ḵan saḵone Abeng Di Tagu we ḵasapuḻane mitaḻayag, 15 ta ngaimane amati ḵan saḵon, awad ḵan siya biyag aḵ inggana.”16 Gapu ta amod de ayat Apudyus atta tagu si lubung, innatodna os-ossaane abengna'ḵ datun
         ta ngaimane amati ḵan siya, adipun madusa'ḵ inggana yaḵon awad ḵan siya biyag aḵ inggana.
         17 Imbuun Apudyus abengna si lubunge daḵampun aḵ dusaona da tagu gapu'tta basuḻda. Yaḵon
         imbuunna ta taguwona dida si sadi ye madusaanda. 18 Pun da amati ḵan siya, adidapun maḵoddongan. Yaḵon da adipun amati, naḵoddonganda.
         Te adidapun amati'tte os-ossaane Abeng Apudyus.19 Annaya gapunae maḵuwisda. Ummali si annae lubung sadi ye ngannonda Silawe anilaw atta
         an-aawat taḵu mipanggob ḵan Apudyus yaḵon siya dinumaon da tagu pongot nu sa silaw
         te lawweng ḵoḵoḵḵonda. 20 Te da losane angwa'ḵ lawweng, sasangngaanda sadi ye ngannonda silaw ya adidapun umadani
         te adidapun pione masilawan da ḵoḵoḵḵonda. 21 Yaḵon da angunud atte ḵatuttuwaan, umadanida'tte silaw ta mamaḵ-ilae aḵ Apudyus maḻpuwan
         ni angwaanda'tta ambaḻu we ḵoonda.Sa Imbagan John Mipanggob Ḵan Jesus22 Pune sadi, ummoy aḵ Jesus ya da disipuluna'tte probinsiya'd Judea woḵ inninggawda
         sidi ta ambonyagda'tta tagu. 23 Aḵ John ḵad os, nambonyag ad Aenon we adani'd Salim te adu danum sidi. Ḵad dumanatong
         da tagu we umoy ḵan siya pabonyag. 24 Daampun aḵ John mibaḻud si sadi ye timpu.25 Angwa ḵad da disipulun John, naḵasossongbatda'tte osae Judyu si mipanggob atte ugalida
         we pumoḻḵasan. 26 Pun ummoyda ḵan John woḵ ḵananda, “Mistulu, sa tagu we ummali ḵan siḵa si domang ni
         tawwang Jordan we sa pinanoḵnoḵam, awade ambonyag ḵad losan da tagu umoy ḵan siya.”27 Summongbat aḵ John woḵ ḵanana, “Naippun tagu'ḵ awad awatona nu adi abus maatod ḵan
         siyae maḻpu ḵan Apudyus. 28 Diḵayu we mismu anaḵdoḻ atte imbagaḵe daḵampun aḵ saḵon Kristu yaḵon saḵon imbuun
         Apudyus we umuna nu siya. 29 Sa ḵasasaadḵu isuna buḻbuḻun ni ankasar we laḻaḵi. Ḵad taḵon ay nu daḵampun ḵan siya
         angikasar si bubai, amod de layadnae midoga si kasar te dongngona gingan ni buḻbuḻunna.
         Sadi isuna ḵan saḵone amoamod layadḵu sinsadi gapu ḵan Kristu. 30 Pun ḵasapuḻane siya ngumatu ya saḵon dumoḻa te siya planun Apudyus.”Sa Naḻpu Ad Langit31 Sa naḻpu si annae luta, ḵuwan ni luta ya abus aḵ ugudona mipanggob atte luta. Sa naḻpu'd
         langit, siya ḵangatuwan. 32 Ibagana da innilana ḵan dingngoḻna yaḵon aḵit da amati'tta ibagana ḵan dida. 33 Ḵad da amati'tta ibagana, panoḵnoḵandae tuttuwa ibagan Apudyus. 34 Sa imbuun Apudyus, siya ugudona da Ugud Apudyus te innatod Apudyus Ispiritu Santu
         ḵan siyae ippun anungusna. 35 Te aḵ Ama we Apudyus, ayatona abengna woḵ impuḻangna ḵan siya da losan. 36 Ḵad ngaimane tumuttuwa gapu si amatiyana'tte Abengna, maatod ḵan siya biyag aḵ inggana.
         Yaḵon sa adipun tumuttuwa gapu si adinapun amatiyan atte Abengna, ippun ḵan siya biyag
         aḵ inggana yaḵon sa sangan Apudyus iinggaw ḵan siya.
         
            
               	Numbers 21:4-9. Gapu'tta basuḻ da iyIsrael, imbuun Apudyus da uḻoge amod de gitada
                     ta ngaimane ḵotbanda matoy yaḵon nu tangadonda intayun Moses we sinan-uḻog, adidapun
                     matoy.

Aḵ Jesus Ya Sa Bubai Ye ISamaria41 Da Pharisee ḵad, dingngoḻdae naadu da inawis ḵan binonyagan Jesus we disipulu nu aḵ
         John. Inigammun Jesus we dingngoḻ da Pharisee anna. 2 Yaḵon sa ḵatuttuwaan, daḵampun ḵan Jesus nambonyag yaḵon abus da disipuluna.3 Inigammun ḵad da Jesus sana, tinenanda probinsiya'd Judea ta mipaulida'tte probinsiya'd
         Galilee. 4 Ḵad ḵasapuḻane ayonda'd Samaria. 5 Pun dummatongda'd Sychar we osae ili'd Samaria ya adani si lutae innatod Jacob si
         awe ḵan Joseph we abengna. 6 Inninggaw bubun Jacob sidi si awe. Gapu'tte ayong Jesus we nanadtaddaḻan, tummuḵdu
         si daḻnig ni bubun. Annae mumamatuḵ atte sadi.7-8 Da disipuluna ḵad, ummoyda si siyudad ngumina'ḵ ḵanonda. Sibotda ḵad, dummatong bubai
         ye iSamaria we umoy anaḵdu woḵ ḵanan Jesus ḵan siya, “Ittanaḵ ud aḵ inumoḵ.”9 Ḵanan ni bubai, “Ngaipaḵa gay anḵodaw aḵ danum ḵan saḵone siḵa ḵad Judyuḵa ya saḵon
         ḵad iSamaria?” Te sa ugalin da Judyu, adidapun maḵabuḻbuḻun atta iSamaria.10 Ḵanan Jesus, “Nu inigammum atod Apudyus ya inigammum nu ngaiyaḵe anḵodaw atte danum,
         siḵa oḵyan anḵodaw ta ittaḵ siḵa si danume angitod si biyag.”11 Ḵanan ni bubai, “Apu, adaddaḻoman annae bubun ḵad ippun gagaudnu. Dinu ḵad ain angaḻ-am
         atte danume angitod si biyag? 12 Aḵ Jacob we daḵdaḵoḻ taḵu, impaḻaḵsunna annae bubun. Ḵad sanat maḻpuwan ni inumona
         ya sa inumon da abengna ya da ayamna. Nangatngatuḵa ḵamman nu aḵ Jacob?”13 Ḵanan Jesus, “Ngaimane uminum si danume maḻpu si annae bubun, mauwaw ḵasin. 14 Yaḵon sa uminum atte danume ittoḵ, adipun ogon mauwaw. Te ambalin aḵ isunan bubune
         bumubus si long-agnae angitod si biyag aḵ inggana.”15 Ḵanan ni bubai, “Apu, ittanaḵ ud atte sanate danum ta adiyaḵ ogon mauwaw ḵad agayḵu
         we umoy anaḵdu.”16 Ḵanan Jesus ḵan siya, “Inḵa ayagan aḵ asawam ta umali ḵayu.”17 Ḵanan ni bubai, “Naippun asawaḵ.” Ḵanan Jesus, “Tuttuwa sanate imbagam, 18 te nangallimaḵa nangasawa. Ḵad sa inḵamboḻoynu we sana, daḵampun aḵ gattoḵe asawam.
         Tuttuwa sanate imbagam.”19 Ḵanan ni bubai, “Apu, igammuḵe profetaḵa. 20 Da danaḵḵoḻni, sa annae beleg andayawanda ḵan Apudyus yaḵon diḵayu ḵade Judyu, ḵananyu
         we ad Jerusalem ḵasapuḻane andayawan da tagu ḵan Apudyus.”21 Ḵanan Jesus, “Bubai, amatiḵa ḵan saḵon, dumatong timpu we daḵampun ogon atte annae
         beleg baḵon nu ad Jerusalem andayawan da tagu ḵan Apudyus we Ama. 22 Diḵayu we iSamaria, naippun igammuyu ḵan Apudyus we dayawonyu. Diḵani ḵade Judyu,
         igammuni te diḵani maḻpuwan ni anagu'tta losane tagu. 23 Yaḵon dummatong timpu we da tuttuwae andayaw ḵan Apudyus we Ama, ḵasapuḻane andayawda
         ḵan siya si Ispiritu ya mibatay si ḵatuttuwaan. Te sanat da singsington Apudyus we
         andayaw ḵan siya. 24 Aḵ Apudyus Ispiritu. Ḵad da andayaw ḵan siya, ḵasapuḻane andayawda si Ispiritu ḵan
         ḵatuttuwaan.”25 Pun ḵanan ni bubai, “Igammuḵe dumatong Messiah we awaganda'ḵ Kristu ḵad nu umali ipaigammuna
         ḵan ditaḵu da ngaiman.”26 Ḵanan Jesus, “Saḵone maḵaug-uggud ḵan siḵa sinsadi, saḵon sadi ye imbagame umali.”27 Sissiya ḵade maḵaug-uggud aḵ Jesus, dummatong da disipuluna woḵ nataagda te naḵaug-uggud
         si bubai. Yaḵon naippun osa'ḵ nangimus nu ngai pion ni bubai baḵon nu ngaipa maḵaug-uggud
         aḵ Jesus ḵan siya.28 Ḵingwan ḵad ni bubai, tinenana sasaḵduwanae banga woḵ nipauli'tte siyudad. Pun ummoyna
         imbaga'tta tagu ḵanane, 29 “Awwayyu ḵad ta inḵayu ilan tagu we imbagana da losane ḵingwaḵ! Siya ḵamman nin Kristu?”
         30 Pun ummoyda'tte igaw Jesus.31 Sa ḵesanan ḵad ni bubai, isassaud da disipulun Jesus ḵanane angimus, “Mistulu, anganḵa!”32 Yaḵon ḵanana ḵan dida, “Awad de maḵane ḵanoḵe naippun igammuyu.”33 Da disipuluna ḵad, ḵanandae nan-asiimus, “Awad nin nangiyoy ḵan siya'ḵ ḵanona?”34 Pun ḵanan os Jesus ḵan dida, “Sa ḵanoḵ sa anuttuwaaḵ ḵan angangputaḵ atta ḵewaaḻe
         paḵwan ni nangibuun ḵan saḵon. 35 Awad de uuggudonyu we ḵanana, ‘Opat buḻan daan ya asiyot iyyaani.’ Yaḵon sa ḵanaḵ
         iyyaani sinsana. Allangḻanga ḵayu! Annat da umali ye tagu we maḻyad andongoḻ ya angawat
         atta ugudoḵ. Dida isun da pagoy we naḻ-um ya madam-an maani. 36 Da an-ani ḵad matangdananda, da anagup atta tagu awatonda biyag aḵ inggana. Ḵad da
         angimuḻae isun da angibaga'tte ugudḵu ya da an-ani ye bumadang ta awatonda ugudḵu,
         anggangganasda losan. 37 Te tuttuwa uuggudone ḵanana, ‘Awad de angimuḻa ya awad os an-ani.’ 38 Te ibuunḵu diḵayu'ḵ umoy an-ani'tte adiyupun inayong. Maḵḵon da nanḵewaaḻ ya diḵayu
         angaaw atta inayongda.”39 Da iSamaria ḵade ummili'tte siyudad, adu da namati ḵan Jesus gapu'tte imbagan ni bubai
         ye ḵanana, “Imbagana da losane ḵingwaḵ.” 40 Pun dummatong ḵad da iSamaria'tte inninggawan Jesus, tinawidanda ta inggaw yan ḵan
         dida woḵ inninggaw sidi'ḵ duwan aḻgaw. 41 Gapu'tta imbagana, amo ummadu da namati ḵan siya.42 Ḵananda si bubai, “Daḵampun ogon atta imbagam namatiyanni te dingngoḻni ye mismu ḵad
         igammuni ye siya tuttuwae Anagu'tta tagu'tte lubung.”Sa Nangaanan Jesus Atte Saḵit43 Naḻaḵpus ḵad duwan aḻgaw, ummoy da Jesus atte probinsiya'd Galilee, 44 te pinanoḵnoḵan Jesus we mismu ḵanane, “Sa profeta adipun mapatgan si mismu we ilina.”
         45 Pun dummatongda ḵad atte probinsiya'd Galilee, nisagaw da tagu we nammangili ḵan siya
         te innilada da nakaskasdaawe ḵingwana'tte Gayagayae Nallausan ad Jerusalem.46 Pune sadi, ummoyda bos ad Cana we osae ili'tte probinsiya'd Galilee ye sa nambalinon
         Jesus danum aḵ bayas. Inninggaw osae pangat atte gubilnu'd Capernaum we nasaḵit abengnae
         laḻaḵi. 47 Dingngoḻna ḵade dummatong aḵ Jesus atte probinsiya'd Galilee ye naḻpu'tte probinsiya'd
         Judea, ummoy ḵan siya nandagdagu ta an-osog ad Capernaum ya ḵaanona saḵit ni abengnae
         mamattoy.48 Ḵanan Jesus ḵan siya, “Nu ippun ilanyu'ḵ nakaskasdaawe sinyal, adiḵayupun amati.”49 Yaḵon ḵanan ni pangat, “Apu, awwaynu ḵappos ta daan matoy abengḵu.”50 Pun ḵanan Jesus, “Inḵan, matagu abengnu.” Pun namati pangat atte imbagana woḵ ummoyon.51 Mabigat ḵad si sissiya'tte daḻan,+ inabotna da sammilunae ḵanandae nangibaga ḵan siya, “Natagu abengnu!” 52 Inimusna ḵad nu ngai ye oras bummaḻuwana ḵananda, “Naḵaan atungna'tte nandangawel
         akkaḻbiyan.”53 Pun inḵagasmoḵ ni ama we sadi ustuustu we nangibag-an Jesus ḵan siya ḵanane, “Matagu
         abengnu.” Pune sadi, siyae mismu ya da ḵabaḻyanna namatida losan ḵan Jesus. 54 Sana miḵagwae sinyale ḵingwan Jesus atte probinsiya'd Galilee si naḻpuwana'tte probinsiya'd
         Judea.
         
            
               	Sa boot ni maḻpu'd Capernaum inggana'd Cana umoye tuḻumpuḻu ya duwae kilomitro.

Sa Nangaanan Jesus Atte Saḵit Ni Laḻaḵi51 Nagangput ḵad sana, inninggaw gayagayan da Judyu'd Jerusalem woḵ ummoy aḵ Jesus. 2 Pun ad Jerusalem atte adani si lewangan da karnero, awad de aammosane ngannonda'tte
         Hinebrew, Bethzatha.+ Ḵad sa nampasiigid awad da limae iiddungane 3 oobbogan da adu we nasaḵit. Awad da naḵuḻap, napilay ya da naparalaes. Uuwayonda anḵibyawan
         ni danum, 4 te sillaḻabi ḵad, an-osog anghel Apudyus ya inḵibyawna danum. Ḵad sa umunae umoy atte
         miḵibyawe danum, maḵaan saḵitna.5 Pun inninggaw osae laḻaḵi ye nasaḵit si tuḻumpuḻu ya waḻu we tawon. 6 Innilan ḵad Jesus we innuumbog sidi ya inigammunae nabayage innuumboge nasaḵit, ḵanana
         ḵan siya, “Piome maḵaan saḵitnu?”7 Ḵanan ni nasaḵit, “On Apu yaḵon naippun angiyoy ḵan saḵon atte aammosan nu miḵibyaw
         danum ya anna ḵade iyyaḵ, ummuna da udum.”8 Ḵanan Jesus ḵan siya, “Bumangonḵa, aḻam oboḵnu ya anaddaḻanḵa.” 9 Pun daguse bummaḻu woḵ innaḻana oboḵnae innumbogana woḵ nanaddaḻan. Naḵwa sadi'tte
         umillongan da Judyu. 10 Pun ḵanan da papangat da Judyu'tte sadi ye laḻaḵi ye bummaḻu, “Iyadin ni lintog taḵu
         bubuḵḵudom oboḵnu si umillongan.”11 Yaḵon ḵanan ni laḻaḵi, “Sa tagu we nangaan atte saḵitḵu nangibagae ḵanana, ‘Bumangonḵa!
         Aḻam oboḵnu ya anaddaḻanḵa.’ ”12 Pun ḵanandae nan-imus ḵan siya, “Ngai ḵamman sanate nangibagae aḻam oboḵnu ya anaddaḻanḵa?”13 Yaḵon sa naḵaan saḵitna, naippun igammuna nu ngai nangaan si saḵitna te amoamod da
         tagu ya naabus ḵesan aḵ Jesus.14 Unipun, indasan Jesus sanae laḻaḵi si paway ni templo woḵ ḵanana, “Ilam ḵad, bummaḻuḵa.
         Agaynu we bumasuḻ ta adi maḵwa ḵan siḵa sindumallu nu sa damu.”15 Pune sadi ḵesan laḻaḵi woḵ impaigammuna'tta papangat da Judyu we aḵ Jesus nangaan
         si saḵitna. 16 Pun insaḻad da papangat da Judyu we sumasanga ḵan Jesus gapu ta umillongan nangwaana'tte
         ḵaḵna. 17 Ḵanan Jesus, “Aḵ Amaḵ we Apudyus, adipun guminoḵe anḵewaaḻ ḵad isuna bos ḵan saḵon.”
         18 Gapu'tte sadi ye imbagan Jesus, amo pion da papangat da Judyu we gongaton. Te daḵampun
         ay aḵ abus nilisalisna lintog atte umillongan yaḵon imbagana bose aḵ Apudyus Amana
         ḵad iyisuna long-agna ḵan Apudyus.Sa Ḵaḻabbongan Jesus19 Pun ḵanan Jesus ḵan dida, “Ibagaḵ ḵan diḵayu ḵatuttuwaan, saḵone Abengna, adiyaḵpun
         maḵaḵwa'tta ḵooḵ nu abusaḵ. Te da ḵooḵ, abus da ilaḵe ḵoon Amaḵ. Ḵad da ngaimane ḵoon
         Amaḵ, siya bos da ḵooḵ. 20 Te aḵ Amaḵ, ayatona saḵone Abengna. Pun ipailana ḵan saḵon da losane ḵoona. Ḵad paḵwana
         da amo nakaskasdaaw nu da ilanyu ta sindumallu we mataag ḵayu. 21 Te nu tinagun Amaḵ da natoy ya ittana dida si biyag, taguwoḵ ose Abengna ya ittaḵ
         os si biyag da pioḵ. 22 Te daḵampun ḵan Amaḵ anguwis atta tagu si mipanggob atta basuḻda yaḵon innatodna ḵan
         saḵone Abengna ḵaḻabbongaḵe anḵuwis, 23 ta dayawon da losan saḵone isun ni andadayawda ḵan Amaḵ. Da adipun andayaw ḵan saḵon,
         adidapun os dayawon aḵ Amaḵ we nangibuun ḵan saḵon.24 “Ibagaḵ ḵan diḵayu ḵatuttuwaan, ngaimane amati'tta ugudḵu ya amati'tte nangibuun ḵan
         saḵon, awad ḵan siya biyag aḵ inggana. Adipun ogon maḵuwis te illasatna dusa woḵ awad
         ḵan siya biyag aḵ inggana. 25 Ibagaḵ ḵan diḵayu ḵatuttuwaan, dummatong timpu we dongngon da natoy gingan ni Abeng
         Apudyus, ḵad da andongoḻ ya amati mataguda'ḵ inggana. 26 Aḵ Amaḵ, siya angitod si biyag ḵad innatodna bos ḵan saḵone Abengna ḵaḻabbongaḵe angitod
         si biyag. 27 Innatodna bos ḵaḻabbongaḵe anḵuwis te saḵon Abeng Di Tagu. 28 Adi ḵayu mataag atta ibagaḵ te dumatong timpu we da losane natoye nilibon, dongngonda
         gingaḵ, 29 umulida ya lumoswada'tta libonda. Ḵad da nangwa'tta ambaḻu, umulida ta maittanda'tte
         biyag aḵ inggana. Yaḵon da nangwa'tta lawweng, umulida ta maḵoddonganda madusa'ḵ inggana.
         30 Naippun ḵaḻabbongaḵ ḵoon nu abusaḵ. Siya dongngoḵ da ibagan Amaḵ atte inoḵe anḵuwis
         ḵad ustu anḵuḵuwisḵu te siya unudoḵ pion ni nangibuun ḵan saḵone daḵampun atte pioḵ.”Da Anaḵdoḻ Ḵan Jesus31 Pinagatupan Jesus woḵ ḵanana, “Ḵad nu abusaḵ aḵ anaḵdoḻ atte long-agḵu, daḵampun aḵ
         tuttuwa ibagaḵ. 32 Yaḵon awad de osae anaḵdoḻ ḵan saḵon. Ḵad igammuḵe tuttuwa da ibagana si mipanggob
         ḵan saḵon.33 “Nangibuun ḵayu'ḵ ummoy nangimus ḵan John woḵ tinaḵdoḻana mipanggob atte ḵatuttuwaan.
         34 Adiḵpun ḵasapuḻane taḵdoḻan da tagu mipanggob ḵan saḵon yaḵon ipaspasmoḵḵu da imbagan
         John ya amati ḵayu oḵyan ta taguwon Apudyus diḵayu'tte dusan da basuḻyu. 35 Aḵ John, mipani'tte silawe lumangḻang ta silawana da somsomoḵyu. Ḵad ginangganasyu
         we nandongoḻ ḵan siya si sin-aḵitan. 36 Yaḵon awad de anaḵdoḻ ḵan saḵone nangatngatu nu aḵ John. Te da ḵooḵe impaḵwan Amaḵ,
         sana da anaḵdoḻe saḵon imbuunna. 37 Aḵ Amaḵ we nangibuun ḵan saḵon, tinaḵdoḻanae mismu mipanggob ḵan saḵon yaḵon adiyupun
         dingngoḻ gingana ḵan innila bosaḻna. 38 Ḵad sa ugudna, adipun lumnoḵ atta somsomoḵyu te adiḵayupun amati ḵan saḵone imbuunna.
         39 Adaadaḻonyu nigili ye Ugud Apudyus te ḵananyupun nu sadi angitod ḵan diḵayu si biyag
         aḵ inggana. Ḵad sa sanae Ugud Apudyus siya anaḵdoḻ si mipanggob ḵan saḵon. 40 Yaḵon adiyupun pione umali ḵan saḵon ta ittoḵ ḵan diḵayu biyag aḵ inggana.41 “Adiḵpun pion dayawe maḻpu'tta tagu, 42 yaḵon iniiggammuḵ diḵayu. Ḵad igammuḵe naippun ayatyu ḵan Apudyus. 43 Ummaliyaḵ sina gapu'tte ḵaḻabbongan Amaḵ woḵ adiyupun saḵon awaton. Yaḵon nu awad
         umali'tte ḵaḻabbonganae mismu, siya awatonyu. 44 Ngai inonyu we amati nu siya pionyu an-asidayaw ḵayu ḵad adiyupun sington dayawe maḻpu
         si ossaane Apudyus? 45 Adiyu ḵanane saḵon amabasuḻ ḵan diḵayu si sinagung Amaḵ te aḵ Moses amabasuḻ ḵan diḵayu.
         Te namnamaonyu we taguwon diḵayu nu amati ḵayu'tte sadi ye inggilin Moses. Yaḵon adiḵayupun
         namati. 46 Ḵad nu amati ḵayu ḵan Moses, amati ḵayu oḵyan os ḵan saḵon te inggilina mipanggob
         ḵan saḵon. 47 Yaḵon nu adiyupun pinati da inggilina, ngai inonyu we amati'tta ibagaḵ?”
         
            
               	Sa nigili ḵad atta udume manuscript atte Greek, Bethesda. Sa nigili ḵad os atta udum,
                     Bethsaida.

Sa Namaḵanan Jesus Atta Lummabos Aḵ Limallibu(Mat. 14:13-21; Mrk. 6:30-44; Luk. 9:10-17)61 Naḻaḵpus ḵad pigan aḻgaw, dummoḻmang aḵ Jesus ya da disipuluna'tte Baybay ad Galilee
         ye Tiberias osae ngadanna. 2 Amoamod da tagu we nitun-ud ḵan siya te innilada da nakaskasdaawe ḵingwana'tta nasaḵit.
         3 Pun nanagada'ḵ Jesus atte beleg woḵ naḵatuḵdu'tta disipuluna. 4 Sa sadi ye timpu, madam-an Gayagayan da Judyu we ngannonda Nallausan.5 Nammotwa ḵad aḵ Jesus, intapna da amode tagu we ḵumatam ḵan dida. Ḵanana ḵan Philip,
         “Dinu ngumin-an taḵu'ḵ ḵanonda?” 6 Iniiggammun Jesus nu ngai ḵoona yaḵon inimusna ḵan Philip ḵaḵna ta pappadasona pammatina.7 Ḵanan Philip ḵan siya, “Taḵon ay duwanggasute palata adinapun lamog mingina'ḵ tinapay
         aḵ maḵaḻnob ḵan dida taḵon ay nu sin-aḵ-itanda.”8 Gumminga ḵad aḵ Andrew we sunud Simon Peter ya osa bos atta disipulu ḵanana, 9 “Annaya abenge nandinaan aḵ limae tinapaye barley+ ḵan duwae nidawise ugadiw. Yaḵon maḵaḻnob ḵamman atta amode tagu?”10 Ḵanan Jesus atta disipuluna, “Patuḵduwonyu da tagu.” Tuttuḻni sadi ye inninggawanda.
         Pun sa iyap da laḻaḵi umoye limallibu, adipun niyiyap da bubai ya da abeng. 11 Pune sadi, innaḻan Jesus tinapay woḵ nanggappiya ḵan Apudyus. Nagangput ḵad, impaiwaḻasna'tta
         disipuluna. Ḵaḵna bos ḵingwana'tte ugadiw. Impaiwaḻasna inggana'ḵ nassugda.12 Losanda ḵad nassug, ḵanan Jesus atta disipuluna, “Inḵayu dagupon da nabun-an ta ippun
         matangga.” 13 Dinagupda ḵad da bunada'tte limae tinapaye barley, naamin napnu nasawaḻan aḵ duwae
         aḵḵubaw.14 Innilan ḵad da amode tagu da nakaskasdaawe sinyale ḵingwan Jesus ḵananda, “Sana pagay
         tuttuwae profeta we inkarin Apudyus we umali si annae lubung.” 15 Inigammun ḵad Jesus da somsomoḵ da tagu we ipatutdae siya an-ariyonda, tinenana dida
         woḵ ummoy ḵasine ossaan atte beleg.Sa Nanaddaḻanan Jesus Atte Labaw Ni Danum(Mat. 14:22-33; Mrk. 6:45-52)16 Anna ḵade mumasdom, nan-osog da disipulun Jesus atte baybay, 17 woḵ nambangkada ta dumoḻmangda'd Capernaum. Anna gaye lumabi daampun ay dumatong aḵ
         Jesus ḵan dida.18 Inniggana ampigsae bali woḵ amod de tupiyaḵ. 19 Batug ḵad di lima baḵon nu onome kilomitro inaḵatda, intapda'ḵ Jesus we anadtaddaḻan
         atte labaw ni danume umadaadani'tte bangka woḵ naḵimtanda. 20 Yaḵon ḵanan Jesus, “Saḵon anna, adi ḵayu maḵimut!” 21 Pun sillalaylayaddae nangilugan ḵan siya'tte bangka. Pun daguse dummatongda'tte taḻantage
         ayanda.Sa Maḵane Angitod Si Biyag22 Mabigat ḵad, nan-uuwway da tagu we natenan si domang te inigammudae ossaane abus bangkae
         ḵesan ḵad inniladae adipun aḵ Jesus naḵalugan yaḵon abus da disipuluna'ḵ nambangka.
         23 Pune sadi, dummatong da udume bangkae naḻpu'd Tiberias woḵ dummaḵaḻda'tte adani si
         nanganan da tagu'tte tinapay si nanggappiyaan Jesus ḵan Apudyus. 24 Innilan ḵad da amoamode tagu we naippun aḵ Jesus ya da disipuluna sidi, nambangkada
         bos woḵ ummoyda'd Capernaum ta singtonda'ḵ Jesus.25 Dummatongda ḵad ad domang, indasanda'ḵ Jesus woḵ ḵanandae nangimus, “Mistulu, ḵamaan
         ni dummaḵngam sina?”26 Ḵanan Jesus ḵan dida, “Ibagaḵ ḵan diḵayu ḵatuttuwaan, singsingtonaḵ te nangan ḵayu
         ya nassug ḵayu'tte tinapaye impaḵanḵu ḵan diḵayu. Daḵampun aḵ gapu ta naawatanyu da
         nakaskasdaawe sinyale innilayu. 27 Adiyu gamgaman maḵane madadail yaḵon siya oḵyan gamgamanyu maḵane angitod si biyag
         aḵ inggana. Ḵad saḵone Abeng Di Tagu angitod atte sadi ye maḵan ḵan diḵayu te ummapyu'ḵ
         Apudyus we Amaḵ ḵan saḵon.”28 Pun ḵanandae nan-imus ḵan siya, “Ngai ḵasapuḻane ḵoonni ta mituttuwa da pinion Apudyus?”29 Ḵanan Jesus, “Annaya pinion Apudyus we ḵoonyu, amati ḵayu oḵyan ḵan saḵone imbuunna.”30 Ḵananda bos, “Ngai nakaskasdaawe sinyale ḵoom ta ilanni ya amati ḵani'tta imbagam?
         Ngai ḵoom? 31 Nangan da danaḵḵoḻ taḵu'tte manna si inninggawanda'tte bumbummaaw, ḵad siya bos nigili
         si Ugud Apudyus we ḵanana, ‘Pinaḵanana dida'tte maḵane naḻpu'd langit.’ ”+32 Ḵanan Jesus ḵan dida, “Ibagaḵ ḵan diḵayu ḵatuttuwaan, daḵampun ḵan Moses nangitod
         ḵan dida'tte maḵane naḻpu'd langit. Yaḵon aḵ Amaḵ nangitod ya siya angitod ḵan diḵayu'tte
         tuttuwae maḵane maḻpu'd langit. 33 Te sa maḵane itton Apudyus, siya dummoḻae maḻpu'd langite angitod si biyag aḵ inggana'tta
         tagu si lubung.”34 Ḵananda ḵan siya, “Mistulu, patilayunḵa oḵyan angitod si sanate maḵan.”35 Ḵanan Jesus, “Saḵon maḵane angitod atte biyag aḵ inggana. Ḵad da umali ya amati ḵan
         saḵon, adidapun paat mauḻat ḵan mauwaw. 36 Yaḵon ibagaḵ ḵan diḵayu we taḵon ay nu innilayu saḵon, sissiyae adiḵayupun amati.
         37 Da losane tagu we intaḻgod Amaḵ ḵan saḵon, dida bos da umali ḵan saḵon. Ḵad ngaimane
         umali ḵan saḵon, adiḵpun paat paḻyawon. 38 Te daḵampun aḵ ummaliyaḵe naḻpu'd langit ta ḵooḵ da pinioḵ yaḵon ummaliyaḵ ta ḵooḵ
         da pinion ni nangibuun ḵan saḵon. 39 Ḵad sa pinion ni nangibuun ḵan saḵon, ayyuwanana da innatodnae amati ḵan saḵon. Pauliyoḵ
         dida taguwon si anungus ni aḻgaw, 40 te sa pinion Amaḵ, losane angimatune saḵon Abengna ya amati ḵan saḵon, maittanda si
         biyag aḵ inggana. Ḵad pauliyoḵ dida taguwon si anungus ni aḻgaw.”41 Pune sadi, insaḻad da Judyu we singngongonot ḵan siya te ḵanana, “Saḵon maḵane naḻpu'd
         langit.” 42 Ḵananda, “Daḵampun ḵamman aḵ siya Jesus we abeng Joseph? Igammu taḵu da amana ḵan
         inana. Ḵad ngaipana ḵanane naḻpu'd langit?”43 Ḵanan Jesus, “Adi ḵayu singngongonot! 44 Naippun tagu'ḵ maḵaali ya amati ḵan saḵon nu adin Amaḵ we nangibuun ḵan saḵon iyadani.
         Ḵad da amati, taguwoḵ dida ḵasin si anungus ni aḻgaw. 45 Te ḵanan ni inggilin da profeta si awe, ‘Tuttuduwan Apudyus da losane tagu.’+ Ḵad ngaimane andongoḻ ya an-adaḻ ḵan Amaḵ, dida da umali ḵan saḵon. 46 Daḵampun aḵ piona ḵanane awad nangila ḵan Apudyus, malaksid ḵan saḵone naḻpu ḵan siya.
         47 Ibagaḵ ḵan diḵayu ḵatuttuwaan, ngaimane amati ḵan saḵon, awad ḵan siya biyag aḵ inggana.
         48 Te saḵon maḵane angitod atte biyag. 49 Da danaḵḵoḻyu, taḵon ay nu ḵinanda maḵane ngannonda manna si inninggawanda'tte bumbummaaw,
         natoyda. 50 Sa maḵane ugudoḵ, sana tuttuwae maḵane dummoḻae naḻpu'd langit. Ḵad ngaimane angan,
         adipun paat matoy. 51 Saḵon maḵane angitod si biyag aḵ ingganae naḻpu'd langit. Ḵad ngaimane angan atte
         annae maḵan, matagu'ḵ inggana. Sa sanae maḵan, sa long-agḵu we ittoḵ ta matagu da
         tagu si lubung.”+52 Dingngoḻ ḵad da Judyu imbagan Jesus, ḵanandae nansosongbat, “Ngai inonae ittona long-agna
         ḵan ditaḵu ta ḵanon taḵu?”53 Ḵanan Jesus ḵan dida, “Ibagaḵ ḵan diḵayu ḵatuttuwaan, nu adiyu ḵanon long-agḵu we
         Abeng Di Tagu ḵan adiyu inumon daḻaḵ, naippun ḵan diḵayu biyag aḵ inggana. 54 Ngaimane angan atte long-agḵu ḵan anginum atte daḻaḵ, awad ḵan siya biyag aḵ inggana.
         Ḵad ḵasinḵu taguwon dida'tte anungus ni aḻgaw. 55 Te sa long-agḵu, siya tuttuwae maḵan ya sa daḻaḵ, siya tuttuwae mainum. 56 Ngaimane angan atte long-agḵu ya anginum atte daḻaḵ, iinggaw ḵan saḵon ya iinggawaḵ
         os ḵan siya. 57 Aḵ Amaḵ we naḻpuwan ni biyag, imbuunaḵ woḵ nataguwaḵ gapu ḵan siya. Pun sadi isun
         ni angan atte long-agḵu, matagu bos gapu ḵan saḵon. 58 Saḵon maḵane naḻpu'd langit, daḵampun aḵ isuna ḵinan da danaḵḵoḻyu we manna woḵ natoyda
         pos pagay. Ngaimane angan atte annae maḵan, matagu'ḵ inggana.”59 Imbagan Jesus da anna'tte nantuttuduwana si sinagoga we mimittingan da Judyu ad Capernaum.Sa Angitod Atte Biyag Aḵ Inggana60 Dingngoḻ ḵad da adu'tta disipuluna annae imbagana ḵananda, “Atopay ḵamnut ni annae
         tuttuduna! Ngai maḻyad andongoḻ?”61 Taḵon ay nu naippun angibaga ḵan siya, igammun Jesus we singngongonot da disipuluna
         woḵ ḵanana ḵan dida, “Nadismaya ḵayu ḵamman atta intuttuduḵ ḵan diḵayu? 62 Ngai inona nu ilanyu saḵone Abeng di Tagu we ngumatuwaḵ si naḻpuwaḵ? 63 Sa angitod atte biyag, sa Ispiritu Santu. Naippun lamog ni long-ag itton. Ḵad da inugudḵu
         ḵan diḵayu, naḻpuda'tte Ispiritu ḵad siya angitod si biyag aḵ inggana. 64 Yaḵon awad ḵan diḵayu da adipun amati.” Te gagangaye inigammun Jesus nu ngai da adipun
         amati ya sa angituyuḵ ḵan siya. 65 Pinagatupana bos woḵ ḵanana, “Sana gapun ni nangibag-aḵ ḵan diḵayu we naippun ḵallamog
         umali ya amati ḵan saḵon nu adin Amaḵ iyunud.”66 Inggan ni sadi, adu da tagu we nibuḻubuḻun ḵan Jesus we nan-awid woḵ adidapun ogon
         mibuḻun ḵan siya. 67 Pune sadi, ḵanan Jesus atta nasawaḻan aḵ duwae disipulu, “Ḵan diḵayu, pionyu ḵammane
         tenanaḵ os?”68 Ḵanan Simon Peter we summongbat, “Apu, ngai unudonni nu? Annat ḵan siḵa da ugude angitod
         atte biyag aḵ inggana. 69 Namati ḵani ḵan iniiggammuni ye siḵa nasantuwane imbuun Apudyus.”70 Pun ḵanan Jesus, “Daḵampun ḵamman aḵ saḵon namili ḵan diḵayu we nasawaḻan aḵ duwa?
         Yaḵon awad pagay osa ḵan diḵayu we dimunyu.” 71 Siya piona ugudon aḵ Judas Iscariot we abeng Simon we taḵon ay nu osa'tta nasawaḻan
         aḵ duwae disipuluna, siya asi angituyuḵ ḵan Jesus.+
            
               	Sa barley, siya ḵaḵannon da ḵapus.

               	Exodus 16:4-36; Nehemiah 9:15; Psalm 78:24.

               	Isaiah 54:13.

               	Imbagan ḵad Jesus we ittona long-agna, siya piona ugudon, iyunudnae midatun long-agna'tte
                     kros.

               	Sa pion ni Iscariot ḵanan, tagu we naḻpu'd Kerioth. Siya nin ili ye naḻpuwan Simon.

Aḵ Jesus Ya Da Sunudna71 Nagangput ḵad sadi, ummoy aḵ Jesus atta nampaliḵwose ili'tte probinsiya'd Galilee.
         Adinapun pione umoy atte probinsiya'd Judea te singsington da papangat da Judyu inondae
         angongat ḵan siya.2 Madam-an ḵad Gayagayan da Judyu we ngannonda Sigay,+3 ḵanan da sunud Jesus we laḻaḵi ḵan siya, “Tenam sina ya inḵa'tte probinsiya'd Judea
         ta ilan da disipulum da nakaskasdaawe ḵoom! 4 Ḵad nu ḵoom da sana, ilan da losane tagu si lubung ta igammuwonda. Te naippun tagu'ḵ
         itataḻuna ḵoona nu pionae ipaigammu ḵinatataguna.” 5 Imbagan da laḻaḵi ye sunud Jesus ḵaḵna te taḵon ay da sunudna, adidapun amati ḵan
         siya.6 Ḵanan Jesus ḵan dida, “Daampun dumatong timpuḵe angituttuwa si planun Apudyus. Yaḵon
         ḵan diḵayu, baḻangnae timpu we maḵwa ḵoonyu da pionyu. 7 Te ippun lasun da tagu we adipun namati ye sumasanga ḵan diḵayu yaḵon sasangngaanda
         saḵon te panoḵnoḵaḵe lawweng da ḵoḵoḵḵonda. 8 Inḵayu maḵagayagaya. Umadiḵ umoy te daampun dumatong ustu we timpuḵe angituttuwa si
         planun Apudyus.” 9 Imbagana sana woḵ inninggaw atte probinsiya'd Galilee.Sa Ummayan Jesus Atte Gayagaya10 Yaḵon ḵesan ḵad da sunud Jesus we ummoy naḵagayagaya'd Jerusalem atte Gayagayan da
         Judyu we ngannonda Sigay, ummoy os aḵ Jesus yaḵon adipun nampappaila. 11 Nangwa ḵad da papangat da Judyu, singsingtonda'tte gayagayae ḵananda, “Dimman aḵ Jesus?”
         12 Da nandatdatonge tagu'tte gayagaya, siya uguugudonda mipanggob ḵan Jesus. Ḵanan da
         udum, “Ambaḻu ugalin Jesus.” Yaḵon ḵanan os da udum, “Lawwelawweng te uḻ-uḻnugana
         da tagu.” 13 Yaḵon adidapun indangsoḻe angug-uggud si mipanggob ḵan siya te maḵimutda'tta papangat
         da Judyu.14 Batug ḵad di angginawa gayagaya, ummoy aḵ Jesus atte paway ni templo woḵ nantuttudu.
         15 Pun nataag da papangat da Judyu woḵ ḵananda, “Naippun nangatu'ḵ adaḻ ni annae tagu.
         Dinu nangaḻ-ana si laingna?”16 Sinongbatan Jesus dida woḵ ḵanana, “Daḵampun aḵ sa somsomoḵḵu maḻpuwan ni ituttuduḵ
         yaḵon maḻpu ḵan Apudyus we nangibuun ḵan saḵon. 17 Ngaimane pionae angwa'tta pinion Apudyus, igammuwona nu maḻpu ḵan Apudyus da tuttuduḵ
         baḵon nu maḻpu si mismu we ḵaḻabbongaḵ. 18 Sa tagu we antuttudu we maḻpu si somsomoḵna, siya singtona midayawana. Yaḵon sa tagu
         we siya singtona dayaw ni nangibuun ḵan siya, pasige ustu ya tuttuwa da ibagana. 19 Daḵampun ḵamman ḵan Moses nangitod ḵan diḵayu si lintog? Yaḵon naippun ossaan ḵan
         diḵayu'ḵ nanuttuwa si sanate lintog te nu tinuttuwayu, adiyupun oḵyan singsington
         inonyu we angongat ḵan saḵon?”20 Ḵanan da tagu, “Naaḻananḵa! Ngai lawa maḻyad angongat ḵan siḵa?”21 Ḵanan Jesus, “Inninggaw ossaane ḵingwaḵe nakaskasdaaw si umillongan si ḵinaanḵu saḵit
         ni tagu woḵ nataag ḵayu. 22 Innatod Moses lintoge inawatna'tta danaḵḵoḻnae ḵasapuḻane sogyatanyu abengyu we laḻaḵi
         si ḵumawaḻu we aḻgaw. Pun nu niyaspuḻ ḵumawaḻu we aḻgaw ni abeng atte umillongan,
         isunae sogyatanyu.+23 Pun nu sogyatanyu'tte umillongan ta mituttuwa lintog Moses, ngaipa ḵayu sumanga si
         ḵinaanḵu saḵit ni tagu si umillongan? 24 Adi ḵayu anḵuwise mibatay si ḵatollongan yaḵon anḵuwis ḵayu si ustu we anḵuḵuwis.”Sa Maḻpuwan Ni Kristu25 Pun ḵanan da udume iJerusalem, “Daḵampun ḵamman atte annae tagu pion da papangat taḵu
         gongaton? 26 Ilanyu ḵad, annate maḵaug-uggude maḻamaḻang atta tagu ḵad andi ye umman da papangat
         taḵu giginnoḵ. Inigammuda ḵammane tuttuwae siya Kristu? 27 Yaḵon igammu taḵu naḻpuwan ni annae tagu. Te nu umali Kristu naippun angigammu si
         maḻpuwana.”28 Pun nantuttudu ḵad aḵ Jesus si paway ni templo, indangsoḻnae gumminga woḵ ḵanana,
         “Igammuyu pagay saḵon ya igammuyu naḻpuwaḵ? Daḵampun aḵ ummaliyaḵ gapu si ḵuwaḵe ḵasomsomḵan.
         Yaḵon sa tuttuwae nangibuun ḵan saḵon, adiyupun igammu. 29 Saḵon ḵad, igammuḵ te siya naḻpuwaḵ ya siya nangibuun ḵan saḵon.”30 Imbagan ḵad Jesus sadi, pinadas da papangat doḵmaan yaḵon adimpun Apudyus iyunud te
         daampun yan dumatong mituttuwaan ni planuna ḵan siya. 31 Yaḵon adu da namati ḵan siya woḵ ḵananda, “Sa annae tagu, tuttuwae adu da nakaskasdaawe
         sinyale ḵingwanae isun ni namnamaon taḵu we ḵoon Kristu nu umali sina.”Sa Namadasanda Anoḵmaan Ḵan Jesus32 Dingngoḻ ḵad da Pharisee ye sin-aayumimit da amode tagu mipanggob ḵan Jesus, nangibuun
         da papangat da papadi ya da Pharisee atta guwaḻdan ni templo ta umoyda doḵmaan aḵ
         Jesus. 33 Ḵanan Jesus ḵan dida, “Sin-aḵitan inggawaḵ ḵan diḵayu ya mipauliyaḵ atte nangibuun
         ḵan saḵon. 34 Ḵad asiyu saḵon singsington yaḵon adiḵayupun maḵaodas ḵan saḵon. Adiḵayupun maḵaali'tte
         ayaḵ.”35 Ḵanan da Judyu we nan-asiimus, “Dinu ayanae aditaḵupun maḵaodas ḵan siya? Umoy ḵamman
         nin atta adayu we ilin da Gentil we igaw da naas-asipaḻaḵe Judyu ya antuttudu'tta
         Gentil? 36 Ngai piona ḵanane, ‘Singsingtonyu saḵon yaḵon adiḵayupun maḵaodas ḵan saḵon ya adiḵayupun
         maḵaali'tte ayaḵ?’ ”Sa Bubune Adipun Mattuḵ37 Sa anungus ḵan ḵapatogane aḻgaw ni Gayagayan da Judyu we ngannonda Sigay, summiḵad
         aḵ Jesus woḵ ḵananae nangiyipḵaw, “Ngaimane mauwaw, umali ḵan saḵon ta uminum. 38 Ngaimane amati ḵan saḵon, maitttan si awade nibaga'tte nigili si Ugud Apudyus we ḵanana,
         ‘Sa danume angitod si biyage isun di bubune bumubuse maḻpu'tte pusuna ya adipun mattuḵan.’
         ”+39 Siya inugud Jesus mipanggob si Ispiritu Santu we awaton da amati ḵan siya. Yaḵon daampun
         maatod ḵan dida te daampun mipauli'ḵ Jesus ta midayaw ad langit.40 Dingngoḻ ḵad da tagu inugudna, ḵanan da udum, “Siya tuttuwae inuuwway taḵu we profeta.”41 Ḵanan da udum, “Siya Kristu we imbuun Apudyus.” Yaḵon ḵanan os da udum, “Naid! Sa
         Kristu, tuttuwae daḵampun aḵ maḻpu'tte probinsiya'd Galilee. 42 Te nigili si Ugud Apudyus we maḻpu Kristu atta ganaḵ Ari David. Ḵad miyanaḵ ad Bethlehem
         we ilin Ari David atte awe.”+43 Pune sadi, nanggogwa da tagu mipanggob ḵan siya. 44 Ḵad pion da udume doḵmaan yaḵon adimpun Apudyus iyunud.Sa Adimpun Da Papangat Da Judyu Namatiyan45 Pun nipauli da guwaḻdan ni templo'tta papangat da papadi ya da Pharisee ye da nangibuun
         ḵan didae anoḵma ḵan Jesus. Ḵananda'tta guwaḻda, “Ngaipayu adi dinoḵmaan ya indatongyu
         sina?”46 Ḵanan da guwaḻda, “Adinipun te naippun paat miyisu'tte an-uugudnae ambaḻubaḻu!”47 Ḵanan da Pharisee ye summongbat, “Na! Naallelaw ḵayu bos atta imbagana? 48 Awad ḵad ain osa'tta papangat baḵon nu ossaan ḵan diḵani ye Pharisee aḵ namati ḵan
         siya? 49 Da tagu we namati ḵan siya, naippun igammuda si lintog Moses. Pun aaddi ye dusaon
         Apudyus dida.”50 Inninggaw sidi osa'tta Pharisee ye nangngadan aḵ Nicodemus. Ummoy si awe ḵan Jesus
         woḵ naḵaug-uggud ḵan siya.+ Ḵanana'tta buḻunna, 51 “Sa lintog taḵu, adipun maḵwae madusa tagu nu adi taḵu dongngon ḵan igammuwon nu naḵabasuḻ
         baḵon nu adipun.”52 Ḵanandae summongbat ḵan siya, “Isum nin naḻpu'tte probinsiya'd Galilee. Singtom si
         Ugud Apudyus woḵ igammuwome naippun profeta'ḵ naḻpu'tte probinsiya'd Galilee.” 53 Pun ummoyonda.
         
            
               	Sa annae Gayagayae ngannonda Sigay, sindumingguwane gangganason da Judyu. Losan da
                     Judyu umoy angwa'ḵ sigay aḵ umidunganda ta umoyda umiyan. Ḵad sana angiḵagasmoḵanda'tte
                     nanadtaddaḻanan da danaḵḵoḻda si bumbummaaw atte naḻpuwanda'd Egypt. Leviticus 23:33-36,
                     39-43; Deuteronomy 16:13-16.

               	Sa sogyat siya sinyal ni tuḻage ḵingwan Apudyus ḵan Abraham ya da ganaḵna. Losane
                     laḻaḵi ye abeng, masogyatan nu ḵumawaḻu we aḻgawna. Genesis 17:9-14, 21:4; Leviticus
                     12:3.

               	Isaiah 58:11.

               	2 Samuel 7:12-13; Micah 5:2.

               	Atte John 3:1-21 ummoy aḵ Nicodemus naḵaug-uggud ḵan Jesus atte labi.

            

         
      

   
      
         8
Sa Bubai Ye Naḵadagdagas81 Yaḵon ummoy aḵ Jesus atte Beleg ad Olives. 2 Pummadda ḵad, nipauli'ḵ Jesus atte paway ni templo. Nandatdatong os da adu we tagu
         pun tummuḵdu woḵ insaḻadnae nantuttudu ḵan dida. 3 Pune sadi, indatong da mimistulun ni lintog+ ya da Pharisee bubai ye naodasane naḵadagdagas. Ḵingwada ḵad, pinasiḵadda'tte sinagung
         da tagu, 4 woḵ ḵananda ḵan Jesus, “Mistulu, sa annae bubai naodasane naḵadagdagas. 5 Ḵad sa imbilin ni lintog Moses, ḵasapuḻane mabatubatu inggana'ḵ matoy. Pun ngai ḵuwame
         ḵasomsomḵan?” 6 Ḵaḵna im-imusda te pionda padason aḵ Jesus ta ngai ḵad de isongbatna siya ambatayandae
         angidaḻum ḵan siya. Yaḵon nangwa ḵad aḵ Jesus, ummobaob woḵ nanggilina tammuduna si
         gabu.7 Anna ḵade isassauddae angimus, summiḵad woḵ ḵanana, “Nu ngai ḵan diḵayu ippun basuḻna,
         siya umunae amatu ḵan siya.” 8 Pun ummobaob os ḵasin woḵ anggiligili si gabu.9 Dingngoḻda ḵad ay insongbat Jesus, nasin-ossadae ummoyon, ummuna da anḵamaḻong-ag.
         Pun ummabus aḵ Jesus ya sa bubai ye sisiḵad.10 Pun summiḵad aḵ Jesus woḵ ḵanana, “Bubai, dimman da sadi? Awad natenan atta amabasuḻ
         ḵan siḵa?”11 Ḵanan ni bubai, “Apu, naippun.”Ḵanan Jesus, “Taḵon ay saḵon, adiḵpun os siḵa pabasuḻon. Inḵan ya adiḵa ogon bumasuḻ.”Sa Nipaniyan Jesus Atte Silaw12 Ḵasin ḵad aḵ Jesus nan-ug-uggud atta adu we tagu ḵananae nangipani, “Saḵon silaw da
         tagu si annae lubung. Ḵad ngaimane angunud ḵan saḵon, adipun ogon inggaw atte giḵbot
         te nasilawan somsomoḵna ya maatod ḵan siya biyag aḵ inggana.”13 Ḵanan da Pharisee, “Siḵa pos pagay angugud atte mipanggob si long-agnu. Pun nu ippun
         udum aḵ anaḵdoḻ atta sanate imbagam, adinipun tuttuwaone tuttuwa da imbagam.”14 Ḵanan Jesus, “Taḵon ay nu saḵon anaḵdoḻ si long-agḵu, tuttuwa ibagaḵ te igammuḵ naḻpuwaḵ
         ḵan ayonaḵ. Yaḵon naippun paat igammuyu nu dinu naḻpuwaḵ baḵon nu ayonaḵ. 15 Sa anḵuḵuwisyu, maḻpu we abus atte ḵasomsomḵanyu. Yaḵon ḵan saḵon, adiyaḵpun anḵuwis.
         16 Yaḵon taḵon ay nu anḵuwisaḵ, ustu anḵuḵuwisḵu te daḵampun aḵ saḵone abus anguwis yaḵon
         diḵani ḵan Amaḵ we nangibuun ḵan saḵon. 17 Nigili si lintogyu we nu an-isu taḵdoḻ da duwae tagu, tuttuwa ibagada.+18 Taḵdoḻaḵ long-agḵu ya aḵ Amaḵ we nangibuun ḵan saḵon taḵdoḻanaḵ os.”19 Pun ḵanandae nan-imus, “Dinu ḵad ain aḵ Amam?”Ḵanan Jesus, “Naippun igammuyu ḵan saḵon baḵon nu aḵ Amaḵ. Nu igammuyu oḵyan saḵon,
         igammuyu bos aḵ Amaḵ.”20 Inugudna anna si nantuttuduwana'tte paway ni templo atte adani si iiggaan da atod
         ḵan Apudyus. Imbagan ḵad Jesus sadi, pinadas da papangat doḵmaan yaḵon adimpun Apudyus
         iyyunud te daampun yan dumatong mituttuwaan ni planuna ḵan Jesus.Da Adipun Maḵaoy Atte Ayan Jesus21 Ḵanan os Jesus ḵasin, “Iyyaḵon ya asiyu sington saḵon. Yaḵon adiḵayupun maḵaali si
         ayaḵ te matoy ḵayu we adipun napakawan da basuḻyu.”22 Ḵanan da papangat da Judyu, “Ngai ḵad ain piona ḵanane, ‘Adiḵayupun maḵaali si ayaḵ’?
         Gongatona ḵamman long-agna?”23 Ḵanan os Jesus, “Diḵayu we adipun namati, sa somsomoḵyu nainlubungan. Yaḵon ḵan saḵone
         naḻpu'd langit, sa somsomoḵḵu nainlangitan. 24 Ḵanaḵe nangibaga ḵan diḵayu, ‘Matoy ḵayu we adipun napakawan da basuḻyu nu adi ḵayu
         amati ye saḵone mismu sadi ye imbagaḵ.’ ”25 Ḵananda, “Ngaiḵa ḵad ain?”Ḵanan Jesus ḵan dida, “Imbagabagaḵ si inggan ni lapun ni ḵewaaḻḵu inggana sinsadi.
         26 Adu ibagaḵ ḵan ipabasuḻḵu mipanggob ḵan diḵayu yaḵon sa nangibuun ḵan saḵon tuttuwa
         ya da dingngoḻḵu ḵan siya, dida da ibagabagaḵ atta tagu si annae lubung.”27 Adidapun maawatane siya ugudona mipanggob ḵan Apudyus we Amana. 28 Pun ḵanan Jesus, “Magangput ḵade itaḻayagyu saḵone Abeng Di Tagu atte kros, sadi angigammuwanyu
         we saḵone mismu sadi. Ḵad sadi bos angigammuwanyu we daḵampun aḵ buttungaḵ da losane
         ḵooḵ yaḵon da intuttudun Amaḵ da losane ibagaḵ. 29 Sa nangibuun ḵan saḵon, anna ḵan saḵon. Adinapun saḵon iwwaḻang te pasige ḵooḵ da
         mas-omana.” 30 Adu da namati ḵan siya si nangibag-ana'tta sana.Da Ganaḵ Abraham31 Pun ḵanan Jesus atta Judyu we namati ḵan siya, “Nu pagatupanyu patiyon da losane intuttuduḵ,
         diḵayu da tuttuwae disipuluḵ. 32 Ḵad igammuwonyu ḵatuttuwaan mipanggob ḵan Apudyus ḵad sa ḵatuttuwaan puḵayana diḵayu.”33 Ḵananda, “Diḵani da ganaḵ Abraham ḵad daḵanḵanipun paat aḵ musassu'tta ngaiman. Ḵad
         ngai piom ugudon si ḵaname mapuḵayan ḵani?”34 Ḵanan os Jesus, “Ibagaḵ ḵan diḵayu ḵatuttuwaan, da losane dam-on maḵabasuḻ musassuda
         si basuḻ. 35 Sa musassu, adipun iinggaw atte boḻoy aḵ inggana te daḵampun aḵ dogan ni baḻyan. Yaḵon
         sa abeng, iinggaw te dogan ni baḻyan. 36 Pun nu puḵayan ni Abeng Apudyus diḵayu, tuttuwae mapuḵayan ḵayu.37 “Igammuḵe diḵayu da ganaḵ Abraham yaḵon pionyu gongaton saḵon te ippun inggawan ni
         tuttuduḵ atta pusuyu. 38 Ibagaḵ da innilaḵ atte inggawaḵ ḵan Amaḵ. Diḵayu ḵad, siya ḵoonyu da dingngoḻyu ḵan
         amayu.”39 Ḵanandae summongbat, “Aḵ Abraham amani.”Ḵanan os Jesus, “Nu tuttuwae diḵayu da ganaḵ Abraham, ḵoonyu oḵyan da ambaḻu we isun
         ni ḵingwana. 40 Yaḵon sinsadi, singsingtonyu angongatanyu ḵan saḵone nangibaga'tte ḵatuttuwaane dingngoḻḵu
         ḵan Apudyus. Daḵampun aḵ ḵaḵna ḵingwan Abraham. 41 Siya ḵoonyu ḵingwan amayu.”Pun ḵananda ḵan siya, “Diḵani ḵad, daḵanḵanipun aḵ banagi. Sa igammuni, abus aḵ Apudyus
         aḵ Amani.”42 Ḵanan Jesus, “Nu Amayu oḵyan aḵ Apudyus, ayatonyu saḵon te naḻpuwaḵ ḵan siya ya annaaḵ
         sinsadi. Daḵampun aḵ ḵasomsomḵaḵ ummaliyaḵ yaḵon imbuun Apudyus saḵon. 43 Ngaipayu adi maawatan da ibagaḵ? Siya gay te ippun anusyu we andongoḻ. 44 Iissuyuḵ amayu we Satan. Ḵad siya pionyu ḵoon da pion ni amayu. Pumappatoy si inggan
         ni lapuna ḵad ippun ḵoona'ḵ ḵatuttuwaan te naippun ḵatuttuwaan ḵan siya. Nu antultulli,
         siya ugalina te tuliyan ya maḻpuwan da tuli. 45 Yaḵon gapu ta ibabaggaḵ ḵatuttuwaan, adiḵayupun amati ḵan saḵon. 46 Ngai ḵan diḵayu anaḵdoḻe naḵabasuḻaḵ? Ippun! Nu ibagaḵ ḵatuttuwaan, ngaipayu adi patiyon
         nu? 47 Da abeng Apudyus, ummanda dongngon da ugudona ya amatida'tta ibagana. Yaḵon daḵanḵayupun
         aḵ abeng Apudyus, siya adiyu angngoḻan ḵan amatiyan atta ugudona.”Sa Nangatngatu Nu Aḵ Abraham48 Pun ḵanan da Judyu, “Daḵampun ḵamman aḵ tuttuwa imbagani ye iSamariaḵa we+ naaḻanan?”49 Ḵanan Jesus, “Adiyaḵpun naaḻanan. Sa ḵatuttuwaan, dayawoḵ aḵ Amaḵ yaḵon adiyupun saḵon
         pinatgan. 50 Adiḵpun sington midayawaḵ. Yaḵon awad de angngit atte midayawaḵ ḵad siya asi anguwis.
         51 Ibagaḵ ḵan diḵayu ḵatuttuwaan, ngaimane anuttuwa'tta ugudḵu, adipun matoy.”52 Ḵanan da Judyu, “Sinsadi inigammuni ye naaḻananḵa! Aḵ Abraham ya da profetan Apudyus
         natoyda! Ḵad ibagame ngaimane anuttuwa'tta ugudnu, adipun matoy. 53 Nangatngatuḵa ḵamman nu aḵ Abraham we daḵdaḵoḻ taḵu baḵon nu da profetan Apudyus?
         Natoyda losan. Ngai anomsomḵam si long-agnu?”54 Ḵanan Jesus, “Nu saḵone mismu angidayaw si long-agḵu, naippun anun ni dayawḵu. Yaḵon
         siya angidayaw ḵan saḵon aḵ Amaḵ we ngannonyu Apudyusyu. 55 Ippun igammuyu ḵan siya. Yaḵon igammuḵ. Nu ḵanaḵe naippun igammuḵ ḵan siya, tuliyanaḵe
         isuyu. Yaḵon tuttuwae igammuḵ ya tuttuwaoḵ da ugudona. 56 Amod de layad Abraham we daḵdaḵoḻyu te ilana aḻgawe umaliyaḵ sina. Pun tuttuwae nipaila
         ḵan siya woḵ allaylayad.”57 Ḵanan da Judyu, “Daampun malimampuḻu tawonnu ḵad ngai inonae innilam aḵ Abraham?”58 Ḵanan Jesus, “Ibagaḵ ḵan diḵayu ḵatuttuwaan, sa daan Abraham miyanaḵan, inninggawaḵ.”
         59 Dingngoḻ ḵad ay da Judyu, nangaḻada'ḵ batu ta batuwonda yaḵon nantaḻu'ḵ Jesus woḵ
         lummawa si paway ni templo.
         
            
               	Da mimistulun ni lintog, nibelangda bos atta amo mapatgane tagu'tta susunuddae iyIsrael
                     te iniiggammuda lintog Moses. Naadaḻanda, ḵad dida angituttudu'tte Ugud Apudyus ya
                     da aduadu we ugalin da danaḵḵoḻda mipanggob atta imbilin Apudyus we ḵoonda ḵan adida
                     ḵoon.

               	Deuteronomy 17:6; 19:15.

               	Da Judyu ḵad, laylayusonda da iSamaria ya adidapun pione midogada ḵan dida. Pun sa
                     ḵanandae isun Jesus nin iSamaria, ang-angyagda sadi ḵan Jesus.

Sa Laḻaḵi Ye Niyanaḵe Naḵuḻap91 Anadtaddaḻan ḵad aḵ Jesus, innilana laḻaḵi ye niyanaḵe naḵuḻap. 2 Ḵanan da disipuluna ḵan siyae nangimus, “Mistulu, ngai gapun ni naḵuḻapan ni annae
         laḻaḵi? Siya ḵamman naḵabasuḻ baḵon nu da sin-abeng?”3 Ḵanan Jesus, “Daḵampun aḵ basuḻna baḵon nu da sin-abeng. Yaḵon naḵwa anna ḵan siya
         ta mipaila ḵabooḻan Apudyus we angaan atte ḵuḻapna. 4 Ḵasapuḻane ḵoon taḵu da ḵewaaḻe paḵwan ni nangibuun ḵan saḵon te sissiyae aḻgaw te
         umun-uni ḵad lumabi ya ippun inon taḵu we angwa. 5 Sa annaaḵ si lubung, saḵon silaw da tagu si lubung.”6 Imbagan ḵad Jesus sadi, tinuppaana gabu woḵ tamayona. Naabus ḵad impeḵlana'tta atan
         ni naḵuḻap. 7 Ḵanana, “Inḵa daḻ-upan bosaḻnu'tte aammosan ad Siloam.” Sa pion ni ngadane Siloam
         ḵanan, nibuun. Pun ummoy ḵad nandaḻ-up, naḵaila woḵ ummoyon.8 Innilan ḵad da daḻnigda ya da udume tagu we siya antapatapaya si awe ḵananda, “Daḵampun
         ḵamman aḵ siya inninggawe tutuḵdu sinae antapatapaya?”9 Ḵanan da udum, “Siya.”Ḵanan os da udum, “Daḵampun yaḵon iissuna.”Ḵanana, “Saḵon sadi.”10 Pun ḵananda ḵan siya, “Ḵad ngai inome naḵaila sinsadi?”11 Ḵananae summongbat, “Sa tagu we Jesus ngadanna, tinamayna gabu woḵ impeḵlana'tta ataḵ.
         Pun ḵanana ḵan saḵon, ‘Inḵa andaḻ-up atte aammosan ad Siloam.’ Ummoyaḵ ḵad nandaḻ-up,
         naḵailaaḵ.”12 Ḵananda ḵan siya, “Dinu igawna?”Ḵanana, “Naippun igammuḵ.”Sa Nanumaḻyaan Da Pharisee Atte Naḵuḻape Laḻaḵi13 Ḵingwan ḵad da tagu, inniyoyda sadi ye laḻaḵi ye ḵinaan Jesus ḵuḻapna'tta Pharisee.
         14 Te tinamay Jesus gabu ta maḵaan ḵuḻapna'tte umillongan. 15 Pun inimus da Pharisee nu ngai naḵwa ḵan siyae naḵaila. Ḵananae summongbat, “Impeḵlana'tta
         ataḵ tinamaynae gabu woḵ dinaḻ-upaḵ. Pun naḵailaaḵ.”16 Pune sadi ḵanan da udume Pharisee, “Daḵampun aḵ naḻpu ḵan Apudyus annae tagu te adinapun
         tuttuwaon lintog mipanggob si umillongan.”Ḵanan os da udum ḵan dida, “On! Yaḵon maḵaḵwa ḵamman ḵabasbassuḻan atta nakaskasdaawe
         sinyale isun ni ḵingwana?” Pune sadi, nan-asisullagida.17 Pun ḵasin da Pharisee nan-imus atte laḻaḵi woḵ ḵananda, “Ḵad nu diniyat Jesus da atam,
         ngai ḵanam si mipanggob ḵan siya?”Ḵanana, “Siya profeta.”18 Yaḵon da papangat da Judyu, sissiyae adidapun patiyone gagangaye naḵuḻap sadi ye laḻaḵi
         woḵ naḵaila. Pun ḵingwada ḵad, nangibuunda'ḵ ummoy nangayag atta sin-abeng ḵan siya.
         19 Dummatongda ḵad ḵanandae nan-imus, “Sana ḵamman abengyu we ḵananyu we nibuḵnage naḵuḻap?
         Ḵad nu siya, ngai inonae naḵaila sinsadi?”20 Ḵanan da sin-abeng, “On, tuttuwae abengni anna ya tuttuwae nibuḵnage naḵuḻap. 21 Yaḵon naippun igammuni nu ngai inonae naḵaila ya nu ngai naniyat atta atana. Imusonyu
         ḵan siya te naangsan ḵan igammunae sumongbat.” 22-23 Ḵaḵna imbagan da sin-abeng te maḵimutda'tta papangat da Judyu te nantutuḻagandae ngaimane
         angibabagga ḵanane, “Aḵ Jesus de Kristu,” adipun ogon maḵwae lumnoḵ atte sinagogan
         da Judyu.24 Inayagan os da papangat da Judyu ḵasin sadi ye laḻaḵi woḵ ḵananda ḵan siya, “Andayawḵa
         ḵan Apudyus we ibagam ḵatuttuwaan. Te igammuni ye sa sadi ye Jesus ḵabasbassuḻan.”25 Ḵananae summongbat, “Naippun igammuḵ nu ḵabasbassuḻan sadi ye tagu. Sa abuse igammuḵ,
         naḵuḻapaḵ woḵ sinsadi naḵailaaḵ.”26 Pun ḵanandae nan-imus ḵan siya, “Ngai ḵingwana ḵan siḵa? Ngai inonae naniyat atta
         atam?”27 Ḵananae summongbat, “Inabusḵu imbaga ḵan diḵayu yaḵon adiḵayupun nandongoḻ. Ḵad ngaipayu
         pion ḵasin dongngon? Pionyu ḵamman ose ambalin aḵ disipuluna?”28 Pun nan-uguugudanda sadi ye laḻaḵi woḵ ḵananda, “Siḵa osa'tta disipuluna yaḵon diḵani
         disipulun Moses. 29 Igammuni ye naḵaugud aḵ Apudyus ḵan Moses. Yaḵon aḵ Jesus ḵad, ippun igammuni si naḻpuwana.”30 Summongbat os laḻaḵi woḵ ḵanana, “Mataagaḵ ḵan diḵayu! Ippun igammuyu si naḻpuwana
         yaḵon diniyatna ataḵ! 31 Ḵad igammu taḵu we adimpun Apudyus dongngon da ḵabasbassuḻan yaḵon dongngona da angidayaw
         ḵan siya ya da angwa'tta piona. 32 Inggan ni lapun ni annae lubung, naippun paat dingngoḻ taḵu'ḵ naniyat atta atan ni
         nibuḵnage naḵuḻap. 33 Nu daḵampun aḵ naḻpu ḵan Apudyus annae tagu, ippun lamogna ḵoon.”34 Ḵananda bos ḵan siya, “Ḵabasbassuḻanḵa inggan ni niyanaḵam. Ngaipam ay diḵani tuttuduwan?”
         Pune sadi, pinaḻyawda'tte lasin ni sinagogan da Judyu.35 Dingngoḻ ḵad Jesus we pinaḻyawda laḻaḵi, ummoyna singngit woḵ indasana. Ḵanana ḵan
         siya, “Amatiḵa pagay si Abeng Di Tagu?”36 Ḵanan ni naḵuḻap, “Mistulu, ngai sanate tagu? Ibagam ḵappos ta amatiyaḵ ḵan siya.”37 Ḵanan Jesus, “Sinsadi innilam te siya annae ḵaug-uggudnu.”38 Ḵanan ni laḻaḵi, “Apu, amatiyaḵ.” Pun nanalluḵu we nandayaw ḵan Jesus.39 Ḵanan Jesus, “Ummaliyaḵ si annae lubung ta ḵuwisoḵ da tagu, ta da naḵuḻap, ḵaanoḵ
         da ḵuḻapda. Yaḵon da ḵanandae maḵaila, sissiyae naḵuḻapda.”40 Dingngoḻ da udum atta Pharisee ye adani ḵan siya woḵ ḵananda, “Ḵanam ḵammane naḵuḻap
         ḵani bos?”41 Ḵanan Jesus ḵan dida, “Nu naḵuḻap ḵayu naippun oḵyan ḵabasuḻanyu. Yaḵon sinsadi ye
         ḵananyu we maḵaila ḵani, sissiya da basuḻyu.”

Sa Mataḻgodane Antangḵon101 Pune sadi ḵanan Jesus we nangipani, “Ibagaḵ ḵan diḵayu ḵatuttuwaan, ngaimane adi lumnoḵ
         atte lewangan ni puḵuḵan da karnero yaḵon ḵumaḻab si osae maoy, sanat aḵḵawan ḵan
         tulisan. 2 Yaḵon sa angoy si lewangan, siya gattoḵe antangḵon atta karnero. 3 Buḵatan ni guwaḻda onob ni lewangan nu angoy antangḵon atta karnero. Dongngon da karnero
         gingana nu poḵawana da ngadanda ḵad ipuyutna dida'ḵ lasin. 4 Illawana ḵad da karnerona, ummun-una ya mitun-udda ḵan siya te immatunanda gingana.
         5 Adidapun mitun-ud atte ḵaili yaḵon umawidda te adidapun immatunan gingana.” 6 Sa annae pani, inug-uggud Jesus ḵan dida yaḵon adidapun maawatan piona ḵanan.7 Pun ḵanan os Jesus we nangipani, “Ibagaḵ ḵan diḵayu ḵatuttuwaan, saḵon lewangane ayon
         da karnero. 8 Losan atta ummun-una nu saḵon, aḵḵawanda ḵan tulisanda. Yaḵon adimpun da karneroḵ
         tinuttuwa dida. 9 Saḵon lewangan ḵad ngaimane angoy ḵan saḵon, matagu. Isuna karnero we maḵwae lumnoḵ
         ḵan lumawa ya umoy anggaḻab.10 “Umali aḵḵawan ta umoy an-aḵaw, pumatoy ḵan dumadail. Yaḵon ḵan saḵon, ummaliyaḵ ta
         ittaḵ da tagu si biyag aḵ inggana, sa biyage ippun angkurangana.”11 Ḵanan os Jesus, “Saḵon ambaḻu we antangḵon atta karnero. Sa ambaḻu we antangḵon ittona
         long-agna'ḵ matoy para'tta tangḵonna. 12 Sa matangdanane antangḵon, nu awad ilana'ḵ atape asu aḵ angiduḵḵus atta karnero, tenana
         dida ya umawid te daḵampun aḵ siya gattoḵe antangḵon ya sinḵuwa'tta karnero. Ḵad sa
         atape asu, iduḵḵusna doḵmaan dida ya umasbuḵda. 13 Umawid sadi ye tagu te abuse matangdanan ya adinapun biyangan da karnero. 14 Saḵon ambaḻu we antangḵon atta karnero. Igammuḵ da karneroḵ ya igammuda bos saḵon.
         15 Igammun Amaḵ saḵon ḵad igammuḵ os aḵ Amaḵ. Ḵad naḵasaganaaḵe angitod atte long-agḵu'ḵ
         matoy gapu'tta karneroḵ. 16 Awad da udume karneroḵe naippun atte annae puḵuḵan.+ Ḵasapuḻane ayagaḵ dida ta dongngonda gingaḵ. Ḵade sadi ambalinda'ḵ ossaane grupu
         ya ossaan antangḵon.17 “Gapu'tte sana ayaton Amaḵ saḵon te ittoḵ long-agḵu'ḵ matoy ta asiḵ os pauliyon. 18 Naippun paat maḵaaḻa'tte biyagḵu yaḵon sipupusuwaḵe angitod. Anna ḵabooḻaḵe angitod
         atte biyagḵu ya anna bos ḵabooḻaḵe amauli. Sa imbilin Amaḵ, ḵasapuḻane ḵooḵ.”19 Imbagan ḵad ay Jesus anna, nanggogwa bos ḵasin da Judyu gapu'tte imbagana. 20 Adu da ḵananda, “Naaḻanan ya naḻapang. Ngaipayu dongngon?”21 Yaḵon ḵanan da udum, “Daḵampun aḵ ḵaḵnat an-uugud ni maaḻanan. Lamog ḵamman ni aḻan
         diyaton da atan ni naḵuḻap?”Sa Adimpun Da Judyu Amatiyan Ḵan Jesus22 Ageled ḵad, sadi timpu we Gayagayan da Judyu we ngannonda Midatunan ni Templo ad Jerusalem.
         23 Aḵ Jesus ḵad anadtaddaḻan si Sawang Solomon atte templo. 24 Pun inaligummun da papangat da Judyu woḵ ḵananda, “Atoman os ay angisilisilibam ḵan
         siḵa? Ibabaggam ḵan diḵani nu siḵa Kristu.”25 Ḵanan Jesus, “Ginangputḵu imbaga ḵan diḵayu yaḵon adiḵayupun amati. Da ḵewaaḻe ḵooḵ
         atte ḵaḻabbongan Amaḵ, dida anaḵdoḻ nu ngaiyaḵ. 26 Yaḵon adiḵayupun amati te adiḵayupun nidoga'tta karneroḵ. 27 Te da karneroḵ dongngonda gingaḵ. Ḵad igammuḵ dida ya tun-udonda saḵon. 28 Ittoḵ ḵan dida biyag aḵ inggana ta adidapun misina ḵan Apudyus aḵ inggana ya naippun
         paat maḵapuḻos ḵan dida ḵan saḵon. 29 Aḵ Amaḵ we nangitod ḵan dida ḵan saḵon, siya ḵangatuwan atta losan. Pun naippun ḵallamog
         maḵapuḻos ḵan dida ḵan Amaḵ. 30 Saḵon ya aḵ Amaḵ, ossaan ḵani.”31 Pune sadi, nangaḻa ḵasin da Judyu'ḵ batu ta batuwonda'ḵ Jesus inggana'ḵ matoy. 32 Yaḵon ḵanan Jesus, “Impailaḵ da adu we ambaḻu ḵan diḵayu we impaḵwan Amaḵ. Ngai'tta
         anna gapunae batuwonaḵ?”33 Ḵanan da Judyu we summongbat, “Daḵampun atta ambaḻu we ḵingwam amatuwanni ḵan siḵa
         nu adi sa nangiyisuwam si long-agnu ḵan Apudyus te taguḵae abus ya nambalinom long-agnu'ḵ
         Apudyus.”34 Ḵanan Jesus, “Daḵampun ḵamman aḵ sa nigili si lintogyu, ‘Imbagaḵe Apudyus ḵayu?’+35 Nu ngannon Apudyus dida'ḵ Apudyus, ngai naḻpuwan ni Ugud Apudyus we ippun ambaliwana'ḵ
         inggana? 36 Ngaipayu ḵanan ḵan saḵone intotoḵḵon ni Ama ya imbuunna si annae lubung, ‘Nan-ugud
         ḵayu'ḵ lawweng ḵan Apudyus,’ te sa imbagaḵ, ‘Saḵon Abeng Apudyus’? 37 Nu adiḵ ḵoon da ḵewaaḻ Amaḵ, adiyu saḵon patiyon. 38 Yaḵon nu ḵooḵ dida, taḵon ay nu adiyu saḵon patiyon, patiyonyu oḵyan da ḵooḵ ta igammuwonyu
         ya maawatanyu we sa Ama awad ḵan saḵon ya awadaḵ os ḵan siya.”39 Pun pinadasda ḵasin doḵmaan aḵ Jesus yaḵon adidapun te nallibas ḵan dida. 40 Pune sadi, dummoḻmang ḵasin aḵ Jesus atte tawwang Jordan si lugar we nambonyagan John
         atte awe woḵ inninggaw sina. 41 Adu da tagu we umoy ḵan siya. Ḵananda, “Naippun ḵingwan John aḵ nakaskasdaawe sinyal
         yaḵon tuttuwa da losane imbagana si mipanggob ḵan siya.” 42 Pun adu da namati ḵan Jesus sidi.
         
            
               	Sa pion Jesus ḵanan si udume karneroḵe naippun atte annae verse, da Gentil.

               	Psalm 82:6.

Sa Ummuliyan Lazarus111 Inninggaw laḻaḵi ye nasaḵite nangngadan aḵ Lazarus ad Bethany ye ilin da Mary ḵan
         Martha we sunudna. 2 Aḵ Mary ḵad, siya nangisig atte bangbanglu we lana'tte suḵin Jesus woḵ pinunasana
         bos si buuḵna.+3 Gapu ḵad ta nasaḵit aḵ Lazarus, nangibuun da ansunud aḵ umoy angibaga ḵan Jesus ḵanane,
         “Apu, nasaḵit ay-ayatome buḻbuḻunnu.”4 Dingngoḻ ḵad Jesus ḵanana, “Sa sanate saḵit, daḵampun aḵ miḵatoy yaḵon ambanag si
         midayawan Apudyus ta sa Abeng Apudyus midayaw gapu'tte sanat.”5 Aḵ Jesus ḵad, ay-ayatona da ansusunude da Martha, Mary ya aḵ Lazarus. 6 Pun dingngoḻna ḵade nasaḵit aḵ Lazarus, inninggaw aḵ duwan aḻgaw si ili ye inninggawana.
         7 Pun naḻaḵpus ḵad duwan aḻgaw, ḵanana'tta disipuluna, “Intaḵu mipauli'tte probinsiya'd
         Judea.”8 Ḵanan da disipuluna, “Mistulu, singsington da Judyu amatuwanda ḵan siḵa, ngaipaḵa
         bos umoy?”9 Ḵanan Jesus, “Daḵampun ḵamman aḵ nasawaḻan aḵ duwae oras sin-aḻgaw? Nu anaddaḻan tagu
         si aḻgaw, adipun misaballut te ampadda. 10 Yaḵon nu labi anaddaḻanan ni tagu, misaballut te anggiḵbot.”11 Ginangputna ḵad imbaga da sana ḵanana, “Aḵ Lazarus we buḻbuḻun taḵu nasuyop yaḵon
         iyyaḵ bangonon.”12 Ḵanan da disipuluna, “Apu, nu nasuyop aḵ Lazarus, malin-awaan.” 13 Sa pion Jesus ḵanan, natoy. Yaḵon ḵananpun da disipulu nu tuttuwae nasuyop.14 Pune sadi, ḵanan Jesus we nangipaḵaawat, “Natoy aḵ Lazarus 15 ya gapu ḵan diḵayu allaylayadaḵ te naidaḵpun sidi ta amati ḵayu. Yaḵon intaḵu ḵan
         siya.”16 Ḵanan Thomas we ngannonda Ḵapil atta buḻunnae disipulu, “Intaḵu ta maḵaḵatoy taḵu
         ḵan Jesus.”17 Dummatongda ḵad ad Bethany, inigammun Jesus we opat aḻgaw naḻaḵpus si nilibonan Lazarus.
         18 Ad Bethany adani'd Jerusalem, sa bootna umoye taddaḻanon ni osa si adipun masin-orasan.
         19 Pun adu da Judyu we ummoy nalliwliwa ḵan da Mary ḵan Martha mipanggob si sunudda.20 Dingngoḻ ḵad Martha we annate umali'ḵ Jesus, lummawa woḵ ummoyna inabot. Yaḵon aḵ
         Mary, inninggaw atte boḻoyda. 21 Ḵanan Martha ḵan Jesus, “Apu, nu inninggawḵa sina, adipun oḵyan sunudḵu natoy. 22 Yaḵon taḵon ay sinsadi, igammuḵe itton Apudyus da ngaimane ḵodawom ḵan siya.”23 Ḵanan Jesus, “Umuli'ḵ sunudnu.”24 Ḵanan Martha, “Igammuḵe umuli'tte umuliyan da natoy si anungus ni aḻgaw.”25 Ḵanan Jesus, “Saḵon anagu ḵasin atta natoy ya angitod atte biyag aḵ inggana. Ḵad ngaimane
         amati ḵan saḵon, taḵon ay nu matoy, matagu'ḵ inggana. 26 Ḵad ngaimane matagu ya amati ḵan saḵon, adipun paat matoy.+ Patiyom ḵamman anna?”27 Ḵanan Martha, “On Apu, amatiyaḵe siḵa Kristu we Abeng Apudyus we umali si annae lubung.”28 Imbagan ḵad Martha sana, nipauli'ḵ ḵuwada woḵ inayagana'ḵ sunudnae Mary, ḵananae nangiyagapaap,
         “Awad aḵ Mistulu we paayagna siḵa.” 29 Dingngoḻna ḵad ay, natanaḵdog woḵ ummoy niyabot ḵan siya. 30 Te aḵ Jesus ḵad, daampun miduum atte ili yaḵon sissiya si nangabotan Martha. 31 Da Judyu we inninggaw ḵan Mary si boḻoye nalliwliwa ḵan siya, innilada ḵade natanaḵdog
         woḵ lummawa, tinun-udda te ḵanandapun nu umoy umibil si libon.32 Dummatong ḵad aḵ Mary si igaw Jesus, nanalluḵu si sinagungna woḵ ḵanana, “Apu, nu
         inninggawḵa sina, adipun oḵyan sunudḵu natoy.”33 Innilan ḵad Jesus we umibiibil aḵ Mary ya da Judyu we nibuḻun ḵan siya, amo nasuḻsuḻdung,
         34 woḵ ḵanana, “Dinu nangilibonanyu?”Ḵananda, “Apu, awwaynu ta inḵa ilan.”35 Ummibil aḵ Jesus. 36 Pun ḵanan da Judyu, “Ilanyu ḵad, ay-ayatona pagay aḵ Lazarus.”37 Yaḵon ḵanan da udum, “Daḵampun ḵamman aḵ siya naniyat atta atan ni naḵuḻap ḵad ngaipana
         adi ḵinaan saḵit Lazarus ta adi oḵyan natoy?”38 Pun nasuḻsuḻdung os aḵ Jesus woḵ ummoy si libone liyange batu onobna. 39 Ḵanan Jesus, “Ḵaanonyu sanate batu.”Ḵanan Martha we sunud Lazarus, “Apu! Ambuyuḵ te ḵapat aḻgawnae nilibon.”40 Ḵanan Jesus, “Adiḵpun ḵamman imbagae nu amatiḵa, ilam madayawan Apudyus?” 41 Pune sadi, ḵinaanda batu. Ḵanan Jesus we nantangad, “Ama, anggappiyaaḵ ḵan siḵa te
         dingngoḻnu saḵon. 42 Inigammuḵe pasige dongngom saḵon yaḵon ibagaḵ sana mipagapu'tta annae tagu we ataḵtaḵdog
         ta amatidae siḵa nangibuun ḵan saḵon.”43 Inabusna ḵad imbaga anna, indangsoḻna ḵanane nampoḵaw, “Lazarus, tumoḵwaḻḵa!” 44 Pun tummoḵwaḻ aḵ Lazarus we nabadabadan da imana ya da suḵina si sinnun ya nabusdung
         uḻuna si sinnun. Ḵanan Jesus, “Uḵasanyu badabadna ta anaddaḻan.”Sa Inondae Angongat Ḵan Jesus(Mat. 26:1-5; Mrk. 14:1-2; Luk. 22:1-2)45 Pun adu'tta Judyu da naḵaoy ḵan da Mary, innilada ḵad ḵingwan Jesus, namatida ḵan
         siya. 46 Yaḵon da udum, ummoyda'tta Pharisee woḵ imbagada ḵingwan Jesus.47 Pun da papangat da papadi ya da Pharisee, impaayagda da ḵuḵunsisaḻ+ woḵ ḵananda, “Ngai ḵoon taḵu? Te adu da ḵingwan ni annae tagu we nakaskasdaawe sinyal.
         48 Te nu ipayam taḵu ya ḵooḵoona, losan da tagu amati ḵan siya. Ḵad umali da iRome we
         angipangat ḵan ditaḵu ya dadailonda templo ya sa ili taḵu.”49 Yaḵon sa osa ḵan didae aḵ Caiaphas we ḵangatuwane padi'tte sadi ye tawon, ḵanana'tta
         udum, “Naippun pulus igammuyu. 50 Adiyupun os ay maawatane unnoyna oḵyan ossaan aḵ matoy para'tta tagu ta adi da losane
         umili matoy?” 51 Adinapun imbaga sana si ḵasomsomḵana yaḵon gapu ta siya ḵangatuwane padi'tte sadi
         ye tawon, impadtunae ḵasapuḻane matoy aḵ Jesus ta matagu da losane ḵailiyanae Judyu.
         52 Ḵad daḵampun aḵ abus da ḵailiyana yaḵon andaḵdaḵngona da abeng Apudyus we naas-asipaḻaḵ
         atta nansabasabali ye ili ta da losane abeng Apudyus Judyu man ḵan Gentil an-ossaanda.
         53 Pun inggan ni sadi ye aḻgaw, namplanu da papangat da Judyu nu ngai inondae angongat
         ḵan Jesus.54 Pun adipun ogon aḵ Jesus umoy ampaila'tte maḻamaḻang atta Judyu yaḵon ummoy atte ili'd
         Ephraim we adani si bumbummaaw. Naḵaigaw sidi atta disipuluna.55 Madam-an ḵad de Gayagayan da Judyu we ngannonda Nallausan, summang-at da adu we tagu'd
         Jerusalem we naḻpu'tta probinsiya ta umoyda papoḻḵason da long-agda si daan misaḻad
         gayagaya. 56 Singsingngitda'ḵ Jesus woḵ ḵanan da ataḵtaḵdog atte paway ni templo we nan-asiimus,
         “Ngai ḵasomsomḵanyu? Adipun ḵamman umali maḵagayagaya'ḵ Jesus?” 57 Imbilin da papangat da papadi ya da Pharisee ye nu ngai angigammu si igaw Jesus ipaigammuda
         oḵyan ḵan dida ta padoḵmada.
         
            
               	John 12:1-8.

               	Sa pion ni matoy ḵanan atte annae verse, sa ḵatoy ni ispiritun ni tagu we misina'ḵ
                     inggana ḵan Apudyus.

               	Sa de Greek, da ḵuḵunsisaḻ ngannonda Sanhedrin. Sana isun ni korti ye andaḵdaḵngan
                     da papangat da papadi, da papangat da Judyu ya da mimistulun ni lintog ta dida anḵuwis.

Sa Nangisigan Mary Atte Bangbanglu(Mat. 26:6-13; Mrk. 14:3-9)121 Anna ḵad onom aḻgaw ya asiyot Gayagayan da Judyu we ngannonda Nallausan, ummoy da
         Jesus ad Bethany ye sa ilin Lazarus we tinagun Jesus. 2 Pun minangilida dida woḵ nallusnu'ḵ Martha. Aḵ Lazarus ḵad, nidoga ḵan da Jesus atte
         ḵaḵaḵḵanan.3 Nangwa ḵad aḵ Mary, innaḻana gogwan di litro we napan-ige nard we sa ampatopatoge
         bangbanglu. Ḵingwana ḵad, inisigna'tta suḵin Jesus woḵ pinunasana'tte buuḵna. Pun
         nangalliwoḵ banguna si boḻoy.4 Yaḵon aḵ Judas Iscariot we osa'tta disipulun Jesus we siya angituyuḵ ḵan siya 5 ḵanana, “Ngaipa adi ningina annae bangbanglu'ḵ tuḻun gasute palata ta maatod atta
         ḵapus?” 6 Yaḵon inugudna ḵatti ye daḵampun aḵ gapu ta madagu'tta ḵapus nu adi gapu ta aḵḵawan.
         Te siya nangdon si pilaḵda ḵad dam-on angaḻa si nauppun.7 Pun ḵanan Jesus, “Sinnamaḻna te inggagappotna sanate bangbanglu'ḵ para si aḻgawe milibonaḵ.
         8 Ḵad da ḵapus, pasigda anna ḵan diḵayu yaḵon saḵon ḵad, daḵampun aḵ pasigaḵ anna ḵan
         diḵayu.”Sa Nantutuḻagan Da Judyu We Angongat Ḵan Lazarus9 Dingngoḻ ḵad da aduadu we Judyu we dummatong aḵ Jesus ad Bethany, ummoyda sidi. Yaḵon
         daḵampune abus aḵ Jesus aḵ umoyda ilan nu adi pionda bos umoy ilan aḵ Lazarus we tinagun
         Jesus. 10 Nangwa ḵad da papangat da papadi, nantutuḻagandae gongaton os aḵ Lazarus. 11 Te adu da Judyu we summina ḵan dida woḵ namatida ḵan Jesus mipagapu ḵan Lazarus we
         tinagun Jesus.Sa Nanaydayawanda Ḵan Jesus Ad Jerusalem(Mat. 21:1-11; Mrk. 11:1-11; Luk. 19:28-40)12 Mabigat ḵad, dingngoḻ da amoamode nandatdatong atte gayagaya'd Jerusalem we annat
         aḵ Jesus si daḻan. 13 Ḵingwada ḵad, nangaḻada'tta baing+ woḵ lummawada ta umoyda aboton. Ḵanandae nanugtug-uy, “Madaydayaw aḵ Apudyus! Madaydayaw
         oḵyan umali ye imbuun Apudyus we Ari taḵu we ganaḵ Israel!”+14 Aḵ Jesus ḵad, impaidatongna ubbun ni donkey woḵ angabayuwana te ḵanan ni nigili si
         Ugud Apudyus,15 “Diḵayu we tagu'd Jerusalem,+ adi ḵayu maḵimut te annaeumali Ariyu we nangabayu'tte ubbun ni donkey.”+16 Adimpun da disipulun Jesus naawatan da sadi ye naḵwa. Yaḵon nipauli ḵad aḵ Jesus ta
         midayaw ad langit, inḵagasmoḵdae da naḵwa ḵan siya dida da nituttuwaan ni nigili'tte
         Ugud Apudyus.17 Da amode tagu we inninggaw ḵan Jesus we nangila si namaḻawaana ḵan Lazarus atte libonna
         woḵ tinaguna, tinaḵdoḻanda. 18 Sadi gapunae adu da tagu we ummoy niyabot ḵan siya te nandinongoḻe siya nangwa'tta
         annae nakaskasdaawe sinyal. 19 Pun ḵanan da Pharisee, “Ilanyu ḵad, ippun botlon taḵu te siya unudon da losane tagu
         si lubung.”Da Gentil Pionda Ilan Aḵ Jesus20 Inninggaw os da udume Gentil we ummoy nandayaw ḵan Apudyus atte gayagaya'd Jerusalem.
         21 Ummoyda ḵan Philip we iBethsaida we osae ili'tte probinsiya'd Galilee woḵ ḵananda,
         “Apu, pionni ye ilan aḵ Jesus.” 22 Ummoy Philip imbaga ḵan Andrew woḵ ummoydae duwa imbaga ḵan Jesus.23 Ḵanan Jesus, “Saḵone Abeng Di Tagu, dummatong timpu we midayawaḵ. 24 Ibagaḵ ḵan diḵayu ḵatuttuwaan, sa ossaane buḵoḻ nu adi maottag si luta ya matoy, umoossaan.
         Yaḵon nu matoy, amunga'ḵ adu. 25 Ngaimane angayat atte biyagna, taḻaḵona. Yaḵon ngaimane anasanga si biyagna si annae
         lubung, matagu'ḵ inggana. 26 Ngaimane anserbi ḵan saḵon, ḵasapuḻane tun-udonaḵ ya dinumane inggawaḵ, siya bos inggawan
         ni sammiluḵ. Ngaimane anserbi ḵan saḵon, dayawon Amaḵ.”Sa Nangipaigammuwan Jesus Si Matoyana27 Pinagatupan Jesus woḵ ḵanana, “Sinsadi, an-aalimuunaḵ. Ngai nin ay ibagaḵ? Ama, iligsiyaḵ
         sinsadi ye oras. Naid te siya ummaliyaḵ ḵasapuḻane ampaḵaḻamaḵ sinsadi ye oras.” 28 Pun ḵanana ḵan Apudyus, “Ama, ipailam ḵinadayawnu.”Pun inninggaw gingae naḻpu'd langite ḵanana, “Impailaḵ ḵinadayawḵu ḵad asiḵ os ipaila
         ḵasin.”29 Dingngoḻ os da aduadu we tagu we sisiḵad de gingae naḻpu'd langit woḵ ḵanandae ḵummiduḻ.
         Ḵanan os da udum, “Naḵaugud osan anghel ḵan siya.”30 Pun ḵanan os Jesus ḵan dida, “Sa gingae dingngoḻyu, bumaḻuwanyu, daḵampun aḵ bumaḻuwaḵ.
         31 Sinsadi ḵuwison Apudyus da tagu si annae lubung ya sinsadi aḵ Satan we pangat da tagu
         we adipun amati, maabaḵ. 32 Yaḵon nu mipangatuwaḵ atte annae luta, paadaniyoḵ da losane tagu ḵan saḵon.” 33 Imbagana ḵaḵna ta ipailana inonae matoy.34 Pun ḵanan da amode tagu, “Sa igammuni'tte lintog taḵu, aḵ Kristu matagu'ḵ inggana.
         Pun ngai inonae ḵaname ḵasapuḻane mipangatu Abeng Di Tagu? Ngai ḵad ain annae Abeng
         Di Tagu?”35 Ḵanan Jesus we nangipani, “Sin-aḵitan inggawan ni silaw ḵan diḵayu. Pun ummanyu we
         anaddaḻan si annaan ni silaw ḵan diḵayu ta adi ḵayu magiḵbotan. Te sa anoḻwap, ippun
         igammuna'tte ḵapnona. 36 Sa annaan ni silaw ḵan diḵayu, amati ḵayu atte silaw ta ambalin ḵayu'ḵ tagun ni silaw.”
         Naabus ḵade imbagan Jesus anna, tinenana dida woḵ adipun ogon nampappaila.Sa Adimpun Da Judyu Amatiyan Ḵan Jesus37 Taḵon ay nu adu da nakaskasdaawe sinyale impailan Jesus ḵan dida, sissiyae adidapun
         amati ḵan siya, 38 ta mituttuwa imbagan Profeta Isaiah we ḵanana,“Apu, ngai namati'tta imbagani?Ḵad ngai nangipail-an Apu si ḵabooḻana?”+39 Sa gapunae adidapun namati, ḵanan os Profeta Isaiah,40 “Ḵinuḻap Apudyus didaya tummungitong da pusudata adida maḵaimatun ḵan maawatanya ansagungda ḵan saḵon ta pakawanoḵ dida.”+41 Imbagan Profeta Isaiah da anna te innilana ḵinadayaw Jesus woḵ inugudna bos mipanggob
         ḵan siya.42 Yaḵon taḵon ay nu ḵatti, namati da adu we papangat da Judyu ḵan Jesus. Yaḵon insilibda
         te maḵimutda'tta Pharisee. Ta adida mapaḻyaw atte sinagoga. 43 Te pipionda anayawan da tagu ḵan dida nu sa anayawan Apudyus ḵan dida.Sa Anguwisan Jesus Atte Lubung44 Ḵanan Jesus we nangidangsoḻ, “Ngaimane amati ḵan saḵon, daḵampun aḵ abusaḵ aḵ patiyona
         yaḵon patiyona bos nangibuun ḵan saḵon. 45 Ḵad ngaimane nangila ḵan saḵon, innilana bos nangibuun ḵan saḵon. 46 Ummaliyaḵ atte annae lubung aḵ isun di silaw ta ngaimane amati ḵan saḵon, adidapun
         iinggaw atte giḵbot.47 “Ḵad ngaimane angngoḻ atta ugudḵu ya adinapun tuttuwaon, adiḵpun ḵuwison te daḵampun
         aḵ ummaliyaḵ ta ḵuwisoḵ lubung yaḵon ummaliyaḵ ta taguwoḵ. 48 Sa angidiyan ḵan saḵon ya adipun anuttuwa'tte ugudḵu awad de anguwis. Sa inugudḵu
         siya anguwis ḵan siya si anungus ni aḻgaw. 49 Te daḵampun aḵ nan-ugudaḵ aḵ naḻpu si ḵaḻabbongaḵ yaḵon aḵ Amaḵ we nangibuun ḵan saḵon,
         imbilinna nu ngai da ibagaḵ ḵan ugudoḵ. 50 Ḵad da igammuḵe imbilinna, siya angitod si biyag aḵ inggana. Pun da ibagaḵ, siya da
         paibagan Amaḵ.”
         
            
               	Daḵampun aḵ tuttuwae iyug nu adi osae kalasin di ḵayu si ilin da Judyu we isunan tubun
                     di iyug tubuna. Sana dam-on da Judyu iyyap-ap si ḵaḻsae ayon Jesus si nillumnoḵana'd
                     Jerusalem ya iwwaswassiwas os da udume tagu si lummausana ta ipailadae daydayawonda.

               	Psalm 118:25-26.

               	Zion osae ngadanna'd Jerusalem.

               	Isaiah 62:11; Zechariah 9:9 Sa ugalin da ari si awe, nu angabayu da papangat atta
                     ḵabayu we umoy umadani si ili, aaddi ye umoyda maḵagubat. Yaḵon nu angabayuda'tta
                     donkey we umoy umadani si ili, uḻnus panggobda.

               	Maḵwae maila anna'tte Isaiah 53:1.

               	Isaiah 6:10.

Sa Namaḻbaḻan Jesus Atta Suḵin Da Disipuluna131 Madam-an ḵad Gayagayan da Judyu we ngannonda Nallausan, iniiggammun Jesus we dummatong
         timpu we tenana lubung ya mipauli ḵan Amana. Gapu'tte ayatna'tta taguna si lubung,
         ay-ayatona dida inggana'ḵ anungus.2 Angan ḵad da Jesus si sadi ye labi, impaspasmoḵ Satan ḵan Judas Iscariot we abeng
         Simon we ituyuḵna'ḵ Jesus. 3 Yaḵon inigammun Jesus we impuḻang Amana ḵan siya da losan ya inigammuna bose naḻpu
         ḵan Apudyus ḵad mipauli bos ḵan siya.4 Pun summiḵad aḵ Jesus woḵ ḵinaanna taḵḵop ni silupna. Naabus ḵad, innaḻana tuwalya
         woḵ nanḵainna. 5 Pun imbuḵbuḵna danum si palanggan woḵ insaḻadnae amaḻbaḻ atta suḵin da disipuluna
         ya pinunasana si tuwalyae nanḵainna.6 Niduum ḵad ḵan Simon Peter, ḵanan Peter ḵan siya, “Apu, baḻbaḻam ḵamman da suḵiḵ?”7 Summongbat aḵ Jesus woḵ ḵanana, “Da annae ḵooḵ sinsadi adimpun maawatan yaḵon asim
         maawatan aḵ uni.”8 Ḵanan Peter, “Adim paat baḻbaḻan da suḵiḵ.”Ḵanan os Jesus we summongbat, “Nu adiḵ baḻbaḻan da suḵim, adiḵapun midoga ḵan saḵon.”9 Ḵanan Simon Peter, “Nu ḵaḵnat Apu, daḵampun aḵ abus da suḵiḵ aḵ baḻbaḻam yaḵon idogam
         os da imaḵ ya sa uḻuḵ.”10 Ḵanan Jesus ḵan siya, “Sa tagu we nan-amos, adipun ḵasapuḻane ambaḻbaḻ te ampoḻḵas
         long-agna. Abus da suḵina'ḵ ḵasapuḻane mabaḻbaḻan. Ampoḻḵas ḵayu yaḵon daḵampun aḵ
         losan ḵayu.” 11 Te iniiggammuna angituyuḵ ḵan siya. Sadi gapunae ḵanana, “Daḵampun aḵ losan ḵayu ampoḻḵas.”12 Inabusna ḵad binaḻbaḻan da suḵida, inniggana taḵḵop ni silupna woḵ nipauli si igawna.
         Ḵanana ḵan dida, “Igammuyu ḵamman ḵingwaḵ ḵan diḵayu? 13 Ngannonyu saḵon Mistulu ya Apu ḵad tuttuwa sanate imbagayu. 14 Pun nu saḵone Apuyu ḵan Mistuluyu namaḻbaḻ atta suḵiyu, ḵasapuḻane an-asibaḻbaḻ ḵayu.
         15 Ḵingwaḵ anna ta awad ampaniyanyu. Ta ḵoonyu oḵyan os da ḵingwaḵ ḵan diḵayu. 16 Ibagaḵ ḵan diḵayu ḵatuttuwaan, naippun sammilu'ḵ nangatngatu nu sa apuna. Ḵad naippun
         mibuun aḵ nangatngatu nu sa nangibuun ḵan siya. 17 Nu igammuyu da anna, pian ḵayu nu ḵoonyu dida.18 “Daḵampun aḵ ugudoḵe diḵayu losan te igammuḵ da piniliḵ. Yaḵon ḵasapuḻane mituttuwa
         Ugud Apudyus we ḵanana, ‘Sa ḵaubungḵu, siya angituyuḵ ḵan saḵon.’+19 Ibagaḵ ḵan diḵayu sinsadi si daanna maḵwaan ta maḵwa ḵad, amati ḵayu we saḵon. 20 Ibagaḵ ḵan diḵayu ḵatuttuwaan, ngaimane angawat atta ibuunḵu, saḵon awatona. Ḵad sa
         angawat ḵan saḵon, awatona bos nangibuun ḵan saḵon.”Sa Nangipaigammuwan Jesus Atte Angituyuḵ Ḵan Siya(Mat. 26:20-25; Mrk. 14:17-21; Luk. 22:21-23)21 Inabus ḵad Jesus imbaga da anna, an-aalimuun woḵ panoḵnoḵana'tta disipuluna ḵanane,
         “Ibagaḵ ḵan diḵayu ḵatuttuwaan, osa ḵan diḵayu angituyuḵ ḵan saḵon.” 22 Nan-asitollong da disipuluna te naippun igammuda nu ngai ḵan dida. 23 Sa osa'tta disipulu we ay-ayatona, ansasaḻay si daḻnigna. 24 Pun sininyasan Simon Peter ta imusona ḵan Jesus nu ngai ḵan dida inugudna.25 Pun nansaḻay sadi ye disipulu ḵan Jesus woḵ ḵanana, “Apu, ngai ḵan diḵani angituyuḵ
         ḵan siḵa?”26 Ḵanan Jesus, “Sa angittaḵ atte isawsawḵu we tinapay, siya.” Pun insawsawna ḵad innatodna
         ḵan Judas Iscariot we abeng Simon. 27 Innaḻan ḵad ay Judas tinapay, nillumnoḵ aḵ Satan ḵan siya.Pun ḵanan Jesus ḵan siya, “Angganasome angwa si piom ḵoon.” 28 Naippun nangigammu'tta inggaw atte lamisaan nu ngaipana imbaga sadi ḵan siya. 29 Gapu ta aḵ Judas nangdon si pilaḵda, ḵanampun da udum nu imbagan Jesus we umoy ngumina'tta
         masapuḻda si gayagaya baḵon nu angitod atte pilaḵ atta ḵapus. 30 Innaḻan ḵad ay Judas tinapay, nampiwot. Labi sadi.Sa Baru We Bilin31 Nalismud ḵad aḵ Judas, ḵanan Jesus, “Sinsadi midayaw Abeng Di Tagu ya mipagapu ḵan
         siya midayaw aḵ Apudyus. 32 Ḵad nu midayaw aḵ Apudyus mipagapu ḵan siya, idayaw os Apudyus we mismu ya idayawnae
         dagus.33 “Aabengḵu, sin-aḵitan inggawaḵ ḵan diḵayu. Ḵad singtonyu saḵon ya sa imbagaḵ atta
         Judyu, sinsadi annae ibagaḵ ḵan diḵayu we sa annae ayaḵ, adiḵayupun maḵaali. 34 Ittoḵ ḵan diḵayu baru we bilin. Ḵasapuḻane an-asiayat ḵayu we isun ni an-aayatḵu ḵan
         diḵayu. 35 Siya angigammuwan da losane tagu we disipuluḵ diḵayu nu an-asiayat ḵayu.”Sa Nangibag-an Jesus Si Amuḵlitan Peter Ḵan Siya(Mat. 26:31-35; Mrk. 14:27-31; Luk. 22:31-34)36 Ḵanan Simon Peter ḵan siya, “Apu, dinu ayam?” Ḵanan Jesus we summongbat, “Sa ayaḵ,
         adipun maḵwae mitun-udḵa sinsadi yaḵon asiḵa umun-unud.”37 Ḵanan Peter ḵan siya, “Apu, ngaipa adi maḵwae mitun-udaḵ sinsadi? Ittoḵ long-agḵu'ḵ
         matoy gapu ḵan siḵa.”38 Ḵanan Jesus we summongbat, “Tuttuwa ḵammane ittom long-agnu'ḵ matoy gapu ḵan saḵon?
         Ibagaḵ ḵan siḵa ḵatuttuwaan, daampun anullaḵuḵ ḵawitan, amiḵluwom saḵon puḵlitan.”
         
            
               	Psalm 41:9.

Sa Daḻane Umoy Ḵan Apudyus We Ama141 Ḵanan Jesus atta disipuluna, “Adi ḵayu ambimbinsaw, amati ḵayu ḵan Apudyus ya amati
         ḵayu bos ḵan saḵon. 2 Aduadu maigawan atte boḻoy Amaḵ. Ḵad iyyaḵ isagana da inggawanyu. Ḵad nu daḵampun
         aḵ tuttuwa, ibagaḵ ḵamman ḵan diḵayu we iyyaḵ angisagana'ḵ inggawanyu? 3 Ḵad nu iyyaḵ isagana inggawanyu, mipauliyaḵ ḵasin ta aḻaḵ diḵayu ta sa igawḵu siya
         bos inggawanyu. 4 Ḵad igammuwonyu daḻane umoy si ayaḵ.”5 Ḵanan Thomas, “Apu, naippun igammuni nu dinu ayam. Ḵad ngai inonni ye angigammu'tte
         daḻan?”6 Ḵanan Jesus, “Saḵon daḻan, ḵatuttuwaan ḵan biyag. Naippun maḵaoy ḵan Amaḵ nu adi angoy
         ḵan saḵon. 7 Nu inigammuyu saḵon, inigammuyu oḵyan os aḵ Amaḵ. Inggana sinsadi, igammuyu'ḵ Amaḵ
         ya innilayu bos.”8 Ḵanan Philip, “Apu, ipailam ud ḵan diḵani'ḵ Amam ta mat-op ḵani.”9 Ḵanan Jesus, “Nabayage inninggawaḵ ḵan diḵayu ḵad daannupun os ay igammuwon saḵon,
         Philip? Ngaimane nangila ḵan saḵon, innilada bos aḵ Amaḵ. Ḵad ngaipam ḵanane ipailam
         ud ḵan diḵani'ḵ Amam? 10 Adimpun ḵamman patiyone awadaḵ ḵan Amaḵ ya awad aḵ Amaḵ ḵan saḵon? Sa imbagaḵ ḵan
         diḵayu, daḵampun aḵ ugudoḵ si ḵuwaḵe ḵaḻabbongan yaḵon sa Ama we iinggaw ḵan saḵon,
         ḵoona da ḵewaaḻna. 11 Pun patiyonyu we awadaḵ ḵan Amaḵ ya awad aḵ Amaḵ ḵan saḵon. Nu adiyupun patiyon imbagaḵ,
         patiyonyu oḵyan gapu'tta ḵingwaḵe nakaskasdaaw.12 “Ibagaḵ ḵan diḵayu ḵatuttuwaan, ngaimane amati ḵan saḵon, ḵoona bos da ḵingwaḵ. Ḵad
         daḵdaḵoḻ da ḵoona nu da ḵingwaḵ te iyyaḵ ḵan Amaḵ. 13 Ḵad ngaimane ḵodawonyu mipagapu'tte ḵaḻabbongaḵ,+ ḵooḵ ta midayaw Ama mipagapu'tte Abeng. 14 Nu ḵodawonyu da ngaimane mipagapu'tte ḵaḻabbongaḵ, ḵooḵ.”Sa Inkarin Jesus We Ibuunna15 Pinagatupan Jesus woḵ ḵanana'tta disipuluna, “Nu ayatonyu saḵon, tuttuwaonyu da bilinḵu.
         16 Ḵad ḵodawoḵ ḵan Amaḵ ta angibuun aḵ Bumadang ḵan diḵayu. Siya Ispiritu Santu we inggaw
         ḵan diḵayu'ḵ inggana. 17 Siya Ispiritu Santu we angituttudu ḵan diḵayu si ḵatuttuwaan mipanggob ḵan Apudyus.
         Da tagu we adipun amati ḵan saḵon, adidapun awaton te adidapun igammu ya immatunan.
         Yaḵon ḵan diḵayu, igammuyu te awad ḵan diḵayu ya iinggaw ḵan diḵayu.18 “Adiḵpun diḵayu tenane isun di ulila te mipauliyaḵ ḵan diḵayu. 19 Sin-aḵitan ya da tagu we adipun amati naippun ogon ilanda ḵan saḵon yaḵon diḵayu asiyu
         ilan saḵon. Te mataguwaḵ ḵasin ya matagu ḵayu bos. 20 Sa sadi ye aḻgaw, igammuwonyu we awadaḵ ḵan Amaḵ ya awad ḵayu ḵan saḵon ya awadaḵ
         ḵan diḵayu. 21 Ngaimane amopotpot ḵan anuttuwa'tta bilinḵu, siya angayat ḵan saḵon. Ḵad sa angayat
         ḵan saḵon, ayaton Amaḵ ya ayatoḵ os ya ipaigammuḵ ḵan siya mipanggob ḵan saḵon.”22 Ḵanan Judas we daḵampun ḵan Judas Iscariot, “Apu, ngaipa abus ḵani'ḵ angipaigammuwam
         si mipanggob ḵan siḵa ya adimpun atta tagu'tte lubung?”23 Ḵanan Jesus we summongbat, “Sa angayat ḵan saḵon tuttuwaona ugudḵu ya ayaton Amaḵ.
         Ḵad saḵon ya aḵ Amaḵ umali ḵani ya iinggaw ḵani ḵan siya. 24 Sa adipun angayat ḵan saḵon, adinapun tuttuwaon ugudḵu. Ḵad sa ugudḵu we dongngonyu,
         daḵampun aḵ naḻpu ḵan saḵon yaḵon naḻpu ḵan Amaḵ we nangibuun ḵan saḵon.25 “Imbagaḵ da sana si sissiyaaḵ ḵan diḵayu. 26 Yaḵon sa bumadange ibuun Amaḵ, siya Ispiritu Santu we angiyugud ḵan saḵon. Ituttuduna
         ḵan diḵayu da losan ya paiḵagasmoḵna ḵan diḵayu da losane imbagaḵ.27 “Tenaḵ ḵan diḵayu lin-awa ya sa lin-awaḵ ittoḵ ḵan diḵayu. Daḵampun aḵ isun ni an-aatod
         da tagu we adipun amati an-aatodḵu ḵan diḵayu. Ḵad adi ḵayu maal-alimuunan ya maḵimut.
         28 Dingngoḻyu imbagaḵe iyyaḵon ya mipauliyaḵ ḵan diḵayu. Ḵad nu ayatonyu saḵon, allaylayad
         ḵayu oḵyan te iyyaḵ ḵan Amaḵ we nangatngatu nu saḵon. 29 Sinsadi imbagaḵ da anna si daanda maḵwaan ta maḵwada ḵad, amati ḵayu.30 “Adipun ogon andu maḵaug-uggudaḵ ḵan diḵayu te annate umali'ḵ Satan we pangat da adipun
         amati ḵan saḵon. Naippun ḵabooḻana ḵan saḵon, 31 yaḵon ḵooḵ da imbilin Amaḵ ḵan saḵon ta igammuwon da tagu we ay-ayatoḵ aḵ Amaḵ. Awwayyu,
         intaḵun.”
         
            
               	Sa ibagana ḵad atte Greek, ngaimane ḵodawonyu gapu si ngadanḵu. Duwa saḻupatin ni
                     anna: Ngaimane ḵodawonyu we angipresenta baḵon nu ngaimane ḵodawonyu gapu'tte taḻgodyu
                     si ḵaḻabbongaḵ.

Aḵ Jesus Puun Ni De Grape151 Pinagatupan os Jesus we nantuttudu woḵ ḵananae nangipani, “Saḵon tuttuwae puun ni
         muḻae grape+ ya aḵ Amaḵ angayyuwan. 2 Ḵaanona da pangae adipun amunga. Ḵad da amungae panga, daḻusana dida ta amo umadu
         ambubungada. 3 Pummoḻḵas ḵayu te tinuttuwayu ugude imbagaḵ ḵan diḵayu. 4 Iinggaw ḵayu ḵan saḵon ya iinggawaḵ os ḵan diḵayu. Sa pangae nisina si puunna, adipun
         amunga nu adi misusugtup si puunna. Isuna bos nu misina ḵayu ḵan saḵon, adiḵayupun
         os amunga.5 “Saḵon puun ni waḵaḻ ya diḵayu pangana. Ngaimane iinggaw ḵan saḵon ya iinggawaḵ os
         ḵan siya, aduadu ibungana. Te nu misina ḵan saḵon, ippun lamogna ḵoon. 6 Ngaimane adipun iinggaw ḵan saḵon, isuna pangae miballu ya maḻangu. Mauppun da panga
         ḵad miballuda'tte apuy ya masgobda. 7 Nu iinggaw ḵayu ḵan saḵon ya nimuḻa ugudḵu'tta somsomoḵyu, ngaimane ḵodawonyu maatod
         ḵan diḵayu. 8 Nu amunga ḵayu'ḵ adu, sana midayawan Amaḵ ya sana amanoḵnoḵe diḵayu da disipuluḵ.9 “Ayatoḵ diḵayu we isun ni an-aayat Amaḵ ḵan saḵon. Pun iinggaw ḵayu ḵan saḵon ta padasonyu
         ayatḵu. 10 Nu tuttuwaonyu da bilinḵu ya iinggaw ḵayu si ayatḵu, isun ni nanuttuwaaḵ atta bilin
         Amaḵ ya iinggawaḵ si ayatna. 11 Imbagaḵ ḵan diḵayu da sana ta sa layadḵu awad ḵan diḵayu ya ippun angkurangan ni layadyu.12 “Annaya bilinḵu ḵan diḵayu, an-asiayat ḵayu we isun ni nan-aayatḵu ḵan diḵayu. 13 Sa ḵadaḵoḻane ayat ni tagu, ittona long-agna'ḵ matoy gapu'tta buḻbuḻunna. 14 Diḵayu da buḻbuḻunḵu nu tuttuwaonyu da bilinḵu. 15 Adiḵpun ogon diḵayu ngadanon aḵ sammilu te sa sammilu naippun igammuna'tte ḵoon ni
         apuna. Yaḵon ngadanoḵ diḵayu buḻbuḻunḵu te da losane dingngoḻḵu ḵan Amaḵ impaigammuḵ
         ḵan diḵayu. 16 Daḵampun aḵ diḵayu namili ḵan saḵon yaḵon saḵon namili ḵan diḵayu. Ḵad dinutuḵaḵ diḵayu'ḵ
         umoy amunga'ḵ adu ya annanayun oḵyan bungayu. Ta ngaimane ḵodawonyu ḵan Amaḵ mipagapu'tte
         ḵaḻabbongaḵ, ittona. 17 Pun sa bilinḵu ḵan diḵayu, an-asiayat ḵayu.”Sa Anasangngaan Da Adipun Amati Ḵan Ditaḵu18 Ḵanan os Jesus atta disipuluna, “Nu sasangngaan diḵayu'tta tagu we adipun amati, iḵagasmoḵyu
         oḵyane ummunae sasangngaanaḵ. 19 Nu isuyu da tagu we adipun amati, ayatonda diḵayu. Yaḵon gapu ta piniliḵ diḵayu'ḵ
         amati, sadi gapunae sasangngaan diḵayu. 20 Sosomḵonyu da imbagaḵ ḵan diḵayu, naippun sammilu'ḵ nangatngatu nu sa apuna.+ Nu nampaḵaḻamonaḵ, ampaḵaḻamonda bos diḵayu. Ḵad nu tuttuwaonda da ugudḵu, tuttuwaonda
         bos da ugudonyu. 21 Yaḵon ḵoonda da anna ḵan diḵayu gapu ḵan saḵon te naippun igammuda si nangibuun ḵan
         saḵon. 22 Naippun oḵyan maḵabasuḻanda nu adiyaḵ ummali ya naḵaugud ḵan dida. Yaḵon sinsadi,
         ippun ogon allasunda'tta basuḻda. 23 Ngaimane anasanga ḵan saḵon, sasangngaana bos aḵ Amaḵ. 24 Naippun oḵyan maḵabasuḻanda nu adiḵ ḵingwa da nakaskasdaawe naippun maḵaḵwa. Yaḵon
         sinsadi ye innilada, sasangngaanda diḵani ḵan Amaḵ. 25 Maḵwa sana ta mituttuwa nigili si lintogdae ḵanana, ‘Sasangngaanda saḵone ippun gapuna.’
         ”+26 Ḵanan Jesus atta disipuluna, “Ibuunḵu Ispiritu Santu we siya Bumadang ḵan diḵayu we
         maḻpu ḵan Apudyus we Ama. Sa Ispiritu Santu angituttudu'tte ḵatuttuwaan ya taḵdoḻana
         mipanggob ḵan saḵon. 27 Diḵayu ḵad os taḵdoḻanyu te inninggaw ḵayu ḵan saḵon si inggan ni laplapu.”
         
            
               	Atte dadaane tuḻag, mipani da Judyu baḵon nu da ganaḵ Israel atte waḵaḻe grape Psalm
                     80:8-18; Isaiah 5:1-2, 7. Yaḵon lawweng imbungana te nan-awidanda'ḵ Apudyus, pun daḵampun
                     ḵan dida gattoḵe mipani'tte waḵaḻe grape.

               	John 13:16.

               	Da Psalm 35:19; 69:4.

161 “Imbagaḵ da anna ḵan diḵayu ta adiyu an-awidan da pammatiyu. 2 Paḻyawon diḵayu'tta sinagoga. Ḵad dumatong timpu we ngaimane angongat ḵan diḵayu,
         ḵananapun nu ḵoona ḵad ḵaḵna, anserbi ḵan Apudyus. 3 Ḵoonda ḵaḵna ḵan diḵayu te adidapun inigammu'ḵ Amaḵ baḵon nu saḵon.”Sa Ḵewaaḻ Ni Ispiritu Santu4 Pinagatupan Jesus woḵ ḵanana'tta disipuluna, “Yaḵon imbagaḵ da anna ḵan diḵayu ta
         maḵwada ḵad si umali ye aḻgaw, iḵagasmoḵyu we imbagaḵ ḵan diḵayu.“Adiḵpun imbaga da anna ḵan diḵayu si laplapu te inninggawaḵ ḵan diḵayu. 5 Sinsadi iyyaḵ si nangibuun ḵan saḵon yaḵon naippun nan-imus ḵan diḵayu ḵanane, ‘Dinu
         ayam?’ 6 Gapu ta imbagaḵ ḵan diḵayu da anna, bummaduuḻ ḵayu. 7 Yaḵon ibagaḵ ḵan diḵayu ḵatuttuwaan, bumaḻuwanyu nu iyyaḵon te nu adiyaḵ umoyon, adipun
         umali Bumadang ḵan diḵayu. Yaḵon nu iyyaḵon, ibuunḵu ḵan diḵayu. 8 Ḵad nu umali, panoḵnoḵana'tta tagu we adipun namati ye nankamalida mipanggob atta
         basuḻda ya sa naun-unaḵ ya sa anḵuwisan Apudyus. 9 Nankamalida mipanggob atte basuḻ te naḵabasuḻda si adidapun namatiyan ḵan saḵon. 10 Nankamalida mipanggob si naun-unaḵ te sana amanoḵnoḵ si tuttuwae naun-unanaḵe mipauli
         ḵan Amaḵ ya adiyupun ogon saḵon ilan. 11 Nankamalida mipanggob atte anḵuwisan Apudyus te da tagu we adipun amati naḵoddonganda'ḵ
         dusaon Apudyus te nagangpute inḵoddongnae dusaona'ḵ Satan we pangat da adipun amati.12 “Adu oḵyan da ibagaḵ ḵan diḵayu yaḵon adiyupun lamog maawatan sinsadi. 13 Nu umali Ispiritu Santu we angituttudu si ḵatuttuwaan mipanggob ḵan Apudyus, idaḻanna
         diḵayu ta maawatanyu da losane ḵatuttuwaan te adipun an-ugud atte ḵuwanae ḵaḻabbongan
         yaḵon ngaimane dongngona siya ugudona. Ḵad ipaigammuna ḵan diḵayu da maḵwa si umali
         ye aḻgaw. 14 Ḵad padayawana saḵon te da losane maḻpu si somsomoḵḵu, dida ipaigammuna ḵan diḵayu.
         15 Losane ḵuwan Amaḵ, ḵuwaḵ dida. Pun imbagaḵe da losane maḻpu si somsomoḵḵu, dida ipaigammuna
         ḵan diḵayu.”Sa Ambalinan Ni Dadauy Aḵ Layad16 Pinagatupan Jesus we nan-ugud atta disipuluna woḵ ḵanana, “Sin-aḵitan ya adiyupun
         ogon ilan saḵon ḵad sin-aḵitan os ya ilanyu saḵon.”17 Pun ḵanan da udume disipulunae nan-asiimus, “Ngai piona ḵanan si ḵananae, ‘Sin-aḵitan
         ya adiyupun ogon ilan saḵon ḵad sin-aḵitan os ya ilanyu saḵon’? Ḵad ḵanana bos, ‘Te
         iyyaḵon ḵan Amaḵ.’ ” 18 Ḵananda, “Ngai piona ḵanane, ‘Sin-aḵitan’? Aditaḵupun maawatan imbagana.”19 Inigammun Jesus pionda imuson ḵan siya pun ḵanana ḵan dida, “Siya ḵamman nan-asiimusanyu
         pioḵ ḵanan si imbagaḵe, ‘Sin-aḵitan ya adiyupun ogon ilan saḵon ḵad sin-aḵitan os
         ya ilanyu saḵon’? 20 Ibagaḵ ḵan diḵayu ḵatuttuwaan, umibil ya andomdom ḵayu yaḵon anggangganas da tagu
         we adipun amati. Ḵad andadauy ḵayu yaḵon sa dadauyyu ambalin aḵ laylayad. 21 Isun ni bubai ye anggumut, andadauy te dummatong timpu we ampaḵaḻamana. Yaḵon nu mibuḵnag
         abeng, maliwatana nampaḵaḻamana gapu'tte layadna si abengnae niyanaḵ si annae lubung.
         22 Pun isuna bos ḵan diḵayu te andadauy ḵayu sinsadi. Yaḵon sa umali ye aḻgaw, an-asiila
         taḵu ḵasin ḵad anggangganas ḵayu ya naippun ḵallamog angaan atte layadyu.23 “Sa sadi ye aḻgaw, naippun ḵodawonyu ḵan saḵon. Ibagaḵ ḵan diḵayu ḵatuttuwaan, ngaimane
         ḵodawonyu ḵan Amaḵ mipagapu'tte ḵabooḻaḵ, ittona ḵan diḵayu. 24 Inggana sinsadi, naippun ḵindawyu mipagapu'tte ḵabooḻaḵ. Anḵodaw ḵayu woḵ awatonyu
         ta naippun kurang ni layadyu.”25 Pinagatupan Jesus woḵ ḵanana, “Imbagaḵ ḵan diḵayu da anna si pani. Yaḵon dumatong
         timpu we adiḵpun ogon ipani ye an-ugud ḵan diḵayu yaḵon ibabaggaḵ ḵan diḵayu mipanggob
         ḵan Amaḵ. 26 Ḵad nu dumatong sanae aḻgaw, anḵodaw ḵayu mipagapu'tte ḵabooḻaḵ. Daḵampun aḵ ḵanaḵe
         iḵdawaḵ diḵayu ḵan Amaḵ. 27 Te aḵ Amaḵ we mismu ayatona diḵayu te inayatyu saḵon ya namati ḵayu we naḻpuwaḵ ḵan
         Ama. 28 Naḻpuwaḵ ḵan Amaḵ ya ummaliyaḵ si annae lubung. Sinsadi, tenaḵ annae lubung ya iyyaḵ
         ḵan Amaḵ.”29 Pun ḵanan da disipuluna, “Sinsadi ibabaggame an-ugud, daḵampun ogon aḵ ipanim. 30 Sinsadi, igammuni ye igammum da losan. Ḵad adipun ḵasapuḻane awad an-imus ḵan siḵa.
         Gapu'tte sana, amati ḵani ye naḻpuḵa ḵan Apudyus.”31 Ḵanan Jesus ḵan dida, “Amati ḵayu ḵamman sinsadi? 32 Madam-an dumatong timpu pun tuttuwae dummatong, nu mabuḵaḻ ḵayu, awad osa umoyon atte
         boḻoyna ya tinenanaḵe abus. Yaḵon daḵampun aḵ abusaḵ te anna'ḵ Amaḵ ḵan saḵon. 33 Imbagaḵ sana ḵan diḵayu ta mipagapu ḵan saḵon lumin-awa ḵayu oḵyan. Ampaḵaḻamon diḵayu'tta
         adipun amati. Yaḵon tumuḻod ḵayu te illogyu da losane lawweng si annae lubung.”

Sa Nangiluwaḻuwan Jesus Atte Long-agna Ya Da Namati171 Inabus ḵad Jesus imbaga da anna, nantangad ad langit woḵ ḵanana, “Ama, dummatong timpu
         we padayawam Abengnu ta padayawana bos siḵa. 2 Te innatodnu ḵan saḵon ḵaḻabbongane angipangat atta losane tagu ta ittoḵ biyag aḵ
         inggana'tta losane innatodnu ḵan saḵon. 3 Ḵad sana biyag aḵ inggana, siya angigammuwandae siḵa abus aḵ tuttuwae Apudyus ya saḵon
         aḵ Jesu Kristu we imbuunnu. 4 Indaydayawḵu siḵa sina'd luta si nangangputaḵ atta ḵewaaḻe innatodnu ḵan saḵone ḵooḵ.
         5 Sinsadi Ama, mipauliyaḵ ḵan siḵa ya ipailam ḵinaapudyusḵu we isun ni nangipail-am
         si awe atte inninggawaḵ ḵan siḵa si daan ni lubung maḵwaan.6 “Impaigammuḵ siḵa'tta tagu si annae lubunge innatodnu ḵan saḵon. Ḵuwam dida ya innatodnu
         dida ḵan saḵon woḵ tinuttuwada ugudnu. 7 Sinsadi, igammudae naḻpu ḵan siḵa da losane innatodnu ḵan saḵon. 8 Te intuttuduḵ ḵan dida ugudnu we innatodnu ḵan saḵon woḵ tinuttuwada. Igammuda ḵatuttuwaane
         naḻpuwaḵ ḵan siḵa ḵad namatidae siḵa nangibuun ḵan saḵon.9 “Iluwaḻuwaḵ dida, daḵampun aḵ iluwaḻuwaḵ da adipun amati ḵan saḵon si lubung yaḵon
         da tagu we innatodnu ḵan saḵon te ḵuwam dida. 10 Losane ḵuwaḵ ḵuwam ya da losane ḵuwam ḵuwaḵ ḵad midaydayawaḵ mipagapu ḵan dida. 11 Sinsadi naippunaḵ ogon si lubung te mipauliyaḵ ḵan siḵa. Yaḵon matenanda si annae
         lubung. Nasantuwane Ama, ḵodawoḵe ayyuwanam dida mipagapu si ḵabooḻame innatodnu ḵan
         saḵon+ ta an-ossaandae isun ni nan-ossaananta. 12 Sa inninggawaḵ ḵan dida, inayyuwanaḵ dida mipagapu'tte ḵabooḻame innatodnu ḵan saḵon.
         Naippun nataḻaḵ ḵan dida abus sadi ye tagu we naḵoddongan aḵ mataḻaḵ ta mituttuwa
         nigili ye Ugud Apudyus.13 “Yaḵon sinsadi, mipauliyaḵ ḵan siḵa ḵad ibagaḵ da sana'tta tagu si annae lubung ta
         awad ḵan dida layadḵu we naippun kurangna. 14 Intuttuduḵ ḵan dida ugudnu woḵ sasangngaan da tagu we adipun amati ḵan saḵon da disipulu
         te isuda saḵone daḵampun aḵ nainlubungan ugalida. 15 Daḵampun aḵ iluwaḻuḵe ḵaanom dida'tte annae lubung yaḵon iluwaḻuḵe saḻaḵnibam dida
         ḵan Satan. 16 Daḵampun aḵ isun da tagu we adipun namati ugalidae isuḵe daḵampun aḵ isun da tagu
         we adipun namati ugaliḵ. 17 Itotoḵḵonnu ḵappos dida mipagapu'tte ugudnu we tuttuwa ta anserbida ḵan siḵa. 18 Sa nangibuunam ḵad ḵan saḵon si annae lubung isuna nangibuunaḵ atta disipuluḵ si lubung.
         19 Gapu ḵan dida, itotoḵḵonḵu long-agḵu ḵan siḵa ta mitotoḵḵonda bose anserbi ḵan siḵa
         mipagapu'tte ḵatuttuwaan.20 “Daḵampun aḵ abus da anna'ḵ iluwaḻuwaḵ yaḵon iluwaḻuwaḵ os da losane amati ḵan saḵon
         mipagapu si ituttududa. 21 Iluwaḻuḵe an-os-ossaanom dida losan. Ama, awadḵa ḵan saḵon ya awadaḵ ḵan siḵa ya awadda
         oḵyan os ḵan dita ta amati da tagu we siḵa nangibuun ḵan saḵon. 22 Innatodḵu ḵan dida isunae ḵinangatu we innatodnu ḵan saḵon ta an-os-ossaandae isun
         ni nan-ossaananta. 23 Awadaḵ ḵan dida ya awadḵa ḵan saḵon ya an-ossaandae ustuustu ta igammuwon da tagu
         we siḵa nangibuun ḵan saḵon ya ay-ayatom didae isun ni an-aayatnu ḵan saḵon.24 “Ama, pioḵe da innatodnu ḵan saḵon awadda ḵan saḵon atte dinumane igawḵu ta ilanda
         ḵinaapudyusḵu we innatodnu te inayatnu saḵon atte daan ni lubung maḵwaan.25 “Naun-unane Ama, da tagu we adipun namati adidapun inigammu siḵa yaḵon inigammuḵ siḵa
         ya da disipuluḵ igammudae siḵa nangibuun ḵan saḵon. 26 Impaigammuḵ ḵan dida ḵabooḻam ya pagatupaḵe angipaigammu ḵan siḵa ta sa ayatnu ḵan
         saḵon awad ḵan dida ya awadaḵ ḵan dida.”
         
            
               	Sa nigili ḵad atta udume manuscript atte Greek, ayyuwanam ud da innatodnu ḵan saḵon
                     gapu si ḵaḻabbongam. Isuna bos atte verse 12.

Sa Nanoḵmaanda Ḵan Jesus(Mat. 26:47-56; Mrk. 14:43-50; Luk. 22:47-53)181 Nagangput ḵad nalluwaḻu'ḵ Jesus, ummoyonda'tta disipuluna woḵ dummoḻmangda'tte wail
         Kidron. Awad de mumuḻḻaan pun siya ummayanda.2 Igammun Judas we angituyuḵ ḵan Jesus sadi ye lugar te sidi dam-on da Jesus ya da disipuluna
         andaḵdaḵngan. 3 Pun impuyut Judas da suḻdadu we iRome ya da guwaḻdan ni templo we imbuun da papangat
         da papadi ya da Pharisee. Nampaḵ-odonda'ḵ silaw, pinatud ya aggom.4 Gapu ta inigammun Jesus da losane maḵwa ḵan siya, inabotna dida woḵ ḵanana, “Ngai
         singtonyu?”5 Ḵanandae summongbat, “Aḵ Jesus we iNazareth.”Ḵanan Jesus, “Saḵon.” Pun inninggaw aḵ Judas we angituyuḵ ḵan siyae sisiḵad si igawda.
         6 Imbagan ḵad ay Jesus ḵatti, summunodda woḵ nampaklobda.7 Pun ḵanan os Jesus we nan-imus, “Ngai singtonyu?”Ḵananda bos, “Aḵ Jesus we iNazareth.”8 Ḵanan os Jesus, “Imbagaḵ ḵan diḵayu we saḵon. Ḵad nu saḵon singtonyu, iyunudyu we
         umoyon da disipuluḵ.” 9 Imbagana sana ta mituttuwa sadi ye inugudnae naippun ossaan aḵ tinaḻaḵḵu'tta innatod
         Apudyus ḵan saḵon.+10 Nangwa ḵad aḵ Simon Peter, inuḵputna ispadana woḵ binaḵagna madawinane ingan Malchus
         we musassun ni ḵangatuwane padi. 11 Ḵanan Jesus ḵan Peter, “Ipaulim ispadam si bolbolloyna. Ḵanampun ḵamman nu adiḵ maanusan
         ampaḵaḻamane inḵoddong Amaḵ?”Sa Nanumaḻyaanda Ḵan Jesus12 Pun da suḻdadu ya da kapitanda ya da guwaḻdan ni templon da Judyu dinoḵmaanda'ḵ Jesus
         woḵ binaḻudda da imana. 13 Inunada inniyoy ḵan Annas we ḵatugangan Caiaphas we ḵangatuwane padi si sadi ye tawon.
         14 Binagbagaan Caiaphas da papangat da Judyu we unnoyna oḵyan ossaan aḵ matoy para'tta
         tagu.Sa Namuḵlitan Peter Ḵan Jesus(Mat. 26:69-70; Mrk. 14:66-68; Luk. 22:55-57)15 Aḵ Simon Peter ya sa osae disipulu, nitun-udda ḵan Jesus. Gapu ta igammun ni ḵangatuwane
         padi osae disipulu, naḵaḻnoḵ ḵan Jesus atte paway ni boḻoyna. 16 Yaḵon aḵ Peter inninggaw si lasin ni lewangan ni paway. Sa osae disipulu we igammun
         ni ḵangatuwane padi, ummoy naḵaugud si bubai ye sammilu we guwaḻdan ni lewangan woḵ
         pinaḻnoḵna'ḵ Peter. 17 Ḵanan ni bubai ye inggaw si lewangan ḵan Peter, “Daḵampun ḵad ain aḵ osaḵa'tta disipulun
         Jesus?”Ḵanan Peter, “Daḵanaḵpun.”18 Gapu ḵad ta antungnin, nan-apuy da sammilu ya da guwaḻda woḵ sisiḵaddae nan-anidu.
         Summisiḵad os aḵ Peter woḵ naḵaanidu.Sa Nanumaḻyaan Ni Ḵangatuwane Padi Ḵan Jesus(Mat. 26:57-66; Mrk. 14:53-64; Luk. 22:66-71)19 Pun sinumaḻyan ni ḵangatuwane padi'ḵ Jesus mipanggob atta disipuluna ya sa tuttuduna.
         20 Ḵanan Jesus, “Patilayunaḵ antuttudu si maḻamaḻang atte sinagoga ya sa paway ni templo
         we andaḵdaḵngan da losane Judyu. Ḵad naippun imbagaḵ aḵ nitataḻu. 21 Ngaipa saḵon an-imusam? Maḵaimusḵa'tta tagu we nandongoḻ ḵan saḵon te igammuda da
         imbagaḵ.”22 Imbagan ḵad ay Jesus anna, nilipaḵ ni osae guwaḻda bosaḻna woḵ ḵanana, “Ngaipa ḵaḵnat
         ansosongbatnu si ḵangatuwane padi?”23 Summongbat aḵ Jesus ḵan siya woḵ ḵanana, “Nu nankamali imbagaḵ, ibagam ḵan saḵon inugudḵu
         we nankamali. Yaḵon nu ustu da imbagaḵ, ngaipam saḵon lipaḵon?”24 Pun impaiyoy Annas aḵ Jesus we nabaḻud da imana ḵan Caiaphas we ḵangatuwane padi.+Sa Namuḵlitan Os Peter Ḵan Jesus(Mat. 26:71-75; Mrk. 14:69-72; Luk. 22:58-62)25 Sisiḵad ḵad aḵ Simon Peter we an-anidu ḵananda, “Daḵampun ḵad ain aḵ siḵa osa'tta
         disipulun Jesus?”Pinuḵlitan os Peter woḵ ḵanana, “Daḵanaḵpun.”26 Pune sadi, sa osa'tta sammilun ni ḵangatuwane padi ye agin ni binaḵag Peter ingana
         ḵanana, “Daḵampun ḵad ain aḵ siḵa innilaḵe buḻunna si mumuḻḻaan?” 27 Inḵasin Peter pinuḵlitan. Pun daguse nanullaḵuḵ ḵawitan.Sa Nipuḻangan Jesus Ḵan Pilate(Mat. 27:1-2, 11-14; Mrk. 15:1-15; Luk. 23:1-5)28 Wiḵwiḵis ḵad, illawada'ḵ Jesus atte boḻoy Caiaphas woḵ inniyoyda'tte palas Gobernor
         Pilate. Yaḵon adipun nillumnoḵ da Judyu ta adida mibelang aḵ ḵaissaw yaḵon maḵaḵanda'tte
         Gayagayae ngannonda Nallausan.+29 Pun lummawa'ḵ Pilate woḵ ḵananae nan-imus ḵan dida, “Ngai ipabasuḻyu si annae tagu?”30 Ḵanan da Judyu, “Nu daḵampun aḵ lawweng da ḵingwan ni annae tagu, adinipun oḵyan impuḻang
         ḵan siḵa.”31 Ḵanan Pilate, “Aḻanyu gay ta ḵuwisonyu sigun si ḵuwayu we lintog.”Ḵanan da Judyu, “Yaḵon adipun miyunude ḵoddonganni ye mapatoy tagu.” 32 Naḵwa da anna ta mituttuwa imbagan Jesus si mipanggob atte inonae matoy.+33 Pune sadi, nillumnoḵ os aḵ Pilate si palasna woḵ impaayagna'ḵ Jesus. Ḵanana, “Siḵa
         ḵamman Arin da Judyu?”34 Ḵanan Jesus, “Naḻpu ḵamman si somsomoḵnu sanate imusom baḵon nu awad udum aḵ nangibaga
         si mipanggob ḵan saḵon?”35 Summongbat aḵ Pilate woḵ ḵanana, “Judyuwaḵ ḵamman? Da ḵailiyam ya da papangat da papadi
         impuḻangda siḵa ḵan saḵon. Ngai ḵad ain ḵingwam?”36 Ḵanan Jesus, “Sa ḵaḻabbongaḵe ampangat daḵampun aḵ maḻpu si annae lubung. Nu maḻpu
         si annae lubung ḵaḻabbongaḵe ampangat, aaddi ye naḵagubat da disipuluḵ ta adiyaḵ oḵyan
         mipuḻang atta Judyu.”37 Ḵanan os Pilate, “Pun siḵa Ari?”Summongbat aḵ Jesus woḵ ḵanana, “Tuttuwa sadi ye ḵanam. Te niyanaḵaḵ ya ummaliyaḵ
         si annae lubung ta taḵdoḻaḵ ḵatuttuwaan. Ḵad da ngaimane angipatog atte ḵatuttuwaan,
         tuttuwaonda da ibagaḵ.”38 Ḵanan Pilate, “Ngai ḵatuttuwaan?”Imbagana ḵad sadi, lummawa ḵasin woḵ ḵanana'tta Judyu, “Naippun indasaḵ aḵ basuḻ ni
         annae tagu. 39 Yaḵon awad de ugaliyu we ḵasapuḻane puḵayaḵ osa'tta baḻud si Gayagayae ngannonyu Nallausan.
         Pun pionyu we puḵayaḵ annae Arin da Judyu?”40 Ḵanandae nangiyipḵaw, “Adim aḵ Jesus puḵayan! Yaḵon aḵ Barabbas puḵayam!” Aḵ Barabbas
         ḵad tulisan.
         
            
               	John 17:12.

               	Aḵ Caiaphas, siya ḵangatuwane padi'tte sadi ye tawone nadoḵmaan Jesus. Aḵ Annas -
                     ḵangatuwane padi si awe yaḵon sissiyae mapatgan atte saadna taḵon ay nu daḵampun ogon
                     aḵ siya ḵangatuwane padi si timpu we nadoḵmaan Jesus.

               	Sa ugalin da Judyu sigun si religionda, nu lumnoḵda si boḻoy da Gentil, mibelangdae
                     naḵaissawan.

               	John 12:32-33.

Sa Nangang-angyagan Da Suḻdadu Ḵan Jesus(Mat. 27:27-31; Mrk. 15:16-20)191 Pun impaaḻan Pilate aḵ Jesus atta suḻdaduna woḵ impaap-aplitna. 2 Ḵad pummaliḵug da suḻdadu'tte naḻasiyane waḵaḻ woḵ imbaḻangatda ḵan siya woḵ sinilupanda
         si dilaage isun ni silup ni ari. 3 Pun nampasapasanidae ummoy ḵan siya woḵ ḵanandae nangang-angyag, “Matataguḵae Arin
         da Judyu!” Pun nilipaḵda.Sa Naḵoddongan Jesus Aḵ Matoy(Mat. 27:15-26; Mrk. 15:6-15; Luk. 23:13-25)4 Lummawa ḵasin aḵ Pilate woḵ ḵanana'tta Judyu, “Annae paḻawaoḵ annae tagu ta igammuwonyu
         we ippun indasaḵ aḵ basuḻna.” 5 Pune sadi, lummawa'ḵ Jesus we nabaḻangatan atte waḵaḻe naḻasiyan ya nasilupan atte
         dilaag. Ḵanan Pilate, “Ilanyu annayae tagu!”6 Innilan ḵad da papangat da papadi ya da guwaḻdan ni templo, ḵanandae nanugtug-uy,
         “Paipattoḻnu'tte kros! Paipattoḻnu'tte kros!”Ḵanan Pilate ḵan dida, “Aḻanyu ya ipattoḻyu'tte kros te naippun indasaḵ aḵ basuḻna.”7 Ḵanan da Judyu we summongbat, “Awad de lintogni ye ḵasapuḻane matoy aḵ Jesus te ngannona
         long-agna'ḵ Abeng Apudyus.”8 Dingngoḻ ḵad Pilate da sana, amo naḵimtan. 9 Pun nillumnoḵ ḵasin atte palasna woḵ ḵanana ḵan Jesus, “Dinu naḻpuwam?” Yaḵon adipun
         aḵ Jesus summongbat. 10 Pun ḵanan Pilate, “Ngaipam saḵon adi songbatan? Adimpun ḵamman igammu we anna ḵabooḻaḵe
         amuḵay ḵan siḵa ya ḵabooḻaḵe ampaipattoḻ ḵan siḵa'tte kros?”11 Ḵanan Jesus, “Naippun ḵabooḻam ḵan saḵon nu adin Apudyus innatod ḵan siḵa. Pun da
         nangipuḻang ḵan saḵon ḵan siḵa nadagdagson da basuḻda.”12 Inggan ni sadi, pinadas Pilate puḵayan aḵ Jesus yaḵon da Judyu ḵanandae nanugtug-uy,
         “Nu puḵayam sanate tagu, daḵampun aḵ buḻbuḻunnu Emperor ad Rome. Ngaimane ngannona
         long-agna ari, sumullagi si Emperor.”+13 Pun dingngoḻ ḵad Pilate da sana, pinaḻawana ḵasin aḵ Jesus woḵ ummoy tummuḵdu si tutuḵduwan
         ni anḵuwis atte igawe ngannonda Nadatdatan si Batu ya sa Hinebrew Gabbatha. 14 Annae mumamatuḵ si sadi ye aḻgawe ansagsaganaan da Judyu si Gayagayae ngannonda Nallausan.
         Ḵanan Pilate atta Judyu, “Annaya ariyu!”15 Pun ḵanandae nanugtug-uy, “Pagongatnu! Pagongatnu! Paipattoḻnu'tte kros!”Ḵanan Pilate, “Pionyu ḵammane ipattoḻḵu'tte kros ariyu?”Ḵanan da papangat da papadi, “Naippun udum aḵ arini yaḵon sa Emperor.”16 Pun impuḻang Pilate aḵ Jesus atta suḻdadu ta umoyda ipattoḻ atte kros.Sa Nipattoḻan Jesus Atte Kros(Mat. 27:32-44; Mrk. 15:21-32; Luk. 23:26-43)17 Pun innaḻan da suḻdadu'ḵ Jesus woḵ intallayda si lasinna'd Jerusalem we impabuḵudda
         ḵan siya de krosna inggana'ḵ dummatongda si “Lugar ni Battuḵag” we ngannonda Golgotha
         atte Hinebrew. 18 Pun impattoḻda'ḵ Jesus atte kros sidi. Inninggaw os da duwae impattoḻda dida'tta krosda,
         sa osa'tte madawinanna ya sa osa'tte madawigina.19 Inninggaw os impaigilin Pilate we impaiggana'tte kros Jesus we ḵanana, “Jesus we iNazareth,
         Arin da Judyu.” 20 Adu da Judyu we namasa te adani'tte siyudad sadi ye nipattoḻan Jesus atte kros ya
         nigili si tuḻu we nansabasabali ye ugud we Hinebrew, Linatin ḵan Grineek. 21 Pun ummoy da papangat da papadi ḵan Pilate woḵ ḵananda, “Adim igili, ‘Arin da Judyu,’
         ta siya igilim, ‘Ḵanan ni annae tagu we siya Arin da Judyu.’ ”22 Ḵanan Pilate, “Ngai ḵappagay inggiliḵ, siya!”23 Nagangput ḵade impattoḻ da suḻdadu'ḵ Jesus atte kros, innaḻada silupna woḵ nanḵapatonda
         nambisbisaḵan. Innaḻada bos taḵḵop ni silupnae ippun nandaubana. 24 Pun ḵananda, “Umadi taḵu pissayon ta ambubbunut taḵu nu ngai anginḵuwa.” Naḵwa da
         anna ta mituttuwa nigili ye Ugud Apudyus we ḵanana, “Nambisbisaḵanda silupḵu ya nambubbunutda
         nu ngai anginḵuwa si osae silupḵu.”+ Ḵaḵna ḵingwan da suḻdadu.25 Da summisiḵad ḵad si adanin ni de kros Jesus aḵ inana, sa sunud ni inana, aḵ Mary
         ye asawan Clopas ya aḵ Mary Magdalene. 26 Innilan ḵad Jesus inana ya sa ay-ayatonae disipulu we summisiḵad si adani, ḵanana'tte
         inana, “Ina, annaya ibelangnu'ḵ abengnu.” 27 Pun ḵanana bos atte sanae disipuluna, “Annaya ibelangnu'ḵ inam.” Pun inggan ni sadi
         ye timpu, intallay ni disipulu inan Jesus woḵ paigawona'ḵ ḵuwada.Sa Natoyan Jesus(Mat. 27:45-56; Mrk. 15:33-41; Luk. 23:44-49)28 Inigammun ḵad Jesus we ginanggangputna da losan ḵanana, “Nauwawaḵ,”+ ta mituttuwa nigili ye Ugud Apudyus.29 Inninggaw angange napnu'tte naḵilome bayase sasaad. Pun illinong da suḻdadu impaḵawdae
         isunan ḵapos atte pangan ni hyssop woḵ indawdawda'tte sungad Jesus. 30 Sinusup ḵad Jesus ḵilom ḵanana, “Naganggangput.” Pun nayyung-ut woḵ natoy.31 Gapu ta ansaganaan da Judyu para'tte umillongan atte mabigat, adimpun da Judyu pione
         matenan da ladag atte kros si umillongane ampatoge aḻgaw. Pun ḵindawda ḵan Pilate
         we maptod da suḵin da nipattoḻ atte kros ya maopas da ladagda.+32 Pun iyyunud Pilate woḵ ummoy da suḻdadu pintod da suḵin da duwae buḻun Jesus we nipattoḻ
         atta krosda. 33 Yaḵon niduumda ḵad ḵan Jesus, inniladae nagangput natoy woḵ adidapun pintod da suḵina.
         34 Yaḵon sa osa'tta suḻdadu, dinuy-uḵna si tubay butiḵ Jesus woḵ daguse pummoy-as daḻa
         ḵan danum. 35 Sa nangila'tte sanae naḵwa, tinaḵdoḻana ḵatuttuwaan ḵan igammunae imbagana ḵatuttuwaan
         ta amati ḵayu bos. 36 Ḵad naḵwa da sana ta mituttuwa nigili ye Ugud Apudyus we ḵanana, “Naippun ossaan aḵ
         maptod atta tung-aḻna.”+37 Ḵad awad os Ugud Apudyus we ḵanana, “Asida ilan dinuy-uḵda.”+Sa Nilibonan Jesus(Mat. 27:57-61; Mrk. 15:42-47; Luk. 23:50-56)38 Naabus ḵad sadi, ummoy ḵan Pilate aḵ Joseph we iyArimathea we osa'tta disipulun Jesus
         yaḵon illimodna te maḵimut atta Judyu. Pun ḵindawna ḵan Pilate nu maḵwae opasona ladag
         Jesus atte kros ta itallayna. Iyyunud Pilate woḵ ummoyna impas ladag Jesus woḵ intallayna.
         39 Aḵ Nicodemus we ummoy ḵan Jesus si sillabiyan.+ Nangawit aḵ bangbanglu we myrrh ya da aloe we batug di tuḻumpuḻu we kilo. 40 Pun innaḻada ladag Jesus woḵ pinutiputanda'tte itaḵe sinnune nabangbangluwan te siya
         ugalin da Judyu.41 Sa lugar we nipattoḻana inggaw mumuḻḻaan ya sa sadi ye mumuḻḻaan inggaw ḵaḵḵopyae
         libone ippun nilibon. 42 Pun gapu ta ansaganaan da Judyu para'tte umillongan atte mabigat ya adani libon, illibonda'ḵ
         Jesus sidi.
         
            
               	Aḵ Emperor Tiberius ad Rome, dinutuḵana'ḵ Pilate aḵ Gobernor ad Judea. Pun awad de
                     ḵaḻabbonganae angaan ḵan Pilate nu awad angkamaliyana.

               	Psalm 22:18.

               	Da Psalm 22:15; 69:21.

               	Mibatay atte lintog da Judyu, adipun maḵwae mitatayyun mabigatan ladag ni pumappatoye
                     tagu'tte ḵayu. Deuteronomy 21:23; Joshua 8:29.

               	Psalm 34:20 ibaganae naippun ossaan aḵ maptod atta tung-aḻna. Exodus 12:46 ḵan Numbers
                     9:12 ibaganae da tung-aḻ ni ubbu we karnero we midatun si Gayagayan da Judyu we ngannonda
                     Nallausan adipun oḵyan maptod ḵad sa ubbu we karnero siya mipaniyan Jesus.

               	Zechariah 12:10.

               	John 3:1-21.

Sa Ummuliyan Jesus(Mat. 28:1-8; Mrk. 16:1-8; Luk. 24:1-12)201 Mabigat ḵade nagangput umillongane ngannonda ummunae aḻgaw ni sindumingguwan, nammadam-an
         taḻun aḵ Mary Magdalene we ummoy atte nilibonan Jesus. Sissiya ḵade anggiḵbot, innilanae
         naḵaan batu we onob ni libon. 2 Pun nanoddaḵe ummoy ḵan da Simon Peter ya sa osae disipulu we ay-ayaton Jesus woḵ
         ḵanan Mary ḵan dida, “Innaḻada ladag Apu Jesus ḵad ippun igammuni nu dinu nangiggaanda.”3 Nangwa ḵad da Peter ya sa osae disipulu, lummibbatda woḵ ummoyda si libon. 4 Losanda nanoddaḵ yaḵon nilasiyan ni osae disipulu'ḵ Peter woḵ ummuna niduum atte libon.
         5 Pun ummobaob ta ilana'd daḻom woḵ innilana sinnune babaddong yaḵon adipun nillumnoḵ.
         6 Dummatong ḵad aḵ Simon Peter we nituntun-ud, nillumnoḵ si libon woḵ innilana sinnune
         babaddong 7 ya sa sinnune nibusdung si uḻunae natipli ya nisina'tta sinnune babaddong. 8 Sa osae disipulu we ummuna niduum atte libon, nillumnoḵ os woḵ innilana ḵad da naḵwa,
         namati ye ummuli'ḵ Jesus. 9 Te sa sadi ye timpu, daandapun maawatan nigili ye Ugud Apudyus we ḵananae ḵasapuḻane
         umuli'ḵ Jesus. 10 Pun ummoyon da disipulu atta naḻpuwanda.Sa Nampail-an Jesus Ḵan Mary(Mat. 28:9-10; Mrk. 16:9-11; Luk. 24:22-24)11 Yaḵon aḵ Mary Magdalene, sisiḵad si lasin ni libone umibiibil. Ummobaob ḵade umibiibil
         ta ilana'd daḻom si libon, 12 innilana da duwae anghel we nansilup aḵ itaḵe tutuḵdu si nibadongan ni ladag Jesus,
         sa osa si nan-uḻuwana ya sa osa si nan-uyadana. 13 Ḵananda ḵan Mary, “Bubai, ngaipaḵa umibiibil?”Ḵanana ḵan dida, “Te innaḻada ladag Apuḵ ḵad naippun igammuḵ nu dinu nangiggaanda
         ḵan siya.”14 Imbagana ḵad sadi, nantawili woḵ innilana'ḵ Jesus we sisiḵad yaḵon adinapun immatunan.
         15 Ḵanan Jesus ḵan siya, “Bubai, ngaipaḵa umibiibil? Ngai singsingtom?”Ḵanampun Mary nu sa angayyuwan atte mumuḻḻaan woḵ ḵanana, “Apu, nu intallaynu, ibagam
         nu dinu nangiggaam ta iyyaḵ aḻan.”16 Ḵanan Jesus ḵan siya, “Mary!”Nansagung aḵ Mary woḵ ḵanana ḵan siya si Hinebrew, “Rabboni,” sa piona ḵanan Mistulu.17 Ḵanan Jesus, “Adim yan onnan saḵon te daanaḵpun mipauli ḵan Amaḵ. Yaḵon inḵa'tta susunudḵu
         we namati ya ibagam ḵan didae mipauliyaḵ ḵan Amaḵ we Amayu ya Apudyusḵu we Apudyusyu.”18 Pun ummoy aḵ Mary Magdalene woḵ imbagana'tta disipulu ḵanane, “Innilaḵ aḵ Apu.” Ḵad
         imbagana ḵan dida da inugud Jesus ḵan siya.Sa Nampail-an Jesus Atta Disipuluna(Mat. 28:16-20; Mrk. 16:14-18; Luk. 24:36-49; Act. 1:3-4)19 Ḵugḵugab ḵad si sadi ye aḻgawe sa umunae aḻgaw ni sindumingguwan, nidaḵig inggawan
         da disipulu te maḵimutda'tta Judyu. Nampaila'ḵ Jesus woḵ naḵataḵdog ḵan dida woḵ ḵanana,
         “Lin-awa oḵyan awad ḵan diḵayu.” 20 Imbagana ḵad sana, impailana da imana ya sa butiḵna. Pun nallaylayad da disipuluna
         si innilada'ḵ Apu.21 Pun ḵanan os Jesus ḵasin ḵan dida, “Lin-awa awad ḵan diḵayu. Ibuunḵu diḵayu we isun
         ni nangibuunan Amaḵ ḵan saḵon.” 22 Imbagana ḵad sana, sinap-uyana dida woḵ ḵanana, “Awatonyu Ispiritu Santu. 23 Nu pakawanonyu da basuḻ da ngaiman, mapakawanda. Yaḵon nu adiyupun pakawanon dida,
         adidapun mapakawan.”Sa Nampail-an Jesus Ḵan Thomas24 Yaḵon aḵ Thomas we ngannonda Ḵapil ya osa'tta disipulu, naippun ḵan dida si nampail-an
         Jesus. 25 Pun imbagan da udume disipulu ḵanane, “Innilani'ḵ Apu.”Yaḵon ḵanana ḵan dida, “Nu adiḵ ilan ḵan igga tammuduḵ atte aled ni pattoḻ atta imana
         ya adiḵ appadan butiḵna, adiyaḵpun amati.”26 Naḻaḵpus ḵad sindumingguwan, inninggaw os da disipulu'tte boḻoy woḵ inninggaw aḵ Thomas
         ḵan dida. Nidaḵig onob yaḵon nampaila'ḵ Jesus woḵ naḵataḵdog ḵan dida woḵ ḵanana,
         “Lin-awa awad ḵan diḵayu.” 27 Pun ḵanana ḵan Thomas, “Ilam da imaḵ ya appadam dida. Uyadom imam ya iggam atte sugat
         ni butiḵḵu. Adiḵa ogon anduwaduwa yaḵon amatiḵa.”28 Summongbat aḵ Thomas ḵan siya woḵ ḵanana, “Apuḵ ḵan Apudyusḵu!”29 Ḵanan Jesus ḵan siya, “Namatiḵa gapu ta innilam saḵon? Pian da adipun nangila ḵan
         saḵon yaḵon namatida.”30 Adu da nakaskasdaawe sinyale ḵingwan Jesus atte sinagung da disipulunae adipun nigili
         si annae iblu. 31 Yaḵon nigili da anna ta amati ḵayu we aḵ Jesus siya Kristu we Abeng Apudyus ḵad sa
         amatiyanyu awad ḵan diḵayu biyag gapu ḵan siya.

Sa Nampail-an Jesus Atta Pitu We Disipuluna211 Naḻaḵpus ḵad anna, nampaila'ḵ Jesus ḵasin atta disipuluna si Baybay Tiberias. Ḵaḵna
         inonae nangipaila si long-agna. 2 Nandatdatong da Simon Peter, Thomas we ngannonda Ḵapil, aḵ Nathanael we iCana si ili'tte
         probinsiya'd Galilee, da duwae abeng Zebedee ya da duwae disipuluna. 3 Ḵanan Simon Peter ḵan dida, “Iyyaḵ angugadiw.”Ḵananda ḵan siya, “Umali ḵani.” Ummoyda woḵ nambangkada. Yaḵon sa sadi ye labi naippun
         innaḻada.4 Wiḵwiḵis ḵad, summiḵad aḵ Jesus atte taḻantag yaḵon adimpun da disipulu immatunan.
         5 Ḵanan Jesus ḵan dida, “Susunud! Awad innaḻayu'ḵ ugadiw?”Ḵanandae summongbat, “Naippun!”6 Ḵanan Jesus ḵan dida, “Idawatyu tabuḵuḻyu si ḵapon si madawinan ni bangka woḵ awad
         da maaḻayu.” Pun indawatda ḵad, adidapun maḵabutbut te amod da natabuḵuḻane ugadiw.7 Pun sa disipulu we ay-ayaton Jesus ḵanana ḵan Peter, “Siya'ḵ Apu.” Dingngoḻ ḵad Simon
         Peter we siya'ḵ Apu, nansilup te namponas si nanḵewaaḻana woḵ pummaytuḵ si baybay.
         8 Yaḵon da udume disipulu we natenan si bangka, binutbutda tabuḵuḻe napnu'tta ugadiw
         te daḵampun aḵ adayuda si taḻantag te umoye singgasute mitro.9 Tummaḵdangda ḵad atte taḻantag, innilada usinge bumaḻabaḻa ya da nidawise ugadiw ya
         inninggaw os tinapay. 10 Ḵanan Jesus ḵan dida, “Angidatong ḵayu si ugadiwe tinabuḵuḻanyu.” 11 Pun summaḵyat aḵ Simon Peter atte bangka woḵ butbutona tabuḵuḻe napnu'tta danaḵḵoḻe
         ugadiw atte taḻantag. Naḻpaan aḵ limampuḻu ya tuḻu namungda. Taḵon ay nu aduadu da
         natabuḵuḻan, adipun napissay tabuḵuḻ.12 Pun ḵanan Jesus ḵan dida, “Awwayyu ta anugda taḵu.” Naippun naḵatuḻod atta disipuluna'ḵ
         angimus ḵan siya ḵanane, “Ngaiḵa?” Te igammudae aḵ Apu. 13 Innaḻan Jesus tinapay ya sa ugadiw woḵ ittona ḵan dida. 14 Sana piḵlun Jesus we nampaila'tta disipuluna si nagangput ummuli.Sa Imbagan Jesus Ḵan Peter15 Nagangputda ḵad nanugda, ḵanan Jesus ḵan Simon Peter, “Simon we abeng John, amo ay-ayatom
         pagay saḵon nu da annae udum?”Ḵanan Peter, “On Apu, igammume ay-ayatoḵ siḵa.”Ḵanan Jesus, “Pun ayyuwanam da karneroḵ.”16 Ḵanan Jesus ḵasin, “Simon we abeng John, ay-ayatom pagay saḵon?”Ḵanan os Peter, “On Apu, igammume ay-ayatoḵ siḵa.”Ḵanan os Jesus, “Pun ayyuwanam da karneroḵ.”17 Pun impiḵlun Jesus ḵanan ḵan siya, “Simon we abeng John, ay-ayatom pagay saḵon?”Pun nasuḻsuḻdung aḵ Peter te piḵlunae nangimus ḵan siya we ḵanana, “Ay-ayatom pagay
         saḵon?” Ḵanan Peter, “Apu, igammum da losan. Ḵad igammume ay-ayatoḵ siḵa.”Ḵanan Jesus ḵasin, “Ayyuwanam da karneroḵ. 18 Ibagaḵ ḵan siḵa ḵatuttuwaan. Sa ḵababaḻum, siḵa angigga si taḵyadnu ta maḵasaganaḵae
         umoy si ayam ya ummoyḵa si piom ayan. Yaḵon nu maḻaḵayḵa, andopaḵa ya awad de angigga
         si taḵyadnu ya ipuyutna siḵa si adimpun pione ayan.” 19 Imbagan Jesus sana ta ipaigammuna inon Peter we matoy ta midayaw aḵ Apudyus. Ḵanana
         ḵan Peter, “Tun-udonaḵ.”20 Nantawili'ḵ Peter woḵ innilana disipulu we ay-ayaton Jesus we mituntun-ud ḵan dida.
         Siya nansaḻay si daḻnig Jesus si nangananda woḵ ḵanana, “Apu, ngai sanate angituyuḵ
         ḵan siḵa?” 21 Innilan ḵad Peter, ḵanana ḵan Jesus, “Apu, ngai inon ni annae tagu nu?”22 Ḵanan Jesus, “Nu pioḵe sissiyae matagu inggana'ḵ mipauliyaḵ, ngai ḵad ain biyangnu?
         Tun-udonaḵ!”23 Nan-asidongoḻ atta susunud ḵan Kristu we adipun matoy annae disipulu. Yaḵon daḵampun
         aḵ imbagan Jesus ḵan siyae adipun matoy. Yaḵon ḵanana, “Nu pioḵe sissiyae matagu inggana'ḵ
         mipauliyaḵ ḵasin, naippun biyangnu.”Sa Anungusna24 Sana disipulun Jesus we anaḵdoḻ atta sanae banag ya siya bos nangigili. Ḵad igammuni
         ye tuttuwa da tinaḵdoḻana.25 Yaḵon aduadu bos da ḵingwan Jesus. Nu sin-ossae migili da losan, potog nin ay annae
         lubung aḵ inggawan da iblu nu migilida.

Sa Nangikariyana Si Ispiritu Santu11 Patpatgoḵe Theophilus,Sa ummunae iblu we inggiliḵ, imbagaḵ da losane ḵingwan Jesus ya da intuttuduna nisaḻad
         si lapuna 2 inggana si aḻgawe nipangatuwana'd langit. Yaḵon sa daanna mipangatuwan ad langit,
         innatodna bilinna mipagapu'tte Ispiritu Santu atta apostol we pinilina. 3 Naabus ḵad natoy aḵ Jesus woḵ ummuli, dam-on nampaila'tta disipuluna si unog ni opatpuḻu
         we aḻgaw ya adu da ḵingwanae angipanoḵnoḵe tuttuwae ummuli woḵ intuttuduna mipanggob
         si ampangatan Apudyus.4 Sa inninggawana ḵan dida, binilin Jesus dida ta adida tenan ad Jerusalem yaḵon uwayonda
         inkarin Apudyus we Ama we isun ni imbagana ḵan dida si awe. 5 Te nambonyag aḵ John si danum yaḵon sa sin-aḵitane aḻgaw mabonyaganda'tte Ispiritu
         Santu.Sa Nipangatuwan Jesus Ad Langit(Mrk. 16:19-20; Luk. 24:50-53)6 Nandatdatong ḵad ḵasin da apostol ḵanandae nangimus ḵan Jesus, “Apu, sinsana ḵamman
         amaḻyawam atta iRome we angipangat ḵan ditaḵu ta ditaḵu we ganaḵ Israel ampangat?”7 Ḵanan Jesus we summongbat ḵan dida, “Daḵampun aḵ ḵasapuḻane igammuwonyu timpu te abus
         aḵ Amaḵ we Apudyus aḵ angiḵoddong mipagapu si ḵaḻabbongana nu ngai maḵwa si umali
         ye aḻgaw. 8 Yaḵon nu umali Ispiritu Santu ḵan diḵayu, maittan ḵayu'tte ḵabooḻan Apudyus ta iwaḻagawagyu
         mipanggob ḵan saḵon sina'd Jerusalem ya da adu we ili'tta probinsiya'd Judea ḵan Samaria
         ya sa intero we lubung.”9 Inabus ḵad Jesus imbaga da sana, nipangatu'd langite tatangngadonda inggana'ḵ natalingdan
         atte libuu.10 Sa anatangngadanda si ayonana'd langit, nasaniḵad da duwae anghel we nansilup aḵ itaḵ
         si daḻnigda, 11 woḵ ḵananda, “Diḵayu we naḻpu'tte probinsiya'd Galilee, ngaipa ḵayu sisiḵad sinae
         tatangngadonyu'd langit? Aḵ Jesus we innilayu we nipangatu'd langite naḻpu ḵan diḵayu,
         mipauli bose iissuna nangil-anyu si ḵesanana'd langit.”Sa Napasantan Judas12 Pun nipauli da apostol ad Jerusalem we naḻpu si Beleg Olives we adani'd Jerusalem.
         Sa boot ni Beleg Olives we umoy ad Jerusalem umoye sinkilomitro. 13 Dummatongda ḵad ad Jerusalem, ummoyda si ngatu we kuwartun ni boḻoye inggawanda. Da
         inninggaw ḵad aḵ Peter, John, James, Andrew, Philip, Thomas, Bartholomew, Matthew,
         James we abeng Alphaeus ya aḵ Simon we ngannonda Angitaḵdog si ilina ya aḵ Judas we
         abeng James. 14 Sana nan-os-ossaanandae nangipapati ye alluwaḻu we nidoga da udume bubbubai ya aḵ
         Mary ye inan Jesus ya da sunudna.15 Sin-aḻgawan ḵad, nandatdatong da namati ḵan Jesus we batug di naḻpaan aḵ duwampuḻu
         belangda. Pun summiḵad aḵ Peter woḵ ḵanana, 16 “Susunud ḵan Kristu, ḵasapuḻane mituttuwa Ugud Apudyus we impaigilin ni Ispiritu Santu
         ḵan Ari David si awe mipanggob si maḵwa ḵan Judas we nangipuyut atta nanoḵma ḵan Jesus.
         17 Aḵ Judas buḻunni te siya osae dinutuḵan Jesus we maḵaserbi ḵan diḵani ye apostol.”18 Annaya naḵwa ḵan Judas. Sa pilaḵe inawatna'ḵ tangdanna si ḵingwana, ingnginada'tte
         lutae ummoyna nangongatan si long-agna. Nan-uḻsunge naottag woḵ binnumtaḵ buwangna
         woḵ nibutlaḵay bagisna. 19 Inigammun ḵad da umili'd Jerusalem da naḵwa ḵan siya, nginadananda sadi ye luta'ḵ
         Akeldama, sa piona ḵanan, Lutae Nadimoḵ.20 Pinagatupan Peter woḵ ḵanana, “Sa inggilin Ari David atte iblu we Psalm, ḵanana,“ ‘Mabaawan oḵyan boḻoyna ya ippun umoy inggaw’ya ‘awad oḵyan osa'ḵ mipasani si saadna.’ ”+21-22 “Ḵasapuḻane ampili taḵu si mipasani ḵan Judas ta awad midoga ḵan diḵani ye angiwaḻagawag
         mipanggob si ummuliyan Apu Jesus. Sa piliyan taḵu ḵasapuḻane sa nibuḻubuḻun ḵan diḵani
         si inggawan Jesus, nisaḻad si nambonyagan John inggana si nipangatuwan Jesus ad langit.”23 Pun imbagada da ngadan da duwae ampiliyanda, aḵ Matthias ya aḵ Joseph Barsabbas we
         nangngadan os aḵ Justus. 24 Pun ḵanandae nalluwaḻu, “Apu, gapu ta siḵa angigammu'tta ḵasomsomḵan da losane tagu,
         ipaigammum ud ḵan diḵani nu ngai pinilim atta annae duwa 25 aḵ mipasani si ḵinaapostol Judas. Te nan-awidana nanserbiyanae ḵinaapostolna woḵ ummoy
         si ḵuwanae lugar.”26 Pun nambubbunutda ḵad nabunut aḵ Matthias woḵ midoga'tta nasawaḻan aḵ ossaane apostol.

Sa Ummayan Ni Ispiritu Santu Atta Namati21 Dummatong ḵad aḻgaw ni Gayagayan da Judyu we ngannonda Pentecost, nandatdatong da
         namati si osae boḻoy.+2 Baag-en dingngoḻda bunguge naḻpu'd langite isun ni bungug ni ampigsapigsae bibbid
         woḵ nangalliwoḵ si boḻoye nandaḵdaḵnganda. 3 Pun innilada da isudan delae apuye nansimpa'tta sin-ossaossa ḵan dida. 4 Pune sadi, ummoy ḵabooḻan ni Ispiritu Santu ḵan dida woḵ insaḻaddae an-ugud atta nansabasabali
         ye ugude adidapun inadaḻe impaibagan ni Ispiritu ḵan dida.5 Sa sadi ye timpu, inninggaw da ummili'd Jerusalem we Judyu we namati ḵan Apudyus we
         naḻpu'tta nansabasabali ye ili si lubung. 6 Dingngoḻda ḵad sadi ye bungug, aduadu da nadagupe sintataag te dingngoḻda da namati
         ḵan Jesus we nan-ugud si ḵuwadae ugud. 7 Sintataagda woḵ ḵananda, “Daḵampun ḵamman aḵ losanda naḻpu'tte probinsiya'd Galilee
         da annae nan-ugud? 8 Ngai inonae dongngon taḵu sin-ossaossa ḵan ditaḵu we an-ugud si ugudna? 9 Awad da udum ḵan ditaḵu we naḻpu'tta saḵubna'd Parthia, Media, Elam, Mesopotamia,
         Judea, Cappadocia, Pontus, Asia, 10 Phrygia, Pamphylia, Egypt ya da udume saḵubna'd Libya we dogana'd Cyrene. Ḵad da mangili
         ye naḻpu'd Rome, 11 da Judyu ya da Gentil we amati ḵan Apudyus we isun da Judyu we amati ḵan siya. Ḵad
         da udume iCrete ḵan iyArabia. Ḵad annae dodongngon taḵu didae ibagabagada si ugud
         taḵu da nakaskasdaawe ḵingwan Apudyus.” 12 Losanda nataag ḵan naalimuunan woḵ ḵanandae nan-asiimus, “Ngai nin ay pion ni sana
         ḵanan?”13 Yaḵon inninggaw os da udume inam-amsewda da namati woḵ ḵananda, “Uhu! Nabartekda!”Sa Iwwaḻagawag Peter14 Pune sadi, summiḵad aḵ Peter ya da nasawaḻane apostol woḵ indangsoḻnae gumminga woḵ
         ḵanana, “Ḵailiyaḵe Judyu ya da losane ummili'd Jerusalem, andongoḻ ḵayu ta ipaḵaawatḵu
         pion ni sana ḵanan. 15 Sa ḵananyu we nabartekda, daḵampun te suminaḻ. 16 Yaḵon sana mituttuwaan ni imbagan Profeta Joel we an-uuggudon Apudyus si awe.17 “ ‘Ḵanan Apudyus, “Sa anungus ni aḻgaw,ibuunḵu Ispirituḵ ta iinggaw atta tagu.Da aabengyu, ipadtuda da ibagaḵ ḵan dida.Da babaḻuyu, awad da mipaila ḵan didae isun di in-inop.Ḵad da anḵamaḻong-ag, an-in-inopda bos.18 Taḵon ay da sammiluḵe laḻaḵi ḵan da bubaiibuunḵu bos Ispirituḵ ta umoy ḵan didaḵad sa umali ye aḻgaw,ampadtuda si mipanggob ḵan saḵon.19 Sa umali ye aḻgawawad da ipailaḵe nakaskasdaaw ad langitya da sinyal ad lutae daḻa ḵan apuyya sa angal-alliwoḵe asuḵ.20 Sa umali ye aḻgawgumiḵbot init ya sa soḻag ambalin aḵ daḻa,maḵwa da sana si daan ni ampatog ḵanmadaydayawe mipauliyan Apu.21 Ḵad da losane tagu we anḵodaw aḵ ḵadaguḵan Apu, mataguda.” ’ ”Ḵanan Peter sana impadtun Profeta Joel.+22 Pinagatupan Peter woḵ ḵanana, “Susunude ganaḵ Israel, dongngonyu annae ibagaḵ ḵan
         diḵayu. Aḵ Jesus we iNazareth, pinanoḵnoḵan Apudyus ḵan diḵayu we imbuunna mipagapu'tta
         nakaskasdaaw ya da sinyale ḵingwan Apudyus ḵan diḵayu mipagapu ḵan siyae iniiggammuyu.
         23 Aḵ Jesus, gagangaye simsimmoḵ Apudyus we ipuḻangna ḵan diḵayu te siya inḵoddongna
         si awe. Ḵad diḵayu, impaipattoḻyu'tte kros ya impagongatyu'tta tagu. 24 Yaḵon aḵ Apudyus, tinaguna ḵasin ya pinuḵayana'tte ḵatoy te naippun ḵabooḻan ni ḵatoy
         ḵan siya. 25 Annaya nituttuwaan ni impadtun Ari David mipanggob ḵan Jesus we ḵanana,“ ‘Innilaḵe pasig anna'ḵ Apu si sinagungḵute anna si madawinanḵu ta adiyaḵ maḵimut.26 Sana gapunae lumayad pusuḵ ya andaydayaw delaḵ.Ḵad taḵon ay nu matoy long-agḵu, namnamaoḵe matagu.27 Te adimpun iwaḻang ḵalidodwaḵ ad Hades we igaw da natoy.Ḵad adimpun os iyunud loposon long-ag ni mismu we sammilum.28 Impaigammum ḵan saḵon daḻane umoy si mataguwanḵad paḻayadom saḵon si annaam.’ ”+Sadi inggilin Ari David.29 Pun ḵanana, “Susunudḵu we ganaḵ Israel, antaḻgodaḵe angipaigammu ḵan diḵayu we aḵ
         Ari David we daḵdaḵoḻ taḵu natoy woḵ nilibon. Ḵad sa libonna awad ḵan ditaḵu inggana
         sinsanae aḻgaw. 30 Gapu ta osae profetan Apudyus, inigammuna gattoḵe inkarin Apudyus ḵan siyae awad de
         osae ganaḵnae iggana si tronona.+31 Pun inigammuna ya imbagana ummuliyan Kristu we adinapun iwwaḻang ad Hades we igaw
         da natoy ya adipun maḻpos long-agna.+ Siya ibagabagana Kristu we ibuun Apudyus. 32 Sa annae Jesus tinagun Apudyus ḵasin ḵad losanni tinaḵdoḻan. 33 Nipangatu'ḵ Jesus atte madawinan Apudyus woḵ innatod Amana ḵan siya ḵaḻabbongane angitod
         ḵan diḵani si Ispiritu Santu we inkarina ya imbuunna ḵan diḵani ta ilanyu ḵan dongngonyu
         da ḵingwan ni Ispiritu Santu. 34-35 Te aḵ Ari David adipun nipangatu'd langit yaḵon siyae mismu nangibaga ḵanane,“ ‘Ḵanan Apu atte Apuḵ: Tumuḵduḵa'tte madawinanḵu,inggana'ḵ oḻgoḵ da ḵabusuḻnu.’ ”+36 “Pun ipaigammuḵ ḵan diḵayu we losane ganaḵ Israel we aḵ Jesus we impattoḻyu'tte kros,
         pinilin Apudyus aḵ Apu ya Kristu.”37 Dingngoḻ ḵad da adu we tagu imbagan Peter, amod de babawida woḵ ḵananda ḵan Peter
         ya da udume apostol, “Susunude ganaḵ Israel, ngai ḵoonni?”38 Ḵanan Peter ḵan dida, “Ibabawiyu da basuḻyu ya agayyu we angwa ya awad osa ḵan diḵayu
         ampabonyag atte ngadan Jesu Kristu ta mapakawan da basuḻyu ya awatonyu atod ni Ispiritu
         Santu. 39 Te sa annae kari para ḵan diḵayu ya da aabengyu ya da losane awad atta adayu we ili
         ya da losane pinilin Apudyus.”40 Adu we ugud imbagbagan Peter ḵan dida woḵ ḵananae nandagdagu, “Iligsiyu long-agyu
         si annae lunap!” 41 Pun da nangawat si ugudna, nampabonyagda. Umoye tuḻullibu belang da nidoga.42 Impapatidae nan-adaḻ atta tuttudun da apostol ya nambubuḻunda, nanḵaḵaḵanda'tte tinapaye
         angiḵagasmoḵanda si natoyan Jesus ya nalluwaḻuda.Sa Nantatagun Da Namati43 Nataag da adu we tagu te adu da nakaskasdaaw ya sinyale naḵwa mipagapu'tta apostol.
         44 Ḵad da losane namati, dam-oda andatdatong ya nan-aḵ-atodda. 45 Ingnginada da lutada ya da ḵuḵuwada woḵ iwwaḻasda'tta udume namati sigun si ḵasapuḻan
         ni sin-ossaossa. 46 Inaḻgawe andatdatongda ya an-os-ossaandae andayaw atte templo we boḻoy Apudyus. Ḵad
         sillalaylayaddae anḵaḵaḵan atte tinapay atta boḻoyda ya sipupusu layadda. 47 Patilayune andaydayawda ḵan Apudyus, ḵad nas-om da tagu ḵan dida. Pun inaḻgawe dog-an
         Apudyus belang da matagu.
         
            
               	Sa pion ni Pentecost ḵanan ugalin da Judyu we anggangganasdae anggayagaya si sin-aḻgaw,
                     maḻaḵpus limampuḻu we aḻgaw inggan ni Gayagayae Nallausan. Ngannonda bos gayagayan
                     ni apite anggappiyaanda ḵan Apudyus gapu ta nan-apitda. Sana ḵadaḵoḻane gayagayan
                     da Judyu. Mabasa si Exodus 23:16; 34:22; Leviticus 23:15-21; Numbers 28:26-31; Deuteronomy
                     16:9-12.

               	Joel 2:28-32.

               	Psalm 16:8-11.

               	Psalm 132:11; 2 Samuel 7:12-13.

               	Psalm 16:10.

               	Psalm 110:1; Hebrews 1:13.

Sa Nanaddaḻanan Ni Napilay31 Sin-aḻgawan ḵad, ummoy da Peter ḵan John atte paway ni templo si ummag-agaw te sadi
         orase alluwaḻuwan. 2 Inggaw laḻaḵi ye nibuḵnage napilaye inninggaw si lewangan ni templo we nginadananda'ḵ
         Ambaḻu we lewangan. Inaḻgawe wawayonda iyoy sidi ta antapatapaya'tta lumnoḵ. 3 Innilana ḵad da Peter ḵan John we annae lumnoḵ atte paway ni templo, nantapaya bos
         ḵan dida. 4 Immumusḵoḻda sadi ye napilay woḵ ḵanan Peter, “Antollongḵa ḵan diḵani.” 5 Pun nantollong ḵan dida te sa somsomoḵna awad nin ittonda ḵan siya.6 Yaḵon ḵanan Peter, “Ippun pulus pilaḵḵu yaḵon sa awad ḵan saḵon, siya ittoḵ. Mipagapu'tte
         ḵabooḻan Jesu Kristu we iNazareth, anaddaḻanḵa.” 7 Pun innonnan Peter dawinane imana woḵ pinasiḵadna. Pun daguse pummigsa suḵina ḵan
         tiḵlingna. 8 Pune sadi nasaniḵad woḵ nanaddaḻan. Pun nibuḻun ḵan da Peter ḵan John we ummoy si
         paway ni templo woḵ nanadtaddaḻan ḵan nampaypaytuḵe nandaydayaw ḵan Apudyus. 9 Innilan ḵad da losane tagu we nanadtaddaḻan ya nandaydayaw ḵan Apudyus, 10 immatunandae siya sadi ye antapatapayae tutuḵdu'tte ngannonda Ambaḻu we Lewangan ni
         templo. Pun amod de naḵwa ḵan siya.Sa Nantuttuduwan Peter Atte Templo11 Pun ummoy da Peter ḵan John si partin ni templo we ngannonda Sawang Solomon. Niḵiwid
         ḵan dida sadi ye laḻaḵi ḵad da losane tagu sintotoddaḵdae umoy si inggawanda te amod
         de nantataagda. 12 Innilan ḵad Peter dida ḵanana, “Susunudḵu we ganaḵ Israel, ngaipa ḵayu mataag si anna?
         Ngaipayu imumusḵoḻ diḵani? Ḵananyu ḵammane naḻpu'tte ḵabooḻanni baḵon nu ḵinabaḻuni
         namataddaḻan si annae tagu? 13 Daḵampun ḵan diḵani yaḵon sa Apudyus da Abraham, Isaac, Jacob ya da losane danaḵḵoḻ
         taḵu.+ Siya namataddaḻan si laḻaḵi ta maila ḵinaapudyus Jesus we nanserbi ḵan siya si annae
         lubung. Aḵ Jesus, siya impuḻangyu'tta papangat ya indiyanyu si sinagung Gobernor Pilate
         atte simsimmoḵnae piona puḵayan. 14 Yaḵon indiyanyu gattoḵe abus aḵ nasantuwan ya naun-unan woḵ siya ḵindawyu ḵan Pilate
         we puḵayana pumappatoy. 15 Gingngatyu angitod si biyag yaḵon tinagun Apudyus ḵasin ya taḵdoḻanni ye ummuli te
         innilani. 16 Mipagapu'tte ḵabooḻan Jesus, pummigsa annae tagu we itotollongyu ya igammuyu. Ḵad
         gapu si pammatina ḵan Jesus, lummin-awa annae tagu si sinagungyu losan.17 “Susunude ganaḵ Israel inigammuḵe gingngatyu ḵad aḵ Jesus, ippun igammuyu nu ngai'ḵ
         siya taḵon ay da papangatyu ippun os igammuda. 18 Yaḵon sa natoyan Jesus, sadi nituttuwaan ni impaigammun Apudyus mipagapu'tta losane
         profetanae ḵasapuḻane ampaḵaḻam ya matoy aḵ Kristu we ibuunna. 19 Pune sadi, ibabawiyu da basuḻyu ya agayyu we angwa ta mapakawan ḵayu. 20 Te nu ḵoonyu da sadi, ittan Apudyus diḵayu'ḵ lumin-awaan ni somsomoḵyu ya ibuunna
         bos ḵasin aḵ Jesus we Kristu. 21 Ḵasapuḻane inggaw aḵ Jesus ad langit inggana'ḵ dumatong timpu we pabaruwon Apudyus
         da losan te siya inkarina mipagapu'tta profetanae nanserbi ḵan siya si awe.22 “Ḵanan Moses, ‘Sa umali ye aḻgaw, awad de osae profeta we isuḵe ibuun Apudyus ḵan
         diḵayu we maḻpu ḵan diḵani ye susunude iyIsrael. Ḵad ḵasapuḻane tuttuwaonyu da losane
         ibagana. 23 Ngaimane adi tumuttuwa ḵan siya, misina'tta tagun Apudyus ta madusa'ḵ inggainggana.’+24 “Ḵad losan da profetan Apudyus nisaḻad ḵan Samuel ya da niyun-unud ḵan siya, impadtuda
         mipanggob si maḵwa sinsana. 25 Diḵayu we ganaḵ da profetan Apudyus nidoga ḵayu si intuḻagna'tta danaḵḵoḻyu. Ḵanan
         Apudyus ḵan Abraham, ‘Mipagapu'tta ganaḵnu, mabindisyunan da losane tagu'tta losane
         ili si luta.’+26 Pun ditaḵu we Judyu ummunae pinilin Apudyus ya imbuunna'ḵ Jesus we anserbi ḵan siya
         ta bindisyunana ditaḵu ta lamog taḵu agaye angwa'tta ḵoḵoḵḵon.”
         
            
               	Exodus 3:6, 15.

               	Deuteronomy 18:15, 18, 19.

               	Genesis 22:18; 26:4.

Sa Nanumaḻyaanda Ḵan Da Peter Ḵan John41 Sissiya ḵade an-uguugud da Peter ḵan John atta tagu, dummatong da papadi, da Sadducee+ ya sa kapitan da guwaḻda'tte templo. 2 Summangada te intuttudun da Peter ḵan John we ummuli'ḵ Jesus ya iwwaḻagawagdae umuli
         da losane natoy. 3 Gapu'tte sadi, dinoḵmaanda dida woḵ inniyoyda dida si babaḻḻudan te annae lumabi ta
         asida dida sumaḻyaon appigat. 4 Yaḵon adu da nandodongngoḻ atte inugudda woḵ namatida. Sa belang da laḻaḵi umoye limallibu.5 Mabigat ḵad, nadagup da papangat, da pallakayon da Judyu ya da mimistulun ni lintog+ ad Jerusalem, 6 nidoga'ḵ Annas we ḵangatuwane padi ya aḵ Caiaphas, John, Alexander ya da udume agin
         ni ḵangatuwane padi. 7 Pun da Peter ḵan John pinataḵdogda dida si sinagungda woḵ ḵanandae nanumaḻya ḵan dida,
         “Dinu naḻpuwan ni ḵabooḻanyu ya ngai singngadan atte inusaryu we nangwa si anna?”8 Pun naittan aḵ Peter atte ḵabooḻan ni Ispiritu Santu woḵ ḵanana, “Diḵayu we papangat
         ya pallakayon, 9 nu sumaḻyaonyu diḵani sinsadi mipanggob si ambaḻu we ḵingwani'tte annae napilay ya
         sa inonae naḵataddaḻan, 10 dongngonyu ta ipaigammuḵ ḵan diḵayu ya da losane ganaḵ Israel. Sa annae tataḵdog si
         sinagungyu, nanaddaḻan gapu'tte ḵabooḻan Jesu Kristu we iNazareth. Siya sadi ye impattoḻyu'tte
         kros yaḵon tinagun Apudyus ḵasin.11 “ ‘Sa annae Jesus siya batuwe indiyanyu we nantaḵad aḵ boḻoy,siya nambalinon Apudyus aḵ ḵapatogane batuwe amapagdot si boḻoy.’+12 Abus aḵ Jesus aḵ Anagu ḵan ditaḵu. Te naippun udum aḵ ngadan si intero we lubung aḵ
         innatod Apudyus atta tagu'ḵ maḵwae anagu ḵan ditaḵu.”13 Innilan ḵad da ḵuḵunsisaḻ tuḻod da Peter ḵan John nataagda te igammudae nababa ḵasasaaddae
         tagu we adidapun naadaḻan. Pun immatunandae nibuḻubuḻunda ḵan Jesus. 14 Yaḵon naippun maibagada te annae iillandae sisiḵad sadi ye laḻaḵi ye naḵaan pilayna
         si daḻnig da apostol. 15 Pun pinaḻawada dida ta umabusdae ḵuḵunsisaḻ+ aḵ an-uugud. 16 Ḵananda, “Ngai ḵoon taḵu'tta annae tagu? Te igammun da losane tagu'd Jerusalem da
         nakaskasdaawe sinyale ḵingwada ḵad adipun maḵwae isilib taḵu. 17 Yaḵon sa ḵoon taḵu ta adida ogon iyasaḵ atta tagu, ḵoḻḵogon taḵu dida ta adida pagapagatupane
         angug-uggud atta tagu si mipanggob si ngadan Jesus.”18 Pun inayaganda bos da Peter ḵan John woḵ binilinda dida ta adida ogon an-ugud baḵon
         nu antuttudu'tta ngaimane tagu we usaronda ngadan Jesus.19 Yaḵon ḵanan da Peter ḵan John we summongbat, “Ḵuwisonyu we mismu da long-agyu nu ustu
         si antotollong Apudyus we diḵayu tuttuwaonni baḵon nu aḵ Apudyus. 20 Te diḵani ḵad, adipun maḵwae iginoḵni ye angibagabaga'tta innilani ya da dingngoḻni.”21 Nagangput ḵade ḵinoḻḵog da ḵuḵunsisaḻ dida, pinaoyonda dida te adidapun maḵaḵasḵasmoḵ
         nu ngai inondae anusa ḵan dida te adu da tagu we nandaydayaw ḵan Apudyus gapu'tte
         nakaskasdaawe naḵwa. 22 Sa sadi ye tagu we naḵaan pilayna lummabose opatpuḻu tawonna.Sa Luwaḻun Da Namati Ḵan Jesus23 Napuḵayan ḵad da Peter ḵan John, ummoyda'tta buḻundae namati woḵ imbagada ḵan dida
         da losane imbagan da papangat da papadi ya da pallakayon da Judyu. 24 Dingngoḻ ḵad da buḻundae namati, nan-os-ossaandae nangidangsoḻe nalluwaḻu ḵan Apudyus,
         ḵananda, “Maḵabooḻe Apu we nangwa si langit, luta ḵan baybay ya da losane awad ḵan
         dida. 25 Mipagapu si Ispiritu Santu, nan-ugudḵa mipagapu si daḵdaḵoḻ taḵu we aḵ Ari David we
         sammilume ḵanana,“ ‘Ngaipa da Gentil ansasanga ḵan Apudyus?Ḵad ngaipa da tagu ansomsomoḵ atta ippun anuda?26 Nansagana da ari si annae lutae maḵagubatya nandatdatong da papangate bumusuḻḵan Apu ya sa Kristu we dinutuḵana.’+27 Sadi imbagan Ari David te da Herod ḵan Pontius Pilate ya da Gentil ya da ganaḵ Israel
         nadagupda'd Jerusalem ta antutuḻagdae gongatonda'ḵ Jesus we nasantuwane sammilume
         dinutuḵam. 28 Ḵad ḵingwada da ngaimane simsimmoḵnu si awe mipagapu'tte ḵabooḻam ḵan piome maḵwa.
         29 Sinsadi Apu, dongngom da sanae iḵoḻḵogda ḵan diḵani ye sammilum. Ittam ud diḵani'ḵ
         tuḻode angibagabaga si ugudnu. 30 Ipailam ḵabooḻame angaan atta saḵit ya angwa'tta nakaskasdaaw mipagapu'tte ḵabooḻan
         Jesus we nasantuwane sammilum.”31 Nalluwaḻuda ḵad, nayyugayug boḻoye nadagupanda. Pun ummoy ḵabooḻan ni Ispiritu Santu
         ḵan dida woḵ tummuḻoddae nangiwaḻagawag si Ugud Apudyus.Sa Nan-asibadangan Da Namati32 Losan atta namati nan-os-ossaan ḵasomsomḵanda. Adidapun ibelange ḵuwada da ḵuḵuwada
         yaḵon siya ḵoonda nan-aḵ-atodda. 33 Gapu si amode ḵabooḻane naatod atta apostol, tinaḵdoḻandae ummuli'ḵ Apu Jesus. Ḵad
         amod de ḵinabaḻun Apudyus we naatod ḵan dida. 34 Naippun maaminan ḵan dida te da awad da lutada baḵon nu boḻoyda, nan-inginada ya innatodda
         da nginada'tta 35 apostol ta asida ḵigade angiwaḻas atta udume namati sigun si ḵasapuḻan ni sin-ossaossa.36 Inggaw aḵ Joseph we osae ganaḵ Levi we iCyprus we nginadanan da apostol aḵ Barnabas
         sa piona ḵanan Sumoḻgag. 37 Ingnginana lutana woḵ innatodna nginana'tta apostol.
         
            
               	Da Sadducee dida da grupu we ḵaaduwan da padi ye ampangat atte templo. Sa ḵasomsomḵanda'tta
                     long-agda nangatngatuda nu da udume tagu ya da udume padi. Da patiyonda ḵan ḵoḵoḵḵonda
                     nisabali'tta Pharisee. Amo ummanda pas-oman gubilnun da iRome ta naippun sumullagi'tta
                     iRome ya da Judyu.

               	Da mimistulun ni lintog, nibelangda bos atta amo mapatgane tagu'tta susunuddae iyIsrael
                     te iniiggammuda lintog Moses. Naadaḻanda, ḵad dida angituttudu'tte Ugud Apudyus ya
                     da aduadu we ugalin da danaḵḵoḻda mipanggob atta imbilin Apudyus we ḵoonda ḵan adida
                     ḵoon.

               	Psalm 118:22.

               	Sa de Greek, da ḵuḵunsisaḻ ngannonda Sanhedrin. Sana isun ni korti ye andaḵdaḵngan
                     da papangat da papadi, da papangat da Judyu ya da mimistulun ni lintog ta dida anḵuwis.
                     

               	Psalm 2:1-2.

Da Ananias Ḵan Sapphira51 Yaḵon inggaw da an-asawae da Ananias ḵan Sapphira we ingnginada lutada. 2 Nantuḻagandae itaḻuda udume bayad ni lutada. Pun ummoy Ananias innatod udume nginana'tta
         apostol woḵ ḵanana, “Annaya bayad ni lutani.”3 Yaḵon ḵanan Peter, “Ananias, ngaipam iyunude aḵ Satan anḵewaaḻ atte somsomoḵnu ya
         nantultulliḵa si Ispiritu Santu atte nangitaḻuwam si udume bayad ni lutayu? 4 Sa daanyu angingin-an atte lutayu sissiyae ḵuwayu. Pun ingnginayu ḵad, awad ḵan diḵayu
         nu ngai pionyu angastuwan si bayadna. Ngaipam ay simsimmoḵ ḵoon sadi? Daḵampun aḵ
         tagu nantultulliyam yaḵon aḵ Apudyus!”5-6 Dingngoḻ ḵad Ananias imbagan Peter, napittuwaḵ woḵ natoy. Pun nillumnoḵ da babaḻu
         woḵ binusdungda'tte luput long-agna woḵ ummoyda illibon. Da losane nangngoḻ atta naḵwa
         ḵan siya amod de ḵimutda.7 Naḻaḵpus ḵad de tuḻu we oras, dummatong os asawanae aḵ Sapphira yaḵon ippun igammuna
         si naḵwa. 8 Ḵanan Peter ḵan siya, “Ibagam ud nu sana pagay bayad ni lutayu.”Ḵanana, “On, siya sanat.”9 Ḵanan Peter, “Ngaipayu we an-asawa antuḻagane padason Ispiritun Apu? Dongngom, ḵodoḵodog
         da babaḻu atte sawange ummoy nangilibon ḵan asawam. Ḵad asida bos siḵa adangoyon ilawa.”10 Pun daguse napittuwaḵ aḵ Sapphira atte sinagung Peter woḵ natoy. Nillumnoḵ ḵad da
         babaḻu, indasandae natoy. Pun inadangoyda bos woḵ ummoyda illibon si daḻnig ni nilibonan
         asawana. 11 Pun da losane namati ya da losane nangngoḻ atte naḵwa, amod pagay ḵimutda.Da Nakaskasdaawe Ḵingwan Da Apostol12 Sa sadi ye timpu, adu da nakaskasdaaw ḵan sinyale ḵingwan da apostol atta adu we tagu.
         Ḵad madagudagup da losane namati si partin ni templo we ngannonda Sawang Solomon.
         13 Da adipun namati maḵimutdae umoy midoga ḵan dida. Yaḵon patgan da tagu dida. 14 Yaḵon amo ummaduadu da laḻaḵi ya da bubai ye namati ḵan Apu Jesus woḵ nadog-anda.
         15 Pune sadi nan-iyoyda'tta nasaḵit si ḵaḻsa ya pinaobogda dida'tta ḵama ḵan oboḵda te
         nu lumaus aḵ Peter, taḵon ay nu abuse maidunganda'tte aniniwanna, maḵaan da saḵitda.
         16 Aduadu bos da tagu we nandatdatonge naḻpu'tta ili ye nampaliḵwos ad Jerusalem, nan-idatongda'tta
         nasaḵit ya da naaḻanan woḵ losan naḵaan da saḵitda.Sa Nampaḵaḻaman Da Apostol17 Yaḵon da ḵangatuwane padi ya da losane grupun da Sadducee, amod de aposda'tta apostol.
         18 Pun ummoyda dinoḵmaan da apostol woḵ imbaḻudda dida. 19 Yaḵon lummabi ḵad, binuḵtan ni anghel Apu onob ni babaḻḻudan woḵ illawana dida woḵ
         ḵanana, 20 “Inḵayu si templo ya ibagayu'tta tagu mipanggob si biyag aḵ inggana.” 21 Dingngoḻda ḵad sana, nillumnoḵda si templo atte wiḵwiḵis woḵ nantuttududa.Dummatong ḵad de ḵangatuwane padi ya da buḻunna, inayaganda da ḵuḵunsisaḻ ya da losane
         pallakayon ad Israel. Pun imbuunda da guwaḻdan ni templo ta umoyda aḻan da apostol
         atte babaḻḻudan. 22 Yaḵon dummatongda ḵad sidi, naiddapun woḵ nipaulida'tta ḵuḵunsisaḻ. 23 Ḵananda, “Dummatong ḵani ḵad atte babaḻḻudan, nidaḵig da onob ya inninggaw os da guwaḻdae
         sisiḵad si lewangan ni sawang. Yaḵon binuḵtannipun, ippun tagu'd daḻom.”24 Dingngoḻ ḵad ni kapitan da guwaḻdan ni templo ya da papangat da papadi imbagada, nasaliduduwanda
         si mipanggob atta apostol woḵ mataagda nu ngai umasi ye maḵwa ḵan dida. 25 Pun dummatong osae ḵanana ḵan dida, “Dongngonyu anna. Da sadi ye imbaḻudyu, awadda
         si templo we antuttudu'tta tagu.”26 Pun ummoy ni kapitan ya da guwaḻdan ni templo innaḻa dida. Yaḵon adidapun pinatut
         dida te maḵimutda'ḵ batuwon da tagu dida inggana'ḵ matoyda.27 Inniyoyda da apostol atte sinagung da ḵuḵunsisaḻ. Pun sinumaḻyan ni ḵangatuwane padi
         dida. 28 Ḵanana, “Binilibilinni diḵayu we adiyu ituttudu mipanggob atte ngadan ni annae tagu.
         Yaḵon amo impaigammuyu si intero we Jerusalem ya ipabasuḻyu bos ḵan diḵani natoyana.”29 Yaḵon ḵanan da Peter ya da buḻunnae apostol we summongbat, “Ḵasapuḻane tuttuwaonni'ḵ
         Apudyus, daḵampun atta tagu. 30 Sa Apudyus da danaḵḵoḻ taḵu tinaguna'ḵ Jesus we gingngatyu si nangipattoḻanyu'tte
         kros. 31 Intaḻayag Apudyus atte madawinanna ta siya angipangat ya anagu ḵan ditaḵu ta ittana
         da ganaḵ Israel aḵ wayadae angibabawi'tta basuḻda ya agaydae angwa ta mapakawanda.
         32 Diḵani da anaḵdoḻ atta sana ya sa Ispiritu Santu we innatod Apudyus atta anuttuwa
         ḵan siya.”33 Dingngoḻ ḵad da ḵuḵunsisaḻ sadi, amod de sangada woḵ pionda gongaton da apostol. 34 Yaḵon inggaw osae Pharisee+ atta ḵuḵunsisaḻ we nangngadan aḵ Gamaliel we mistulun ni lintog ya mapatgan atta
         tagu. Summiḵad woḵ ḵanana, “Paḻawaonyu yan dida'ḵ sin-aḵitan.” 35 Pun ḵanana ḵan dida, “Susunude ganaḵ Israel, umman taḵu annadan ḵoon taḵu'tta annae
         tagu. 36 Te sa awe, inggaw aḵ Theudas we ngannona long-agna'ḵ pangat woḵ umoye opat gasute
         laḻaḵi da nitun-ud ḵan siya. Gingngat ḵad da suḻdadu, nabuḵaḻ da losane nitun-ud ḵan
         siya woḵ ippun nambanaganda. 37 Sibotna ḵad, inninggaw os aḵ Judas we naḻpu'tte probinsiya'd Galilee atte timpun ni
         nampalistaan da tagu. Adu da nitun-ud ḵan siya. Yaḵon gingngatda bos woḵ nabuḵaḻ da
         losane nitun-ud ḵan siya. 38 Pun sa ibagaḵ ḵan diḵayu sinsadi, ḵinnuwanda ya paoyononyu dida. Te nu siya panggobda
         baḵon nu ḵoonda maḻpu si ḵasomsomḵan di tagu, ippun ambanagana. 39 Yaḵon nu aḵ Apudyus naḻpuwana, adiyupun lamog oḻgon dida te aḵ Apudyus we mismu sullagiyonyu.”
         40 Pun tinuttuwan da ḵuḵunsisaḻ imbagan Gamaliel. Inayaganda ḵad da apostol, impaaplitda
         dida. Pun imbilinda bose adida an-ugud si mipanggob si ngadan Jesus woḵ puḵayanda
         dida.41 Tinenan ḵad da apostol da ḵuḵunsisaḻ, amod de layadda te imbelang Apudyus didae labbongdae
         mapaḵaḻam ḵan mibabbain gapu ḵan Jesus. 42 Ḵad inaḻgawe ummoyda'tte paway ni templo ya da boboḻoy ta pagapagatupandae angituttudu
         ya angiwaḻagawage aḵ Jesus siya Kristu.
         
            
               	Da Pharisee osadae grupun da Judyu atte timpun Jesus. Dida da pangat atte mipanggob
                     si religion da Judyu. Uunnudonda lintog Moses ya da ugalin da danaḵḵoḻda. Patiyondae
                     da tagu ḵad awad da ḵalidodwada baḵon nu ispirituda ya umuli da natoy atte umali ye
                     aḻgaw. Patiyonda bose awad da anghel.

Sa Nampiliyanda Atta Bumadang61 Sa sadi ye timpu, ummaduadu da belang da namati ḵan Jesus. Inggaw nansosongbatan da
         Judyu we Greek ugudda'tta gagangaye Judyu we Hinebrew ugudda. Sa nansosongbatanda
         imbagan da de Greek we niwaḻang da baḻu we buḻunda si inaḻgawe awwaḻasanda si maḵan.
         2 Nandatdatong da nasawaḻan aḵ duwae apostol ya da losane namati woḵ ḵananda ḵan dida,
         “Daḵampun oḵyan aḵ ustu iginoḵni ye angiwaḻagawag si Ugud Apudyus ta awwaḻas ḵani
         si maḵan. 3 Susunud ḵan Kristu, pumili ḵayu'ḵ pitu we laḻaḵi ḵan diḵayu we da ambaḻu ugalida ya
         naittanda si ḵabooḻan ni Ispiritu Santu ya ḵinalaing. Ḵad dida da dutuḵan taḵu'ḵ awwaḻas
         atta maḵan 4 ya ipapuutni ye alluwaḻu ḵan angiwaḻagawag si Ugud Apudyus.”5 Nas-om da losane namati si imbagan da apostol woḵ pinilida'ḵ Stephen we ampigsa pammatina
         ya naittan si ḵabooḻan ni Ispiritu Santu. Da udume napili, aḵ Philip, Prochorus, Nicanor,
         Timon, Parmenas ya aḵ Nicolaus we osae Gentil we iyAntioch we inunudna ugalin da Judyu.
         6 Inniyoyda dida'tte sinagung da apostol woḵ impatay da apostol da imada ḵan didae nangiluwaḻu.7 Pun amo nandinongoḻ Ugud Apudyus ya amo nadog-an belang da namati'd Jerusalem. Inggaw
         da adu we papadi ye inunudda ustu we pammati.Sa Nanoḵmaanda Ḵan Stephen8 Aḵ Stephen, amod de ḵinabaḻun Apudyus ḵan siya ya innattan Apudyus aḵ ḵabooḻane nangwa'tta
         nakaskasdaaw ḵan sinyal atte sinagung da tagu. 9 Yaḵon da udume Judyu we naḻpu si grupu we ngannonda “Sinagogan di Napuḵayane Musassu”
         we iCyrene ya iyAlexandria ya da udume naḻpu'd Cilicia ya ad Asia, tummaḵdogda woḵ
         naḵasossongbatda ḵan Stephen. 10 Yaḵon adidapun oḻgon te innatod ni Ispiritu Santu ḵan siya ḵinalainge anongbat ḵan
         dida.11 Pun sa ḵingwada, pinasuḵsuḵanda da udume laḻaḵi ta pabasuḻonda ḵanane, “Dingngoḻni
         ye nan-ugud aḵ Stephen aḵ misullagi ḵan Moses ya aḵ Apudyus.” 12 Pun pinasangada da tagu, da pallakayon da Judyu ya da mimistulun ni lintog. Pun dinoḵmaanda'ḵ
         Stephen woḵ inniyoyda si sinagung da ḵuḵunsisaḻ. 13 Nan-ayagda'ḵ tagu'ḵ anaḵdoḻ ya an-ugudonda'ḵ tuli si mipanggob ḵan siya woḵ ḵananda,
         “Sa annae tagu adinapun paat agaye an-ugud si misullagi si annae templo ya sa lintog
         Moses. 14 Te dingngoḻni nangibag-anae dadailon Jesus we iNazareth annae templo ya baliwana bos
         ugali ye impatawid Moses ḵan ditaḵu.” 15 Pun losan da ḵuḵunsisaḻ ya da udume nadagup sidi, intotollongda'ḵ Stephen woḵ innilada
         bosaḻnae isunan bosaḻ di anghel.

Sa Imbagan Stephen71 Pun ḵanan ni ḵangatuwane padi ye nangimus ḵan Stephen, “Tuttuwa ḵamman da sanae ipabasuḻda
         ḵan siḵa?”2 Ḵanan Stephen, “Aamma ḵan susunude ganaḵ Israel, dongngonyu ud annae ibagaḵ. Sa awe,
         aḵ Apudyus we maḵabooḻ atta losan nampaila ḵan Abraham we daḵdaḵoḻ taḵu si inninggawana'd
         Mesopotamia si daanna ayan ad Haran, 3 woḵ ḵanan Apudyus ḵan siya, ‘Tenam sanate ilim ya da agim ta inḵa si ili ye asiḵ ipaila
         ḵan siḵa.’+4 Pun tinenan Abraham ilina'd Chaldea woḵ ummoy inninggaw ad Haran. Natoy ḵad de amana,
         indaḻan Apudyus si annae ili ye inggawan taḵu we sana. 5 Sa sadi ye timpu, naippun luta'ḵ impatawid Apudyus ḵan Abraham taḵon ay sin-aliḵawog.
         Yaḵon sa inkarin Apudyus si umali ye aḻgaw asina itton annae ili ḵan siya'ḵ anḵuwana
         ya da ganaḵnae miyun-unud ḵan siya+ taḵon ay nu naippun yan abengda. 6 Imbagan Apudyus ḵan siyae da ganaḵna asida umoy atte sabali ye ili. Ḵad ambalinonda
         dida'ḵ musassu ya mapaḵaḻamda'ḵ opatgasute tawon. 7 Yaḵon ḵanan Apudyus, ‘Dusaoḵ da tagu we ammusassuwanda ta tenanda sadi ye ili ya mipaulida
         sina ta andaydayawda ḵan saḵon.’+8 Pun imbilin Apudyus ḵan Abraham we ḵasapuḻane sogyatanda da abengdae laḻaḵi aḵ sinyal
         ni intuḻagna ḵan dida. Pun niyanaḵ ḵad aḵ Isaac we abeng Abraham, nasogyatan atte
         ḵawaḻun aḻgawna. Ḵingwan os Isaac atte abengnae aḵ Jacob, ḵingwan os Jacob atta nasawaḻan
         aḵ duwae abengnae lallaḻaḵi ye da danaḵḵoḻ taḵu.+9 “Da danaḵḵoḻ taḵu maaposda ḵan Joseph we sunudda woḵ ingnginada'tta udume tagu'd Egypt
         ta ambalin aḵ musassu sidi. Yaḵon awad aḵ Apudyus ḵan siya 10 woḵ inligsin Apudyus atta losane nampaḵaḻamana. Innattan Apudyus aḵ Joseph aḵ ḵinalaing
         ḵan ambaḻu we ugali ya sadi gapunae nas-om aḵ Pharaoh we ari'd Egypt. Pun dinutuḵan
         Pharaoh aḵ gobernor ya ampangat atte intero we Egypt ya siya angayyuwan atta losane
         ḵuḵuwana.11 “Pune sadi, dummatong inggi si losane ili'd Egypt ya ad Canaan, pun amod de nampaḵaḻaman
         da tagu ya da danaḵḵoḻ taḵu ippun angaḻ-anda'ḵ ḵanonda. 12 Dingngoḻ ḵad Jacob we awad de maḵan ad Egypt, imbuunna da abengnae laḻaḵi ye da danaḵḵoḻ
         taḵu ta umoyda ngumina'ḵ ḵanonda. Sadi damu we ummayanda. 13 Pigwada ḵade ummoy, impaigammun Joseph ḵan didae siya sunudda woḵ inigammun Pharaoh
         mipanggob atte baḻyan Joseph. 14 Pun impaayag Joseph aḵ Jacob we amana ya da losane susunudna ya da agida ta umoyda'd
         Egypt. Pitumpuḻu ya lima namungda. 15 Ummoyda'd Egypt inninggaw woḵ sidi natoyan Jacob ya da abengnae danaḵḵoḻ taḵu.+16 Da ladagda ḵad, intallayda'd Shechem woḵ illibonda dida si lilibbonane nginin-an Abraham
         atta abeng Hamor.+17 “Madam-an ḵad timpu we mituttuwaan ni inkarin Apudyus ḵan Abraham, da danaḵḵoḻ taḵu
         we inggaw ad Egypt amo ummaduaduda. 18 Inggana'ḵ nipasani ari ye ippun igammuna ḵan Joseph.+19 Sa sadi ye ari, siniḵasiḵapana da danaḵḵoḻ taḵu woḵ pinaḵaḻamna didae impatutna impaiballu
         da uttinge laḻaḵi ta matoyda.20 “Sa sadi ye timpu, niyanaḵ aḵ Moses we ambaḻubaḻu we utting atte sinagung Apudyus.
         Tuḻu we buḻan nanagibiyan inana ḵan siya si boḻoyda, 21 yaḵon napatutdae ummoy nanenan ḵan siya si igid ni tawwang. Pun indasan ni babaḻasange
         abeng Pharaoh woḵ pinadaḵoḻnae isun di mismu we abengna. 22 Nituttudu ḵan Moses da losane ḵinalaing da iyEgypt woḵ nambalin aḵ nalainge an-ugud
         ya inggunayna.23 “Nantawon ḵad aḵ Moses aḵ opatpuḻu, simsimmoḵnae umoyna bisitaon da ḵailiyanae ganaḵ
         Israel. 24 Ummoy ḵad, niyaspuḻe innilana osae iyEgypt we nampaḵapaḵaḻamona osae ganaḵ Israel.
         Pun ummoyna sinaḻaḵan woḵ imbaḻosna gingngat iyEgypt. 25 Sa somsomoḵ Moses, maawatan da susunudnae ganaḵ Israel we siya pinilin Apudyus aḵ
         amuḵay ḵan dida yaḵon adidapun naawatan. 26 Mabigat ḵad os ummoyna binisita dida woḵ indasana da duwae ganaḵ Israel we ampatoy
         woḵ pinadasna binoḻdaḵ dida woḵ ḵanana, ‘Susunudḵu we ganaḵ Israel, adiyupun ḵamman
         igammu we ansusunud ḵayu, ngaipa ḵayu ampapatoy?’27 “Yaḵon sa osae namabasuḻ, intuḵyudna'ḵ Moses woḵ ḵanana, ‘Ngai nangibaga ḵan siḵae
         anna ḵaḻabbongame angipangat ya anguwis ḵan diḵani? 28 Piom os saḵon gongatone isun ni ḵingwam atte iyEgypt akkaḻbiyan?’+29 Dingngoḻ ḵad Moses sadi naḵimtan woḵ ummawid ad Midian woḵ naḵaumili sidi. Nangasawa
         woḵ niyanaḵ da duwae abengnae laḻaḵi.+30 “Naḻaḵpus ḵad de opatpuḻu we tawon, nampaila osae anghel Apudyus ḵan Moses si umapuapuye
         ḵayu si bumbummaaw si beleg Sinai. 31 Innilan ḵad Moses nataag woḵ inadanina ḵad ta ilana dingngoḻna gingan Apu we ḵanana,
         32 ‘Saḵon aḵ Apudyus we Apudyus da Abraham, Isaac ya aḵ Jacob.’+ Dingngoḻ ḵad Moses sadi, namilpil si ḵimutna woḵ adipun maḵatuḻode angitollong. 33 Pun ḵanan Apudyus ḵan siya, ‘Ḵaanom sandalnu ta mipailae patgam saḵon te annaaḵ si
         lugar we sumisiḵḵadam. 34 Innilaḵe mapaḵapaḵaḻam da taguḵ ad Egypt ya dingngoḻḵu bos ayuwongda. Pun annae ummaliyaḵ
         ta iyyaḵ dida puḵayan. Umaliḵa ta ibuunḵu siḵa'd Egypt.’+35 “Aḵ Moses, indiyan da danaḵḵoḻ taḵu si nangibag-anda ḵanane, ‘Ngai nangibaga ḵan siḵae
         anna ḵaḻabbongame angipangat ya anguwis ḵan diḵani?’+ Yaḵon imbuun Apudyus aḵ umoy angipangat ya amuḵay ḵan dida'tte nammusassuwanda gapu
         si badang ni anghel we nampaila ḵan siya si gumilagilabe ḵayu. 36 Pun intallay Moses da ganaḵ Israel we naḻpu'd Egypt. Ḵad adu da ḵingwanae nakaskasdaaw
         ya sinyal si inninggawanda'd Egypt ya sa dummoḻmanganda'tte ngannonda Dilaage Baybay
         ya sa nanadtaddaḻananda si bumbummaaw si opatpuḻu we tawon.+37 Aḵ Moses we mismu nangibaga'tta ganaḵ Israel ḵanane, ‘Sa umali ye aḻgaw, awad de osae
         profeta we isuḵe ibuun Apudyus ḵan diḵayu we maḻpu ḵan diḵani ye susunude ganaḵ Israel.’+38 Inninggaw si gimung da danaḵḵoḻ taḵu si bumbummaawe sa naḵaugudan ni anghel ḵan siya'tte
         beleg Sinai woḵ inawatna matattagu we Ugud Apudyus ta ittona ḵan ditaḵu.+39 “Yaḵon da danaḵḵoḻ taḵu, indiyanda'ḵ Moses woḵ adidapun tinuttuwa da imbagana te piondae
         angulin ad Egypt. 40 Nabayag ḵad aḵ Moses si sadi ye beleg Sinai, ḵananda ḵan Aaron,+ ‘Angwaḵa ud aḵ sinan-apudyus aḵ angidaḻan ḵan diḵani te ippun igammuni nu ngai naḵwa
         ḵan Moses we nangipuyut ya nangitallay ḵan diḵani'd Egypt.’+41 Sa sadi ye timpu, nangwada'ḵ sinan-apudyuse isunan ubbun di baḵa'ḵ nandatunanda ḵan
         ginayagayaanda ḵingwadae mismu.+42 Nan-awidan Apudyus dida ya binaybay-anae andayawda'tta init, soḻag ḵan da bituwon
         ad langit, isun ni nigili si iblun da profetan Apudyus we ḵanana,“ ‘Diḵayu we ganaḵ Israel,indatunyu ḵad ain ḵan saḵon da ayameinsidayu ya da atodyu si opatpuḻu we tawoneinninggawanyu'tte bumbummaaw?43 Naid! Yaḵon binuḵudyu tuldae inggawan nisinan-apudyusyu we ngannonyu Molochya sa bituwone sinan-apudyus we ngannonyu Rephanwe ḵingwayu ta daydayawonyu.Pun siya gapunae ibuunḵu diḵayusi naadayu nu ad Babylon.’+44 “Sa inninggawan ḵad da danaḵḵoḻ taḵu si bumbummaaw, nangwada'ḵ tulda'ḵ angipailae
         awad aḵ Apudyus ḵan dida. Sa inondae nangwa niyiissu si naḵwaan ni impailan Apudyus
         ḵan Moses.+45 Natoy ḵad aḵ Moses, aḵ Joshua nipasani ye nangipangat ḵan dida si ummaliyanda si annae
         ili. Ḵad sa sadi ye tulda intagtaggaḵadda si nangop-opanda'tte ilin da tagu we pinaḻyaw
         Apudyus.+ Ḵad sa sadi ye tulda inniinggaw ḵan dida inggana si timpu we nan-Ari aḵ David. 46 Nas-om aḵ Apudyus ḵan Ari David woḵ ḵindawna ḵan Apudyus ta iyunudnae antaḵad aḵ inggawana
         ta andayawan da ganaḵ Jacob ḵan Apudyus.+47 Yaḵon aḵ Solomon we abengna nanaḵad atte boḻoye para ḵan siya.+48 “Yaḵon aḵ Apudyus we Ḵangatuwan, daḵampun aḵ inggaw atte boḻoye tinaḵad di tagu te
         sa ḵanan ni profeta,49 “ ‘Ad langit tumuḵduwaḵe ampangatya ad luta anggusdayaḵ.Ngai kalasin ni boḻoye taḵadonyu we para ḵan saḵon?Dinu lugar we maḵwae umillongaḵ?50 Saḵon nangwa'tta losane naḵwa.’ ”+Ḵanan Stephen, sadi impaigilin Apudyus atte awe.51 Pinagatupan Stephen woḵ ḵanana, “Diḵayu we tummungitong! Isuyun pagano we adipun amati
         ḵan Apudyus ya tuḻtuḻḻongonyu ḵatuttuwaan. Isuyu bos da danaḵḵoḻyu we pasigda sullagiyon
         Ispiritu Santu. 52 Awad ḵamman profeta'ḵ adin da danaḵḵoḻ taḵu nampaḵaḻamon? Gingngatda da imbuun Apudyus
         si awe ye ummoy nangipaigammu si umaliyan ni naun-unane aḵ Jesus ya sinsadi intuyuḵyu
         ya gingngatyu. 53 Diḵayu da nanawid atte lintoge innatod Apudyus ḵan ditaḵu mipagapu'tta anghel yaḵon
         adiyupun tinuttuwa.”Sa Namatubatuwanda Ḵan Stephen54 Dingngoḻ ḵad da papangat da Judyu da imbagan Stephen, ngumalitod da babada'tte ummamdane
         sangada. 55 Yaḵon aḵ Stephen, naittan atte ḵabooḻan ni Ispiritu Santu woḵ nantangad ad langit.
         Pun innilana ḵinapaddan Apudyus ya aḵ Jesus we sisiḵad atte madawinanna. 56 Pun ḵanana, “Ilanyu ḵad! Ilaḵ ad langite nabuḵtan ya sa Abeng Di Tagu we naḻpu'd langite
         niyanaḵ sina'd lutae sisiḵad atte madawinan Apudyus.”57 Yaḵon da papangat da Judyu, impupda da ingada ya nanugtug-uyda ta adida dongngon da
         ibagana woḵ losanda induḵḵus 58 woḵ niluyluyda intallay si lasin ni siyudad ta batubatuwonda inggana'ḵ matoy. Da nanaḵdoḻe
         namabasuḻ ḵan siya, intabunuda da taḵḵop da silupda'tte sinagung ni babaḻu we nangngadan
         aḵ Saul. 59 Sa amatubatuwanda ḵad ḵan Stephen, nalluwaḻu woḵ ḵanana, “Apu Jesus, awatom ḵalidodwaḵ.”
         60 Pun nanalluḵu woḵ ḵananae nangiyipḵaw, “Apu, adim oḵyan ipabasuḻ ḵan dida annae ḵingwada
         ḵan saḵon.” Ginangputna ḵad imbaga sana, natoy.

Sa Namaḵaḻaman Saul Atta Namati81 Aḵ Saul ḵad, iyyunudna nagongatan Stephen. Sadi nangisaḻdandae namaḵaḻam atta namati
         ye magimugimung ad Jerusalem. Pun nabuḵaḻda'tta adu we ili si probinsiya'd Judea ḵan
         Samaria, malaksid da apostol. 2 Inggaw da udume naapudyusane tagu we ummoy nangilibon ḵan Stephen woḵ amod pagay ibildae
         nangidomdom ḵan siya. 3 Yaḵon aḵ Saul iggaigganae namaḵaḻam atta namati ye magimugimung ḵad linnoḵna da boḻoyda
         woḵ nalluyluy atta laḻaḵi ḵan da bubai pun impaibaḻudna dida.Sa Nangiwaḻagawagan Philip Ad Samaria4 Da sadi ye nabuḵaḻe namati, iwwaḻagawagda Ugud Apudyus mipanggob ḵan Jesus atta dinumane
         ili ye ayanda. 5 Aḵ Philip ḵade osa ḵan dida, ummoy atte osae siyudad ad Samaria woḵ iwwaḻagawagna
         mipanggob ḵan Kristu. 6 Dingngoḻ ḵad da aduadu we tagu imbagana ya innilada da nakaskasdaawe sinyale ḵingwana,
         namatida'tta losane imbagana. 7 Te da aḻan lummawada'tta adu we tagu we naaḻanane sintutuḵingda ya adu da naparalaes
         ya da napilaye naḵaan da saḵitda. 8 Pun sillalaylayad da tagu si sadi ye siyudad.Aḵ Simon We Ambubuyun9 Yaḵon inninggaw laḻaḵi ye nangngadan aḵ Simon we nabayage ambubuyun atte sadi ye siyudad.
         Pun nataag da umili'd Samaria atta ḵingwana. Ḵananae siya ḵad nangatu we tagu. 10 Pun adu da tagu we nandodongngoḻ ḵan siya, nangatu man ḵan nababa ḵananda, “Sa annae
         tagu siya ḵabooḻan Apudyus we ngannonda Ḵangatuwan.” 11 Nandodongngoḻda ḵan siya te nabayage ḵingwana da nakaskasdaaw mipagapu si ambubuyunna.
         12 Yaḵon namatida ḵad atte Ambaḻu we Damag mipanggob atte ampangatan Apudyus ya sa ngadan
         Jesu Kristu we iwwaḻagawag Philip, nampabonyag da laḻaḵi ḵan da bubai. 13 Taḵon ay aḵ Simon namati woḵ nampabonyag. Pune sadi nibuḻun ḵan Philip atta dinumane
         ayana te nataag atta nakaskasdaaw ya sinyale ḵingwana.14 Dingngoḻ ḵad da apostol ad Jerusalem we pinatin da iSamaria Ugud Apudyus, imbuunda
         da Peter ḵan John ḵan dida. 15 Dummatongda ḵad, illuwaḻuwanda da namati ta awatonda Ispiritu Santu, 16 te sa sadi ye timpu daampun umoy Ispiritu Santu ḵan dida, abus nampabonyagda'tte ngadan
         Apu Jesus. 17 Pun impatay da Peter ḵan John da imada ḵan dida woḵ inawatda Ispiritu Santu.18 Innilan ḵad Simon we naittanda'tte ḵabooḻan ni Ispiritu Santu atte nangipatayan da
         apostol atta imada, innattana da Peter ḵan John aḵ pilaḵ 19 woḵ ḵanana, “Ittanaḵ ud os atte sanae ḵabooḻan ta ngaimane angipatayaḵ si imaḵ, awatonda
         Ispiritu Santu.”20 Yaḵon ḵanan Peter ḵan siya, “Midoga oḵyan ḵan siḵa sanate pilaḵnu masgob ad infiernu
         te ḵanampun nu maḵwae mangin-an atod Apudyus si pilaḵ! 21 Ippun biyangnu'tte ḵewaaḻni te daḵampun aḵ ustu ansosomsomoḵnu si sinagung Apudyus.
         22 Pun ibabawim da basuḻnu ya agaynu we angwa ya alluwaḻuḵa ḵan Apudyus, nu maḵwae pakawanona
         siḵa si ḵaḵnate ansosomsomoḵnu. 23 Te mailaḵe ummamdan aposnu ya mababaḻudḵa si basuḻ.”24 Pun ḵanan Simon, “Iluwaḻuwanyu ud saḵon ḵan Apu ta naippun maḵwa'tta sanate imbagayu
         ḵan saḵon.”25 Ginangput pun da Peter ḵan John tinaḵdoḻan ḵan iwwaḻagawag ugud Apu, nipaulida'd Jerusalem
         woḵ iwwaḻagawagda Ambaḻu we Damag atta adu we ili'd Samaria we innoyda.Sa Namati Ye Opisyale IyEthiopia26 Pun ḵanan ni osan anghel Apu ḵan Philip, “Allibbatḵae umoy ad daya si ḵaḻsae maḻpu'd
         Jerusalem we umoy ad Gaza.” Sa annae ḵaḻsa, maoy atte bumbummaaw. 27 Pun nallibbat aḵ Philip we ummoy. Inggaw pun si daḻan inabotna nangatu we opisyale
         iyEthiopia we siya angayyuwan atta losane binaḵnang ni Candace+ we Queen ad Ethiopia. Ummoy nandayaw ḵan Apudyus ad Jerusalem. 28 Pun nipauli nallugan si kalesa ya basabasaona iblu we inggilin Profeta Isaiah. 29 Ḵanan ni Ispiritu Santu ḵan Philip, “Inḵa adaniyon sanate tagu'tte kalesa ta maḵaluganḵa.”30 Pun nanoddaḵ aḵ Philip we ummadani si opisyal woḵ dingngoḻnae basabasaona inggilin
         Profeta Isaiah. Ḵananae nangimus, “Maawatam ḵad ain sanate basabasaom?”31 Ḵanan ni opisyal, “Naid umpay! Ngai inonae maawataḵ nu ippun angipaḵaawat?” Pun inayagana'ḵ
         Philip atte kalesa. 32 Sa sadi ye binasabasana, ḵanana,“Giginnoḵe isunan karnero we gumiginnoḵsi iyoyda'tte lugar we papartiyanya isuna bos ubbun ni karnero we giginnoḵnu puḵisanda.33 Sa nibabbainana, adipun naatod ḵan siya ḵalintogana.Ngai lamog angug-uggud mipanggob atta ganaḵna?Te namungtuwonda biyagna sina'd luta.”+34 Binasan ḵad ni opisyal sadi, ḵanana ḵan Philip, “Ibagam ud nu ngai pion ni sanae profeta
         ḵanan, sa long-agna ḵamman baḵon nu sabali ye tagu?” 35 Pun illawlawag Philip we insaḻadna'tta sadi ye nigili ye Ugud Apudyus woḵ imbagana
         Ambaḻu we Damag mipanggob ḵan Jesus. 36 Naaḵatda ḵade nallugan, dummatongda'tte igaw ni danum woḵ ḵanan ni opisyal, “Ilam,
         annaya danum! Ngai maḵatupod ḵan saḵone pabonyag?”37 Ḵanan Philip, “Maḵwae bonyagaḵ siḵa nu tuttuwae amatiḵa ḵan Jesus.”Ḵanana, “On, amatiyaḵe Abeng Apudyus aḵ Jesu Kristu.”+38 Pun pinaginoḵna kalesa woḵ ummoydae duwa si danum woḵ binonyagan Philip. 39 Lummoswada ḵad atte danum, daguse intallay ni Ispiritun Apu aḵ Philip. Pun ippun ogon
         innilan ni opisyal ḵan siya yaḵon ummoyone allaylayad. 40 Yaḵon nan-imonga ḵad aḵ Philip anna'd Azotus. Ḵad da innoynae naḻpu'd Azotus, iwwaḻagawagna
         Ambaḻu we Damag atta adu we ili inggana'ḵ dummatong ad Caesarea.
         
            
               	Candace - daḵampun aḵ ngadan yaḵon awag. Sa piona ugudon queen baḵon nu bubai ye angipangat.

               	Isaiah 53:7-8.

               	Sa annae verse ippun si udume manuscript atte Greek.

Sa Namatiyan Saul Ḵan Jesus(Act. 22:6-16; 26:12-18)91 Sa sadi ye timpu, pinagatupan Saul we nangoḻḵog ya nangongat atta disipulun Apu, pun
         ummoy si ḵangatuwane padi 2 woḵ nanḵodaw aḵ suḻat atta papangat da sinagogan+ da Judyu ad Damascus ta andoḵma'tta ngaimane odasanae laḻaḵi baḵon nu bubai ye angunud
         atta tuttudun Jesus ḵad iyoyna dida ibaḻud ad Jerusalem. 3 Sissiya ḵad si daḻan atte madam-an ad Damascus, baag-en nanguliyatyat paddae naḻpu'd
         langite nalliḵwos ḵan siya. 4 Pun naottag woḵ dingngoḻna gingae ḵanana ḵan siya, “Saul, Saul, ngaipam saḵon ampaḵaḻamon?”5 Ḵanan Saul, “Ngaiḵa, Apu?”Pun ḵanana, “Saḵon aḵ Jesus we ampaḵaḻamom. 6 Yaḵon allibbatḵa ta inḵa si siyudad ḵad awad de angibaga ḵan siḵa si ḵasapuḻane ḵoom.”7 Summiḵad da buḻun Saul we adidapun maḵaginga te dingngoḻda ginga yaḵon ippun innilada'ḵ
         tagu. 8 Summiḵad ḵad aḵ Saul, nandiyat pun ippun ilana. Pun ḵiniwid da buḻunna woḵ inniyoyda'd
         Damascus. 9 Tuḻun aḻgawe ippun ilana ya adipun nangan ḵan umminum.10 Inggaw disipulun Apudyus ad Damascus we Ananias ngadanna. Nampaila'ḵ Apu Jesus ḵan
         siya si isun di in-inop woḵ ḵanana, “Ananias.”Ḵanan Ananias, “Annaaḵ, Apu.”11 Ḵanan Apu ḵan siya, “Allibbatḵa ta inḵa si ḵaḻsae ngannonda Nanggodong ḵad imusom
         boḻoy Judas nu awad aḵ Saul we iTarsus te awade alluwaḻu. 12 Ḵad innilana si in-inop laḻaḵi ye Ananias ngadannae ummali ya impatayna imana ḵan
         siya ta maḵaila.”13 Yaḵon summongbat aḵ Ananias woḵ ḵanana, “Apu, adu da nangngoḻaḵ si mipanggob atte
         annae tagu ya adu da ḵingwana'tta tagum ad Jerusalem. 14 Ḵad annae ummali sinae naittan aḵ ḵaḻabbongane naḻpu'tta papangat da papadi ta andoḵma'tta
         losane anḵodaw aḵ ḵadagu ḵan Apu.”15 Yaḵon ḵanan Apu ḵan siya, “Inḵa te siya piniliḵe anserbi ḵan saḵon ta umoyna ipaigammu
         mipanggob ḵan saḵon atta Gentil, da ari ya diḵayu we ganaḵ Israel. 16 Ipailaḵ ḵan siya ummamdane ampaḵaḻamanae asina laḵ-amon mipagapu'tte ngadanḵu.”17 Pun ummoy aḵ Ananias woḵ nillumnoḵ atte boḻoye inninggawan Saul. Pun impatayna da
         imana ḵan siya woḵ ḵanana, “Sunudḵu we Saul, aḵ Apu Jesus we nampaila ḵan siḵa si
         daḻan, siya nangibuun ḵan saḵon ta maḵailaḵa ya umoy ḵabooḻan ni Ispiritu Santu ḵan
         siḵa.” 18 Imbagan ḵad ay Ananias sadi, daguse naottag isunan sipsipe naḻpu'tte atan Saul woḵ
         lamogna naḵaila. Pun tummaḵdog woḵ nampabonyag. 19 Nangan ḵad pummigsa. Pun naḵaigaw aḵ Saul atta namati'd Damascus atte adu we aḻgaw.Sa Nangiwaḻagawagan Saul Mipanggob Ḵan Jesus20 Pun ummoy atta sinagogan da Judyu woḵ daguse insaḻadnae nangiwaḻagawage aḵ Jesus Abeng
         Apudyus. 21 Nataag da losane nandongoḻ woḵ nan-asiimusda, “Daḵampun ḵamman aḵ sanat tagu we namaḵaḻam
         atta anḵodaw aḵ ḵadagu ḵan Apu ad Jerusalem? Daḵampun ḵamman aḵ siya panggobnae ummali
         sina umoy andoḵma'tta namati ya iyoyna didae nababaḻud atta papangat da papadi?” 22 Yaḵon amo pummigsa ḵabooḻan Saul we angiwaḻagawag. Pinanoḵnoḵanae aḵ Jesus siya Kristu
         ḵad da Judyu'd Damascus adidapun maḵasongbat ḵan siya.23 Naḻaḵpus ḵad adu we aḻgaw, nantutuḻag da Judyu si inondae angongat ḵan Saul. 24 Yaḵon igammun Saul planun da Judyu. Inaḻgaw ya nilabi ye umoyda bangabangon atta lewangan
         ni siyudad ta gongatonda. 25 Yaḵon sillabiyan ḵad innaḻan da namati daḵoḻe batawil woḵ iggada'ḵ Saul pun impaoyda
         si nitaange ḵabitin ni siyudad woḵ inuyudda'tte lasin ni ḵabiti inggana'tte luta.Sa Nipauliyan Saul Ad Jerusalem26 Dummatong ḵad aḵ Saul ad Jerusalem pinadasna umoy midoga'tta namati ḵan Jesus.+ Yaḵon maḵimutda losan ḵan siya te adidapun patiyone osae namati ḵan Jesus. 27 Pun inniyoy Barnabas aḵ Saul atta apostol woḵ imbagana ḵan dida inon Saul we nangila
         ḵan Apu Jesus atte daḻan ya sa inon Jesus we naḵaug-uggud ḵan siya. Pun imbagana tuḻod
         Saul we nangiwaḻagawag mipanggob ḵan Jesus ad Damascus. 28 Inninggaw aḵ Saul ḵan dida'd Jerusalem woḵ tinuḻodanae nangiwaḻagawag atte mipanggob
         si ngadan Apu. 29 Pun naḵaug-uggud ya naḵasossongbat atta Judyu we Greek gingada yaḵon singsingtonda
         inondae angongat ḵan siya. 30 Inigammun ḵad da susunudna ḵan Kristu, inniyoyda'd Caesarea woḵ imbuunda'tte siyudad
         ad Tarsus. 31 Pun lummin-awa da gimung da namati ḵan Jesus atta adu we ili'tta probinsiya'd Judea,
         Galilee ya ad Samaria te ippun ogon udum aḵ amaḵaḻam ḵan dida. Gapu si badang ni Ispiritu
         Santu pummigsa pammatida ya ummaduadu da namati ya isipogda'ḵ Apudyus.Sa Ummayan Peter Ad Lydda Ya Ad Joppa32 Aḵ Peter ḵad, ummoyna binisita da tagun Apudyus atta ḵinailin di ili. Pun dummatong
         ḵad ad Lydda, 33 indasana laḻaḵi ye nangngadan aḵ Aeneas we innuumbog si waḻun tawon te naparalaes.
         34 Ḵanan Peter ḵan siya, “Aeneas, ḵaanon Jesu Kristu saḵitnu. Bumangonḵa ta luḵubom oboḵnu!”
         Pun daguse bummangon. 35 Pun losan da umili'd Lydda ya ad Sharon innila woḵ namatida ḵan Apu Jesus.Sa Ummuliyan Dorcas36 Ad Joppa inninggaw bubai ye namati ye Tabitha ngadanna. Sa ngadanna'tte Greek we ugud
         Dorcas, piona ḵanan ugsa. Pasig ambaḻu da ḵoona ya bumabbadang atta ḵapus. 37 Sa sadi ye timpu, nasaḵit aḵ Tabitha woḵ natoy. Inamosda woḵ ummoyda pinaobog si kuwartu'd
         ngatu. 38 Pun dingngoḻ ḵad da namati ye awad aḵ Peter ad Lydda we adanina'd Joppa, nambuunda'ḵ
         duwae laḻaḵi aḵ umoy angayag ḵan siya woḵ ḵanandae nandagdagu, “Agagam ḵappos ta intaḵu'd
         Joppa.” 39 Pun nallibbat aḵ Peter woḵ nibuḻun ḵan dida. Dummatongda ḵad, impuyutda'tte ngatu
         we kuwartu we igaw ni natoy. Sin-iibil da losane baḻu we sisiḵad si daḻnig Peter woḵ
         ipailada ḵan Peter da langgoyod ya da udume silupe ḵingwan Dorcas si inninggawana
         ḵan dida.40 Yaḵon pinaḻawan Peter dida losan woḵ nanalluḵu we nalluwaḻu. Naabus ḵad, nansagung
         si natoy woḵ ḵanana, “Tabitha, bumangonḵa.” Pune sadi, nandiyat woḵ innilana ḵad aḵ
         Peter, tummuḵdu. 41 Innonnan Peter imana woḵ pinataḵdogna. Pun inayagana da sadi ye baḻu ya da udume tagun
         Apudyus woḵ impailana ḵan dida'ḵ Dorcas we natagu. 42 Nandinongoḻ annae naḵwa'tta losane ili'd Joppa woḵ adu da namati ḵan Apu Jesus. 43 Inninggaw aḵ Peter ad Joppa si adu we aḻgaw si boḻoy Simon we sa anḵoḵopya'ḵ laḻat.
         
            
               	Sinagoga - siya andaḵdaḵngan da Judyu si umoyda andayaw ḵan Apudyus atta aḻgawe miyadi
                     anḵewaaḻ. Awad da sinagoga'tta losane ili ye inggawan da Judyu. Andayawda ḵan alluwaḻuda
                     sidi, basaonda nigili ye Ugud Apudyus ya andongoḻda'tta tuttudu.

               	Sa de Greek ḵanana'tte anna “disipulu.” Sa annae verse ya da udume verse atte Acts
                     da disipulu daḵampun aḵ abus aḵ piona ḵanan da nasawaḻan aḵ duwae apostol yaḵon midoga
                     da losane amati ḵan Jesus. Ngannonda bos dida susunud te nidogada'tta ḵabaḻyan Apudyus.

Da Peter Si Boḻoy Da Cornelius101 Awad ad Caesarea tagu we nangngadan aḵ Cornelius, kapitan da suḻdadun da iRome we
         ngannonda Regiment da iyItaly. 2 Naapudyusan losan da Cornelius we simbaḻyan ya isipogda'ḵ Apudyus. Allaayda'tta ḵapus
         ya patilayunda alluwaḻu ḵan Apudyus.3 Sin-ag-agawan ḵad, inninggaw impailan Apudyus ḵan siyae isun di in-inop. Innilana
         anghel Apudyus we nillumnoḵ atte boḻoyda woḵ ḵanana, “Cornelius!”4 Immumusḵoḻ Cornelius te naḵimtan woḵ ḵanana, “Apu, ngai ibagam?”Ḵanan ni anghel, “Dingngoḻ Apudyus da luwaḻum ya inigammunae allaayḵa'tta ḵapus. 5 Pun sinsadi, angibuunḵa'ḵ umoy ad Joppa angayag ḵan Simon we nangngadan aḵ Peter.
         6 Awade niḵamboḻoy aḵ ḵuwan da Simon we anḵoḵopya'ḵ laḻat ḵad sa boḻoyna awad si igid
         ni baybay.”7 Ummoyon ḵad anghel, inayagan Cornelius da duwae sammiluna ya sa osae suḻdadu we naapudyusan
         ya anserserbi ḵan siya. 8 Imbagana ḵan dida da losane naḵwa woḵ imbuunna dida'd Joppa.9 Anna ḵade mumamatuḵ atte mabigat, da sadi ye nibuun inggawda si daḻan ya annae madam-anda'd
         Joppa, ummoy aḵ Peter nalluwaḻu si ampanade otop+ ni boḻoyda. 10 Nauḻat woḵ pionae angan yaḵon anna ḵade isaganada ḵaḵan, inggaw impailan Apudyus we
         isun di in-inop. 11 Innilana'd langite nabuḵtan woḵ inninggaw isun di aḻwae lupute nauyude nataḵodan da
         opate dugyuna. 12 Inninggaw da losane nankalakalasi ye ayam ad luta, nidoga da ḵumayam, da sissiwit
         ya da udume tumayap. 13 Pun dingngoḻna gingae ḵanana, “Peter, sumiḵadḵa ta angisidaḵa si piom ḵanon.”14 Yaḵon ḵanan Peter, “Naid Apu! Naippun paat nanganaḵ atte ibelangni ye Judyu aḵ ḵaissaw.”+15 Ḵanan os ni ginga ḵasin ḵan siya, “Da pinapoḻḵas Apudyus, adim dida ibelang aḵ ḵaissaw.”
         16 Namiḵlu we naḵwa sadi woḵ baag-en nipangatu'd langit sadi ye luput.17 Ḵuttuḵuttumon ḵad Peter nu ngai pion ni inin-inopna ḵanan, nadanatong da imbuun Cornelius
         woḵ inimusda boḻoy Simon. Summiḵadda'tte lewangan, 18 woḵ inimusda nu awad aḵ Simon we ngannonda Peter.19 Sissiya ḵade ḵuttuḵuttumon Peter nu ngai pion ni impailan Apudyus ḵanan, ḵanan ni
         Ispiritu Santu ḵan siya, “Peter annat da tuḻu we laḻaḵi ye singtonda siḵa. 20 Lumogsadḵa, adiḵa ansuḵnae mibuḻun ḵan dida te saḵon nangibuun ḵan dida.”21 Pune sadi, lummogsad aḵ Peter woḵ ḵanana'tta sadi ye tuḻu, “Saḵon singtonyu. Ngai
         ḵad ain panggobyu we ummali sina?”22 Ḵananda, “Aḵ Kapitan Cornelius nangibuun ḵan diḵani'ḵ angayag ḵan siḵa te imbagan
         ni anghel Apudyus we ayagana siḵa ta dongngona da ibagam. Siya ḵad naun-unan ya isipogna'ḵ
         Apudyus ya mapatgan atta losane Judyu.” 23 Pun minangilin Peter dida woḵ umiyanda sidi.Mabigat ḵad, naḵalibbat aḵ Peter ḵan dida woḵ nibuḻun os da udume susunud ḵan Kristu
         we iJoppa. 24 Mabigat ḵad os dummatongda'd Caesarea. Inuuway Cornelius dida woḵ inayagana da susunudna
         ya da buḻbuḻunna. 25 Anna ḵade lumnoḵ aḵ Peter, ummoy Cornelius inabot woḵ nanalluḵu si sinagung Peter
         woḵ nandayaw ḵan siya. 26 Yaḵon pinataḵdog Peter woḵ ḵanana, “Tumaḵdogḵa te saḵon ḵad, taguwaḵe isum.” 27 Pun nillumnoḵda ḵade nan-ug-uggud, innilan Peter da adu we tagu we nadagup sidi, 28 woḵ ḵanana ḵan dida, “Iniiggammuyu we sa ugalini ye Judyu, miyadi mitimpuyug ḵan maḵabuḻbuḻun
         ḵani'tta Gentil. Yaḵon impaigammun Apudyus ḵan saḵone ḵasapuḻane umadiḵ ibelang ngaimane
         tagu'ḵ ḵaissaw. 29 Sa nampaayagam ḵan saḵon, ummaliyaḵe adiyaḵpun nansuḵna. Pun imusoḵ ud nu ngai gapunae
         impaayagaḵ.”30 Ḵanan Cornelius, “Opat aḻgaw ḵad naḻaḵpus si nalluwaḻuwaḵ atte sin-ag-agawan, natanaḵdog
         laḻaḵi ye sumilisiling silupna. 31 Ḵanana ḵan saḵon, ‘Cornelius, dingngoḻ Apudyus luwaḻum ya insisimoḵna da ḵingwame
         allaayḵa'tta ḵapus. 32 Pun sinsadi, angibuunḵa'ḵ umoy ad Joppa angayag ḵan Simon we nangngadan aḵ Peter.
         Awade niḵamboḻoy aḵ ḵuwan da Simon we anḵoḵopya'ḵ laḻat ḵad sa boḻoyna awad si igid
         ni baybay.’ 33 Sana gapunae impaayagḵu siḵae dagus, ḵad ambaḻu ta annae ummaliḵa. Pun sinsadi anna
         ḵani si sinagung Apudyus ta andongoḻ ḵani'tta losane imbilin Apu ḵan siḵae paibagana.”Sa Nangiwaḻagawagan Peter Atte Ambaḻu We Damag Ḵan Da Cornelius34 Pun insaḻad Peter we nan-ugud woḵ ḵanana, “Tuttuwae maawataḵe aḵ Apudyus ippun laḵlaḵsigona'ḵ
         tagu,+35 yaḵon awatona da ngaimane tagu, Judyu man baḵon nu Gentil we angisipog ḵan Apudyus
         ya ustu da ḵoonda. 36 Igammuyu Ambaḻu we Damag we impaigammun Apudyus ḵan diḵani ye ganaḵ Israel. Impaigammun
         ni Ambaḻu we Damag ḵan ditaḵu inon ni allin-awae maḵabuḻbuḻunan taḵu ḵan Apudyus mipagapu
         ḵan Jesu Kristu we Apun da losane tagu. 37 Inigammuyu bos da ampatoge naḵwa si intero we probinsiya'd Judea, nisaḻad atte probinsiya'd
         Galilee si nagangpute iwwaḻagawag John mipanggob atte bonyag. 38 Igammuyu we dinutuḵan Apudyus aḵ Jesus we iNazareth ya innatodna Ispiritu Santu ya
         sa ḵabooḻana ta dinumane ayana, ḵoona da ambaḻu ya ḵinaanna da ampaḵaḻaman da nampaḵapaḵaḻamon
         Satan te anna'ḵ Apudyus ḵan siya. 39 Ḵad diḵani ye apostol nanaḵdoḻ atta losane ḵingwana'd Jerusalem ya da udume ilin da
         Judyu. Impattoḻda'ḵ Jesus atte kros woḵ natoy. 40 Yaḵon tinagun Apudyus ḵasin atte miḵaḵlu we aḻgaw woḵ nampaila ḵan diḵani. 41 Daḵampun aḵ nampaila'tta losane tagu yaḵon ḵan diḵani ye pinilin Apudyus aḵ anaḵdoḻ
         ḵan siya, naḵaḵan ḵan naḵainum ḵani ḵan siya si nagangput ummuliyana. 42 Binilinna diḵani ye iwaḻagawagni Ambaḻu we Damag mipanggob ḵan siya ya taḵdoḻanni
         ye siya dinutuḵan Apudyus aḵ anguwis atta matattagu ya da natoy. 43 Da losane profetan Apudyus si awe, tinaḵdoḻanda mipanggob ḵan Jesus ta ngaimane amati
         ḵan siya mapakawan da basuḻda mipagapu'tte ngadanna.”Sa Nangawatan Da Gentil Atte Ispiritu Santu44 Sissiya ḵade an-ugud aḵ Peter, ummoy Ispiritu Santu atta losane nandongoḻ atte ugudna.
         45 Nataag da namati ye Judyu we nibuḻun ḵan Peter te taḵon ay da Gentil naatod Ispiritu
         Santu ḵan dida. 46 Te dingngoḻda didae nan-ugudda'tta nansabasabali ye ugud ya indaydayawda'ḵ Apudyus.
         Pun ḵanan Peter, 47 “Inawat da annae tagu Ispiritu Santu we isun ni nangawatan taḵu. Awad ḵamman osa'ḵ
         angiyadi ye aditaḵupun bonyagan da annae tagu si danum?” 48 Pun imbilin Peter we mabonyaganda si ngadan Jesu Kristu. Pun tinawidanda'ḵ Peter ta
         inggaw ḵan dida'ḵ adu we aḻgaw.
         
            
               	Sa otop da boḻoy da tagu'tte annae timpu, maḵwae umoyda umillongan ḵan an-uugudan.

               	Maḵwa basaonyu'tte Leviticus chapter 11 mipanggob atta ayame ampoḻḵas ḵan ḵaissaw
                     para'tta ganaḵ Israel.

               	Deuteronomy 10:17.

Sa Imbagan Peter Atta Namati'd Jerusalem111 Dingngoḻ da apostol ya da susunud ḵan Kristu si intero we probinsiya'd Judea we inawat
         os da Gentil Ugud Apudyus. 2 Nipauli ḵad aḵ Peter ad Jerusalem, sinamḵuy da namati ye Judyu. 3 Ḵananda, “Ngaipaḵa umoy pamangili'tta Gentil ya naḵaḵanḵa bos ḵan dida?”4 Yaḵon insaḻad Peter we nangipaḵaawat atta losane naḵwae sinassadotna. 5 Ḵanana, “Inninggawaḵ ḵad ad Joppa we nalluwaḻu, inggaw impailan Apudyus we isun di
         in-inop ḵan saḵon. Innilaḵ aḻwae lupute nipadoḻae naḻpu'd langite nataḵodan da opate
         dugyuna woḵ nibadong atte adani ḵan saḵon. 6 Ummaḵ pun immusdong, wadawad da nankalakalasi ye atap ḵan an-ingsae ayam, da ḵumayam,
         da sissiwit ya da udume tumayap. 7 Pun dingngoḻḵu gingae ḵanana, ‘Peter, sumiḵadḵa ta angisidaḵa si piom ḵanon.’ 8 Yaḵon ḵanaḵ, ‘Naid Apu, naippun paat nanganaḵ atta ibelangni ye Judyu aḵ ḵaissaw.’9 “Dingngoḻḵu bos ḵasin gingae naḻpu'd langite ḵanana, ‘Da pinapoḻḵas Apudyus, adim
         dida ibelang aḵ ḵaissaw.’ 10 Namiḵlu we naḵwa ḵaḵna. Pun nipangatu'd langit sadi ye aḻwae luput.11 “Sa sadi ye oras, dummatong da tuḻu we laḻaḵi si boḻoye inggawaḵ. Naḻpuda'd Caesarea
         we nibuunda'ḵ umoy angayag ḵan saḵon. 12 Pun ḵanan ni Ispiritu Santu ḵan saḵon, ‘Adiḵa ansuḵnae mibuḻun ḵan dida.’ Da annae
         onome susunud taḵu ḵan Kristu we iJoppa binuḻunanda bos saḵon woḵ ummoy ḵani'd Caesarea.
         Dummatong ḵani ḵad, nillumnoḵ ḵani si boḻoy da Cornelius. 13 Imbagana ḵan diḵani inonae nangila si anghel we sisiḵad atte boḻoyna woḵ ḵanana, ‘Angibuunḵa'd
         Joppa aḵ umoy angayag ḵan Simon we ngannonda Peter. 14 Siya angibaga ḵan siḵa ya da losane ḵabaḻyannu'tte inonyu we matagu.’ 15 Insaḻadḵu ḵade nan-ugud, ummoy Ispiritu Santu ḵan didae isun ni ummaliyana ḵan ditaḵu
         si laplapu. 16 Pun inḵagasmoḵḵu imbagan Apu Jesus si awe ye ḵanana, ‘Binonyagan John diḵayu'tte danum
         yaḵon diḵayu ḵad, mabonyagan ḵayu'tte Ispiritu Santu.’ 17 Pun nu innatod Apudyus Ispiritu Santu atta Gentil we isun ni innatodna ḵan ditaḵu
         si namatiyan taḵu ḵan Apu Jesu Kristu, ngaiyaḵ ḵammane anullagi ḵan Apudyus?”18 Dingngoḻda ḵad sana, ingginoḵdae nanamḵuy ḵan siya woḵ ḵanandae nangidaydayaw ḵan
         Apudyus, “Innatod os Apudyus atta Gentil ta ambabawida'tta basuḻda ya agaydae angwa
         ta awad ḵan dida biyag aḵ inggana.”Da Namati'd Antioch19 Sa nangongatanda ḵan Stephen, nampaḵaḻamonda da namati woḵ nabuḵaḻda. Ummoy da udum
         atte probinsiya'd Phoenicia, da udum ummoyda'd Cyprus we ili si gawan ni baybay ya
         ummoyda udum atte siyudad ad Antioch woḵ iwwaḻagawagda Ugud Apudyus atta Judyu we
         abus. 20 Yaḵon da udume namati ye iCyprus ḵan iCyrene, ummoyda'd Antioch woḵ iwwaḻagawagda
         Ambaḻu we Damag mipanggob ḵan Apu Jesus atta Gentil. 21 Gapu ta awad de ḵabooḻan Apu ḵan dida, adu da namati woḵ nansagungda ḵan Apu Jesus.22 Dingngoḻ ḵad da namati ye magimugimung ad Jerusalem da naḵwa, imbuunda'ḵ Barnabas
         ad Antioch. 23 Dummatong ḵad sidi, innilana ḵinabaḻun Apudyus ḵan dida. Nallaylayad woḵ sinoḻgagna
         dida ta ipapatidae antaḻgod ḵan Apu atte amine somsomoḵda. 24 Te aḵ Barnabas ambaḻu we tagu ya naittan atte ḵabooḻan ni Ispiritu Santu ya ampigsa
         pammatina. Pun nadog-adog-an belang da inawisnae namati ḵan Apu.25 Pun ummoy aḵ Barnabas ad Tarsus ta singtona'ḵ Saul. 26 Indasana ḵad, intallayna'd Antioch. Sintawon inninggawanda sidi'tta namati ye naḵagimugimung
         ḵan nantuttududa'tta ummamdane tagu. Ad Antioch, ummunae naawagan da disipulu aḵ Kristianu.27 Sa sadi ye timpu, nan-osog da udume profetan Apudyus ad Antioch we naḻpu'd Jerusalem.
         28 Osa ḵan dida nangngadan aḵ Agabus we summiḵad woḵ impadtuna imbagan ni Ispiritu Santu
         ḵan siyae dumatong ummamdane inggi'tta adu we ili si lubung. Pun nituttuwa'tte timpu
         we nampangatan Emperor Claudius. 29 Pun da namati'd Antioch simsimmoḵdae angidagasda'ḵ badang atta susunud ḵan Kristu
         atte probinsiya'd Judea. Nangitod sin-ossaossa'tte lamogna itton. 30 Ḵingwada ḵad, indagasda ḵan da Barnabas ḵan Saul ta ittonda'tta angipangpangu'tta
         namati'd Jerusalem.

Da Adu We Ampaḵaḻaman Da Namati121 Sa sadi ye timpu, insaḻad Ari Herod Agrippa+ we namaḵaḻam atta udume namati. 2 Impasiwatna uḻun James we sunud John. 3 Innilana ḵade nas-om da Judyu si ḵingwana, impadoḵmana bos aḵ Peter. Sana naḵwa si
         Gayagayan da Judyu we ngannonda Tinapaye Naippun Yeastna. 4 Pun nadoḵmaan ḵad aḵ Peter, impaibaḻud Herod woḵ paguwaḻdana'tta opate grupun da suḻdadu
         we nasin-oppatdae ampaspasani. Sa panggobna, maabus ḵad de Gayagayan da Judyu we ngannonda
         Nallausan,+ ḵuwisona'ḵ Peter si sinagung da tagu.Sa Napuḵayan Peter Atte Babaḻḻudan5 Pun aḵ Peter inninggaw si babaḻḻudan yaḵon impapatin da namati ye nangiluwaḻu ḵan
         siya.6 Sa sadi ye labi si daan Herod angilawaan ḵan Peter ta maḵuwis, nasusuyop atte boot
         da duwae guwaḻdae naḵawadan imana si duwae ḵawad ḵan naguwaḻdaan atta suḻdadu si sawang
         ni babaḻḻudan.7 Baag-en nampaila anghel Apu woḵ nasilawan kuwartu we inggawan Peter. Pineḵpeḵ ni anghel
         aḵ Peter we namangon woḵ ḵanana, “Ganasom! Bumangonḵa!” Pun daguse naottag da ḵawad
         ni imana. 8 Pun ḵanan ni anghel ḵan siya, “Ansilupḵa ya ansandalḵa.” Pun tinuttuwana woḵ ḵanan
         os ni anghel, “Iggam taḵḵop ni silupnu ya unudom saḵon.” 9 Aḵ Peter ḵad, nitun-ud atte anghel we lummawa si babaḻḻudan. Ippun igammunae tuttuwa
         ḵingwan ni anghel yaḵon ḵananapun nu in-inop. 10 Nilausanda ḵad de ummuna ya sa ḵumagwae guwaḻda, dummatongda si baḻyange lewangane
         umoyon atte siyudad. Nabuḵtan lawa lewangan woḵ lummawada. Anadtaddaḻanda ḵad si osae
         ḵaḻsa, baag-en tinenan ni anghel.11 Pune sadi nan-imonga ḵad aḵ Peter ḵanana, “Tuttuwa pagaye imbuun Apudyus anghelna'ḵ
         nangiligsi ḵan saḵon ta adiyaḵ gongaton ḵan Herod ya adi mituttuwa da losane ninamnaman
         da Judyu we ḵoonda ḵan saḵon.”12 Simsimmoḵna ḵad sana, ummoy si boḻoy da Mary ye inan John Mark, we sa madagudagupan
         da adu we tagu we alluwaḻu. 13 Nanḵugḵug ḵad aḵ Peter si lewangan, sa sammilu we nangngadan aḵ Rhoda ummoy nangila.
         14 Immatunana gingan Peter, gapu'tte amode layadna adinapun binuḵtan lewangan woḵ nanoddaḵe
         ummoy nangibagae awad aḵ Peter we sisiḵad si lewangan.15 Ḵananda ḵan siya, “Nadong-ogḵa!” Yaḵon impatutna pagaye tuttuwa imbagana. Ḵananda,
         “Na anghelna nin.”16 Yaḵon aḵ Peter pinagapagatupanae nanḵugḵug. Binuḵtanda ḵad, inniladae siya woḵ nataagda.
         17 Pun sininyasan Peter dida ta giginnoḵda woḵ inug-uggudna inon Apudyus we nangilawa
         ḵan siya'tte babaḻḻudan. Pun ḵanana, “Ibagayu ḵan James+ ya da udume susunud taḵu ḵan Kristu.” Pun ḵesan woḵ ummoy atta udume lugar.18 Bigbigat ḵad, nabanig da suḻdadu te ippun igammuda nu ngai naḵwa ḵan Peter. 19 Pun impasngit Herod atta suḻdadu'ḵ Peter. Yaḵon adidapun ḵad naḵaodas, sinumaḻyan
         Herod da guwaḻda woḵ imbilinnae magongatda. Nagangput ḵad, tinenana probinsiya'd Judea
         woḵ ummoy inninggaw ad Caesarea.Sa Natoyan Ari Herod20 Sa inninggawan Herod sidi, amod de sangana'tta tagu we iTyre ḵan iSidon. Yaḵon ḵingwan
         ḵad da umili, ummoyda inawis aḵ Blastus we osa'tta mataḻgodane sammilun ni ari ta
         an-os-ossaandae umoy maḵauḻnus si ari te sa ilina maḻpuwan ni ḵanonda.21 Dummatong ḵad aḻgawe inḵoddong Herod, nansilup si langgoyode silup di ari. Pun ummoy
         tummuḵdu si tronona woḵ nampalawag atta tagu. 22 Naabus ḵad nampalawag, ḵanan da tagu we nanug-uy, “Daḵampun aḵ gingan di tagu yaḵon
         gingan di Apudyus!” 23 Pune sadi, daguse dinusan ni anghel Apu'ḵ Herod te adinapun pinadayawan aḵ Apudyus
         woḵ ḵinan da ogos long-agna woḵ natoy.24 Yaḵon napagatupan niyasaḵ Ugud Apudyus woḵ ummaduadu da namati.25 Ginangput ḵad da Barnabas ḵan Saul ḵewaaḻda'd Jerusalem, nipaulida'd Antioch. Innawitda'ḵ
         John Mark.
         
            
               	Aḵ Ari Herod Agrippa, apun Herod we Mabigbig ya amunaḵon Herod Antipas we sa nampasiwat
                     atte uḻun John we Ambobonyag.

               	Sa anna Gayagayan ni Nallausane gangganason da Judyu, iḵagasmoḵda nangiligsiyan Apudyus
                     atta danaḵḵoḻdae nammusassu'd Egypt atte timpun Moses. Nanggaḵay ḵad anghel we nangongat
                     atta losane panguḻu we abenge laḻaḵi'd Egypt, nilausana da boḻoy da Judyu we naḵuan
                     da lewanganda si daḻan ni ubbu we karnero Exodus12. Tinawone gangganasonda ḵad waḻun
                     aḻgawe gangganasonda. Pun da Judyu, adu we ili naḻpuwanda ya nandadatongda'd Jerusalem
                     we umoy maḵagayagaya si annae ngannonda Nallausan.

               	Sa de James atte annae verse sunud Jesus ya siya angipangpangu'tta magimugimunge namati'd
                     Jerusalem. Sabali ye tagu we nangngadan aḵ James napatoye nangngadan aḵ James atte
                     Acts 12:2.

Sa Nadutuḵan Da Barnabas Ḵan Saul131 Ad Antioch atta namati ye magimugimung, inggaw da profetan Apudyus ya da angituttudu'tte
         Ugud Apudyus. Dida da Barnabas, Simeon we nangadanan aḵ Ngitit, Lucius we iCyrene,
         Saul ya aḵ Manaen we buḻun Gobernor Herod atte probinsiya'd Galilee.2 Sin-aḻgawan ḵad atte nandaydayawanda ḵan Apudyus ya sa nallaunanda, ḵanan ni Ispiritu
         Santu ḵan dida, “Dutuḵanyu da Barnabas ḵan Saul. Dida piniliḵ aḵ angwa'tta ḵewaaḻ
         te siya nangayagaḵ ḵan dida.”3 Nagangputdapune nallaun ya nalluwaḻu, impatayda da imada ḵan da Barnabas ḵan Saul
         woḵ imbuunda dida.Da Saul Ḵan Barnabas Ad Cyprus4 Pune sadi, imbuun ni Ispiritu Santu dida woḵ ummoyda'd Seleucia si inggawan da bapur
         woḵ inggana sidi nalluganda si bapur we umoy ad Cyprus. 5 Dummatongda ḵad ad Salamis, iwwaḻagawagda Ugud Apudyus atta sinagogan da Judyu. Innawitda'ḵ
         John Mark ta bumadang ḵan dida.6 Pun ginaggaḵayda da ili'd Cyprus inggana'ḵ dummatongda'd Paphos. Sidi nangabotanda'tte
         osan ambubuyune Judyu we sinan profeta we nangngadan aḵ Bar-Jesus. 7 Aḵ Bar-Jesus buḻun Sergius Paulus we Gobernor ad Cyprus. Nalaing sanae gobernor woḵ
         impaayagna da Barnabas ḵan Saul te pionae dongngon Ugud Apudyus. 8 Yaḵon aḵ Elymas we ambubuyun te siya ngadanna'tte Greek, summullagi ḵan dida ya padasona
         tupodon gobernor ta adi amati ḵan Jesus. 9 Yaḵon aḵ Saul we nangngadan aḵ Paul, naittan si ḵabooḻan ni Ispiritu Santu woḵ immumusḵoḻna'ḵ
         Elymas. 10 Ḵanana, “Siḵa abeng Satan, siḵae ḵabusuḻ da losane naun-unan, pinus-annu da losane
         kalasin di sinisiḵap ya kinukuluk te ambalinom aḵ tinutuli ḵatuttuwaane Ugud Apudyus.
         11 Sinsadi, dusaon Apu siḵa ya maḵuḻapḵa ḵad ippun ilam aḵ paddan ni init si pigan aḻgaw.”
         Nibaga ḵad ay sadi, daguse natalingdan atana si anggiḵbote libuu woḵ andapdappudape
         angngit aḵ angiwid ḵan siya.12 Innilan ḵad ni gobernor sanae naḵwa, namati ḵan Apu Jesus te nataag atte intuttududa
         mipanggob ḵan Apu.Da Paul Ad Antioch13 Pun ḵesan da Paul ya da buḻunna'd Paphos woḵ nalluganda si bapur woḵ dummatongda'd
         Perga, osae ili si probinsiya'd Pamphylia. Dummatongda ḵad sidi, tinenan John Mark
         dida woḵ nipauli'd Jerusalem. 14 Yaḵon tinenanda'd Perga woḵ pinagatupandae ummoy ad Antioch atte saḵubna'd Pisidia.
         Sa umillongan da Judyu, ummoyda si sinagoga woḵ naḵatuḵduda ḵan dida. 15 Nagangput ḵad nibasa lintog Moses ya sa inggilin da profetan Apudyus, nangibuun da
         papangat ni sinagoga aḵ umoy angibaga ḵan da Paul ḵan Barnabas we ḵananda, “Susunudni
         ye ganaḵ Israel, nu awad ugudonyu'ḵ masoḻgagan da annae tagu, ibagayu ḵappos.”16 Pun summiḵad aḵ Paul woḵ sinyasana da tagu ta guminoḵda. Ḵanana, “Diḵayu we ganaḵ
         Israel ya diḵayu we Gentil we angisipog ḵan Apudyus, dongngonyu annae ibagaḵ. 17 Sa Apudyus da ganaḵ Israel, pinilina da danaḵḵoḻ taḵu ta ambalinona dida'ḵ taguna.
         Sa inninggawda'd Egypt we daḵampun aḵ ilida, binindisyunana dida woḵ ummaduaduda.
         Gapu si ampigsae ḵabooḻana, illawana dida'd Egypt.+18 Sa inggawanda si bumbummaaw atte opatpuḻu we tawon, inan-anusana dida ya inayyuwanana
         dida.+19 Dummatongda ḵad ad Canaan, illogna da pitu we ili ye awad sidi woḵ innatodna da sadi
         ye luta'ḵ allaḵsun da taguna.+20 “Pun naḵwa da anna si umoye opatgasut ya limampuḻu we tawon. Nagangput ḵad, innattana
         dida'tta ḵuwise nangipangat ḵan dida inggana'tte timpun Profeta Samuel. 21 Sa sadi ye timpu, nanḵodaw da tagu'ḵ ari aḵ angipangat ḵan dida woḵ dinutuḵan Apudyus
         aḵ Saul we abeng Kish we ganaḵ Benjamin. Nan-ari si opatpuḻu we tawon.+22 Ḵinaan ḵad Apudyus aḵ Saul, dinutuḵana'ḵ Ari David aḵ nan-ari ḵan dida. Tinaḵdoḻana
         mipanggob ḵan siyae ḵanana, ‘Aḵ Ari David we abeng Jesse, siya tuttuwae ay-ayatoḵ
         te ḵoona da losane pioḵ.’+23 Sa annae Ari David siya daḵdaḵoḻ Jesus we imbuun Apudyus aḵ Anagu atta ganaḵ Israel
         we siya inkarina. 24 Sa daan Jesus angisaḻdane antuttudu, inggaw aḵ John we nangiwaḻagawag atta losane
         ganaḵ Israel we ḵasapuḻane ibabawida da basuḻda ya agaydae angwa ya ampabonyagda.
         25 Anna ḵade maabus ḵewaaḻ John ḵanana, ‘Sa ḵasomsomḵanyu saḵon ḵad ain imbuun Apudyus
         aḵ Anagu ḵan diḵayu? Naid! Daḵampun ḵan saḵon yaḵon sa umun-unud ḵan saḵon. Gapu si
         ḵinangatuna, ippun labbongḵu we anguḵas atte sandalna.’26 “Susunudḵu we ganaḵ Abraham ya diḵayu we Gentil we angisipog ḵan Apudyus, ditaḵu nangittan
         Apudyus si ugudnae mipanggob si anaguwana ḵan ditaḵu. 27 Te da tagu'd Jerusalem ya da papangatda, adidapun immatunane aḵ Jesus baḵon nu naawatan
         da imbagabagan da profetan Apudyus we basabasaonda'tta umillongan da Judyu. Pun dida
         nangituttuwa'tta imbagan da profetan Apudyus si nangoddonganda ḵan Jesus aḵ matoy.
         28 Taḵon ay nu ippun indasanda'ḵ gapun ni angoddonganda'ḵ matoy, ḵindawda ḵan Pilate
         we pagongatna. 29 Ginangputda ḵad intuttuwa da losane nigili si mipanggob ḵan siya, ummoyda inopas long-agna'tte
         kros woḵ ummoyda illibon. 30 Yaḵon tinagun Apudyus. 31 Pun nampaila si adu we aḻgaw atta nibuḻubuḻun ḵan siyae naḻpu'tte probinsiya'd Galilee
         inggana'd Jerusalem. Sinsadi, dida anaḵdoḻ atta tagu.32 “Anna ḵani sina ta ibagani ḵan diḵayu Ambaḻu we Damag we inkarin Apudyus atta danaḵḵoḻ
         taḵu. 33 Siya nituttuwa ḵan ditaḵu we ganaḵda te tinaguna'ḵ Jesus. Siya bos nigili si ḵumagwae
         Psalm we ḵanana,“ ‘Siḵa Abengḵu, inggana sinsadi saḵon Amam.’+34 Nu mipanggob ḵan Jesus we ummuli ta adi ogon matoy, awad de nigili ye inkarin Apudyus
         atta taguna si awe ye ḵanana,‘Ittoḵ ḵan diḵayu ḵabaḻuwanya sa aaddi ye bindisyune inkariḵ ḵan Ari David.’+35 Aḵ Jesus nituttuwaan ni sadi ye inkarina te awad os nigili ye ḵanan Ari David ḵan
         Apudyus,‘Adimpun os iyunud loposonlong-ag ni mismu we sammilum.’+36 Te aḵ Ari David, inabusna ḵad ḵingwa da pinion Apudyus si matattaguwana, natoy. Illibonda
         si nilibonan da danaḵḵoḻna woḵ naḻpos long-agna. 37 Yaḵon aḵ Jesus, adipun naḻpos long-agna te tinagun Apudyus.38 “Pun mipaigammu ḵan diḵayu susunudḵu we ganaḵ Israel we sa iwaḻagawagni ye mipagapu
         ḵan Jesus, mapakawan da basuḻyu. 39 Mipagapu ḵan siya, ngaimane amati maun-unan ya mapuḵayan atta dusan da losane basuḻe
         adimpun ni lintog Moses lamog puḵayan. 40 Pun ummanyu ta adi maḵwa ḵan diḵayu imbagan ni profeta we ḵanana,41 “ ‘Dongngonyu, diḵayu we an-amsew!Mataag ḵayu ya matoy ḵayu te awad de ḵooḵ si timpuyu,we adiyupun ogon patiyontaḵon ay anna angibagae ustu ḵan diḵayu.’ ”+42 Lummawa ḵad da Paul ḵan Barnabas atte sinagoga, nandagdagu da tagu ḵan dida ta mipaulida
         ḵasin atte umillongan da Judyu ta pagatupandae an-ugud mipanggob atta annae banag.
         43 Lummawa ḵad da tagu we naḻpu'tte sinagoga, adu da nibuḻun ḵan da Paul ḵan Barnabas
         we Judyu ya da Gentil we nangunud atta ugalin da Judyu. Naḵaug-uggud da Paul ḵan dida
         woḵ nandagdaguda ḵan dida ta pagatupandae antaḻgod si ḵinabaḻun Apudyus.44 Mabigat ḵad atte umillongan da Judyu tigangay ta losan da tagu si siyudad nandatdatong
         ta andongoḻda si Ugud Apudyus. 45 Yaḵon innilan ḵad da Judyu da aduadu we tagu, amod de aposda. Pun sinullagida da imbagan
         Paul woḵ nan-uguugudanda'ḵ lawweng.46 Yaḵon amo tummuḻod da Paul ḵan Barnabas woḵ ḵananda, “Ḵasapuḻane umunae mibaga Ugud
         Apudyus ḵan diḵayu we Judyu. Yaḵon gapu ta indiyanyu ya ḵinuwisyu long-agyu we ippun
         labbongyu si biyag aḵ inggana, sinsadi tenanni diḵayu ta inḵani'tta Gentil. 47 Te sa imbilin Apu ḵan diḵani ḵanana,“ ‘Dinutuḵaḵ siḵa'ḵ anilaw atta Gentil tamatagu da losane tagu si annae luta.’ ”+48 Dingngoḻ ḵad da Gentil imbagan Paul, amod de layadda, pun dinaydayawda Ugud Apudyus.
         Ḵad da losane dinutuḵan Apudyus we maittan si biyag aḵ inggana, namatida.49 Pun niyasaḵ Ugud Apudyus atta losane ili si sadi ye lugar. 50 Yaḵon da Judyu we adipun namati ḵan Jesus, sinubsubda da nangangatu saaddae bubbubai
         ye nandaydayaw ḵan Apudyus ya da papangat atte sadi ye siyudad. Pun insaḻaddae amaḵaḻam
         ḵan da Paul ḵan Barnabas woḵ pinaḻyawda dida si ilida. 51 Pun impaḻpagda da gabu'tta dapanda ta angigammuwan da umili ye ḵigadda'tte madusaanda.
         Pun ummoyda'd Iconium. 52 Ḵad da namati ḵan Jesus ad Antioch, amod de layadda ya naittanda si ḵabooḻan ni Ispiritu
         Santu.

Da Paul Ḵan Barnabas Ad Iconium141 Ḵaḵna naḵwa'd Iconium. Ummoy da Paul ḵan Barnabas atte sinagoga woḵ aduadu da Judyu
         ḵan Gentil we namati gapu ta ambaḻu inondae nangiwaḻagawag. 2 Yaḵon da Judyu we adipun tummuttuwa gapu si adidapun namatiyan, sinubsubda da Gentil
         ta paḻawengonda da somsomoḵ da susunud ḵan Kristu. 3 Pun nabayag inninggawan da Paul ḵan Barnabas sidi. Intuḻoddae nantuttudu mipanggob
         ḵan Apu Jesus. Pun tinaḵdoḻandae tuttuwa mipanggob si ḵinabaḻuna mipagapu si nangittana
         ḵan dida si ḵabooḻane angwa'tta nakaskasdaaw ḵan sinyal. 4 Yaḵon da tagu si sadi ye siyudad, nanggogwada. Da udum ummapyuda'tta Judyu we adipun
         namati ya da udum os ummapyuda'tta apostol. 5 Pun nantutuḻag da Judyu ya da Gentil ya da papangatdae ampaḵaḻamonda ya batubatuwonda
         dida inggana'ḵ matoyda. 6 Yaḵon inigammun ḵad da apostol, ummawidda'tta siyudad ad Lystra ya ad Derbe ya da
         udume nampaliḵwose ili'tte sinaḵubna'd Lycaonia. 7 Pun pinagatupandae nangiwaḻagawag atte Ambaḻu we Damag sidi.Da Paul Ḵan Barnabas Ad Lystra Ya Ad Derbe8 Ad Lystra, inninggaw osan laḻaḵi ye tummutuḵdu we naangḵet da suḵinae adipun maḵataddaḻan
         si inggan ni nibuḵnagana. 9 Nandodongngoḻ ḵad atta inugud Paul, immumusḵoḻ Paul pun innilanae ampigsa pammatinae
         lamog Apudyus anaddaḻanon. 10 Indangsoḻ Paul woḵ ḵanana, “Tumaḵdogḵa!” Pun natanaḵdog woḵ nanaddaḻan.11 Innilan ḵad da adu we tagu ḵingwan Paul, indangsoḻda ḵanane nampoḵaw atte Lycaonia
         we ugudda, “Nambalinda'ḵ tagu we isu taḵu da annae Apudyus woḵ nan-osogda ḵan ditaḵu!”
         12 Pun nginadananda dida'tta ngadan da apudyusda. Ingngadanda Zeus+ ḵan Barnabas woḵ ingngadanda Hermes ḵan Paul te siya pangngugudan. 13 Ḵad aḵ Zeus we apudyusda awad de templona'tte lasin ni siyudad. Sa padin Zeus ya da
         tagu nangidatongda'ḵ laḵi ye baḵa ḵan da pulawol si lewangan te pionda idatun atta
         apostol.14 Yaḵon dingngoḻ ḵad da Barnabas ḵan Paul sadi, pinissayda da silupda ta ipailadae adidapun
         pion da ḵoon da tagu woḵ nanoddaḵda ummoy atta amoamode tagu. Da sanae apostol nampoḵapoḵawda
         woḵ ḵananda, 15 “Susunud, ngaipayu ḵoon ḵaḵnat? Tagu ḵani bose isuyu. Ummali ḵani sina ta iwaḻagawagni
         ḵan diḵayu Ambaḻu we Damag ta an-awidanyu da annae ippun anudae sinan-apudyus ta amati
         ḵayu ḵan Apudyus we matattagu we nangwa si langit, luta, baybay ya da losane awad.
         16 Sa naḻaḵpuse lunap, iyyunud Apudyus da losane tagu we angwa'tta ngaimane pionda ḵoon.
         17 Yaḵon adinapun iyyunude ippun anaḵdoḻ te ḵingwana ambaḻu. Innatodna udan ya sa adu
         we apit ya nangitod si adu we maḵan ta awad ḵat-opanyu ya lumayadanyu.” 18 Taḵon ay nu imbagan da Paul sanat, adidapun maḵatupod atta aduadu we tagu we nandatun
         ḵan dida.19 Yaḵon dummatong sidi da Judyu we naḻpu'd Antioch ya ad Iconium woḵ inawisda da aduadu
         we tagu ta batubatuwonda'ḵ Paul ya butbutonda si lasin ni siyudad te ḵanandapun nu
         natoy. 20 Yaḵon ummoy ḵad da namati inalibungbungan, bummangon woḵ nipauli si siyudad. Mabigat
         ḵad, ummoy da Paul ḵan Barnabas ad Derbe.Sa Nipauliyan Da Paul Ad Antioch21 Dummatongda ḵad ad Derbe, iwwaḻagawagda Ambaḻu we Damag woḵ adu da inawisdae amati
         ḵan Jesus. Naabus ḵad, nipaulida'd Lystra ya ad Iconium ya ad Antioch we saḵub ni
         Pisidia 22 ta papigsaonda pammatin da namati ya soḻgagonda dida ta popotpotanda da pammatida.
         Ḵananda, “Ḵasapuḻane adu ampaḵaḻaman taḵu si midog-an taḵu si ampangatan Apudyus.”
         23 Ginangputda ḵad dinutuḵan da angipangpangu'tta losane gimung da namati, nalluwaḻuda
         ya nallaunda woḵ intaḻgodda dida ḵan Apu we pinatida ta ayyuwanana dida.24 Pune sadi nangoyda'tte probinsiya'd Pisidia woḵ dummatongda'd Pamphylia. 25 Pun iwwaḻagawagda Ugud Apudyus ad Perga we osae ili'd Pamphylia woḵ nan-osogda'd Attalia.
         26 Misaḻad ad Attalia, nambapurdae nipauli'd Antioch we nangitaḻgodan da namati ḵan dida
         si ḵinabaḻun Apudyus gapu'tte ḵewaaḻe ginangputda.27 Dummatongda ḵad ad Antioch, nandaḵdaḵngonda da losane namati woḵ imbagada da losane
         ḵingwan Apudyus ḵan dida ya sa inonae nangitod si gundaway da Gentil ta amatida. 28 Pun nabayag inninggawanda'd Antioch atta namati ḵan Jesus.

Sa Nadagupanda Ad Jerusalem151 Pun inninggaw da laḻaḵi ye dummatong ad Antioch we naḻpu'tte probinsiya'd Judea we
         ummoy nantuttudu'tta susunud ḵan Kristu. Ḵananda, “Adiḵayupun matagu nu adi ḵayu pasogyat
         sigun si intuttudun Moses.”+2 Yaḵon da Paul ḵan Barnabas, amo naḵasossongbatda ḵan dida. Pun siya dinutuḵanda da
         Paul ḵan Barnabas ya da udume namati'ḵ umoy ad Jerusalem maḵaugud atta apostol ya
         da angipangpangu'tta namati atte mipanggob si sadi ye tuttudu. 3 Pun pinaḻung-ud da namati ye magimugimung dida woḵ sa nangoyanda'tta probinsiya'd
         Phoenicia ya ad Samaria, imbagada'tta namati ye magimugimung sidi inon da Gentil we
         namati ḵan Jesus. Pun amod de layad da losane susunud ḵan Kristu sidi. 4 Dummatongda ḵad ad Jerusalem, minangilin da namati ye magimugimung dida, da apostol
         ya da angipangpangu. Pun imbagan da Paul da losane ḵingwan Apudyus ḵan dida.5 Yaḵon inninggaw da udume namati ye naḻpu'tte grupun da Pharisee ye summiḵadda woḵ
         ḵananda, “Ḵasapuḻane pasogyat da Gentil ya ibilin taḵu we tuttuwaonda da lintog Moses.”6 Pune sadi, nammimiting da apostol ya da angipangpangu'tta namati ta an-uugudanda sanae
         banag. 7 Nagangput ḵade nabayag nansosongbatanda, summiḵad aḵ Peter woḵ ḵanana, “Susunud ḵan
         Kristu, inigammuyu we sa awe, saḵon pinilin Apudyus ḵan ditaḵu'ḵ umoy angiwaḻagawag
         si Ambaḻu we Damag atta Gentil ta dongngonda ya amatida. 8 Aḵ Apudyus we angigammu si awad atte somsomoḵ da tagu, impailanae inawatna da Gentil
         we namati si nangattana'tte Ispiritu Santu ḵan didae isun ni nangattana ḵan ditaḵu.
         9 Ippun laḵsigon Apudyus ḵan ditaḵu ya dida te pinapoḻḵasna somsomoḵda mipagapu'tte
         pammatida. 10 Sinsadi, ngaipayu padason aḵ Apudyus atte angibag-anyu we ḵasapuḻane tuttuwaonda da
         losane ugali taḵu? Te taḵon ay da danaḵḵoḻ taḵu ya ditaḵu sinsana, aditaḵupun lamog
         tuttuwaon dida. 11 Yaḵon amati taḵu we matagu taḵu mipagapu'tte ḵinabaḻun Apu Jesus we isuna bos ḵan
         dida.”12 Pun gummiginnoḵ da losane naamung woḵ nandodongngoḻda'tta imbagan da Barnabas ḵan
         Paul mipanggob atta sinyal ḵan nakaskasdaawe ḵingwan Apudyus atta Gentil mipagapu
         ḵan dida.13 Naabusda ḵad nan-uugud, nan-ugud aḵ James woḵ ḵanana, “Susunud ḵan Kristu, dongngonyu
         saḵon. 14 Inugud Simon Peter ḵan ditaḵu inon Apudyus si damu we nangipaila si ḵadaguna'tta Gentil
         te pinilina da udum ḵan dida'ḵ ambalin aḵ taguna. 15 Ḵad sa sadi ye ḵingwan Apudyus, miyunud si inggilin da profetanae ḵanana,16 “ ‘Nu maabus da anna, mipauliyaḵḵad taḵadoḵ ḵasin nadadaile ampangatan Ari David,ta mipaḻ-og ya amo maḻaḻaman.17 Ta sington da udume tagu saḵone Apuya da Gentil we inayagaḵ aḵ ambalin taguḵ.18 Sana imbagan Apuwe impaigammuna si awe.’ ”+19 Pinagatupan James woḵ ḵanana, “Sa ḵasomsomḵaḵ, adi taḵu oḵyan ampaḵaḻamon da Gentil
         we ansagung ḵan Apudyus. 20 Yaḵon anuḻat taḵu ḵan dida ta adida ḵanon da maḵane midatun atta sinan-apudyus te
         paniyaw, adida maḵadagdagas ya ḵasapuḻane adida ḵanon daḻa ya da ayame adipun nidaḻaan.
         21 Te igammun da tagu si losane ili mipanggob si lintog Moses nisaḻad si awe te nibasabasa
         si umillongan da Judyu atta sinagoga taḵu ya niwaḻagawag da ugudna'tta ḵinailin di
         ili.”Sa Suḻat Atta Gentil We Namati22 Pune sadi, nan-uunudan da apostol, da angipangpangu ya da losane namati ye pumilida
         ḵan dida'ḵ maḵaoy ḵan da Paul ḵan Barnabas ad Antioch. Pun pinilida da duwae angipangpangu'tta
         susunud ḵan Kristu, aḵ Judas we nangngadan aḵ Barsabbas ya aḵ Silas. 23 Annaya suḻate indagasda,“Pakumustae naḻpu ḵan diḵani ye apostol ya da angipangpangu'tta namati ya da susunud
         ḵan Kristu sina'd Jerusalem. Annaya suḻatni ḵan diḵayu we Gentil we susunud ḵan Kristu
         sinat ad Antioch, Syria ya ad Cilicia.24 Dingngoḻni ye annat da udume grupuni ye ummoy sinat nantuttudu ḵan diḵayu ḵad da intuttududa
         nasaliduduwan da somsomoḵyu. Yaḵon ippun innatodni ḵan dida'ḵ ḵaḻabbongane angwa'tte
         ḵatti. 25 Pun nammiting ḵani woḵ nan-uunudanni ye pumili ḵani'ḵ ibuunni ḵan diḵayu'ḵ mibuḻun
         ḵan da Paul ḵan Barnabas we ay-ayatonni, 26 we nangipusta'tta biyagda mipagapu ḵan Apu taḵu we Jesu Kristu. 27 Pun imbuunni da Judas ḵan Silas ta didae mismu angipanoḵnoḵ atta annae suḻatni.28 Te sa pionni ye ibaga ḵan diḵayu, siya bos pion ni Ispiritu Santu te impaspasmoḵna
         ḵan diḵani ye umadini ampaḵaḻamon diḵayu gapu'tte ipatutni ye unudonyu da ugalini.
         Abus da annae bilin aḵ ḵasapuḻane tuttuwaonyu. 29 Adiyu ḵanon midatun atta sinan-apudyus, ḵasapuḻane adiyu ḵanon daḻa ya da ayame adipun
         nidaḻaan ḵan adi ḵayu maḵadagdagas. Ḵad nu tuttuwaonyu da sana, ambaḻu ambanaganyu.
         Sana da abuse ibagani ḵan diḵayu.”30 Naabus ḵad suḻatda, pinaḻung-udda dida woḵ nan-osogda'd Antioch. Dummatongda ḵad,
         nandaḵdaḵngonda da namati woḵ innatodda suḻat. 31 Binasada ḵad, amod de layadda te nasoḻgagda.32 Gapu ta profetan Apudyus da Judas ḵan Silas, adu da imbagadae masoḻgaganda ḵan pumigsaan
         ni pammatin da susunud ḵan Kristu. 33 Ḵad sa inninggawanda'd Antioch si pigan aḻgaw, pinaḻung-ud da susunud ḵan Kristu dida
         woḵ ḵananda, “Inḵayun lumin-awa da somsomoḵyu.” Pun nipaulida'tta nangibuun ḵan dida.
         34 Yaḵon simsimmoḵ Silas we inggaw ad Antioch.+35 Yaḵon da Paul ḵan Barnabas, inninggawda'd Antioch we nangituttudu ya nangiwaḻagawag
         atte Ugud Apu Jesus. Binadangan da adu we namati dida'tte ḵewaaḻda.Sa Nansinaan Da Paul Ḵan Barnabas36 Naḻaḵpus ḵad de pigan aḻgaw, ḵanan Paul ḵan Barnabas, “Mipaulita ya inta bisitaon
         da susunud ḵan Kristu atta siyudade ummoyta nangiwaḻagawagan atte Ugud Apu ya inta
         ilan nu ngai inonda.” 37 Pun pion Barnabas we awitonda'ḵ John Mark. 38 Yaḵon adimpun Paul pion te tinenan John Mark dida si inninggawanda'd Pamphylia ya
         adinapun pinagatupane bummadang si ḵewaaḻda. 39 Pune sadi, amod de sossongbatda woḵ nansinada. Innawit Barnabas aḵ Mark woḵ nalluganda'tte
         bapur we umoy ad Cyprus. 40 Yaḵon pinilin Paul aḵ Silas aḵ buḻunna. Intaḻgod da susunud ḵan Kristu dida'tte ḵinabaḻun
         Apu woḵ nallibbatda. 41 Pun ummoyda'tta ili'd Syria ya ad Cilicia ta umoyda papigsaon pammatin da namati atta
         gimung.

Sa Nidog-an Timothy Ḵan Da Paul Ḵan Silas161 Ummoy os da Paul ḵan Silas ad Derbe ya ad Lystra. Sidi inninggawan Timothy ye osae
         namati. Namati bos inanae Judyu yaḵon Gentil amana. 2 Ambaḻu ḵaugudan Timothy atta susunud ḵan Kristu ad Lystra ya ad Iconium. 3 Pion Paul we mibuḻun aḵ Timothy ḵan dida woḵ impasogyatna te igammun da losane Judyu
         we inggaw sidi ye Gentil amana. 4 Nanggaḵayda ḵad atta ḵinailin di ili, impaigammuda nan-uunudan da apostol ya da angipangpangu'tta
         namati'd Jerusalem ta tuttuwaon da tagu. 5 Pun pummigsa pammatin da namati atta gimung ḵad inaḻgawe madog-adog-anda.Sa In-inop Paul Ad Troas6 Pun ummoy da Paul atte probinsiya'd Phrygia ya sa probinsiya'd Galatia te adimpun
         ni Ispiritu Santu iyyunud didae umoy angiwaḻagawag atte Ugud Apudyus si probinsiya'd
         Asia. 7 Dummatongda ḵad atte boddong ni probinsiya'd Mysia, umoyda oḵyan atte probinsiya'd
         Bithynia yaḵon adimpun ni Ispiritu Santu we imbuun Jesus ḵan dida iyyunud. 8 Pun nangoyda'd Mysia woḵ nan-osogda'd Troas.9 Sa sadi ye labi, inggaw impailan Apudyus ḵan Paul si in-inop. Innilana laḻaḵi ye iMacedonia
         we tataḵdoge nandagdagu ḵan siya woḵ ḵanana, “Umaliḵa ḵappos sina'd Macedonia ta badangam
         diḵani.”10 Nagangput ḵad sadi ye innilan Paul si in-inop, daguse nallibbat ḵani+ ye umoy ad Macedonia te inigammuni ye pinilin Apudyus diḵani ta iwaḻagawagni Ambaḻu
         we Damag ḵan dida.Sa Namatiyan Lydia11 Pun nambapur ḵani ye naḻpu'd Troas woḵ nangaw-as ḵani'd Samothrace we ili si gawan
         ni baybay. Mabigat ḵad, ummoy ḵani'd Neapolis. 12 Lummogsad ḵani ḵad atte bapur, nanadtaddaḻan ḵani ye ummoy ad Philippi we osan siyudad
         atte saḵubna'd Macedonia. Sidi ummiliyan da aduadu we iRome. Pun inninggaw ḵani sidi
         si pigan aḻgaw.13 Sa aḻgaw ḵade umillongan da Judyu, ummoy ḵani si lasin ni siyudad atte taḻantag ni
         tawwang te ḵanannipun nu siya dam-on da Judyu alluwaḻuwan. Tummuḵdu ḵani woḵ naḵaug-uggud
         ḵani'tta bubai ye nadagup sidi. 14 Osa'tta nandongoḻ ḵan diḵani'ḵ Lydia we iThyatira we allaḵlaḵu'tta nanginginae sinnun
         ya andaydayaw ḵan Apudyus. Nandodongngoḻ ḵad, sinilawan Apu somsomoḵna woḵ namati.
         15 Pun nampabonyag aḵ Lydia ya da ḵabaḻyanna. Pun inayagana diḵani woḵ ḵanana, “Nu ibelangyu
         saḵone tuttuwae namati ḵan Apu, umali ḵayu'ḵ ḵuwani.” Pun impatutna intallay diḵani
         si boḻoyda.Sa Nibaḻudan Da Paul ḵan Silas Ad Philippi16 Sin-aḻgawan ḵad atte ayanni si luluwaḻuwan, inabotni babaḻasange musassu we allainge
         ampadtu te ambubuyun. Gapu'tte laingnae ampadtu, adu pilaḵe maaḻan da apuna. 17 Nitun-ud babaḻasang ḵan diḵani ḵan Paul woḵ ḵananae nangiyipḵaw, “Da annae tagu sammilun
         ni Ḵangatuwane Apudyus! Iwaḻagawagda ḵan diḵayu daḻan ni mataguwan!” 18 Adu aḻgawe nangwaana'tta ḵaḵna inggana'ḵ nappog aḵ Paul. Nantawili si babaḻasang woḵ
         ḵanana si aḻan, “Gapu'tte ḵabooḻan Jesu Kristu, ibagaḵ ḵan siḵa lumawaḵa ḵan siya!”
         Pun daguse lummawa aḻan.19 Innilan ḵad da apunae naippun ogon namnamaonda angaḻ-an aḵ pilaḵda, dinoḵmaanda da
         Paul ḵan Silas woḵ binutbutda dida'tte lugar we andaḵdaḵngan da adu we tagu atte sinagung
         da papangat ni ili. 20 Inniyoyda ḵad dida si igaw da opisyal da iRome, ḵananda, “Da annae Judyu, dida gugulu
         si siyudad taḵu, 21 te sa ugali ye ituttududa sumullagi si lintog taḵu ḵad adipun maḵwae unudon taḵu we
         iRome.”22 Nidoga bos da adu we tagu simboboggae nanuḵḵus ḵan dida. Pune sadi, da opisyal ad
         Rome pinonasanda dida woḵ impaap-aplitda dida. 23 Ginangputda ḵad dida inap-aplit, impaibaḻudda dida woḵ binilinda guwaḻda ta guwaḻdaana
         didae ustu. 24 Pun inniyoyna dida si uḵuḵ ni babaḻḻudan woḵ ḵanselanda da suḵida'tte andagsone ḵayu.25 Anna ḵade gumawallabi, nalluluwaḻu ḵan nanḵanḵanta da Paul ḵan Silas we andaydayaw
         ḵan Apudyus. Pun nandodongngoḻ da buḻundae baḻud ḵan dida. 26 Pune sadi baag-en inninggaw ampaḵimute lunig woḵ nayyugayug nisaadan ni babaḻḻudan
         pun daguse naamin nabuḵtan da onob woḵ nauḵayag lawa da ḵawad da losane baḻud.27 Bummangon ḵad de guwaḻda, innilanae nabuḵtan da onob, inuḵputna ispadana ta gongatona
         oḵyan long-agna te sa somsomoḵna ummawid da losane baḻud. 28 Yaḵon nambogga'ḵ Paul woḵ ḵanana, “Adim gongaton long-agnu te wadawad ḵani!”29 Pun nampaidatong guwaḻda'ḵ silaw. Indatongda ḵad ay, daguse nillumnoḵ si igaw da Paul
         ḵan Silas woḵ nanalluḵu we amilpilpil si ḵimutna'tte sinagungda. 30 Pun illawana dida woḵ ḵanana, “Apu, ngai ḵasapuḻane ḵooḵ ta mataguwaḵ?”31 Ḵananda, “Amatiḵa ḵan Apu Jesus woḵ mataguḵa ya da ḵabaḻyannu.” 32 Pun iwwaḻagawagda Ugud Apudyus atta losane ḵabaḻyanna. 33 Sa sadi ye gawallabi, impuyut ni guwaḻda dida si igaw ni danum ta baḻbaḻana da sugatda.
         Nagangput ḵad, daguse nampabonyag ya da losane ḵabaḻyanna. 34 Intallayna da Paul ḵan Silas aḵ ḵuwada woḵ pinaḵanana dida. Pun amod de layad da simbaḻyan
         gapu'tte namatiyanda ḵan Apudyus.35 Mabigat ḵad, imbuun da opisyal ad Rome da pulis aḵ umoy angibaga'tte guwaḻda ḵanane,
         “Paoyononyu da sanate tagu.”36 Pun ḵanan ni guwaḻda ḵan Paul, “Imbagan da opisyal ad Rome we paoyononni diḵayu ḵan
         Silas. Inḵayun lumin-awa da somsomoḵyu.”37 Yaḵon ḵanan Paul atta pulis, “Impaap-aplit diḵani si sinagung da tagu we ippun indasanda'ḵ
         naḵabasuḻanni. Ḵad imbaḻudda diḵani ye gagangaye Romano. Sinsadi itaḻutaḻuyu ḵad aine
         amaḻyaw ḵan diḵani? Adipun maḵwa ḵatti! Da opisyal ad Rome da umali sina ta didae
         mismu angilawa ḵan diḵani.”38 Pun ummoy da pulis imbaga'tta opisyal ad Rome woḵ naḵimtanda si dingngoḻdae Romano
         da Paul ḵan Silas. 39 Pun ummoyda si babaḻḻudan woḵ nampakawanda ḵan dida. Pun illawada dida woḵ ḵindawdae
         tenanda sadi ye siyudad. 40 Lummawa ḵad da Paul ḵan Silas si babaḻḻudan, ummoyda si boḻoy da Lydia. Pun innilada
         ḵad da susunud ḵan Kristu we nadagup sidi, sinoḻgagda dida woḵ ummoyonda.
         
            
               	Sa pion ni “Ḵani” ugudon, aḵ Luke we nangigili'tte iblu we anna naḵaoy ḵan da Paul.

Sa Gulu Ad Thessalonica171 Nangoy ḵad da Paul ḵan Silas ad Amphipolis ya ad Apollonia, dummatongda'd Thessalonica
         we inggaw osae sinagogan da Judyu. 2 Sa ugalin Paul dam-on umoy si sinagoga. Sa tuḻun aḻgawe umillongan da Judyu naḵasossongbat
         atta tagu sidi mipanggob atte Ugud Apudyus. 3 Impaḵaawat Paul ḵan pinanoḵnoḵanae ḵasapuḻane ampaḵaḻam aḵ Kristu ya matoy ḵad umuli.
         Pun ḵanana, “Sa annae Jesus we iwaḻagawagḵu ḵan diḵayu, siya Kristu.” 4 Naawis da udume Judyu, pun nidogada ḵan da Paul ḵan Silas. Nidoga bos da adu we Gentil
         we nandaydayaw ḵan Apudyus ya da mabigbige bubai.5 Yaḵon maapos da Judyu we adipun namati woḵ dinagupda da gugulu'tte lugar we andaḵdaḵngan
         da adu we tagu ta angguluda inggana'ḵ nagulu da losane umili. Pun ummoyda linnoḵ boḻoy
         da Jason te singsingtonda da Paul ḵan Silas ta ilawada dida iyoy atte nadagupan da
         adu we tagu. 6 Yaḵon adidapun ḵad naḵaodas ḵan da Paul ḵan Silas, binutbutda'ḵ Jason ya da udume
         susunud ḵan Kristu woḵ inniyoyda dida'tta papangat atte siyudad woḵ ḵanandae simpopoḵaw,
         “Da annae tagu guguluda'tta losane ili, annae ummalida bos sina. 7 Aḵ Jason ḵad, minangilina dida. Da losane nibuḻun ḵan Paul, sinullagida lintog ni
         Emperor ad Rome te ḵanandae awad de osae ari ye Jesus ngadanna.” 8 Dingngoḻ ḵad da tagu ya da papangat si siyudad impabasuḻda, nambinsawda. 9 Nampapiyansaon da opisyal da Jason ya da udume namati woḵ pinaoyonda dida.Sa Ummayan Da Paul Ḵan Silas Ad Berea10 Lummabi ḵad, daguse pinaoyon da susunud ḵan Kristu da Paul ḵan Silas ad Berea. Dummatongda
         ḵad sidi, ummoyda si sinagogan da Judyu. 11 Da annae Judyu amo nabaḻbaḻu ugalida nu da iThessalonica te sisinnoogonda Ugud Apudyus
         ḵad inaḻgawe adaadaḻonda ta panoḵnoḵanda nu tuttuwa da intuttudun Paul. 12 Pun namati da adu ḵan didae midoga da adu we Greek we laḻaḵi ya da mabigbige bubai.13 Yaḵon inigammun ḵad da Judyu'd Thessalonica we iwwaḻagawag Paul Ugud Apudyus ad Berea,
         ummoyda sidi woḵ subsubonda da tagu ta angguluda. 14 Pun daguse imbuun da susunud ḵan Kristu aḵ Paul si taḻantag ni baybay yaḵon natenan
         da Silas ḵan Timothy sidi. 15 Da laḻaḵi ye nangituḻud ḵan Paul nampatinggada'd Athens. Pun binilin Paul we mipaulida'd
         Berea ya ibagada ḵan da Silas ḵan Timothy ta ḵamaḵamanda umoy ḵan siya.Sa Inninggawan Paul Ad Athens16 Sa sadi ye anguuwayan Paul ḵan da Silas ḵan Timothy ad Athens, lummaweng somsomoḵna'tte
         innilana da aduadu we sinan-apudyus atte sadi ye siyudad. 17 Pun ummoy atte sinagoga naḵasossongbat atta Judyu ya da Gentil we nanaydayaw ḵan Apudyus.
         Inaḻgaw ose ummoy atta lugar we andaḵdaḵngan da adu we tagu ya naḵasossongbat atta
         tagu we inggaw sidi. 18 Inninggaw os da udume mimistulun da Epicurean ya da Stoic+ we naḵasossongbat ḵan siya. Ḵanan da udum, “Ngai ibagabagan ni annate aginlalaing?”
         Ḵanan os da udum, “Siya nin iwaḻagawagna sabali ye apudyus.” Imbagada ḵaḵna te iwwaḻagawag
         Paul mipanggob ḵan Jesus ya sa ummuliyana.+19 Pune sadi, innaḻada'ḵ Paul woḵ inniyoyda si andaḵdaḵngan da ḵuḵunsisaḻ ni ili ye ngannonda
         Areopagus woḵ ḵananda, “Igammuwonni ud annae baru we tuttudu we iwaḻagawagnu, 20 te da udume imbagabagam, naippun dingngoḻni'ḵ ḵatti ya pionni igammuwon nu ngai pionda
         ḵanan.” 21 Sadi imbagada te da losane iyAthens ya da ḵaḵḵaili ye inggaw sidi, sa abuse ḵoonda,
         ibagada baḵon nu andodongngoḻda'tta baru we tuttudu.22 Pun summiḵad aḵ Paul atte sinagung da papangat atte Areopagus woḵ ḵanana, “Diḵayu
         we iyAthens, igammuḵe ipapatiyu we andayaw atta apudyusyu, 23 te nanggaḵayaḵ ḵad atte siyudad, innilaḵ da lugar we andaydayawanyu'tta adu we sinan-apudyus.
         Indasaḵ os altar we nagiliyan atte ḵaḵnae ugude ḵanana, ‘Para si apudyus we ippun
         angigammu.’ Sa sanate daydayawonyu we taḵon ay ippun igammuyu, siya sanae ipaigammuḵ
         ḵan diḵayu. 24 Siya Apudyus we nangwa'tte lubung ya da losane awad sina. Ḵad adipun inggaw atte templo
         we ḵingwan di tagu te siya Apu'd langit ya ad luta. 25 Adinapun ḵasapuḻan badang da tagu te siyae mismu nangitod atte biyag, angos ya da
         losan. 26 Aḵ Apudyus nangwa si ummunae tagu we sa naḻpuwan da losane kalasin di tagu'tte ḵinailin
         di ili si luta ya ḵingwana dida'ḵ inggaw si intero we luta. Inḵoddongna bos timpu
         ya da boddong da lugar we igawda. 27 Ḵingwana sadi ta sington da tagu'ḵ Apudyus ḵad namnamaondae odasanda si ang-angngitanda.
         Sa ḵatuttuwaan, daḵampun aḵ adayu si sin-ossaossa ḵan ditaḵu. 28 Te inninggaw osae ḵanana,“ ‘Siya angitod atte biyag taḵuya siya angayyuwan ḵan ditaḵusi anggiduwan taḵu ḵan mataguwan taḵu.’Ḵanan os da udume naḻpu'tte annae nasyone nalainge an-ullalim,‘Tuttuwae abengna bos ditaḵu.’29 Ḵad gapu ta abeng Apudyus ditaḵu, ḵasapuḻane adi taḵu somsomḵone aḵ Apudyus miyisu'tta
         sinan-apudyuse naḵwa si buḻawan, palata, baḵon nu batu we simsimmoḵ da nalainge tagu
         we ḵoon. 30 Sa awe, inan-anusan Apudyus da ḵingwan da tagu te daandapun igammuwon. Yaḵon sinsadi,
         imbilinnae losane tagu ibabawida da basuḻda ya agaydae angwa. 31 Te inḵoddongna aḻgawe anguwisana'tta losane tagu si lubung. Dinutuḵana'ḵ Jesus we
         naun-unane anḵuwis woḵ pinanoḵnoḵanae siya dinutuḵana si nanaguwana ḵan siya.”32 Dingngoḻda ḵad imbagan Paul mipanggob atte umuliyan da natoy, inang-angyag da udum
         yaḵon da udum ḵananda, “Pionni ye dongngon ḵasin mipanggob si sana.” 33 Pun tinenan Paul dida. 34 Yaḵon da udum ḵan dida nidogada ḵan siya woḵ namatida ḵan Jesus. Osa ḵan dida'ḵ Dionysius
         we osa'tta pangat si Areopagus ya aḵ Damaris we bubai ya da udum.
         
            
               	Da Epicurean - ituttududae naḵwa lawa annae lubunge naippun nangwa. Sa osa bos, ituttududae
                     matoy ḵad da tagu, matoy os ḵalidodwada. Pun sa panggob oḵyan da tagu si annae biyag,
                     patilayune anggangganasda si anuttuwaanda'tta losane pionda. Da Stoic ḵad os, ḵanandae
                     ippun ogon ḵalidodwan ni tagu nu matoy. Yaḵon ḵanandae unudon oḵyan ni tagu da awad
                     atte somsomoḵnae adi mataḵtaḵ somsomoḵna'tta giḵnaon ni long-agnae saḵit baḵon nu
                     gangganas, ta sa somsomoḵna oḵyan angituray si long-agna.

               	Anastasis, sadi ugud we inusar da de Greek atte umuliyan, pun sa somsomoḵ nin da iyAthens
                     nankamalidae ansomsomoḵe Jesus ḵan Anastasis da ngadan da duwae apudyus.

Da Naḵwa Ḵan Paul Ad Corinth181 Nagangput ḵad, tinenan Paul ad Athens woḵ ummoy ad Corinth. 2 Indasana sidi osan Judyu we iPontus we Aquila ngadanna ya aḵ Priscilla we asawana.
         Ḵaddatongdae naḻpu'd Italy te imbilin Emperor Claudius we tenan da losane Judyu'd
         Rome.+ Pun ummoy Paul innila dida, 3 ḵad gapu ta an-isu ḵewaaḻdae anḵoḵopya'ḵ tulda, inninggaw ḵan dida naḵaḵewaaḻ. 4 Sa umillongan da Judyu, ummoy aḵ Paul si sinagoga ya naḵasossongbat ta padasona awison
         da Judyu ḵan Gentil ta amatida ḵan Jesus.5 Dummatong ḵad da Silas ḵan Timothy ye naḻpu'd Macedonia, impapatin Paul we nangiwaḻagawag
         si Ugud Apudyus ya pinanoḵnoḵana'tta Judyu we aḵ Jesus siya Kristu. 6 Yaḵon sinullagin ḵad da Judyu ḵan nan-uguugudanda'ḵ lawweng, iwwagwagna gabu si silupna
         ta angigammuwandae ḵigadda si madusaanda. Ḵanana, “Nu dusaon Apudyus diḵayu, sa long-agyu
         amuyuwanyu! Daḵampun aḵ basuḻḵu. Ḵad misaḻad sinsadi, iyyaḵ tuttuduwan da Gentil.”7 Pun tinenan Paul dida sidi woḵ ummoy si boḻoy ni osae Gentil we Titius Justus ngadannae
         andaydayaw ḵan Apudyus. Sa boḻoyna awad si daḻnig ni sinagoga. 8 Inggaw aḵ Crispus we pangat atte sinagoga ya namatida losan da ḵabaḻyanna ḵan Apu
         Jesus. Adu bos da iCorinth we namati si dingngoḻda iwwaḻagawag Paul woḵ nampabonyagda.9 Sillabiyan ḵad, naḵaugud aḵ Apu ḵan Paul atte in-inop woḵ ḵanana, “Adiḵa umogyat yaḵon
         pagapagatupame angiwaḻagawag atte ugudḵu ya adim iginoḵ, 10 te annaaḵ ḵan siḵa ya naippun aniwdiwat ḵan siḵa te adu da tagu'ḵ si annae siyudad.”
         11 Pun inninggaw aḵ Paul sidi'ḵ sintawon ya gogwae nangituttudu si Ugud Apudyus.12 Yaḵon nangobernor ḵad aḵ Gallio si probinsiya'd Achaia, nan-uunudan da Judyu we adipun
         namati ye iduḵḵusda doḵmaan aḵ Paul ya inniyoyda'tte dadaḻḻuman. 13 Ḵananda, “Sa annae tagu, inawisna da adu we tagu ta andaydayawda ḵan Apudyus we sumullagi
         si lintog.”14 Yaḵon anna ḵade isaḻad Paul we an-ugud, ummuna nan-ugud aḵ Gallio, ḵanana'tta Judyu,
         “Nu awad basuḻna baḵon nu lawweng aḵ ḵingwana, anusaḵ dongngon diḵayu we Judyu. 15 Yaḵon gapu ta siya puun ni liliyu da mipanggob atta pion da ugud ḵanan ya da ngadan
         da tagu ya da lintoge unudonyu, ḵigadyu pagay! Adiḵpun pione saḵon anguwis atta sanate
         banag.” 16 Pun pinaḻyawna dida'tte dadaḻḻuman. 17 Pun dinoḵmaanda'ḵ Sosthenes we pangat ni sinagoga woḵ inap-aplitda si paway ni dadaḻḻuman
         yaḵon adimpun Gallio pulus biniyangan dida.Sa Nipauliyan Paul Ad Antioch18 Nabayag ḵad inninggawan Paul ad Corinth, nampaḵada'tta susunud ḵan Kristu woḵ nambapur
         we ummoy ad Syria we binuḻunan da Aquila ḵan Priscilla. Ad Cenchreae, nampapuluḵ aḵ
         Paul ta mituttuwa insapatana ḵan Apudyus. 19 Dummatongda ḵad ad Ephesus, lummogsadda'tte bapur sidi woḵ tinenana da Aquila ḵan
         Priscilla. Yaḵon ummunae mismu ummoy atte sinagoga ya naḵasossongbat atta Judyu. 20 Pinadasda ḵad tawidan ta inggaw ḵan dida, sinuḵnaana. 21 Yaḵon anna ḵade umoyon ḵanana, “Mipauliyaḵ ḵan diḵayu nu pinion Apudyus.” Pun nambapur
         we ḵesan ad Ephesus.22 Nandissaag ḵad ad Caesarea, nanagada'd Jerusalem woḵ pinakumustana da namati ye magimugimung.
         Naabus ḵad, nan-osog ad Antioch. 23 Inninggaw ḵad sidi si pigan aḻgaw, ummoy nanggaḵay atta losane ḵinailin di ili'tte
         probinsiya'd Galatia ya sa probinsiya'd Phrygia ta umoyna papigsaon pammatin da namati.Sa Nantuttuduwan Apollos Ad Ephesus Ya Ad Corinth24 Inninggaw Judyu we iyAlexandria we ummoy ad Ephesus we Apollos ngadanna. Allainge
         antuttudu ya adu bos inigammuna si mipanggob atte nigili ye Ugud Apudyus. 25 Natuttuduwan atte mipanggob ḵan Apu ya ampangog ḵan ustuustu ituttuduna'tte mipanggob
         ḵan Jesus yaḵon abus aḵ inigammuna nambonyagan John. 26 Insaḻadnae nangituḻode nampalapalawag atte sinagoga. Yaḵon dingngoḻ ḵad da Priscilla
         ḵan Aquila, inayaganda'tte boḻoyda woḵ impaḵaawatdae ustu ḵan siya da adinapun inigammu'tte
         mipanggob ḵan Jesus ya sa inon Apudyus we anagu'tta tagu. 27 Pion ḵad Apollos we dumoḻmang si baybaye umoy atte probinsiya'd Achaia, sinoḻgag da
         susunud ḵan Kristu ad Ephesus woḵ nanuḻatda'tta susunud ḵan Kristu ad Achaia ta mangiliyonda.
         Dummatong ḵad, adu da binadanganae namati mipagapu'tte ḵinabaḻun Apudyus. 28 Te allainge naḵasossongbat atta Judyu woḵ illogna dida te pinanoḵnoḵana si Ugud Apudyus
         we aḵ Jesus siya Kristu.
         
            
               	Ad Rome capitalna'd Italy.

Sa Ummayan Paul Ad Ephesus191 Sa inninggawan ḵad Apollos ad Corinth, ummoy aḵ Paul ad Ephesus we naḻpu'd Phrygia
         we nangoy si beleg. Dummatong ḵad sidi, indasana da udume namati, 2 woḵ ḵanana ḵan dida, “Inawatyu ḵad ain Ispiritu Santu si namatiyanyu?”Ḵananda, “Naid, ippun paat nangngoḻanni ye awad de Ispiritu Santu.”3 Ḵanan Paul, “Nu ḵaḵnat, ngai ye kalasin di bonyag inawatyu nu?”Ḵananda, “Sa bonyage inawatni ḵan John.”4 Ḵanan Paul, “Sa bonyage intuttudun John, siya ambabawiyan da tagu'tta basuḻda ya agaydae
         angwa. Imbaganae amatida'tte umun-unud ḵan siyae aḵ Jesus.”5 Dingngoḻda ḵad ay sadi, nampabonyagda'tte ngadan Apu Jesus. 6 Impatay ḵad Paul da imana ḵan dida, ummoy Ispiritu Santu woḵ nan-ugudda'tta nansabasabali
         ye ugude adidapun inadaḻ ya impaigammuda Ugud Apudyus. 7 Batug di nasawaḻan aḵ duwa belang da sanae laḻaḵi.8 Sa tuḻun buḻane inninggawan Paul sidi dam-on nantuttudu'tte sinagoga ḵad natuḻode
         nan-ugud ya naḵasossongbat atte mipanggob si ampangatan Apudyus ta awisona da tagu
         ta amatida. 9 Yaḵon inninggaw da udum ḵan didae tummungitong da somsomoḵda woḵ adidapun tummuttuwa
         gapu si adidapun namatiyan ya pinaḻawengdae nangugud si mipanggob atta angunud atta
         tuttudun Jesus atte sinagung da tagu. Pun tinenan Paul ya da namati dida woḵ ummoyda'tte
         uswilaan Tyrannus. Ḵad inaḻgawe nantuttudu'ḵ Paul sidi, 10 napagapagatupan sana si duwan tawon. Pun losan atta ummili'tte probinsiya'd Asia nandongoḻda
         si Ugud Apu, Judyu baḵon nu Gentil.Da Abeng Sceva11 Ḵingwan Apudyus da amode nakaskasdaaw mipagapu ḵan Paul. 12 Te taḵon ay da pangpangyu ḵan sinnune inusarna, nu iyoyda'tta masaḵit, maḵaan da saḵitda
         ḵad lumawa da aḻan atta naaḻanan. 13 Yaḵon inninggaw os da udume Judyu we ummoy atta adu we ili ya paḻyawonda da aḻan atta
         naaḻanan woḵ pinadasda usaron ngadan Apu Jesus. Ḵananda, “Siḵae aḻan, gapu si ḵabooḻan
         ni ngadan Jesus we iwaḻagawag Paul, ḵumunudḵa.” 14 Da pitu we abeng ni pangat da padin da Judyu we nangngadan aḵ Sceva da angwa si ḵaḵna.
         15 Yaḵon ḵanan ni aḻane summongbat ḵan dida, “Aḵ Jesus igammuḵ, aḵ Paul igammuḵ yaḵon
         ngai ḵayu?” 16 Pun induḵḵus ni naaḻanan dida woḵ naḵapatoy inggana'ḵ illogna dida. Unipun ummawiddae
         naḻpu'tte boḻoye amboboddang ḵan nasugasugatda.17 Inigammun ḵad da losane ummili'd Ephesus, Judyu baḵon nu Gentil da naḵwa, naḵimtanda
         woḵ indaydayawda ngadan Apu Jesus. 18 Pun adu bos atta namati da nangibabawi'tta ḵoḵoḵḵonda. 19 Inggaw da udum ḵan didae da ambubuyun, dida nanagup atta ibluda woḵ soggonda'tte sinagung
         da adu we tagu.+ Iniyapda ḵad gatad da iblu umoye limampuḻu we libu we palata.+20 Pun nandindinamag Ugud Apu woḵ amo ummaduadu da namati.Sa Gulu Ad Ephesus21 Nagangput ḵad sanae naḵwa, simsimmoḵ Paul we angoy si probinsiya'd Macedonia ḵan Achaia
         ya asiyot umoy ad Jerusalem. Ḵanana, “Nu magangputaḵ umoy sidi, ḵasapuḻane iyyaḵ os
         ad Rome.” 22 Pinaunana da duwae bumadang ḵan siya'd Macedonia, da Timothy ḵan Erastus, pun inninggaw
         yan aḵ sin-aḵitan si probinsiya'd Asia.23 Sa sadi ye timpu, inggaw ampaḵimute gulu'd Ephesus mipanggob atta angunud atta tuttudun
         Jesus. 24 Sa tagu we nangngadan aḵ Demetrius we ambobosaḻ, nangwa'tte palata'ḵ sinan templon
         Artemis we sa bubai ye apudyusda ya daḵoḻ os tangdan da sanae anḵeḵewwaaḻona. 25 Nandaḵdaḵngon Demetrius da tinangdanana ya da doganae ambobosaḻ woḵ ḵanana, “Diḵayu
         we buḻunḵu, inigammuyu we sa annae ḵewaaḻ taḵu, siya bumaḵnangan taḵu. 26 Ḵad innila taḵu ḵan didingngoḻ taḵu we adu da inawis Paul we tagu sina'd Ephesus ya
         tigangay ta losan da ili'tte probinsiya'd Asia. Ḵanana sa ḵoon di tagu, daḵampun aḵ
         tuttuwae apudyus. 27 Nu lawweng damag ni ḵewaaḻ taḵu si umali ye aḻgaw, ippun ngumina. Sa osa bos, ippun
         patog ni templon Artemis we nangatu we apudyus taḵu. Ḵad adimpun da tagu bigbigon
         ḵinangatun Artemis we daydayawon da tagu sina'd Asia ya sa intero we lubung, madadail
         os ḵinaapudyusna.”28 Dingngoḻ ḵad da tagu imbagan Demetrius, summangada ḵan Paul ya da buḻunna woḵ insaḻadda
         ḵanane simbobogga, “Madaydayaw aḵ Artemis we apudyus taḵu we iyEphesus!” 29 Pun losan da tagu'tte siyudad nagulu woḵ doḵmaanda da Gaius ḵan Aristarchus we iMacedonia
         we buḻun Paul we nambaat woḵ binutbutda dida inniyoy si bubuyyaan. 30 Pion oḵyan Paul we umoy ḵan dida ta maḵaugud atta tagu yaḵon adimpun da namati iyyunud.
         31 Inggaw da udume papangat si probinsiyae buḻbuḻun Paul, nambuunda'ḵ ummoy nangibaga
         ḵan siya ta adi oḵyan umoy ampappaila'tte bubuyyaan.32 Unipun amo nagulu da tagu we nandatdatong si ummamdane omoḻe ippun puutna te awad
         ay osa nambogga ḵad da ḵaaduwan ippun igammuda nu ngai gapun ni nadagupanda. 33 Gapu'tte sadi, imbuun da Judyu aḵ Alexander si sinagung da tagu ta ipaḵaawatna oḵyane
         daḵampun ḵan dida gapun ni gulu. Intayag Alexander imanae amaginoḵ atta tagu ta an-ugude
         taḵdoḻana, 34 yaḵon immatunanda ḵade Judyu, nandidisanda losan ḵanane nanugtug-uy si umoye duwan
         orasan, “Madaydayaw aḵ Artemis we apudyus taḵu we iyEphesus.”35 Yaḵon pinaginoḵ ḵad ni secretaryn ni siyudad da amode tagu ḵanana, “Susunude iyEphesus,
         awad ḵamman ossaan ḵan ditaḵu'ḵ adi angigammu we ditaḵu angay-ayyuwan atte templon
         ni madaydayawe Artemis ya sa sinan-Artemis we batu we naottage naḻpu'd langit? 36 Adipun maḵwae misilib anna! Pun ḵasapuḻane guminoḵ ḵayu ya adi ḵayu amabbabaḻang.
         37 Da tagu we indatongyu sina, ippun inaḵawda'tte templo taḵu ya ippun os inugudda'ḵ
         lawweng atte apudyus taḵu. 38 Pun nu awad lilin da Demetrius ya da buḻunnae ambobosaḻ, annat da ḵuwis atta dadaḻḻuman
         ya annat os gobernor we siya ustu we umoyda andaḻuman. 39 Yaḵon nu awad sabali'ḵ banag, uwayonyu ammimitingan taḵu ta asi taḵu an-uugudan. 40 Te ḵaog-ogyat nu idaḻum ditaḵu si sanae gulu sinsadi, gapu ta ippun ustu'ḵ allasun
         taḵu.” 41 Naabus ḵade imbagana da sana, pinaoyonna da tagu.
         
            
               	Atte Deuteronomy 18:10-14 iyyadin Apudyus da tagunae angwa'tta ngaimane kalasin di
                     buyun.

               	Sa palatae ngannonda drachma we pilaḵda si awe ya sa ossaane drachma gatad di sin-aḻgawane
                     tangdan ni anḵewaaḻ.

Sa Ummayan Paul Ad Macedonia Ya Ad Greece201 Nagangput ḵad sadi ye gulu, nandaḵdaḵngon Paul da namati ta soḻgagona dida. Unipun,
         nampaḵada woḵ ummoy ad Macedonia. 2 Ummoyna ginaḵay da namati'tta ḵinailin di ili sidi ta soḻgagona dida woḵ ummoyon ad
         Achaia we ngannonda Greece. 3 Inninggaw aḵ tuḻun buḻan sidi. Yaḵon annapun oḵyane ambapur we umoy ad Syria, inigammunae
         nan-uunudan da Judyu we gongatonda. Pun simsimmoḵnae mipauli angoy ad Macedonia. 4 Binuḻunan da Sopater we abeng Pyrrhus we iBerea ya da Aristarchus ḵan Secundus we
         iThessalonica. Inggaw os aḵ Timothy, Gaius we iDerbe ya da Tychicus ḵan Trophimus
         we iyAsia. 5 Dummatong ḵani ḵad ad Philippi, ummun-una da buḻunni woḵ inuwayda diḵani'd Troas.
         6 Naabus ḵad de Gayagayan da Judyu we ngannonda Tinapaye Naippun Yeastna, tinenanni'd
         Philippi woḵ nambapur ḵani ta unudonni dida. Naḻaḵpus ḵad liman aḻgaw, asiḵaniyot
         dummatong atta buḻunni'd Troas woḵ inninggaw ḵani'ḵ pitun aḻgaw sidi.Sa Anungus Ni Namisitaan Paul Ad Troas7 Sa mabigat ḵade nagangputan ni umillongane imbelangdae umunae aḻgaw ni sindumingguwan,
         nandatdatong ḵani ye namati'd Troas ta ḵanonni tinapaye angiḵagasmoḵanni si natoyan
         Jesus. Nantuttudu'ḵ Paul atta tagu inggana'ḵ gawallabi te ḵananapun nu umoyon si mabigat.
         8 Inggaw da adu we silaw atte ngatu we kuwartun ni nadagupanni. 9 Inggaw os babaḻu we tummuḵdu si tawae Eutychus ngadanna. Gapu ta anduandu nan-ugudan
         Paul, nanduḵduḵmog pun naottage naḻpu'tte ḵumaḵlu we galadun ni boḻoy. Ummoyda ḵad
         winaway, naabuse natoy. 10 Yaḵon nan-osog aḵ Paul woḵ ummobaob pun ḵananae nangawoḻ, “Adi ḵayu ambinsaw te sissiyae
         matattagu!” 11 Pun nipauli'ḵ Paul ad ngatu woḵ binisbisaḵna tinapay woḵ ḵanonni.Naabus ḵani ḵad, pinagatupanae naḵaug-uggud ḵan dida inggana'ḵ madam-an taḻun woḵ
         ummoyon ḵani. 12 Binuḻunanda sadi ye babaḻu we naottage ummoyon woḵ sillalaylayadda te natagu.Sa Ummayan Paul Ad Miletus13 Pun ummuna ḵani+ nambapur we ummoy ad Assos we anagasanni ḵan Paul. Ḵaḵna imbagana ḵan diḵani te anaddaḻane
         umoy sidi. 14 Nan-aabot ḵani ḵad ad Assos, naḵalugan ḵan diḵani si bapur woḵ inḵani'd Mitylene.
         15 Mabigatpun, nallibbat ḵani sidi woḵ dummatong ḵani'tte domangna'd Chios. Mabigatpun
         os dummatong ḵani'd Samos, ḵasin ose mabigat, niduum ḵani'd Miletus. 16 Simsimmoḵ Paul we umadini ansadang ad Ephesus ta adi ḵani mataḵtaḵ sidi'tte probinsiya'd
         Asia te maḵamu'ḵ Paul we dumatong ad Jerusalem te nu maḵwa oḵyan, pionae sambutan
         Gayagayan da Judyu we ngannonda Pentecost.Sa Anungus Ni Palawag Paul Atta Angipangpangu Ad Ephesus17 Pun sa inninggawanni'd Miletus, nambuun aḵ Paul aḵ umoy angayag atta angipangpangu'tta
         namati ye magimugimung ad Ephesus. 18 Dummatongda ḵad, ḵanana ḵan dida, “Iniiggammuyu nantataguḵ si inninggawaḵ ḵan diḵayu
         inggan ni damu we ummaliyaḵ si probinsiya'd Asia. 19 Nanserbiyaḵ ḵan Apu Jesus we napakumbaba. Ḵad naaḻuboy os luwaḵ si lawweng ni somsomoḵḵu
         gapu si namaḵapaḵaḻaman da dogaḵe Judyu ḵan saḵon te nan-uunudandae gongaton saḵon.
         20 Inigammuyu bose naippun adiḵ imbaga ḵan diḵayu'tta ngaimane bumaḻuwanyu si nangiwaḻagawagaḵ
         ḵan nantuttuduwaḵ ḵan diḵayu si sinagung da aduadu we tagu ya ummoyḵu bos binoḻoboḻoy.
         21 Binagbagaaḵ os da dogaḵe Judyu ya da Gentil we ḵasapuḻane ibabawida da basuḻda ya
         agaydae angwa ta umadanida ḵan Apudyus ya amatida ḵan Jesu Kristu we Apu taḵu.22 “Sinsadi, iyyaḵ ad Jerusalem te siya imbilin ni Ispiritu Santu ḵan saḵon ḵad ippun
         igammuḵ nu ngai maḵwa ḵan saḵon sidi. 23 Sa abuse igammuḵ mibaḻudaḵ ḵan mapaḵaḻamaḵ te pinanoḵnoḵan ni Ispiritu Santu ḵan saḵon
         atta losane siyudade ayaḵ. 24 Adipun ampatog ḵan saḵon nu mataguwaḵ baḵon nu matoyaḵ. Sa biyagḵu ampatog atte angigangputaḵ
         si ḵewaaḻe innatod Apu Jesus ḵan saḵone sa angiwaḻagawagaḵ si Ambaḻu we Damag mipanggob
         si ḵinabaḻun Apudyus.25 “Sinsadi andongoḻ ḵayu, igammuḵe diḵayu we nangiwaḻagawagaḵ mipanggob atte ampangatan
         Apudyus, aditaḵupun ogon an-asiila. 26 Pun ibabaggaḵ ḵan diḵayu sinsadi ye aḻgaw, nu maag ay awad osa ḵan diḵayu'ḵ misina
         ḵan Apudyus ya madusa, daḵampun aḵ basuḻḵu. 27 Te impaigammuḵ ḵan diḵayu da losane pinion Apudyus.28 “Pun ummanyu ayyuwanan da long-agyu ya da losane tagu we ipaayyuwan ni Ispiritu Santu
         ḵan diḵayu te sanat biyangyu we angipangpangu. Ayyuwananyu we ustu da magimugimunge
         namati ḵan Apudyus te sinubutna dida si daḻan ni mismu we abengna. 29 Te igammuḵe sibot ḵad ni ayonaḵ, awad da umali ḵan diḵayu we sinan mistulu we isudan
         atape asu we umoy dumadail si pammatiyu ya da ayyuwananyu. Ḵad ippun gagada ḵan dida.
         30 Awad da udum ḵan diḵayu we mismu we asi umali ye ambalinonda ḵatuttuwaan aḵ tinutuli
         ta awisonda da namati ta mitun-udda ḵan dida. 31 Pun dadaḵḵagonyu ya sosomḵonyu we sa tuḻun tawone inninggawaḵ ḵan diḵayu, adiḵpun
         ingginoḵe nangiwaḻagawag ḵan diḵayu si inaḻgaw ḵan nilabi ye maaḻuboy luwaḵ si ayatḵu
         ḵan ḵadaguḵ ḵan diḵayu.32 “Sinsadi itaḻgodḵu diḵayu ḵan Apudyus ya sa ḵinabaḻuna. Siya maḵabooḻe amapigsa'tta
         pammatiyu ya angitod si impaḻaḵsunna'tta losane intotoḵḵonnae taguna. 33 Saḵon ḵad, ippun nanḵodawaḵ aḵ pilaḵ, buḻawan baḵon nu silup atta ngaiman ḵan diḵayu.
         34 Iniiggammuyu we nanḵewaaḻaḵ ta inginaḵ atta ḵasapuḻaḵ ya sa ḵasapuḻan da buḻunḵu.
         35 Sana pasigḵu ḵingwa ta awad unudonyu te ḵasapuḻane pumangog taḵu we anḵewaaḻ ta awad
         ibadang atta anḵasapuḻ, sosomḵonyu imbagan Apu Jesus we ḵanana, ‘Amo pian angitod
         nu sa an-awat.’ ”36 Imbagan ḵad ay Paul sadi, nanalluḵuda losan woḵ nalluwaḻu'ḵ Paul. 37 Naabusda ḵad, sin-iibildae nangawoḻ ya nangogoḵ ḵan siya, 38 ya ambabauyda si imbaganae adidapun ogon an-asiila. Pun ummoyda intuḻud inggana si
         igaw ni bapur.
         
            
               	Sa pion ni “Ḵani” ugudon, aḵ Luke we nangigili'tte iblu we anna naḵaoy ḵan da Paul.

Sa Ummayan Paul Ad Jerusalem211 Nansisina ḵani ḵad ḵan dida, nambapur ḵani ḵan da Paul woḵ nangaw-as ḵani ummoy ad
         Cos. Mabigat ḵad, ummoy ḵani'd Rhodes woḵ nanaḵpus ḵani'd Patara pun sidi nandissaaganni.
         2 Indasanni sidi osan bapur we umoy atte probinsiya'd Phoenicia woḵ nallugan ḵani. 3 Sa madawigi, maotap ad Cyprus atte lummausanni, pun nangaw-as ḵani'd Tyre ye osan
         ili si probinsiya'd Syria. Nandissaag ḵani sidi te indissaag ni bapur da karga. 4 Pun indasanni da udume namati ḵan Jesus woḵ inninggaw ḵani ḵan dida'ḵ sindumingguwan.
         Mipagapu si Ispiritu Santu imbagada ḵan Paul we adina pagatupane umoy ad Jerusalem.
         5 Yaḵon naḻaḵpus ḵad aḻgawe inninggawanni sidi, nallibbat ḵani ta pagatupanni baatni.
         Pun losan da ḵabaḻyan da namati intuḻud diḵani inggana'ḵ niduum ḵani si lasin ni siyudad.
         Pun losan ḵani nanalluḵu'tte taḻantag woḵ nalluwaḻu ḵani. 6 Naabus ḵad, nan-asipaḵada ḵani woḵ nallugan ḵani si bapur pun nangulinda si boboḻoyda.7 Pinagatupanni ye nambaate naḻpu'd Tyre woḵ dummatong ḵani'd Ptolemais. Pun ummoyni
         pinakumusta da susunud ḵan Kristu sidi woḵ inninggaw ḵani'ḵ sin-aḻgaw. 8 Mabigatpun tinenanni'd Ptolemais woḵ ummoy ḵani'd Caesarea. Inninggaw ḵani sidi si
         boḻoy Philip we osa'tta angiwaḻagawag si Ambaḻu we Damag. Siya osa'tta pitu we nadutuḵan
         ad Jerusalem we bumadang atta apostol. 9 Awad da opate babaḻasange abengdae angipadpadtu atte Ugud Apudyus. 10 Sa inninggawanni ḵad sidi si pigan aḻgaw, dummatong osae profeta we nangngadan aḵ
         Agabus we naḻpu'tte probinsiya'd Judea. 11 Ummali ḵan diḵani woḵ innaḻana taḵyad Paul aḵ nanaḵodna'tta imana ḵan suḵina. Pun
         ḵanana, “Annaya imbagan ni Ispiritu Santu, ‘Ḵaḵna inon da Judyu'd Jerusalem we amaḻud
         atte sinḵuwa si annae taḵyad ya impuḻangda'tta Gentil.’ ”12 Dingngoḻni ḵad sadi, diḵani ya da tagu sidi, nandagdagu ḵani ta adi'ḵ Paul umoy ad
         Jerusalem. 13 Pun summongbat aḵ Paul woḵ ḵanana, “Ngaipa ḵayu sin-iibil ya paḻawengonyu somsomoḵḵu?
         Te naḵasaganaaḵe mibaḻud ya taḵon ay nu matoyaḵ ad Jerusalem mipagapu ḵan Apu Jesus.”14 Adiḵanipun ḵad maḵatupod ḵan siya, iyyagayni woḵ ḵananni, “Oḵyan pos nu sa pinion
         Apudyus mituttuwa.”15 Nagangput ḵad pigan aḻgawe inggawanni sidi, nansagana ḵani woḵ ummoy ḵani'd Jerusalem.
         16 Inggaw da udum atta disipulun Jesus we iCaesarea we nibuḻun ḵan diḵani. Dummatong
         ḵani ḵad, inniyoyda diḵani si boḻoy Mnason we iCyprus, osa'tta ummunae namati woḵ
         inggaw ḵani si boḻoyna.Sa Imbagan James We Ḵoon Paul17 Dummatong ḵani ḵad ad Jerusalem, sillalaylayad da susunud ḵan Kristu we nammangili
         ḵan diḵani. 18 Mabigat ḵad, ummoyni ḵan da Paul innila'ḵ James. Wadawad sidi da losane angipangpangu'tta
         namati. 19 Naabus ḵade pinakumustan Paul dida, inug-uggudna da losane ḵingwan Apudyus atta Gentil
         mipagapu si ḵewaaḻna.20 Dingngoḻda ḵad sadi, indaydayawda'ḵ Apudyus woḵ ḵananda ḵan siya, “Susunud taḵu ḵan
         Kristu, pionni ye sosomkome ḵalibulibu belang da Judyu we namati ḵan Jesus ya amo
         ipapatidae angunud si lintog Moses. 21 Imbagada mipanggob ḵan siḵae intuttudum atta losane Judyu we naḵaumili'tta Gentil
         we iwaḻangda da lintog Moses ya adida pasogyat da abengda ya adida unudon ugali taḵu
         we Judyu. 22 Ngai ḵoon taḵu nu? Te aaddi ye igammuwondae dummatongḵa? 23 Pun ḵoom da ibagani ḵan siḵa. Awad da opat ḵan diḵani ye laḻaḵi ye nansapata ḵan Apudyus.
         24 Mibuḻunḵa ḵan dida si templo ta ampailaḵa si padi ḵad maḵaḵwaḵa ḵan dida si angwaanda'tte
         ugali ye ampapoḻḵasan. Nu magangput, bayadam da isidada ta maḵwae puluḵan ni padi
         dida ta angipailae naabus inkarida.+ Ta igammuwon da tagu we ippun ḵatuttuwaan ni dingngoḻda'tte mipanggob ḵan siḵa yaḵon
         sissiyae tuttuwaom lintog Moses. 25 Yaḵon da Gentil we namati ḵan dida ginangputni indagas suḻate simsimmoḵni ye nan-uunudanni
         ye apostol. Adida oḵyan ḵanon da midatun atta sinan-apudyus, ḵasapuḻane adida ḵanon
         daḻa ya da ayame adipun nidaḻaan ya adida maḵadagdagas.”26 Mabigat ḵad naḵaoy aḵ Paul atta sadi ye opate laḻaḵi woḵ midoga ḵan dida maḵaḵwa si
         ugali ye ampapoḻḵas si long-agda. Pun ummoyda si templo woḵ imbagan Paul si padi aḻgawe
         magangputan ni ampapoḻḵasan ḵad sadi ansidaan da sadi ye opate buḻunna si midatun
         ya ampapuluḵda.Sa Nadoḵmaan Paul27 Anna ḵade madam-an magangput pitun aḻgaw, inggaw da Judyu we naḻpu'd Asia we nangila
         ḵan Paul si templo. Pun sinugsuganda da amode tagu woḵ dinoḵmaanda'ḵ Paul, 28 pun ḵanandae simbobogga, “Diḵayu we ganaḵ Israel, bumadang ḵayu! Annaya tagu we ummoy
         nangituttudu'tta losane tagu'tta ḵinailin di ili ye sumullagi ḵan ditaḵu we Judyu,
         sa lintog taḵu ya sa templo. Ḵad amo ummoyna ḵinaissawan templo taḵu te inniyoyna
         da udume Gentil sidi.”+29 Ḵatti imbagada te inniladae nibuḻun ḵan Paul aḵ Trophimus we iyEphesus si ummayanda
         si siyudad ḵad ḵanandapun nu inniyoy Paul si templo.30 Pun nagulu da umili woḵ sintotoddaḵdae ummoy si paway ni templo. Pun dinoḵmaanda'ḵ
         Paul woḵ binutbutda si lasin ni templo woḵ daguse iyyonobda lewangan. 31 Anna ḵade gongatonda'ḵ Paul, inggaw ummoy nangibaga si kumander da suḻdadu we iRome
         we nagulu da umili'd Jerusalem. 32 Daguse inayagan ni kumander da kapitan ya da suḻdadu woḵ sintotoddaḵdae ummoy si igaw
         da adu we tagu. Innilan ḵad ay da tagu kumander ya da suḻdadu, ingginoḵdae namiḵubiḵung
         ḵan Paul.33 Pun dinoḵmaan ni kumander aḵ Paul woḵ imbilinna'tta suḻdadu we ḵawadanda si duwae
         ḵawad. Naabus ḵad, ḵananae nan-imus, “Ngai annae tagu? Ngai ḵingwana?” 34 Unipun amo nagulu da tagu we nandatdatong si ummamdane omoḻe ippun puutna te awad
         ay osa nambogga ḵad da ḵaaduwan ippun igammuda nu ngai gapun ni nadagupanda. Pun binilinna
         da suḻdadu ta itallayda'ḵ Paul atte ḵampuda. 35 Niduumda ḵad si aḻdan, intayag da suḻdadu aḵ Paul te amod de sangan da amode tagu
         ḵan siya. 36 Intuntun-ud da amode tagu we angibogbogga ḵanane, “Gongaton taḵu!”Sa Nanongbatan Paul Atta Judyu37 Anna ḵade iyoyda'ḵ Paul si ḵampuda, ḵanana si kumander, “Anna ud yan ibagaḵ ḵan siḵa.”Ḵanan ni kumander we summongbat, “Igammume an-ugud atte Greek? 38 Daḵampun ḵad ain aḵ siḵa iyEgypt we nangulu si gubilnu si awe? Siya nangipuyut atta
         opat libu we laḻaḵi ye pumappatoy atte bumbummaaw?”39 Ḵanan Paul we summongbat, “Daḵanaḵpun, saḵon ḵad Judyuwaḵ we niyanaḵ ad Tarsus si
         probinsiya'd Cilicia we osae nandinongoḻe siyudad. Iyunudnu ud ta an-ugudaḵ atta annae
         tagu.”40 Iyyunud ḵad ni kumander, summiḵad aḵ Paul atte aḻdan woḵ nantupapa ta guminoḵ da tagu.
         Gumminoḵda ḵad, insaḻadnae nan-ugud si Hinebrew atta Judyu.
         
            
               	Numbers 6:1-21; Acts 18:18.

               	Paniyawon da Judyu nu lumnoḵ da Gentil si temploda.

221 Ḵanana, “Diḵayu we aammaḵ ḵan susunudḵu we ganaḵ Israel, dongngonyu songbatḵu ḵan
         diḵayu.” 2 Dingngoḻda ḵade Hinebrew ugudna, amo gummiginnoḵda. Pun ḵanana, 3 “Saḵon ḵad, Judyuwaḵ we niyanaḵ ad Tarsus we osae siyudad atte Cilicia yaḵon dummaḵoḻaḵ
         sina'd Jerusalem. Aḵ Gamaliel+ mistuluḵ, ummana intuttudu ḵan saḵon da losane lintog da danaḵḵoḻ taḵu. Impapatiḵ
         ose nanserbi ḵan Apudyus we isuyu sinsadi. 4 Amod nampapaḵaḻamḵu'tta nangunud atta intuttudun Jesus ya impagongatḵu da udum. Laḻaḵi
         ḵan da bubai, dinoḵmaaḵ ya impaibaḻudḵu dida. 5 Ḵad maḵwae panoḵnoḵan ni ḵangatuwane padi ya da losane ḵuḵunsisaḻ we pallakayon da
         Judyu we tuttuwa sadi te didae mismu nangidagas ḵan saḵon atte suḻat ta iyoyḵu'tta
         susunud taḵu we iyIsrael ad Damascus. Pun ummoyaḵ sidi ta andoḵmaaḵ atta namati ḵan
         Jesus ya pusasaḵ dida ya iyoyḵu dida'd Jerusalem ta madusada.Sa Angibag-an Paul Si Amatiyana Ḵan Jesus(Act. 9:1-19; 26:12-18)6 “Inninggawaḵ ḵad si daḻan atte mamatuḵ si madam-an ad Damascus, baag-en nanguliyatyat
         paddae naḻpu'd langite nalliḵwos ḵan saḵon. 7 Pun naliḵwadaḵ woḵ dingngoḻḵu gingae ḵanana, ‘Saul, Saul, ngaipam saḵon ampaḵaḻamon?’8 “Pun ḵanaḵe nan-imus, ‘Ngaiḵa, Apu?’“Ḵanana, ‘Saḵon aḵ Jesus we iNazareth we ampaḵapaḵaḻamom.’ 9 Da buḻunḵu ḵad, taḵon ay nu innilada nanguliyatyate padda, adidapun dingngoḻ imbagan
         ni gumminga.10 “Pun ḵanaḵ ose nan-imus, ‘Apu, ngai ḵooḵ?’“Ḵanan Apu ḵan saḵon, ‘Lumibbatḵa ta inḵa'd Damascus te awad sidi angibaga'tta losane
         simsimmoḵḵu paḵwa ḵan siḵa.’ 11 Yaḵon adiyaḵpun maḵaila te sa ḵinapaddan ni sadi ye padda, ḵiniwid da buḻunḵu saḵon
         pun inniyoyaḵ ad Damascus.12 “Inninggaw sidi nangngadan aḵ Ananias we naapudyusane tuttuwaona lintog taḵu ya ambaḻu
         ḵaugudana'tta losane Judyu we ummili. 13 Ummali ḵan saḵon woḵ summiḵad si daḻnigḵu woḵ ḵanana, ‘Sunudḵu we Saul, maḵaan ḵuḻapnu!’
         Pun daguse naḵaan ḵuḻapḵu woḵ innilaḵ aḵ Ananias. 14 Pun ḵanana, ‘Sa Apudyus da danaḵḵoḻ taḵu, pinilina siḵa ta igammuwom da piona ya ilam
         naun-unane Abengna we nanserbi ḵan siya ya dongngom gingana. 15 Te siḵa anaḵdoḻ ḵan siya'tta losane tagu mipanggob atta innilam ḵan dingngoḻnu. 16 Sinsadi, ngai bos uwayom? Lumibbatḵa ta inḵa pabonyag ḵad iluwaḻum ḵan Apudyus ta
         pakawanona da basuḻnu mipagapu'tte anḵodawam aḵ ḵadagu ḵan Apu.’Sa Nibuunan Paul Aḵ Angiwaḻagawag Atta Gentil17 “Nipauliyaḵ ḵad ad Jerusalem, ummoyaḵ nalluwaḻu'tte paway ni templo woḵ inninggaw
         impailan Apudyus ḵan saḵon atte in-inop. 18 Innilaḵ aḵ Apu we ḵananae nangibaga ḵan saḵon, ‘Ganasom! Tenam ad Jerusalem te da
         tagu sinat adidapun tuttuwaon ibagabagam mipanggob ḵan saḵon.’19 “Pune sadi ḵanaḵ, ‘Apu, iniiggammudae saḵon ummoy atta sinagoga nandoḵma'tta namati
         ḵan siḵae imbaḻudḵu ḵan inap-aplitḵu dida. 20 Sa nangongatanda ḵan Stephen we nanaḵdoḻ si mipanggob ḵan siḵa, tinataḵdogaḵe mismu
         we nanaḵdoḻ ya nanguwaḻda'tta silup da nangongat ḵan siya.’21 “Pun ḵanana ḵan saḵon, ‘Inḵan ta ibuunḵu siḵa'tte adayu we igaw da Gentil.’ ”22 Imbagan ḵad ay Paul sadi, da nandodongngoḻ ḵan siya insaḻadda ḵanane simbobogga, “Gongaton
         taḵu! Adi oḵyan matagu ḵaḵnate tagu.” 23 Inniggaiggadae simbobogga ya iwasiwasiwasda da silupda ya inggabgab-uḻda gabu'd ngatu.
         24 Pun impaidatong ni kumander aḵ Paul atte ḵampu woḵ imbaganae ap-aplitonda ta ibabaggana
         nu ngai gapun ni simboboggaan da tagu ḵan siya. 25 Yaḵon intaḵodda ḵad ta aplitonda oḵyan, ḵanan Paul si kapitane tataḵdog sidi, “Iyunud
         ḵamman ni lintoge aplitonyu Romano nu ippun indasanda'ḵ naḵabasuḻana?”26 Dingngoḻ ḵad ay ni kapitan imbagan Paul, ummoy si kumander woḵ ḵanana, “Ummam si ḵoom
         si sanate tagu te Romano.” 27 Pun ummoy kumander ḵan Paul woḵ ḵananae nan-imus, “Ibagam ud ḵan saḵon nu Romanoḵa?”Ḵanan Paul, “On!”28 Ḵanan ni kumander, “Saḵon ḵad, daḵoḻ imbayadḵu si nambalinaḵ aḵ Romano.”Ḵanan Paul, “Yaḵon saḵon ḵad, niyanaḵaḵe Romano.”29 Pun daguse ummoyon da suḻdadu we anumaḻya ḵan angaplit oḵyan ḵan Paul te naḵimtanda.
         Naḵimtan os kumanderda te inigammunae impaḵawadna Romano.Sa Nanumaḻyaan Da Ḵuḵunsisaḻ Ḵan Paul30 Mabigat ḵad, gapu ta pion ni kumander igammuwon ustu we ipabasuḻ da Judyu ḵan Paul,
         pinuḵayana woḵ binilinna da papangat da papadi ya da losane ḵuḵunsisaḻ ta ammimitingda.
         Pun inniyoyda'ḵ Paul si igaw da ammiting woḵ pinataḵdogna si sinagungda.
         
            
               	Aḵ Gamaliel nangatu we mapatgan ya nandindinamage mistulun Paul.

231 Pune sadi, immumusḵoḻ Paul da ḵuḵunsisaḻ woḵ ḵanana, “Susunudḵu we ganaḵ Israel, iniiggammun
         Apudyus we ampoḻḵas somsomoḵḵu mipanggob si inoḵe nanserbi ḵan siyae nilapu si awe
         inggana sinsanae aḻgaw.” 2 Inugudna ḵad ay sadi, imbilin Ananias we ḵangatuwane padi'tta tagu we adani ḵan Paul
         ta tippaponda sungadna. 3 Pun ḵanan Paul ḵan siya, “Siḵae sinan ḵuwis, asin Apudyus siḵa tippapon! Mipaniḵa
         si didinge mapintuḻan si itaḵ. Tumutuḵduḵa si sanate anumaḻya ḵan saḵone nibatay si
         lintog taḵu yaḵon nilisalisnu sanate lintog te impatippapnu saḵon.”4 Da tagu we ataḵtaḵdog si adani ḵan Paul ḵananda, “Ngaipam pabainan ḵangatuwane padin
         Apudyus?”5 Ḵanan Paul, “Susunudḵu we ganaḵ Israel, nu inigammuḵ oḵyane siya ḵangatuwane padi,
         adiḵpun oḵyan imbabbain. Te ḵanan ni nigili ye Ugud Apudyus, ‘Adim an-ugudan aḵ lawweng
         da papangat si iliyu.’ ”+6 Inigammun ḵad Paul we nanḵagwa da papangate Sadducee da udum ya da udum Phariseeda,
         indangsoḻna gingana'tta ḵuḵunsisaḻ woḵ ḵanana, “Susunudḵu we ganaḵ Israel, Phariseeyaḵ.
         Pharisee bos da danaḵḵoḻḵu. Pun namnamaoḵe umuli da natoy ḵad sana gapunae sumaḻyaonyu
         saḵon.”7 Imbagana ḵad ay sadi, insaḻad da Pharisee ya da Sadducee we nansosongbat woḵ nanggogwa
         ḵasomsomḵanda. 8 Te da Sadducee ḵad, adidapun amati ye umuli da natoy ya adidapun os amati ye awad
         anghel baḵon nu ispiritu. Yaḵon da Pharisee, losan da pinati da sana. 9 Pun amod pagay omoḻda. Da udume Pharisee ye mimistulun ni lintog, summiḵadda ta ipatutda
         ḵasomsomḵanda. Ḵananda, “Ippun paat indasanni'ḵ lawweng ni annae tagu. Naḵaugud nin
         anghel baḵon nu ispiritu ḵan siya.”10 Pun amo dummallu susubogda woḵ naḵimtan kumander te ḵananapun nu an-in-innatanda'ḵ
         Paul. Pun binilinna da suḻdadu we umoyda aḻan ta itallayda'tte ḵampuda.11 Sa sadi ye labi, nampaila'ḵ Apu Jesus ḵan Paul woḵ ḵanana, “Papigsaom somsomoḵnu te
         ḵasapuḻane taḵdoḻam mipanggob ḵan saḵon ad Rome we isun ni nanaḵdoḻam ḵan saḵon sina'd
         Jerusalem.”Sa Nantutuḻagan Da Judyu We Gongatonda Aḵ Paul12-13 Mabigat ḵad, inggaw da naḵalimaane puḻu we Judyu we nantutuḻagdae gongatonda'ḵ Paul
         woḵ insapatadae adida angan ḵan uminum inggana'ḵ gongatonda'ḵ Paul. 14 Pun ummoyda'tta papangat da papadi ya da pallakayon da Judyu woḵ ḵananda, “Insapatani
         ye umadini angan inggana'ḵ gongatonni'ḵ Paul. 15 Pun diḵayu ya da ḵuḵunsisaḻ, angibuun ḵayu'ḵ umoy angibaga si kumander ta idatongda'ḵ
         Paul sina ta sumaḻyaondae ustu mipanggob atte ḵasusna. Ḵad inḵani bangabangon si daḻan
         ta gongatonni si daanna dumaḵngan sina.”16 Yaḵon sa abeng ni sunud Paul we bubai, dingngoḻnae nantutuḻagan da Judyu we umoyda
         bangabangon, pun ummoy atte ḵampun da suḻdadu ta ibagana ḵan Paul sadi ye panggobda.
         17 Pun inayagan Paul osae kapitan woḵ ḵanana ḵan siya, “Buḻunam ḵappos annae babaḻu we
         umoy atte kumander te awad de ibagana.”18 Pun ummoy ni kapitan binuḻunan woḵ ḵanana si kumander, “Aḵ Paul we baḻud, inayagana
         saḵon woḵ ḵindawna ḵan saḵone buḻunaḵ annae babaḻu te awad de ibagana ḵan siḵa.”19 Ḵiniwid ni kumander woḵ ummoyna intalin pun ḵananae nan-imus ḵan siya, “Ngai piom
         ibaga ḵan saḵon?”20 Ḵanan ni babaḻu, “Da papangat ḵad da Judyu nantutuḻagandae ḵodawonda ḵan siḵae appigat
         iyoynu'ḵ Paul atta ḵuḵunsisaḻ ta usigondae ustu mipanggob atte ḵasusna. 21 Yaḵon adim oḵyan tuttuwaon te awad da naḵalimaane puḻu we umoy amangabang ḵan siya
         si daḻan. Insapatadae umadida angan ḵan uminum inggana'ḵ gongatonda'ḵ Paul. Ḵad naḵasaganada
         ya uuwayonda nu iyunudnu ḵodawonda.”22 Pun pinaoyon ni kumander babaḻu woḵ ḵanana, “Adim paat ugudon atta ngaimane tagu imbagam
         ḵan saḵon.”Sa Nangiyoyanda Ḵan Paul Ḵan Gobernor Felix23 Pune sadi, inayagan ni kumander da duwae kapitan woḵ ḵanana, “Isaganayu da duwanggasute
         suḻdadu, duwanggasut ose nantubay ya pitumpuḻu we angabayu ta iyoyyu'ḵ Paul ad Caesarea.
         Allibbat ḵayu'ḵ ḵugḵugab. 24 Angabayuwonyu'ḵ Paul ya ummanyu guwaḻdaan ta ippun lawweng aḵ maḵwa ḵan siya inggana'ḵ
         dumatong ḵayu ḵan Gobernor Felix.” 25 Nanuḻat kumander woḵ ḵanana,26 “Apu Gobernor Felix, saḵon aḵ Claudius Lysias we annae nanuḻat ḵan siḵa. Kumusta.
         27 Sa annae tagu we impaiyoyḵu ḵan siḵa, dinoḵmaan da Judyu woḵ tigangayda gongaton.
         Yaḵon saḵon ya da suḻdadu, ummoyni illigsi te inigammuḵe Romano. 28 Gapu ta pioḵ igammuwon nu ngai ipabasuḻda ḵan siya, inniyoyḵu'tta ḵuḵunsisaḻda. 29 Pun sa inigammuḵ, ippun ḵingwana'ḵ gapun ni maḵoddongana'ḵ matoy baḵon nu mibaḻudana
         te siya impabasuḻda mipanggob si lintogda. 30 Gapu ta inninggaw nangibaga ḵan saḵone nantutuḻagan da Judyu we gongatonda'ḵ Paul,
         daguse impaiyoyḵu ḵan siḵa. Imbilinḵu bos atta amabasuḻ ḵan siyae siḵa umoyda andaḻuman.
         Sana abus aḵ ibagaḵ.”31 Lummabi ḵad, tinuttuwan da suḻdadu imbilin ni pangatda woḵ ummoyda intuḻud aḵ Paul
         ad Antipatris. 32 Mabigat ḵad, nampauli da nanaddaḻane suḻdadu si ḵampuda'd Jerusalem woḵ da nangabayu
         nangituḻud ḵan Paul. 33 Dummatongda ḵad ay ad Caesarea, innatodda suḻat atte gobernor woḵ impuḻangda bos aḵ
         Paul ḵan siya. 34 Binasan ḵad ni gobernor suḻat, inimusna ḵan Paul nu ngai probinsiyae naḻpuwana. Imbagan
         ḵad Paul we iCilicia, 35 ḵanan ni gobernor, “Asiḵ siḵa sumaḻyaon nu umali da nangidaḻum ḵan siḵa.” Pun imbilinna'tta
         suḻdadunae maguwaḻdaan aḵ Paul si boḻoy Ari Herod.

Sa Nangidaḻuman Da Judyu Ḵan Paul241 Naḻaḵpus ḵad liman aḻgaw, dummatong aḵ Ananias we sa ḵangatuwane padi ya da udume
         pallakayon da Judyu. Inninggaw os abugadu we buḻundae nangngadan aḵ Tertullus. Pun
         ummoyda losan si igaw Gobernor Felix ta idaḻumda'ḵ Paul ḵan siya. 2 Impaayag ḵad Gobernor Felix aḵ Paul, nan-ugud aḵ Tertullus woḵ imbagana da ipabasuḻda
         ḵan siya woḵ ḵanana, “Madaydayawe Gobernor Felix! Gapu'tte ḵinalaingnu we nampangat
         ḵan diḵani, bummaḻu ili taḵu ya nabayage nauḻnus. 3 Ngaimane timpu ḵan dinumane igaw, daḵoḻ anggappiyaanni ḵan siḵa. 4 Adinipun pione taḵtaḵon da ampatoge timpum yaḵon dongngom ud yan annae aḵite ibagani.5 “Te indasanni annae tagu we gugulu te dam-on nanggulu'tta losane Judyu si annae lubung.
         Siya osa'tta pangat da grupun da mituntun-ud atte iNazareth. 6 Ḵad pinadasna bos ḵaissawan templo'd Jerusalem yaḵon dinoḵmaanni. 7 Yaḵon dummatong aḵ kumander Lysias ya da suḻdaduna woḵ pillosda ḵan diḵani.+8 Ḵad imbilinnae umali ḵani ta idaḻumni ḵan siḵa. Nu sumaḻyaome mismu, asim igammuwon
         ḵan siya mipanggob atta losane impabasuḻni ḵan siya.” 9 Nidoga bos da buḻunnae Judyu we namabasuḻ, pinanoḵnoḵandae tuttuwa da losane nipabasuḻ
         ḵan Paul.Sa Nanaḵdoḻan Paul Si Long-agna10 Naabus ḵad, sininyasan Gobernor Felix aḵ Paul ta mipasani an-ugud woḵ ḵanan Paul,
         “Apu Gobernor, inigammuḵe adu we tawon nampangatam ḵan nanḵuwisam ḵan diḵani ye Judyu
         atte annae ili. Pun allaylayadaḵ te annaḵa si anaḵdoḻaḵ atta impabasuḻda ḵan saḵon.
         11 Igammuwome adipun lummabos aḵ nasawaḻan aḵ duwae aḻgaw naḻaḵpus si inggan ni ummoyḵu
         nandaydayawan ḵan Apudyus ad Jerusalem. 12 Sa inninggawaḵ sidi, naippun osa'tta Judyu aḵ nangila ḵan saḵone naḵasossongbat baḵon
         nu ginuluḵ da amode tagu'tte templo baḵon nu da sinagoga baḵon nu da siyudad. 13 Baḵon nu mapanoḵnoḵanda ḵan siḵa sinsadi da impabasuḻda ḵan saḵon. 14 Yaḵon awad de ibagaḵ ḵan siḵa. Sa unudoḵ sa tuttudun Jesus si andaydayawaḵ si Apudyus
         da danaḵḵoḻ taḵu ḵad ḵanandae tinutuli ye tuttudu. Yaḵon amatiyaḵ atta losane nigili
         ye lintog Moses ya da losane inggilin da profetan Apudyus si awe. 15 Namnamaoḵe taguwon Apudyus ḵasin da losane natoy, da naun-unan ḵan adipun naun-unane
         isun ni namnamaon da annae tagu. 16 Pun iggaḵ losane ḵabooḻaḵe angwa'tta ambaḻu ta ampoḻḵas somsomoḵḵu'tte sinagung Apudyus
         ya da tagu.17 “Naḻaḵpus ḵad pigan tawone naippunaḵ ad Jerusalem, nipauliyaḵ os sidi ta ittoḵ pilaḵe
         badang atta ḵailiyaḵe Judyu we anḵasapuḻ ya nandatunaḵ os ḵan Apudyus atte templo.+18 Sana ḵingwaḵ atte nangdasan da Judyu we naḻpu'd Asia ḵan saḵon atte templo atte nangangputaḵ
         si ugali taḵu we ampapoḻḵas. Ḵad naippun adu'ḵ tagu sidi ya naippun os nanggulu! 19 Yaḵon da sadi ye naḻpu'd Asia, ḵasapuḻane dida umali sina andaḻum si sinagungnu nu
         awad ipabasuḻda ḵan saḵon. 20 Yaḵon nu naippun, ibagam atta annae tagu nu ngai indasandae basuḻḵu'tte tummaḵdogaḵ
         si sinagung da ḵuḵunsisaḻ ad Jerusalem, 21 abus nangidangsoḻaḵ si sinagungda woḵ ḵanaḵ, ‘Patiyoḵe umuli da natoy. Pun siya gapunae
         sumaḻyaonyu saḵon sinsadi.’ ”22 Ḵad aḵ Gobernor Felix, adu inigammuna mipanggob atta angunud atta tuttudun Jesus,
         impaginoḵna ḵasus Paul woḵ ḵanana, “Nu dumatong aḵ kumander Lysias, saḵon asi ḵigad
         atte ḵasusnu.” 23 Pun binilinna kapitan ta paguwaḻdana'ḵ Paul yaḵon wayaanda oḵyan aḵ aḵit ya iyunuddae
         umoy da buḻbuḻunna angiyoy atta ḵasapuḻana.24 Naḻaḵpus ḵad pigan aḻgaw, dummatong da Felix ḵan asawanae Drusilla we Judyu. Impaayagna'ḵ
         Paul ta dongngonda ibagana mipanggob atte pammati ḵan Jesu Kristu. 25 Yaḵon intuttudun ḵad Paul mipanggob atte maun-unane antatagu, sa anupodan atta long-ag
         ta adi angwa'ḵ basuḻ ya sa umali ye aḻgawe anḵuwisan Apudyus atta tagu, naḵimtan aḵ
         Felix woḵ ḵanana, “Inḵan! Asiḵ ay siḵa paayag nu awad timpuḵ.” 26 Sa sadi ye timpu patilayune ayagana'ḵ Paul aḵ ḵaug-uggudna te sa ninamnamana ḵananapun
         nu pasuḵsuḵan Paul.27 Naḻaḵpus ḵad de duwan tawon, nipasani'ḵ Porcius Festus we gobernor ḵan Gobernor Felix.
         Yaḵon gapu ta piona pas-oman da Judyu, tinenana'ḵ Paul si babaḻḻudan.
         
            
               	Sa annae verse naippun si adu we ḵopya'tte Greek.

               	Onome tawon naḻaḵpus si inggan ni ummoy Paul ad Jerusalem nanuttuwaan atte inkarina
                     Acts 18:22. Siyame tawon naḻaḵpus si inggan ni naḵamitingan Paul atta apostol ya da
                     angipangpangu'tta namati'd Jerusalem Acts 15:1-29.

Ḵindaw Paul We Midatag Atte Emperor Ad Rome251 Naḻaḵpus ḵad tuḻun aḻgaw si inggan ni dummaḵngan Gobernor Festus ad Caesarea, ummoy
         ad Jerusalem. 2 Dummatong ḵad sidi, ummoy da papangat da papadi ya da papangat da Judyu ta idaḻumda'ḵ
         Paul ḵan siya. 3 Nandagdaguda ḵan Festus we ipaulida'ḵ Paul ad Jerusalem te sa planuda umoyda bangabangon
         si daḻan ta gongatonda. 4 Ḵanan Festus ḵan dida, “Naguwaḻdaan aḵ Paul ad Caesarea ḵad sin-aḵitan ya mipauliyaḵ
         sidi. 5 Pun ibagayu'tta udume pangatyu we anna ḵaḻabbonganda ta mitun-udda ḵan saḵon ta umoyda
         sidi idaḻum annae tagu nu awad ḵingwana'ḵ lawweng.”6 Inninggaw aḵ Festus si adipun lummabos aḵ waḻu baḵon nu simpuḻu we aḻgaw ḵan dida'd
         Jerusalem, pun nipauli'd Caesarea. Mabigat ḵad, ummoy tummuḵdu'tte ḵuḵuwwisan woḵ
         impaidatongna'ḵ Paul. 7 Dummatong ḵad aḵ Paul, naaligummu da Judyu ḵan siyae naḻpu'd Jerusalem woḵ insaḻaddae
         nan-ibaga'tta adu we andagsone ipabasuḻda ḵan siyae adidapun mapanoḵnoḵan.8 Pun ḵanan Paul we nanaḵdoḻ si long-agna, “Ippun nilisalisḵu'ḵ lintog taḵu we Judyu
         baḵon nu dinadailḵu templo taḵu baḵon nu naḵabasuḻaḵ atte Emperor ad Rome.”9 Yaḵon gapu ta pion Festus we mas-om oḵyan da Judyu ḵan siya, ḵanana ḵan Paul, “Piom
         ḵad aine intaḵu'd Jerusalem ta sidi masumaḻyaam atta annae impabasuḻda ḵan siḵa?”10 Yaḵon ḵanan Paul, “Adiḵpun pion te annaaḵe tataḵdog si sinagungnu we ḵasapuḻane sina
         masumaḻyaaḵ. Siḵae mismu dinutuḵan Emperor aḵ anguwis atta tagu si annae probinsiya.
         Ḵad iniiggammume naippun ḵingwaḵ aḵ lawweng atta Judyu. 11 Ḵad nu awad ḵingwaḵ aḵ lawweng labbongnae matoyaḵ ḵad adiyaḵpun maḵailigsi si ḵatoy.
         Yaḵon nu ippun ḵatuttuwaan da sadi ye ipabasuḻda ḵan saḵon, ippun sillabbong angipuḻang
         ḵan saḵon ḵan dida. Pun idatagḵu ḵasusḵu'tte Emperor.”12 Pun aḵ Festus, iyyumanna'tta ḵuḵunsisaḻna. Nagangput ḵad, ḵanana ḵan Paul, “Gapu ta
         indatagnu ḵasusnu si Emperor, ibuunḵu siḵa ḵan siya.”Aḵ Paul Si Sinagung Da Ari Agrippa Ḵan Bernice13 Naḻaḵpus ḵad pigan aḻgaw, ummali da Ari Agrippa ḵan Bernice ad Caesarea ta pakumustaonda'ḵ
         Festus.+14 Inninggawda ḵad sidi si adu we aḻgaw, inug-uggud Festus ḵan Ari Agrippa mipanggob
         si ḵasus Paul. Ḵanana, “Awad de baḻud sinae tinenan Gobernor Felix. 15 Sa inninggawaḵ ad Jerusalem, imbagan da papangat da papadi ya da pallakayon da Judyu
         ḵan saḵon da mipanggob ḵan siya woḵ ḵindawdae ḵoddongaḵe magongat aḵ Paul. 16 Summongbataḵ ḵan dida woḵ ḵanaḵe daḵampun aḵ ugalini ye iRome ipuḻangni nidaḻume tagu
         nu daan masumaḻya. Ḵasapuḻane umuna sumangu'tta namabasuḻ ḵan siya ta awad inonae
         anaḵdoḻ atta ipabasuḻda ḵan siya. 17 Pun dummatongda ḵad sina, adiḵpun intaḻyan ḵasusna. Yaḵon mabigat ḵad ay, tummuḵduwaḵ
         si ḵuḵuwisan woḵ impaidatongḵu baḻud. 18 Tummaḵdog ḵad da namabasuḻ ḵan siya, ippun impabasuḻda ḵan siya'tta ngaimane basuḻe
         ninamnamaḵ. 19 Sa nansosongbatanda mipanggob ay lawa si pammatin da Judyu ya sa mipanggob si tagu
         we nangngadan aḵ Jesus we natoy yaḵon ḵanan Paul we ummuli. 20 Gapu ḵad ta ippun igammuḵ nu ngai inoḵe anumaḻya si ḵaḵnae ḵasus, inimusḵu ḵan Paul
         nu pionae umoy ad Jerusalem ta sidi masumaḻyaana. 21 Yaḵon ḵindaw Paul we matenane isun di baḻud ta sa Emperor anguwis ḵan siya. Pun imbilinḵu
         we maguwaḻdaan sina inggana'ḵ maḵwae ibuunḵu ḵan Emperor Caesar.”22 Pun ḵanan Agrippa ḵan Festus, “Pioḵ pagaye dongngone mismu si sanate tagu.”Ḵanan Festus, “Appigat, maḵwae dongngom.”23 Mabigat ḵad, ummoy da Ari Agrippa ḵan Bernice atte ḵuḵuwwisane inḵabotda da ampapatoge
         silupda. Naḵaoy os da kumander da suḻdadu ya da papangat si sadi ye siyudad. Nillumnoḵda
         ḵad losan, impaidatong Gobernor Festus aḵ Paul. 24 Pun ḵanan Festus, “Ari Agrippa ya diḵayu losane anna sina! Sa annae tagu we itotollongyu,
         siya indaḻum da Judyu'd Jerusalem ya sina'd Caesarea ḵan saḵon woḵ ḵanandae simpopoḵawe
         ippun labbongnae matagu. 25 Yaḵon ippun paat indasaḵ aḵ ḵingwana'ḵ labbongnae magongat. Pun gapu ta indatagnae
         mismu ḵasusna si Emperor ad Rome, simsimmoḵḵu we ibuunḵu sidi. 26 Yaḵon ippun paat ustu'ḵ igammuḵ aḵ isuḻatḵu si Emperor atte mipanggob ḵan siya. Sadi
         gapunae impaidatongḵu'tte sinagungyu losan, amod ay siḵa Ari Agrippa ta awad isuḻatḵu
         nu gangputon taḵu sumaḻyaon. 27 Te sa ḵasomsomḵaḵ, naippun daḻat ni ibuunḵu baḻud ḵan Emperor nu ippun ustu'ḵ mipabasuḻ
         ḵan siya.”
         
            
               	Sa annae Herod Agrippa II, abeng Herod Agrippa I. Aḵ Bernice sunud Herod Agrippa II

Sa Nanaḵdoḻan Paul Si Long-agna Si Sinagung Ari Agrippa261 Pune sadi, ḵanan Ari Agrippa ḵan Paul, “Maḵwae an-ugudḵa ta taḵdoḻam long-agnu.”Pun intayag Paul imana ta taḵdoḻana long-agna woḵ ḵanana, 2 “Madaydayawe Ari Agrippa, ibelangḵu long-agḵu we pian sinsadi ye aḻgaw! Ambaḻu te
         annaḵa ta maḵwae songbataḵ da losane ipabasuḻ da ḵailiyaḵe Judyu ḵan saḵon. 3 Te iniiggammum da losane ugali taḵu we Judyu ya da ansosongbatan taḵu. Pun ḵodawoḵ
         ud anusnu we andongoḻ atte annae ibagaḵ.4 “Igammun da losane ḵailiyaḵe Judyu nantataguḵ inggan ni ḵaban-ogḵu te inninggawaḵ
         ḵan dida'd Jerusalem. 5 Nabayage igammuda saḵon inggan ni nidogaaḵ atte grupun da Pharisee ye angipapati si
         religionni ya impapatiḵe nanuttuwa'tta lintogda. Maḵwae panoḵnoḵandae tuttuwa da anna
         nu pionda. 6 Ḵad annaaḵ sinsadi ye tataḵdoge masumaḻya, gapu si namnamaoḵe mituttuwa inkarin Apudyus
         atta danaḵḵoḻ taḵu si awe ye taguwona da natoy. 7 Sa sanae inkarin Apudyus, sanat namnamaon da ganaḵ da nasawaḻan aḵ duwae abeng Israel
         we mituttuwa ḵan dida. Siya gapunae nandaydayawda ḵan Apudyus atte inaḻgaw ḵan nilabi.
         Gapu si annae namnamae inkarin Apudyus, siya namabasuḻan da Judyu ḵan saḵon, Apu Ari.
         8 Ngaipa anḵamnut amatiyanyu we taguwon Apudyus da natoy?9 “Taḵon ay saḵon atte awe, simsimmoḵḵu we ḵasapuḻane iggaḵ ḵabooḻaḵe sumullagi'tta
         namati ḵan Jesus we iNazareth. 10 Pun sadi dam-oḵ ḵingwa'd Jerusalem. Adu da tagun Apudyus we imbaḻudḵu si nangittan
         da papangat da papadi si ḵaḻabbongan ḵan saḵon. Ḵad nu ḵoddonganda osae tagu'ḵ matoy,
         iyyunudḵu matoyana. 11 Nangampigae ummoyaḵ atta losane sinagoga ya dam-oḵ dinusa da namati. Ḵad pinatutḵu
         dida an-ugudon aḵ lawweng atte mipanggob ḵan Jesus gapu ta amod de sangaḵ ḵan dida.
         Nampaḵaḻamoḵ dida taḵon ay da adaddayuwane siyudad da Gentil.”Sa Angibag-an Paul Si Amatiyana Ḵan Jesus(Act. 9:1-19; 22:6-16)12 Pinagatupan Paul woḵ ḵanana ḵan Ari Agrippa, “Sadi gapunae ummoyaḵ ad Damascus we
         innawitḵu suḻate naḻpu'tta papangat da papadi ye nangitod atte ḵaḻabbongaḵe anoḵma'tta
         ngaimane namati ḵan Jesus. 13 Inninggawaḵ ḵad si daḻan atte mamatuḵ Apu Ari, innilaḵ paddae naḻpu'd langite napadpadda
         nu sa init. Niliḵwosna saḵon ya da buḻunḵu, 14 woḵ losan ḵani naliḵwad woḵ dingngoḻḵu gingae ḵanana si Hinebrew, ‘Saul, Saul, ngaipam
         saḵon ampaḵaḻamon? Ampaḵaḻamome mismu long-agnu nu sullagiyom pioḵe isun ni luwange
         ipatudna susuduḵ ni aḻadu.’15 “Pun inimusḵu ḵanane, ‘Ngaiḵa, Apu?’“Pun ḵanan Apu, ‘Saḵon aḵ Jesus we ampaḵaḻamom. 16 Yaḵon lumibbatḵa te sana panggobḵu we nampaila ḵan siḵa, dutuḵaḵ siḵa'ḵ anserbi ḵan
         saḵon. Ḵad taḵdoḻam da innilam mipanggob ḵan saḵon ya da asiḵ ipaila ḵan siḵa'tte
         umali ye aḻgaw. 17 Saḻaḵnibaḵ siḵa'tta ḵailiyame Judyu ya da Gentil we angibuunaḵ ḵan siḵa. 18 Ibuunḵu siḵa ḵan dida ta igammuwonda ḵatuttuwaan ta masilawan da somsomoḵda ya an-awidanda
         da lawweng ya ansagungda si padda. Ḵad an-awidanda ḵabooḻan Satan ḵad ansagungda si
         ḵabooḻan Apudyus ta amatida ḵan saḵon ḵad mapakawan da basuḻda ya mibelangda'tta intotoḵḵon
         Apudyus aḵ taguna.’19 “Sadi gapuna Ari Agrippa, impapatiḵ tinuttuwa sadi ye impailan Apudyus ḵan saḵone
         naḻpu'd langit. 20 Te ummunae iwwaḻagawagḵu'tta tagu'd Damascus inggana'd Jerusalem ya da losane ili'tte
         probinsiya'd Judea ya da Gentil ta ibabawida oḵyan da basuḻda ya ansinagungda ḵan
         Apudyus ḵad ḵoonda ambaḻu we mibagay si nambabawiyanda. 21 Ḵad gapu'tte sadi, dinoḵmaanaḵ atta Judyu si inggawaḵ si templo ḵad pinadasda gongaton
         saḵon. 22 Inggana sinsadi binadangan Apudyus saḵon, pun annaaḵ sinae tataḵdoge anaḵdoḻ atta
         losane tagu, nababa man ḵan nangatu. Ḵad naippun udum aḵ dam-oḵ ibaga yaḵon da imbagan
         Moses ya da udume profetan Apudyus si awe ye mituttuwa'tte umali ye aḻgaw. 23 Te ḵasapuḻane ampaḵaḻam aḵ Kristu ya siya umuna umuli'tta natoy ta iwaḻagawagna inon
         Apudyus we Anagu atta Judyu ya da Gentil.”24 Sa nanaḵdoḻan Paul atte long-agna, napapḵaaw aḵ Festus woḵ ḵanana, “Natingangḵa Paul!
         Sa ummamdane inadaḻnu natingangam!”25 Yaḵon ḵanan Paul, “Daḵampun aḵ natingangaḵ, madaydayawe Gobernor Festus yaḵon sa annae
         ibagabagaḵ ḵatuttuwaan ya naḻpu'tte ambaḻu we somsomoḵḵu. 26 Te igammuḵe inabus Ari Agrippa inigammu losan da sana te daḵampun aḵ nitaḻuda. Pun
         igammuḵe maḵwa ibabaggaḵ ḵan siya. 27 Ari Agrippa, patiyom ḵamman imbagan da profetan Apudyus? Igammuḵe patiyom.”28 Ḵanan Ari Agrippa ḵan Paul, “Sa ḵanam ḵamman allasu angawisam ḵan saḵon ta ambalinaḵ
         aḵ Kristianu?”29 Ḵanan Paul, “Allasu man ḵan anḵamnut, Apu ari ya da losane andodongngoḻ ḵan saḵon
         sinsadi, ilulluwaḻuḵ ḵan Apudyus we amati ḵayu oḵyan losan ḵan Apu Jesus we isuḵe
         namati yaḵon adi ḵayu oḵyan miḵama ḵan saḵone baḻud.”30 Pun lummanibbat da losan, sa Ari, aḵ Gobernor, aḵ Bernice ya da naḵatuḵdu ḵan dida,
         31 woḵ lummawada ḵad, ḵanandae nan-uugud, “Sa annae tagu ippun ḵingwana'ḵ gapun ni magongatana
         baḵon nu mibaḻudana.” 32 Ḵanan Ari Agrippa ḵan Gobernor Festus, “Sa annae tagu mapuḵayan oḵyan nu adina ḵindawe
         maiyoy ḵasusna si Emperor ad Rome.”

Sa Ayonan Paul Ad Rome271 Dummatong ḵad de aḻgawe allibbatanni ḵan Paul we umoy ad Italy, impuḻangda'ḵ Paul
         ya da udume baḻud ḵan Julius we osa'tta kapitan da Roman army ye ngannonda “Regiment
         ni Emperor.” 2 Nambapur ḵani ye naḻpu'd Adramyttium we umoy atta ili'tte probinsiya'd Asia. Binuḻunan
         diḵani ḵan Aristarchus we iThessalonica si probinsiya'd Macedonia.3 Mabigat ḵad, nansadang ḵani'd Sidon. Pun ḵinadaguwan kapitan Julius aḵ Paul woḵ iyyunudnae
         umoy atta boḻoy da buḻbuḻunna ta ittanda'tta ḵasapuḻana. 4 Ḵasin ḵani ḵad nallibbat, nangoy ḵani'tte sabali ye maoye matalingdane biiḵna'd Cyprus
         te niyabot bibbid ḵan diḵani. 5 Pun dinoḻmangni baybaye adani'tta probinsiya'd Cilicia ya Pamphylia woḵ dummatong
         ḵani'd Myra atte probinsiya'd Lycia. 6 Sidi nangdasan kapitan Julius atte bapur we naḻpu'd Alexandria we umoy ad Italy woḵ
         siya nallugananni. 7 Innum-ummaan ni bapur si pigan aḻgaw woḵ gapu'tte bibbid nampaḵaḻam ḵani ye dummatong
         si adani'd Cnidus. Gapu ta pummigsapigsa bibbid, ippun inon ni bapur we maaḵat, pun
         nangoy ḵani'tte sabali ye maoye matalingdane biiḵna'd Crete woḵ lausanni'd Salmone.
         8 Yaḵon taḵon ay nu nangigiigid ḵani'd Crete, dodae nampaḵaḻam ḵani inggana'ḵ dummatong
         ḵani si ngannonda Ambaḻu we Iillongan Da Bapur we adani si ili'd Lasea.+9 Gapu ta nanunnuwan ḵani ya ḵaog-ogyat pagatupanni ye ambapur te naḻaḵpus aḻgawe nallaunan,
         ḵanan Paul we namagbaga ḵan dida, 10 “Bubuḻun, nu ipatut taḵu pagatupane ambapur, aaddi ye adu da madadail atta karga taḵu,
         taḵon ay bapur ya awad os da matoy.” 11 Yaḵon aḵ Julius we osa'tta kapitan da suḻdadun da iRome adinapun tinuttuwa imbagan
         Paul te siya tinuttuwana imbagan ni kapitan ni bapur ya sa sinḵuwa si bapur. 12 Da ḵaaduwan ḵad os atta buḻunni ye nallugan, piondae pagatupanni te sa sadi ye lugar
         lawweng aḵ inggawan ni bapur si timpun ni ageled. Pun ḵananda, “Padason taḵu pagay
         iduum ad Phoenix we ili'd Crete ta sidi inggawan taḵu si timpun ni ageled.” Ḵad ambaḻu
         we dadaḵḵaḻan te daḵampun aḵ nansagung si maḻpuwan ni bibbid.Sa Bali13 Sa sadi, dummatong bibbide naḻpu'd daya, ḵanandapun nu maḵwae pagatupanda baatda.
         Impangatuda andagsone ḵagae ngannonda angklae amaginoḵ si bapur woḵ nallibbat ḵani
         ye nangigiigid ad Crete. 14 Yaḵon sin-aḵitan ḵad, dummatong os ampigsae bibbide naḻpu'd lagude umoyon si dumingitan
         init ad Crete. 15 Tinupatupaḵan ni bibbid bapur, gapu ta adiḵanipun maḵasungab, inbay-anni gaye sa bibbid
         angipaoy nu dinu ayonana. 16 Nangoy ḵani'tte sabali ye maoye matalingdane biiḵ ni ban-oge ili si gawan ni baybaye
         ngannonda Cauda, insap-aḻni da bangkae binutbut ni bapur te natalingdan ḵani'ḵ aḵit
         yaḵon dodae nampaḵaḻam ḵani. 17 Nagangput ḵade nisap-aḻ da bangka, tinaḵodda bapur atte daḵoḻe tali ta adi maposyang
         da tablana. Indoḻada bos layab+ te maḵimutda'ḵ misagud bapur atta gummamung-uḻe gallis ad Syrtis. Yaḵon iwwaḻ-ongdae
         sa bibbid angipaoy atte bapur nu dinu angipaoyana. 18 Yaḵon pinagapagatupan ni ampigsae bali, nabigat ḵad ay insaḻaddae nangiballu'tta karga
         ta lumangpaw. 19 Sa ḵaḵlun aḻgawna, nan-iballuda bos atta lamintan ni bapur. 20 Naḻaḵpus ḵad adu we aḻgaw, ippun nangil-anni si init ya da bituwon, annae amo ipigsana
         bibbid inggana'ḵ ippun ogon namnamani'ḵ matagu.21 Gapu ta nabayage ippun nangananda, summiḵad aḵ Paul woḵ ḵanana, “Susunud, nu tinuttuwayu
         oḵyan imbagaḵe adi taḵu malikkat ad Crete, naippun nadadail ḵan nataḻaḵ. 22 Yaḵon sinsadi, adi ḵayu ambinsaw te naippun matoy ḵan ditaḵu, abus bapur aḵ madadail.
         23 Te sa labi, nampaila anghel Apudyus we sinḵuwa ḵan saḵone siya daydayawoḵ, 24 woḵ ḵanana, ‘Paul, adiḵa maḵimut te ḵasapuḻane masumaḻyaḵa si sinagung ni Emperor
         ad Rome. Ḵad mipagapu bos si ḵinabaḻun Apudyus, taguwona siḵa ya da losane ḵalugannu
         ta naippun matoy.’ 25 Ḵad papigsaonyu da somsomoḵyu te amatiyaḵ ḵan Apudyus we mituttuwa da losane imbagana
         ḵan saḵon. 26 Yaḵon ḵasapuḻane misagud bapur si osae ili si gawan ni baybay.”27 Naḻaḵpus ḵad nasawaḻan aḵ opate labi, nitupitupiyaḵ ḵani si Baybaye Adriatic si inggan
         ni lapun ni bali. Gawallabi ḵad, giniḵnan da marinero si bapur we annan miduum si
         igidna. 28 Inisongda ḵad ḵaadaḻom ni danum, sissiyae duwampuḻu we dopa ḵaadaḻomna. Naaḵat ḵani
         ḵad aḵ aḵit, inḵasinda bos inisong woḵ nasawaḻan aḵ limae dopa ḵaadaḻomna. 29 Maḵimutda nu maag ay mitupaḵ bapur atte batbatu. Pun inuyudda opate angkla si ubotan
         ni bapur ta guminoḵ ya illuwaḻuda ta pumadda. 30 Ḵad da marinero si bapur pinadasdae umawid. Pun inuyudda bangka si baybaye allolloḵḵonda
         umoy si sinagung ni bapur ta umoyda uyudon angkla. 31 Yaḵon ḵanan Paul si kapitan ya da suḻdaduna, “Nu adipun inggaw da marinero si annae
         bapur, ippun matagu ḵan diḵayu.” 32 Pun ginsat da suḻdadu da tali ye nitaḵodan da bangka ta maanud da bangkae matenan
         da marinero si daḵoḻe bapur.33 Anna ḵade pummadda, impatut Paul we anganda woḵ ḵanana, “Duwan dumingguwan naḻaḵpuse
         ippun nangananyu te nataḵtaḵ si ḵimutyu. 34 Sinsadi, angan ḵayu ta awad iḵosdoḻyu we matagu si annae bali. Adi ḵayu ambinsaw te
         naippun matoy ḵan ditaḵu ya masugat.” 35 Naabus ḵade imbagan Paul sadi, innaḻana tinapay woḵ nanggappiya ḵan Apudyus si sinagung
         da losan. Pun binisbisaḵna woḵ insaḻadnae nangan. 36 Innilada ḵad sadi, nasoḻgagda losan woḵ nanganda. 37 Sa belangni ye inggaw si bapur, duwanggasut ya pitumpuḻu ya onome tagu. 38 Nagangput ḵani ḵad nangan, imballuda iliḵe wheat we illuganda ta lumangpaw bapur.Sa Nadadailan Ni Bapur39 Pummadda ḵad, intap da marinero si bapur taḻantag ni baybay yaḵon adidapun naḵaimatun
         nu ngai ye lugar sadi. Yaḵon innilada taḻantage galgallis. Pun ḵanandapun nu maḵwae
         ipaoyda bapur sidi. 40 Ḵingwada ḵad, ginsatda da tali ye nitaḵodan da angkla ta matenanda si baybay woḵ inuḵasanda
         tali ye nitaḵodan ni tablae angipaoy si bapur. Ḵad impangatuda layab atte sangun ni
         bapur ta ipaoy ni bibbid si taḻantag. 41 Yaḵon nitupaḵ bapur si gummamung-uḻe gallis woḵ misagud sanguna pun adipun ogon maḵagidu.
         Sa ubotana ḵad, tinupatupaḵan ni tupiyaḵ woḵ naposyang.42 Da suḻdadu ḵad, planudae gongatonda da baḻud ta ippun umuna anḵiyat ya umawid. 43 Yaḵon iyyadin ni kapitan te pionae matagu'ḵ Paul. Pun imbilinna'tta lamogdae anḵiyate
         umunada pumaytuḵ si baybay ta tumaḵdangda si taḻantag, 44 ḵad umun-unud da udume ampataw atta tabla ḵan udume ḵayun ni bapur. Pun dummatong
         ḵani si taḻantage ippun naḵwa ḵan diḵani.
         
            
               	Sa pion ni awad atte English we Fair Havens ḵanan, Ambaḻu we Iillongan Da Bapur we
                     adani si ili'd Lasea.

               	Sa layab, anḵopaḻ ya aḻwae lupute ansonod atte bibbide angipaoy si bapur.

Sa Inninggawan Paul Ad Malta281 Dummatong ḵani ḵad si taḻantag, wadawad ḵani ya inigammuni ye Malta+ ngadan ni lugar we dummaḵnganni. 2 Da umili sidi, nisagasagawdae nammangili ḵan diḵani woḵ nan-apuyda ta an-aniduwanni
         te ummudan ya amod de tungnin. 3 Nandagup aḵ Paul aḵ simposote ḵayu woḵ intunguna si apuy. Gapu si atungna, natanoḵwaḻ
         uḻoge umtoy woḵ ḵinotbana iman Paul woḵ niputiput. 4 Innilan ḵad ay da umili uḻoge antatayyun si iman Paul, ḵananda'tta udum, “Ippun liyodnae
         pumappatoy sanate tagu, taḵon ay nu naḵalasat atte baybay, adimpun ni anusa'tta tagu
         iyunude matagu.” 5 Yaḵon daguse iwwagwag Paul uḻog si apuy, pun naippun naḵwa ḵan siya. 6 Ninamnamadae lumtog imana baḵon nu mapittuwaḵ ya matoy. Yaḵon panos ḵad nanguuwayanda,
         inniladae ippun lawweng aḵ naḵwa ḵan siya. Binaliwanda da somsomoḵda woḵ insaḻaddae
         nangibagae siya apudyus.7 Adani si sanate taḻantag lutae ḵuwan Publius we pangat da tagu si annae ili si gawan
         ni baybay. Nisagawe nammangili ḵan diḵani si tuḻun aḻgaw. 8 Niyaspuḻ ose an-atung ḵan napitut aman Publius. Pun ummoy Paul innila woḵ illuwaḻuwana,
         impatayna da imana ḵan siya woḵ naḵaan saḵitna. 9 Naḵwa ḵad ay sadi, ummoy da nasaḵite udum ḵan Paul woḵ ḵinaanna da saḵitda. 10 Adu da innatoddae atodda ḵan diḵani woḵ anna ḵade inḵanin, indatongda da losane ḵasapuḻan
         ni ye ambaat.Sa Dummaḵngan Da Paul Ad Rome11 Naḻaḵpus ḵad tuḻun buḻane inninggawanni'd Malta, nambapur ḵani si bapur we naḻpu'd
         Alexandria we inninggaw sidi si timpun ni ageled. Sa maḻḵana ḵad si sangu, ḵapile
         apudyus.+12 Pun dummatong ḵani'd Syracuse woḵ inninggaw ḵani sidi'ḵ tuḻun aḻgaw. 13 Pune sadi pinagatupanni ye nambapur woḵ dummatong ḵani'd Rhegium. Naḻaḵpus ḵad sin-aḻgaw,
         inggaw bibbide naḻpu'tte naḻpuwanni. Mabigat ḵad, naḵtad ḵani'd Puteoli. 14 Sidi nangdasanni'tta udume susunud ḵan Kristu woḵ tinawidan diḵani ta inggaw ḵani
         ḵan dida'ḵ sindumingguwan. Sa sadi ḵad dummatong ḵani'd Rome. 15 Dingngoḻ ḵad ay da susunudni ḵan Kristu ad Rome we inḵani sidi, ummoy diḵani inabot
         ad Appius we andaḵdaḵngan da tagu ya da udum atte ngannonda Tuḻu we Dadawwosan. Innilan
         ḵad Paul dida, nanggappiya ḵan Apudyus woḵ nasoḻgag somsomoḵna.16 Dummatong ḵani ḵad ad Rome, iyyunuddae inggaw aḵ Paul si boḻoye maguwaḻdaan aḵ ossaane
         suḻdadu.Sa Naḵaugudan Paul Atta Judyu Ad Rome17 Naḻaḵpus ḵad tuḻun aḻgaw, impaayag Paul da papangat da Judyu we inggaw ad Rome. Nandatdatongda
         ḵad, ḵanana ḵan dida, “Susunudḵu we ganaḵ Israel, taḵon ay nu ippun ḵingwaḵ aḵ lawweng
         atta ḵailiyan taḵu baḵon nu nilisalisḵu'tta ugalin da danaḵḵoḻ taḵu yaḵon dinoḵmaanda
         saḵon ad Jerusalem woḵ impuḻangda saḵon atta iRome. 18 Sinumaḻyan ḵad da iRome saḵon, piondae mapuḵayanaḵ te inigammudae ippun ḵingwaḵ aḵ
         lawweng aḵ labbongnae matoyaḵ. 19 Yaḵon gapu ta sinuḵnaan da Judyu, napatute midatag ḵasusḵu si Emperor ad Rome. Adiyaḵpun
         andaḻum ḵan dida. 20 Sana gapunae inayagaḵ diḵayu ta an-asiila taḵu ḵan an-uugud taḵu te pioḵ ipaigammu
         we sa gapun ni naḵawadaḵ sa pammatiḵe siya namnamaon taḵu we ganaḵ Israel.”21 Pun ḵananda ḵan siya, “Ippun inawatni'ḵ suḻat aḵ naḻpu'tte probinsiya'd Judea si mipanggob
         ḵan siḵa. Taḵon ay os da susunude ganaḵ Israel we ummali sina, naippun os imbagada'ḵ
         ngaimane lawweng mipanggob ḵan siḵa. 22 Yaḵon pionni ye dongngon ḵasomsomḵam te igammuni ye da tagu'tta ḵinailin di ili an-ugudda'ḵ
         misullagi'tte nidog-am atta angunud ḵan Jesus.”23 Pun imbagada aḻgawe andaḵdaḵnganda. Dummatong ḵad sadi ye aḻgaw, aduadu da tagu we
         ummoy si inggawan Paul. Pun insaḻadna'tte bigbigat inggana'ḵ lummabi ye nangipaḵaawat
         ya nangipanoḵnoḵ si mipanggob atte ampangatan Apudyus. Impadasna inawis dida ta amatida
         ḵan Jesus atte nangiwaḻagawaganna'tte lintog Moses ya da inggilin da udume profetan
         Apudyus. 24 Ḵad inninggaw da naawis atta inugudna yaḵon adimpun da udum pinati. 25 Pun ummoyonda, nanggogwada ya nansosongbatda. Yaḵon sa daanda ayonan, iyyanungus Paul
         ḵanane, “Tuttuwa pagay impaigilin ni Ispiritu Santu ḵan Profeta Isaiah mipanggob atta
         danaḵḵoḻ taḵu we ḵanana,26 “ ‘Inḵa'tta tagu ya ibagam ḵanane:Andodongngoḻ ḵayu yaḵon adiyupun maawatan,itotollongyu yaḵon adiyupun imatunan.27 Te da sanae tagu, tummungitong da somsomoḵda.Antuḻtullongda'tte ḵatuttuwaanya ḵimitonda da atada.Uni ḵad ya maḵwae maḵailada,maḵadongoḻda ya maḵaawatda.Ḵad nu ansinagungda ḵan saḵonḵaanoḵ da saḵitda.’+28 Pun pioḵe ipaigammu ḵan diḵayu we awad de imbuun Apudyus we umoy angibaga'tta Gentil
         si inon Apudyus we anagu'tta tagu ḵad andongoḻda.” 29 Naabus ḵade imbagan Paul sadi, ḵesan da Judyu we nansosongbat.+30 Duwan tawon inniinggawan Paul si boḻoye inabangana'd Rome ḵad minangilina da losane
         ummoy nangila ḵan siya. 31 Natuḻode nangiwaḻagawag ḵan nangituttudu mipanggob si ampangatan Apudyus ya aḵ Apu
         Jesu Kristu ḵad ippun nanupod ḵan siya.
         
            
               	Ad Malta umoye 246 square kilomitro ḵaaḻwana ya naliḵub si baybay.

               	Sa ḵapile apudyus atte annae verse da Castor ḵan Pollux. Sana da apudyus we daydayawon
                     da anḵewaaḻ si bapur atte awe.

               	Isaiah 6:9-10.

               	Sa annae verse ippun atta ḵaaduwane manuscript atte Greek.

Sa Lapun Ni Suḻat11 Saḵon aḵ Paul we osa'tta sammilun Jesu Kristu. Pinilin Apudyus saḵon aḵ osa'tta apostolna
         ya dinutuḵana bos saḵon aḵ umoy angiwaḻagawag si Ambaḻu we Damag we naḻpu ḵan Apudyus.2-3 Sa annae Ambaḻu we Damag, mipanggob si abengnae inkarina si awe atte impaigilinae
         ugudna mipagapu'tta profetanae an-uuggudona. Nu mipanggob si ḵinatataguna, naḻpu'tta
         ganaḵ Ari David. 4 Nu mipanggob os si ḵinaapudyusna, impailan Apudyus we siya maḵabooḻe Abengna atte
         ummuliyana. Siya'ḵ Jesu Kristu we Apu taḵu. 5 Mipagapu ḵan Jesu Kristu, impailan Apudyus ḵinabaḻuna ḵan saḵon woḵ nambalinaḵ aḵ
         apostol ta awisoḵ da tagu'tta losane ili ta tumuttuwada gapu si amatiyanda ḵan Jesus.
         6 Nidoga ḵayu we iRome we pinilin Apudyus aḵ ambalin aḵ tagun Jesu Kristu.7 Pun anuḻataḵ ḵan diḵayu we annat ad Rome we inay-ayat Apudyus ḵan pinilina'ḵ taguna.
         + Awad oḵyan ḵan diḵayu ḵinabaḻu ḵan lin-awae maḻpu ḵan Apudyus we Ama taḵu ya aḵ Jesu
         Kristu we Apu taḵu.Sa Nanggappiyaan Paul Ḵan Apudyus8 Sa umunae pioḵ ibaga, anggappiyaaḵ ḵan Apudyus mipagapu ḵan Jesu Kristu si mipanggob
         ḵan diḵayu losan. Te nandinongoḻ pammatiyu si intero we lubung. 9 Aḵ Apudyus anaḵdoḻe pasigḵu diḵayu iḵagasmoḵ si alluwaḻuwaḵ. Siya anserbiyaḵ atte
         losane ḵabooḻaḵ atte angiwaḻagawagaḵ si Ambaḻu we Damag mipanggob si Abengna. 10 Ḵad iluwaḻuḵ ḵan Apudyus we nu piona, awad wayaḵe umali ḵan diḵayu te nabayage ippun
         wayaḵ. 11 Te pioḵ pagaye ilaḵ diḵayu ta maḵabillayaḵ ḵan diḵayu si bindisyune naḻpu si Ispiritu
         Santu ta pumigsa pammatiyu. 12 Sa pioḵ ibaga, an-asisoḻgag taḵu si pammati ta pumigsa pammatiḵ mipagapu'tta pammatiyu
         ya pumigsa bos pammatiyu gapu si pammatiḵ.13 Susunudḵu ḵan Kristu, pioḵe igammuwonyu nangampigae planuḵe umali ḵan diḵayu yaḵon
         awad de pasig anupod ḵan saḵon. Pioḵe ilan diḵayu ta awad os da awisoḵe amati ye isun
         da udume Gentil we inawisḵu'tta udume ili. 14 Ḵasapuḻane iwaḻagawagḵu Ambaḻu we Damag atta losane tagu, da naadaḻan baḵon nu da
         ippun adaḻda, da nalaing ya da nadong-og. 15 Pun pioḵe iwaḻagawag Ambaḻu we Damag ḵan diḵayu bose awad ad Rome.Sa Ḵabooḻan Ni Ambaḻu We Damag16 Adiḵpun ibaine angiwaḻagawag atte Ambaḻu we Damag te siya Ugud Apudyus we maḵabooḻ
         anagu'tta losane amati, umuna'tta Judyu ya asiyot da Gentil. 17 Te gapu si Ambaḻu we Damag, impaigammun Apudyus inonae angwa'tta tagu'ḵ maun-unan
         gapu'tte tuttuwae pammatida ḵan siya. Te ḵanan ni nigili si Ugud Apudyus,“Sa tagu aḵ Apudyus angwa si maun-unanamipagapu'tte pammatina, awad ḵan siya biyag aḵ inggana.”+Sa Ḵinaḻaweng Da Losane Tagu18 Te aḵ Apudyus ad langit, impaigammuna sangana'tta adipun andayaw ḵan siya ya da angwa'ḵ
         lawweng. Te sa ḵinalawengda anupod si mipaigammuwan ni ḵatuttuwaan. 19 Te sa angigammuwan si mipanggob ḵan Apudyus, mamaḵ-ila te mismu we aḵ Apudyus nangipaila
         ḵan dida. 20 Te taḵon ay nu adipun maila ḵinaapudyusna ya sa ḵabooḻanae ippun anungusna, mamaḵ-ila'tta
         ḵingwana inggan ni nangwaana'tte lubung. Pun ippun lasun da tagu we adi amati. 21 Te taḵon ay nu iniiggammudae awad aḵ Apudyus, adidapun andayaw ya adidapun os anggappiya
         ḵan siya. Yaḵon nambalin ippun anun da ansosomsomoḵda ya gummiḵbot somsomoḵda. 22 Ḵanandae nalaingda yaḵon nambalinda'ḵ dong-og. 23 Te adidapun nandayaw si matattagu we Apudyus. Yaḵon siya dinaydayawda da ḵingwan di
         tagu we sinan-apudyus, sinantatagu, sinansissiwit, sinan-ayam ya da ḵais-isun da ḵumayam.24 Gapu'tte ḵinadong-ogda, iwwaḻang Apudyus dida ta ḵoonda da ngaimane lawweng ya ḵaissawe
         pipionda ya da ḵababbaine maḵwa'tta long-agda. 25 Te pinasantanda ḵatuttuwaan mipanggob ḵan Apudyus atte tinutuli. Ḵad siya dinaydayawda
         ḵan nanserbiyanda da ḵingwan Apudyus yaḵon daḵampun ḵan Apudyus we nangwa'tta losane
         siya madaydayaw aḵ inggana. Amen.26 Sana gapunae iwwaḻang Apudyus dida ta ḵoonda da ḵababbaine pion da long-agda. Te da
         udume bubai itanungda adaḻugon da asimbubaidae daḵampun oḵyan aḵ maḵwa. 27 Ḵad isuna bos atta laḻaḵi, daḵampun atta bubai adaḻugonda yaḵon siya maawisan ni giḵnada
         da asillaḻaḵida. Pun aaddi ye awatonda dusae labbongnae maatod ḵan dida te ḵaissaw
         da ḵooḵoonda.28 Gapu'tte adidapun namigbigan ḵan Apudyus, iwwaḻangna dida ta iturayan da lawwenge
         somsomoḵda dida ta ḵoonda da baḻangnae daḵampun oḵyan aḵ maḵwa. 29 Siya awad atta somsomoḵda da losane kalasin da lawweng. Ḵamommodda, maaposda. Pumappatoyda,
         subboganda, nasiḵapda ya pasige siya sosomḵonda ampaḵaḻamonda da buḻunda ya sungadanda.
         30 Alliḵudda'tta asintataguda, sasangngaanda'ḵ Apudyus, am-amsewonda da asintataguda,
         indaddayawda, ansoḵaḻda, pasig ose ansomsomoḵda'tta udume kalasin di lawweng ya adidapun
         tuttuwaon da aammada ya da iinnada. 31 Nadong-ogda, adidapun mataḻgodan, taḵon ay da ḵabaḻyanda adidapun ayaton ya ippun
         ḵadaguda'tta udume tagu. 32 Taḵon ay nu igammuda tuttudun Apudyus we labbongdae madusa'ḵ inggana da tagu we angwa'tta
         ḵatti, sissiyae ḵoonda. Daḵampun aḵ abus ḵoonda nu adi ayunanda bos da udume angwa'tta
         ḵaḵnat.
         
            
               	Maḵwae basaonyu mipanggob atte timpun Paul ad Rome atte Acts 28:16-31.

               	Sa osae piona ugudon atte Greek: Sa naun-unane tagu awad de biyagna'ḵ inggana gapu'tte
                     pammatina. Habakkuk 2:4; Galatians 3:11; Hebrews 10:37-38.

Sa Anḵuḵuwis Apudyus21 Pun siḵae anguwis si ḵinalaweng da udum, adiḵapun maḵailigsi si madusaam ḵan Apudyus,
         taḵon ay ngai ḵinatatagum. Te nu ḵuwisom ḵinaḻaweng da udum ya ḵingwam os da isun
         da ḵoḵoḵḵonda, siya ḵoom madusaam ḵan Apudyus. 2 Igammu taḵu we ustu anḵuḵuwis Apudyus atta angwa'tta ḵassadi. 3 Yaḵon siḵae anguwis si ḵinalaweng da udume tagu yaḵon ḵingwam os da ḵoḵoḵḵonda, maḵailigsiḵa
         ḵamman si madusaam ḵan Apudyus? 4 Adiyu potogon aḵ Apudyus atte ḵananyu we adimpun diḵayu dusaon gapu ta ḵumadagu, naattom
         ya amod de anusna. Adiyupun ḵamman igammu we ḵinadaguwana diḵayu ta ibabawiyu da basuḻyu
         ya agayyu we angwa? 5 Yaḵon gapu ta tummungitong da somsomoḵyu ya adiḵayupun ambabawi, amo dog-adog-anyu
         ḵadusaanyu'tte aḻgawe angipail-an Apudyus atte sangana ya mipaila naun-unane anḵuḵuwisna'tta
         tagu. 6 Te aḵ Apudyus gungunaana tagu sigun atta ḵingwana.+7 Da tagu we angipapati angwa'tta ambaḻu ta madayawanda, mapatganda ya mataguda'd langit
         aḵ inggainggana ya dida angittan Apudyus si biyag aḵ inggana. 8 Yaḵon da tagu we siya sosomḵonda da pionda ya adidapun tuttuwaon gapu si adidapun
         amatiyan si ḵatuttuwaan ḵad siya ḵoonda lawweng, aaddi ye dida angipail-an Apudyus
         si ummamdane sangana'tte timpu we anusaana ḵan dida. 9 Ḵad da losane tagu we angwa'ḵ lawweng, amod de ampaḵaḻamanda, umuna'tta Judyu isuna
         bos atta Gentil. 10 Yaḵon da losane tagu we angwa'tte ambaḻu, padayawan ḵan patgan Apudyus dida ya ittona
         lin-awan da somsomoḵda, umuna'tta Judyu isuna bos atta Gentil. 11 Te aḵ Apudyus ḵad ippun laḵsigona nu anḵuwis.+12 Te da losane naḵabasuḻ, misinada ḵan Apudyus ya madusada'ḵ inggana. Da Gentil ḵad
         adidapun inigammu Lintog Apudyus, pun adimpun Apudyus ibatay si lintog nu ḵuwisona
         dida mipagapu'tta basuḻda. Yaḵon da Judyu, igammuda sanae lintog, pun siya ambatayan
         Apudyus we anguwis ḵan dida. 13 Te sa tagu adipun maun-unan atte antotollong Apudyus gapu'tte andongoḻana'tte lintog
         yaḵon sa anuttuwaana. 14 Te da Gentil ippun igammuda'tte lintoge inggilin Moses yaḵon nu ḵoonda da ambaḻu we
         paḵwan ni lintog, ambalin aḵ lintog ḵan didae mismu. 15 Ḵad sa angwaanda'tta ustu, sadi angipailae nigili lintog atta pusuda. Ḵad taḵdoḻan
         ni somsomoḵdae tuttuwa sana te nu ḵoonda ambaḻu, igammun ni somsomoḵdae ambaḻu. Ḵad
         nu ḵoonda lawweng, igammun os ni somsomoḵdae lawweng. 16 Pun sigun si annae Ambaḻu we Damag we iwwaḻagawagḵu, ḵaḵna maḵwa si aḻgawe anguwisan
         Apudyus mipagapu ḵan Jesu Kristu atta losane somsomoḵ da tagu ya da ḵingwadae nitataḻu.Sa Lintog Moses17 Diḵayu we Judyu, ḵananyu we antaḻgod ḵayu si angunudanyu si lintog. Ḵad isḵaḻyu bose
         tagun Apudyus diḵayu. 18 Ḵad igammuyu pinion Apudyus we paḵwa ḵan diḵayu ya nalaing ḵayu we ampili'tta ḵabaḻuwan
         te annat lintognae anuttudu ḵan diḵayu. 19 Ḵad nu aaddi ye diḵayu angidaḻan atta naḵuḻape ippun igammuda si mipanggob ḵan Apudyus,
         diḵayu silawe allangḻang atta awad atte pongot. 20 Ḵad ḵananyu bose diḵayu ḵallabbong anuttudu'tta dong-og ḵan anuttudu'tta inaabbeng
         da somsomoḵda gapu'tte lintoge annat ḵan diḵayu we angigammuwanyu si ustu ḵan ḵatuttuwaan.
         21 Ḵananyu we nalaing ḵayu we antuttudu'tta udum yaḵon ngaipayu adi tuttuduwan da long-agyu
         nu? Iwaḻagawagyu we adi ḵayu oḵyan an-aḵaw yaḵon ngaipa ḵayu bos an-aḵaw nu? 22 Ḵad ḵananyu bose ḵasapuḻane adi ḵayu maḵadagdagas, pun ngaipa ḵayu bos maḵadagdagas
         nu? Ḵad ḵananyu bose am-amgaḻ long-agyu we andayaw atta sinan-apudyus, ḵad ngaipa
         ḵayu lumnoḵ si templon da sinan-apudyus ta an-aḵaw ḵayu'tta awad ad daḻom nu? 23 Siya isḵaḻyu Lintog Apudyus we awad ḵan diḵayu yaḵon diḵayu bos angibabbain ḵan Apudyus
         gapu'tte allisalisanyu'tte lintogna! 24 Tuttuwa nigili ye Ugud Apudyus we ḵanana, “Gapu'tta sanae ḵoḵoḵḵonyu we Judyu, siya
         an-ugudan da Gentil si lawweng mipanggob ḵan Apudyus.”+25 Ditaḵu we Judyu, ampatog nasogyatan taḵu ta mipailae ditaḵu tagun Apudyus. Yaḵon nu
         adi taḵu tuttuwaon lintogna ya lisalison taḵu, naippun anun ni nasogyatan taḵu ḵad
         isu taḵu da adipun nasogyatan. 26 Pun taḵon ay da Gentil we adipun nasogyatan nu tuttuwaonda tuttudun Apudyus, ibelang
         Apudyus dida'ḵ isun da tagunae nasogyatan. 27 Ḵad taḵon ay adidapun nasogyatan nu tuttuwaonda lintog, dida angoddong atte madusaan
         da Judyu te taḵon ay nasogyatanda ya awad de nigili ye lintog ḵan dida, nilisalisda.
         28 Sa tuttuwae Judyu we ibelang Apudyus aḵ taguna, daḵampun aḵ siya mimatunana angunudana
         si ugali baḵon nu sa nampasogyatana. 29 Te sa tuttuwae Judyu, sa tagu we binaliwan Apudyus. Daḵampun si nasogyatana yaḵon
         sa nabaliwan ni ḵinatataguna. Yaḵon daḵampun si nigili ye lintog namaliw ḵan siya
         yaḵon sa ḵewaaḻ ni Ispiritu Santu. Daḵampun aḵ tagu angidayaw ḵan siya yaḵon aḵ Apudyus.
         
            
               	Psalm 62:12; Proverbs 24:12.

               	Deuteronomy 10:17.

               	Isaiah 52:5; Ezekiel 36:22.

Sa Angwan Apudyus Atta Judyu31 Pun ngai ambaḻuwan ni ambalin aḵ Judyu? Baḵon nu ngai ḵad ain patog ni sogyat? 2 Sa ḵatuttuwaan, ampatog tagu we mibelang aḵ Judyu. Sa umuna, ditaḵu nangitaḻgodan
         Apudyus si nigili ye ugudna. 3 Yaḵon ngai inona nu da udum ḵan ditaḵu adidapun mataḻgodan atta ibagada? Piona ḵad
         ain ḵanane adipun aḵ Apudyus mataḻgodan atta inkarina? 4 Naid! Te tuttuwa'ḵ Apudyus, taḵon ay nu tuliyan da losane tagu. Te sa nigili ye ugudna
         ḵanana,“Nu taḵdoḻam mismu we long-agnu,ipailame ustu da ḵingwamḵan pasige oḻgomda losane amabasuḻ ḵan siḵa.”+5 Yaḵon nu sa angwaan taḵu'tta ḵinalaweng angipaila si naun-unan aḵ Apudyus, maḵwa ḵammane
         ḵanan taḵu we adipun naun-unan aḵ Apudyus nu dusaona ditaḵu gapu'tta ḵinalaweng taḵu?
         An-ugudaḵe ḵasomsomḵan di tagu. 6 Daḵampun aḵ ḵatti! Te nu adi naun-unan aḵ Apudyus, ngai inonae anguwis atta losane
         tagu si annae lubung?7 Yaḵon nu mipagapu si ḵinatuliḵ mipail-an ni ḵinatuttuwaan Apudyus ya madayawana, ngaipaaḵ
         sissiyae naḵoddongan aḵ ḵabasbassuḻan? 8 Ḵad ngaipa taḵu adi ḵoon lawweng ta itoḵwaḻna ambaḻu? Awad da udume tagu we paḻawengonda
         saḵone ibagabagadae imbagaḵ da anna yaḵon daḵampun aḵ tuttuwa. Pun labbongnae madusada.Da Losane Tagu Naḵabasuḻ9 Pun un-unnoy taḵu ḵad aine Judyu nu da Gentil? Naid! Inug-uggud taḵu we losane tagu
         iturayan ni basuḻ, Judyu man baḵon nu Gentil. 10 Te sa ḵanan ni nigili ye Ugud Apudyus,“Naippun tagu'ḵ naun-unan,taḵon ay ossaan.11 Naippun ossaan aḵ maḵaawat si ḵatuttuwaanḵan ippun ossaan aḵ maḻyad angigammu ḵan Apudyus.12 Nan-awidan da losane tagu'ḵ Apudyusya losanda nambalin aḵ lawweng,ḵad ippun ossaan aḵ angwa si ambaḻu,taḵon ay ossaan.+13 Isunan nabubuḵtane libon da sungaddaḵad pasige tinutuli da ugudonda.+Ḵad da ugude ibungangaydaisunan gitan di uḻog.+14 Ḵad pasig aḻawag ḵan sangada ugudonda.+15 Ḵad alistuda bose pumatoy,16 ḵad dinumane ayanda,guluwonda da taguya awad da dadailonda.17 Ippun somsomoḵda'ḵ mitimpuyugatte allin-awaan da udume tagu.+18 Adidapun isipog aḵ Apudyus.”+19 Igammu taḵu we sa Ugud Apudyus we nigili'tte awe naatod ḵan ditaḵu we Judyu we anuttuwa
         si lintogna. Pun adipun maḵwae awad angibaga ḵanane naippun basuḻna. Te losane tagu
         sumangu ḵan Apudyus we maḵuwis. 20 Te naippun tagu'ḵ naun-unan atte antotollong Apudyus gapu'tte anuttuwaana'tte lintog
         te sa usar ni lintog ipaigammunae naḵabasuḻ losan da tagu.Sa Angwaan Apudyus Atta Tagu Aḵ Maun-unan21 Yaḵon sinsana, impaigammun Apudyus inonae angwa'tta tagu'ḵ maun-unane daḵampun aḵ
         mipagapu si anuttuwaanda'tte lintog. Taḵdoḻan ni lintog Moses ya da inggilin da profetan
         Apudyus mipanggob si anna. 22 Aḵ Apudyus angwa'tta losane tagu'ḵ maun-unan mipagapu si pammatida ḵan Jesu Kristu.
         Te adimpun Apudyus laḵsigon ngaimane tagu. 23 Te losan taḵu naḵabasuḻ ḵad adayu taḵu si ḵinabaḻun Apudyus. 24 Yaḵon gapu'tte libli ye atod Apudyus ḵan ditaḵu ya gapu'tte ḵinabaḻuna, ḵingwana ditaḵu'ḵ
         naun-unan mipagapu ḵan Jesu Kristu we nanubut ḵan ditaḵu'tte dusan da basuḻ taḵu.
         25 Indatun Apudyus aḵ Jesu Kristu aḵ matoy ta pumoy-as daḻana'ḵ mapakawanan da basuḻ
         da amati. Ḵingwana ḵaḵna'ḵ angipail-ana si ummun-unana te sa awe si daan Jesus umaliyan,
         inan-anusana da tagu we adinapun daguse dinusa dida'tta basuḻda. 26 Sinsadi impailanae naun-unan gapu'tte adinapun nambiyangan da basuḻ da tagu yaḵon
         imbuunna'ḵ Jesus aḵ matoy ta siya madusa para'tta basuḻ taḵu pun aḵ Apudyus ustu ya
         siya angwa si maun-unan da awad pammatida ḵan Jesu Kristu.27 Pun aditaḵupun lamog isḵaḻ naun-unan taḵu gapu si anuttuwaan taḵu'tte lintog. Yaḵon
         aḵ Apudyus angwa si maun-unan taḵu gapu si pammati taḵu. 28 Patiyon taḵu we aḵ Apudyus angwa si maun-unan da tagu mipagapu si amatiyanda ḵan Jesu
         Kristu, daḵampun aḵ sa anuttuwaanda'tte lintog. 29 Aḵ Apudyus ḵad, daḵampun aḵ abus da Judyu aḵ sin-Apudyus yaḵon Apudyus os da Gentil
         te siya Apudyus da losane tagu. 30 Ossaan Apudyus da Judyu ḵan Gentil ya abus mipagapu'tta pammatida ḵan Jesu Kristu
         aḵ maun-unanda. 31 Ḵad idiyan taḵu ḵad ain lintog gapu si annae pammati? Naid! Yaḵon ipaila taḵu we tuttuwa
         pion ni lintog ḵanan.

               	Da Psalm 14:1-3; 53:1-3.

               	Psalm 5:9.

               	Psalm 10:7.

Sa Naun-unan Abraham Gapu Atte Pammatina41 Sosomḵon taḵu ḵad aḵ Abraham we daḵdaḵoḻ taḵu we Judyu. Ngai inon Abraham we nibelang
         aḵ naun-unan ḵan Apudyus? 2 Nu gapu'tte ambaḻu we ḵingwan Abraham nangwaan Apudyus ḵan siya'ḵ naun-unan, maḵwae
         isḵaḻna'tta tagu. Yaḵon tuttuwae adipun maḵwae isḵaḻna'tte sinagung Apudyus. 3 Te sa nigili ye Ugud Apudyus ḵanana, “Namati'ḵ Abraham ḵan Apudyus, pun siya nangibelangan
         Apudyus ḵan siya'ḵ naun-unan.”+4 Awatna, nu awad tagu'ḵ anḵewaaḻ, daḵampun aḵ mibelang aḵ atode libli ḵan siya tangdanna
         yaḵon illabbuna. 5 Yaḵon ngaimane adi angwa'tta ambaḻu we banag ta awaton Apudyus yaḵon amati ḵan Apudyus
         we angwa'tta ḵabasbassuḻan aḵ maun-unan, sa pammatina gapun ni angwaan Apudyus ḵan
         siya'ḵ maun-unan. 6 Sana pion Ari David ugudon si nangibag-ana'tte pian tagu we imbelang Apudyus aḵ naun-unane
         daḵampun aḵ gapu'tte ḵingwana. 7 Ḵanana,“Pian tagu we pinakawan Apudyus da ḵingwanaya ḵinaanna dusan da basuḻna.8 Pian tagu we adimpun Apudyus ogon iḵagasmoḵ da basuḻna.”+9 Ngai nangibag-an Ari David si ḵananae pian? Abus taḵu ḵad aine Judyu aḵ nanuttuwa
         si ugali ye masogyatan? Naid! Te taḵon ay da Gentil we adipun nasogyatan, nidogada.
         Ḵananni ye imbelang Apudyus aḵ Abraham aḵ naun-unan gapu'tte pammatina.+10 Ḵamaan ni naḵwaan ni sana? Sa daan Abraham masogyatan baḵon nu sa nagangputana, imbelang
         Apudyus aḵ naun-unan.+11 Pun nasogyatan aḵ Abraham ta angipanoḵnoḵe imbelang Apudyus aḵ naun-unan gapu si pammatina
         si daannapun masogyatan. Pun nambalinon Apudyus aḵ aman da losane namati taḵon ay
         nu adidapun nasogyatan, mibelangda'ḵ naun-unan. 12 Ḵad siya nambalin aḵ aman da losane Judyu we nasogyatan ya inunudda bos pammatin Abraham
         atte daanna masogyatan.Sa Angawatan Da Losane Amati Si Inkarin Apudyus13 Sa awe, inkarin Apudyus ḵan Abraham ya da ganaḵnae allaḵsunda annae lubung. Yaḵon
         daḵampun aḵ gapu'tte nanuttuwaan Abraham si lintog nangibelangan Apudyus ḵan siya'ḵ
         naun-unan yaḵon gapu'tte pammatina. 14 Te nu maatod inkarin Apudyus atta anuttuwa si lintog, ippun ogon anun ni pammatin
         da tagu ḵad ippun anun ni inkarin Apudyus. 15 Te sa lintog ambanag si sumang-an Apudyus ḵan ditaḵu te aditaḵupun lamog tuttuwaon.
         Yaḵon nu naippun lintog naippun malisalis.16 Pun sana gapunae mibatay atte pammati ta sa inkarin Apudyus mibatay si ḵinabaḻuna
         ya aaddi ye mituttuwa'tta losane mibelang aḵ ganaḵna, daḵampun aḵ abus da Judyu aḵ
         angigammu'tte lintog yaḵon da losane amati ye isun ni pammatin Abraham. Te siya ama
         taḵu losan.+17 Ḵanan ni nigili ye Ugud Apudyus, “Nambalinoḵ siḵa'ḵ aman da adu we ili.”+ Siya ama taḵu si antotollong Apudyus we pinatin Abraham, siya maḵabooḻe anagu'tta
         natoy ḵan angwa'tta banage naippun. 18 Pinatin Abraham imbagan Apudyus ḵan siya taḵon ay nu ippun namnamana'ḵ mituttuwa,
         siya nambalin aḵ aman da adu we ili ye sa ḵaadun da ganaḵna isuna ḵaadun da bituwon
         ad langit. Sadi nigili'tte Ugud Apudyus we maḵwa.+19 Sa sadi ye timpu, madam-an ansinggasut tawon Abraham ḵan ippun namnamana'ḵ maganaḵ
         te aḵ Sarah ḵad mummammad-an. Yaḵon sissiyae ampigsa pammatina taḵon ay nu naḻaḵay.
         20 Yaḵon adipun nanduwaduwa somsomoḵna si mipanggob atta inkarin Apudyus ḵan siya yaḵon
         amo pummigsapigsa pammatina ya indaydayawna'ḵ Apudyus, 21 te aaddi ye lamog Apudyus ḵoon da inkarina. 22 Pun gapu si pammatina, siya nangibelangan Apudyus ḵan siya'ḵ naun-unan+ te namati'tta inkarin Apudyus ḵan siya. 23 Yaḵon sa sadi ye nigili ye ugud ḵanana, “Imbelang Apudyus aḵ Abraham aḵ naun-unan,”
         daḵampun aḵ abuse para ḵan Abraham, 24 te nigili'ḵ para bos ḵan ditaḵu. Ditaḵu we namati ḵan Apudyus we nanagu ḵan Apu taḵu
         we Jesus. 25 Impuḻang Apudyus aḵ matoy aḵ Jesus ta bayad da basuḻ taḵu ya tinaguna ta ibelang Apudyus
         ditaḵu'ḵ naun-unan.+
            
               	Genesis 15:6; Galatians 3:6; James 2:23.

               	Psalm 32:1-2.

               	Genesis 15:6; Romans 4:3; Galatians 3:6; James 2:23.

               	Inggan ni namatiyan Abraham si karin Apudyus ḵan siya inggana si nasogyatana, nasawaḻan
                     aḵ opat tawone naḻaḵpus.

               	Galatians 3:7.

               	Genesis 17:5.

               	Genesis 15:5.

               	Genesis 15:6; Romans 4:3, 9; Galatians 3:6; James 2:23.

Sa Mipaḻ-ogan Ni Maḵabuḻbuḻunan Taḵu Ḵan Apudyus51 Pun gapu ta aḵ Apudyus nangwa ḵan ditaḵu'ḵ naun-unan gapu'tte pammati taḵu, allin-awa
         maḵabuḻbuḻunan taḵu ḵan Apudyus mipagapu'tte ḵingwan Jesu Kristu we Apu taḵu. 2 Gapu si pammati taḵu ḵan siya, nidoga taḵu si ḵinabaḻun Apudyus we laḵlaḵ-amon taḵu
         sinsana ḵad allaylayad taḵu te namnamaon taḵu we midoga taḵu si ḵinangatun Apudyus.
         3 Daḵampun aḵ abus da sadi'ḵ allaylaydan taḵu yaḵon allaylayad taḵu'tta ampaḵaḻaman
         taḵu te igammu taḵu we sa ampaḵaḻaman siya ibungana ḵan ditaḵu ḵinaattom. 4 Ḵad sa ḵinaattom siya ibungana ambaḻu we ugali. Ḵad sa ambaḻu we ugali siya ibungana
         namnama taḵu. 5 Ḵad nu awad namnama taḵu, aditaḵupun oḵyan madismaya te impailan Apudyus amode ayatna
         para ḵan ditaḵu mipagapu'tte Ispiritu Santu we innatodna ḵan ditaḵu.6 Sissiyae ippun ḵabooḻan taḵu we angwa si pinion Apudyus, natoy aḵ Kristu atte ustu
         we timpu para'tta ḵabasbassuḻan. 7 Naippun nin tagu'ḵ maḻyad matoy para'tte mataguwan ni naun-unane tagu. Yaḵon awad
         nin da angituḻode angiḵatoy atte tagu we amo naayat. 8 Yaḵon aḵ Apudyus impailana amode ayatna ḵan ditaḵu si sissiyae ḵabasbassuḻan taḵu,
         natoy aḵ Kristu para ḵan ditaḵu.9 Pun gapu ta ginangput Apudyus ditaḵu ḵingwa'ḵ naun-unan mipagapu'tte daḻan Kristu
         we pummoy-as atte natoyana, aaddi ye igammu taḵu we mipagapu ḵan Kristu matagu taḵu'tte
         anguwisan Apudyus atta tagu. 10 Sa awe sissiyae ḵabusuḻ taḵu'ḵ Apudyus. Yaḵon sinsadi, nipaḻ-og naḵabuḻbuḻunan taḵu
         ḵan siya mipagapu'tte natoyan Jesu Kristu we abengna. Gapu ta buḻbuḻunna ditaḵu, amo
         dallu we taguwona ditaḵu gapu si ummuliyana. 11 Daḵampun aḵ abus sadi yaḵon allaylayad taḵu bos si naḵabuḻbuḻunan taḵu ḵan Apudyus
         mipagapu ḵan Apu taḵu we Jesu Kristu. Gapu ḵan siya, nipaḻ-og maḵabuḻbuḻunan Apudyus
         ḵan ditaḵu.Sa Ḵingwan Adam Ya Sa Ḵingwan Jesu Kristu12 Ummali basuḻ si annae lubung gapu si ossaane tagu. Ḵad mipagapu si basuḻna, ummali
         ḵatoy.+ Sadi gapunae niyasaḵ ḵatoy atta losane tagu sina'd luta te naḵabasuḻ losan da tagu.
         13 Taḵon ay daampun Apudyus angittan si lintogna ḵan Moses, naabuse bummasuḻ da tagu
         yaḵon gapu ta sissiyae naippun lintog, adipun nibelang aḵ basuḻ. 14 Yaḵon inggan ni timpun Adam inggana'tte timpun Moses, losane tagu matoy, taḵon ay
         nu daḵampun aḵ isun ni basuḻ Adam da basuḻdae nilisalisna bilin Apudyus. Aḵ Adam siya
         isun ni asi umali ye siya'ḵ Jesus te sa nambanagan ni ḵingwan da duwa niyasaḵ atta
         losane tagu.15 Yaḵon nantoḵon da annae duwa te sa libli ye atod Apudyus daḵampun aḵ isun ni basuḻ
         ni ossaane tagu we aḵ Adam. Yaḵon amo dallu ḵinabaḻun Apudyus, ḵaḵnat os libli ye
         atodna'tta adu we tagu mipagapu'tte ḵinabaḻun ni osae tagu we aḵ Jesu Kristu. 16 Nisabali libli ye atod Apudyus atte ambanagan ni basuḻ ni osae tagu. Te nagangput
         bummasuḻ osae tagu, pun niḵoddong atta losane tagu we madusada. Yaḵon sa nambanagan
         ni libli ye atod atte nagangput amode basuḻ da losane tagu, aḵ Apudyus nangwa'tte
         ummun-unanda. 17 Tuttuwae gapu'tte basuḻ ni ossaane tagu, ḵasapuḻane matoy da losane tagu. Yaḵon amo
         daldallu nambanagan ni ḵingwan Jesu Kristu. Te da losane umawat atte ummamdane ḵinabaḻun
         Apudyus ya sa libli ye atodna, siya angwa ḵan dida'ḵ maun-unan ḵad awatonda biyag
         aḵ inggana ya midogada ḵan Kristu we ampangat aḵ inggana.18 Losane tagu madusa gapu'tte basuḻ ni osae tagu. Yaḵon gapu'tte naun-unane ḵingwan
         Kristu si natoyana para ḵan ditaḵu, sa ambanagana losane tagu aḵ Apudyus angwa si
         maun-unanda ya awad ḵan dida biyag aḵ inggana. 19 Gapu'tte adin ni ossaane tagu tummuttuwaan, siya bummasuḻan da adu we tagu. Yaḵon
         sa tummuttuwaan ni osae tagu, siya maun-unan da adu we tagu. 20 Innatod Apudyus lintog ta angigammuwandae amo ummaduadu basuḻ da tagu. Yaḵon taḵon
         ay nu ummaduadu basuḻ da tagu, amo ummamdan ḵinabaḻun Apudyus. 21 Yaḵon naḵabasuḻ da losane tagu ḵad sa ambanaganda matoyda ya misinada ḵan Apudyus
         aḵ inggana. Sinsadi gapu'tte ḵinabaḻuna'tta tagu ya mipagapu'tte ḵingwan Jesu Kristu
         we Apu taḵu, aḵ Apudyus angwa si maun-unan da tagu ta mataguda'ḵ inggana.

Sa Natoyan Taḵu Atte Basuḻ Yaḵon Natagu Taḵu Ḵan Kristu61 Tuttuwae amod de ḵinabaḻun Apudyus ḵan ditaḵu. Pun ngai ḵanan taḵu nu? Pagapagatupan
         taḵu ḵad aine bumasuḻ ta amo madogdog-an ḵinabaḻun Apudyus ḵan ditaḵu? 2 Adipun maḵwa! Te naabuse natoy taḵu mipanggob atte basuḻ, ngai inonae sissiya taḵu
         we bumasubasuḻ? 3 Adiyupun ḵamman igammu we losan taḵu we nabonyagan ḵan Jesu Kristu nidoga taḵu bos
         atte natoyana?+4 Pun sa nabonyagan taḵu, nidoga taḵu ḵan Jesu Kristu si natoyana ya nilibonana ta matagu
         taḵu'tte baru we antatagu we isun ni ummuliyan Jesu Kristu mipagapu'tte nakaskasdaawe
         ḵabooḻan Apudyus.5 Te nu nidoga taḵu ḵan Jesu Kristu atte natoyana, midoga taḵu bos ḵan siya si ummuliyana.
         6 Igammu taḵu we sa dadaane ḵinatatagu taḵu nidoga nipattoḻ atte kros ta madadail amaamay
         taḵu we angwa'ḵ basuḻ ḵad daḵantaḵupun ogon aḵ ammusassun ni basuḻ. 7 Te nu natoy tagu, napuḵayan atte ḵabooḻan ni basuḻ. 8 Gapu ta naḵaḵatoy taḵu ḵan Kristu, amati taḵu we midoga taḵu bos ḵan siya matagu'ḵ
         inggana. 9 Igammu taḵu we gapu ta ummuli'ḵ Jesu Kristu, adipun ogon matoy te naippun ogon ḵabooḻan
         ni ḵatoy ḵan siya. 10 Natoy ta madusa para'tta basuḻ taḵu. Namingsane abus natoy ḵad adipun paat miḵasiḵasin.
         Yaḵon sinsana natagu'ḵ inggana ta midayawan Apudyus. 11 Pun ḵasapuḻane ibelang taḵu da long-ag taḵu'ḵ natoy si basuḻ ta ippun ogon ḵabooḻana
         ḵan ditaḵu. Yaḵon gapu'tte nidog-an taḵu ḵan Jesu Kristu, matagu taḵu'ḵ inggana ta
         midayaw aḵ Apudyus mipagapu'tte biyag taḵu.12 Pun adi taḵu iyunude sa basuḻ angituray ḵan ditaḵu ta adi taḵu ḵoon da pion da long-ag
         taḵu. 13 Ḵad adi taḵu usaron ngaimane ḵamangay da long-ag taḵu we angwa'ḵ lawwenge isun ni
         dagus taḵu ḵingwa si daan taḵu amatiyan woḵ nibelang taḵu'ḵ nanattoye patilayun angwa'ḵ
         basuḻ. Yaḵon idatun taḵu da long-ag taḵu ḵan Apudyus we angwa'tta maun-unane panggobna
         te sinsadi innatod Apudyus ḵan ditaḵu baru we biyage anserbi ḵan siya. 14 Te daḵampun ogon aḵ sa basuḻ angituray ḵan ditaḵu te sinsadi, sa mibatayan ni mataguwan
         taḵu daḵampun si anuttuwaan taḵu'tte lintog yaḵon sa ḵinabaḻun Apudyus.Sa Simmusassu Ḵan Ditaḵu15 Ngai ḵad ain pion ni sana ḵanan? Nu matagu taḵu gapu'tte ḵinabaḻun Apudyus we daḵampun
         si anuttuwaan taḵu'tte lintog, pagatupan taḵu ḵad aine bumasuḻ? Adipun maḵwa! 16 Adiyupun ḵamman igammu we nu ngai angittanyu'tta long-agyu ya tuttuwaonyu, siya simmusassu
         ḵan diḵayu? Nu sa basuḻ angittanyu'tta long-agyu, ambanag atte matoyanyu. Yaḵon nu
         ittonyu da long-agyu'ḵ tumuttuwa ḵan Apudyus, siya simmusassu ḵan diḵayu ya siya angwa
         si maun-unanyu. 17 Yaḵon anggappiyaaḵ ḵan Apudyus te taḵon ay nu musassun ni basuḻ diḵayu'tte awe, sinsana
         tuttuwae insisimoḵyu tuttuwaon ḵatuttuwaane nituttudu ḵan diḵayu. 18 Napuḵayan ḵayu'tte basuḻ ḵad nambalin ḵayu'ḵ musassun ni maun-unan. 19 An-ugudaḵ atte allasu we maawatan da tagu we daampun aḵ maangsan. Sa awe, iyyunudyu
         da long-agyu'ḵ nammusassu'tta angwaanyu'tta ngaimane lawweng ḵan maḵabasuḻanyu'ḵ amod.
         Pun sinsana, iyunudyu da long-agyu'ḵ ammusassu we angwa'tta naun-unan ta mitotoḵḵon
         ḵayu'ḵ taguna ta bumaḻu ugaliyu.20 Sa awe ye musassun diḵayu'tte basuḻ, adipun ḵasapuḻane ḵoonyu da naun-unan. 21 Yaḵon ngai ginanabyu we dam-on nangwa'tta ḵassadi ye siya mabainanyu sinsana? Sa ambanagan
         da ḵassadi ye ḵoḵoḵḵon, matoyan ḵan misinaan ḵan Apudyus aḵ inggana! 22 Yaḵon sinsana napuḵayan ḵayu'tte basuḻ ya nambalin ḵayu'ḵ musassun Apudyus. Ḵad sa
         ginanabyu, mitotoḵḵon ḵayu'ḵ taguna ta bumaḻu ugaliyu ḵad sa ambanagana awad ḵan diḵayu
         biyag aḵ inggana. 23 Te sa bayad ni basuḻ siya ḵatoy. Yaḵon sa libli ye atod Apudyus siya biyag aḵ inggana
         mipagapu si niyossaanan taḵu ḵan Jesu Kristu we Apu taḵu.
         
            
               	1 Corinthians 12:13; Galatians 3:27.

Sa Napuḵayan Taḵu Si Lintog71 Susunudḵu ḵan Kristu, igammuḵe maawatanyu da annae ibagaḵ te igammuyu mipanggob atte
         lintog. Igammuyu we sa lintog anna ḵaḻabbongana'tte tagu si matattaguwanae abus. 2 Isun da an-asawa, nu angasawa bubai, adimpun ni lintog iyunude idangana asawana nu
         sissiyae matattagu. Yaḵon nu matoy asawana, mapuḵayan atte lintog ḵad maḵwa ḵasin
         angasawa nu piona. 3 Pun nu sissiyae matattagu asawana ya niḵamboḻoy si sabali ye laḻaḵi, naḵabasuḻ atte
         dagdagas. Yaḵon nu matoy asawana, mapuḵayan atte sadi ye lintog ḵad nu ḵasin angasawa,
         daḵampun aḵ dagdagas.4 Ḵad isuna bos ḵan diḵayu susunudḵu ḵan Kristu, napuḵayan ḵayu si ḵaḻabbongan ni lintog
         mipagapu'tte natoyan Kristu we nidatun para ḵan ditaḵu woḵ nidoga ḵayu ḵan siya si
         nataguwana. Pun sinsana, nawaya taḵu we anserbi ḵan siya'ḵ madayawan Apudyus. 5 Sa awe ye nangunudan taḵu'tta pion da long-ag taḵu, inigammu taḵu ḵad lintog amo amaamayon
         taḵu we angwa'ḵ basuḻ. Pun siya gapunae ḵoon taḵu da ambanag si matoyan taḵu ḵan misinaan
         taḵu ḵan Apudyus aḵ inggana. 6 Yaḵon sinsana, gapu'tte nidog-an taḵu ḵan Kristu si natoyana, napuḵayan taḵu si lintog
         Moses we namabaḻud ḵan ditaḵu. Ḵad anserbi taḵu ḵan Apudyus ya daḵampun ogon aḵ sa
         dadaane lintog yaḵon sa baru we biyage naḻpu si Ispiritu Santu.Sa Angipaḵaawatan Ni Lintog Atte Basuḻ7 Ngai ibaga taḵu nu? Maḵwa ḵad ain ibaga taḵu we lawweng lintog? Naid! Yaḵon nu naippun
         lintog, adipun maawatan basuḻ. Isun ni amaamay, adiḵpun oḵyan inigammu we lawweng
         nu adin ni lintog imbaga ḵanane, “Adim amaamayon ḵuḵuwan da udum.”+8 Yaḵon gapu ta anna lintoge angipaigammu mipanggob si basuḻ, amo nitoḵwaḻ da losane
         kalasin di ḵamommode anna ḵan saḵon. Nu naippun oḵyan lintog, sa amaamaye bumasuḻ
         adipun madog-an. 9 Sa naḻaḵpuse aḻgaw, nat-opaḵ si nantataguḵ te adiḵpun inigammu ustu we pion ni lintog
         ḵanan. Yaḵon naawataḵ ḵad piona ḵanan, naawataḵ ose gagangaye ḵabasbassuḻanaḵ ya isuḵ
         natoye nisina ḵan Apudyus. 10 Sinsadi, sa lintoge nangikari ye angitod si biyag antaḻgodaḵe matataguwaḵ aḵ inggana,
         sadi amo gapun ni matoyaḵ ḵan misinaaḵ ḵan Apudyus aḵ inggana. 11 Te sa basuḻ, ginundawayana lintog woḵ inallelawna saḵone nambanag si matoyaḵ. 12 Pun sa lintog ḵabaḻuwan. Isuna da biline ustuustuda ḵan ḵabaḻuwanda te isunae maḻpuda
         ḵan Apudyus.13 Piona ḵad ain ḵanane sa ambaḻu we lintog siya gapun ni matoyaḵ? Naid! Te sa mismu
         we basuḻḵu gapun ni matoyaḵ. Mipagapu si ambaḻu we lintoge igammu taḵu we ḵoon taḵu
         we lawweng, basuḻ ḵad ambanag si ḵatoy. Ḵad mipagapu si bilin mipaila ummamdane basuḻ
         taḵu.Sa Masaliduduwan Ni Somsomoḵ Taḵu14 Igammu taḵu we sa lintog naispirituwan. Yaḵon taguwaḵe abus, ninginae isun di musassun
         ni basuḻ. 15 Adiḵpun maawatan da mismu we ḵooḵ te sa ambaḻu we pioḵ ḵoon, sadi adiḵpun ḵoon. Yaḵon
         sa sasangngaaḵ ḵoon, sadi da ḵooḵ. 16 Sinsadi nu ḵooḵ da adiḵpun pion, umapyuwaḵe sa lintog ambaḻu. 17 Pun daḵampun ogon aḵ saḵon angwa'ḵ lawweng yaḵon sa amaamayḵu we bumasuḻ siya gapun
         ni angwaaḵ si basuḻ. 18 Te igammuḵe naippun ambaḻu'ḵ gagangaye ugalin di tagu we anna ḵan saḵon. Te taḵon
         ay nu pioḵe angwa'tta ambaḻu, adiyaḵpun maḵaḵwa. 19 Te sa ambaḻu we pioḵ ḵoon siya adiḵpun ḵoon yaḵon sa adiḵpun pion ḵoon, amo siya ḵooḵ.
         20 Sinsadi nu ḵooḵ adiḵpun pion ḵoon, piona ḵanan daḵampun ḵan saḵon nangwa yaḵon sa
         basuḻe anna ḵan saḵon.21 Pun sa maawataḵ atte mataguwan taḵu nu pioḵe ḵoon ambaḻu, amo siya ḵooḵ lawweng. 22 Te sa somsomoḵḵu, amod de ayatḵu si Lintog Apudyus. 23 Yaḵon sa basuḻe angituray atte long-agḵu, siya bumusuḻ si somsomoḵḵu we anuttuwa si
         lintoge pinion Apudyus. Ḵad sa basuḻe nangituray ḵan saḵon, nambalinonaḵ aḵ baḻud.
         24 Ḵaddaguwaḵ! Ngai nin anaḻaḵnib ḵan saḵon atte annae long-age siya gapun ni matoyaḵ?
         25 Anggappiyaaḵ ḵan Apudyus te siya abus aḵ anagu ḵan saḵon mipagapu ḵan Jesu Kristu
         we Apu taḵu. Pun sa annae ḵasasaadḵu, sa somsomoḵḵu pioḵe anserbi'tte Lintog Apudyus
         yaḵon sa long-agḵu piona anserbi'tte lintog ni basuḻ.
         
            
               	Exodus 20:17; Deuteronomy 5:21.

Sa Baru We Biyag Gapu Si Ispiritu Santu81 Pun sinsadi ḵan ditaḵu losane nidoga ḵan Jesu Kristu, aditaḵupun maḵoddongan aḵ madusa.
         2 Gapu si niyossaanan taḵu ḵan Jesu Kristu, anturay Ispiritu Santu ḵan ditaḵu ya innatodna
         baru we biyag ḵan ditaḵu ya pinuḵayan ditaḵu'tte ḵabooḻan ni basuḻ ḵan ḵatoy. 3 Sa lintog daḵampun aḵ lamogna ditaḵu puḵayan atte ḵabooḻan ni basuḻ te tagu taḵu we
         abuse aditaḵupun lamog tuttuwaon da imbilin ni lintog. Yaḵon ḵingwan Apudyus adimpun
         ni lintog lamog ḵoon. Imbuunna abengnae isun da tagu we ḵabasbassuḻan ta maḵoddongan
         aḵ madusa para'tta basuḻ taḵu. Ḵad sadi inon Apudyus we nangaan atte ḵabooḻan ni basuḻe
         anturay atta tagu. 4 Ḵatti ḵingwan Apudyus ta maḵwae tuttuwaon taḵu we ustu da bilin atte lintog. Pagatupan
         taḵu we angunud atte pinion ni Ispiritu Santu we daḵampun atte pinion taḵu.5 Te sa tagu we isisimoḵna pion ni long-agna, paituray atte pion ni long-agna. Yaḵon
         sa tagu we angwa'tta pion ni Ispiritu Santu, sa Ispiritu Santu angituray ḵan siya.
         6 Nu siya abus aḵ sosomḵon ni tagu da pion ni long-agna, ambanag atte matoyana. Yaḵon
         nu siya isisimoḵna mipanggob atte Ispiritu Santu, matagu ḵan malin-awaan aḵ inggana.
         7 Sa tagu we siya isisimoḵna gagangaye pipion ni long-agna, sumullagi ḵan Apudyus te
         adinapun tuttuwaon pinion Apudyus. Ḵad sa ḵinatuttuwaan, adinapun lamoge anuttuwa'tte
         lintogna. 8 Sa tagu we siya ḵoona gagangaye pipion ni long-agna, adinapun ḵoon da mas-oman Apudyus.9 Yaḵon ḵan diḵayu, daḵampun ogon si gagangaye pipion ni long-ag angituray ḵan diḵayu
         yaḵon sa Ispiritu Santu angituray ḵan diḵayu nu tuttuwae siya iinggaw ḵan diḵayu.
         Ngaimane tagu we naippun Ispiritu Santu we inkarin Jesus, daḵampun aḵ tagun Kristu.
         10 Yaḵon nu aḵ Kristu awad ḵan diḵayu, taḵon ay matoy ḵayu te sa ḵatoy dusan ni basuḻ,
         sa Ispiritu Santu angitod si biyag aḵ inggana te siya nangwa si naun-unanyu. 11 Sa osa bos, aḵ Apudyus we nanagu ḵasin ḵan Jesu Kristu nu awad ḵan diḵayu Ispirituna,
         taguwona bos da long-agyu we matoy mipagapu si Ispiritunae iinggaw ḵan diḵayu.12 Pun susunudḵu ḵan Kristu, awad de ḵasapuḻane tuttuwaon taḵu yaḵon daḵampun atta gagangaye
         pipion da long-ag taḵu. 13 Te nu tuttuwaon taḵu da pipion da long-ag taḵu, matoy taḵu ḵad misina taḵu ḵan Apudyus
         aḵ inggana. Yaḵon nu an-awidan taḵu da pipion da long-ag taḵu mipagapu'tte ḵabooḻan
         ni Ispiritu Santu, matagu taḵu'ḵ inggana. 14 Te losane tagu we idaḻan ni Ispiritu Santu, dida da abeng Apudyus. 15 Te sa Ispiritu we innatod Apudyus ḵan ditaḵu, adinapun ditaḵu nambalinon aḵ musassu
         we umogyate isun ni ḵasasaad taḵu si awe yaḵon nambalinon ditaḵu'ḵ abeng Apudyus.
         Pun gapu'tte ḵabooḻan ni Ispiritu Santu, maḵwa ḵanan taḵu ḵan Apudyus we Ama! 16 Sa Ispiritu Santu we mismu anaḵdoḻ atte ispiritu taḵu we tuttuwae abeng Apudyus ditaḵu.
         17 Ḵad gapu ta abeng Apudyus ditaḵu, maḵatawid taḵu'tta ipaḻaḵsun Apudyus atta taguna
         ḵad maḵatawid taḵu'tta impatawidna ḵan Kristu. Nu midoga taḵu si ampaḵaḻaman Kristu,
         midoga taḵu bos si madayawana.+Sa Namnamaon Da Abeng Apudyus18 Te ibelangḵu we sa ampaḵaḻaman taḵu sinsadi ye timpu sina'd luta, ippun miyisuwana
         si ḵabaḻuwane antatagu ḵan Apudyus ad langit si umali ye aḻgaw. 19 Te da losane ḵingwan Apudyus, uuwayonda timpu we angipail-an Apudyus atte ḵinangatun
         da abengna. 20 Te niḵoddonge ippun anun da ḵingwana, daḵampun aḵ gapu'tte piona yaḵon siya maḵwa
         pinion Apudyus. Taḵon ay nu ḵatti, anna namnama+21 te sa umali ye aḻgaw pinanggob Apudyus we mapuḵayan da losane ḵingwana si ḵabooḻan
         ni lopos ya sa ḵatoy ta midogada si ambaḻu we antatagun da abeng Apudyus. 22 Te igammu taḵu we sa awe inggana sinsadi, umayuwong da losane ḵingwana si ampaḵaḻamandae
         isuna bubai ye ampaḵaḻame umanaḵ. 23 Yaḵon daḵampun aḵ abusda'ḵ ampaḵaḻam te ampaḵaḻam taḵu bose inggawan ni Ispiritu Santu
         we sa ummunae atodna ḵan ditaḵu we amati. Umayuwong taḵu si anguuwayan taḵu'tte timpu
         we angipail-an Apudyus we ditaḵu abengna nu dumatong angobosana'tta long-ag taḵu si
         baru we long-age adipun matoy. 24 Te sa sanae namnama nataguwan taḵu. Yaḵon nu sa mamaḵ-ila namnamaon taḵu, daḵampun
         aḵ tuttuwae namnama. Te ngai ḵad ain annamnama si mamaḵ-ila? 25 Yaḵon gapu ta namnamaon taḵu daantaḵupun ilan, ḵasapuḻane anusan taḵu uwayon.26 Daḵampun aḵ abus namnama taḵu'ḵ bumadang ḵan ditaḵu yaḵon sa Ispiritu Santu bumadang
         atta anḵuyaan taḵu. Te ippun igammu taḵu'tta iluwaḻu taḵu. Yaḵon sa Ispiritu we mismu
         angiluwaḻu'tta ḵodawon taḵu we adipun mibungangay. 27 Ḵad aḵ Apudyus we angigammu'tta somsomoḵ taḵu, igammuna bos ḵasomsomḵan ni Ispirituna
         te sa iluwaḻuna para ḵan ditaḵu we taguna, sigun si pinion Apudyus.28 Igammu taḵu we losane banage maḵwa antitimpuyugda ta ambanag atte bumaḻuwan da angay-ayat
         ḵan Apudyus ya da pinilina sigun atte panggobna. 29 Te da pinilin Apudyus misaḻad atte laplapu, inunana dida dinutuḵan aḵ ambalin aḵ isun
         Jesu Kristu we Abengna ta aḵ Jesus nambalin aḵ panguḻu'tta adu we susunud ḵan Kristu.
         30 Ḵad da inunana pinulanu'ḵ ambalin aḵ taguna, dida da pinilina ya siya nangwa ḵan dida'ḵ
         naun-unan ḵad midogada bos atte midayawana.Sa Ayat Apudyus Ḵan Ditaḵu31 Ḵad gapu ta ḵatti, ngai ḵanan taḵu nu? Nu aḵ Apudyus anna ḵan ditaḵu, ngai ḵallabbong
         sumullagi ḵan ditaḵu? 32 Gapu ta adipun aḵ Apudyus nagagae nangidatun si os-ossaane abengna para ḵan ditaḵu
         losan, adinapun ḵamman os itton da losane ḵasapuḻan taḵu gapu si ḵinabaḻuna? 33 Ngai ḵad ain ḵallamog angidaḻum atta pinilin Apudyus? Naippun te aḵ Apudyus we mismu
         nangwa ḵan ditaḵu'ḵ naun-unan. 34 Ngai ḵad ain maḵwae angoddong ḵan ditaḵu'ḵ madusa? Naippun te aḵ Jesu Kristu natoy
         woḵ ummuli. Pun siya tutuḵdu si madawinan Apudyus we maḵapangat ya angiyugud ḵan ditaḵu.
         35 Pun ngai ḵallamog angisina ḵan ditaḵu'tte ayat Kristu? Lamog ḵamman ni ampaḵaḻaman,
         salidudu, ampaḵaḻamon da tagu ditaḵu, sa inggi, ḵinaḵapus, ḵaog-ogyate maḵwa ya sa
         ḵatoy? 36 Te sa ḵanan ni nigili ye Ugud Apudyus,“Gapu ḵan siḵa Apu, pasige sasagganaonni ḵatoyḵad isunin karnero we madam-an misida.”+37 Yaḵon taḵon ay nu maḵwa losan da sadi ḵan ditaḵu, aangngog taḵu mipagapu ḵan Jesu
         Kristu we nangay-ayat ḵan ditaḵu. 38 Ḵad aaddi ye naippun ḵallamog maḵaisina'tte ayatna ḵan ditaḵu. Te taḵon ay nu matoy
         taḵu baḵon nu matattagu taḵu, ay-ayatona ditaḵu. Taḵon ay da anghel, da aḻan, da turaye
         adipun maila, da maḵwa ḵan ditaḵu sinsana ya sa umali ye aḻgaw ya da ḵabooḻan. 39 Taḵon ay da losane awad ad langit ya sina'd luta ya taḵon ay da ngaimane ḵingwana,
         naippun maḵaisina'tte ayat Apudyus ḵan ditaḵu mipagapu ḵan Apu taḵu we Jesu Kristu.
         
            
               	2 Corinthians 1:5; 1 Peter 4:13.

               	Genesis 3:17-19.

               	Psalm 44:22.

Da Tagu We Pinilin Apudyus91 Susunud, ibagaḵ ḵan diḵayu ḵatuttuwaan, adiyaḵpun antultulli te niyossaanaḵ ḵan Kristu.
         Taḵon ay somsomoḵḵu we indaḻan ni Ispiritu Santu, panoḵnoḵanae adiyaḵpun antultulli.
         2 Ansigab somsomoḵḵu gapu'tta susunude ganaḵ Israel ya adiyaḵpun maḵaḵasḵasmoḵ. 3 Te nu maḵwa oḵyan, taḵon ay saḵon mipasani'tta susunudḵu we ganaḵ Israel madusa ya
         misina ḵan Kristu ta mataguda. 4 Didae mismu we ganaḵ Israel pinilin Apudyus aḵ nambalin abengna ya dida nangipail-ana
         si ḵinangatuna. Dida bos naḵatuḻagana si nangittana'tte lintog, intuttuduna ḵan dida
         ustu we inondae andayaw ḵan siya ya adu bos da inkarina ḵan dida. 5 Ḵad dida bos ganaḵ da ampapatoge tagun Apudyus si awe. Dida da iyIsrael we naḻpuwan
         Kristu.+ Siya angipangat atta losan ya siya Apudyus we madaydayaw aḵ inggainggana! Amen.6 Sa imbagaḵ mipanggob atta ganaḵ Israel we adipun namati ḵan Jesu Kristu, adiḵpun ḵanane
         ippun nambanagan da inkarin Apudyus atta taguna. Te daḵampun aḵ tuttuwae tagun Apudyus
         da losane ganaḵ Israel. 7 Daḵampun aḵ losane ganaḵ Abraham abeng Apudyus. Te ḵanan Apudyus ḵan Abraham, “Da
         abeng Isaac mibelang aḵ ganaḵnu.”+8 Ḵad sa piona ḵanan, daḵampun aḵ losane ganaḵ Abraham mibelangda'ḵ abeng Apudyus. Yaḵon
         abus da miyanaḵ gapu si inkarin Apudyus aḵ mibelang aḵ abengna. 9 Te sa inkarin Apudyus ḵan Abraham ḵanana, “Mipauliyaḵ si ḵaḵnae timpu si umali ye
         tawon ḵad iyanaḵ Sarah we asawam abenge laḻaḵi.”+10 Ḵad daḵampun aḵ abus sadi te da ḵapile abeng Rebecca ossaan amadae aḵ Isaac we daḵdaḵoḻ
         taḵu. 11-12 Te sa daan da sadi ye ḵapile abeng miyanaḵan ya sa daanda angwaan aḵ ambaḻu baḵon
         nu lawweng, ḵanan Apudyus ḵan Rebecca, “Sa panguḻu anserbi si udidi.”+ Ḵingwana sanat ta sa panggobna'tte amiliyana'tta tagunae daḵampun aḵ mibatay si ḵingwan
         di tagu yaḵon mibatay si namiliyana ḵan dida. 13 Sa ḵanan ni nigili ye Ugud Apudyus, “Inayatḵu'ḵ Jacob, yaḵon sasangngaaḵ aḵ Esau.”+14 Ngai ibaga taḵu nu? Piona ḵad ain ḵanane sa ḵingwan Apudyus daḵampun aḵ ustu? Naid!
         15 Te sa imbagana ḵan Moses, ḵanana, “Ḵadaguwaḵ da ngaimane pioḵ ḵadaguwan. Taḵon ay
         nu madusada oḵyan, ḵadaguwaḵ dida nu pioḵ.”+16 Pun sadi inon Apudyus we ampili'tte tagu we daḵampun aḵ mibatay si pion ni tagu baḵon
         nu sa ḵoona yaḵon gapu ta ḵumadagu'ḵ Apudyus. 17 Ḵanan ni nigili ye Ugud Apudyus ḵan Pharaoh we ari'd Egypt, “Annaya panggobḵu'tte
         ḵingwaḵ: Nambalinoḵ siḵa'ḵ ari ta angipail-aḵ si ḵabooḻaḵ ḵan siḵa ya mipaigammu ngadanḵu
         si intero we luta.”+18 Pun ipailan Apudyus ḵadaguna'tta ngaimane piona ḵadaguwan ya patungitongona bos da
         somsomoḵ da ngaimane pionae tumungitong.Sa Sangan Apudyus Ḵan Ḵadaguna19 Awad nin ḵan diḵayu da angibaga ḵanane, “Nu ḵaḵnat, ngaipan Apudyus pabasbasuḻon da
         tagu? Awad ḵamman tagu'ḵ maḵatupod atte pinion Apudyus?” 20 Yaḵon ngaiḵa ḵammane sumongbat ḵan Apudyus? Maḵwa ḵammane ḵanan ni nadiwin atte nandiwin,
         “Ngaipa ḵaḵna nangwam ḵan saḵon?”+21 Ippun ḵamman ḵaḻabbongan ni andidiwine angwa si piona'tte lutae madiwin? Te maḵwa
         ḵoona gogwana'ḵ gusi ye ampatog ya ḵoona udum aḵ banga, sigun si piona.22 Isuna bos ḵan Apudyus. Taḵon ay nu piona ipaila sangana ḵan ḵabooḻanae anusa'tta labbongna'ḵ
         madusa yaḵon inan-anusana dida. 23 Te piona ipailae ippun miyisuwan ni ḵinangatuna ya ḵadaguna'tta tagu we pinilina ḵan
         inggallapuna insagana'ḵ midoga si ḵabaḻuwane antatagu ḵan Apudyus ad langit. 24 Taḵon ay ditaḵu we pinilinae daḵampun aḵ abus da naḻpu'tta Judyu yaḵon da naḻpu bos
         atta Gentil. 25 Ḵaḵna imbagan Apudyus we impaigilina ḵan Profeta Hosea we ḵanana,“Da daḵampun aḵ taguḵ si awe, dida da ngadanoḵ aḵ taguḵ sinsadi.Ḵad da adiḵpun inay-ayat si awe, dida da ay-ayatoḵ sinsadi.”+26 “Sa sadi ye lugar we nangibag-aḵe daḵampun aḵ taguḵ diḵayu,sanat os lugar we maawaganda'ḵ abeng ni matattagu we Apudyus.”+27 Ḵad sa imbagan Profeta Isaiah si mipanggob atta ganaḵ Israel, ḵanana,“Taḵon ay nu amoamod da ganaḵ Israel weisunan ḵaadun da gallis atte baybay,aḵit da taguwon Apudyus ḵan dida.28 Te ampogos ḵan adipun mitaḻyananusaan Apudyus atta losane tagu'd luta.”+29 Isun os ni imbagan Profeta Isaiah we ḵanana,“Aḵ Apudyus we maḵabooḻ, nu ippun binun-ana'ḵ ganaḵ taḵu,isu taḵu oḵyan da tagu'd Sodom ya Gomorrah.”+Sa Adimpun Da Judyu Nanuttuwaan Si Ambaḻu We Damag30 Ngai ibaga taḵu nu? Da Gentil we adidapun ginamgaman naun-unanda'tte sinagung Apudyus,
         naun-unanda gapu si pammatida ḵan Jesu Kristu. 31 Yaḵon da ganaḵ Israel we nangipapati nangunud atta lintog ta maun-unanda, daḵampun
         aḵ sanat gapun ni angwaan Apudyus ḵan dida'ḵ maun-unan. 32 Ngaipa? Te sa angngitanda si inondae maun-unan, daḵampun aḵ mibatay atte pammati yaḵon
         sa angwaanda'tta ambaḻu. Nasaktanda ḵan Kristu we mipani'tte batu we misubuḵan da
         tagu. 33 Te ḵanan ni nigili'tte Ugud Apudyus,“Ilanyu, isaadḵu'd Zion+ annae batu we amapagdot si boḻoy.Sana batu we ampasangaya misubuḵan ḵan maottagan da tagu.Yaḵon ngaimane amati ḵan siya adipun paat madismaya.”+
            
               	Aḵ Kristu siya pinilin Apudyus aḵ Anagu ya An-ari.

               	Genesis 21:12; 22:1-14; 25:1-6. Awad da udume abeng Abraham yaḵon aḵ Isaac mibelang
                     aḵ ossaane abengna te niyanaḵe nituttuwaan da inkarin Apudyus.

               	Genesis 18:10;14.

               	Genesis 25:23.

               	Malachi 1:2-3.

               	Exodus 33:19.

               	Exodus 9:16.

               	Genesis 29:16; 45:9.

               	Hosea 2:23.

               	Hosea 1:10.

               	Isaiah 10:22-23.

               	Isaiah 1:9. Ilanyu bos atte Genesis chapter 19 mipanggob ad Sodom ḵan Gomorrah.

               	Sa Zion osae ngadanna'd Jerusalem.

               	Isaiah 8:14; 28:16; 1 Peter 2:6-8.

Sa Inon Apudyus We Angwa Atta Tagu Aḵ Maun-unan101 Susunudḵu ḵan Kristu, isisimoḵḵu we alluwaḻu ḵan Apudyus para'tte mataguwan da ḵailiyaḵe
         Judyu. 2 Mataḵdoḻaḵe isisimoḵdae anserbi ḵan Apudyus yaḵon adidapun igammu ustu we inondae
         anserbi ḵan siya. 3 Te adidapun igammu inon Apudyus we angwa'tta tagu'ḵ maun-unan. Pinadasdae mismu unudon
         lintog si maun-unanda woḵ indiyanda inon Apudyus we angwa'tta tagu'ḵ maun-unan. 4 Te aḵ Kristu anungus ni lintog ta da losane amati, aḵ Apudyus angwa ḵan dida'ḵ maun-unan
         atte sinagungna.Da Losane Tagu Maḵwae Mataguda5 Awad de inggilin Moses mipanggob si maun-unan ni tagu si sinagung Apudyus gapu si
         anuttuwaanda'tte lintog. Ḵanana, “Ngaimane anuttuwa'tta losane bilin ni lintog matagu
         gapu'tte sadi ye lintog.”+6 Yaḵon sa inon Apudyus we angwa'tte tagu'ḵ maun-unan gapu'tte pammatina, awad de nigili
         si Ugud Apudyus we amanoḵnoḵe daḵampun aḵ anḵamnut awad pammati ye ḵanana, “Adiyu
         ḵanan atta somsomoḵyu we ḵasapuḻane awad umoy ad langit.”+ Sa piona ḵanan an-osog aḵ Jesu Kristu sina'd luta. 7 Ḵanan os ni nigili si Ugud Apudyus, “Adiyu bos ḵanan atta somsomoḵyu we ḵasapuḻane
         awad umoy atte igaw da natoy.”+ Sa piona ḵanan ta umuli'ḵ Kristu. 8 Yaḵon ngai ibagana? Ḵanana, “Adani ḵan siḵa Ugud Apudyus, annat si sungadnu ya sa
         somsomoḵnu.”+ Piona ḵanan sa Ugud Apudyus we mipanggob si pammati ye iwaḻagawagni. 9 Te nu ibabaggayu we aḵ Jesus an-Apuyu ya patiyonyu'tta pusuyu we siya tinagun Apudyus,
         matagu ḵayu. 10 Te gapu'tte sipupusu we amatiyan taḵu ḵan Jesu Kristu aḵ Apudyus angwa ḵan ditaḵu'ḵ
         maun-unan ḵad sa angibabaggaan taḵu bose aḵ Jesus Apu, sadi mataguwan taḵu. 11 Te awad de nigili ye Ugud Apudyus we ḵanana, “Ngaimane amati ḵan siya adipun paat
         madismaya.”+12 Te naippun laḵsigon Apudyus taḵon ay Judyu baḵon nu Gentil te aḵ Jesu Kristu abus
         aḵ Apu taḵu we amindisyun atta losane anḵodaw aḵ ḵadagu ḵan Apu. 13 Te sa ḵanan ni nigili'tte Ugud Apudyus, “Da losane tagu we anḵodaw aḵ ḵadagu ḵan Apu,
         mataguda.”+14 Yaḵon ngai inon da tagu we anḵodaw aḵ ḵadagu ḵan Apu nu adida amati ḵan siya? Ḵad
         ngai inondae amati nu adidapun dingngoḻ? Ḵad ngai inonda bose andongoḻ nu naippun
         umoy angiwaḻagawag? 15 Ḵad ngai bos inon da tagu we umoy angiwaḻagawag nu naippun angibuun ḵan dida? Te ḵanan
         ni nigili ye Ugud Apudyus, “Ambaḻu ta anna da umali ye angiwaḻagawag si Ambaḻu we
         Damag!”+16 Yaḵon adimpun da losane tagu tinuttuwa Ambaḻu we Damag. Te ḵanan Profeta Isaiah, “Apu,
         ngai da namati'tta imbagabagani?”+17 Pun adipun maḵwae amati da tagu nu adidapun umunae andongoḻ. Ḵad ḵasapuḻane dongngonda
         Ambaḻu we Damag mipanggob ḵan Kristu.18 Yaḵon imusoḵ ud ḵan diḵayu, tuttuwa ḵad aine adimpun da Judyu dingngoḻ mipanggob ḵan
         Kristu? Dingngoḻda te ḵanan ni nigili ye Ugud Apudyus,“Niwaḻagawag atta ḵinailin di ili yanandinongoḻ atta losane ili si annae lubung.”+19 Imusoḵ ḵasin, adimpun ḵad ain da ganaḵ Israel naawatan sadi ye dingngoḻda? Tuttuwae
         naawatanda te taḵon ay da Gentil naawatanda. Annaya inggilin Moses we Ugud Apudyus
         atta ganaḵ Israel we ḵanana,“Ḵooḵ maaposanyu'tta tagu we inam-amsewyu.Ḵad ḵooḵ sumang-anyu'tta tagu we imbelangyu'ḵ ippun igammuda mipanggob ḵan saḵon.”+20 Antuḻod os aḵ Profeta Isaiah we nangibaga'tta imbagan Apudyus we ḵanana,“Indasanaḵ atta daḵampun aḵ angngit ḵan saḵon,ḵad nampailaaḵ atta daḵampun aḵ angim-imus mipanggob ḵan saḵon.”+21 Yaḵon nu mipanggob atta Judyu we ganaḵ Israel, ḵanan Apudyus,“Inaḻgawe dam-oḵ ayagan da tagu we adipun tumuttuwa gapu si adidapun amatiyanya summullagida te tummungitongda.”+
            
               	Leviticus 18:5; Galatians 3:12.

Sa Ḵadagun Apudyus Atta Judyu111 Pun awad de imusoḵ, indiyan ḵad ain Apudyus da Judyu we taguna? Naid! Te saḵone mismu,
         osaaḵe ganaḵ Israel we naḻpu si abengnae Benjamin we ganaḵ os Abraham. 2 Iḵasinḵu ibagae daḵampun aḵ indiyan Apudyus da gagangaye pinilinae taguna si awe.
         Adiyupun ḵamman igammu ḵanan ni Ugud Apudyus atte mipanggob ḵan Profeta Elijah? Nalluwaḻu
         si misullagi'tta ḵailiyanae da ganaḵ Israel, 3 ḵanana, “Apu, gingngatda da profetam ḵad dinadailda da altar we maiggaan da midatun
         ḵan siḵa. Os-ossaanaḵe nabun-an woḵ pionda bos saḵon gongaton.”+4 Pun ngai insongbat Apudyus ḵan siya? Ḵanana, “Awad da pitullibu we buḻunnu we taguḵe
         adipun nandayaw atta sinan-apudyus we angngadan aḵ Baal.”+5 Isuna bose sana, awad da udume buḻunḵu we Judyu we nabun-ane pinilin Apudyus aḵ taguna
         mipagapu si ḵinabaḻuna. 6 Yaḵon nu gapu'tte ḵinabaḻun Apudyus namiliyana ḵan dida, daḵampun ogon atta ambaḻu
         we ḵingwada. Te nu gapu'tta ambaḻu we ḵingwada namiliyan Apudyus ḵan dida, daḵampun
         aḵ mipagapu'tte ḵinabaḻuna.7 Pun ngai maawatan taḵu nu? Adimpun da ganaḵ Israel indasan da singsingtonda. Yaḵon
         abus da pinilin Apudyus aḵ naḵaodas te da ḵaaduwan ḵan dida tummungitong da somsomoḵda.
         8 Ḵaḵnat ḵanan ni Ugud Apudyus, “Innatod Apudyus ḵan dida naliwonge somsomoḵ ḵad da
         atada adidapun maḵaila ya da ingada adidapun maḵadongoḻ inggana sinsadi.”+9 Ḵad awad os inggilin Ari David si mipanggob ḵan didae ḵanana,“Maaddaganda oḵyan madusae isun di ayame masiluwanbaḵon nu mabituwanda si timpu we anggangganasanda.10 Maḵuḻabuwan oḵyan da atada ta adida maḵailaya tiḵungona oḵyan dida'ḵ inggana.”+11 Ḵad awad de imusoḵ, sa sadi ye nisubuḵan da Judyu, piona ḵad ain ugudone adidapun
         labbong bumangon ḵasin? Naid! Te gapu'tte basuḻdae indiyanda'ḵ Kristu, dummatong nanaguwan
         Apudyus atta Gentil ta umapos da Judyu ḵan dida. 12 Nu sa sadi ye naḵabasuḻan da Judyu nambalin aḵ bummaḻuwan da losane tagu si annae
         lubung, amo simbumaḻu da tagu nu losan da Judyu mibelang aḵ tagun Apudyus.Sa Mataguwan Da Gentil13 Sinsadi awad de ibagaḵ ḵan diḵayu we Gentil. Gapu ta dinutuḵan Apudyus saḵon aḵ an-apostolna'tta
         Gentil, ipatpatogḵu annae ḵewaaḻe nitaḻgod ḵan saḵon 14 ta umaposan oḵyan da udume ḵailiyaḵe Judyu ta amatida ḵan Jesu Kristu ḵad mataguda.
         15 Te gapu si nangidiyanan Apudyus atta Judyu, sadi bos gundaway da udume tagu'tte lubunge
         mipaḻ-og maḵabuḻbuḻunanda ḵan siya. Ḵad asimbumaḻu nu awaton Apudyus ḵasin didae isuna
         umuliyan da natoy.16 Mipani da Judyu atte tinapay. Te igammu taḵu we nu midatun ummunae partin ni tinapay
         ḵan Apudyus, da udum ose partin ni tinapay nibelang aḵ ḵuwan Apudyus. Mipani bos atte
         ḵayu te nu ḵuwan Apudyus lamutna, ḵuwana bos da pangana. 17 Da Judyu mipanida'tte ḵayu we olive we immuḻan Apudyus. Yaḵon simpaḵ Apudyus da udume
         pangana. Diḵayu we Gentil, mipani ḵayu'tta pangan ni ḵayu we olive we naippun nangimuḻa.
         Sa ḵingwan Apudyus, impasanina diḵayu'tta pangan ni ḵayu we immuḻana. Ḵad sinsana,
         midoga ḵayu maḵabillay atte lutae naḻpu'tte lamut ni sadi ye ḵayu we olive. 18 Yaḵon diḵayu we Gentil we nipasani ḵan dida, ḵasapuḻane ummanyu ta adiyu amsewon da
         sadi ye naspaḵe panga, sosomḵonyu oḵyane daḵampun ḵan diḵayu amadaḵoḻ si lamutna yaḵon
         sa lamut amadaḵoḻ ḵan diḵayu. 19 Maḵwa ḵananyu we naspaḵ panga ta misugtup ḵani. 20 Tuttuwa sanat. Naspaḵda te adidapun namati yaḵon nipasani ḵayu gapu'tte namatiyanyu.
         Pun adiyu ipasindayaw yaḵon ummaummanyu. 21 Te nu adimpun Apudyus ḵinagagaane nanopaḵ atta Judyu we gagangaye pangana, magaga
         ḵamman ose anopaḵ ḵan diḵayu we mipani'tta pangae nisugtup? 22 Sadi angil-an taḵu si ḵinabaḻun Apudyus ḵan andudusana. Yaḵon dallu andudusana'tta
         nan-awid ḵan siya. Yaḵon amod de ḵinabaḻuna ḵan ditaḵu nu pagapagatupan taḵu da pammati
         taḵu ya adi taḵu an-awidan ḵinabaḻuna. Te nu an-awidan taḵu, sopaḵona ditaḵu. 23 Ḵad taḵon ay da Judyu we adipun namati, nu ambaliwda ya namatida ipaulin Apudyus dida'tta
         naspaḵanda te anna ḵabooḻanae angipauli ḵan dida. 24 Te nu maḵwae isugtup diḵayu we Gentil we isun da atape ḵayu ya insugtupna si ustu
         we muḻana, amo naḻaslasu angisugtupana'tta Judyu we gagangaye pangana.Sa Ḵumadaguwan Apudyus Atta Losane Tagu25 Susunudḵu ḵan Kristu, awad de ḵaḵ-ipaigammun Apudyus we pioḵe maawatanyu ta adi ḵayu
         ampasindayawe ansomsomoḵe nalaing ḵayu. Tummungitong da somsomoḵ da udume ganaḵ Israel
         gapu si adidapun amatiyan inggana'ḵ wadawad belang da Gentil we amati. 26 Pun sadi anaguwan Apudyus atta losane ganaḵ Israel. Te sa ḵanan ni nigili ye Ugud
         Apudyus,“Ad Zion maḻpuwan ni Anagu ḵan diḵayu.Ḵad ḵaanona da losane ḵinalawengda Judyu we ganaḵ Jacob.27 Ḵad sadi intuḻagḵu ḵan didaepakawanoḵ da basuḻda.”+28 Gapu ta adimpun da Judyu pinati Ambaḻu we Damag, nambalinda'ḵ ḵabusuḻ Apudyus gapu
         ḵan diḵayu we Gentil. Yaḵon gapu ta pinilin Apudyus dida, ay-ayatona dida gapu'tte
         inkarina'tta danaḵḵoḻda. 29 Te adipun maḵwae obson Apudyus somsomoḵna si mipanggob atta binindisyunana ya da pinilina.
         30 Diḵayu we Gentil, adiyupun aḵ Apudyus tinuttuwa gapu si adiyupun namatiyan atte awe.
         Yaḵon sinsana, ḵinadaguwana diḵayu gapu'tte adin da Judyu tummuttuwaan. 31 Isun os da Judyu, adidapun tinuttuwa gapu si adidapun amatiyan sinsana yaḵon maḵwae
         ḵadaguwan Apudyus dida gapu'tte ḵadagu we mipaila ḵan diḵayu. 32 Te iyyunud Apudyus we nambalin taḵu losan aḵ musassun ni basuḻ ta ipailana ḵadaguna'tta
         losan.Sa Madayawan Apudyus33 Naippun miyisuwan ni ḵinabaḵnang, ḵinalaing ya igammun Apudyus! Naippun ḵallamog angipaḵaawat
         atte inabusna simsimmoḵ! Ḵad ippun os maḵaawat si ḵoona. 34 Isun ni nigili ye Ugudnae ḵanana,“Awad ḵamman tagu'ḵ angigammu si somsomoḵ Apu?Ḵad awad ḵamman ḵallabbong amagbaga ḵan siya?35 Ḵad awad ḵamman nangitod ḵan Apudyusta ḵasapuḻane subalitana?”+36 Gapu ta siya nangwa'tta losan, naḵwa da losan mipagapu ḵan siya ya para'tte midayawana!
         Madayaw aḵ Apudyus aḵ inggainggana. Amen.

Sa Ustu We Antatagun Da Namati121 Pun susunud ḵan Kristu, ḵodawoḵ ḵan diḵayu we gapu'tte ḵadagun Apudyus idatunyu da
         long-agyu ḵan siya'ḵ matattagu we datun ya mitotoḵḵon ḵan Apudyus ya mas-omana. Sana
         ustu we inonyu we andayaw ḵan siya. 2 Adiyu unudon da ugalin da tagu we adipun namati yaḵon iyunudyu we baliwan Apudyus
         da somsomoḵyu ta pabaruwona. Te nu ḵoonyu ḵaḵna, igammuwonyu nu ngai pinion Apudyus,
         ngai ambaḻu, ngai mas-omana ya naippun angkurangana.3 Sinsadi, gapu ta innatod Apudyus ḵaḻabbongaḵe an-apostol gapu'tte ḵinabaḻuna, bagbagaaḵ
         sin-ossaossa ḵan diḵayu ta adiyu somsomḵone nangatu long-agyu yaḵon ḵasapuḻane usigon
         ni sin-ossaossa long-agna mibatay si pammatinae innatod Apudyus. 4 Ipaniḵ ditaḵu si long-ag ni tagu. Te sa ossaane long-ag, adu ḵamangayna ya nansabasabali
         ḵausaranda. 5 Isuna bos ditaḵu we namati, taḵon ay nu adu taḵu, mipani taḵu si ossaane long-ag Kristu
         ḵad nan-os-ossaan taḵu. 6 Da ḵabooḻane innatod Apudyus nansabasabali ye mibatay si ḵinabaḻu we innatodna ḵan
         ditaḵu. Pun da naittan aḵ ḵabooḻane angibaga'tta paibagan Apudyus usaronda oḵyane
         mibatay si pammatida. 7 Ḵad da naittan aḵ ḵabooḻane anserbi'tta udum, anserbida oḵyan. Ḵad da naittan aḵ ḵabooḻane
         angituttudu si ḵatuttuwaan, antuttududa oḵyan. 8 Da innattan Apudyus aḵ ḵabooḻane ansoḻgag aḵ pumigsaan da pammatin da udum, ansoḻgagda
         oḵyan. Ḵad da innattan Apudyus aḵ ḵabooḻane angitod, angitodda oḵyane naḻpu'tta pusuda.
         Ḵad da naittan aḵ ḵabooḻane angipangpangu, ipapuutda oḵyane angwa. Ḵad da naittan
         aḵ ḵabooḻane ḵumadagu'tta ampaḵaḻam, allaylayadda oḵyane angwa.+9 Tuttuwa oḵyan ayatyu'tta buḻunyu we namati. Ḵad ḵasapuḻane sasangngaanyu oḵyan da
         ngaimane lawweng ta siya pagapagatupanyu unudon da ngaimane ambaḻu. 10 An-asiayat ḵayu we isun ni an-aayat da mismu we ansusunud. Ḵad ibelangyu da bubuḻunyu'ḵ
         napatpatog nu diḵayu. 11 Adi ḵayu andadauy yaḵon pumangog ḵayu we anserbi ḵan Apu Jesu Kristu. 12 Gangganasonyu namnamayu, anuanusanyu da ampaḵaḻamanyu ya ipapatiyu we alluwaḻu. 13 Ḵad badanganyu da tagun Apudyus we anḵasapuḻ ya mangiliyonyu dida.14 Nu awad amaḵaḻam ḵan diḵayu, adiyu aḻawagan dida yaḵon iluwaḻuwanyu ta bindisyunan
         Apudyus dida. 15 Maḵalaylayad ḵayu'tta allaylayad ya maḵadomdom ḵayu'tta andomdom. 16 Ḵasapuḻane antitimpuyug ḵayu ya adi ḵayu ampasindayaw yaḵon maḵabuḻbuḻun ḵayu'tta
         ḵapus.+ Ḵad adiyu isḵaḻe igammuyu da losan.17 Nu awad angwa'ḵ lawweng ḵan diḵayu, adiyu subalitan aḵ lawweng. Yaḵon siya oḵyan ḵuttuḵuttumonyu
         ḵoon da ḵabaḻuwan si antotollong da losane tagu. 18 Igga taḵu ḵabooḻan taḵu ta allin-awa ambubuḻunan taḵu'tta losane tagu. 19 Susunudḵu we ay-ayatoḵ, nu awad angwa'ḵ lawweng ḵan diḵayu, adi ḵayu bumaḻos yaḵon
         itaḻgodyu ḵan Apudyus ta siya asi ḵigade angibaḻos. Te ḵanan ni nigili ye Ugud Apudyus,
         “Saḵone Apudyus ḵambiyang si baḻos te dusaoḵ da maḵabasuḻ.”+20 Yaḵon unudonyu nigili ye Ugud Apudyus we ḵanana, “Nu nauḻat ḵabusuḻyu, paḵananyu ḵad
         nu nauwaw, ittanyu'ḵ inumona. Te nu ḵatti ḵoonyu, mabainan si ḵingwana.”+21 Ḵad adi ḵayu paḵḵog atte lawweng yaḵon oḻgonyu lawweng si angwaanyu'tta ambaḻu.
         
            
               	Awad os da listaan da ḵabooḻane innatod Apudyus atta namati atte 1 Corinthians 12:8-10,
                     28; Ephesians 4:11.

               	Sa piona ugudon atte Greek, adi ḵayu ansoḵaḻ nu adi ḵayu naḵasaganae angwa'tta ḵewaaḻ
                     ni sammilu. Adiyu sosomḵone igammuyu da losan.

Sa Anuttuwaan Taḵu Atta Pangat131 Losane tagu ḵasapuḻane tuttuwaonda da angipangat si gubilnu te naippun ḵaḻabbongandae
         ampangat nu adin Apudyus iyunud. Ḵad losane ampangat, aḵ Apudyus nangisaad ḵan dida.
         2 Pun ngaimane sumullagi'tta pangat, sumullagi'tte dinutuḵan Apudyus ḵad siya madusa.
         3 Ippun maḵimtan da angwa'ḵ ambaḻu'tta pangat yaḵon abus da angwa'ḵ lawweng aḵ maḵimut
         ḵan dida. Pun nu pionyu we adi maḵimut atta pangat, siya ḵoonyu ustu we sa angidayawanda
         ḵan diḵayu. 4 Te da pangat, dida da anserbi ḵan Apudyus para'tta bumaḻuwanyu ya para'tta madusaan
         da angwa'ḵ lawweng. Yaḵon nu ḵoonyu lawweng, maḵimut ḵayu oḵyan te anna ḵaḻabbongandae
         naḻpu ḵan Apudyus we anusa'tta angwa'ḵ lawweng. 5 Pun ḵasapuḻane tuttuwaon taḵu dida, daḵampun aḵ abus angiligsiyan taḵu'tta dusan Apudyus
         mipagapu ḵan dida yaḵon gapu ta igammu taḵu we sanat da ustu we ḵoon taḵu.6 Ḵad sana gapun ni ambayadan taḵu'tta bugis taḵu te da pangat si gubilnu, anserbida
         ḵan Apudyus si angwaanda'tta ḵewaaḻda. 7 Pun ḵasapuḻane bayadan taḵu da bugis taḵu ya bayadan taḵu da utang taḵu ḵan dida.
         Ḵad ḵasapuḻane patgan taḵu da anna ḵaḻabbonganda'ḵ mapatgan.Sa An-asiayatan Taḵu8 Bayadan taḵu da utang taḵu. Ḵad an-asiayat taḵu. Te sa angayat si asintataguna, tinuttuwana
         da Lintog Apudyus. 9 Te ḵanan da bilin, “Adiḵa maḵadagdagas, adiḵa pumatoy, adiḵa an-aḵaw ya adim ḵamommodon
         da ḵuwan da udum”+ ya da udume bilin sinalimungmung ni ossaane biline ḵanana, “Ayatom da asintatagume
         isun ni an-aayatnu'tte long-agnu.”+10 Te nu ayaton taḵu da asintatagu taḵu, adipun maḵwae ḵoon taḵu lawweng ḵan dida. Pun
         sa angay-ayatan taḵu'tta asintatagu taḵu, sadi bos anuttuwaan taḵu'tte lintog.11 Ḵasapuḻane ḵoon taḵu losan da anna te igammu taḵu we ampatog timpu we mataguwan taḵu
         sinsadi. Ḵad sinsadi ye timpu bumangon taḵu we nasuyop te madam-an mataguwan taḵu'ḵ
         inggana nu sa damu we namatiyan taḵu. 12 Te sa ḵatuttuwaan, naḻaḵpus labi ya madam-an mabigat. Pun ḵaanon taḵu da ḵoḵoḵḵon
         taḵu si giḵbot ta iḵabot taḵu aggom ni padda. 13 Sa antatagu we ḵasapuḻane unudon taḵu, sa ampoḻḵas ḵan ambaḻu we mibagay atte tagu
         we awad si padda. Adi taḵu mabartek, adi taḵu maḵadagdagas ya adi taḵu ḵoon da udume
         ḵaḵaissawan ya ḵababbain ya adi taḵu ansusubog ḵan an-asiapos. 14 Yaḵon sa ḵoon taḵu oḵyan, unudon taḵu ugalin Apu taḵu we Jesu Kristu ya adi taḵu oḵyan
         iyunud da pion da long-ag taḵu.

Sa Adi Taḵu Anellawan Atta Buḻun Taḵu141 Awatonyu tagu we anḵuya pammatina yaḵon adi ḵayu maḵasossongbat ḵan siya mipanggob
         si ḵasomsomḵana. 2 Awad da udume namati ye angan atta baḻangnae maḵan. Yaḵon awad da anḵuya pammatida
         ḵad matipoye abus anidada. 3 Diḵayu we angan atta baḻangnae maḵan, adiyu oḵyan dellawon da angidiyan atta udume
         maḵan. Ḵad diḵayu bose angidiyan atta udume maḵan, adiyu bos dellawon da angan atta
         baḻangnae maḵan te inawat Apudyus dida'ḵ taguna. 4 Te ngaiḵa ḵammane anguwis atta sammilun da udum? Te sa Apuna asi ḵigade angibaga nu
         ustu ḵoona baḵon nu adipun. Ḵad sa ḵoḵoḵḵona aaddi ye napanoḵnoḵane ustu te aḵ Apu
         Jesus maḵwae bumadang ḵan siya.5 Awad da udume ibelangda'ḵ amo napatpatog sin-aḻgaw nu da udume aḻgaw yaḵon ḵanan os
         da udume an-iisu aḻgaw. Pun ḵasapuḻane awad osa mat-op atte somsomoḵna. 6 Sa tagu we patgana osae aḻgaw, ḵoona ḵatti aḵ anayawana ḵan Apudyus. Isun os ni osae
         angan atta baḻangnae maḵan, ḵanona'ḵ anayawana ḵan Apudyus te anggappiyaana ḵan siya.
         Ḵad isun os ni adi angan atta baḻangnae maḵan, ḵoona ḵatti'ḵ anayawana ḵan Apudyus
         te anggappiyaana ḵan siya. 7 Te losan ḵan ditaḵu we namati, daḵampun atte madayawan taḵu singsington taḵu si mataguwan
         taḵu ya taḵon ay matoyan taḵu. 8 Nu matagu taḵu, matagu taḵu ta madayawan Apu Jesus ḵad nu matoy taḵu, matoy taḵu bos
         ta madayawan Apu Jesus. Pun taḵon ay matagu taḵu baḵon nu matoy taḵu, ḵuwan Apu Jesu
         Kristu ditaḵu. 9 Te natoy ya ummuli'ḵ Jesu Kristu ta siya an-Apun da matattagu ya da natoy.10 Nu aḵ Jesu Kristu Apu taḵu losan, naippun ḵaḻabbongan taḵu we anguwis ya anellaw atta
         susunud taḵu ḵan Kristu. Adi taḵu ḵoon ḵatti te nu anungus ni aḻgaw, losan taḵu sumangu
         maḵuwis ḵan Apudyus. 11 Te awad de nigili si Ugud Apudyus we ḵanana,“Gapu ta matattaguwaḵ: Analluḵu da losane tagu ḵan saḵonḵad bigbigondae saḵon Apu.”+12 Pun losan taḵu sumongbat ḵan Apudyus atta losane ḵingwa taḵu.Sa Gapun Ni Maḵabasuḻan Da Buḻun Taḵu13 Ḵad siya gapunae adi taḵu ogon ḵuwison da udume namati yaḵon ḵasapuḻane pasig taḵu
         sosomḵone adi taḵu angwa'ḵ ngaimane gapun ni maḵabasuḻan da susunud taḵu ḵan Kristu.
         14 Gapu si nidog-aḵ ḵan Apu Jesus, aaddi ye ippun maḵan aḵ ḵaissaw si antotollong Apudyus.
         Yaḵon nu ibelang ni osan tagu'ḵ ḵaissaw, ḵaissaw ḵan siya. 15 Nu sa anganan taḵu gapun ni lumawengan ni somsomoḵ ni sunud taḵu ḵan Kristu, daḵampun
         aḵ ayat impaila taḵu ḵan siya. Sa anganan taḵu adi taḵu iyunude dadailona pammatin
         ni sunud taḵu te siya inḵatoy Kristu. 16 Ilanyu ta da ibelangyu'ḵ ambaḻu, daḵampun oḵyan aḵ lawweng ḵaugudanda. 17 Te sa ampangatan Apudyus atta taguna, daḵampun aḵ ampatog ḵanon taḵu ḵan inumon taḵu.
         Yaḵon sa ampatog, ḵoona ditaḵu'ḵ maun-unan, sa allin-awaan taḵu'tta sin-ossaossa ya
         sa laylayad taḵu we maḻpu si Ispiritu Santu. 18 Ḵad nu ḵaḵnat inon taḵu we anserbi ḵan Kristu, mas-om aḵ Apudyus ya mapatgan taḵu
         bos atta asintatagu taḵu. 19 Pun ḵasapuḻane igga taḵu ḵabooḻan taḵu ta allin-awa maḵabuḻbuḻunan taḵu'tta udum ya
         ngaimane amapigsa'tta pammati taḵu. 20 Nabaḻbaḻu nu adi taḵu dadailon ḵewaaḻ Apudyus gapu'tte maḵan. Losane maḵan ampoḻḵas
         yaḵon lawweng nu siya maḵabasuḻan da sunud taḵu gapu'tte anganan taḵu. 21 Nabaḻbaḻu nu adi taḵu ḵanon sida baḵon nu uminum si bayas baḵon nu ḵoon da ngaimane
         siya maḵabasuḻan ni sunud taḵu ḵan Kristu. 22 Ngaimane patiyon ni sin-ossaossa mipanggob si anna, ambaḻu nu abusda ḵan Apudyus aḵ
         angigammu. Pian tagu we adin ni somsomoḵna ḵuwison long-agnae mismu gapu'tte simsimmoḵnae
         ustu ḵoona. 23 Yaḵon sa tagu we anduwaduwa mipanggob atte maḵan, maḵabasuḻ nu ḵanona te sa anganana
         daḵampun aḵ nibatay si ustu we pinatina. Pun nu ḵoon taḵu da ngaimane patiyon taḵu
         we daḵampun aḵ ustu, maḵabasuḻ taḵu.
         
            
               	Isaiah 45:23; Philippians 2:10-11.

Sa Anomsomḵan Taḵu Si Mabadangan Da Udum151 Ditaḵu we ampigsa da pammati taḵu, ḵasapuḻane anusan taḵu da anḵuya da pammatida.
         Daḵampun aḵ abus bumaḻuwan taḵu'ḵ somsomḵon taḵu. 2 Siya oḵyan somsomḵon taḵu mas-oman da sunud taḵu ḵan pumigsaan os da pammatida. 3 Te taḵon ay aḵ Jesu Kristu adinapun mas-oman long-agna yaḵon sa ḵanan ni nigili ye
         Ugud Apudyus, “Da amsew da tagu ḵan siḵa Apudyus, saḵon inamsewda.”+4 Te ngaimane nigili ye Ugud Apudyus si awe, nigilida'ḵ matuttuduwan taḵu. Ta lamog
         taḵu attoman da ampaḵaḻaman ya masoḻgag somsomoḵ taḵu ya annamnama taḵu. 5 Sa iluwaḻuḵ ḵan Apudyus we anoḻgag atta somsomoḵ taḵu, antitimpuyugona oḵyan ditaḵu
         ta unudon taḵu ugalin Jesu Kristu, 6 ta an-os-ossaan taḵu we andaydayaw ḵan Apudyus we Aman Jesu Kristu we Apu taḵu.Sa Nidog-an Da Gentil7 Pun awatonyu da buḻunyu we isun ni nan-aawat Kristu ḵan diḵayu ta madayawan Apudyus.
         8 Te ibagaḵ ḵan diḵayu we nambalin aḵ Kristu aḵ sammilu we anserbi'tta Judyu ta ipailana
         ḵinatuttuwaan Apudyus ta mapanoḵnoḵan da inkarina'tta danaḵḵoḻda. 9 Ḵad idayaw da Gentil gapu'tte ḵadaguna. Te ḵanan ni nigili si Ugud Apudyus,“Pun dayawoḵ siḵa Apudyusya da Gentil andaydayawda ḵan siḵa.Ḵad iḵanḵantani ye angidayaw si ngadannu.”+10 Ḵad awad os osae nigili ye ḵanana,“Diḵayu we Gentil, maḵagangganas ḵayu bosatta pinilin Apudyus aḵ taguna.”+11 Ḵanana bos,“Diḵayu losane Gentil, dayawonyu'ḵ Apu.Dayawon os da losane tagu.”+12 Ḵad awad os inggilin Profeta Isaiah we ḵanana,“Awad de ganaḵ Jesse we asi umali ta angipangat atta Gentil.Siya namnamaonda.”+13 Iluwaḻuḵ ḵan Apudyus we maḻpuwan ni namnama taḵu ta ittona ḵan diḵayu amode layad
         ḵan lin-awan da somsomoḵyu gapu si namatiyanyu ta pumigsa namnamayu mipagapu si ḵabooḻan
         ni Ispiritu Santu.Sa Ḵewaaḻe Intaḻgod Apudyus Ḵan Paul14 Susunudḵu ḵan Kristu, mat-opaḵ si mipanggob ḵan diḵayu te ambabaḻu ḵayu, adu da igammuyu
         ya lamogyu an-asituttudu. 15 Yaḵon natuḻodaḵe nangigili'tta annae banag ta awad angiḵagasmoḵanyu gapu'tte ḵinabaḻu
         we impailan Apudyus ḵan saḵon 16 ta anserbiyaḵ ḵan Jesu Kristu si antuttuduwaḵ atta Gentil. Anserbiyaḵe isun di padi
         atte angiwaḻagawagaḵ si Ambaḻu we Damag we naḻpu ḵan Apudyus ta ambalin da Gentil
         aḵ datune mas-oman Apudyus te intotoḵḵon ni Ispiritu Santu dida'ḵ taguna. 17 Pun gapu ta niyossaanaḵ ḵan Jesu Kristu, maḵwae isḵaḻḵu anserbiyaḵ ḵan Apudyus. 18 Te naippun udum aḵ ugudoḵ yaḵon abus da ḵingwan Kristu mipagapu ḵan saḵon aḵ angawis
         atta Gentil ta tumuttuwada gapu si amatiyanda ḵan Apudyus. Te namatida gapu'tte nantuttuduwaḵ
         ya da ḵingwaḵ, 19 gapu'tta nakaskasdaawe sinyal ya da miraculu ya mipagapu si ḵabooḻan ni Ispiritu Santu.
         Misaḻad ad Jerusalem inggana'd Illyricum iwwaḻagawagḵu Ambaḻu we Damag mipanggob ḵan
         Kristu. 20 Te siya panggobḵu iyyaḵ iwaḻagawag Ambaḻu we Damag atta ḵinailin di ili ye daampun
         andongoḻ si mipanggob ḵan Kristu ta adiyaḵ antaḵad si labaw ni insaad da udume tagu.
         21 Te sa ḵanan ni nigili ye Ugud Apudyus,“Angil-an da adipun paat nandongoḻ mipanggob ḵan siyaḵad maawatanda mipanggob ḵan siya.”+Sa Planun Paul22 Sana gapun ni dam-oḵ nataḵtaḵane umali ḵan diḵayu sinat. 23 Yaḵon sinsana, gapu ta inabusḵu ḵewaaḻḵu'tta annae ili ya pigan tawone pioḵ umali
         ḵan diḵayu, 24 namnamaoḵe ilaḵ diḵayu nu ansadangaḵe umoy ad Spain ta ampabadangaḵ ḵan diḵayu we
         umoy sidi nu maabus sin-aḵitane maḵabuḻbuḻunaḵ ḵan diḵayu. 25 Yaḵon sinsadi, iyyaḵ umuna'd Jerusalem ta iyoyḵu annae badang atta tagun Apudyus sidi.
         26 Te da tagun Apudyus si probinsiya'd Macedonia ya Achaia, sillalaylayaddae nangitod
         aḵ badangda'tta ḵapuse tagun Apudyus ad Jerusalem. 27 Simsimmoḵdae bummadang. Sa ḵatuttuwaan, labbongnae badanganda da ḵapus ad Jerusalem
         ta milaḵ-am da Gentil atta naispirituwane bindisyun da Judyu ḵad labbongna bose anserbi
         da Gentil atta Judyu. 28 Ḵad nu gangputoḵ itton da annae nadagup, iyyaḵ ad Spain ya ansadangaḵ sinat. 29 Igammuḵe nu umaliyaḵ sinat, umaliyaḵe ummamdan bindisyune maḻpu ḵan Kristu.30 Susunudḵu ḵan Kristu, anna ud ḵodawoḵ ḵan diḵayu, gapu ḵan Apu taḵu we Jesu Kristu
         ya gapu si ayate itton ni Ispiritu Santu, losan taḵu pumangoge alluwaḻu para ḵan saḵon
         ta bumadang aḵ Apudyus. 31 Iluwaḻuyu we iligsin Apudyus saḵon atta adipun namati'tte probinsiya'd Judea. Ḵad
         iluwaḻuyu bos ta awatonaḵ atta tagun Apudyus ad Jerusalem we anserbi ḵan dida sidi.
         32 Ḵad iluwaḻuyu ta nu pinion Apudyus allaylayadaḵe umali ḵan diḵayu ya malin-awaan somsomoḵḵu
         we maḵabuḻbuḻun. 33 Oḵyan pos ta iinggaw aḵ Apudyus we naḻpuwan ni lin-awa ḵan diḵayu losan. Amen.

               	2 Samuel 22:50; Psalm 18:49.

Sa Ampakumustaan Paul Atta Udum161 Ipaigammuḵ ḵan diḵayu mipanggob ḵan Phoebe we sunud taḵu ḵan Kristu. Siya anserbi'tta
         namati ye magimugimung ad Cenchreae. 2 Nu dumatong sinat, mangiliyonyu gapu'tte pammatiyu ḵan Apu Jesus te labbongnae ḵatti
         ḵoon da tagun Apudyus. Ḵad ngaimane ḵasapuḻana, badanganyu oḵyan te adu da tagu we
         binadangana taḵon ay saḵon.3 Pakumustaonyu da Priscilla we an-asawa ḵan Aquila, dida buḻunḵu we anserbi ḵan Jesu
         Kristu. 4 Impustada da biyagda para ḵan saḵon ḵad daḵampun aḵ abusaḵ aḵ anggappiya ḵan dida
         yaḵon da losane gimung da namati ye Gentil. 5 Pakumustaonyu bos da namati ye magimugimung si boḻoydae andayaw ḵan Apudyus. Pakumustaonyu'ḵ
         Epaenetus we ay-ayatoḵe siya ḵaunaane namati ḵan Kristu atte probinsiya'd Asia. 6 Ḵad idogayu'ḵ Mary ye pummangoge nanḵewaaḻ para ḵan diḵayu. 7 Isuna bos ḵan da Andronicus ḵan Junia we dogaḵe Judyu we nabaḻud si awe. Iniiggammun
         da apostol dida ya ummunada namati ḵan Kristu nu saḵon. 8 Pakumustaonyu'ḵ Ampliatus we ay-ayatoḵ gapu ḵan Apu. 9 Isuna bos ḵan Urbanus we buḻunḵu we nanserbi ḵan Kristu. Ḵad aḵ Stachys we ay-ayatoḵ.
         10 Idogayu'ḵ Apelles we napanoḵnoḵane tuttuwa pammatina ḵan Kristu. Idogayu da ḵabaḻyan
         Aristobulus. 11 Pakumustaonyu'ḵ Herodion we dogaḵe Judyu ya da namati ḵan Apu we ḵabaḻyan Narcissus.
         12 Pakumustaonyu da Tryphaena ḵan Tryphosa we anserbi ḵan Apu Jesus, isuna bos ḵan Persis
         we ay-ayatoḵe pummangog nanserbi ḵan Apu. 13 Pakumustaonyu'ḵ Rufus we iniiggammudae nanserbiyana'ḵ Apu, isun inanae imbelangḵu
         bos aḵ inaḵ. 14 Ḵad idogayu pakumustaon da Asyncritus, Phlegon, Hermes, Patrobas, Hermas ya da susunud
         taḵu ḵan Kristu we awad ḵan dida. 15 Pakumustaonyu bos da Philologus, Julia, Nereus ya sa sunudnae bubai ya aḵ Olympas
         ya da losane tagun Apudyus we awad ḵan dida. 16 An-asipakumusta ḵayu ta angipaila si an-asiayatanyu. Da losane gimung da namati ḵan
         Kristu pakumustaonda bos diḵayu.Sa Anungus Ni Tuttudun Paul17 Susunudḵu ḵan Kristu, ḵodawoḵe ummanyu'tta tagu we anadail si nan-os-ossaananyu ya
         angulu'tta pammatiyu. Te sullagiyonda ḵatuttuwaane nituttudu ḵan diḵayu si awe ḵad
         maḵḵon ituttududa. Ḵasapuḻane umadayu ḵayu ḵan dida. 18 Te da ḵassadi ye tagu, daḵampun ḵan Apu taḵu we Kristu anserbiyanda yaḵon da long-agda
         ya da pipionda. Ḵad mipagapu'tte allin-awae an-uugudda ya ḵinasiḵapda, allelawonda
         da tagu we ippun ḵon igammuda. 19 Allaylayadaḵ gapu ḵan diḵayu te nan-asidongoḻ atta ḵinailin di ili tummuttuwaanyu
         gapu si namatiyanyu. Ḵad pioḵ ose lumaing ḵayu mipanggob si ambaḻu yaḵon ippun oḵyan
         igammuyu si mipanggob atta lawweng. 20 Adipun manunnuwan ya aḵ Apudyus we maḻpuwan ni lin-awa oḻgona'ḵ Satan we isun di gusgusdan
         taḵu. Awad oḵyan ḵan diḵayu ḵinabaḻu we maḻpu ḵan Apu Jesu Kristu.21 Aḵ Timothy ye buḻunḵu we nanḵewaaḻ, pakumustaona diḵayu, isuna bos atta dogaḵe Judyu
         we da Lucius ḵan Jason ya aḵ Sosipater.22 Saḵon aḵ Tertius we nangigili si annae suḻat, pakumustaoḵ diḵayu we amati ḵan Apu
         Jesus.23 Aḵ Gaius we niḵamboḻoyaḵ, pakumustaona diḵayu. Sa boḻoyna dam-on da namati ye magimugimung
         andaydayawan. Ḵad aḵ Erastus we treasurer ni annae siyudad ya aḵ Quartus we sunud
         taḵu pakumustaonda diḵayu.24 Oḵyan ta ḵadaguwan Jesu Kristu we Apu taḵu diḵayu losan. Amen.+Sa Madayawan Oḵyan Apudyus25 Madayaw oḵyan aḵ Apudyus! Te anna ḵabooḻanae amapigsa'tta pammatiyu we nibatay si
         Ambaḻu we Damag mipanggob ḵan Jesu Kristu we iwaḻagawagḵu. Sa annae Ambaḻu we Damag
         nitataḻu we adipun nipaigammu si awe. 26 Yaḵon sinsana, annae nipaigammu ya mipagapu'tta inggilin da profetan Apudyus nipaigammu'tta
         losane tagu we mibatay atte bilin Apudyus aḵ inggana ta tumuttuwada gapu si amatiyanda
         ḵan siya.27 Madaydayaw aḵ Apudyus aḵ ingganae abus aḵ tuttuwae ḵalaingan mipagapu ḵan Jesu Kristu!
         Amen.
         
            
               	16:24 Sa annae verse ippun si ḵaaduwane manuscript atte Greek.

Sa Laplapun Ni Suḻat11 Susunudḵu ḵan Kristu, saḵon aḵ Paul we napili'ḵ apostol Jesu Kristu we nibatay si
         pinion Apudyus ya sa buḻunḵu sina aḵ Sosthenes we sunud taḵu ḵan Kristu. 2 Ḵad annaya suḻatni ḵan diḵayu'tta magimugimunge namati ḵan Apudyus ad Corinth.+ Diḵayu da pinilina ya intotoḵḵonna'ḵ taguna gapu'tte niyossaananyu ḵan Jesu Kristu
         we nidoga da losane tagu'tta ḵinailin di ili ye anḵodaw aḵ ḵadagu ḵan Apuda ya Apu
         taḵu bos. 3 Awad oḵyan ḵan diḵayu ḵinabaḻu ḵan lin-awae maḻpu ḵan Apudyus we Ama taḵu ya aḵ Jesu
         Kristu we Apu taḵu.Sa Ḵinabaḻun Apudyus Ḵan Dida4 Patilayunaḵ anggappiya ḵan Apudyus gapu'tte ḵinabaḻunae impailana ḵan diḵayu mipagapu
         si niyossaananyu ḵan Jesu Kristu. 5 Te sa niyossaananyu ḵan Jesu Kristu, naatod ḵan diḵayu da ampapatoge bindisyune midoga
         ḵabooḻanyu we an-ugud ya da losane igammuyu. 6 Te napanoḵnoḵan atte pammatiyu intuttuduni ḵan diḵayu si mipanggob ḵan Kristu, 7 ta ippun angkuranganyu'tta ngaimane naispirituwane ḵabooḻan si anguuwwayanyu'tte mipauliyan
         Apu taḵu we Jesu Kristu. 8 Papigsaona da pammatiyu inggana si anungus ni aḻgaw ta ippun mapabasuḻanyu'tte timpu
         we mipauliyan Apu taḵu we Jesu Kristu. 9 Mataḻgodan aḵ Apudyus we namili ḵan diḵayu'ḵ maḵabuḻbuḻun atte Abengna we aḵ Jesu
         Kristu we Apu taḵu.Sa Nagoggogwaan Da Namati Ad Corinth10 Susunudḵu ḵan Kristu, gapu'tte ngadan Apu taḵu we Jesu Kristu, an-uunud oḵyan da losane
         ugudonyu ya adi ḵayu magoggogwa yaḵon an-os-ossaanonyu somsomoḵyu ya sa panggobyu.
         11 Sadi imbilinḵu ḵan diḵayu we susunudḵu ḵan Kristu te dingngoḻḵu'tta tagun Chloe ye
         dam-on ḵayu ansusubog. 12 Sa pioḵ ugudon, nansabasabali ibagayu te ḵanan da udum, “Aḵ Paul unudonni,” ḵad ḵanan
         da udum, “Aḵ Apollos unudonni,” ya ḵanan os da udum, “Aḵ Peter unudonni.” Ḵad ḵanan
         da udum, “yaḵon diḵani ḵad, aḵ Kristu unudonni.” 13 Nagoggogwa ḵamman aḵ Kristu? Aḵ Paul ḵamman natoy atte kros para ḵan diḵayu? Baḵon
         nu nabonyagan ḵayu ḵamman atte ngadan Paul? 14 Anggappiyaaḵ ḵan Apudyus ta naippun binonyagaḵ ḵan diḵayu malaksid da Crispus ḵan
         Gaius. 15 Ta ippun oḵyan angibaga ḵanane binonyagaḵ dida'tte ngadanḵu. 16 On, binonyagaḵ da Stephanas we simbaḻyan yaḵon naippun igammuḵ aḵ udum aḵ binonyagaḵ.
         17 Te daḵampun aḵ imbuun Jesu Kristu saḵon aḵ umoy ambonyag yaḵon ta iwaḻagawagḵu Ambaḻu
         we Damag. Ḵad adiḵpun inusar nainlubungane ḵinalaing nu an-ugudaḵ ta adi maḵaan ḵabooḻan
         ni natoyan Kristu atte kros.Sa Ḵabooḻan Apudyus Ya Sa Ḵinalaingna18 Te sa damag mipanggob si natoyan Kristu atte kros, dinodong-og atta tagu we naḵoddongan
         aḵ madusa. Yaḵon ḵan ditaḵu we taguwon Apudyus, siya ḵabooḻan Apudyus we anagu ḵan
         ditaḵu. 19 Te awad os nigili ye Ugud Apudyus we ḵanana,“Dadailoḵ ḵinalaing da nalaing ḵan naadaḻane taguḵad ipailaḵe ippun anun ni ḵinalaingda.”+20 Nu ḵatti maḵwa, ngai anun ni ḵinalaing nu? Ḵad ngai anun da mimistulun ni lintog+ nu? Ḵad ngai anun da nalalainge maḵasossongbat si sanae timpu nu? Daḵampun ḵamman
         aḵ dinodong-og ḵan Apudyus ḵinalaing da tagu we adipun amati? 21 Gapu si ḵinalaing Apudyus, adimpun ni tagu we adipun amati lamog igammuwon aḵ Apudyus
         mipagapu'tte laingnae mismu. Te sa pinion Apudyus taguwona da tagu we amati si ugudnae
         ngannonda dinodong-og, sadi Ambaḻu we Damag we iwwaḻagawagni ḵan diḵayu. 22 Te da Judyu, ḵasapuḻan da awad mipaila'ḵ nakaskasdaaw aḵ amatiyanda. Ḵad da Gentil,
         siya singtonda ḵinalaing. 23 Yaḵon siya iwwaḻagawagni mipanggob atte natoyan Kristu atte kros ḵad siya nisubuḵan
         da Judyu ya dinodong-og atta Gentil. 24 Yaḵon ḵan ditaḵu we pinilin Apudyus, Judyu man baḵon nu Gentil, igammu taḵu we aḵ
         Kristu siya ḵabooḻan Apudyus ḵan ḵinalaingna. 25 Te sa ḵanandae dinodong-og Apudyus nangatu'ḵ adayu nu sa ḵinalaing da tagu ḵad sa
         ḵanandae ḵinaḵuyan Apudyus naḵosḵosdoḻ aḵ adayu nu sa ḵosdoḻda.26 Susunudḵu ḵan Kristu, somsomḵonyu ḵad ḵinatataguyu'tte namiliyan Apudyus ḵan ditaḵu
         we namati te dungmu ḵan ditaḵu da nalaing, maḵabooḻ, da nangatu saadda sigun si nainlubungane
         ḵasasaad. 27 Yaḵon pinilin Apudyus da ḵanan da tagu we nadong-og ta pabainanda da ḵanandae nalaing
         ḵad pinilina da anḵuya ta pabainanda da ḵanandae anḵosdoḻ. 28 Pinilin Apudyus da ibelang da tagu we nababa ya maam-amsew si annae lubung taḵon ay
         da banage ippun anuna ta dadailona da banage patpatgon da tagu. 29 Ḵingwan Apudyus ḵatti ta naippun tagu'ḵ ansoḵaḻ atte sinagungna. 30 Yaḵon aḵ Apudyus naḻpuwan ni biyag taḵu mipagapu'tte niyossaanan taḵu ḵan Jesu Kristu
         we naḻpuwan ni ḵinalaing. Ḵad gapu ḵan siya, naun-unan taḵu ya mitotoḵḵon taḵu'ḵ taguna
         ta bumaḻu ugali taḵu ya masubut taḵu'tta dusan da basuḻ taḵu. 31 Pun unudon taḵu nigili ye Ugud Apudyus we ḵanana, “Ngaimane ansoḵaḻ, siya oḵyan isḵaḻna
         da ḵingwan Apu.”+
            
               	Maḵwae basaonyu mipanggob si nambisitaan Paul ad Corinth atte Acts 18:1-17.

               	Isaiah 29:14.

               	Da mimistulun da lintog, nibelangda bos atta amo mapatgane tagu'tta susunuddae iyIsrael
                     te iniiggammuda lintog Moses. Naadaḻanda, ḵad dida angituttudu'tte Ugud Apudyus ya
                     da aduadu we ugalin da danaḵḵoḻda mipanggob atta imbilin Apudyus we ḵoonda ḵan adida
                     ḵoon.

               	Jeremiah 9:24; 2 Corinthians 10:17.

Sa Mipanggob Atte Natoyan Kristu21 Susunudḵu ḵan Kristu, sa ummaliyaḵ ḵan diḵayu sinate nangiwaḻagawag atte impaigammun
         Apudyus, adiḵpun inusar naadaḻome ugud ya ḵinalaing di tagu. 2 Te simsimmoḵḵu we sa inninggawaḵ ḵan diḵayu, naippun udum aḵ intuttuduḵ yaḵon abus
         mipanggob ḵan Jesu Kristu ya sa nipattoḻana'tte kros. 3 Sa inninggawaḵ ḵan diḵayu, anḵuya long-agḵu ya amilpilpilaḵ atte ḵimutḵu. 4 Ḵad sa nantuttuduwaḵ ḵan nangiwaḻagawagaḵ ḵan diḵayu, adiḵpun inusar maḵaawise ugud
         ta mipaila ḵinalaing di tagu yaḵon mipaila ḵabooḻan ni Ispiritu Santu. 5 Ta sa pammatiyu adipun mibatay atte ḵinalaing di tagu yaḵon sa ḵabooḻan Apudyus.Sa Ḵinalainge Naḻpu Ḵan Apudyus6 Yaḵon awad de ḵinalainge ituttuduni'tta naangsan si pammati, daḵampun aḵ naḻpu'tte
         ḵinalaing da tagu si sanae timpu ya ḵinalaing da pangat si sanae timpu we amungtu
         ḵabooḻanda. 7 Te sa nilimode ḵinalaing Apudyus we ibagabagani, siya simsimmoḵna si daan ni lubung
         maḵwaan ta midoga taḵu si ḵabaḻuwane antatagu ḵan Apudyus ad langit. 8 Naippun naḵaawat atta pangat si sanae timpu. Te nu naawatanda oḵyan, adidapun impaipattoḻ
         ḵangatuwane Apu atte kros. 9 Yaḵon sa ḵanan ni nigili ye Ugud Apudyus,“Sa adimpun da tagu innila ya adidapun dingngoḻbaḵon nu adidapun simsimmoḵ,sadi insaganan Apudyuspara'tta angayat ḵan siya.”+10 Sana impaigammun Apudyus ḵan ditaḵu mipagapu'tte Ispirituna. Te sa Ispiritu Santu
         igammuna da losane banag taḵon ay da naadaḻome somsomoḵ Apudyus. 11 Te naippun angigammu'tte awad si somsomoḵ ni tagu nu adi siyae mismu. Isuna ḵan Apudyus,
         naippun angigammu'tte somsomoḵna nu adi abus Ispirituna. 12 Sinsadi ditaḵu we namati, daḵampun aḵ sa ispiritun da tagu we adipun namati inawat
         taḵu yaḵon sa Ispiritu we naḻpu ḵan Apudyus ta maawatan taḵu mipanggob atta losane
         innatod Apudyus ḵan ditaḵu gapu si ḵinabaḻuna. 13 Pun sa angituttuduwanni daḵampun aḵ somsomoḵ baḵon nu ḵinalaing di tagu naḻpuwana
         yaḵon sa intuttudun ni Ispiritu Santu ḵan diḵani.+ Ḵad ipaḵaawatni da naispirituwane ḵatuttuwaan atta tagunae inggawan ni Ispirituna.
         14 Yaḵon sa tagu we naippun Ispiritu Santu ḵan siya, adinapun awaton da ngaimane atode
         maḻpu'tte Ispiritu Santu te dinodong-og ḵan siya. Ḵad adinapun maawatan dida te abus
         da tagu we iinggawan ni Ispiritu Santu aḵ maḵaawat. 15 Ḵad ngaimane iinggawan ni Ispiritu Santu, lamogna maawatan da ḵinapatog da losan.
         Yaḵon da udume tagu adidapun maawatan. 16 Te sa ḵanan ni nigili ye Ugud Apudyus,“Awad ḵamman angigammu si ḵasomsomḵan Aputa bagbagaana?”+Yaḵon anna somsomoḵ Kristu ḵan ditaḵu.
         
            
               	Isaiah 64:4.

               	Sa pion ni udume saḻupati ḵanan atte Greek, sa ituttuduni, adinipun usaron ugude mibatay
                     atte ḵinalaing di tagu nu adi sa ugude intuttudun ni Ispiritu Santu ḵan diḵani. Ipaḵaawatni
                     mipanggob ḵan Apudyus atta tagu we igaw ni Ispiritu Santu. 

               	Isaiah 40:13 Maila bos atte Romans 11:34.

Sa Nainlubungane Somsomoḵ31 Yaḵon susunudḵu ḵan Kristu, adiyaḵpun antuttudu ḵan diḵayu we isun da naangsan pammatidae
         iturayan ni Ispiritu Santu yaḵon antuttuduwaḵ atta tagu'tte lubunge isun da utting
         atte pammati ḵan Kristu. 2 Pun intuttuduḵ ḵan diḵayu mipani'tte gatase mipainum si utting te adiḵayupun maḵaawat
         si naadaḻome mituttudu we mipani'tte anḵosdoḻe maḵan. Ḵad taḵon ay sinsana, sissiyae
         adiḵayupun maḵaawat 3 te somsomoḵ da tagu si annae lubung da somsomoḵyu. Nu sissiyae awad de apos ya susubog
         ḵan diḵayu, daḵampun ḵamman aḵ siya angipailae unudonyu da pipion da long-agyu ya
         da ugalin da tagu si annae lubung? 4 Te nu awad angibaga ḵanane, “Aḵ Paul unudoḵ” ḵad ḵanan os ni osa, “Aḵ Apollos unudoḵ,”
         daḵampun ḵamman si ugalin da tagu we adipun namati unudonyu?Da Sammilun Apudyus5 Ngai ḵad ain aḵ Apollos? Ngai'ḵ Paul? Sammilu ḵani ḵan Apudyus ḵad mipagapu ḵan diḵani
         namati ḵayu. Awad osa ḵan diḵani ḵoona nipabiyang ḵan siyae innatod Apu ḵan diḵani.
         6 Sa mipaniyana, isun di saḵon nangimuḻa si buḵoḻ ya aḵ Apollos nansilug yaḵon aḵ Apudyus
         namadaḵoḻ. 7 Pun sa nangimuḻa ḵan nansilug, naippun patogda. Siya ampatog aḵ Apudyus we amadaḵoḻ
         si muḻa. 8 Naippun nantoḵonan ni angimuḻa ya sa ansilug te an-isu panggobda. Ḵad sa umali ye
         aḻgaw, gungunaan Apudyus dida sigun atta ḵingwada. 9 Te diḵani ḵan Apollos an-asibadang ḵani ye angwa'tta paḵwan Apudyus. Ḵad diḵayu isun
         di payawe ḵewaaḻonni. Ipaniḵ os diḵayu si boḻoye taḵadon Apudyus.10 Gapu si ḵinabaḻun Apudyus we impailana ḵan saḵon, isuḵ nalainge antaḵad aḵ boḻoy,
         ummaḵ ginagaaman nangisaadaḵ ḵad da udume tagu asi amagatup si sadi ye insaḻadḵu.
         Yaḵon awad osa ḵasapuḻane laḻamana inonae antaḵad. 11 Te ippun udum aḵ nisaad nu adi abus aḵ Jesu Kristu. 12 Awad da udume usaronda buḻawan, palata baḵon nu da ampapatoge batu. Yaḵon awad da
         udume siya usaronda ḵayu, potaw baḵon nu dagami. 13 Ḵad sa aḻgawe anguwisan Apu atta losane tagu, mipaila ustu we ḵinapatog da ḵingwan
         ni sin-ossaossa te mapadas si apuy. 14 Ḵad nu adipun masgob da ḵingwan ni osa'tta nantaḵad, magungunaan. 15 Yaḵon nu masgob da ḵingwan ni tagu, ippun awatona'ḵ gunguna taḵon ay nu matagu we
         mismu isuna tagu we lamogna iligsi long-agna'tte masgobe boḻoy.16 Adiyupun ḵamman igammu we diḵayu templo we boḻoy Apudyus gapu'tte Ispiritunae iinggaw
         ḵan diḵayu? 17 Pun ngaimane tagu we anadail atte templo, dadailon os Apudyus. Te sa sadi ye templo
         ḵuwan Apudyus ḵad diḵayu we mismu templo.18 Ilanyu ta adiyu allelawon da long-agyu. Nu awad ḵananae nalaing si sanae timpu we
         nibatay atte ḵinalaing da adipun amati, ambalin oḵyan aḵ dong-og ta ambalin aḵ tuttuwae
         nalaing. 19 Te sa nainlubungane ḵinalaing, dinodong-og ḵan Apudyus. Te awad de nigili ye Ugud
         Apudyus we ḵanana, “Sa usaron Apudyus aḵ angngogana'tta aginlalainge tagu, sa mismu
         we ḵinasiḵapda.”+20 Ḵad nigili bose ḵanana, “Igammun Apu we naippun patog ni somsomoḵ da nalalainge tagu.”+21 Pun ippun oḵyan osa'ḵ isḵaḻna ḵaḻabbongan di tagu te ḵuwayu da losane awad ḵan diḵayu.
         22 Imbuunna saḵon ya da Apollos ḵan Peter we anserbi ḵan diḵayu. Ḵad innatodna ḵan diḵayu
         da losane awad si annae lubung, da mabiyaganyu, matoyanyu, taḵon ay sinsadi ya sa
         umali ye aḻgaw ḵuwayu dida. 23 Diḵayu ḵad, ḵuwan Kristu diḵayu ya aḵ Kristu ḵad, ḵuwan Apudyus.
         
            
               	Job 5:13.

               	Psalm 94:11.

Sa Ḵewaaḻ Da Apostol41 Ibelangyu oḵyan diḵani'ḵ sammilun Kristu we nangitaḻgodan Apudyus si biyange angituttudu
         si ḵatuttuwaane adipun nipaigammu si awe. 2 Dallu gay sammilu, ḵasapuḻane mataḻgodan atta losane intaḻgod ni apuna ḵan siya. 3 Adiḵpun ambiyangan anguwisanyu ḵan saḵon baḵon nu sa maḵuwisaḵ atta ngaimane korti.
         Ḵad taḵon ay saḵon, adiḵpun ḵuwison long-agḵu. 4 Ampoḻḵas somsomoḵḵu yaḵon daḵampun aḵ piona ugudone ippun pulus basuḻḵu. Te aḵ Apudyus
         abus aḵ angigammu ḵad siya abus aḵ anguwis ḵan saḵon. 5 Pun adiyu ḵuwison da asintataguyu'tte daampun timpuna. Uwayonyu ustu we timpu we dumaḵngan
         Apu ta siya anḵuwis. Te siya angitoḵwaḻ atta losane mitataḻu ya siya bos angipaigammu
         si panggob da pusuda.+ Sanat timpu we asin Apudyus padayawan tagu sigun atta ambaḻu we ḵingwana.6 Susunud ḵan Kristu, inusarḵu diḵani ḵan Apollos aḵ ampaniyan para'tte bumaḻuwanyu
         ta adaḻonyu ḵan diḵani pion ni nigili ugudone ḵanana, “Adiyu dog-an da nigili.” Ta
         naippun oḵyan osa ḵan diḵayu'ḵ itaḻayagna osae tagu ya ipababana osa. 7 Te ngai ḵad ain nangwa si nitoḵonanyu'tta udum? Daḵampun ḵamman ḵan Apudyus nangitod
         atta losane awad ḵan diḵayu? Ḵad ngaipa ḵayu ansoḵaḻe isun di diḵayu nangwa?8 Atoḵayu paye iCorinth! Ḵananyu ḵammane wadawad da ḵasapuḻanyu? Bummaḵnang ḵayu tuwa!
         Ḵad taḵon ay nu naidḵanipun, nambalin ḵayu'ḵ ari! Ambaḻu oḵyan nu tuttuwae nambalin
         ḵayu'ḵ ari ta midoga ḵani si ampangatanyu! 9 Te sa somsomoḵḵu, nambalinon diḵani ḵan Apudyus aḵ apostol we ḵababaan atta losane
         isun da naḵoddongan aḵ matoy si sinagung da ḵaaduwane tagu. Te impailana diḵani'tta
         tagu si annae lubung ta buyaon da tagu ya da anghel. 10 Diḵani ḵad, gapu'tte nanserbiyanni ḵan Kristu, ḵanandae dong-og ḵani. Yaḵon ḵan diḵayu,
         ḵananyu we nalaing ḵayu gapu'tte niyossaananyu ḵan Kristu. Diḵani ḵad, anḵuya ḵani
         yaḵon diḵayu ḵad, anḵosdoḻ ḵayu. Am-amsewon os da tagu diḵani ya mapatgan ḵayu ḵan
         dida. 11 Inggana sinsadi, nauḻat ḵan nauwaw ḵani, kurang da silupni ya ampaḵaḻam ḵani ya ippun
         ustu'ḵ boḻoyni. 12 Pumangopangog ḵani bose angilabbu'tta masapuḻni. Nu awad an-aḻawag ḵan diḵani, iluwaḻuwanni
         ta mabindisyunanda, ḵad nu ampaḵaḻamonda diḵani, attomanni. 13 Nu antultulli da tagu mipanggob ḵan diḵani, allin-awa isongbatni. Yaḵon inggana sinsadi,
         ibelang da tagu si annae lubung diḵani'ḵ ḵaissawe miballu we naippun anuna'tta somsomoḵ
         da tagu.14 Daḵampun aḵ siya anuḻataḵ pabainaḵ diḵayu yaḵon bagbagaaḵ diḵayu we isun di inaabbengḵu
         we ay-ayatoḵ. 15 Te taḵon ay nu adipun mabelang da angayyuwan ḵan diḵayu ḵan Kristu, ossaan amayu.
         Te saḵon nambalin aḵ amayu gapu si niyossaananyu ḵan Jesu Kristu mipagapu si Ambaḻu
         we Damag. 16 Pun ḵodawoḵ ḵan diḵayu ta unudonyu oḵyan saḵon. 17 Sadi gapunae imbuunku'ḵ Timothy sinat, we ibelangku'ḵ abengḵu we ay-ayatoḵ ḵan mataḻgodane
         abeng ḵan Apu taḵu. Umali ta ipaspasmoḵna ḵan diḵayu inoḵe nangunud atte ugalin Kristu
         we intuttuduḵ atta losane namati ye magimugimung atta ḵinailin di ili.18 Awad ḵanu da udume ampasindayaw ḵan diḵayu te ḵanandapun nu adiyaḵpun umali ḵan diḵayu.
         19 Nu iyunud oḵyan Apudyus, masapaaḵe umali sinat. Ḵad sadi angil-aḵ atta sanate ansoḵaḻ,
         nu awad ḵabooḻanda baḵon nu abus sungadda'ḵ an-uguugud. 20 Te sa amanoḵnoḵ si ampangatan Apudyus ḵan ditaḵu, daḵampun atte iyyuugud taḵu yaḵon
         sa ḵabooḻan Apudyus atta biyag taḵu. 21 Ngai pionyu? Umaliyaḵ ta saplitaḵ diḵayu baḵon nu umaliyaḵ ta iyyaḵ ipaila ayatḵu
         ḵan anusḵu?
         
            
               	Ilanyu bos atte Romans 2:16.

Sa Basuḻ Atte Gimung51 Awad de dingngoḻḵu we awad ḵanu osa ḵan diḵayu we nangwa'tte ḵababbaine taḵon ay da
         pagano adidapun patut ḵoon ḵaḵnat. Te dinagdagasana pigwae asawan amana. 2 Ḵad sissiyae ansoḵaḻ ḵayu! Siya oḵyan ḵoonyu idomdomyu ḵababbaine naḵwa ta paḻyawonyu
         ḵaḵnate tagu'tte gimungyu. 3-4 Te taḵon ay nu ippunaḵ sinat, awad de ispirituḵ ḵad isun di awadaḵ sinat, ḵinoddongaḵ
         sanate tagu we nangwa si ḵaḵnate lawweng. Nu magimung ḵayu, anna bos ispirituḵ ḵan
         diḵayu, ḵad sa ḵabooḻan Apu taḵu we Jesus awad os ḵan diḵayu. 5 Ipuḻangyu sanate laḻaḵi ḵan Satan+ ta dadailona long-agna, ta matagu ispirituna'tte aḻgawe angulinan Apu.6 Daḵampun aḵ ambaḻu ansoḵaḻ ḵayu. Adiyupun ḵamman igammu we sa poose yeast pabotaḻona
         losan niḵamsanae arina? 7 Ḵasapuḻane ḵaanonyu ugaliyu we mipani'tte yeast ta sa ugaliyu ambalin aḵ ampoḻḵas
         ḵasasaadyu si antotollong Apudyus. Ḵasapuḻane ḵoonyu ḵatti ta mipani ḵayu si ḵaḵ-utu
         we tinapaye ippun ḵamosna'ḵ yeast we mitoḵom nu ansida da Judyu atte karnero si Gayagayae
         ngannonda Nallausan.+ Te aḵ Kristu mipani'tte sadi ye karnero te natoy ta puḵayana ditaḵu'tta basuḻ. 8 Pun sa maḵagayagayaan taḵu, adi taḵu ḵanon tinapaye naḵamsan atte yeast. Sa pioḵ ḵanan
         ḵan ditaḵu we namati, adi taḵu unudon ugali yaḵon sa ambaḻu ḵan ḵatuttuwaane naippun
         lawweng aḵ niḵamos.9 Sa osae suḻatḵu ḵan diḵayu,+ imbagaḵe adi ḵayu maḵabuḻbuḻun atta tagu we adaḻugonda da daḵampun aḵ asawada. 10 Yaḵon sa ibagaḵ daḵampun atta tagu we adipun namati ye maḵadagdagas, ḵamommod ya da
         aḵḵawan baḵon nu andayaw atta sinan-apudyus. Te nu adi ḵayu maḵabuḻbuḻun ḵan dida,
         ḵasapuḻane tenanyu annae lubung. 11 Sa pioḵ ḵanan ḵan diḵayu, adi ḵayu maḵabuḻbuḻun atta ibelangda da long-agdae sunud
         taḵu ḵan Kristu yaḵon dida da angadaḻug atta daḵampun aḵ asawada, ḵamommodda, andaydayawda'tta
         sinan-apudyus, an-ugudda'ḵ lawweng atta udume tagu, da bartekero ya da tulisan. Ḵad
         taḵon ay ḵaḵan, adi ḵayu miyubung ḵan dida.12-13 Naippun biyang taḵu we anguwis atta daḵampun aḵ amati te aḵ Apudyus asi anguwis ya
         anusa ḵan dida. Yaḵon ditaḵu we namati, awad de ḵaḻabbongan taḵu we anguwis atta buḻun
         taḵu si gimung. Te sa ḵanan ni nigili'tte Ugud Apudyus, “Ḵasapuḻane paḻyawonyu angwa'ḵ
         lawweng atte gimungyu.”+
            
               	Sa pion ni mipuḻang ḵan Satan ḵanan, ḵaanonta'tte gimung. Ilanyu bos si 1 Timothy
                     1:19-20 mipanggob ḵan Hymenaeus ya Alexander we nipuḻang os ḵan Satan. 

               	Sa Gayagayae Nallausane gangganason da Judyu, sana angiḵagasmoḵanda si nangiligsiyan
                     Apudyus atta danaḵḵoḻdae nammusassu'd Egypt atte timpun Moses. Nanggaḵay ḵad anghel
                     we ummoy nangongat atta losane panguḻu we abenge laḻaḵi'd Egypt, nilausana da boḻoy
                     da Judyu we naḵuan da lewanganda si daḻan ni ubbu we karnero Exodus 12. Sa daanda
                     angisaḻdan atte gayagaya, imballuda da losane yeast atta boḻoy.

               	Awad de insuḻat Paul atta gimung ad Corinth we ummunae naḵwa, yaḵon adipun nibelang
                     aḵ ummunae suḻat ḵan dida te ippun igammu taḵu nu ngai insuḻatna.

               	Deuteronomy 17:7.

Sa Angidaḻumanda Atta Dogadae Namati61 Nu awad gapun ni angidaḻuman ni osan sunud ḵan Kristu atte doganae namati, adiḵayu
         umoy andaḻum atte ḵuwise daḵampun aḵ namati. Yaḵon inḵayu oḵyan pailintog atta tagun
         Apudyus. 2 Adiyupun ḵamman igammu we da tagun Apudyus anguwis atta tagu si annae lubung?+ Ḵad nu diḵayu anguwis atta tagu si annae lubung, adiyupun ḵamman os lamog ilintog
         da sin-aḵḵit ay lawae banag? 3 Adiyupun ḵamman igammu we ditaḵu anguwis atta anghel? Ḵad maguḻaman os adi maḵwae
         ilintogyu da ngaimane banag si annae mataguwanyu? 4 Pun nu awad ḵasusyu, ngaipayu iyoy atta ḵuwise daḵampun aḵ namati ya ippun ḵaḻabbonganda'tta
         namati ye magimugimung?+5 Ampabain ḵayu! Ippun ḵamman osa'ḵ naangsan atte gimungyu'ḵ ḵallabbonge angilintog
         si ḵasusyu we susunud ḵan Kristu? 6 Yaḵon ngaipayu umoy idaḻum atta daḵampun aḵ namati sunudyu ḵan Kristu ta dida angilintog
         ḵan diḵayu?7 Nu andidinnaḻum ḵayu, naabuse illog ni lawweng diḵayu. Te nu ḵatti unnoyna pos ay
         ampaḵaḻamon diḵayu ya kulukon diḵayu nu sa an-asidaḻum ḵayu. 8 Yaḵon diḵayu pos pagay an-asilaweng ya an-asikuluk taḵon ay da susunudyu ḵan Kristu.9 Adiyupun ḵamman igammu we da angwa'ḵ lawweng adidapun gangganason da laḵsunda si midog-anda
         si ampangatan Apudyus? Adiyu allelawon da long-agyu te da angadaḻug atta daḵampun
         aḵ asawada, da andayaw atta sinan-apudyus, da laḻaḵi ye angadaḻug atta asillaḻaḵida
         ya da bubai ye angadaḻug atta asimbubaida, da maḵadagdagas ya da laḻaḵi ye mabayadan,
         10 da aḵḵawan, da ḵamommod, da bartekero, da an-ugud aḵ lawweng atta asintataguda, da
         tulisan, adidapun gangganason da laḵsunda si midog-anda si ampangatan Apudyus. 11 Sa awe, ḵaḵnat ḵoḵoḵḵon da udum ḵan diḵayu. Yaḵon sinsana pummoḻḵas ḵayu'tta losane
         basuḻyu ya intotoḵḵon Apudyus diḵayu'ḵ taguna ya siya angwa si maun-unanyu mipagapu'tte
         ḵabooḻan Apu Jesu Kristu ya sa Ispiritun ni Apudyus taḵu.Sa Angusaranyu Atte Long-agyu Si Madayawan Apudyus12 Awad da udum ḵan diḵayu we nangibaga ḵanane ḵaḻabbonganni ye angwa'tta losane banag.
         Yaḵon daḵampun aḵ bumaḻuwan taḵu da losane banage ḵoon taḵu. Siya ḵanaḵe maḵwa ḵooḵ
         da losane banag yaḵon adiḵpun iyunude ammusassuwonaḵ atta sanae banag. 13 Ḵanan os da udum, “Da maḵan, naḵwada ta anserbi si buwang, ḵad sa buwang naḵwa ta
         anserbi si maḵan.” Yaḵon dadailon Apudyus didae duwa si umali ye aḻgaw. Yaḵon sa long-ag
         taḵu daḵampun aḵ naḵwa ta adaḻugon taḵu daḵampun aḵ asawa taḵu. Te sa long-ag taḵu
         naḵwa'ḵ anserbi ḵan Apu ḵad siya angayyuwan atta long-ag taḵu. 14 Awad os ḵausaran ni long-ag taḵu si umali ye aḻgaw te aḵ Apudyus taguwona ditaḵu gapu'tte
         ḵabooḻanae isun ni nanaguwana ḵan Apu.15 Adiyupun ḵamman igammu we sa long-ag taḵu we namati, ḵamangay ni long-ag Kristu? Ḵad
         nu ḵaḵnat, maḵwa ḵad aine antipun long-ag Kristu atta long-ag da puta? Adipun paat
         maḵwa! 16 Adiyupun ḵamman igammu we nu miyadaḻug ay osae tagu'tte puta, ambalinda'ḵ ossaane
         long-ag? Te sa ḵanan ni nigili ye Ugud Apudyus, “Da duwa nambalinda'ḵ ossaane long-ag.”+17 Yaḵon ngaimane niyossaan ḵan Apu, nambalinda'ḵ ossaane ispiritu.18 Pun adiyu adaḻugon da daḵampun aḵ asawayu. Ḵad adayuwanyu da ḵassadi ye basuḻ te amo
         sillumaweng nu sa udume kalasin da basuḻ. Da udume basuḻ daḵampun aḵ dumadail si long-ag
         yaḵon sa angadaḻug atte daḵampun aḵ asawana, dadailona bos long-agna ya isuna bose
         maḵabasuḻe mismu atte long-agna. 19 Adiyupun ḵamman igammu we sa long-ag taḵu templon ni Ispiritu Santu we innattod Apudyus
         aḵ iinggaw ḵan ditaḵu? Daḵampun aḵ ḵuwa taḵu long-ag taḵu te ḵuwan Apudyus, 20 te nasubut taḵu'ḵ amod. Pun ḵasapuḻane usaron taḵu long-ag taḵu'ḵ madayawan Apudyus.
         
            
               	Ilanyu bos atte Luke 22:28-30.

               	Sa osa bose saḻupatin ni sana'tte Greek: Nu awad ḵasusyu'ḵ ḵaḵnat, ḵasapuḻane paḵuwisyu'tte
                     taḵon ay nu nababae tagu'tta magimugimunganyu

               	Genesis 2:24. Ilanyu bos atte Ephesians 5:31.

Sa Mipanggob Atte As-asawa71 Annaya songbatḵu si sadi ye im-imusyu ḵan saḵon atte nanuḻatanyu. Sa mipanggob si
         as-asawa, nabaḻbaḻu nu adipun tagu angasawa. 2 Yaḵon gapu ta adu da nasulisuge nangadaḻug atta daḵampun aḵ asawada, un-unnoyna nu
         sa laḻaḵi ḵan bubai awad oḵyan asawada. 3 Ḵad sa laḻaḵi ye nangasawa ḵasapuḻane ittona ḵaḻabbongana si ḵasapuḻan ni asawana.
         Taḵon ay asawanae bubai, ḵasapuḻane ittona bos ḵaḻabbongana si ḵasapuḻan ni asawana.
         4 Te sa bubai, daḵampun aḵ siya sinḵuwa'tte long-agna yaḵon sa asawana. Isuna bos si
         laḻaḵi ye daḵampun aḵ siya sinḵuwa'tte long-agna yaḵon sa asawana.5 Ḵan diḵayu we an-as-asawa, adiyu iyadi ḵaḻabbongan ni asawayu, malaksid nu antuḻaganyu
         we adiḵayu yan an-adaḻug ta ipapatiyu we alluwaḻu. Ḵad nu maabus aḻgawe alluwaḻuwanyu,
         an-adaḻug ḵayu bos ta adin Satan diḵayu sulisugon aḵ bumasuḻ te adiḵayupun maḵatupod
         atta long-agyu. 6 Ibagaḵ anna ta maawatanyu we miyunude angasawa ḵayu yaḵon daḵampun aḵ bilin. 7 Te sa ḵatuttuwaan, pioḵ oḵyan nu isuyu saḵone ippun asawana. Yaḵon igammuḵe daḵampun
         aḵ an-iisu taḵu te nansabasabali ḵabooḻane innatod Apudyus si sin-ossae tagu.8 Diḵayu we daan angasawa ya diḵayu we nabaḻu, ibagaḵe ambaḻu nu adi ḵayu angasawae
         isuḵ. 9 Yaḵon nu adi ḵayu maḵatupod si giḵnayu, un-unnoyna angasawa ḵayu nu sa idamanyu pion
         ni long-agyu.10 Ḵan diḵayu we nangasawa, annaya ibagaḵ ḵan diḵayu we daḵampun aḵ bilinḵu yaḵon bilin
         Apu. Sa bubai adina oḵyan idangan asawana.+11 Yaḵon sa bubai nu idangana asawana, ḵasapuḻane adi ḵasin angasawa baḵon nu nabaḻbaḻu
         nu angulin si asawana. Ḵad isuna laḻaḵi, ḵasapuḻane adina idangan asawana.12-13 Diḵayu ḵad ose susunud ḵan Kristu we daḵampun aḵ namati da asawayu, annaya ibagaḵ
         ḵan diḵayu, daḵampun aḵ bilin Apu te naḻpu'tte somsomoḵḵu. Taḵon ay daḵampun aḵ namati
         asawan ni osa nu pionae miḵamboḻoy si asawanae namati, adina oḵyan idangan. 14 Te sa asawae adipun namati itotoḵḵon Apudyus gapu si pammatin asawana. Te nu daḵampun
         aḵ tuttuwa sana, adimpun oḵyan Apudyus ibelang da abengda'ḵ pummoḻḵas yaḵon imbelang
         Apudyus dida'ḵ pummoḻḵas.15 Yaḵon nu pion ni daḵampun aḵ namati idangan asawanae namati, maḵwa. Nu awad ḵaḵnat
         aḵ maḵwa, mapuḵayan asawae namati, laḻaḵi man baḵon nu bubai. Te pinilin Apudyus ditaḵu
         ta lumin-awa maḵabuḻbuḻunan taḵu'tta udum. 16 Te diḵayu we namati, adiyupun ḵamman igammu nu diḵayu gapun ni anaguwan Apudyus atta
         asawayu we adipun namati?Ibiyagyu Ḵasasaadyu17 Sa osae namati, pagatupana oḵyan ḵasasaadna si namatiyana te sanat innatod Apu ḵan
         siya'tte timpu we namiliyan Apudyus ḵan siyae amati ḵan Jesus. Sana da imbilinḵu'tta
         losane gimung da namati. 18 Awatna, nu naabus nasogyatan laḻaḵi si namiliyan Apudyus ḵan siya'ḵ namati, adipun
         ḵasapuḻane ḵaanona sinyale nasogyatan. Nu adipun nasogyatan si napiliyana, adipun
         ḵasapuḻane ampasogyat. 19 Te daḵampun aḵ ampatog ḵan Apudyus nu nasogyatan tagu baḵon nu adipun. Yaḵon siya
         ampatog anututtuwaan taḵu'tta bilinna. 20 Pun nu ngai ḵasasaad ni osae tagu'tte namiliyan Apudyus, adina oḵyan pasantan sinsana.
         21 Nu musassuḵa'tte namiliyana ḵan siḵa'ḵ amati, ippun ḵanana nu pagatupame ammusassu.
         Yaḵon nu awad gundawaynu'ḵ mapuḵayan si nammusassuwam, ḵoom sanat. 22 Te nu musassuḵa'tte napiliyam ta niyossaanḵa ḵan Apu, napuḵayanḵa'tte basuḻ gapu ḵan
         Kristu. Ḵad nu daḵanḵapun aḵ musassu'tte napiliyam, nambalinḵa'ḵ musassun Kristu sinsadi.
         23 Nasubut ḵayu'ḵ amod. Pun daḵampun oḵyan aḵ ambalin ḵayu'ḵ musassun da tagu. 24 Pun nu ngai ḵasasaadyu we susunudḵu ḵan Kristu si napiliyanyu, pagapagatupanyu'tte
         niyossaananyu ḵan Apudyus.Sa Mipanggob Atta Daḵampun Aḵ Naasaw-an Ḵan Nabaḻu25 Sa mipanggob atta daampun angasawa, naippun bilinḵu ḵan diḵayu'ḵ naḻpu ḵan Apu. Yaḵon
         ibagaḵ ḵasomsomḵaḵ te mataḻgodanaḵ mipagapu'tte ḵadaguna ḵan saḵon. 26 Sa somsomoḵḵu, gapu'tte ampaḵaḻaman si sanae timpu, ambaḻu nu sissiya ḵayu si ḵasasaadyu.
         27 Diḵayu ḵade laḻaḵi ye naabus nangasawa, adiyu idangan da asawayu. Diḵayu ḵad ose daan
         angasawa, unnoyna adi ḵayu ansingit aḵ asaw-onyu. 28 Yaḵon nu angasawa ḵayu, daḵampun aḵ basuḻ. Ḵad nu angasawa babaḻasang daḵampun aḵ
         basuḻ. Yaḵon sa ibagaḵ, unnoyna adi ḵayu angasawa ta adi ḵayu midoga si ampaḵaḻaman
         da nangasawa.29 Susunudḵu ḵan Kristu, sa pioḵ ibaga ḵan diḵayu daḵampun aḵ iinggaw taḵu sina'd lutae
         anserbi ḵan Apu Jesus. Pun inggana sinsana diḵayu we naasaw-ane laḻaḵi, ibelangyu
         we isun di ippun asawayu. 30 Diḵayu we andomdome sana, isun oḵyan di adiḵayupun andomdom. Ḵad da allaylayad, isun
         oḵyan di adidapun allaylayad ya da ngumina, isun oḵyan di daḵampun aḵ ḵuwada nginin-anda.
         31 Ḵad da angusar atta nainlubungane banag, daḵampun oḵyan aḵ sanat da isisimoḵda. Te
         sa ḵasasaad si annae lubung madam-an amungtu.32 Sa pioḵ, ippun oḵyan ambinsawanyu. Sa laḻaḵi ye ippun asawana, ipapatina oḵyane angwa'tta
         banage paḵwan Apu ḵan siya ḵad siya sosomḵona inonae angwa'tta mas-oman Apudyus. 33 Yaḵon sa laḻaḵi ye naasaw-an, siya sosomḵona mipanggob atte mabiyagan atte annae lubung
         ya sa mas-oman ni asawana, 34 ḵad nagogwa somsomoḵna. Isuna bos atte babaḻasang baḵon nu sa bubai ye ippun asawana.
         Naippun udum aḵ somsomḵona nu adi sa mas-oman Apu te piona idatun long-agna ya sa
         somsomoḵna ḵan siya. Yaḵon sa bubai ye naasaw-an, adu somsomḵona'tte mabiyagana'tte
         annae lubung ya sa mas-oman ni asawana. 35 Ibagaḵ ḵan diḵayu anna, daḵampun aḵ iyadiḵ angasawa ḵayu. Yaḵon imbagaḵ sadi para'tte
         bumaḻuwanyu we mismu. Te pioḵe igammuwonyu ustu we antatagu ya iyossaanyu we anserbi
         ḵan Apu we naippun matupodanyu.36 Nu sa mipanggob atta nituḻage an-asawa ya adidapun maḵaiyattom si giḵnada, ippun lawwengna
         ya daḵampun aḵ basuḻ nu an-asawada. 37 Yaḵon nu awad laḻaḵi'ḵ nituḻage miyasawa yaḵon adinapun pion ya simsimmoḵnae adipun
         angasawa, ippun ḵallabbong anupod ḵan siya nu lamogna iyattom giḵnana, unnoyna ḵatti.
         38 Pun sa laḻaḵi ye angasawa'tte nituḻagana, ambaḻu sanate ḵoona. Yaḵon sa laḻaḵi ye
         adinapun pagatupane angasawa, unnoyna ḵatti.39 Sa bubai, adipun maḵwa idangana asawana ya ḵasin angasawa nu sissiyae matattagu asawana.
         Yaḵon nu matoy asawana, nawayae angasawa si piona. Yaḵon ḵasapuḻane siya asaw-ona
         namati ḵan Apu. 40 Yaḵon sa somsomoḵḵu, unnoyna nu adi ḵasin angasawa. Ḵad igammuḵe miyunud atte somsomoḵ
         ni Ispiritun Apudyus.
         
            
               	Matthew 5:31-32; 19:3-9; Mark 10:2-12; Luke 16:18.

Sa Maḵane Nidatun Atta Sinan-apudyus81 Annaya bos ibagaḵ ḵan diḵayu si mipanggob atte anganan atte maḵane midatun atta sinan-apudyus.
         Tuttuwa anna ya igammu taḵu losan. Yaḵon umman taḵu te allasu we sumoḵaḻ taḵu gapu'tte
         anna igammu taḵu. Yaḵon nu an-asiayat taḵu, sanat pumigsaan da pammati taḵu. 2 Sa tagu we ḵananae igammuna losan, sanat angipailae ippun igammuna'tta banage igammuwona
         oḵyan. 3 Yaḵon da angayat ḵan Apudyus, ibelang Apudyus dida'ḵ taguna.4 Sinsadi, nu mipanggob si maḵane midatun atta sinan-apudyus, iniiggammu taḵu we naippun
         ḵatuttuwaan da sinan-apudyus. Igammu taḵu we ossaan tuttuwae Apudyus naippun udum.
         5 Te taḵon ay nu adu da ngannon da udume tagu apudyusda ad langit ya sina'd luta, tuttuwae
         adu da apudyusda ya adu da apuda. 6 Yaḵon ḵan ditaḵu, ossaan Apudyus we Ama taḵu. Siya nangwa'tta losane banag ya siya
         gapun ni mataguwan taḵu. Ossaan Apu we siya'ḵ Jesu Kristu. Naḵwa da losane banag mipagapu
         ḵan siya ya matagu taḵu mipagapu ḵan siya.7 Yaḵon daḵampun aḵ losan da tagu igammu annae ḵatuttuwaan. Te niyugali ḵan didae andaydayawda'tta
         sinan-apudyus ḵad nu ḵanonda ḵatti ye maḵane midatun atta sinan-apudyus, simsimmoḵdae
         midogada andayaw atta sinan-apudyus. Gapu ta anḵuya somsomoḵda, lawweng giḵnada te
         simsimmoḵdae lawweng ḵingwada. 8 Sa ḵatuttuwaan, daḵampun atte maḵan angiyadani ḵan ditaḵu ḵan Apudyus. Ḵad naippun
         lawwengna nu adi taḵu ḵanon ḵad ippun os maganab taḵu nu ḵanon taḵu.9 Yaḵon ḵasapuḻane umman taḵu wayawaya taḵu ta daḵampun oḵyan aḵ siya maḵabasuḻan ni
         buḻun taḵu we anḵuya somsomoḵna. 10 Te nu ilan ni osae anḵuya somsomoḵnae siḵae anna igammunae anganḵa'd daḻom si templon
         da sinan-apudyus, daḵampun ḵamman aḵ siya masoḻgaganae maḵaḵan taḵon ay nu igammunae
         nidatun atta sinan-apudyus? 11 Ḵad gapu si igammum, nadadail sunudnu ḵan Kristu we anḵuya pammatinae inḵatoy Kristu.
         12 Nu naḵabasuḻ ḵayu'tta susunudyu ḵan Kristu, pinaḻwengyu da somsomoḵda te inunudda
         diḵayu we angwa si sinomsomoḵdae lawweng ya naḵabasuḻ ḵayu bos ḵan Kristu. 13 Pun nu siya maḵabasuḻan ni sunudḵu ḵan Kristu anganaḵ atte sidae nidatun atta sinan-apudyus,
         agayḵu we angan atta sadi ye maḵan ta ippun maḵabasuḻan ni sunudḵu gapu ḵan saḵon.

Sa Ḵaḻabbongan Paul Ḵan Biyangna91 Saḵon ḵad, daḵampun ḵamman aḵ nawayaaḵ? Daḵampun ḵamman aḵ osaaḵ atta apostol Jesu
         Kristu? Daḵampun ḵamman aḵ innilaḵe mismu'ḵ Jesus we Apu taḵu? Daḵampun ḵamman os
         aḵ diḵayu da bungan ni ḵewaaḻḵu ḵan Apu? 2 Ḵad taḵon ay nu adimpun da udum saḵon ibelang aḵ apostol, ibelangyu oḵyan saḵon te
         diḵayu amanoḵnoḵ si ḵinaapostolḵu te amati ḵayu ḵan Apu.3 Annaya songbatḵu'tta nanumaḻya ḵan saḵon. 4 Ippun ḵamman ḵaḻabbonganni ye mapaḵanan ḵan mapainuman gapu'tte annae ḵewaaḻni? 5 Ḵad ippun ḵamman ḵaḻabbonganni ye angitaggaḵad atta asawani'tta ngaimane ambabbaatanni
         ye isun da udume apostol ya da susunud ḵan Kristu ya aḵ Peter? 6 Diḵani ḵamman ḵan Barnabas abus aḵ ḵasapuḻane anḵewaaḻe ippun ḵaḻabbonganni ye maittan
         aḵ iḵataguni?7 Awad ḵamman suḻdadu'ḵ siya asi amayad atte gastuna si ḵinasuḻdaduna? Awad ḵamman ammuḻa'ḵ
         adina simsiman bungan ni immuḻana? Baḵon nu awad ḵamman antangḵon aḵ adina simsiman
         gatas da tangḵonana? 8 Ḵad daḵampun aḵ imbagaḵ da sadi ye mibatay atte ḵaḻabbongan ni tagu yaḵon imbagaḵ
         te siya ḵanan ni lintog Moses. 9 Te sa ḵanan ni lintoge inggilin Moses, “Adiyu patingaḻan sungad ni baḵae an-iliḵonyu
         ta lamognae angan nu piona.”+ Ḵad abus ḵad ain baḵa'ḵ simsimmoḵ Apudyus we ugudon atte sadi ye imbagana? 10 Daḵampun! Te ditaḵu we tagu we anserbi ḵan siya pionae ugudon. Ilanyu ḵad, taḵon ay
         da andaḻnoḵ ḵan an-ani, namnamaonda oḵyane awad de billayda'tte bungan ni ḵinewaaḻda.
         11 Isuna bos diḵani ye nangimuḻa'tte naispirituwane Ugud Apudyus ḵan diḵayu, ḵasapuḻane
         maḵabillay ḵani'tta apityu ta awad iḵataguni. 12 Pun nu awad ḵaḻabbongan da udume ampabadang ḵan diḵayu, amo sindumallu ḵan diḵani?Yaḵon taḵon ay nu awad ḵaḻabbonganni ye ampabadang ḵan diḵayu, adinipun ipatut te
         inan-anusanni taḵon ay ngai ampaḵaḻamanni ta ippun matupodan ni Ambaḻu we Damag si
         mipanggob ḵan Kristu. 13 Adiyupun ḵamman igammu we da anserserbi si templo maḻpu ḵanonda si templo ya da anserserbi
         si altar maḵabillayda'tte datun? 14 Isuna bos bilin Apu we ḵanana, da angiwaḻagawag atte Ambaḻu we Damag ippun udum aḵ
         maḻpuwan ni iḵataguda nu adi abus ḵewaaḻda.+15 Yaḵon taḵon ay nu ḵatti, adiḵpun inusar sadi ye ḵaḻabbongaḵ ya adiḵpun igili anna
         ta angitod ḵayu'ḵ iḵataguḵ. Te nabaḻbaḻu matoyaḵ nu sa maḵaan ḵaḻabbongaḵe angiwaḻagawage
         siya isḵaḻḵu. 16 Te nu iwaḻagawagḵu Ambaḻu we Damag ippun ḵaḻabbongaḵe angiyisḵaḻ. Te naitod ḵan saḵon
         biyang, pun ḵasapuḻane iwaḻagawagḵu. Ḵad ḵaddaguwaḵ nu adiḵ iwaḻagawag Ambaḻu we Damag.
         17 Te nu saḵon namili si annae ḵewaaḻḵu, awad de ḵaḻabbongaḵe matangdanan. Yaḵon gapu
         ta intaḻgod Apudyus ḵan saḵon, ḵooḵ da piona paḵwa taḵon ay nu ippun tangdanḵu. 18 Pun nu ḵatti, ngai gungunaḵ nu? Annayae abus: Naippun udum nu adi sa layadḵu we angiwaḻagawag
         si Ambaḻu we Damag we ippun tangdanḵu taḵon ay awad de ḵaḻabbongaḵe pataḻ-un ḵan dida.19 Te taḵon ay nu nawayaaḵe daḵanaḵpun aḵ musassu'tta ngaimane tagu, ambalinoḵ long-agḵu'ḵ
         musassu'tta losane tagu ta lamogḵu awison da adu we tagu ta amatida ḵan Jesu Kristu.
         20 Ḵad nu antuttuduwaḵ atta Judyu, unudoḵ losane ugalida ta adu da maawisḵu ḵan didae
         amati ḵan Jesu Kristu. Isuna bos atta angunud atte lintog. Te unudoḵ da losane ḵoonda
         taḵon ay nu adiḵpun unudon lintog ta lamogḵu awison da angunud atte lintog. 21 Isun ni antuttuduwaḵ atta Gentil we adidapun unudon lintog da Judyu, ambalinaḵ aḵ
         dogada ta adu da maawisḵu ḵan dida. Yaḵon daḵampun aḵ ḵanaḵe adiḵ tuttuwaon Lintog
         Apudyus te sissiyae unudoḵ da lintog Kristu. 22 Isuna bos nu antuttuduwaḵ atta anḵuya, ambalinaḵ aḵ dogada ta pumigsa pammatida. Pun
         ngaimane kalasin di tagu, ambalinaḵ aḵ dogada ya ḵooḵ da ngaiman ta mataguwan da udum
         ḵan dida. 23 Ḵooḵ losan da sana gapu'tte Ambaḻu we Damag ḵad maḵabillayaḵ atta bindisyune itton
         Apudyus ḵan dida.24 Ipaniḵ namatiyan taḵu'tte todtoddaḵ. Igammu taḵu we nu awad todtoddaḵ, padason da
         losane maḵatodtoddaḵe angngog yaḵon ossaan magungunaan. Pun isuna ḵan ditaḵu we namati,
         igga taḵu ḵabooḻan taḵu ta maaḻa taḵu gungunae itton Apudyus. 25 Da ngaimane maḵaaḵ-abaḵ, ḵasapuḻane disiplinaonda da long-agda ta maaḻada gungunae
         allasu we madadail. Yaḵon ditaḵu we namati, sa gungunae annanayun maaḻa taḵu.+26 Pun ḵan saḵon, siya unudoḵ ḵingwan da naḵatodtoddaḵe nanaḵpusda'tte pagpag ni totoddaḵane
         naippun nataḵtaḵanda. Isuḵ os buksinero we ibabattugna santuḵna ta adi miḵawas. 27 Disiplinaoḵ long-agḵu ta adiḵ unudon da lawwenge piona ta magangput ḵade iwaḻagawagḵu'tta
         udum, adiyaḵpun maḵaan.
         
            
               	Deuteronomy 25:4, ilanyu bos atte Matthew 10:10; Luke 10:7; Romans 15:27; Galatians
                     6:6; 1 Timothy 5:17-18 mipanggob atta ḵaḻabbongan ni angipangpangu'tta namati ye matangdanane
                     ustuustu.

               	Ilanyu'tte Matthew 10:10 ya Luke 10:7-8.

               	Sa gungunae ginun-ud da maḵaaḵ-abaḵ atte timpun Paul, naapide tubun di ḵayu we olive.

Sa Ḵinaḻaweng Ni Andayaw Atta Sinan-apudyus101 Susunudḵu ḵan Kristu, pioḵe paiḵagasmoḵ ḵan diḵayu naḵwa'tta danaḵḵoḻ taḵu'tte awe
         atte nangipuyutan Moses ḵan dida si nanenanda'd Egypt. Sa sadi ye timpu, inalidungan
         Apudyus dida losan si libuu we nangipuyut ḵan dida woḵ nanaddaḻanda si Dilaage Baybay.+2 Ḵad da danaḵḵoḻ taḵu, isun di nabonyagandae niyossaan ḵan Moses te binigbigdae siya
         pangatda si naalidunganda'tte libuu ya sa nanaddaḻananda si baybay. 3 Ḵad losanda nangan atte naispirituwane maḵane innatod Apudyus,+4 ḵan losanda umminum atte naispirituwane danume naḻpu si naispirituwane batu.+ Sa sanae batu siya'ḵ Kristu te tuttuwae inninggaw ḵan dida. 5 Yaḵon taḵon ay nu ḵatti ye binadangan Apudyus dida, adipun nas-om atta ḵaaduwan ḵan
         dida, pun sadi gapun ni nanusaana ḵan dida woḵ nanḵulitagtagona da ladagda'tte bumbummaaw.+6 Ḵad losan atta sanae naḵwa, an-adaḻan taḵu oḵyan ta adi taḵu maawis atta isun da danaḵḵoḻ
         taḵu'tte awe.+7 Ḵad adi taḵu andayaw atta sinan-apudyus we isun ni ḵingwan da udum ḵan dida. Te sa
         ḵanan ni nigili, “Tummutuḵdudae nanganangan ya umminuinum, maabus ḵad summisiḵaddae
         nanggangganase isun da tagu we ippun pammatida ḵan Apudyus”+8 Adi taḵu bos ḵoon isun ni ḵingwan da udum ḵan didae adaḻugonda da daḵampun aḵ asawada.
         Siya gapunae nanḵaḵatoy da duwampuḻu ya tuḻu we libu'tte sin-aḻgawan. 9 Adi taḵu bos pappadason aḵ Kristu we isun ni ḵingwan da udum ḵan dida woḵ nanḵaḵatoyda
         gapu'tte ḵotob da uḻog.+10 Ḵad adi taḵu bos ngumonongonote isun os ni ḵingwan da udum ḵan dida woḵ pinatoy ni
         anghel we imbuun Apudyus dida.+11 Naḵwa losan da sana'tta iyIsrael ta mabagbagaan da udume tagu ḵad nigilida bos ta
         mabagbagaan taḵu. Te anna taḵu'tte timpu we madam-an anungus ni timpu. 12 Pun ngaimane ḵananae ampigsa pammatina ya adipun masulisug, ummana ta adi bumasuḻ.
         13 Naippun impadasyu'ḵ sulisug aḵ adin os da udume tagu impadas. Yaḵon aḵ Apudyus mataḻgodan
         te adinapun iyunude masulisug taḵu'tta aditaḵupun lamog maattoman. Yaḵon nu awad sulisug,
         siyae mismu angwa si inon taḵu we miligsi ta lamog taḵu maattoman.14 Pun ay-ayatoḵe susunud, adi ḵayu ogon andaydayaw atta sinan-apudyus. 15 Igammuḵe naangsan ḵayu. Pun somsomḵonyu da annae ibagaḵ ḵan diḵayu. 16 Nu uminum taḵu'tte nabasu we bayas, nu maabus taḵu we anggappiya ḵan Apudyus, daḵampun
         ḵamman aḵ milaḵ-am taḵu'tte bindisyune mipagapu'tte pummoy-ase daḻan Kristu si natoyana?
         Pun nu ḵanon taḵu tinapaye nabisbisaḵ nu magangput taḵu anggappiya ḵan Apudyus, daḵampun
         ḵamman os aḵ milaḵ-am taḵu'tte bindisyune mipagapu'tte long-ag Kristu we nipattoḻ
         atte kros? 17 Ḵad gapu'tte ossaane tinapaye ḵanon taḵu, isu taḵun ossaane long-ag taḵon ay nu adu
         taḵu.18 Somsomḵonyu ḵad mipanggob atta ganaḵ Israel. Nu maḵaḵanda'tta midatun si altar para
         ḵan Apudyus, mipailae nilaḵ-amda andaydayaw ḵan siya. 19 Pioḵ ḵamman ibagae matattagu da sinan-apudyus ya awad ḵamman nansabaliyan da nidatun
         ḵan dida ya da udume maḵan? 20 Sa pioḵ ḵanan ḵan diḵayu, losan atta adipun amati ḵan Apudyus we andatun, daḵampun
         ḵan Apudyus andatunanda yaḵon da aḻan. Adiḵpun pione midoga ḵayu ḵan dida. 21 Adipun maḵwae maḵainum ḵayu ḵan maḵaḵan ḵayu si angiḵagasmoḵanyu'tte natoyan Apu ya
         maḵainum ḵayu bos ḵan maḵaḵan ḵayu'tta midatun atta aḻan. 22 Nu ḵatti ḵoonyu, diḵayu angwa si angimunan Apudyus. Naḵosḵosdoḻ ḵayu ḵamman nu siya?+Sa Angwaan Taḵu Atta Losan Aḵ Madayawan Apudyus23 Awad da ḵanandae angibaga, “Nawayaaḵe angwa'tta ngaimane pioḵ ḵoon.” Tuttuwae nawayaan
         taḵu yaḵon daḵampun aḵ ambanag da losane ḵoon taḵu'tte bumaḻuwan taḵu ya daḵampun
         os aḵ ampapigsa'tta pammatin da buḻun taḵu. 24 Daḵampun oḵyan aḵ abus bumaḻuwan taḵu'ḵ somsomḵon taḵu yaḵon sa bumaḻuwan os da udum.+25 Pun maḵwa ḵanonyu da losane sidae mangin-an si market ya adiyu im-imuson gapu'tta
         somsomoḵyu. 26 Te sa ḵanan ni Ugud Apudyus, “Ḵuwan Apudyus annae luta ya da losane awad.”+27 Nu ayagan diḵayu'tta daḵampun aḵ namati'ḵ maḵaḵan, inḵayu nu pionyu. Ḵad losane ilusnuda,
         ḵanonyu we adiyu im-imuson gapu'tta somsomoḵyu. 28 Yaḵon nu awad angibaga ḵan diḵayu ḵanane, “Nidatun atta sinan-apudyus illusnuda,”
         adiyu ḵanon gapu si nangibaga ḵan diḵayu ḵan gapu si somsomoḵna. 29 Sa pioḵ ḵanan, adiyu ḵanon gapu ta lawweng somsomoḵ ni nangibaga yaḵon daḵampun aḵ
         gapu ta lawweng ḵan diḵayu. Awad da ḵanandae angibaga, “Ngai gapunae maḵuwis wayawayaḵe
         angan gapu'tte somsomoḵ ni osae tagu? 30 Nu anggappiyaaḵ ḵan Apudyus atta ngaimane ḵanoḵ baḵon nu inumoḵ, ngaipaaḵ madellaw?”31 Yaḵon sa ibagaḵ ḵan diḵayu, da losane ḵoonyu taḵon ay angananyu ḵan uminumanyu ḵoonyu'ḵ
         madayawan Apudyus. 32 Ḵad ummanyu ta adiyu ḵoon bumasuḻan da udum taḵon ay da Judyu baḵon nu Gentil baḵon
         nu da magimugimunge namati ḵan Apudyus. 33 Unudonyu saḵone pasigḵu ibagabagay biyagḵu'tta losane tagu. Te sa singsingtoḵ, daḵampun
         aḵ bumaḻuwaḵ yaḵon sa bumaḻuwan da adu ta mataguda.
         
            
               	Exodus 13:21-22; 14:21-29.

               	Exodus 16:35.

               	Exodus 17:6; Numbers 20:11.

               	Numbers 14:29-30.

               	Numbers 11:4.

               	Exodus 32:6.

               	Numbers 21:4-6.

               	Numbers 14:1-4; 16:41-50.

               	Exodus 20:5; Deuteronomy 32:21.

               	Ilanyu bos atte Philippians 2:4.

               	Psalm 24:1.

111 Unudonyu saḵone isun ni angunudaḵ ḵan Kristu.Sa An-abbungan Da Bubai2 Idayawḵu diḵayu te pasigyu saḵon isisimoḵ atta losane ḵoonyu ḵad pagatupanyu unudon
         da tuttudu we intuttuduḵ ḵan diḵayu. 3 Yaḵon awad os osae pioḵe maawatanyu we aḵ Kristu isun di uḻun da losane laḻaḵi ḵad
         sa laḻaḵi isun di uḻun ni asawana. Ḵad aḵ Apudyus siya isun di uḻun Kristu. 4 Nu magimung ḵayu ya awad laḻaḵi'ḵ inabbungana uḻunae alluwaḻu baḵon nu angipaigammu'tte
         Ugud Apudyus, imbabbainna'ḵ Kristu we Apuna.+5 Yaḵon nu alluwaḻu bubai baḵon nu ipaigammuna Ugud Apudyus, ḵasapuḻane maabbungan uḻuna.
         Te nu adina, pabainana asawanae laḻaḵi ḵad isun ay di impapuluḵna uḻuna. 6 Te nu adimpun ni bubai abbungan uḻuna, ampapuluḵ oḵyan. Yaḵon gapu ta mabaine ampapuluḵ
         bubai, ḵasapuḻane an-abbung.+7 Yaḵon sa laḻaḵi, adipun oḵyan an-abbung si andayawana ḵan Apudyus te siya angipaila
         si ḵais-isu ḵan ḵinadayaw Apudyus. Yaḵon sa bubai, siya angipaila si ḵaḻabbongan ni
         laḻaḵi. 8 Te sa laḻaḵi daḵampun aḵ naḻpu si bubai yaḵon sa bubai naḻpu si laḻaḵi. 9 Ḵad daḵampun os aḵ ḵingwan Apudyus laḻaḵi'ḵ para si bubai yaḵon ḵingwana bubai'ḵ para
         si laḻaḵi.+10 Pun gapu'tta anghel, an-abbung oḵyan bubai ta ipailana ḵaḻabbongan ni laḻaḵi.11 Yaḵon sosomḵonyu we gapu'tte niyossaanan taḵu ḵan Apu, sa bubai ḵasapuḻana laḻaḵi
         ḵad sa laḻaḵi ḵasapuḻana bubai. 12 Te taḵon ay nu sa laḻaḵi naḻpuwan ni ummunae bubai, sinsana sa bubai angiyanaḵ si
         laḻaḵi. Yaḵon aḵ Apudyus maḻpuwan da losan.13 Diḵayu ud anomsomoḵ nu ustu ḵamman adi an-abbung bubai nu alluwaḻu ḵan Apudyus atte
         magimung ḵayu? 14 Ḵad gagangay atte ugalin da tagu we ḵababbain nu andu buuḵ ni laḻaḵi. 15 Yaḵon nu andu buuḵ ni bubai, siya dayawna te innatod Apudyus buuḵna ta ambalin aḵ
         isun di abbungna. 16 Yaḵon nu awad sumullagi si annae imbagaḵ, ibagaḵ ḵan diḵayu we ippun ugali taḵu'ḵ
         ḵaḵnat, taḵon ay da gimung da namati ḵan Apudyus.Sa Angiḵagasmoḵan Si Natoyan Jesu Kristu(Mat. 26:26-29; Mrk. 14:22-25; Luk. 22:14-20)17 Nu mipanggob atta ibilinḵu ḵan diḵayu, adiḵpun dayawon diḵayu te sa magimugimunganyu,
         daḵampun aḵ ambanag si bumaḻuwanyu yaḵon sa lumawenganyu. 18 Umunae gapuna, dingngoḻḵu we nu magimung ḵayu we andayaw ḵan Apudyus, andaddasig ḵayu.
         Ḵad isun ay di an-agagaḵ os amati ye tuttuwa. 19 Te ḵasapuḻan daddasig ḵan diḵayu ta mimatunan da gattoḵ da pammatida. 20 Sa magimunganyu we angan atte angiḵagasmoḵanyu si natoyan Apu Jesu Kristu, daḵampun
         ḵan siya sosomḵonyu, 21 te sa angananyu, adiḵayupun an-asiuway, awad da udume unaonda ḵanon da dinaanda. Ḵad
         mauḻat da udum ya naabus nabartek da udum.+22 Ngaipayu ḵoon ḵaḵnat? Ippun ḵamman boḻoyyu'ḵ angananyu ḵan uminumanyu? Amsewonyu ḵamman
         da magimugimunge namati ḵan Apudyus ya ibabbainyu da ippun mabalinda? Ngai namnamaonyu
         we ibagaḵ ḵan diḵayu mipanggob si anna? Idayawḵu diḵayu? Naid, adipun maḵwa!Sa Anungus Ni Naḵaḵanan Jesus Atta Disipuluna(Mat. 26:26-30; Mrk. 14:22-26; Luk. 22:14-20)23 Te inawatḵu ḵan Apu Jesus da losane intuttuduḵ ḵan diḵayu. Nanganda ḵad si labi ye
         nituyuḵana, innaḻana tinapay 24 woḵ nanggappiya ḵan Apudyus. Binisbisaḵna woḵ ḵanana, “Annaya long-agḵu we midatun
         para ḵan diḵayu. Pasigyu ḵoon ḵaḵna ta angiḵagasmoḵanyu ḵan saḵon.” 25 Nagangputda ḵade nangan, innaḻana bos sintasae bayase grape woḵ ḵanana, “Sa annae
         natasae bayas, siya Baru we Tuḻag Apudyus atta taguna. Ḵad sa daḻaḵ, siya amanoḵnoḵ
         atte sadi ye tuḻag. Ḵad nu inumonyu, pasigyu ḵoon ḵaḵna ta angiḵagasmoḵanyu ḵan saḵon.”+26 Sa timpu we angan ḵayu si tinapay ḵan uminum ḵayu si bayas, ipaigammuyu natoyan Apu
         inggana'ḵ angulinana.27 Pun ngaimane angan baḵon nu uminum atte natasae bayas ya adinapun somsomḵon ustu we
         ḵausarana, maḵabasuḻ ḵan Apu te inamsewna long-agna ḵan daḻana. 28 Yaḵon awad osa ya umunae usigona oḵyan long-agna ḵad asiyot maḵwae angan atte tinapay
         ḵan uminum si bayas si angiḵagasmoḵana'tte natoyan Jesu Kristu. 29 Te nu maḵaḵan ya maḵainume adinapun maawatan nu ngai pion ni long-ag Kristu ḵanan
         ya sa ḵapatogna, madusa gapu'tte ḵingwana. 30 Sadi gapunae adu da anḵuya ḵan nasaḵit ḵan diḵayu ḵad siya bos natoyan da udum. 31 Yaḵon nu unaon taḵu usigon da long-ag taḵu we ustu adimpun Apudyus ditaḵu dusaon.
         32 Yaḵon nu dusaon Apudyus ditaḵu, madisiplina taḵu ta adi taḵu midoga si dusan da tagu
         we adipun amati.33 Pun susunudḵu ḵan Kristu, nu magimung ḵayu we angan si angiḵagasmoḵanyu si natoyan
         Apu Jesus, an-asiuway ḵayu. 34 Ḵad nu awad nauḻat, umuna oḵyane angan atte boḻoyna ta magimung ḵayu ḵad adin diḵayu
         ḵan Apudyus ḵuwison. Ḵad sa mipanggob atta udume ibilinḵu ḵan diḵayu, asiḵ ibaga nu
         umaliyaḵ sinat.
         
            
               	Awad da duwae pion ni gagangaye ugud atte Greek ḵanane nausar si anna, sa uḻu baḵon
                     nu sa angipangpangu. Pun sa de verse 4 ya sa 5 maḵwae maawatan piona ḵanane pabainana
                     uḻu baḵon nu pabainana angipangpangu.

               	Sa timpun Paul, sa abbung ḵad sinyale paituray osae tagu we nababa si osae nangatu
                     nu siya. Pun daḵampun aḵ bagay ni laḻaḵi nu an-abbung si simbaan te sa piona ḵanan
                     ipaḵumbabana long-agna si bubai. Ḵad nu ḵoona sadi, isunan daḵampun ḵan Kristu paiturayana
                     nu adi sa bubai. Daḵampun os aḵ mibagay si bubai adi maabbungan te nu adi maabbungan,
                     ibabbainna laḻaḵi. Nu adi bubai ampaabbung, un-unnoyna ampapuluḵ, piona ḵanan, sa
                     bubai, lawwelawweng ḵaugudana.

               	Genesis 2:18-19.

               	Sa gagangaye ugalin da namati'tte magimungda, anḵaḵaḵanda'tta losane dinaanda asidaot
                     angan si tinapay ya uminum atte baḻat da de grape ta angiḵagasmoḵanda'tte natoyan
                     Jesu Kristu.

               	Sa sadi ye mipanggob atte Baru we Tuḻag we ḵingwan Apudyus, awad atte Hebrews 8:6-12.

Sa Ḵabooḻane Itton Ni Ispiritu Santu121 Sinsadi susunudḵu ḵan Kristu, pioḵe ipaḵaawat ḵan diḵayu mipanggob atta ḵabooḻane
         itton ni Ispiritu Santu ḵan ditaḵu ta igammuwonyu oḵyan. 2 Sa timpu we daanyu amatiyan, iniiggammuyu we naallelaw ḵayu te dinaydayawyu da sinan-apudyus
         we naumoḻ gapu'tta nangilugut ḵan diḵayu. 3 Pun pioḵe maawatanyu we sa tagu we idaḻan ni Ispiritu Santu adipun an-aḻawag mipanggob
         ḵan Jesus. Ḵad naippun os tagu'ḵ ḵananae angibaga, “Aḵ Jesus siya Apu,” nu adin ni
         Ispiritu Santu idaḻan.4 Sinsadi awad da nansabasabali ye ḵabooḻane naatod ḵan ditaḵu yaḵon ossaan naḻpuwandae
         sa Ispiritu Santu. 5 Nansabasabali inon taḵu we anserbi yaḵon ossaan anserbiyan taḵu we aḵ Apu. 6 Ḵad nansabasabali ḵewaaḻe innatod Apudyus ḵan ditaḵu yaḵon ossaan aḵ Apudyus we nangitod
         si ḵabooḻan ni sin-ossaossa ḵan ditaḵu. 7 Naatod ḵabooḻan ni sin-ossaossa ta angipaila si annaan ni Ispiritu Santu ḵan ditaḵu
         we namati ta bumaḻuwan da losan. 8 Sa osae namati, ittan ni Ispiritu Santu aḵ lainge angipaigammu si Ugud Apudyus. Ḵad
         sa osa, ittana'ḵ ḵabooḻane maḵaawat mipanggob ḵan Apudyus. 9 Ḵad sa osa, ittan ni sanae Ispiritu aḵ ampigsae pammati ḵad sa osa, ittan os ni Ispiritu
         aḵ ḵabooḻane angaan atta saḵit. 10 Ḵad da udum, naittanda'ḵ ḵabooḻane angwa'tta nakaskasdaaw ya da udum naittanda'ḵ ḵabooḻane
         angipaigammu'tta ngaimane pinion Apudyus ipaigammu. Ḵad awad os da naittan aḵ ḵabooḻane
         angimatun nu aḵ Apudyus naḻpuwan da ngaimane ḵabooḻan baḵon nu naḻpu'tta aḻan.+ Ḵad da udum, naittanda'ḵ ḵabooḻane an-ugud atte sabali ye ugude adidapun inadaḻ.
         Ḵad naittan os da udum aḵ ḵabooḻane angipaḵaawat atta pion ni ugud ḵanan.+11 Losan da sanae ḵabooḻan, ossaan naḻpuwandae sa Ispiritu Santu. Ittana sin-ossaossae
         namati sigun si piona.Da Adu We Ḵamangay Ni Ossaane Long-ag12 Sa long-ag taḵu we tagu adu ḵamangayna yaḵon ossaane long-ag. Isuna bos aḵ Kristu
         ya ditaḵu we namati ḵan siya. 13 Losan taḵu we namati, Judyu baḵon nu Gentil, musassu baḵon nu daḵampun, nabonyagan
         taḵu we ossaane long-ag mipagapu'tte ossaane Ispiritu Santu ya sa sanae Ispiritu,
         siya inawat taḵu we losan.14 Te sa long-ag, daḵampun aḵ ossaan ḵamangayna yaḵon adu. 15 Awatna nu ḵanan ni suḵi, “Gapu ta daḵanaḵpun aḵ ima, daḵanaḵpun aḵ ḵamangay ni long-ag.”
         Yaḵon sissiyae ḵamangay ni long-ag taḵon ay nu ḵananae daḵampun aḵ ḵamangayna. 16 Ḵad nu ḵanan ni inga, “Gapu ta daḵanaḵpun aḵ ata, daḵanaḵpun aḵ ḵamangay ni long-ag.”
         Yaḵon sissiyae ḵamangay ni long-age isun ni ata. 17 Nu abuse ata long-ag, ngai andongoḻ nu? Ḵad nu abuse inga long-ag, ngai ansungsung
         nu? 18 Yaḵon sa ḵatuttuwaan, iyyuḻnus Apudyus losane ḵamangay ni long-ag sigun atte piona.
         19 Nu ossaan ḵamangay ni long-ag, ngai inonae maḵwa'ḵ long-ag? 20 Yaḵon sa ḵatuttuwaan, adu ḵamangayna yaḵon ossaane long-ag.21 Pun adipun maḵwae ḵanan ni ata atte ima, “Daḵampun aḵ ḵasapuḻaḵ siḵa.” Baḵon nu sa
         uḻu, adipun maḵwa ḵanana'tte suḵi, “Daḵampun aḵ ḵasapuḻaḵ siḵa.” 22 On adipun maḵwae ibagada ḵaḵnat nu adi da ḵamangay ni long-age ibelang taḵu we anḵuya,
         dida da ḵasasappuḻan taḵu. 23 Ḵad da ḵamangay ni long-age ibelang taḵu we ippun patogda, sanat da patpatgon taḵu
         ayyuwanan ḵad da ḵamangaynae adi oḵyan mibuḵsag, umman taḵu silupan ta matalingdan.
         24 Ḵad da ḵamangay ni long-age ambaḻu ḵail-ana, daḵampun aḵ ḵasapuḻane matalingdan. Yaḵon
         aḵ Apudyus, iyyuḻnusna da losane ḵamangay ni long-ag ta da ḵamangaynae ippun patogda,
         dida da amo ayyuwanan ya patgan taḵu we ustu, 25 ta adi an-asisullagi da ḵamangay ni long-ag nu adi an-asiayyuwanda. 26 Pun nu awad ansigab si osae ḵamangay ni long-ag, giḵnaon da losane ḵamangay ni long-ag.
         Ḵad nu madayaw osa, maḵalaylayad da losan.27 Ditaḵu we namati, nipani taḵu si long-ag Kristu. Pun sa sin-ossaossa ḵan ditaḵu ḵamangay
         ni long-agna. 28 Ḵad da dinutuḵan Apudyus atte gimung da namati, ummuna da apostol, ḵumagwa da profeta
         we an-uuggudona, ḵumaḵlu da angituttudu'tte ugudna, asiyot da angwa'tta nakaskasdaaw,
         da naittan aḵ ḵabooḻane angaan atta saḵit. Awad os da naittan aḵ ḵabooḻane bumadang
         ya da naittan aḵ ḵabooḻane angipangpangu'tta namati. Ḵad awad os da naittan aḵ ḵabooḻane
         an-ugud atta nansabasabali ye ugude adidapun inadaḻ. 29 Daḵampun ay aḵ losane namati losanda apostol baḵon nu profeta, angituttudu, baḵon
         nu anna ḵabooḻanae angwa'tta nakaskasdaaw. 30 Baḵon nu losanda naittan aḵ ḵabooḻane angaan atta saḵit, an-ugud atta nansabasabali
         ye ugude adidapun inadaḻ baḵon nu angipaḵaawat atta pion ni sadi ye ugud ḵanan. 31 Pun siya oḵyan amaamayonyu da ampapatoge ḵabooḻane itton ni Ispiritu Santu. Ḵad ipaigammuḵ
         ḵan diḵayu amo napatpatog ḵan nabaḻbaḻu we daḻan.
         
            
               	Sa mipanggob atte sanate ḵabooḻan, maila bos atte 1 Thessalonians 5:20-21 ya sa 1
                     John 4:1.

               	Awad os da listaan da ḵabooḻane innatod Apudyus atta namati ye maila'tte Romans 12:6-8,
                     1 Corinthians 12:28; Ephesians 4:11.

Sa Ayat Ḵapatogan131 Taḵon ay nu awad ḵabooḻaḵe an-ugud atta ngaimane ugud di tagu ya taḵon ay ugud os
         da anghel nu naippun ayatḵu'tta asintataguḵ, naippun anuna. Mipaniyaḵ atte gangsae
         umas-aseset baḵon nu da udume ḵumaḻangḵang gingada. 2 Ḵad taḵon ay nu awad ḵabooḻaḵe angibaga'tte ipaigammun Apudyus baḵon nu awad ḵabooḻaḵe
         maawatan da losane ḵinatuttuwaane nilimod ḵan taḵon ay nu igammuḵ da losane maḵwae
         maigammu ya taḵon ay nu ampigsa pammatiḵe lamogḵu an-atunon beleg yaḵon nu naippun
         ayatḵu'tta asintataguḵ, naippun anuḵ. 3 Ḵad taḵon ay nu ittoḵ losan da ḵuḵuwaḵ atta ḵapus ya idatunḵu long-agḵu ta siya isḵaḻḵu
         nu naippun ayatḵu'tta asintataguḵ, naippun paat maganabḵu.4 Sa tagu we angayat atta asintataguna, naanus ya bumabbadang atta udum. Adipun maapos
         ya adipun os napasindayaw baḵon nu ansoḵaḻ, 5 adipun angwa'tta ḵababbain baḵon nu ipasulinna piona. Ḵad adipun os allasu sumang-ana
         ya adinapun os sosomḵon lawwenge ḵingwan da udum ḵan siya. 6 Sa tagu we angayat atta asintataguna, adipun allaylayad atta basuḻ yaḵon allaylayad
         nu angngog ḵatuttuwaan. 7 Sa tagu we angayat atta asintataguna, pagatupanae angayat taḵon ay nu awad da ampaḵaḻaman
         baḵon nu maḵabasuḻ da udum ḵan siya. Ḵad pagatupanae amati ya annamnama.8 Da ḵabooḻane ampadtu ampatinggada. Da ḵabooḻane an-ugud atta nansabasabali ye ugud
         ampatinggada. Ḵad da ḵabooḻane maḵaawat atta losane maḵwae maigammu ampatinggada bos.
         Yaḵon sa ayat ippun patinggana. 9 Te sa igammu taḵu mipanggob ḵan Apudyus sinsana ya sa ḵabooḻan taḵu we ampadtu kurang.
         10 Yaḵon nu dumatong timpu we wadawad da losan, da losane ḵabooḻane angkurang, ampatinggada.
         11 Isun ni ḵaban-ogḵu, isun di abeng an-uugudḵu ya ansosomsomoḵḵu ya an-aawatḵu. Sinsadi
         ye naangsanaḵ, iyyagayḵu'tta inaabbenge ugali. 12 Isuna ḵan ditaḵu we namati te sa antotollong taḵu ḵan Apudyus sinsana an-ugabbae isun
         di alladawan si an-ugabbae ladawan. Yaḵon sa umali ye timpu ilan taḵu we mismu. Sinsana
         aḵit igammu taḵu ḵan siya yaḵon sa umali ye timpu igammuwon taḵu losan mipanggob ḵan
         siyae isun ni nangigammuwana mipanggob ḵan ditaḵu.13 Pun sana da tuḻu we iinggaw aḵ inggana: sa pammati, namnama ya sa ayat. Yaḵon sa ḵapatogan
         atta anna ayat.

Sa Mipanggob Atta Ḵabooḻane Itton Ni Ispiritu Santu141 Ipapatiyu we an-asiayat. Ḵad ipapatiyu oḵyan sington da ampapatoge ḵabooḻane itton
         ni Ispiritu Santu, amod ay ḵabooḻane angipaigammu'tte pinion Apudyus. 2 Te da an-ugud atte sabali ye ugude adidapun inadaḻ, abus aḵ Apudyus aḵ maḵaugudanda.
         Te sa paugud ni Ispiritu Santu ḵan dida, sa banage nilimode naippun maḵaawat. 3 Yaḵon sa tagu we angibaga'tte pinion Apudyus we mipaigammu ta papigsaona pammatin
         da udum, soḻgagona ḵan liwliwaona dida. 4 Sa tagu we an-ugud atte sabali ye ugud, sa pammatinae mismu pumigsa. Yaḵon sa tagu
         we angibaga'tte pinion Apudyus we ipaigammu, siya papigsaona pammatin da namati ye
         magimugimung. 5 Pioḵ oḵyan nu losan ḵayu nalainge an-ugud atta nansabasabali ye ugud yaḵon amo pipioḵ
         nu awad ḵabooḻanyu losane angipaigammu'tta losane gimung si pinion Apudyus. Te amo
         bumadang tagu we angipaigammu'tta pinion Apudyus nu sa an-ugud atta nansabasabali
         ye ugud. Malaksid nu awad angipaḵaawat ta masoḻgagan da losane namati.6 Sinsadi susunudḵu ḵan Kristu nu umaliyaḵ ḵan diḵayu, ngai maganabyu nu an-ugudaḵ atte
         sabali ye ugude adiyupun maawatan? Awad ḵamman itaḵip ni umaliyaḵ ḵan diḵayu nu ḵatti?
         Malaksid nu ibagaḵ ḵan diḵayu impailan Apudyus ḵan saḵon baḵon nu ituttuduḵ ḵan diḵayu
         da banage impaḵaawatna ya ipaigammuḵ da impaigammuna baḵon nu ituttuduḵ ḵan diḵayu
         da udume igammuḵe ugudna. 7 Isun ni baladong baḵon nu ḵullitong. Nu adipun ustu inon taḵu we amaginga, lamog ḵamman
         da tagu imatunan ustu we ayugna? 8 Ḵad isuna bos tangguyube sinyal ni awad gubat. Nu babaḻangondae amaginga, ngai inon
         da suḻdadu we ansaganae umoy maḵagubat nu adidapun naawatan? 9 Ḵad isuna bos diḵayu nu an-ugud ḵayu'tte sabali ye ugude adimpun da tagu maawatan,
         ippun inondae angigammu'tte pionyu ibaga ḵad isun ay di maḵaug-uggud ḵayu si bibbid.
         10 Aduadu nansabasabali ye ugud si annae lubung ḵad losane awad da pionda ugudon. 11 Yaḵon nu adiḵpun lamog maawatan ugudon ni ḵaug-uggudḵu, ibelangḵu we ḵaili ya ibelangna
         bos saḵon aḵ ḵaili. 12 Gapu ta pipionyu we maittan atte ḵabooḻane maḻpu si Ispiritu Santu, amo iggayu ḵabooḻanyu
         we amapigsa'tta pammatin da buḻunyu we namati ye magimugimung.13 Pun sa tagu we awad de ḵabooḻanae an-ugud atte sabali ye ugude adinapun inadaḻ, iluwaḻuna
         oḵyan ḵan Apudyus ta ittona bos ḵabooḻanae angipaḵaawat. 14 Te nu alluwaḻuwaḵ atte ugude sabali, sa ispirituḵ alluwaḻu yaḵon adiḵpun maawatan
         ugudoḵ. 15 Ngai ḵad ain ḵooḵ nu? Alluwaḻuwaḵ atte ipaspasmoḵ ni Ispiritu Santu we maawatan ni
         somsomoḵḵu. Ḵad anḵantaaḵ atta naispirituwane ḵanḵanta ya anḵantaaḵ os atta ḵanḵantae
         maawatan ni somsomoḵḵu. 16 Ḵad nu alluwaḻu ḵan anggappiya somsomoḵḵu ḵan Apudyus we adipun maawatan, ngai inon
         da udume sumongbat atte “Amen” nu adida maawatan ugudoḵ? 17 Te taḵon ay nu ambaḻu da ibagayu we anggappiya ḵan Apudyus yaḵon nu adipun maawatan,
         adipun bumadang atta udume tagu.18 Anggappiyaaḵ te amo ḵabooḻaḵe an-ugud atta sabali ye ugud nu diḵayu losan. 19 Yaḵon nu maḵagimungaḵ atta udume namati, un-unnoyoḵ abuse limae ugud ibagaḵe maawatanda
         si antuttuduwaḵ nu sa an-ugudaḵ aḵ simpuḻullibu we ugude adidapun maawatan.20 Susunudḵu ḵan Kristu, daḵampun oḵyan aḵ inaabbeng ansosomsomoḵyu. Yaḵon isuyu oḵyan
         uttinge ippun igammuna si lawweng ya sa mipanggob ḵan Apudyus, isuyu oḵyan ansosomsomoḵ
         ni naangsan. 21 Nu mipanggob si mausaran ni sabali ye ugude adipun maawatan, awad de nigili ye Ugud
         Apudyus we ḵanana,“Imbuunḵu da tagu we nansabasabali uguddae umoyangibaga'tta taguḵ atte pioḵ paibagayaḵon adidapun os dongngon saḵon.”+22 Pun sa ugude sabali ye adipun maawatan, daḵampun aḵ sinyal para'tta namati yaḵon para'tta
         adipun namati. Yaḵon sa ḵabooḻane angipaigammu si Ugud Apudyus we piona ipaigammu
         para'tta namati, daḵampun aḵ para'tta adipun namati. 23 Pun nu losan da namati ye magimugimung an-ugud atte ugude nansabasabali ye adipun
         maawatan ya awad adipun namati'ḵ nidoga, adidapun ḵamman ḵanane anḵatingang ḵayu?
         24 Yaḵon nu siya ugudonyu da impaigammun Apudyus ḵan diḵayu ya awad adipun namati'ḵ maḵagimung
         ḵan diḵayu, sadi angigammuwanae siya ḵad ḵabasbassuḻan gapu'tta ibagayu ya sa ḵatuttuwaan.
         Ḵad maḵwae ḵuwisona long-agnae mibatay atta dingngoḻna. 25 Ḵad nu mitoḵwaḻ da losane mitataḻu'tte somsomoḵna, sadi asina analluḵuwane ambabawi'tta
         basuḻna ḵad siya dayawona'ḵ Apudyus we ḵanana, “Tuttuwae awad aḵ Apudyus ḵan diḵayu.”Sa Uḻnus Si Andayawan Ḵan Apudyus26 Susunudḵu ḵan Kristu, nu magimung ḵayu we andayaw ḵan Apudyus, awad oḵyan anḵanta
         ya awad os angituttudu'tte Ugud Apudyus ya awad os angibaga'tta ngaimane impaigammun
         Apudyus ḵan siya. Ḵad awad os an-ugud atte sabali ye ugude adinapun inadaḻ ya awad
         oḵyan angipaḵaawat atta inugudna. Yaḵon ilanyu ta da sanae ḵoonyu, ambanag atte pumigsaan
         da pammatiyu losan. 27 Nu awad an-ugud si sabali ye ugude adinapun inadaḻ, duwa baḵon nu abuse tuḻu oḵyan
         da an-ugud. Ḵad ampasapasanida oḵyan. Ḵad ḵasapuḻan ose awad osa'ḵ angipaḵaawat si
         inugudda. 28 Yaḵon nu naippun angigammu we angipaḵaawat, giginnoḵda oḵyan atte gimung. Ḵad didae
         mismu maḵaugud ḵan Apudyus. 29 Awad oḵyan duwa baḵon nu tuḻu we tagu'ḵ an-ugud atta pinion Apudyus ipaigammu. Ḵad
         da udum ḵan dida angusig nu tuttuwae naḻpu ḵan Apudyus da ngaimane ugudonda. 30 Ḵad nu awad an-uguugud ya awad pinion Apudyus aḵ ipaigammun ni osa, ḵasapuḻane guminoḵ
         sadi ye ummuna nan-ugud ya nipasani sadi ye osa. 31 Ḵatti ḵoonyu we ampasapasani ḵayu ta losan taḵu an-adaḻ ya losan taḵu masoḻgag. 32 Ḵad sa naittan atte ḵabooḻane angipaigammu'tta pinion Apudyus, lamognae anupod atte
         long-agna. 33 Te aḵ Apudyus, daḵampun aḵ piona magulu taḵu we namati yaḵon pionae nauḻnus taḵu.Isun ni maḵmaḵwa'tta losane gimung da tagun Apudyus, 34 da bubai ḵad gumiginnoḵda oḵyan atta gimung da namati. Te adipun miyunud da bubai
         ye an-ugud yaḵon paiturayda oḵyan atta laḻaḵi te sadi nigili ye lintog. 35 Nu awad pionda igammuwon, asida oḵyan atta boḻoyda imuson atta asawada te ḵababbain
         bubai ye an-ugud atte sinagung da gimung da namati.36 Ḵananyu ḵammane diḵayu naḻpuwan ni Ugud Apudyus baḵon nu abus ḵayu'ḵ niduumana? 37 Pun nu awad osa ḵan diḵayu'ḵ ḵananae naittan aḵ ḵabooḻane angipaigammu si pinion Apudyus
         baḵon nu awad ḵabooḻana'ḵ innatod ni Ispiritu Santu, ḵasapuḻane bigbigona annae insuḻatḵu
         ḵan diḵayu we imbilin Apu. 38 Yaḵon nu awad adipun amigbig atta anna, adiyu bos bigbigon.39 Pun susunudḵu ḵan Kristu, ipapatiyu oḵyan ḵabooḻane angipaigammu'tta pinion Apudyus,
         ḵad adiyu bos iyadi da an-ugud atte sabali ye ugude adidapun inadaḻ. 40 Yaḵon ilanyu bos ta losane ḵoonyu, ustuustu ḵan nauḻnus.
         
            
               	Isaiah 28:11-12.

Sa Ummuliyan Kristu151 Susunudḵu ḵan Kristu, pioḵe ipaspasmoḵ Ambaḻu we Damag we sa iwwaḻagawagḵu ḵan diḵayu,
         sadi bos inawatyu ḵan lummamutan da pammatiyu. 2 Ḵad sadi bos damage mataguwanyu nu popotpotanyu da pammatiyu nu tuttuwae mibatay pammatiyu
         si intuttuduḵ ḵan diḵayu.3 Sa intuttuduḵ ḵan diḵayu, sadi amo ummunae ḵapatogane inigammuḵe natoy aḵ Kristu gapu'tta
         basuḻ taḵu we mibatay atte nigili ye Ugud Apudyus.+4 Nilibon ḵad ummuli si miḵaḵlu we aḻgawe mibatay os atte nigili ye Ugud Apudyus.+5 Nampaila ḵan Peter ya da nasawaḻan aḵ duwae apostol. 6 Pun nampaila bos atta lummabos aḵ limanggasute susunud taḵu ḵan Kristu atte namingsan.
         Sillaḻabi ḵad atte nagangput nampaila ḵan dida, nanḵaḵatoy da udum ḵan dida yaḵon
         ḵaaduwan ḵan dida da sissiyae matattagu. 7 Pun nampaila bos ḵan James woḵ asiyot os atta losane apostolna. 8 Anungusnapun, nampaila bos ḵan saḵon. Taḵon ay nu isuḵ uttinge nibuḵnage daampun yan
         aḻgawna.+9 Te saḵon ḵababaan atta apostol, ippun oḵyan ḵaḻabbongaḵe maawagan aḵ apostol te nampaḵaḻamoḵ
         da magimugimunge namati ḵan Apudyus. 10 Yaḵon gapu'tte ḵinabaḻun Apudyus ḵan saḵon, binaliwanaḵ atte nambalinaḵ sinsadi, daḵampun
         aḵ ippun nambanagana. Sa naḵwa, nadaldallu pawotḵu we nanḵewaaḻ nu da udume apostol.
         Yaḵon daḵampun aḵ ḵingwaḵ da sadi gapu'tte mismu we ḵosdoḻḵu yaḵon gapu'tte ḵinabaḻun
         Apudyus we anna ḵan saḵon. 11 Pun taḵon ay nu saḵon nangiwaḻagawag ḵan diḵayu baḵon nu da udume apostol, ippun toḵon
         ni ituttuduni ye siya pinatiyu.Sa Umuliyan Da Natoy12 Sinsadi, nu iwwaḻagawagni ḵan diḵayu we ummuli'ḵ Kristu, ngai inonae ḵanan da udum
         ḵan diḵayu we adipun umuli da natoy? 13 Awatna, nu adipun umuli da natoy, piona ḵanane adipun aḵ Kristu ummuli. 14 Ḵad nu adipun ummuli'ḵ Kristu, naippun anun ni iwwaḻagawagni ya naippun os anun ni
         amatiyanyu ḵan siya. 15 Ḵad daḵampun os aḵ abus sadi te nu adipun aḵ Kristu ummuli, antultulli ḵani si mipanggob
         ḵan Apudyus. Te intuttuduni ye tinagun Apudyus aḵ Kristu. Yaḵon nu adipun umuli da
         natoy, adimpun os Apudyus tinagu'ḵ Kristu. 16 Te nu adipun umuli da natoy, adipun os ummuli'ḵ Kristu. 17 Ḵad nu adipun ummuli'ḵ Kristu, naippun anun ni namatiyanyu ḵan siya ḵad sissiyae daampun
         mapakawan da basuḻyu. 18 Ḵad isun os da nanḵaḵatoye namati ḵan Kristu, nataḻaḵda. 19 Ḵad nu abus biyag si annae lubung aḵ namnamaon taḵu'ḵ anaguwan Kristu ḵan ditaḵu,
         ditaḵu paate ḵadagdagu'tta losane tagu.20 Yaḵon sa ḵatuttuwaan, tuttuwae ummuli'ḵ Kristu we siya ḵaunaane ummuli'tta losane
         natoy. Ḵad sadi amanoḵnoḵe losane amati ḵan siya, umulida. 21 Te matoy da losane tagu gapu'tte niyossaananda ḵan Adam, ḵad maḵwa bose umuli da losane
         tagu gapu'tte niyossaananda ḵan Kristu. 22 Losane tagu matoy gapu'tte niyossaananda ḵan Adam. Isuna bose umuli da matoy gapu'tte
         niyossaananda ḵan Kristu.+23 Yaḵon nauḻnus da maḵwa: umuna umuli'ḵ Kristu ya nu dumatong aḻgawe mipauliyana, asiyot
         da losane nanḵaḵatoye namati midoga ḵan siya. 24 Ḵad nu dumatong anungus da losan, oḻgon Kristu da losane pangat, ḵaḻabbongan ḵan ḵabooḻan
         ḵad ipuḻangna ampangatana ḵan Apudyus we Amana. 25 Te ḵasapuḻane ampangat aḵ Kristu inggana'ḵ oḻgona da losane ḵabusuḻna. 26 Ḵad sa ḵaanungusane ḵabusuḻe oḻgona, siya ḵatoy. 27 Ḵad awad de nigili ye Ugud Apudyus atte awe ye ḵanana, “Impaipangat Apudyus da losane
         banage ḵingwana si annae lubung.” Ḵad nalawag ose daḵampun aḵ nidoga'ḵ Apudyus atta
         losane ipangatan Kristu te aḵ Apudyus nampaipangat ḵan Kristu atta ngaiman.+28 Ḵad nu ipangatan Kristu da ngaiman, sadi timpu we ipuḻangna dida ḵan Apudyus we Amana
         ta ipangatana dida ḵad idogana bos long-agna paipangat ḵan Amana te siya ḵangatuwane
         angipangat atta losan.29 Sosomḵon taḵu ḵasin mataguwan da natoy. Nu daḵampun aḵ tuttuwae taguwon Apudyus da
         natoy, ngai anun ni nabonyagan da udum para'tta buḻundae natoy? Ngaipada bos mabonyagan
         mipagapu'tta natoy? 30 Ḵad ḵan diḵani, nu adipun umuli da matoy, ngai anun ni anḵatoyanni ye antuttudu? 31 Susunud ḵan Kristu, tuttuwae sasaggungoḵ ḵatoy si inaḻgaw. Ibagaḵ sana te isḵaḻḵu
         niyossaananyu ḵan Jesu Kristu we Apu taḵu. 32 Nu daḵampun aḵ umuli da natoy, ngai gay lawa maganabḵu we sumangu'tta ḵumane tagu
         we isuḵ nin maḵapatoy atta ḵumane ayam sina'd Ephesus? Nu daḵampun aḵ umuli da natoy,
         adi un-unnoyna unudoḵ uuggudone ḵanana, “Angaangan taḵu ya uminuinum taḵu te appigat
         matoy taḵu.”+33 Yaḵon adi ḵayu maallelaw atta ḵassadi te tinutuli. Ḵad tuttuwa ḵanandae, “Nu maḵabuḻbuḻun
         taḵu'tta tagu, maalisan taḵu'tta maḵadadaile ugalida.” 34 Pabaḻuwonyu ḵappos da somsomoḵyu ta iwaḻangyu we bumasuḻ. Te awad da udum ḵan diḵayu
         we ippun igammuda ḵan Apudyus. Ibagaḵ anna ta mabainan ḵayu.Sa Mipanggob Si Long-ag Nu Umuli35 Yaḵon awad da sissiyae ḵanandae angimus, “Ngai inon da natoye umuli? Ḵad ngai bos
         isun ni ḵatollongan da long-agda nu umulida?” 36 Sa tagu we ḵaḵnat imusna, dong-og! Te nu ibunubun ni tagu buḵoḻ, adipun tumubu nu
         adi matoy umuna. 37 Ḵad sa sadi ye nibunubune buḵoḻ, daḵampun si dummaḵoḻe muḻa yaḵon sa pagoy baḵon nu
         sa buḵoḻ ni de wheat. 38 Yaḵon simsimmoḵ Apudyus nu ngai kalasin ni muḻae dumaḵoḻ atta losane kalasin da buḵoḻ.
         Pun da nankalakalasi ye buḵoḻe nimuḻa, nankalakalasi bos ḵatollonganda nu dumaḵoḻda.
         39 Te daḵampun aḵ an-iisu long-ag, sabali long-ag da tagu'tta long-ag da ayam ya da sissiwit
         ḵan da ugadiw. 40 Isuna bos da ḵingwan Apudyus we awad ad langit ya da awad sina'd lutae daḵampun os
         aḵ an-iisuda te sa ḵinabaḻun da awad ad langit nisabali si ḵinabaḻun da awad sina'd
         luta. 41 Isun os ni init ya sa soḻag, nansabali ḵinabaḻuda, da bituwon os nansabasabali ḵinabaḻuda.42 Ḵatti bos isun ni umuliyan taḵu. Nu matoy taḵu, milibon long-ag taḵu ya maḻpos yaḵon
         nu umuli taḵu adipun ogon matoy. 43 Ḵad sa long-ag taḵu we milibon, lawweng ḵatollongana ḵan naippun ḵabooḻana. Yaḵon
         sa long-age taguwon Apudyus ḵasin, nabaḻbaḻu ya anna ḵabooḻana. 44 Sa long-age milibon, sanat nainlubungane long-ag. Yaḵon nu taguwon Apudyus ḵasin,
         sanat naispirituwane long-ag. Te nu awad nainlubungan aḵ long-ag, awad os naispirituwane
         long-ag. 45 Te sa nigili ye Ugud Apudyus ḵanana, “Sa ummunae tagu we aḵ Adam, innattan Apudyus
         aḵ biyag,”+ yaḵon aḵ Jesu Kristu we maawagan aḵ naudi ye Adam, siya Ispiritu we angitod si naispirituwane
         biyage ippun anungusna. 46 Daḵampun atte naispirituwane long-ag ummuna yaḵon sa long-age nainlubungan ḵad asiyot
         naispirituwan. 47 Sa ummunae tagu iluta te luta naḻpuwana. Yaḵon sa naudi ye tagu ad langit naḻpuwana.
         48 Ḵad gapu ta luta naḻpuwan ni ummunae tagu, isuna bose luta long-ag da losane tagu.
         Yaḵon da losane amati ḵan Kristu we naḻpu'd langit, miyisu long-agda ḵan siya'tte
         umali ye aḻgaw. 49 Sinsadi, miyisu ḵatollongan ni long-ag taḵu'tte ḵatollongan ni long-ag ni tagu we
         naḻpu'tte luta, ḵatti bose sa umali ye aḻgaw, miyisu ḵatollongan ni long-ag taḵu'tte
         long-ag Jesu Kristu we naḻpu'd langit.50 Susunudḵu ḵan Kristu, annaya pioḵ ibaga ḵan diḵayu. Sa long-ag taḵu ḵan daḻa taḵu,
         adidapun gangganason da laḵsunda si midog-anda si ampangatan Apudyus te da long-ag
         taḵu madadail, adidapun maḵwae midoga'tte igaw da losane matagu'ḵ inggana.51 Dongngonyu, ibagaḵ ḵan diḵayu annae planun Apudyus we adipun nipaigammu'tta tagu inggana
         sinsadi. Ditaḵu we namati, daḵampun aḵ losan taḵu matoy yaḵon sin-aḵitan mapasantan
         da long-ag taḵu'tte baru we long-ag. 52 Angganase maḵwa sanae isun di sinḵispayan, nu guminga maudi ye tangguyub Apudyus ya
         umuli da nanḵaḵatoye namati ya mapasantan da long-agda, adidapun paat matoy. Ḵad ditaḵu
         we matattagu, mapasantan os da long-ag taḵu'tte baru, 53 te sa long-ag taḵu we maḻpos ḵasapuḻane mapasantan atte long-age adipun maḻpos. Ḵad
         sa long-ag taḵu we matoy ḵasapuḻane mapasantan si long-age adipun paat matoy.54 Nu ḵatti ye maḵwae mapasantan long-ag taḵu we maḻpos atte long-age adipun maḻpos,
         sa long-ag taḵu we matoy mapasantan atte annanayune adipun matoy. Ḵad sadi mituttuwaan
         ni nigili ye Ugud Apudyus we ḵanana,“Naippun ogon ḵabooḻan ni ḵatoyte naabaḵ.”+55 Ḵad ḵanan os Apudyus,“Siḵa ḵatoy, naippun ogon angngogamḵad siḵa ḵatoy dimman ḵabooḻame amaḵaḻam?”+56 Te sa angaḻ-an ni ḵatoy si ḵabooḻana, sa bumasubasuḻan taḵu ya sa angaḻ-an ni basuḻ
         atte ḵabooḻana, sa aditaḵupun anuttuwaan si lintoge innatod Apudyus ḵan Moses.+57 Yaḵon anggappiya taḵu ḵan Apudyus we angitod si angngogan taḵu mipagapu ḵan Jesu Kristu
         we Apu taḵu.58 Pun susunudḵu ḵan Kristu we ay-ayatoḵ, popotpotanyu da pammatiyu ya adi oḵyan magitot.
         Ḵad ipapatiyu bose angwa'tta ngaimane pinion Apudyus paḵwa ḵan diḵayu te igammu taḵu
         we losane ḵoon taḵu we para ḵan siya adipun matangga.
         
            
               	Da Psalm 22:1-18; 69:8, 9, 11, 20, 21; 118:22; Isaiah 53:3-12. Ilanyu bos atte 1 Corinthians
                     11:23 ya sa Galatians 1:12.

               	Psalm 16:8-10; Jonah 1:17; Matthew 12:40; Acts 2:24-32.

               	Acts 9:1-19.

               	Awad da udume mipanggob ḵan Adam ya aḵ Kristu atte Romans 5:12-21.

               	Psalm 8:6.

               	Isaiah 22:13.

               	Genesis 2:7.

               	Isaiah 25:8.

               	Hosea 13:14.

               	Ilanyu bos atte Romans 5:12 ya sa 7:7-13.

Sa Mibadang Atta Susunude Namati161 Nu sa mipanggob atte daguponyu we mibadang atta tagun Apudyus ad Jerusalem, siya ḵoonyu
         isun ni imbilinḵu'tta gimung da namati'tta ḵinailin di ili'tte probinsiya'd Galatia.
         2 Sa umunae aḻgaw atte dinuminggu, awad oḵyan osa ḵan diḵayu angiwalin aḵ gatad insigun
         nu piga illabbuna. Ḵad gappotonyu ta umaliyaḵ ḵad naḵasagana. 3 Dumutuḵ ḵayu'ḵ umoy angiyoy atte nadagupe badangyu'd Jerusalem. Ḵad nu dumatongaḵ
         anuḻataḵ ta angigammuwan da tagu'd Jerusalem we dida dinutuḵanyu. 4 Yaḵon nu awat ay di saḵon umoy angiyoy sidi, buḻunanaḵ atta sanate dinutuḵanyu.Sa Planun Paul5 Sa planuḵ sinsadi angoyaḵ ad Macedonia ta antuttuduwaḵ sidi ḵad asiyaḵot umoy bumisita
         ḵan diḵayu. 6 Ḵad manunnuwanaḵ nine inggaw ḵan diḵayu inggana'ḵ magangput ageled ta ambaḻu nu diḵayu
         bumadang atta losane ḵasapuḻaḵe umoy atta dinumane ayaḵ. 7 Adiḵpun pione ilan diḵayu sinsadi te sin-aḵitane abus inggawaḵ ḵan diḵayu. Te namnamaoḵe
         sa udume timpu manunnuwan inggawaḵ ḵan diḵayu sinat nu iyunud oḵyan Apudyus. 8 Yaḵon inggawaḵ yan sina'd Ephesus inggana'ḵ maḻaḵpus Gayagayani ye Judyu we ngannonni
         Pentecost.+9 Te taḵon ay adu bos da sumullagi ḵan saḵon, ad-adu wayaḵe antuttudu te adu da maḻyad
         andongoḻ.10 Ḵad nu umali'ḵ Timothy sinat, ilanyu ta ummanyu mangiliyon ta adi umogyat ḵan diḵayu
         te siya bos osae angwa'tta paḵwan Apudyus we isun os ni ḵooḵ. 11 Ḵad ilanyu bos ta adiyu potogon yaḵon paḻung-udonyu we allin-awa somsomoḵna ta allaylayade
         angulin ḵan saḵon. Annan uwayoḵe umali ya da susunud taḵu ḵan Kristu.12 Ḵad sa mipanggob ḵan Apollos we sunud taḵu ḵan Kristu, inaḻ-aḻuḵḵu ta mibuḻun oḵyan
         atta udume susunud taḵu ḵan Kristu we umali sinat. Yaḵon adinapun pione umali ye sana.
         Asi umali nu awad wayana.Sa Anungus Ni Tuttudun Paul13 Dadaḵḵagonyu ya popotpotanyu bos da pammatiyu, tumuḻod ḵayu oḵyan ya pumigsa ḵayu.
         14 Da losane ḵoonyu, ḵoonyu oḵyane gapu'tte ayatyu.15 Susunudḵu ḵan Kristu, igammuyu mipanggob ḵan da Stephanas we simbaḻyan. Dida da ummunae
         namati ḵan Apudyus ad Achaia. Impapatidae nanserbi'tta losane tagun Apudyus. 16 Patganyu oḵyan da tagu we ḵassadi ḵad taḵon ay os da losane maḵaḵewaaḻ ḵan maḵaserbi
         ḵan dida.17 Allaylayadaḵ atte ummaliyan da Stephanas, Fortunatus ya aḵ Achaicus te naḵaan amode
         ayuḵ atte nangil-aḵ ḵan dida. 18 Te sinoḻgagda somsomoḵḵu ya isuna bose sinoḻgagda da somsomoḵyu. Labbongnae mabigbig
         da tagu we ḵaḵna.19 Losan da gimung da namati'tta ḵinailin di ili si probinsiya'd Asia, losanda pakumustaon
         diḵayu sinat. Ḵad taḵon ay os da Aquila ḵan Priscilla we an-asawa ya da namati ye
         magimugimung si boḻoyda, sipupusuda bose ampakumusta ḵan diḵayu we susunudni ḵan Apu.
         20 Ḵad taḵon ay da losane susunud taḵu ḵan Kristu sina, pakumustaon os diḵayu. Pun nu
         an-asiila ḵayu, ipailayu oḵyane an-asiayat ḵayu.21 Saḵon aḵ Paul we nangigili'tte annae gangput ni suḻatḵu, “Kumusta ḵayu.”22 Nu ngaimane adipun angayat ḵan Apu taḵu, aaddi ye madusa ḵan Apudyus. Umaliḵa, Apu.23 Awad oḵyan ḵan diḵayu ḵinabaḻu we maḻpu ḵan Apu Jesus.24 Ay-ayatoḵ diḵayu losan mipagapu ḵan Jesu Kristu. Amen.
         
            
               	Sa pion ni Pentecost ḵanan, ugalin da Judyu we anggangganasda ya anggayagayada si
                     sin-aḻgaw, naḻaḵpus limampuḻu we aḻgaw inggan ni Gayagayae Nallausan. Ngannonda bos
                     gayagayan ni ani ye anggappiyaanda ḵan Apudyus gapu ta nan-anida. Mabasa si Exodus
                     23:16; Leviticus 23:15-21; Deuteronomy 16:9-12.

Sa Laplapun Ni Suḻat11 Susunudḵu ḵan Kristu, saḵon aḵ Paul we apostol Jesu Kristu we nibatay si pinion Apudyus
         ya sa buḻunḵu sina aḵ Timothy ye sunud taḵu ḵan Kristu. Ḵad annaya suḻatḵu ḵan diḵayu'tta
         magimugimunge namati ḵan Apudyus ad Corinth ya da losane tagun Apudyus atte intero
         we probinsiya'd Achaia.+2 Awad oḵyan ḵan diḵayu ḵinabaḻu ḵan lin-awae maḻpu ḵan Apudyus we Ama taḵu ya aḵ Jesu
         Kristu we Apu taḵu.Sa Nanggappiyaan Paul Ḵan Apudyus3 Madaydayaw aḵ Apudyus we sa Apudyus ḵan Aman Jesu Kristu we Apu taḵu. Siya Ama we
         ḵumadagu ya Apudyus we maḻpuwan da losane badang ya amapigsa'tta pammati taḵu. 4 Te papigsaona pammati taḵu'tta losane ampaḵaḻaman taḵu ta lamog taḵu papigsaon da
         pammatin da buḻun taḵu we ampaḵaḻam atta losane kalasin di ampaḵaḻamane isun ni namapigsaana
         ḵan ditaḵu. 5 Te sa ḵaadun da ampaḵaḻamanni ye isun ni nampaḵaḻaman Kristu, ḵaḵnat os isun ni amapigsaan
         Apudyus atta pammatini mipagapu ḵan Kristu. 6 Nu ampaḵaḻam ḵani, para'tte pumigsaan da pammatiyu ḵan mataguwanyu. Ḵad nu pummigsa
         pammatini, para'tte pumigsaan da pammatiyu bos atte angipadasanyu anganusan ḵan angattoman
         atta ampaḵaḻamane isun da nampaḵaḻamanni. 7 Ḵad ippun duwaduwan ni namnamani ḵan diḵayu te igammuni ye taḵon ay nu napadasanyu
         ampaḵaḻamane isun ni nampaḵaḻamanni, papigsaon Apudyus pammatiyu we isun ni namapigsaana
         ḵan diḵani.8 Susunudḵu ḵan Kristu, pionni ye ipaigammu ḵan diḵayu da amode nampaḵaḻamane pinadasni'tte
         probinsiya'd Asia. Amod de nampaḵaḻamane nilaḵ-amni sidi ye adiḵanipun ogon maḵaanus
         inggana'ḵ ippun ogon namnamani'ḵ mabiyag. 9 Sa ḵatuttuwaan, ḵanannipun nu nagangput dummatong timpu we matoyanni. Yaḵon naḵwa
         da sana ta daḵampun aḵ sa long-agni antaḻgodanni yaḵon aḵ Apudyus we anagu'tta natoy.
         10 Ḵad tuttuwae siya nangiligsi ḵan diḵani'tte ḵaog-ogyate ḵatoy ḵad igammuni ye pagatupana
         iligsi diḵani. Siya bos namnamaonni ye angiligsi ḵan diḵani. 11 Bumadang ḵayu bose angiluwaḻu ḵan diḵani. Te nu adu da angiluwaḻu ḵan diḵani, adu
         bos da anggappiya ḵan Apudyus gapu'tte bindisyune innatodna ḵan diḵani mipagapu'tta
         adu we luwaḻu.Sa Gapunae Imbos Paul Planuna12 Annaya isḵaḻni, panoḵnoḵan ni somsomoḵni ye ippun nantultulliyanni'tta asintataguni
         si annae lubung amod ay diḵayu. Te indaḻan Apudyus diḵani ta maḻpu'tte pusu ḵan naapudyusan
         da losane ḵoonni ya da losane ibagani. Pun daḵampun aḵ ḵingwani da sanae mipagapu
         si laing di tagu yaḵon mipagapu si ḵabooḻan Apudyus gapu'tte amode ḵinabaḻuna'tta
         tagu.13-14 Da insuḻatni ḵan diḵayu, naippun nitaḻu'ḵ panggobna nu adi sa maawatanyu nu basaonyu.
         Yaḵon taḵon ay nu daanyupun maawatane ustu diḵani, namnamaoḵe dumatong aḻgawe maawatanyu
         we ustuustu ya maḵwa isḵaḻyu diḵani ye isun ni angiyisḵaḻanni ḵan diḵayu si mipauliyan
         Apu Jesus.15-16 Gapu ta aaddi ye antaḻgod ḵayu ḵan saḵon, simsimmoḵḵu we iyyaḵ unaon diḵayu gaggaḵayon
         ya asiḵaniyot angaw-as ad Macedonia ḵad angoyaḵ ḵasin sinat nu angulinaḵe maḻpu'd
         Macedonia ta amigwa amadangaḵ ḵan diḵayu ta masoḻgaganyu ya pioḵ ose ampabadang ḵan
         diḵayu si sanae ayonaḵ atte probinsiya'd Judea. 17 Gapu ta adipun nituttuwa planuḵ, ḵananyu nine allasu we mabaliwan somsomoḵḵu yaḵon
         adipun. Adiḵpun os planuwone isun ni adipun namati ye naḵasaganae angibaga ḵanane,
         “On” yaḵon igammunae adinapun ḵoon. 18 Tuttuwa da ibagani ḵan diḵayu, isuna bos ḵan Apudyus we siya losane ibagana da ḵatuttuwaan.
         19 Te aḵ Jesu Kristu we Abeng Apudyus we iwwaḻagawagni ḵan da Silas+ ya aḵ Timothy ḵan diḵayu, adinapun baliwan ibagana nu adi pasige ituttuwana. 20 Te aḵ Jesu Kristu nituttuwaan da losane inkarin Apudyus. Pun mipagapu ḵan siya, ḵanan
         taḵu we “Amen” ḵan Apudyus ta madayawana. 21 Aḵ Apudyus amapigsa si pammati taḵu ḵan Kristu. Ḵad dinutuḵana ditaḵu'ḵ anserbi ḵan
         siya. 22 Innatod Apudyus Ispiritunae iinggaw ḵan ditaḵu we isun di maḻḵae ditaḵu da taguna
         ya sa Ispiritunae iinggaw ḵan ditaḵu amanoḵnoḵan taḵu we ittona da losane inkarina.23 Yaḵon sinsadi, aḵ Apudyus anaḵdoḻ ḵan saḵone tuttuwa annae ibagaḵ. Adiyaḵpun nipauli
         sinat ad Corinth te adiḵpun pione paḻawengon somsomoḵyu nu suppaḵaḵ diḵayu'tta ḵingwayu.
         24 Daḵampun aḵ siya panggobni ipangatanni diḵayu mipanggob si pammatiyu. Yaḵon badanganni
         diḵayu ta amo lumayad ḵayu te ampigsa pammatiyu.
         
            
               	Maḵwae basaonyu mipanggob si nambisitaan Paul ad Corinth atte Acts 18:1-17.

               	Sa osae ngadan Silas, Silvanus. Nu pionyu basaon mipanggob ḵan da Paul ḵan Silas,
                     maila'tte Acts chapters 15-18.

21 Pun simsimmoḵḵu we adiyaḵpun umali'tte sana te adiḵpun pione paḻawengon somsomoḵyu
         ḵasin. 2 Te diḵayu abus aḵ amalayad atte somsomoḵḵu. Ḵad nu paḻawengoḵ somsomoḵyu, ngai amalayad
         ḵan saḵon nu? 3 Ḵad sadi gapunae intaḻyanḵu umaliyaḵ woḵ nanuḻataḵ ḵan diḵayu yaḵon umaliyaḵ oḵyan
         sinat ta sa umaliyaḵ sinat, adipun lumaweng somsomoḵḵu gapu ḵan diḵayu we amalayad
         oḵyan ḵan saḵon. Te aaddi ye nu allaylayadaḵ, allaylayad ḵayu bos losan. 4 Te sa sadi ye nanuḻataḵ ḵan diḵayu, lawwelawweng ḵan ansigab somsomoḵḵu woḵ nantodtod
         luwaḵ. Yaḵon adiḵpun insuḻat sadi ta pioḵe paḻawengon somsomoḵyu yaḵon nanuḻataḵ ta
         ipaigammuḵ amode ayatḵu ḵan diḵayu.Sa Mapakawanan Da Maḵabasuḻ5 Nu awad nangwa'ḵ lummawengan ni somsomoḵ, daḵampun ḵan saḵone abus pinaḻawengna yaḵon
         da udum os ḵan diḵayu, ibagaḵe da udum ḵan diḵayu te adiḵpun pione padagsonon basuḻna
         6 te umanay ḵingwan da ḵaaduwan ḵan diḵayu ḵan siya'ḵ ḵadusaana. 7 Pun pakawanonyu oḵyan ya papigsaonyu pammatina ta adi maawanan aḵ namnama gapu'tte
         ummamdane domdomna. 8 Pun ipailayu ḵappos ḵasin ayatyu ḵan siya.9 Te sa gapunae nanuḻataḵ, pioḵ pappadason diḵayu ḵan igammuwon nu tumuttuwa ḵayu'tta
         losane imbagabagaḵ ḵan diḵayu. 10 Ngaimane pakawanonyu, pakawanoḵ os. Ḵad nu tuttuwae awad ḵasapuḻanae mapakawan, inabusḵu
         pinakawan si sinagung Kristu ta bumaḻuwanyu, 11 ta adi taḵu maallelaw ya maabaḵ ḵan Satan te iniiggammu taḵu da panggobna.Sa Nambimbinsawan Paul Ad Troas12 Dummatongaḵ ḵad ad Troas we umoy angiwaḻagawag si Ambaḻu we Damag mipanggob ḵan Kristu,
         innatod Apu gundawayḵu we angiwaḻagawag sidi. 13 Yaḵon taḵon ay nu ḵatti ye naatod gundaway ḵan saḵon, amod de binsawḵu te naippun
         indasaḵ ḵan sunud taḵu we Titus sidi. Pun siya nampaḵadaaḵ atta susunud taḵu ḵan Kristu
         woḵ iyyaḵ ad Macedonia.Sa Migangputan Ni Ḵewaaḻ Paul14 Yaḵon anggappiyaaḵ ḵan Apudyus te gapu si niyossaananni ḵan Kristu, patilayune ipuyutna
         diḵani'tte sinagung da nadagupe tagu we isuni da baḻude illog Kristu. Ḵad mipagapu
         ḵan diḵani, sa ḵatuttuwaane mipanggob ḵan Kristu miwaḻagawag atta ḵinailin di ili
         ye mipani si bangun ni bangbanglu we misaḵnap atta adu we tagu. 15 Te ditaḵu bose angituttudu si mipanggob ḵan Kristu, isu taḵun bangbanglu we indatun
         Kristu ḵan Apudyus we susungsungon da losane andongoḻ ya da namati ḵan daḵampun aḵ
         namati. 16 Da daḵampun aḵ namati, sa ḵatuttuwaan mipanggob ḵan Kristu, isunan ambuyubuyuḵ anungsunganda
         te sa nangidiyananda siya gapun ni madusaanda si ḵatoy aḵ inggana. Ḵad da namati si
         ḵatuttuwaan mipanggob ḵan Kristu, isunan ambangubangu anungsunganda te sa amatiyanda
         gapun ni mataguwanda'ḵ inggana. Pun ngai maḵabooḻ angwa'tte ḵaḵnae ḵewaaḻ? 17 Yaḵon ḵan diḵani, daḵampun aḵ isuni da adu we nantuttududa'tte Ugud Apudyus ta angaḻ-anda'ḵ
         mabalinda. Te imbuun Apudyus diḵani ya abus aḵ ugudonni ḵatuttuwaan atte sinagungna
         si niyossaananni ḵan Kristu.

Aḵ Apudyus Naḻpuwan Ni Ḵabooḻan Paul31 Sa nangugudanni'tte sana, adiyu ḵanane idayawni long-agni. Adinipun ḵasapuḻan suḻate
         angidayaw ḵan diḵani ḵan diḵayu baḵon nu awad suḻat aḵ maḻpu ḵan diḵayu we idayaw
         diḵani'tta udume isun ni ḵoon da udum. 2 Diḵayu we mismu isun di suḻate angigammuwan da tagu'tte ḵewaaḻni. Isuyu suḻate nigili'tta
         pusuni gapu'tte amode ayatni ḵan diḵayu ḵad allasu we igammuwon ḵan maawatan da losane
         tagu. 3 Ipailayu si antataguyu we diḵayu isun di suḻate inggilin Kristu mipagapu ḵan diḵani.
         Ḵad daḵampun aḵ lapis inusar ni nangigili yaḵon sa Ispiritun ni matattagu we Apudyus.
         Ḵad daḵampun aḵ batu nigiliyana yaḵon da pusuyu.4 Antuḻod ḵani ye angibaga'tta sana'tte sinagung Apudyus mipagapu ḵan Kristu. 5 Daḵampun aḵ ḵananni ye naḻpu ḵan diḵani ḵabooḻanni ye angwa'tta annae ḵoonni yaḵon
         naḻpuda losan ḵan Apudyus, 6 we siya nangitod atte ḵabooḻanni ye angituttudu si mipanggob atte Baru we Tuḻag Apudyus
         atta tagu. Ḵad sa sadi ye Baru we Tuḻagna, daḵampun aḵ mibatay si nigili ye lintog
         nu adi mibatay si ḵewaaḻ ni Ispiritu Santu. Sa ambanagan ni nigili ye lintog, ḵatoy
         aḵ inggainggana. Yaḵon sa Ispiritu Santu angitod si biyag aḵ inggana.Sa Nisabaliyan Ni Baru We Tuḻage Intuttudun Paul7 Sa nangittan Apudyus atte lintog ḵan Moses we nigili'tte batu, summiling bosaḻ Moses
         si siling Apudyus. Ḵad taḵon ay nu maumas siling ni bosaḻna, adipun maḵaitollong da
         ganaḵ Israel ḵan siya.+ Nu ḵaḵnat nipailae siling ni dayaw ḵan ḵabooḻan Apudyus si nangittana'tte lintoge
         ambanag si ḵatoy aḵ inggana, 8 maguḻaman adi amo nasiling mipailae dayaw ḵan ḵabooḻana si anḵewaaḻan ni Ispiritu
         Santu we angitod si biyag aḵ inggana. 9 Te nu nipaila siling ni dayaw ḵan ḵabooḻan Apudyus si nangittana'tte lintoge amabasuḻ
         atta tagu, amo mipaila siling ni dayawna ḵan ḵabooḻana gapu si planunae ḵoona da tagu'ḵ
         maun-unan. 10 Sa ḵatuttuwaan, gapu ta amo dallu dayaw ni Baru we Tuḻag Apudyus, isunan ippun ogon
         dayaw ni dadaane lintog baḵon nu intuḻagna. 11 Te nu awad dayaw ni sadi ye lintoge nampatingga, sindumallu dayaw ni Baru we Tuḻagnae
         naippun anungusna.12 Gapu ta anna ḵan diḵani ḵaḵnate namnamaonni ye iinggaw aḵ inggana Baru we Tuḻag, amod
         de tuḻodni ye angiwaḻagawag si Ambaḻu we Damag. 13 Te daḵampun aḵ awad itaḻuni nu iwaḻagawagni Ambaḻu we Damag, daḵampun aḵ isuni'ḵ Moses
         we inabbungana bosaḻna ta adin da ganaḵ Israel ilan maumasan ni siling ni bosaḻna.+14 Isun di tummungitong da somsomoḵda. Taḵon ay sinsadi nu basaonda lintog Moses atte
         Dadaane Tuḻag, adidapun maawatan. Te adipun maḵaan anatallingod atta somsomoḵda nu
         adida amati ḵan Kristu. 15 Taḵon ay sinsana nu basaon da Judyu lintog Moses, sissiya anatallingod atta somsomoḵda.
         16 Yaḵon nu ansagungda ḵan Apu, maḵaan anatallingod si somsomoḵda. 17 Sinsadi sa Apu siya Ispiritu Santu ḵad ngaimane tagu we iinggawan ni Ispiritu Santu,
         mapuḵayan. 18 Pun losan ḵan ditaḵu we namati, daḵampun aḵ isu taḵu'ḵ Moses we natalingdan bosaḻna
         yaḵon ipaila taḵu we isun di ladawan dayaw ḵan ḵabooḻan Apu ya patilayune mabaliwan
         taḵu bumaḻu inggana'ḵ miyisu taḵu ḵan siya. Te aḵ Apu we sa Ispiritu Santu amagatupe
         amabaru ḵan amabaḻu ḵan ditaḵu.

Sa Nangipaḵaawatan Paul Si Ambaḻu We Damag41 Gapu'tte ḵadagun Apudyus, naatod ḵan diḵani annae ḵewaaḻ, pun adiḵanipun paat madismaya.
         2 Nan-awidanni da losane ḵoḵoḵḵon da tagu we nililimod ḵan ḵababbain ya ippun inallelawni.
         Adinipun imbos Ugud Apudyus. Yaḵon atte sinagung Apudyus impaḵaawatni'tta losane tagu
         da losane ḵatuttuwaan te pionni ye igammuwonda'tta somsomoḵdae ambaḻu ḵewaaḻni. 3 Ḵad taḵon ay adimpun da udume tagu maawatan Ambaḻu we Damag we iwaḻagawagni ye isun
         di natatallingdan, abuse natalingdan atta madusa'ḵ inggana. 4 Adidapun amati te aḵ Satan we apudyus da tagu si annae lubung si sanae timpu, tatallingdana
         da somsomoḵda ta adida ilan silawe maḻpu'tte Ambaḻu we Damag mipanggob si ḵinangatun
         Kristu we ḵais-isun Apudyus. 5 Te daḵampun aḵ sa mipanggob atta long-agni iwwaḻagawagni yaḵon sa mipanggob ḵan Jesu
         Kristu we Apu. Ḵad anserbi ḵani ḵan diḵayu gapu ḵan Jesus. 6 Te aḵ Apudyus nangibaga ḵanane, “Awad oḵyan padda”+ ta papaddaona anggiḵbot. Siya bos amapadda'tte somsomoḵni ta igammuwonni dayaw ḵan
         ḵabooḻan Apudyus we maila ḵan Kristu.Sa Nangitaḻgodan Apudyus Si Ḵapatogane Tuttudu7 Yaḵon diḵani ye angituttudu si Ambaḻu we Damag, isuni bangae ippun patognae napnu'tta
         ampapatoge ḵinabaḵnang ta mipail-an ni ḵabooḻane ippun miyisuwanae naḻpu ḵan Apudyus
         we daḵampun aḵ naḻpu ḵan diḵani. 8 Taḵon ay nu ippun adini impadase ampaḵaḻaman, adiḵanipun paabaḵ. Udumna ḵad, ippun
         igammuni'ḵ ḵoonni yaḵon adiḵanipun madismaya. 9 Ampaḵaḻamon da tagu diḵani yaḵon adimpun Apudyus diḵani iwwaḻang. Ḵad taḵon ay nu
         nilaw-anan diḵani adiḵanipun natoy. 10 Pasigni tataggaḻon ḵatoye isun ni naḵwa ḵan Jesus ta mipaila nantatagun Jesus atte
         nantataguni. 11 Tuttuwae sa inggan ni matattaguwanni, pasigni tataggaḻon ḵatoy gapu ḵan Jesus ta sa
         antatagun Jesus mipaila si annae long-agni ye matoy. 12 Pun tuttuwae pasigni tataggaḻon ḵatoy yaḵon ambanag si mataguwanyu'ḵ inggana.13 Ḵanan ni nangigili si Ugud Apudyus, “Namatiyaḵ ḵan Apudyus, pun sanat da inugudḵu.”+ Pun isuna bos ḵan diḵani ye gapu ta amati ḵani ḵan Apudyus, ugudonni bos da patiyonni.
         14 Te igammuni ye aḵ Apudyus we nanagu ḵan Apu Jesus, taguwona bos diḵani gapu si niyossaananni
         ḵan Jesus. Ḵad idogana bos diḵayu we namati ta midoga taḵu losan si igawna. 15 Te losan da sanae ampaḵaḻamanni, para'tte bumaḻuwanyu ta umadu da tagu we angipadas
         atte ḵinabaḻun Apudyus. Te nu umaduaduda, umadu bos da anggappiya ḵan Apudyus ya sadi
         madayawana.16 Pun gapu'tta sana, adiḵanipun paat madismaya te taḵon ay nu maas-assinut ḵumuya da
         long-agni, inaḻgaw ose mapabaru naispirituwane ḵinatataguni. 17 Te da annae sin-aḵitane ampaḵaḻamanni, ambanag aḵ ḵabaḻuwane antatagu ḵan Apudyus
         ad langite ippun patinggana ḵan ippun miyisuwana. 18 Te daḵampun aḵ siya gamgamanni da banage maila sina'd luta te amungtuda. Yaḵon da
         banag ad langite adipun maila, ippun anungusda.

Sa Baru We Long-ag51 Pun igammu taḵu we taḵon ay nu matoy long-ag taḵu we isun ni boḻoy taḵu'd lutae madadail,
         awad de boḻoye maatod ḵan ditaḵu'd langite sa baru we long-age itton Apudyus. Daḵampun
         aḵ ḵingwan di tagu te ḵingwan Apudyus we mismu ya ippun patinggana. 2 Ḵad sinsadi, tuttuwae umayuwong taḵu we anguuway atte mapasantan ni annae long-ag
         taḵu si baru we long-age maḻpu'd langit 3 ta adi taḵu isun di amboboddang nu tenan taḵu gagangaye long-ag taḵu. 4 Sa matattaguwan taḵu'd luta, umay-ayuwong taḵu gapu'tte ampaḵaḻaman taḵu. Daḵampun
         aḵ gapu ta pion taḵu tenan gagangaye long-ag taḵu we matoy yaḵon pion taḵu we mipasani
         baru we long-ag ta sa long-age matoy mapasantan si long-age matagu'ḵ inggana. 5 Aḵ Apudyus nangisagana ḵan ditaḵu si mipasaniyan ni baru we long-ag. Ḵad innatodna
         Ispirituna ta amanoḵnoḵ ḵan ditaḵu we ittona da losane inkarina.6 Pun pasig antuḻod somsomoḵni. Ḵad igammuni ye sa sissiyae matattaguwan ni long-agni
         sina'd luta, adayu ḵani'tte igaw Apu. 7 Te sa pammatini, siya angidaḻan atte biyagni, daḵampun atta maila. 8 Pun antuḻod somsomoḵni ya mangnuwonni tenanni da long-agni'd luta ta inḵani maḵaigaw
         ḵan Apu. 9 Pun taḵon ay nu inggaw taḵu'd luta baḵon nu ad langit, igga taḵu ḵabooḻan taḵu we
         angwa'tta mas-oman Apudyus. 10 Te ḵasapuḻane losan taḵu sumangu ḵan Kristu we maḵuwis ta sa sin-ossaossa ḵan ditaḵu,
         awatona gungunae maatod ḵan siya sigun atte ḵingwana si natattaguwana, ambaḻu man
         baḵon nu lawweng.Sa Mipaḻ-ogan Ni Maḵabuḻbuḻunan Da Tagu Ḵan Apudyus11 Pun gapu ta igammuni ye angisipog ḵan Apu, padasonni awison da tagu ta amatida ḵan
         siya. Yaḵon iniiggammun Apudyus diḵani ye naippun lawweng aḵ panggobni ya namnamaoḵe
         isuna bose iniiggammuyu diḵani. 12 Daḵampun aḵ siya panggobni idayawni long-agni'tta annae imbagani. Yaḵon pionni ittan
         diḵayu'ḵ allapuwanyu we angipasindayaw ḵan diḵani ta lamogyu songbatan da tagu we
         angipasindayaw atta mailae ḵasasaadda ya daḵampun aḵ sa awad si ustu we ḵasomsomḵanda.
         13 Taḵon ay nu ḵanan da tagu we natingang ḵani, sinnamaḻna te para ḵan Apudyus da ḵoonni.
         Yaḵon nu ḵanandae nanggodong somsomoḵni, igammuyu we para si bumaḻuwanyu. 14 Te sa ayat Kristu angituray ḵan diḵani ye angwa'tta losane ḵoonni. Te igammuni ye
         sa os-ossaane tagu we aḵ Kristu, natoy para'tta losane tagu ḵad mibelange naḵaḵatoy
         da losane tagu ḵan siya. 15 Natoy aḵ para'tta losane tagu ta da matattagu adidapun ogon ḵoon pipion ni long-agda
         yaḵon sa pinion Kristu we natoy woḵ natagu ḵasin para ḵan dida.16 Pun inggana sinsadi, adinipun bigbigon ngaimane tagu we ambatay si nainlubungane ḵasomsomḵan.
         Taḵon ay nu ḵatti inonni ye namigbig ḵan Kristu si awe, adinipun ogon ḵoon sinsana.
         17 Pun ngaimane niyossaan ḵan Kristu, nambalinon Apudyus aḵ baru we naḵwa. Naippun ogon
         dadaane ḵinatataguna te napasantan si baru we biyag. 18 Losan da sanae imbagaḵ maḻpu ḵan Apudyus. Aḵ Apudyus nangwa'tte mipaḻ-ogan ni maḵabuḻbuḻunan
         taḵu ḵan siya mipagapu ḵan Kristu. Ḵad innatodna ḵan diḵani ḵewaaḻe angipaḻ-og si
         maḵabuḻbuḻunan da udume tagu ḵan siya. 19 Sa pionni ibaga, mipagapu'tte ḵingwan Kristu, impaḻ-og Apudyus maḵabuḻbuḻunan da tagu
         ḵan siya woḵ adinapun ogon ibelang da basuḻda. Intaḻgodna ḵan diḵani mituttuduwan
         ni sanae damag atte angipaḻ-ogan Apudyus si maḵabuḻbuḻunan da losane tagu ḵan siya.
         20 Pun sinsadi, isun di aḵ Apudyus we mismu angawis ḵan diḵayu mipagapu'tte angusarana
         ḵan diḵani ye angituttudu ḵan diḵayu si ugudnae isunan diḵani angiyugud ḵan Kristu.
         Ḵad gapu ḵan Kristu, iyunudyu ḵappose mipaḻ-og maḵabuḻbuḻunanyu ḵan Apudyus. 21 Aḵ Kristu, ippun paat basuḻna. Yaḵon gapu ḵan ditaḵu, imbelang Apudyus aḵ ḵabasbassuḻan
         ta mipagapu si niyossaanan taḵu ḵan siya, aḵ Apudyus angwa si maun-unan taḵu.

61 Pun diḵani ye maḵaḵewaaḻ ḵan Apudyus, ḵodawonni ḵan diḵayu ta sa ḵinabaḻun Apudyus
         we inawatyu, awad oḵyan ustu'ḵ ambanagana si antataguyu. 2 Te awad de nigili ye Ugud Apudyus we ḵanana,“Dingngoḻḵu da luwaḻuyu si timpu we ḵummadaguwaḵ ḵan diḵayuya tinaguḵ diḵayu'tte ustu we aḻgawe bummadangaḵ ḵan diḵayu.”+Sosomḵonyu anna, sinsadi ustu we timpu we angngoḻan Apudyus ḵan diḵayu ya sinsadi
         ustu we aḻgawe mataguwanyu.Da Nampaḵaḻaman Da Paul3 Ummanni gay atta ḵoonni ta ippun lumawengan ni somsomoḵ da asintataguni ḵan maḵabasuḻanda
         ta ippun oḵyan madellaw atta sanae ḵoonni si anserbiyanni ḵan Apudyus. 4 Ḵad da losane ḵoonni, ipailani ye anserbi ḵani ḵan Apudyus te at-attomanni da amode
         maal-alimuunanni ḵan adu we ampaḵaḻamanni ya da losane ampaḵimute naḵwa ḵan diḵani.
         5 Annaya da udume ampaḵaḻamane nilaḵ-amni. Nangampigae naap-aplit ḵani, nibaḻud ḵani,
         ginulugulun diḵani, maayoayong ḵani'tta ḵoonni, mapuyapuyatan ḵani ḵan mauḻauḻat ḵani.
         6 Ipailani anserbiyanni ḵan Apudyus gapu'tte ampoḻḵase antataguni'tte nangigammuwanni
         si ḵatuttuwaan, gapu'tte ḵinaanusni'tta nampaḵaḻamanni. Mipaila bos ḵabooḻanni ye
         itton ni Ispiritu Santu ya sa gattoḵe ayatni'tta asintataguni. 7 Ḵad mipaila bos gapu'tte angituttuduwanni si ḵatuttuwaan ḵan ḵabooḻan Apudyus we ipailana
         mipagapu ḵan diḵani. Anna ḵan diḵani naun-unane antatagu gapu ḵan Kristu, siya isun
         di ispada ḵan ḵaḻasage usaronni ye maḵagubat atta bumusuḻ ḵan Apudyus. 8 Sa anserbiyanni ḵan Apudyus, awad da angidayaw ḵan awad os da angibabbain ḵan diḵani.
         Ḵad awad os da anginsultu ya awad os da ambaḻuwon diḵani. Ḵanan os da udume matuli
         ḵani yaḵon tuttuwa da ugudonni. 9 Ḵanan da udum, “Ippun angigammu ḵan diḵani,” yaḵon sa ḵatuttuwaan adu da tagu we angigammu
         ḵan diḵani. Pasigni sasaggungon ḵatoy yaḵon sinsadi tuttuwae sissiyae matattagu ḵani.
         Taḵon ay nu nampaḵaḻam ḵani, adiḵanipun natoy. 10 Taḵon ay andadauy ḵani, pasig ḵani bos allaylayad. Ḵapus ḵani yaḵon mipagapu'tte tuttuduni
         adu da bummaḵnang atta naispirituwane banage itton Apudyus. Naippun ḵuḵuwani yaḵon
         ḵuwani da losan gapu'tte pammatini ḵan Apudyus.11 Diḵayu we susunudni'd Corinth, ippun adini imbaga ḵan diḵayu. Imbagani da losane awad
         si somsomoḵni ya naippun insilibni ḵan diḵayu. Amod de ayatni ḵan diḵayu. 12 Daḵampun aḵ diḵani nangkurang ayatni ḵan diḵayu yaḵon diḵayu nangḵurang ayatyu ḵan
         diḵani. 13 Pun annae maḵaug-uggudaḵ ḵan diḵayu we isun di inaabbengḵu ḵad ipailayu ḵappos ayatyu
         ḵan diḵani ye isun ni ayatni ḵan diḵayu.Adi Taḵu Oḵyan Mitipun Atta Daḵampun Aḵ Namati14 Ḵan ditaḵu we namati, adi taḵu oḵyan mitipun atta daḵampun aḵ namati te adipun maḵwae
         antipun naun-unan ḵan lawweng. Maḵwa ḵamman antipun padda ḵan giḵbot? 15 Maḵwa ḵammane an-ossaan ḵasomsomḵan da Kristu ḵan Satan? Ḵad isuna bos da namati ḵan
         daḵampun aḵ namati. 16 Ḵad maḵwa ḵamman antitimpuyug da templon Apudyus atta sinan-apudyus? Ditaḵu templo
         we boḻoy Apudyus we iinggawan ni matattagu we Apudyus. Te ḵanan Apudyus,“Iyyaḵ inggaw atta tagu ya iinggawaḵ ḵan didaya saḵon Apudyusda ya dida da taguḵ.”+17 Pun ḵanan os Apudyus,“Tenanyu dida ya misina ḵayu ḵan dida.Ḵad adiyu tokkon da ngaimane mibelang aḵ ḵaissawta awatoḵ diḵayu.+18 Te nu ḵoonyu ḵatti, mibelangaḵe amayuya diḵayu da abengḵu.Sana ḵanan Apu we maḵabooḻ.”+

71 Susunudḵu ḵan Kristu we ay-ayatoḵ, gapu'tta sanae inkarin Apudyus ḵan ditaḵu, iginoḵ
         taḵu we angwa'ḵ lawweng ya iginoḵ taḵu we ansomsomoḵ aḵ lawweng. Sa matattaguwan taḵu,
         isipog taḵu'ḵ Apudyus ta bumaḻubaḻu naapudyusane antatagu taḵu.Sa Allaylaydan Paul Atta ICorinth2 Ipailayu oḵyan ayatyu ḵan diḵani. Ippun ḵingwani'ḵ lawweng atta ngaimane tagu, ippun
         ossaan aḵ dinadailni ḵan ippun ossaan aḵ kinulukni ya ginundawayanni. 3 Daḵampun aḵ imbagaḵ anna'ḵ pabasuḻoḵ diḵayu te tuttuwa sadi ye imbagaḵe ay-ayatonni
         diḵayu. Pun matagu taḵu man baḵon nu matoy taḵu, adipun paat maḵaan ayatni ḵan diḵayu.
         4 Antaḻgodaḵ ḵan diḵayu ya ipasindayawḵu diḵayu ya pumigsa pammatiḵ mipagapu ḵan diḵayu.
         Taḵon ay nu ampaḵaḻamaḵ, allaylayadaḵ gapu ḵan diḵayu.5 Te taḵon ay dummaḵnganni'd Macedonia, ippun umillongan da somsomoḵ ḵan long-agni gapu'tta
         amode ampaḵaḻamane nilaḵ-amni'tta ngaimane ummayanni. Ḵad adu we gulu'tte nampaliḵwos
         ḵan diḵani ya ambimbinsaw ḵani. 6 Yaḵon aḵ Apudyus we alliwliwa'tta andadauy, niliwliwana bos diḵani gapu'tte dummaḵngan
         Titus. 7 Ḵad daḵampun aḵ abus dummaḵngana'ḵ namapigsa si pammatini yaḵon sa nangugudana ḵan
         diḵani'tta banag si mipanggob ḵan diḵayu we nanoḻgag ḵan siya. Ḵad inugudna bos mipanggob
         si ummayuwanyu ḵan saḵon ya sa nambabawiyanyu gapu'tte ḵingwayu we lawweng. Inugudna
         bose pionyu we angitaḵdoḻ ḵan saḵon. Pun amo nadog-an laylayadḵu sinsadi.8 Te taḵon ay nu pinaḻawengḵu somsomoḵyu gapu'tte suḻatḵu ḵan diḵayu, adiyaḵpun nandadauli.
         Yaḵon sa ḵatuttuwaan nandadauliyaḵ te iniiggammuḵe nandadauli ḵayu yaḵon ambaḻu te
         sin-aḵitane abus. 9 Yaḵon sinsana allaylayadaḵ, daḵampun aḵ gapu'tte nandadauyan ni somsomoḵyu yaḵon gapu'tte
         nandadauyanyu nangitod atte nambabawiyanyu'tta basuḻyu ya nangiyagayanyu we nangwa.
         Te inusar Apudyus nandadauyan ni somsomoḵyu'ḵ bumaḻuwanyu woḵ sadi ippun lawweng aḵ
         naḵwa ḵan diḵayu'tte mipagapu ḵan diḵani. 10 Te sa dadauy da tagu we mas-oman Apudyus, ambanag si ambabawiyanda'tta basuḻda ya
         agaydae angwa ta siya angidaḻan si anaguwan Apudyus ḵan dida si dusan da basuḻ. Naippun
         dadauy si sadi! Yaḵon nu sa tagu we adipun amati angiḵna si dadauye adipun ambabawi,
         ambanag si dusan ni ḵatoy.11 Te ilanyu ḵad ḵabaḻun ni ḵingwan Apudyus gapu'tte nandadauyan ni somsomoḵyu. Sinsadi,
         ibungana ayatyu we angwa'tta ambaḻu ya ipapatiyu ipailae ustu da ḵoonyu. Summanga
         ḵayu gapu'tte naḵwa ḵan diḵayu ya maḵimut ḵayu'ḵ dusaon Apudyus diḵayu gapu'tta basuḻyu.
         Pionyu pagay os ilan saḵon ya allaylayad ḵayu bose angwa'tta imbagaḵ. Pionyu bose
         anusa'tte tagu we naḵabasuḻ. Gapu'tta losane ḵingwayu, nipailae ippun mipabasuḻ ḵan
         diḵayu gapu'tte naḵabasuḻan da sadi ye tagu. 12 Pun taḵon ay nu nanuḻataḵ ḵan diḵayu, daḵampun aḵ gapu'tte nangwa'ḵ basuḻ baḵon nu
         gapu'tte tagu we naḵabasuḻana. Yaḵon nanuḻataḵ ta ipaḵaawatḵu ḵan diḵayu si sinagung
         Apudyus nu tuttuwae ipatogyu diḵani ḵan pionyu we unudon diḵani. 13 Pun annaya gapunae pummigsa ḵani.Daḵampun aḵ abus pummigsa ḵani yaḵon amod os layadni te allaylayad aḵ Titus we nangugud
         ḵan diḵani ye lummin-awa somsomoḵna gapu ḵan diḵayu. 14 Te impasindayawḵu diḵayu ḵan siya ḵad adiyaḵpun nadismaya'tta imbagaḵ. Te tuttuwa
         pagay da sadi ye imbagani ya napanoḵnoḵane tuttuwa da sadi ye iyyisḵaḻḵu ḵan Titus.
         15 Pun sa ayat Titus ḵan diḵayu, amo dummallu te sa sosomḵona losanyu tinuttuwa da imbagana
         ya sa ḵingwayu we nisagawe nammangili ḵan siya ya ambimbinsaw ḵayu nu ḵingwayu we
         ustu da nibaga ḵan diḵayu baḵon nu adiyupun. 16 Allaylayadaḵ sinsana te iniiggammuḵe antaḻgodaḵ ḵan diḵayu.

Sa Ḵoon Da Namati Ye Angitod Atta Ibadangda81 Susunudḵu ḵan Kristu, pionni ye ipaigammu ḵan diḵayu mipanggob si ḵinabaḻun Apudyus
         we nipaila'tta gimung da namati'd Macedonia. 2 Te da susunud taḵu ḵan Kristu sidi'tte timpu we amod de ampaḵaḻamanda, allaaydae bummadang
         atta susunud taḵu we anḵasapuḻ te amod de layadda taḵon ay nu ḵapuḵapusda. 3 Te taḵdoḻaḵe daḵampun aḵ mibatay si labbongdae itton yaḵon amo dinog-anda ḵad naḻpu'tte
         somsomoḵdae piondae angitod. 4 Sa ḵatuttuwaan, gattoḵe nandagdaguda ḵan diḵani ye maittanda oḵyan aḵ gundawaye bumadang
         atta tagun Apudyus we anḵasapuḻ ad Judea. 5 Pun amo adu innatodda nu sa ninamnamani, ummunae indatunda da long-agda ḵan Apu woḵ
         asidaot anserbi ḵan diḵani mipagapu si pinion Apudyus.6 Pun gapu ta aḵ Titus nangilapu'tte angitod ḵayu'ḵ badangyu, sinoḻgagni ta mipauli
         oḵyan sinat ta bumadang ḵan diḵayu we angigangput atta sinaḻdanae ambaḻu we ḵewaaḻe
         mipail-an ni ḵinabaḻuyu. 7 Gapu'tte nangitutuḻ-ayanyu'tte pammatiyu, ampalawaganyu, ḵinalaingyu, angipapuutanyu
         angwaan atta ambaḻu ya sa angayatanyu ḵan diḵani, namnamaonni bose ituḻ-ayyu badangyu'tta
         buḻunyu gapu'tte ḵinabaḻuyu.8 Sa annae ibagaḵ daḵampun aḵ bilinḵu. Yaḵon pioḵ ipaigammu ḵan diḵayu laylayad da udume
         bumadang ta dida unudonyu ta angigammuwaḵe sipupusu ayatyu. 9 Te igammuyu ḵinabaḻun Apu taḵu we Jesu Kristu we taḵon ay nu baḵnang ad langit, nambalin
         aḵ ḵapus gapu ḵan ditaḵu ta mipagapu si ḵumapusana sadi bumaḵnangan taḵu.10 Ḵad annaya ibagaḵ ḵan diḵayu si mipanggob atte ibadangyu, ambaḻu nu igangputyu illusyu
         insaḻad atte ḵesane tawon te diḵayu ummunae nanomsomoḵ ḵan nangisaḻade angitod aḵ
         badang. 11 Pun pagatupanyu ta igangputyu ḵewaaḻyu. Ta sa pangogyu we nangisaḻad, ḵaḵnat oḵyan
         os inonyu we angigangput sigun si lamogyu itton. 12 Te nu allaylayad ḵayu we angitod, allaylayad os aḵ Apudyus we angawat atta sadi ye
         badangyu sigun si lamogyu itton. Adinapun namnamaone ittonyu adiyupun lamog.13 Daḵampun aḵ pioḵ ḵanane angitod ḵayu ta lumin-awa da udum ya ampaḵaḻam ḵayu. Yaḵon
         an-iisu oḵyan. 14 Yaḵon sa pioḵ ḵanan, gapu ta anna mabalinyu sinsadi, ambaḻu nu ibadangyu'tta anḵasapuḻ.
         Sa ambaḻuwana, nu dumatong os timpu we maaḵitan ḵayu ya dida bos anna mabalinda, badanganda
         bos diḵayu. Nu ḵatti ḵoonyu, an-iisu ḵayu we naippun maaḵitan. 15 Te sa ḵanan ni nigili ye Ugud Apudyus,“Sa nandagup aḵ adu, ippun intuḻ-ayna,ḵad sa nandagup aḵ aḵit, adipun naaḵitan.”+Aḵ Titus Ya Da Buḻunna16 Nanggappiyaaḵ ḵan Apudyus we nangitod ḵan Titus atte ayatnae bumadang ḵan diḵayu we
         isun ni ayatḵu we bumadang ḵan diḵayu. 17 Te daḵampun ay aḵ abuse pinatgana ḵindawni ye mipauli oḵyan sinat yaḵon inabusna simsimmoḵe
         umoy bumadang ya amapigsa'tta pammatiyu gapu'tte amode ayatna. 18 Ḵad ibuḻunni ḵan Titus osae sunud taḵu ḵan Kristu we madaydayaw atta losane gimung
         da namati gapu'tte ambaḻu inonae angiwaḻagawag si Ambaḻu we Damag. 19 Daḵampun aḵ abus sadi, siya dinutuḵan da gimung da namati'ḵ mibuḻun ḵan diḵani ye
         angiyoy atta badangyu'tta anḵasapuḻ ad Judea. Ḵad ḵoonni ḵaḵna ta madayawan ni ḵinangatun
         Apu ta ipailani ye anserbi ḵani gapu si ayatni ye bumadang atta buḻunni. 20 Mibuḻunda ḵan diḵani ta ippun maugudanni'tte angdonanni ḵan angiwaḻasanni'tte daḵoḻe
         badangyu. 21 Te siya pionni ḵoon ustu we daḵampun aḵ abus antotollong Apu yaḵon sa antotollong
         os da tagu.22 Ḵad anna bos osae sunud taḵu ḵan Kristu we ibuunni ḵan da Titus we umali sinat. Napadasni
         ḵan napanoḵnoḵanni ye bumabbadange tagu ya pipionae umali sinat te daḵoḻ taḻgodna
         ḵan diḵayu. 23 Aḵ Titus, siya buḻunḵu ḵan bumadang ḵan saḵone anserbi ḵan diḵayu. Ḵad da annae susunud
         taḵu ḵan Kristu we mitun-ud ḵan siya, dida nibuune angitaḵdoḻ atta gimung da namati.
         Ḵad gapu ḵan dida, madayaw ḵinangatun Kristu. 24 Pun sa ḵoonyu, ipailayu ayatyu ḵan dida ta igammuwon da gimung da namati sina ta panoḵnoḵanyu
         ḵan didae tuttuwa da iyyisḵaḻni mipanggob ḵan diḵayu.
         
            
               	Exodus16:18.

Sa Badang Atta Udume Namati91 Daḵampun aḵ ḵasapuḻane isuḻatḵu ḵan diḵayu mipanggob si badange maiyoy atta tagun
         Apudyus ad Judea. 2 Te igammuḵe allaay ḵayu we bumadang woḵ siya iyyisḵaḻḵu mipanggob ḵan diḵayu'tta gimung
         da namati'd Macedonia. Imbagaḵe naḵasagana ḵayu sinat ad Achaia we bumadang inggan
         ni ḵesane tawon. Ḵad gapu'tte sadi ye imbagaḵ, nasoḻgag da ḵaaduwan ḵan didae bumadang.
         3 Pun sinsadi, annae ibuunḵu da susunud taḵu ḵan Kristu ta mapanoḵnoḵane sa nangiyisḵaḻanni
         si mipanggob ḵan diḵayu, daḵampun aḵ abuse ugud yaḵon tuttuwae naḵasagana ḵayu'tta
         badangyu we isun ni imbagaḵ. 4 Te nu umaliyaḵ sinat ya awad mibuḻun ḵan saḵon atta susunude iMacedonia ya odasanni
         diḵayu we daampun maḵasagana'tta badangyu, madismayaaḵe gattoḵ ḵad isuna bose madismaya
         ḵayu te antaḻgod ḵani ye naḵasagana ḵayu. 5 Pun simsimmoḵḵu we un-unnoyna gay paunaoḵ da susunud taḵu ḵan Kristu ta andaḵdaḵngonda
         da inkariyu we ittonyu. Ta dumatong ḵani ḵad, naḵasagana da badangyu. Ḵad sadi angipailae
         amod de ayatyu we angitode daḵampun aḵ napatut ḵayu.6 Somsomḵonyu anna. Sa tagu we aḵit immuḻana, aḵit os apitona. Yaḵon sa tagu we adu
         immuḻana, adu bos apitona. 7 Pun awad osa ḵan diḵayu ḵasapuḻane sosomḵona nu ngai piona ittone maḻpu si pusunae
         ippun oḵyan dadaulina ḵan daḵampun aḵ mapatute angitod. Te ayaton Apudyus allaaye
         angitod. 8 Ḵad ḵabooḻan Apudyus we amindisyun ḵan diḵayu'ḵ amod ta pasige wadawad da ḵasapuḻanyu
         ya awad adu'ḵ ibadangyu'tta anḵasapuḻ. 9 Awad de nigili'tte Ugud Apudyus mipanggob atte allaaye tagu we ḵanana,“Aduadu ittonae badang atta ḵapus.Pun ippun ampatinggaan ni naun-unana.”+10 Aḵ Apudyus angitod si buḵoḻe imuḻan ni an-osoḵ ya da maḵane ḵanon da tagu ḵad paaduwona
         bos da losane awad ḵan diḵayu ta umaduadu da ittonyu'tta anḵasapuḻ mipagapu si naun-unanyu.
         11 Pabaḵnangon diḵayu ta da losane timpu maḵwae allaay ḵayu we angitod atta anḵasapuḻ.
         Ḵad adu da anggappiya ḵan Apudyus gapu'tta badangyu we inawatda mipagapu ḵan diḵani.
         12 Te sa sanae anserbiyanyu, daḵampun ay aḵ abuse maatod ḵasapuḻan da tagun Apudyus yaḵon
         amo umaduadu bos da tagu we anggappiya ḵan siya. 13 Pun gapu'tte sadi ye ḵoonyu we angitod, ipanoḵnoḵna ḵatuttuwaan ni pammatiyu ya paaduwonyu
         da tagu we angidayaw ḵan Apudyus gapu ta mailadae uunnudonyu Ambaḻu we Damag si mipanggob
         ḵan Kristu we ibagayu we patiyonyu. Ḵad tuttuwae anggappiyada ḵan Apudyus gapu si
         laayyu we angitod si ḵasapuḻan da losane namati. 14 Ḵad iluwaḻuwanda diḵayu ya amod de ayuda ḵan diḵayu gapu'tte ummamdane ḵinabaḻun Apudyus
         ḵan diḵayu. 15 Pun anggappiya taḵu ḵan Apudyus gapu'tte innatodna ḵan ditaḵu we ippun miyisuwana!

Sa Nanaḵdoḻan Paul Si Ḵewaaḻna101 Saḵon aḵ Paul we ḵanan da udum ḵan diḵayu we antuḻodaḵe guminga nu adayuwaḵ ḵan diḵayu
         yaḵon maḵimutaḵ nu annaaḵ si sinagungyu. Gapu'tte ḵinapakumbaba ḵan ḵinaanus Jesu
         Kristu, 2 andagdaguwaḵ ḵan diḵayu ta adipun ḵasapuḻane ipailaḵ tuḻodḵu ḵan diḵayu nu umaliyaḵ
         sinat. Te naḵasaganaaḵe anuppaḵ atta ḵanandae nainlubungan da ugalini ḵan panggobni.
         3 Te taḵon ay nu abuse tagu ḵani si annae lubunge isuyu, adiḵanipun maḵagubat atta bumusuḻ
         ḵan diḵani ye isun ni ḵoon da adipun namati. 4 Te sa armase usaronni daḵampun aḵ naḻpu'tte ḵabooḻan ni long-agni yaḵon naḻpu'tte
         ḵabooḻan Apudyus we usaronni ye amaginoḵ atta ḵinalaing da nalainge an-ugud. 5 Dadailonni da gapun ni ansosongbatan da ngaimane ampasindayawe anupod atte angigammuwan
         da tagu si mipanggob ḵan Apudyus. Ḵad pasantanni da losane somsomoḵ ta tuttuwaonda'ḵ
         Kristu. 6 Nu ipailayu we losan ḵayu tumuttuwae ustu ḵan Kristu, naḵasagana ḵani ye anusa'tta
         ngaimane adipun tumuttuwa ḵan siya.7 Itollongyu ḵad da mailan da atayu, ippun ḵamman mailayu'tta naḵwa ḵan diḵayu? Nu ḵanandae
         dida da ustu we tagun Kristu, siya oḵyan sosomḵonda ḵan maawatanda tagun os Kristu
         diḵani ye isuni dida. 8 Te taḵon ay nu isun di natuḻ-ayan aḵ aḵit inoḵe nangiyisḵaḻ si mipanggob atte ḵaḻabbonganni
         ye innatod Apudyus ḵan diḵani ta papigsaonni pammatiyu ya daḵampun aḵ maḵadadail ḵan
         diḵayu, adiyaḵpun mabain. 9 Adiḵpun pione ḵananyu we og-ogyatoḵ diḵayu'tta suḻatḵu. 10 Awad nin da udum ḵan diḵayu we ḵanandae antuḻodaḵe anuḻat atta pioḵ ibaga ḵan diḵayu
         yaḵon nu annaaḵ si sinagungyu anḵuyaaḵ ya ippun os anun da ibagaḵ. 11 Da ḵassadi ye tagu, maawatanda oḵyane losane insuḻatni ḵan diḵayu si maidanni, siya
         bos ḵoonni nu anna ḵani ḵan diḵayu.12 Adiḵanipun antuḻode angiyisu'tte long-agni'tta tagu sinate angiyisḵaḻ atta mismu we
         long-agda. Yaḵon adidapun maḵimute angiyisu'tta long-agda ḵad ḵanandae sa ambaḻu,
         siya ḵoonda. Pun anḵadong-ogda, didae mismu angiyis-isu'tta long-agda, dida bose mismu
         anguwis atta long-agda. 13 Yaḵon ḵan diḵani, awad de ustu we patinggan ni isḵaḻni. Te adinipun iyisḵaḻ da ngaiman,
         abus da paḵwan Apudyus ḵan diḵani ḵad midoga ḵewaaḻni ḵan diḵayu. 14 Te adinipun tinuḻ-ayan biyangni si ummaliyanni ḵan diḵayu te diḵani da ummunae ummoy
         ḵan diḵayu nangiwaḻagawag si Ambaḻu we Damag si mipanggob ḵan Kristu. 15 Ḵad adinipun isḵaḻ ḵingwan da udum yaḵon isḵaḻni bos da impaḵwan Apudyus ḵan diḵani.
         Namnamaonni ye pumigsapigsa oḵyan pammatiyu ta awad badangni ye angwa'tta udume paḵwan
         Apudyus ḵan diḵani, 16 ta inḵani iwaḻagawag Ambaḻu we Damag atta udume ili ye ad-adayu nu diḵayu. Ḵad adinipun
         pion isḵaḻ ḵewaaḻe ḵingwan da udume tagu si sabali ye ili. 17 Ḵanan ni nigili ye Ugud Apudyus, “Ngaimane ansoḵaḻ, siya oḵyan isḵaḻna da ḵingwan
         Apu.”+18 Te sa tuttuwae awaton Apudyus, daḵampun aḵ sa angiyisḵaḻ si long-agna yaḵon sa iyisḵaḻ
         Apudyus.

Aḵ Paul Ya Da Sinan Apostol111 Anggappiyaaḵ nu anusanyu oḵyan dongngon annae ibagaḵ ḵan diḵayu taḵon ay nu isuḵ nin
         nadongdong-ogan. Pun pagatupaḵe an-ugud. 2 Tuttuwae amo angimunaḵ ḵan diḵayu we isun os ni an-iimun Apudyus nu sabali unudonyu.
         Te isuyun babaḻasange ippun natnattoḵanae intuḻagḵu we miyasawa si os-ossaane laḻaḵi
         ye siya'ḵ Kristu. 3 Yaḵon umogyataḵ aḵ maallelaw somsomoḵyu ya maawis ḵayu'tta sabali ye tuttudu ḵad nan-awidanyu
         sipupusu ḵan ampoḻḵase somsomoḵyu ḵan Kristu we isuna naḵwa ḵan Eve we inallelaw ni
         uḻog. 4 Te nu awad umali sinat aḵ angiwaḻagawag ḵan diḵayu'tte sabali nu sa iwwaḻagawagni
         ye mipanggob ḵan Jesus, allasu we umapyu ḵayu. Ḵad isuna bose allasu we tumimpuyug
         ḵayu'tta sabali ye ispiritu ya allasu we unudonyu da sabali ye tuttudu we adipun miyisu'tte
         Ispiritu Santu ya sa Ambaḻu we Damag we dingngoḻyu ḵan diḵani. 5 Sa somsomoḵḵu daḵampun nin aḵ nababaaḵ nu da sanae ḵanandae ḵangatuwane apostolyu.
         6 Taḵon ay nu daḵanaḵpun aḵ nalainge an-ugud, adiyaḵpun angkurang atte igammu si mipanggob
         ḵan Apudyus. Ḵad impaḵaawatni ḵan diḵayu we tuttuwa da sana'tta losane timpu we nantuttuduwanni
         ḵan diḵayu.7 Sa nangiwaḻagawagaḵ ḵan diḵayu si Ambaḻu we Damag we naḻpu ḵan Apudyus,+ naippun ḵindawḵu'ḵ tangdan te impababaḵ long-agḵu ta midayaw ḵayu. Naḵabasuḻaḵ ḵamman
         si sadi ye ḵingwaḵ? 8 Isunan inaḵawḵu pilaḵ da gimung da namati'tta udume ili si inawatḵu badangda ta anserbiyaḵ
         ḵan diḵayu. 9 Sa inninggawaḵ ḵan diḵayu, adiyaḵpun nanḵodaw ḵan diḵayu si awad de ḵasapuḻaḵ+ te da susunud ḵan Kristu we naḻpu'd Macedonia da nangitod atta masapuḻḵu. Ḵad ḵatti
         bos ḵooḵ si umali ye aḻgawe adiḵpun paat ampaḵaḻamon diḵayu'tta masapuḻḵu. 10 Sa ḵatuttuwaan anna'ḵ Kristu ḵan saḵon, tuttuwa bose naippun ḵallabbong taḵon ay ngaiman
         atta losane ili si probinsiya'd Achaia aḵ maḵwae amaginoḵ ḵan saḵone angiyisḵaḻ si
         anna. 11 Ngaipaaḵ adi anḵodaw ḵan diḵayu? Pioḵ ḵamman ipailae adiḵpun diḵayu ay-ayaton? Igammun
         Apudyus we ay-ayatoḵ diḵayu! 12 Ḵad pagapagatupaḵ ḵoon ḵaḵna ta ippun wayan da awad sinate apostolyu we angiyisḵaḻ
         atte mipanggob si ḵewaaḻda ḵan an-isu ḵoonda si ḵoonni.13 Te da annae tagu sinan apostolda, allelawonda da tagu'tta losane ḵoonda ḵad ipailadae
         isun di tuttuwae apostol Kristu dida. 14 Ḵad adi taḵu oḵyan mataag si sana te taḵon ay aḵ Satan maḵwa gay ipailana long-agna'ḵ
         isun di ambaḻu we anghel Apudyus. 15 Pun nu ḵatti, daḵampun oḵyan aḵ ḵatataag nu da anserbi ḵan siya ipailadae isun di
         naun-unane sammilun Apudyus. Yaḵon sa ambanaganda si umali ye aḻgaw, laḵ-amonda dusae
         supapaḵ da lawwenge ḵingwada.Sa Nampaḵaḻaman Paul Gapu Atte Ḵinaapostolna16 Iḵasinḵu bos ibagae adiyu oḵyan ḵanane nadongdong-oganaḵ. Yaḵon nu siya ḵananyu, awatonaḵe
         osae nadong-og ta anusanyu dongngon nu ansoḵaḻaḵ os aḵ aḵit. 17 Sa annae ugudoḵ, igammuḵe sa angiyisḵaḻaḵ si long-agḵu daḵampun aḵ naḻpu ḵan Apu yaḵon
         isuḵ tagu we nadongdong-ogan. 18 Yaḵon gapu ta adu da angiyisḵaḻ atta long-agda, ansoḵaḻaḵ os. 19 Ḵad gapu ta nalalaing ḵayu, inan-anusanyu da ḵoḵoḵḵon da anḵadong-og. 20 Te anuanusanyu dida nu ambalinon diḵayu'ḵ musassu baḵon nu gundawayan diḵayu, siḵapanda
         diḵayu, ampasindayawda ḵan diḵayu ya lipaḵonda da bosaḻyu. 21 Mabainaḵe angibagae diḵani ḵad, ippun tuḻodni ye angwa'tte isun ni ḵingwada ḵan diḵayu!Yaḵon nu mipanggob atte tuḻoddae angiyisḵaḻ atta long-agda, ḵooḵ os ta an-ugudaḵe
         isun di nadongdong-ogan! 22 Pun nu ḵanandae Hebrewda, Hebrewaḵ os. Ḵad nu ḵanandae dida ganaḵ Israel, siya bos
         ḵan saḵon. Ḵad nu ḵananda bose dida ganaḵ Abraham, ganaḵaḵ os ḵan Abraham. 23 Ḵad nu ḵanandae anserbida ḵan Kristu, amo nabaḻbaḻu anseserbiḵ ḵan siya nu dida. Isuḵ
         nin nadongdong-ogane angibaga'tta ḵassana! Amo nasigab ḵewaaḻḵu nu dida, adu timpu
         we nibaḻudaḵ, naap-aplitaḵ ya adu naamusanaḵ si ḵatoy gapu'tte anserbiyaḵ ḵan Kristu.
         24 Nangallimae inap-aplitaḵ atta buḻunḵu we Judyu atte tuḻumpuḻu ya siyame aplit. 25 Ḵad namiḵlu bose pinangpang-oḵaḵ atta iRome. Sa namingsan binatubatuwaḵ. Inninggaw
         os namiḵlu we nilisoban ni bapur we nalluganaḵ. Namingsane nanaptappaḵaḵ atte baybay
         aḵ sillabi ya sin-aḻgaw. 26 Ippun adi naḵwa ḵan saḵone ḵaog-ogyat atta nambabbaataḵ, isun da dinaḵoḻ da tawwang
         ya da tulisan atta daḻan. Inggaw os da ḵaog-ogyate ḵingwan da ḵailiyaḵe Judyu ḵan
         saḵon ya taḵon ay os da Gentil. Ḵaog-ogyat os naḵwa ḵan saḵon atta siyudad ya sa bumbummaaw,
         sa baybay ya ḵaog-ogyat da ḵingwan da ḵapappailae susunud taḵu ḵan saḵon. 27 Nanḵewaḵewaaḻaḵ inggana'ḵ naayoayongaḵ, patilayune mapuyapuyatanaḵ ya nauuḻataḵ te
         ippun ḵanoḵ ya nauwwauwwawaḵ, naḵumoḵumogaḵ te ippun boḻoy aḵ nasuyopaḵ ya poos da
         silupḵu. 28 Ḵad daḵampun ay aḵ abus da sadi'ḵ angitod atta ampaḵaḻamaḵ yaḵon binigate ambimbinsawaḵ
         atta losane gimung da namati'tta adu we ili nu ngai gay maḵwa ḵan dida. 29 Te nu ḵumuya osa, ḵumuyaaḵ os. Ḵad nu awad masulisug aḵ maḵabasuḻ, sumangaaḵ atte
         nanulisug.30 Nu ḵasapuḻane ansoḵaḻaḵ, siya isḵaḻḵu da banage angipaila si ḵinaḵuyaḵ. 31 Aḵ Apudyus we Aman Apu Jesus we madaydayaw aḵ inggana, igammunae adiyaḵpun antultulli.
         32 Sa inninggawaḵ ad Damascus, impaguwaḻdan ni gobernor we dinutuḵan Ari Aretas da losane
         lewangan ni siyudad ta padoḵmana saḵon. 33 Yaḵon inninggaw da bummadang woḵ inniggada saḵon si daḵoḻe batawil pun impaoyda si
         nitaange ḵabitin ni siyudad woḵ inuyudda saḵon atte lasin ni ḵabiti woḵ ummawidaḵ.
         
            
               	1 Corinthians 9:3-18.

               	Philippians 4:14-18.

Da Impailan Apudyus Ḵan Paul121 Ḵasapuḻane pagatupaḵe angiyisḵaḻ taḵon ay nu ippun maganabḵu. Yaḵon ug-uggudoḵ mipanggob
         atta impailan Apu ḵan saḵone isun di in-inop. 2-3 Awad de igammuḵe osae namati ḵan Kristu+ atte naḻaḵpus nasawaḻan aḵ opate tawone nipangatu'tte ḵumaḵlu we langit.+ Adiḵpun igammu nu abus ispirituna'ḵ ummoy baḵon nu nidoga long-agna. Aḵ Apudyus abus
         aḵ angigammu. Sa igammuḵ, nipangatu annae tagu si igaw Apudyus ad langit. 4 Ḵad ad langit, dingngoḻna banage adipun maḵwae maugud ya adipun os maḵwae mibaga.
         5 Sa annae tagu iyisḵaḻḵu yaḵon sa long-agḵu, adiḵpun iyisḵaḻ yaḵon abus da banage angipaila
         si ḵinaḵuyaḵ. 6 Yaḵon nu pioḵe angiyisḵaḻ si long-agḵu, daḵanaḵpun aḵ nadongdong-ogan te ḵatuttuwaan
         da ibagaḵ. Yaḵon adiḵpun iyisḵaḻ da nipaila ḵan saḵon ta adin da tagu ḵanane nangatuwaḵ
         gapu'tta innilaḵ. Te pioḵe sa ḵasomsomḵanda ḵan saḵon mibatay atta ḵingwaḵ ḵan imbagaḵe
         intotollongda ya dingngoḻdae mismu.7 Gapu ḵad ta adimpun Apudyus pione ansoḵaḻaḵ gapu'tta ḵinangatun ni nakaskasdaawe impailana
         ḵan saḵon, iyyunudnae angigga'ḵ Satan aḵ saḵite isun di lutlut-uḵona long-agḵu ya
         ampaḵaḻamaḵ ta adiyaḵ ansoḵaḻ. 8 Namiḵlu we nandagdaguwaḵ ḵan Apu we ḵaanona oḵyan annae ampaḵaḻamaḵ. 9 Yaḵon sa insongbatna ḵan saḵon ḵanana, “Lamog ni ḵinabaḻuḵe bumadang ḵan siḵa'ḵ angan-anusam
         si sanate ampaḵaḻamam. Te amo mipaila ḵabooḻaḵ nu anḵuyaaḵ.” Pun amod de layadḵu we
         angiyisḵaḻ si ḵinaḵuyaḵ ta iinggaw ḵabooḻan Kristu ḵan saḵon. 10 Gapu ḵan Kristu, mat-opaḵ atta ḵinaḵuyaḵ, nan-ugudanda saḵon aḵ lawweng, ampaḵaḻamaḵ,
         ampaḵaḻamonaḵ ya napadasḵu da udume ḵaog-ogyate naḵwa. Te nu ḵumuyaaḵ, amo paḵosdoḻon
         Kristu saḵon.Sa Masosomḵan Paul Atta ICorinth11 Isuḵ nin nadong-og gapu'tta sanae inugudḵu si mipanggob atte long-agḵu. Yaḵon diḵayu
         nangipatut ḵan saḵon te diḵayu oḵyan angitaḵdog ḵan saḵon. Taḵon ay nu ippun patogḵu,
         daḵampun aḵ nababbabaaḵ nu da ngannonda ḵangatuwane apostol sinat. 12 Te sa inniinggawaḵ ḵan diḵayu, inanusaḵ da losane ampaḵaḻaman atte nangipail-aḵ atta
         sinyal ya da udume nakaskasdaawe angipaila si ḵabooḻan Apudyus ya sana da amanoḵnoḵ
         si ḵinaapostolḵu. 13 Te da losane ḵingwaḵ atta gimung da namati'tta udume ili, dida bos da ḵingwaḵ ḵan
         diḵayu. Nu adi abus adiyaḵpun nanḵodaw ḵan diḵayu'tta ḵasapuḻaḵ. Pun nu iḵagasmoḵyu
         ḵingwaḵe lawweng, ḵodawoḵe pakawanonaḵ.14 Naḵasaganaaḵe umali ḵan diḵayu ḵad sana piḵluḵe umali. Ḵad nu umaliyaḵ daḵampun aḵ
         siya singtoḵ badangyu te daḵampun atta ittonyu gamgamaḵ yaḵon diḵayu we mismu pioḵ.
         Te saḵon isun di amayu si namatiyanyu ḵad daḵampun atta abeng maḻpuwan ni ḵasapuḻan
         da ama ḵan ina. Yaḵon da ama ḵan ina maḻpuwan ni ḵasapuḻan da abeng. 15 Ḵan saḵon, amo lumayadaḵ taḵon ay nu aminoḵ gastuwon pilaḵḵu ya ippun ogon ḵosdoḻḵu
         ḵan ngaimane awad ḵan saḵon para ḵan diḵayu. Taḵon ay nu ummaḵit ayatyu ḵan saḵon,
         amoamod ayatḵu ḵan diḵayu.16 Pun maḵwae iyunudyu we adiyaḵpun nanḵodaw atta masapuḻḵu ḵan diḵayu. Yaḵon awad da
         angibagae siḵapaḵ ḵan allelawoḵ diḵayu'tte tinutuli. 17 Yaḵon ngai inonae ginundawayan diḵayu'tta imbuunḵu? Lawweng ḵamman ḵingwada ḵan diḵayu?
         18 Saḵone mismu nangibuun ḵan Titus we umali sinat ya imbuunḵu osae sunud taḵu ḵan Kristu.
         Ginundawayaḵ ḵad ain diḵayu? Naid! Daḵampun ḵad ain aḵ an-iisu da somsomoḵni, panggobni
         ya ugali ye unudonni? On ḵingwani!19 Sa somsomoḵyu nin, ibagani da sana ta taḵdoḻanni da long-agni ḵan diḵayu. Yaḵon sa
         ḵatuttuwaan, abus aḵ ugudonni si sinagung Apudyus gapu ta niyossaan ḵani ḵan Kristu'tta
         piona ḵad da losane ḵoonni, ḵoonni susunud ta papigsaonni pammatiyu. 20 Te umogyataḵ aḵ odasaḵ diḵayu we siya ḵoonyu daḵampun aḵ pioḵ nu umaliyaḵ sinat ya
         ḵooḵ os daḵampun aḵ pionyu si anisiplinaaḵ ḵan diḵayu. Umogyataḵ os nu odasaḵ diḵayu
         we ansusubog, an-aḵ-apaḻ, allasu sumang-anyu'tta buḻunyu, masinasina ḵayu, an-asiliḵud
         ḵayu ya ansoḵaḻ ḵayu ya ippun uḻnusyu. 21 Umogyataḵ aḵ umaliyaḵ ḵad ḵasin, pabainanaḵ os ḵan Apudyus atte sinagungyu gapu'tta
         ḵoḵoḵḵonyu. Umogyataḵ nu lawweng somsomoḵḵu gapu'tta naḵabasuḻ si awe ye adidapun
         imbabawi da basuḻda ya adidapun iyyagaye nangwa'tta ḵaissawe ḵoḵoḵḵonda, isun ni maḵadagdagas
         ya da udume ḵaissawe ḵoḵoḵḵon.
         
            
               	Daḵampun aḵ pion Paul we isḵaḻ mipanggob atte long-agna, ḵad sa angibag-ana'tte annae
                     inin-inopna, isun di awad osa'ḵ tagu'ḵ ibagbagana. Yaḵon maawatan taḵu'tte verses
                     1 ḵan 7 we sa mismu we long-agna ibagbagana.

               	Sa ibagana'tte Greek nipangatu'tte ḵumaḵlu we langit. Sa Bible ugudona tuḻu we langit.
                     Sa ḵababaan ḵad inggawan da libuu. Sa ḵumagwa inggawan ni init, da bituwon ya sa soḻag.
                     Sa ḵumaḵlu inggawan Apudyus.

Sa Anungus Ni Bagbagan Paul131 Sana piḵlun ni umaliyaḵ ḵan diḵayu sinat. Pun sosomḵonyu impaigilin Apudyus we ḵanana,
         “Nu awad angidaḻum atte buḻunna, ḵasapuḻane awad duwa baḵon nu tuḻu'ḵ anaḵdoḻ si ḵatuttuwaan.”+2 Sa pigwan ni ummaliyaḵ sinat, binagbagaaḵ da naḵabasuḻ si awe ya da udum ta iginoḵda
         da ḵoḵoḵḵonda. Ḵad sa sanae ippunaḵ ḵan diḵayu, ḵasinḵu bos bagbagaan didae naippun
         maḵailigsi si madusaanda si ḵasine umaliyaḵ nu adidapun ingginoḵ da ḵoḵoḵḵonda. 3 Ḵooḵ anna gapu ta pionyu we mapanoḵnoḵane an-ugud aḵ Kristu mipagapu ḵan saḵon. Te
         daḵampun aḵ anḵuya'ḵ Kristu we anusa ḵan diḵayu yaḵon ipailana ḵabooḻana ḵan diḵayu.
         4 Te taḵon ay nu awad osa'ḵ ḵananae anḵuya'ḵ Kristu atte natoyana'tte kros, matattagu
         gapu'tte ḵabooḻan Apudyus. Pun isuna bos ḵan diḵani ye isunin anḵuya gapu si niyossaananni
         ḵan Kristu yaḵon nu mipanggob si ḵoonni ḵan diḵayu, ipailani ḵabooḻanae naḻpu ḵan
         Apudyus gapu si maḵabuḻbuḻunanni ḵan Kristu atte matattaguwana.5 Awad oḵyan osa ḵan diḵayu usigona long-agna ta ilana nu tuttuwae namati si Ambaḻu
         we Damag mipanggob ḵan Jesu Kristu. Adiyupun ḵamman igammu we awad aḵ Jesu Kristu
         ḵan diḵayu? Malaksid nu daḵampun aḵ tuttuwae namati ḵayu ḵan siya. 6 Ḵad nu ḵoonyu ḵaḵnat, namnamaoḵe igammuwonyu we adiḵanipun mapaay. 7 Yaḵon sinsadi, iluwaḻuni ḵan Apudyus ta naippun oḵyan ḵoonyu'ḵ lawweng. Ḵatti oḵyan
         maḵwae daḵampun aḵ mipailae madayawanni yaḵon pionni ye ḵoonyu ambaḻu taḵon ay nu
         ḵanan da udume naippun nambanagan ni ḵewaaḻni ḵan diḵayu. 8 Te adipun maḵwae sullagiyonni ḵatuttuwaan yaḵon labbongni ye taḵdoḻan. 9 Te allaylayad ḵani nu anḵuya ḵani ya anḵosdoḻ ḵayu. Ḵad sa iluwaḻuni ḵan Apudyus,
         bumaḻubaḻu oḵyan antataguyu ya pumigsa pammatiyu we ippun kurangna. 10 Siya gapunae insuḻatḵu da annae ibagaḵ si ippunaḵ ḵan diḵayu ta umaliyaḵ ḵad sinat,
         daḵampun oḵyan aḵ ḵasapuḻane ipailaḵ ḵaḻabbongaḵe innatod Apu Jesus ḵan saḵon si anuppaḵaḵ
         ḵan diḵayu. Te sa angusaraḵ oḵyan si annae ḵaḻabbongaḵ sa pumigsaan ni pammatiyu,
         daḵampun aḵ madadailanyu.Sa Anungus Ni Annae Suḻat11 Susunudḵu ḵan Kristu, annaya anungus ni ibagaḵ ḵan diḵayu. Allaylayad ḵayu oḵyan!
         Papigsaonyu pammatiyu ta ippun kurangna. Ḵad ipapatiyu unudon da intuttuduḵ ḵan diḵayu
         ya an-asiunud ḵayu ya adi ḵayu ansusubog. Allin-awa oḵyan ambubuḻunanyu'tta udume
         tagu. Ḵad aḵ Apudyus we maḻpuwan ni ayat ḵan lin-awa awad ḵan diḵayu.12 An-asipakumusta ḵayu we ipailayu ayatyu'tta buḻunyu. 13 Losan da tagun Apudyus sina pakumustaonda diḵayu.14 Awad oḵyan ḵan diḵayu losan ḵinabaḻu we maḻpu ḵan Apu Jesu Kristu ya sa ayat Apudyus
         ya sa niyossaanan ni Ispiritu Santu.
         
            
               	Deuteronomy 19:15.

Sa Laplapun Ni Suḻat11 Saḵon aḵ Paul we nadutuḵan aḵ apostol we daḵampun aḵ dinutuḵanaḵ si tagu ya daḵampun
         aḵ naḻpu si tagu yaḵon aḵ Jesu Kristu ya aḵ Apudyus we Ama we nanagu ḵan siya. 2 Annaya suḻatḵu ḵan diḵayu'tta gimung da namati'tta ili'd Galatia. Da losane susunudḵu
         ḵan Kristu sinae namati, pakumustaonda bos diḵayu. 3 Awad oḵyan ḵan diḵayu ḵinabaḻu ḵan lin-awae maḻpu ḵan Apudyus we Ama taḵu ya aḵ Jesu
         Kristu we Apu taḵu 4 we nangitod si long-agna'tte natoyana ta mapakawan da basuḻ taḵu. Ḵingwana sadi ye
         mibatay si pinion Apudyus we Ama taḵu ta matagu taḵu ḵan mapuḵayan taḵu ta adi taḵu
         igunay ya adi taḵu ansomsomoḵ atta isun da ḵoḵoḵḵon da tagu si sanae timpu. 5 Madayaw aḵ Apudyus aḵ inggainggana. Amen.Sa Ossaane Ambaḻu We Damag6 Nataagaḵ si daguse nan-awidanyu'ḵ Apudyus we namili ḵan diḵayu mipagapu si ḵinabaḻun
         Kristu ḵad siya unudonyu sabali ye tuttudu we ḵanan da udume ambaḻu we damag. 7 Sa ḵatuttuwaan, ippun udum aḵ Ambaḻu we Damag yaḵon ibagaḵ anna te awad da udume angulu'tta
         somsomoḵyu ya padpadasonda baliḵtadon Ambaḻu we Damag mipanggob ḵan Kristu. 8 Yaḵon taḵon ay nu diḵani ye mismu baḵon nu sa anghel we maḻpu'd langit angiwaḻagawag
         si Ambaḻu we Damag we misullagi'tte iwwaḻagawagni si awe, madusa'ḵ inggana. 9 Sana imbagani ḵan diḵayu si awe yaḵon iḵasinḵu bos ibaga, ngaimane angiwaḻagawag si
         nisabali si Ambaḻu we Damag we inawatyu si damu, madusa'ḵ inggana.10 Gamgamaḵ ḵad aine dayawonaḵ atta tagu si ḵaḵnae an-uugudḵu? Daḵampun! Sa madayawan
         Apudyus singsingtoḵ. Nu siya panggobḵu awisoḵ da tagu, adipun maḵwae mibelangaḵ aḵ
         anserbi ḵan Kristu.Sa Ḵinaapostol Paul11 Susunudḵu ḵan Kristu, pioḵe amo maawatanyu Ambaḻu we Damag we iwwaḻagawagḵu ḵan diḵayu,
         daḵampun aḵ naḻpu si somsomoḵ di tagu. 12 Te daḵampun aḵ tagu nangigammuwaḵ si annae Ambaḻu we Damag. Naippun os udum aḵ nangituttudu
         yaḵon aḵ Jesu Kristu we mismu nangipaigammu ḵan saḵon.13 Dingngoḻyu nantataguḵ si nangunudaḵ atta ugalin da Judyu nu ngai inoḵe namaḵaḻam atta
         magimugimunge namati ḵan Apudyus ḵad inniggaḵ ḵabooḻaḵe nanadail ḵan dida. 14 Mipanggob ḵad os atte pammatini ye Judyu, intutuḻ-ayḵu'ḵ adayu'tta dogwasḵu te saḵon
         ḵapangogane nangunud ya nangitataḵdoḻ atta ugali ye tinawidni'tta daḵdaḵoḻni.15 Yaḵon aḵ Apudyus, sabali panggobna ḵan saḵon te ingallapuna dinutuḵan saḵon atte daanḵu
         miyanaḵan ḵad gapu si ḵinabaḻuna, pinilina saḵon aḵ anserbi ḵan siya. 16 Pun impailana ḵan saḵon abengna ta iwaḻagawagḵu mipanggob ḵan siya'tta Gentil. Naippun
         tagu'ḵ ummoyḵu nampatuttuduwan. 17 Adiyaḵpun os ummoy ad Jerusalem naḵaug-uggud atta apostol we ummun-una nu saḵon yaḵon
         ummoyaḵ ad Arabia. Unipun nampauliyaḵ ḵasin ad Damascus. 18 Naḻaḵpus ḵad de tuḻun tawon, ummoyḵu binisita'ḵ Cephas ad Jerusalem woḵ inninggawaḵ
         ḵan siya'ḵ nasawaḻan aḵ limae aḻgaw. 19 Yaḵon da innilaḵe apostol, abus aḵ Peter ya aḵ James we sunud Apu. 20 Igammun Apudyus we daḵampun aḵ tuli da sanae insuḻatḵu ḵan diḵayu.21 Naabus ḵad de sadi, ummoyaḵ atta ili'd Syria ya ad Cilicia. 22 Sa sadi ye timpu, ippun yan nangigammu ḵan saḵon atta gimung da namati ḵan Kristu
         atte probinsiya'd Judea. 23 Siya abus aḵ dingngoḻda de sa namaḵaḻamaḵ ḵan dida si awe ta naippun ogon ossaan aḵ
         amati ḵan Jesu Kristu, siya sanae iwaḻagawagna'tta tagu nu ngai inon da amati. 24 Pun indaydayawda'ḵ Apudyus gapu ḵan saḵon.

Sa Namigbiganda Si Ḵinaapostol Paul21 Naḻaḵpus ḵad nasawaḻan aḵ opate tawon, ummoyaḵ ḵasin ad Jerusalem we buḻunku'ḵ Barnabas.
         Innawitni bos aḵ Titus. 2 Ummoyaḵ sidi te impailan Apudyus we sadi ḵasapuḻane ḵooḵ. Dummatong ḵani ḵad, abus
         aḵ naḵamitingaḵ da papangat woḵ illawlawagḵu ḵan dida Ambaḻu we Damag we iwwaḻagawagḵu'tta
         Gentil. Adiḵpun pione ippun anun da inayongḵu si awe ya sinsadi. 3 Taḵon ay aḵ Titus we buḻunḵu we Gentil, adidapun impatute ampasogyat.+4 Ummoy ḵani sidi gapu'tta allolloḵḵone namatida ḵan Kristu, da sanae tagu nidogada
         ḵan diḵani ta ansiputda ta igammuwonda nawayawayaanni gapu'tte niyossaananni ḵan Jesu
         Kristu. Piondae ambalin ḵani'ḵ musassu.+5 Yaḵon adinipun pulus iyyunud taḵon ay sin-aḵitan ta adi mabaliwan ḵatuttuwaan ni Ambaḻu
         we Damag we patiyonyu.6 Yaḵon da sadi ye niyiyap aḵ papangat, ippun ḵanana ḵan saḵon nu ngai ḵasasaadda te
         an-iisuwon Apudyus da tagu, ippun paat intuḻ-ayda si intuttuduḵ. 7 Inniladae innatod Apudyus ḵan saḵon biyange angiwaḻagawag si Ambaḻu we Damag atta
         Gentil we isuna bos si nangittana ḵan Peter si biyange angiwaḻagawag atte Ambaḻu we
         Damag atta Judyu. 8 Naawatandae aḵ Apudyus nangitod si ḵabooḻan ḵan Peter we anserbi ye an-apostol atta
         Judyu, siya bos nangitod ḵan saḵon si ḵabooḻane anserbi ye an-apostol atta Gentil.
         9 Binigbig da James ḵan Peter ya aḵ John we mibelange angipangpangu we intaḻgod Apudyus
         ḵan saḵon annae ḵewaaḻ gapu'tte ḵinabaḻuna. Sana gapunae nilamanuwanda'ḵ Barnabas
         ya saḵon ta angipaila si ambuḻbuḻunanni. Nan-uunudanni ye iwaḻagawagni Ambaḻu we Damag
         atta Gentil ya dida angiwaḻagawag atta Judyu. 10 Abus aḵ ḵindawda ḵan diḵani pagatupanni ye bumadang atta ḵamḵamae Judyu we siya pasigḵu
         isisimoḵ ḵoon.Sa Nanuppaḵan Paul Ḵan Peter11 Yaḵon ummali ḵad aḵ Peter ad Antioch, sinuppaḵaḵ atte sinagung da adu we tagu te nalawage
         daḵampun aḵ ustu ḵingwana. 12 Te sa ḵaddaḵngana, patilayune miyubung atta susunud taḵu we Gentil. Pun dummatong
         ḵad da imbuun James, insaḻadnae nangiyagaye miyubung ḵan dida te maḵimut atte grupun
         da namati ye Judyu we angipatute mituttuwa lintog Moses. 13 Ḵad da udume namati ye Judyu, inunudda bos ḵingwan Peter taḵon ay nu losanda inigammu
         we daḵampun aḵ ustu ḵoonda. Taḵon ay aḵ Barnabas, naawis woḵ unudona dida. 14 Yaḵon innilaḵ sumullagi si ḵatuttuwaan ni Ambaḻu we Damag we ḵoonda, ḵanaḵ ḵan Peter
         si sinagung da losan, “Taḵon ay nu Judyuḵa, nalligligammuḵa si udume ugalin da Judyu
         we isun di daḵanḵapun aḵ Judyu. Ḵad nu ḵingwam ḵatti, ngaipam os ay ipatut paunud
         atta Gentil ugali taḵu?”Da Losane Tagu Maun-unanda Gapu Si Pammati15 Niyanaḵ taḵu we Judyu, daḵampun aḵ isu taḵu da Gentil we ḵabasbassuḻan.+16 Yaḵon iniiggammu taḵu we sa antotollong Apudyus, daḵampun aḵ siya angwa si maun-unan
         ni tagu anuttuwaana'tte lintog te sa pammatina ḵan Jesu Kristu sanat angwa si maun-unana.
         Siya gapunae taḵon ay ditaḵu we Judyu, namati taḵu ḵan Jesu Kristu ta aḵ Apudyus angwa
         ḵan ditaḵu'ḵ maun-unan gapu si pammati taḵu we daḵampun si anuttuwaan taḵu si lintog.
         Te ippun pulus naun-unan si antotollong Apudyus gapu si anuttuwaana si lintog.17 Pun namnamaon taḵu we aḵ Apudyus angwa si maun-unan taḵu gapu'tte niyossaanan taḵu
         ḵan Kristu. Yaḵon da udume Judyu, ibelang ditaḵu'ḵ ḵabasbassuḻane tagu gapu'tte pammati
         taḵu ḵan Kristu ya aditaḵupun unudon lintogda ta maun-unan taḵu si antotollong Apudyus,
         piona ḵad ain ḵanane aḵ Kristu gapun ni maḵabasuḻan da tagu? Daḵampun paat! 18 Te sa ḵatuttuwaan, ipailaḵe naḵabasuḻaḵ nu ansagungaḵ ya unudoḵ os ḵasin lintoge nan-awidaḵ
         si awe. 19 Te gapu si lintoge adiḵpun lamog unudon, inigammuḵe naḵoddonganaḵ aḵ matoy ya misinaaḵ
         ḵan Apudyus. Pun ibelangḵu we natoyaḵ mipanggob atte lintog ta mataguwaḵ para ḵan
         Apudyus. 20 Te mibelange naḵaḵatoyaḵ ḵan Kristu atte kros. Pun sinsadi, daḵampun ogon aḵ saḵon
         matattagu yaḵon aḵ Kristu we anna ḵan saḵon. Sa biyagḵu sinsadi, matattaguwaḵ si pammati
         atte Abeng Apudyus we nangayat ḵan saḵon ya nangitod si biyagna gapu ḵan saḵon. 21 Adiḵpun idiyan ḵinabaḻun Apudyus. Nu maun-unan tagu si sinagung Apudyus gapu'tte anuttuwaana'tte
         lintog, naippun ain anun ni natoyan Kristu!
         
            
               	Ḵanan ni Ambaḻu we Damag we iwwaḻagawag Paul we adipun ḵasapuḻane ituttuwan da namati
                     ḵan Kristu da lintog Moses ta mibelangdae maun-unan. Sa osa'tta lintog Moses we ampatog
                     atta Judyu ya atta angituttudu'tta tuli, ḵasapuḻane masogyatan da losane laḻaḵi.

               	Da musassun ni lintog Moses, ḵasapuḻane ituttuwada da losane lintogna ta siya mataguwanda.
                     On te da musassu, ḵasapuḻane siya tuttuwaonda da losane pion da ap-apuwonda.

               	Naippun igammu taḵu nu imbagan Paul da sanae verse 15-21 ḵan Peter baḵon nu abus atta
                     iGalatia.

Sa Nangawatan Da IGalatia Si Ispiritu Santu31 Nadongdong-ogan ḵayu we iGalatia! Ngai ḵad ain da nangallelaw ḵan diḵayu? Nalawag
         ḵad ose nipaila ḵan diḵayu we nipattoḻ aḵ Jesu Kristu atte kros! 2 Imusoḵ ud anna ḵan diḵayu: Inawatyu ḵamman Ispiritu Santu gapu si nanuttuwaanyu si
         lintog baḵon nu sa nangngoḻanyu ya namatiyanyu si Ambaḻu we Damag? 3 Nadongdong-ogan ḵayu ḵamman? Ummunae namati ḵayu ḵan Apudyus mipagapu'tte Ispiritu
         Santu. Pun sinsadi, ngaipayu ḵanane lamogyu baliwan da long-agyu ta naippun angkuranganyu
         mipagapu'tta mismu we ḵabooḻanyu? 4 Ippun ḵad ain anun da adu we ampaḵaḻamanyu inggan ni namatiyanyu? Awad oḵyan pos.
         5 Imusoḵ ḵasin ḵan diḵayu, innatod ḵamman Apudyus Ispiritu Santu ya sa angwaana'tta
         nakaskasdaaw ḵan diḵayu te tinuttuwayu lintog baḵon nu gapu si andongoḻanyu ya amatiyanyu
         si Ambaḻu we Damag?Sa Pammatin Abraham6 Aḵ Abraham ḵad, “Pinatina'ḵ Apudyus ya gapu si pammatina, imbelang Apudyus aḵ naun-unan.”+7 Pun maawatanyu oḵyane da tagu we amati ḵan Apudyus, dida da tuttuwae ganaḵ Abraham.+8 Nipadtu bos atte Ugud Apudyus we gapu'tte pammati, aḵ Apudyus angwa si maun-unan da
         Gentil si antotollongna te siya pion ni Ambaḻu we Damag ugudon. Sa annae Ambaḻu we
         Damag, sa naabuse imbagan Apudyus ḵan Abraham we nigili bos atte ugudna. Ḵanana, “Gapu
         ḵan siḵa, mabindisyunan da tagu'tta losane ili.”+9 Pun bindisyunan Apudyus da losane namati ye isun ni namindisyunana ḵan Abraham we
         namati ḵan Apudyus.Sa Antaḻgodanda Si Anuttuwaanda Atte Lintog10 Yaḵon losan atta antaḻgod si anuttuwaanda'tte lintog ta mibelangda'ḵ maun-unan, andagson
         dusada te awad de Ugud Apudyus we ḵanana, “Ngaimane adi patilayun anuttuwa'tta losane
         biline nigili si Lintog Apudyus, andagson dusana.”+11 Pun nalawage ippun ossaan aḵ naun-unan si antotollong Apudyus gapu si anuttuwaana
         si lintog te nigili si Ugud Apudyus we ḵanana, “Sa tagu we aḵ Apudyus angwa si maun-unana
         mipagapu'tte pammatina, awad ḵan siya biyag aḵ inggana.”+12 Yaḵon sa lintog adipun mibatay atte pammati, yaḵon ḵanan ni nigili'tte Ugud Apudyus,
         “Ngaimane anuttuwa'tta losane bilin ni lintog matagu gapu'tte sadi ye lintog.”+13 Yaḵon sinubut Kristu ditaḵu si madusaan taḵu te aditaḵupun lamog tuttuwaon da losane
         lintog si natoyana'tte kros para ḵan ditaḵu. Te sa nigili ye Ugud Apudyus ḵanana,
         “Ngaimane madusa ta matoy gapu si mitayunana'tte ḵayu, nadusa ḵan Apudyus.”+14 Mipagapu ḵan Jesu Kristu, binindisyunan Apudyus da Gentil we isun ni bindisyune inkarina
         ḵan Abraham ta ditaḵu we namati awaton taḵu oḵyan nikari ye Ispiritu Santu gapu si
         pammati taḵu.Sa Lintog Ya Sa Kari15 Susunudḵu ḵan Kristu, sosomḵonyu ḵad annae pani ye mipaniyan ni inkarin Apudyus ḵan
         Abraham. Sa ugali taḵu we tagu, nu awad tuḻagan aḵ napilmaane ustu, adipun maḵwae
         lisalison baḵon nu dog-an. 16 Sinsadi, inkarin Apudyus ḵan Abraham ya sa ganaḵna.+ Sa ugude ganaḵ atte Ugud Apudyus, daḵampun atta adu we ganaḵ piona ugudon yaḵon sa
         ossaane ganaḵnae aḵ Kristu. 17 Annaya pioḵ ḵanan: Naḵatuḻag aḵ Apudyus ḵan Abraham woḵ inkarinae ituttuwana sanate
         tuḻag. Sa lintoge naitod atte naḻaḵpus opat gasut ya tuḻumpuḻu we tawon, adimpun ni
         sanate tuḻag lamog lisalison inkarin Apudyus. 18 Te nu mibatay atod Apudyus si lintog, daḵampun ogon aḵ nibatay si inkarina. Yaḵon
         sa ḵatuttuwaan, amod de ḵinabaḻu we innatod Apudyus ḵan Abraham te inkarina.Sa Mausaran Ni Lintog Moses19 Gapu ta aditaḵupun inawat da inkarin Apudyus si nanuttuwaan taḵu si lintog, ḵanan
         da udume an-imus ngai tuttuwae usar ni lintog? Iyyun-unud Apudyus indoga'tta inkarina
         ta maawatan da tagu we naḵabasuḻda. Sa panggobna ḵad, mapagatupan sanae lintog inggana
         si umaliyan ni ganaḵ Abraham, siya'ḵ Kristu we inkarina. Sa lintog, imbuun Apudyus
         da anghelna'ḵ umoy angiyugud ḵan Moses+ ya asin Moses imbaga'tta tagu.+20 Yaḵon sa inkarina ḵan Abraham, adinapun ḵasapuḻane awad angiyugud yaḵon siyae mismu
         ummoy nangibaga.21 Piona ḵad ain ugudone misullagi lintog atta inkarin Apudyus? Naid! Adipun maḵwa! Adidapun
         misullagi, abus nansabali da panggob Apudyus we nangipaigammu ḵan dida. Te nu innatodna
         oḵyan lintoge maḵwae angitod si biyag aḵ inggana, maḵwa maun-unan da tagu gapu si
         anuttuwaanda'tte sadi ye lintog. 22 Yaḵon adidapun maḵaḵwa te sa ḵanan ni Ugud Apudyus, losane tagu patilayune bumasubasuḻ
         ya adipun maḵwae mapuḵayandae angwa'ḵ basuḻ atte ḵuwadae ḵabooḻan. Implanun Apudyus
         sadi ta sa inkarinae mibatay si pammatin ni tagu ḵan Jesu Kristu, abus aḵ maittana
         da amati.23 Sa timpu ḵade daampun da tagu amati ḵan Kristu, isu taḵun baḻude napupuḵuḵ ya naguwaḻdaan
         ta adi taḵu maḵalawa te ḵasapuḻane tuttuwaon taḵu lintog inggana'ḵ umali'ḵ Kristu
         we patiyon taḵu. 24 Pun isun di binantayan ditaḵu si lintog inggana si ummaliyan Kristu ta siya angwa
         si maun-unan taḵu si antotollong Apudyus gapu si pammati. 25 Yaḵon sinsadi te annae ummali'ḵ Kristu we pinati taḵu, daḵampun ogon aḵ sa lintog
         isun di angipupugod ḵan ditaḵu.26 Te losan ḵayu nibelang aḵ dummaḵoḻe abeng Apudyus mipagapu si pammatiyu ḵan Jesu Kristu
         si niyossaananyu ḵan siya. 27 Gapu ta nabonyagan ḵayu'ḵ niyossaan ḵan Kristu, sinsadi annat ḵan diḵayu ugalin Kristu
         we isunan nansilupyu. 28 Ḵad nu ḵatti, sa antotollong Apudyus, naippun mangadanan aḵ Judyu baḵon nu Gentil,
         musassu baḵon nu daḵampun, laḻaḵi baḵon nu bubai te os-ossaan ḵayu gapu si niyossaananyu
         ḵan Jesu Kristu. 29 Ḵad gapu ta niyossaan ḵayu ḵan Kristu, nibelang ḵayu'ḵ ganaḵ Abraham ya maḵatawid
         ḵayu'tta inkarin Apudyus ḵan siya.
         
            
               	Genesis 15:6; Romans 4:3, 9 ya 22; James 2:23.

               	Gapu ta ganaḵ Abraham da Judyu, imbelangda da long-agda'ḵ mismu we abeng Abraham ilanyu'tte
                     Matthew 3:9; John 8:33-41, 53; Romans 4:12, yaḵon sa ḵanan Paul atte anna, da amati
                     ḵan Apudyus, dida da tuttuwae abeng Abraham te dida da isun Abraham we namati ilanyu
                     bos Romans 4:16-18. Sana nituttuwaan ni imbagan Apudyus ḵan Abraham we siya oḵyan
                     ambalin ama atta adu we ili, ilanyu'tte Genesis 17:5.

               	Genesis 12:3; 18:18.

               	Deuteronomy 27:26.

               	Habakkuk 2:4; Romans 1:17; Hebrews 10:37-38.

               	Leviticus 18:5. Ilanyu bos si Romans 10:5.

               	Deuteronomy 21:22-23.

               	Genesis 12:7.

               	Exodus da chapter 19-31; Acts 7:38; Hebrews 2:2.

               	Ansigasigab aḵ maawatan anungus ni verse 19 ya sa losane verse 20, yaḵon sa somsomoḵ
                     da udume tagu we naadaḻ, padason Paul ipaila da karin Apudyus ḵan Abraham we amo napatpatog
                     nu sa lintog te imbuun Apudyus da anghel aḵ umoy angibaga ḵan Moses si mipanggob atte
                     lintog, yaḵon aḵ Apudyus we mismu nangibaga si karina ḵan Abraham. Sa osae maawatan,
                     inninggaw nangiyugud atte naittan ni lintog gapu'tte awad de biyang da duwae nansopange
                     da Apudyus ya da iyIsrael. Yaḵon sa karin Apudyus we naitod ḵan Abraham, abus aḵ imbagana
                     da ḵoon Apudyus. Ḵoon Apudyus inkarina taḵon ay nu ippun biyang Abraham, pun abuse
                     ossaan namiyange aḵ Apudyus.

Sa Ḵasasaad Taḵu We Nambalin Aḵ Abeng Apudyus41 Ḵaḵna pioḵ ugudon: Nu sa abeng sissiyae anawid atta ḵuḵuwan amana, ippun nisabaliyana
         si musassu taḵon ay nu siya sinḵuwa'tta losane binaḵnang amana. 2 Yaḵon sissiyae awad de anatangḵon ḵan siya ya awad os de anatangḵon atta binaḵnang
         amana inggana'ḵ dumatong timpu we iyawat amana ḵan siya da tawidona. 3 Ḵatti naḵwa ḵan ditaḵu, sa timpu we isu taḵun abeng te daantaḵupun yan maawatan tuttuwae
         mituttudu, nammusassuwon ditaḵu gapu'tta ug-ugali mipanggob atta lawwenge ispiritu
         si annae lubung. 4 Yaḵon dummatong ḵad ustu we timpu we inḵoddong Apudyus, imbuunna abengna ta miyanaḵ
         atte bubai. Niyanaḵe Judyu we paituray atte lintog. 5 Ḵingwana ḵatti ta subutona da nampaituray atte lintog ta mibelang taḵu'ḵ dummaḵoḻe
         abeng Apudyus. 6 Gapu ta abeng Apudyus ditaḵu, imbuunna Ispirituna we inkarin ni Abengna ta iinggaw
         ḵan ditaḵu. Ḵad gapu'tte Ispirituna, Ama usaron taḵu we angawag ḵan Apudyus si alluwaḻuwan
         taḵu ḵan siya. 7 Pun mipagapu ḵan Apudyus daḵampun ogon aḵ musassu ḵayu te nambalin ḵayu'ḵ abeng Apudyus.
         Ḵad nu abeng Apudyus diḵayu, asina bos itton da tawidonyu.Sa Masosomḵan Paul Atta IGalatia8 Sa awe ye daanyupun angigammuwan ḵan Apudyus, isuyu musassu we anserserbi'tta sinan-apudyus.
         9 Yaḵon sinsana inigammuyu'ḵ Apudyus baḵon nu inigammuna diḵayu, ngaipayu bos ḵasin
         sanguwon da ug-ugalin da tagu si annae lubunge inunudyu? Adiyupun ḵamman igammu we
         naippun ḵabooḻandae anagu ḵan diḵayu ya naippun ittonda'ḵ bindisyun? Ngaipayu bos
         pione anserbi ḵasin ḵan didae isun di musassu? 10 Ḵaḵna ibagaḵ te annate unudonyu ugalin da Judyu mipanggob si ḵapatog da aḻgaw, da
         gayagaya, da buḻan ya da tawon. 11 Pun iyogyatḵu mipanggob ḵan diḵayu te ippun nin anun ni pangogḵu we nantuttudu ḵan
         diḵayu.12 Susunudḵu ḵan Kristu, anusanyu ḵappos unudon saḵon te nambalinaḵ aḵ isuyu we Gentil
         we napuḵayan si lintog Moses. Ḵad ambaḻu nangwayu ḵan saḵon atte awe. 13 Sosomḵonyu ḵad, sa gapun ni inunaḵ iwwaḻagawag Ambaḻu we Damag ḵan diḵayu, anḵuya
         long-agḵu pun inninggawaḵ ḵan diḵayu sinat. 14 Ḵad taḵon ay nu nampaḵaḻam ḵayu gapu si anḵuḵuyaaḵ, adiyupun inamsew baḵon nu indiyan
         saḵon. Yaḵon sa ḵingwayu, minangiliyaḵe isun di anghel Apudyus baḵon nu aḵ Jesu Kristu
         we mismu. 15 Amod de layadyu! Ngai naḵnaḵwa? Maḵwae ibagaḵ anna mipanggob ḵan diḵayu: Nu maḵwa
         ḵad oḵyan, inuḵityu da atayu ta ittonyu ḵan saḵon. 16 Pun sinsadi, ambalinaḵ aḵ ḵabusuḻyu gapu ta imbagaḵ ḵan diḵayu ḵatuttuwaan.17 Da sadi ye angituttudu si daḵampun aḵ tuttuwa, paspas-oman diḵayu si an-awisanda yaḵon
         lawweng panggobda, piondae misina ḵayu ḵan saḵon ta dida abus aḵ dongngonyu. 18 Ustu masosomḵan tagu si buḻunna amod ay nu ambaḻu panggobnae isun ni ḵooḵ ḵan diḵayu,
         annaaḵ man baḵon nu naidaḵpun. 19 Gapu ḵan diḵayu ay-ayatoḵe aabeng, ampaḵaḻamaḵ ose isun ni inae anggumut inggana'ḵ
         awad ḵan diḵayu ugalin Kristu. 20 Pioḵ pagay oḵyane awadaḵ ḵan diḵayu sinsadi ya pabaḻuwoḵ an-uugudḵu te annan ambinsawaḵ
         ḵan diḵayu.Sa Mipaniyan Da Hagar Ḵan Sarah21 Ibagayu ḵan saḵon, diḵayu we maḻyade paituray atte lintog, adiḵayupun ḵamman andongoḻ
         si lintog? 22 Te nigili si Ugud Apudyus we duwa da abeng Abraham we laḻaḵi. Sa osa abeng Hagar we
         musassu ya sa osa abeng Sarah we gattoḵe asawanae daḵampun aḵ musassu.+23 Sa abeng ḵad ni musassu, daḵampun aḵ nakaskasdaaw niyanaḵana yaḵon sa abeng ni gattoḵe
         asawanae daḵampun aḵ musassu, niyanaḵ gapu si inkarin Apudyus ḵan Abraham. 24 Sa annae naḵwa, naadaḻom piona ḵanan te da duwae bubai maḵwae mipanida'tta duwae tuḻage
         ḵingwan Apudyus atta tagu. Sa osae tuḻag siya lintoge innatodna ḵan Moses atte beleg
         Sinai ye awad ad Arabia. Sa nipani si annae tuḻag, aḵ Hagar te siya ya da abengna
         musassuda ḵad isuna bose da abeng ni tuḻag, musassuda bos, sa piona ḵanan, da angibatay
         si mataguwanda si angunudanda'tte lintog. 25 Aḵ Hagar, maḵwa bose mipani si beleg Sinai ad Arabia we naḻpuwan ni lintog ya sa siyudad
         ad Jerusalem sinsana te da umili'd Jerusalem ya da losan ose Judyu we antaḻgod atte
         lintog Moses, anserbida'tte sadi ye lintoge isun ni musassu. 26 Yaḵon sa bubai ye daḵampun aḵ musassu, mipani'tte baru we Jerusalem we siyudade inggawan
         Apudyus. Siya isun di ina taḵu losane namati. 27 Te ḵanan ni awad atte Ugud Apudyus,“Siḵae basige ippun pulus napadasamaḵ ampaḵaḻaman di umanaḵ, lumayadḵa.Idangsoḻnu gingame angipaigammu si laylayadnu.Te siḵa tinenan asawam,amo naadu da abengnu si umali ye aḻgawnu sa bubai ye miḵamboḻoy asawana ḵan siya.”+28 Susunudḵu ḵan Kristu, ditaḵu we namati, miyis-isu taḵu ḵan Isaac we abeng Sarah te
         niyanaḵ gapu si inkarin Apudyus. Ḵad ditaḵu bos nibelange abeng Abraham gapu si sadi
         ye inkarin Apudyus ḵan siya. 29 Atte sadi ye timpu, sa abenge daḵampun aḵ nakaskasdaaw niyanaḵana, nampaḵaḻamona'ḵ
         Isaac we niyanaḵ gapu si ḵabooḻan ni Ispiritu Santu. Siya bos maḵwa sinsana te da
         musassun ni lintog, ampaḵaḻamonda ditaḵu we daḵampun aḵ musassu. 30 Yaḵon ngai ḵanan ni Ugud Apudyus? Ḵanana, “Paḻyawom musassu ya sa abengna te adipun
         maḵwae maḵatawid abeng ni musassu'tte tawidon ni abenge daḵampun aḵ musassu.”+31 Pun susunudḵu ḵan Kristu, annaya mungimung ni inugudḵu: aditaḵupun nibelange abeng
         ni musassu yaḵon ditaḵu da abeng ni daḵampun aḵ musassu.
         
            
               	Genesis 16:15; 21:1-3.

               	Isaiah 54:1 Sa impadtun Isaiah si anna, siya nipauliyan da Judyu'd Jerusalem we naḻpu'd
                     Babylon 2 Chronicles 36:22-23. Pun sa pion ni bubai ye basig ḵanan, siya ili'd Jerusalem
                     we naippun ogon da ummili sidi. Sa pion Isaiah ugudon, sa dayawna'd Jerusalem atte
                     nipauli da ummili ye amo nadaldallu nu sa dayawna'tte awe.

               	Genesis. 21:10.

Sa Mapuḵayan Da Amati Ḵan Kristu51 Pun tuttuwae pinuḵayan Kristu ditaḵu! Piona ugudone napuḵayan taḵu. Pun gogomgomanyu
         oḵyan ya adiyu ogon iyunude ambalin ḵayu'ḵ musassu. 2 Andongoḻ ḵayu! Saḵon aḵ Paul. Ibagaḵ ḵan diḵayu we nu ampasogyat ḵayu, piona ugudone
         ippun anun Kristu ḵan diḵayu. 3 Ibagaḵ ḵasin ḵan diḵayu we nu awad ampasogyat, ḵasapuḻane tuttuwaona da losane lintog.
         4 Pun diḵayu we amappadas anuttuwa'tte lintog ta maun-unan ḵayu, naabuse nisina ḵayu
         ḵan Kristu ḵad nan-awidanyu ḵinabaḻun Apudyus. 5 Yaḵon ditaḵu ḵad, namnamaon taḵu we aḵ Apudyus angwa si maun-unan taḵu ya sa Ispiritu
         Santu bumadang ḵan ditaḵu we anguuway si mituttuwaana gapu'tte pammati taḵu. 6 Te sa niyossaanan taḵu ḵan Jesu Kristu, ippun paat nisabaliyana si antotollong Apudyus
         nu nasogyatan taḵu baḵon nu aditaḵupun. Yaḵon sa awad de patogna, sa pammati taḵu
         we mipaila si angayatan taḵu'tta buḻun taḵu.7 Ambaḻubaḻu sinaḻdanyu ḵingwa! Ngai ḵad ain namaginoḵ ḵan diḵayu we anuttuwa si ḵatuttuwaan?
         Ngai inonae nangawis ḵan diḵayu? 8 Daḵampun aḵ naḻpu ḵan Apudyus we namili ḵan diḵayu. 9 Sa ḵananda, “Sa simpidite yeast, pabotaḻona losane miḵamsana.”+10 Antaḻgodaḵ ḵan Apu we adiyupun patiyon daḵampun aḵ tuttuwae tuttudu. Dusaon Apudyus
         alliwong ḵan diḵayu taḵon ay ngai ḵasasaadna.11 Yaḵon saḵon ḵad susunudḵu ḵan Kristu, awad da udume angibagae sissiyae ituttuduḵe
         ḵasapuḻane tuttuwaon taḵu lintog mipanggob si sogyat ta mibelang taḵu'ḵ naun-unan
         ḵan Apudyus. Yaḵon sa ḵatuttuwaan, adiḵpun ituttudu sogyat te da Judyu sissiyae ampaḵaḻamonda
         saḵon. Ḵad nu ituttuduḵe ḵasapuḻane masogyatan da tagu, ippun ogon lasunda'ḵ anasanga
         ḵan saḵon te adiyaḵpun ogon antuttudu we siya abus aḵ mataguwan taḵu mipagapu si natoyan
         Kristu atte kros. 12 Da sadi ye alliwong ḵan diḵayu, nu ampatog oḵyan ḵan dida sogyat, ḵumaanda oḵyan pagaye
         mismu atte gimungyu.Sa Mausaran Ni Napuḵayan Taḵu13 Ḵan diḵayu susunudḵu ḵan Kristu, pinilin Apudyus diḵayu ta mapuḵayan ḵayu ta daḵampun
         aḵ ḵasapuḻane tuttuwaonyu lintog ta taguwon Apudyus diḵayu. Yaḵon adiyu usaron napuḵayanyu'ḵ
         lasunyu we angwa'tta pipion da long-agyu. Yaḵon siya oḵyan ḵoonyu an-asiserbi ḵayu
         gapu si an-asiayatanyu. 14 Te da losane bilin atte lintog, namungimung atte annae ossaane biline ḵanana, “Ḵasapuḻane
         ayatom da asintatagume isun ni an-aayatnu si long-agnu.”+15 Yaḵon nu isuyu da anggagangoḻe asu, ummanyu te ambanag atte an-asidadail ḵayu.Sa Ampaidaḻananyu Si Ispiritu Santu16 Annaya ibagaḵ ḵan diḵayu, paidaḻan ḵayu si Ispiritu Santu te nu ḵatti ḵoonyu, adiyupun
         tuttuwaon pipion da long-agyu. 17 Te da pipion da long-ag taḵu, misullagi si pipion ni Ispiritu Santu. Ḵad sa pipion
         ni Ispiritu Santu, misullagi bos atta pipion da long-ag taḵu. An-asisullagida, pun
         sana lamog taḵu adi angwaan atta pion taḵu ḵoon. 18 Yaḵon nu sa Ispiritu Santu angidaḻan ḵan diḵayu, adiḵayupun mapatute anuttuwa'tta
         bilin ni lintog.19 Allasu we mimatunan ḵoon da tagu we maḻpu si pipion da long-agda. Isun da sana: adaḻugonda
         da daḵampun aḵ asawada ya ḵoonda da ḵaissaw ya da ḵababbain. 20 Daydayawonda da sinan-apudyus, ambubuyun, andadawaḵ, sasangngaanda da asintataguda,
         subboganda, an-aḵ-aposda, mabusutda, ansoḵaḻda, adidapun an-asiinnawat ya ansisinada.
         21 An-aḵ-apaḻda, ambarbartekda, maḵaḵwada'tta mapatuḻ-ayane laylayad ya da udume isun
         da sana. Imbagabagaḵ ḵan diḵayu si awe ya anna bose ibagaḵe da angwa'tta isun da anna,
         adidapun gangganason da laḵsunda si midog-anda si ampangatan Apudyus.22 Yaḵon sa ugali ye itton ni Ispiritu Santu ḵan ditaḵu ta ambalbaliw taḵu, dida da anna:
         ayat, layad, lin-awan ni somsomoḵ, anus, bumabbadang, ambaḻu ḵoona'tta asintataguna,
         mataḻgodan, 23 napakumbaba ya tupodona long-agna. Sa angunud atta sanae ugali, naippun ḵoona'tta
         iyadin ni lintog. 24 Te da tagun Jesu Kristu, naḵaan ḵan dida antataguda'tte awe ye da pipion da long-agda
         ya da lawwenge pipionda te isun di nagangputda nipattoḻ atte kros. 25 Pun gapu ta naḻpu si Ispiritu Santu baru we biyag taḵu, ḵasapuḻan ose siya angidaḻan
         ḵan ditaḵu. 26 Adi taḵu oḵyan itaḻayag da long-ag taḵu ya adi taḵu oḵyan os ḵoon da banage angay-ay
         aḵ maḵapatoyanda ḵan ditaḵu ya adi taḵu an-asiapaḻ.
         
            
               	Sa pion ni sana ḵanan, naippun oḵyan osa ḵan ditaḵu'ḵ andongoḻ atta angituttudu'tte
                     daḵampun aḵ tuttuwa, taḵon ay aḵit te adu da maalisane amati si sanate daḵampun aḵ
                     tuttuwae tuttudu.

               	Leviticus 19:18.

Sa An-asibadanganyu61 Susunudḵu ḵan Kristu, nu awad maigammu'ḵ buḻunyu'ḵ naḵabasuḻ, ilanyu ude idaḻan ni
         Ispiritu Santu ta badanganyu ya ampauliyonyu ta ḵoona da ustu we banag. Ambaḻuwonyu
         we bumadang ḵan siya ya ummanyu ta adi ḵayu masulisug os aḵ bumasuḻ. 2 An-asibadang ḵayu nu awad andagson aḵ problemayu te nu ḵatti ḵoonyu, tinuttuwayu lintog
         Kristu.+3 Nu awad angibelang aḵ awad de ḵabooḻana baḵon nu nangatu ḵasasaadna yaḵon daḵampun
         aḵ tuttuwa, allelawonae mismu long-agna. 4 Pun ḵasapuḻane sa sin-ossaossa usigona nu ustu pagay da ḵoona. Te nu ustu, maḵwae
         isḵaḻna long-agnae mismu we adinapun iyis-isu'tta ḵoon da buḻunna. 5 Te sa sin-ossaossa, ḵasapuḻane ḵoona biyangna.6 Sa matuttuduwan atte Ugud Apudyus, ḵasapuḻan oḵyane ibillayana antuttudu ḵan siya'tta
         losane ambaḻu we awad ḵan siya.+7 Adiyu allelawon da long-agyu te aḵ Apudyus adipun maḵwae maang-angyag. Nu ngai imuḻan
         ni tagu, siya bos apitona. 8 Inigammuyu we ngaimane imuḻayu, sanat apitonyu. Pun sa tagu we siya imuḻamuḻana unudon
         da pipion ni long-agna, apitona madadailana'ḵ ingganae maḻpu'tte pipion ni long-agna.
         Yaḵon sa angimuḻamuḻa si pinion ni Ispiritu Santu, apitona biyag aḵ ingganae itton
         ni Ispiritu Santu. 9 Pun siya gapunae aditaḵu oḵyan mappoge angwa'tta ambaḻu te dumatong ustu we timpu
         we angittan Apudyus ḵan ditaḵu'tta gunguna nu adi taḵu mappoge anguuway. 10 Pun nu mawayaan taḵu pagatupan taḵu we angwa si ambaḻu'tta losane tagu, amod ay da
         susunud taḵu we namati.Sa Anungus Ni Annae Suḻat11 Saḵone mismu nangigili si annae anungus ni suḻat. Ilanyu ḵadanaḵḵoḻ ni giliḵ! 12 Da angipatute ampasogyat ḵayu, dida da maḻyad angipaila si ḵinabaḻuda'tte antotollong
         da tagu. Ipatutda sadi te adidapun pione ampaḵaḻamda. Te igammudae nu ituttududae
         umanay natoyan Kristu'tte kros, ampaḵaḻamon da buḻunda dida. 13 Te taḵon ay didae nasogyatan, adidapun tuttuwaon da lintog Moses yaḵon piondae ampasogyat
         ḵayu ta awad isḵaḻdae nampasogyat ḵayu'tte gapu ḵan dida. 14 Yaḵon ḵan saḵon, ippun udum aḵ isḵaḻḵu, abus natoyan Jesu Kristu we Apu taḵu'tte kros
         te gapu si sanate natoyana, da patpatgon da tagu we adipun amati ippun patogda ḵan
         saḵon ya ippun os patogḵu ḵan dida. 15 Ippun nansabaliyan ni nampasogyat baḵon nu adipun, sa ampatog ḵad sa ambalin taḵu'ḵ
         baru we tagu. 16 Awad oḵyan atta losane angunud si annae imbagaḵ lin-awa ḵan ḵadagu ya awad os atta
         losane tuttuwae tagun Apudyus.17 Inggana sinsadi, ippun oḵyan pos ogon amaḵaḻam ḵan saḵon gapu'tte nangituttuduwaḵ
         si mipanggob atte kros te sa long-agḵu we napillapillatan, sana angipailae tuttuwae
         nanserbiyaḵ ḵan Jesus.18 Susunudḵu ḵan Kristu, awad oḵyan ḵan diḵayu ḵinabaḻu we maḻpu ḵan Apu taḵu we Jesu
         Kristu. Amen.
         
            
               	Sa mipanggob si bilin Kristu, ilanyu'tte John 13:34; 15:12; Galatians 5:14.

               	Deuteronomy 25:4; Matthew 10:10; Luke 10:7; Romans 5:27; 1 Corinthians 9:9-14; 1 Timothy
                     5:17-18.

Sa Laplapun Ni Suḻat11 Saḵon aḵ Paul we apostol Jesu Kristu mipagapu'tte pinion Apudyus. Annaya suḻatḵu ḵan
         diḵayu we tagun Apudyus ad Ephesus we ipapatidae amati ḵan Jesu Kristu.+2 Awad oḵyan ḵan diḵayu ḵinabaḻu ḵan lin-awae maḻpu ḵan Apudyus we Ama taḵu ya aḵ Apu
         Jesu Kristu.Sa Nakaskasdaawe Planun Apudyus3 Dayawon taḵu'ḵ Apudyus we Aman Jesu Kristu we Apu taḵu we siya bos de Apudyusna te
         gapu si niyossaanan taḵu ḵan siya, innatodna ḵan ditaḵu da losane naispirituwane bindisyune
         naḻpu'd langit. 4 Sa daan ni lubung maḵwaan, pinilin Apudyus ditaḵu'ḵ miyossaan ḵan Kristu ta ambaḻu
         ugali taḵu ya ippun ḵadellawan taḵu si antotollongna. Gapu si ayatna, 5 inggallapuna simsimmoḵe ambalinon ditaḵu'ḵ abengna mipagapu ḵan Jesu Kristu te siya
         piniona ya panggobna'tte amalayad ḵan siya. 6 Pun dayawon taḵu'ḵ Apudyus gapu si nakaskasdaawe ḵinabaḻu we pasigna impaila ḵan ditaḵu
         we niyossaan ḵan Kristu we ay-ayatonae abengna. 7 Te gapu si pummoy-asan ni daḻan Jesu Kristu si natoyana, nasubut taḵu we piona ḵanan
         napakawan da basuḻ taḵu.+ Sana nail-an ni ummamdane ḵinabaḻun Apudyus 8 ḵan ditaḵu we ippun miyisuwana. Innatodna bos ḵan ditaḵu ḵinalaing ḵan pannakaawat.
         9 Ḵad allaylayade nangipaigammu ḵan ditaḵu si pinionae adipun nipaigammu si awe ye asi
         mituttuwa ḵan Kristu. 10 Annaya planuna: Nu magangput losan da ḵasapuḻane maḵwa ya dumatong ustu we timpu,
         uḻnusona da losane anna'd langit ya sina'd luta ya paipangatna dida ḵan Kristu.11 Losane maḵwa, mibatay atte gagangaye planun Apudyus. Pinilina diḵani ye Judyu aḵ ambaline
         taguna gapu si niyossaananni ḵan Kristu. Te siya gagangaye planuna inggan ni lapuna,
         12 ta mipagapu ḵan diḵani ye ummun-una nannamnama ḵan Kristu, madaydayaw ḵinaapudyusna.
         13 Ḵad diḵayu bose niyossaan ḵan Kristu, dingngoḻyu ḵad ḵatuttuwaane Ugudna we sa Ambaḻu
         we Damag mipanggob atte mataguwanyu, namati ḵayu ḵan Kristu woḵ namaḻḵaan ḵayu si
         Ispiritu Santu we inkarina. 14 Ḵad sa annaan ni Ispiritu Santu ḵan ditaḵu, ippun duwaduwanae awaton taḵu si umali
         ye aḻgaw da losane inkarina ḵan ditaḵu we napuḵayan ta madaydayaw nakaskasdaawe ḵinaapudyusna.Sa Luwaḻun Paul15 Gapu'tte sadi, inggan ni dingngoḻḵu pammatiyu ḵan Apu Jesus ya sa ayatyu'tta losane
         dogayu we tagun Apudyus, 16 adiḵpun iginoḵe anggappiya ḵan Apudyus gapu ḵan diḵayu ya patilayune idogaḵ diḵayu'tta
         luwaḻuḵ. 17 Ḵad ḵodaḵodawoḵ si madaydayawe Ama taḵu we Apudyus ḵan aman Apu taḵu we Jesu Kristu
         mipagapu si Ispiritu Santu we ittona oḵyan ḵan diḵayu ḵinalaing ḵan ipaigammuna mipanggob
         ḵan siya. 18 Ḵodawoḵ ose silawan Apudyus da somsomoḵyu ta igammuwonyu namnamaon taḵu gapu si namiliyana
         ḵan ditaḵu ya maawatanyu ḵaadu ḵan ḵinabaḻun ni bindisyune inkarina'tta tagun Apudyus.
         19 Ḵad giḵnaonyu oḵyan ḵinapigsan ni ḵabooḻanae bumadabadang ḵan ditaḵu we namati. Sana
         nakaskasdaawe ḵabooḻane 20 impailana si nanaguwana ḵasin ḵan Kristu ya sa nangipangatuwana ḵan siya'd langit
         woḵ pinatuḵduna si madawinannae maḵapangat ḵan siya. 21 Sidi ampangatana sinsana ḵad nangatngatu'ḵ adayu ḵabooḻana nu da anna ḵaḻabbonganda
         ḵan ḵabooḻanda ya da ngadan da ngaimane pangat si annae lubung ya da losane adipun
         maila'd langite awad de ampangatanda. Naippun paat nangatngatu nu siya sinsana ya
         sa umali ye timpu. 22 Impangatun Apudyus aḵ Kristu ta siya angipangat atta losane banag ya siya bos dinutuḵan
         Apudyus we pangat da losane namati. 23 Te ditaḵu isun di long-agna ya siya isun di uḻu taḵu. Ḵad ditaḵu we namati isun di
         wadawadan Kristu ya siya ḵad os, awad atta losane lugar ta siya anḵawadawadan da losane
         banag.
         
            
               	Maḵwae basaonyu mipanggob si nambisitaan Paul ad Ephesus atte Acts 18:19-21; 19:1-41.

               	Colossians 1:14; Hebrews 9:11-22.

Sa Baru We Biyag Ḵan Kristu21 Sa daanyu amatiyan, isuyun nanattoy atte mipanggob ḵan Apudyus gapu'tta basuḻyu. 2 Te siya inunudyu da antatagun da tagu we adipun amati ya tinuttuwayu gapu si namatiyanyu'tte
         pangat da ispiritu we adipun mailae siya angidaḻan atta tagu we adipun amati. 3 Ḵatti losan antatagu taḵu si awe ye siya ḵooḵoon taḵu da pipion ni long-ag taḵu. Ngaimane
         amaamayon ni long-ag taḵu ḵan somsomoḵ taḵu, dida da unudon taḵu. Pun sa gagangaye
         antatagu taḵu labbongnae nidoga taḵu'tta tagu we dusaon Apudyus.4 Yaḵon ummamdan ḵadagu ḵan ayat Apudyus ḵan ditaḵu. 5 Taḵon ay nu isun di natoy taḵu gapu'tta basuḻ taḵu, innatodna baru we biyag gapu si
         niyossaanan taḵu ḵan Kristu. Pun sa ḵinabaḻun Apudyus gapun ni nataguwan taḵu'tte
         madusaan si basuḻ. 6 Ḵad gapu ta niyossaan taḵu ḵan Jesu Kristu we natagu ḵasin, impangatuna bos ditaḵu
         ta midoga taḵu maḵapangat ḵan Kristu'd langit. 7 Ḵingwan Apudyus da sana ta ipailana'tte losane timpu ummamdane ḵinabaḻuna ya an-anggom
         ḵan ditaḵu mipagapu ḵan Jesu Kristu. 8 Gapu'tte ḵinabaḻun Apudyus natagu taḵu mipagapu si pammati taḵu ḵan Kristu. Daḵampun
         atta ḵingwa taḵu yaḵon sa atod Apudyus. 9 Pun ippun isḵaḻ taḵu te daḵampun aḵ da ambaḻu we ḵingwa taḵu nataguwan taḵu. 10 Te planun Apudyus we pabaruwon da biyag taḵu mipagapu si niyossaanan taḵu ḵan Jesu
         Kristu ta siya oḵyan ḵoon taḵu da ambaḻu we implanuna si awe ye ḵoon taḵu.Sa Nan-ossaanan Da Judyu Atta Gentil11 Pun diḵayu we niyanaḵe Gentil, sosomḵonyu oḵyane sa awe, potogon da Judyu diḵayu te
         adiyupun inunud ugalida mipanggob si sogyat. Isḵaḻdae dida da tagun Apudyus gapu'tte
         sanae ugali mipanggob si sogyat. Yaḵon sa ḵatuttuwaan, sa sogyat abuse ḵoon da tagu'tta
         long-agda. 12 Sosomḵonyu we sa awe, nisisina ḵayu ḵan Kristu. Nanaḻsin ḵayu'tta ganaḵ Israel we
         pinilin Apudyus aḵ taguna. Adiḵayupun os nidoga si intuḻag Apudyus we inkarina'tta
         tagunae awad de umali ye anagu ḵan dida ya diḵayu we tagu we adipun amati ippun namnamayu
         ḵan ippun Apudyusyu. 13 Yaḵon sinsadi ḵad, gapu si niyossaananyu ḵan Jesu Kristu, diḵayu we adayu si awe,
         niyadani ḵayu ḵan Apudyus mipagapu si pummoy-asan ni daḻan Kristu si natoyana. 14 Aḵ Kristu we mismu nangipaḻ-og si lin-awa'tta Judyu ḵan Gentil. Nan-os-ossaanona somsomoḵ
         taḵu te ḵinaanna gapun ni nallaḵlaḵsigan taḵu. 15 Te natoy ḵad atte kros, ḵinaanna da ḵasapuḻane maunud atte lintog Moses we adu nigili
         ye biline para'tta Judyu. Pun sa ambanagan ni ḵingwana'tta duwae grupu we da Judyu
         ḵan Gentil an-ossaanda mipagapu'tte nangipaḻ-ogana si allin-awaanda. 16 Nan-ossaanon Apudyus da Judyu ya da Gentil we isun di ossaane long-ag ta sa miyossaananda
         ipaḻ-og Apudyus maḵabuḻbuḻunanda ḵan siya mipagapu'tte natoyan Jesus atte kros woḵ
         adinapun ogon ḵoon dida'ḵ bumusuḻ ḵan siya ya da udum. 17 Ḵad ummali'ḵ Kristu si annae lubung woḵ iwwaḻagawagna'tta Gentil we adayu ḵan Apudyus
         si awe ya da Judyu we adani ḵan Apudyus mipanggob atte inon da tagu we allin-awa maḵabuḻbuḻunanda
         ḵan Apudyus. 18 Ḵad mipagapu ḵan Kristu, maḵwae umadani taḵu losan ḵan Apudyus we Ama taḵu te ossaan
         Ispiritu we iinggaw ḵan ditaḵu.19 Pun diḵayu we Gentil, daḵanḵayupun ogon aḵ mangili ya ḵaili yaḵon nambalin ḵayu'ḵ
         tagun Apudyus ya nidoga ḵayu bos atte baḻyanna. 20 Pun maḵwae mipani ḵayu'tte partin ni templo we boḻoy Apudyus we taḵadona. Da apostol
         ya da profeta we an-uuggudon Apudyus mipanidae nisaadan ni sanae templo ya aḵ Apu
         Jesu Kristu ḵapatogane batu'tte sanae nisaadana. 21-22 Siya aangdon ḵan amapagdot si losane partin ni templo ta magagaaman ḵopyana. Ḵad gapu
         si niyossaananyu ḵan Apu, nibelang ḵayu'tta losane namati ye usaron Apudyus aḵ antaḵad
         si templo we inggawana mipagapu'tte Ispiritu Santu.

Sa Planun Apudyus Para Atta Gentil31 Gapu'tte sana, saḵon aḵ Paul we nambalin aḵ baḻud gapu si nanserbiyaḵ ḵan Jesu Kristu
         para ḵan diḵayu we Gentil, iluwaḻuwaḵ diḵayu. 2 Aaddi ye dingngoḻyu we mipagapu'tte ḵinabaḻun Apudyus, intaḻgodna ḵan saḵon annae
         ḵewaaḻ ta ambanag atte bumaḻuwanyu. 3 Te impaigammun Apudyus ḵan saḵon planunae adipun nipaigammu si awe ḵad siya annae
         inggiliḵ si suḻatḵu. 4 Ḵad nu basaonyu we ustu, igammuwonyu nan-aawatḵu si annae planunae nituttuwa gapu
         ḵan Kristu. 5 Naippun nangigammu si anna'tte awe yaḵon sinsana, impaigammun ni Ispiritu Santu ḵan
         diḵani ye apostol ya da profetanae pinilina'ḵ anserbi ḵan siya. 6 Annaya impaigammunae planuna. Gapu si namatiyanyu si Ambaḻu we Damag, nibelang ḵayu
         we Gentil aḵ abeng Apudyus we miyisu ḵan diḵani ye Judyu ya nibelang ḵayu bos atta
         losane namati aḵ ḵamangay ni long-ag Kristu. Maḵabillay ḵayu bos si inkarin Apudyus
         we ittona'tta losane niyossaan ḵan Jesu Kristu.7 Impailan Apudyus ḵinabaḻuna ḵan saḵon te mipagapu'tte ḵabooḻana intaḻgodna ḵan saḵon
         ampatoge ḵewaaḻe angiwaḻagawag atte Ambaḻu we Damag. 8 Taḵon ay nu saḵon ḵababaan atta losane tagun Apudyus, impailana ḵinabaḻuna si nangittana
         ḵan saḵon atte gundawaye angipaigammu ḵan diḵayu we Gentil atte ippun miyisuwanae
         bindisyune awad ḵan Kristu. 9 Ḵad ipaḵaawatḵu'tta losane tagu inon ni planun Apudyus we mituttuwa. Aḵ Apudyus we
         nangwa'tta losan, adinapun impaigammu planuna si awe. 10 Sadi panggob Apudyus we mipagapu ḵan ditaḵu we namati, igammuwon da losane adipun
         mailae ampangat ya anna ḵabooḻanda ḵinalaing Apudyus we nipaila si nansabasabali ye
         inon. 11 Ḵingwan Apudyus ḵaḵnae nibatay atte annanayune planunae asi nituttuwa ḵan Jesu Kristu
         we Apu taḵu. 12 Pun maḵwa antuḻod taḵu we umadani ya alluwaḻu ḵan Apudyus mipagapu'tte niyossaanan
         taḵu ḵan Kristu Jesus ya sa pammati taḵu ḵan siya. 13 Gapu'tte sadi, adi ḵayu madismaya si ampaḵaḻamaḵ gapu ḵan diḵayu te sanat dayawyu.Sa Luwaḻun Paul14 Somsomḵoḵ ḵad losan da sana, analluḵuwaḵe alluwaḻu ḵan Ama Apudyus, 15 we naḻpuwan ni ngadan baḵon nu da losane baḻyan sina'd luta ya ad langit. 16 Ḵad ḵodawoḵ ḵan siya ta mipagapu'tte ḵabooḻan ni Ispirituna we anna'tta pusuyu, pumigsa
         oḵyan somsomoḵyu we mibatay si ḵinabaḵnang ni ḵinaapudyusnae ippun miyisuwana, 17 ya iinggaw oḵyan aḵ Kristu atta pusuyu mipagapu si pammatiyu ḵan siya. Ḵodaḵodawoḵ
         os ta amo lumamut antataguyu we nisaad atte ayat Apudyus, 18 ta diḵayu ya da losane tagun Apudyus, maḵwae maawatanyu ḵaaḻwa ḵan ḵaandu ya ḵangatu
         ḵan ḵaadaḻom ni ayat Kristu ḵan ditaḵu we namati. 19 Taḵon ay nu ansigab aḵ maawatane ustu sanae ḵinabaḻun ni ayat Kristu, iluwaḻuḵe madog-adog-an
         oḵyan igammuyu inggana'ḵ miyisu da ugaliyu'tte ugalin Apudyus we naippun kurangna.20-21 Madaydayaw oḵyan aḵ Apudyus aḵ inggainggana gapu si losane ḵingwana mipagapu si nan-ossaanan
         da namati ya mipagapu ḵan Jesu Kristu. Siyae mismu angwa si ummamdan aḵ adayu nu sa
         ngaimane ḵodawon taḵu ḵan somsomḵon taḵu mipagapu si ḵabooḻana ḵan ditaḵu. Amen.

Sa An-ossaanan Taḵu We Long-ag Kristu41 Pun ḵan saḵone nibabaḻud gapu si anserbiyaḵ ḵan Apu, ḵodawoḵ ud ḵan diḵayu ta ibagayyu
         antataguyu si planun Apudyus we namili ḵan ditaḵu'ḵ taguna. 2 Patilayun oḵyane napakumbaba ḵayu, naanus ḵayu ya an-anggom ḵayu'tta buḻunyu we mipagapu
         si ayat. 3 Ipapatiyu an-ossaanon ansosomsomoḵyu we maḻpu'tte Ispiritu Santu mipagapu si pagapagatupanyu
         allin-awae maḵabuḻbuḻunanyu. 4 Losan taḵu we niyossaan ḵan Kristu, isu taḵun os-ossaane long-ag ya ossaane Ispiritu.
         Os-ossaan os namnama taḵu gapu si namiliyan Apudyus ḵan ditaḵu. 5 Os-ossaan Apu taḵu, os-ossaan pammati taḵu ya os-ossaan nabonyagan taḵu. 6 Os-ossaan os Apudyus we losan taḵu Ama. Siya angipangat ḵan ditaḵu losan, anḵewaaḻ
         mipagapu ḵan ditaḵu losan ta mituttuwa da piniona ya iinggaw ḵan ditaḵu losan.7 Yaḵon impailan Apudyus ḵinabaḻuna si nangittana si sin-ossaossa ḵan ditaḵu'tta kalasin
         di ḵabooḻan sigun si simsimmoḵ Kristu we itton. 8 Annaya impaigilin Apudyus si mipanggob ḵan Kristu we ḵanana,“Nipangatu ḵad ad langit, intallayna da aduadu we baḻudya innatodna da ḵabooḻan atta taguna.”+9 Ngai ḵad ain piona ḵanan nu naugude nipangatu'd langit? Ḵaḵna piona ḵanan, aḵ Jesus
         ummunae nan-osoge naḻpu'd langit woḵ ummoy si ḵadoḻaane partin ni luta. 10 Ḵad sa sanae nan-osoge naḻpu'd langit, siya bos nipangatu'tte ḵangatuwane lugar ta
         siya inggaw atta ngaimane lugar we angipangat atta losan. 11 Ḵad siya bos nangitod atta nankalakalasi ye ḵabooḻan atte gimung da namati. Dinutuḵana
         da udum aḵ apostol ya da udum aḵ profetana. Da udum dinutuḵana'ḵ angiwaḻagawag si
         Ambaḻu we Damag atta ḵinailin di ili ya da udum aḵ pastor ya da udum aḵ mimistulu.+12 Ḵingwana ḵatti ta ansagana taḵu we tagun Apudyus we anserbi ḵan Kristu ta pumigsa
         taḵu we isun di long-agna, 13 inggana'ḵ an-ossaan pammati taḵu ya madog-an an-aawat taḵu ḵan ambubuḻunan taḵu ḵan
         Kristu we Abeng Apudyus. Ḵad ambalin taḵu'ḵ naangsan si pammati ya sa ugali taḵu miyisu
         si ḵabaḻun ni ugalin Kristu we naippun nangkurangana. 14 Ḵad nu miyisu taḵu ḵan siya, aditaḵupun ogon isun di abenge allasu mabaliwan ni somsomoḵna
         ya maallelaw atta tinutuli ye ituttudun da tuliyan. 15 Yaḵon ngaimane ugudon taḵu baḵon nu ḵoon taḵu, ḵasapuḻane ipapati taḵu ḵatuttuwaane
         midoga ayat inggana'ḵ gumodogodong antatagu taḵu we miyisu ḵan Kristu we isun di uḻun
         da losane gimung da namati. 16 Ḵad gapu ta siya mipani ye uḻu taḵu, siya bos asi ḵigade angiyuḻnus ḵan ditaḵu we
         namati ye isun di ḵamangay ni sanae long-agna ta mibagaydae ustu. Pun nu ḵoon ni sin-ossaossae
         ḵamangay ni sanae long-ag naatode ḵewaaḻna, pumigsapigsa ya dumaḵodaḵoḻ sanae long-ag
         mipagapu si ayat.Sa Baru We Antatagun Da Namati17 Pun gapu si ḵaḻabbongane innatod Apu ḵan saḵon, ipatutḵu we adi taḵu oḵyan mabiyage
         isun da tagu we adipun amati ḵan Apudyus te ippun anun da somsomoḵda. 18 Ḵad sissiyae anggiḵbot da an-aawatda ya naippun ḵan dida biyage itton Apudyus te naippun
         igammuda ḵan tummungitong da somsomoḵda. 19 Ippun ogon igammudae bumain te ngaimane pion ni long-agdae ḵaissaw ya ḵababbain, adidapun
         agaye angwa.20 Yaḵon ḵan diḵayu, daḵampun aḵ sana da inadaadaḻyu si mipanggob ḵan Kristu, 21 te dingngoḻyu mipanggob ḵan siya ya nituttudu ḵan diḵayu ḵatuttuwaane maḻpu ḵan Jesu
         Kristu. 22 Pun ḵasapuḻane ḵaanonyu da dadaane ugaliyu we nangidaḻan atte biyagyu we angwa'tte
         pinion ni long-ag. Sanat dadaane ugaliyu we angallelaw ya anadail ḵan diḵayu. 23 Ḵad ḵasapuḻane mapabaru we ustu somsomoḵyu, 24 ya awatonyu baru we ansosomsomoḵ ya sa ugali ye maḻpu ḵan Apudyus we isun ni ansosomsomoḵna
         ḵan ugalina. Mipaila sana si antataguyu si tuttuwae naun-unan atte ambaḻu we ugali.25 Pun adi ḵayu ogon antultulli, abus ḵatuttuwaan aḵ ibagayu'tta buḻunyu+ te nidoga taḵu losan atte long-ag Kristu. 26 Nu sumanga ḵayu, adiyu iyunude siya bumasuḻanyu. Ḵad adiyu iyaḻ-aḻgawe sumanga,+27 ta naippun gundaway Satan we anubsub ḵan diḵayu. 28 Nu awad aḵḵawan ḵan diḵayu, iginoḵna oḵyan yaḵon ipapuutnae anḵewaaḻ aḵ iḵataguna
         ta awad ibadangna'tta anḵasapuḻ. 29 Adi ḵayu oḵyane namati an-ugud aḵ lawweng. Siya oḵyan abus aḵ ugudonyu da bumadang
         ḵan pumigsaan da somsomoḵ da andongoḻ sigun atte ḵasapuḻan ni sin-ossaossa'tte bumaḻuwana.
         30 Ḵad adi ḵayu oḵyan angwa'ḵ lawweng aḵ adin ni Ispiritu Santu andadauyan te sanat innatod
         Apudyus we isun di maḻḵae taguna diḵayu. Ḵad sadi angipaigammu we subutona diḵayu
         si umali ye aḻgaw. 31 Pun ḵasapuḻane ḵaanonyu da losane lawweng atta somsomoḵyu, busut ya sanga'tta buḻunyu.
         Adi ḵayu bos maḵasubog ya maḵasossongbat ya an-ugud aḵ lawweng atta asintataguyu.
         Naippun oḵyan somsomoḵyu'ḵ amaḵaḻam atta buḻunyu, 32 yaḵon an-asianggom ḵayu, an-asibadang ḵayu, an-asiḵadagu ḵayu ḵan an-asipakawan ḵayu
         we isun ni namakawanan Apudyus ḵan diḵayu gapu ḵan Kristu.
         
            
               	Psalm 68:18.

               	Awad os listaan da ḵabooḻane innatod Apudyus atta namati atte Romans 12:6-8; 1 Corinthians
                     12:8-10, 28.

               	Zechariah 8:16.

               	Psalm 4:4.

Sa Ḵoon Da Abeng Apudyus51 Pun gapu ta diḵayu da abeng Apudyus we ayatona, ḵasapuḻane siya oḵyan unudonyu, 2 ta miyisu oḵyan an-aayatyu si nan-aayat Kristu ḵan ditaḵu. Te innatodna long-agna'ḵ
         matoy para ḵan ditaḵu ya sa natoyana, isunan ambangu we datun ḵan Apudyus we mas-omana.+3 Pun adiyu oḵyan ḵoon da ḵababbain ya adiyu bos ḵoon da udume kalasin di ḵaissawe banag.
         Adiyu bos ḵamommodon da daḵampun aḵ ḵuwayu. Ḵad naippun oḵyan os maugudanyu we tagun
         Apudyus atta ḵassanae banag. 4 Adipun os mibagay ḵan diḵayu ḵaissaw an-uugudyu ya dinodong-og an-uugudyu we ippun
         anuna yaḵon siya oḵyan ḵoonyu anggappiya ḵayu ḵan Apudyus. 5 Te inigammuyu we naippun maḵadagdagas ya angwa'tta ḵababbain aḵ midoga si ampangatan
         Kristu ya aḵ Apudyus. Isuna bos da ḵamommodona ḵuwan da udum te sa ḵamommodna, siya
         isun di apudyusna. 6 Adi ḵayu oḵyan maallelaw atte tulin da angibagae maḵwa ḵoon taḵu da sanae banag te
         da sanae basuḻ gapunae dusaon Apudyus da adipun tumuttuwa ḵan siya. 7 Pun adi ḵayu maḵabuḻbuḻun atta ḵassadi ye tagu. 8 Te diḵayu ḵad, isun di anggiḵbot somsomoḵyu si awe yaḵon sinsana nasilawanda gapu
         si niyossaananyu ḵan Apu. Pun matagu ḵayu oḵyane isun da tagu we iinggaw atte padda.
         9 Te nu nasilawan somsomoḵ ni tagu, bumaḻu ugalina ya naun-unan ḵan tuttuwa. 10 Padasonyu oḵyan adaḻon da mas-oman Apu ya ḵoonyu dida. 11-12 Adi ḵayu maḵaḵwa'tta banage ḵababbain ḵan ippun anunae ḵoḵoḵḵon da tagu we awad si
         giḵbote nililimod. Siya oḵyan ḵoonyu ipaḵaawatyu ḵan didae lawwelawweng da ḵoonda
         taḵon ay nu ḵababbain aḵ ugudon da sanae banag. 13 Te nu masilawan da awad atte anggiḵbot, aaddi ye maila nu ngai isuda. 14 Ḵad pumadda da losan nu nasilawanda. Sadi piona ḵanan atte nigili ye Ugud Apudyus
         we ḵanana,“Bumangonḵae masusuyop, mataguḵae natoy,ta silawan Kristu somsomoḵnu.”15 Pun ummanyu'tta antataguyu. Daḵampun oḵyan aḵ matagu ḵayu we isun di nadong-og yaḵon
         matagu ḵayu we isun di nalaing ḵan naangsane tagu. 16 Usaronyu da losane gundawayyu we angwa si ambaḻu te sinsana ḵad adu da angwa si lawweng.
         17 Pun adi ḵayu oḵyan andongdong-og yaḵon siya somsomḵonyu da pinion Apu we ḵoonyu. 18 Ḵad adi ḵayu ambarbartek te dumadail yaḵon iyunudyu oḵyane sa ḵabooḻan ni Ispiritu
         Santu awad ḵan diḵayu. 19 Te nu siya angidaḻan si somsomoḵyu, magimung ḵayu ḵad, ḵantaonyu da ḵantae naḻpuda'tta
         de Psalm, sa udume nigili'tte Ugud Apudyus ya da udume ḵantan da namati ye andayaw
         ḵan Apudyus. Ḵad daḵampun aḵ abus sungadyu'ḵ angiḵanta yaḵon maḻpu oḵyan si pusuyu.
         20 Ḵad pasig ḵayu anggappiya ḵan Apudyus we Ama atta losane banag atte ngadan Apu taḵu
         we Jesu Kristu.21 Sa osa bos an-asipakumbaba ḵayu gapu si angisipoganyu ḵan Kristu.Sa Bagbagan Paul Atta An-asawa22 Diḵayu ḵade bubbubai, ampakumbaba ḵayu'tta asawayu we isun ni ampakumbabaanyu ḵan
         Apu te sadi pionae ḵoonyu. 23 Te sa laḻaḵi siya angituray si asawana. Sadi isun Kristu we siya angipangat atta gimung
         da namati ye isun di long-agna. Ḵad aḵ Kristu anagu'tta losane namati. 24 Pun diḵayu we bubbubai ye namati, ḵasapuḻan ose ampakumbaba ḵayu we ustu'tta asawayu'tta
         losane banage isun ni gimung da namati ye paipangat ḵan Kristu.25 Ḵan diḵayu bose lallaḻaḵi, ḵasapuḻane ayatonyu da asawayu we isun ni an-aayat Kristu
         ḵan ditaḵu we namati. Te sa ḵingwana, innatodna biyagna para ḵan ditaḵu si natoyana,
         26 ta itotoḵḵon ditaḵu we namati'ḵ taguna gapu ta pinapoḻḵasna ditaḵu'tte danum ya sa
         Ugud Apudyus. 27 Ḵingwana ḵatti ta umali ḵade angayag ḵan ditaḵu we namati ḵan siya, ambaḻu ugali taḵu
         si antotollongna ya ippun ḵadellawan taḵu we isun ni bubai ye mikasar we ambaḻubaḻu
         ya ippun ḵaissawna ḵan dipiḵtuna. 28 Pun diḵayu we lallaḻaḵi, ḵasapuḻane ayatonyu da asawayu we isun ni an-aayatyu'tta
         long-agyu. Nu ḵatti ḵoonyu, sa long-agyu ay-ayatonyu te diḵayu we an-asawa, nambalin
         ḵayu'ḵ ossaane long-ag. 29 Naippun tagu'ḵ sasangngaana long-agna yaḵon siya ḵoona ummana ayyuwanan. Ḵatti isun
         ni ḵingwan Jesu Kristu ḵan ditaḵu we namati, 30 te ibelangna ditaḵu'ḵ long-agna. 31 Awad de Ugud Apudyus we ḵanana, “Sadi gapunae tenan ni laḻaḵi da amana ḵan inana ḵad
         nitipun atte asawana ḵad didae duwa nambalinda'ḵ ossaane long-ag.”+32 Annat ampatog ḵan naadaḻome tuttudu we sa an-aawatḵu, sa nan-ossaanan da namati ya
         aḵ Jesu Kristu. 33 Yaḵon awad de amo piona ḵanan atta an-asawa. Ḵad siḵae laḻaḵi, ḵasapuḻane ayatom asawame
         isun ni an-aayatnu si long-agnu. Siḵae bubai, ḵasapuḻane patgam aḵ asawam.
         
            
               	Sa mipanggob si ambangu we datun ḵan Apudyus we mas-omana, ilanyu'tte Exodus 29:15-18.

               	Genesis 2:24; 1 Corinthians 6:16.

Sa Bagbagan Paul Atta Abeng Ya Da Ama Ḵan Ina61 Diḵayu ḵade aabeng, tuttuwaonyu da amayu ḵan inayu gapu si niyossaananyu ḵan Apu te
         sana ustu we ḵoonyu. 2 Te ḵanan ni bilin Apudyus, “Dayawom da amam ḵan inam.” Te sana ummunae bilin Apudyus
         we nadog-an atte karina, 3 “ta ambaḻu ḵan andu biyagnu'tte annae lubung.”+4 Diḵayu ḵad ose ama ḵan ina, adiyu pasang-on da abengyu. Siya ḵoonyu, bagbagaanyu ḵan
         tuttuduwanyu didae ustu ta siya oḵyan ḵoonda da pinion Apu.Sa Bagbagan Paul Atta Musassu Ya Da Ap-apu5 Ḵan diḵayu we musassu, tuttuwaonyu oḵyan da ap-apuwonyu sina'd luta. Patganyu ḵan
         dayawonyu oḵyan didae maḻpu'tta pusuyu ya ipapuutyu we angwa'tta paḵwada ḵan diḵayu
         we isun ni ḵoonyu nu aḵ Apu Jesu Kristu angibaga ḵan diḵayu. 6 Daḵampun ay aḵ asi ḵayu pumangog si annae antotollong da ap-apuwonyu ta piga gay nu
         maḻyadanda ḵan diḵayu yaḵon ibelangyu we sammilu ḵayu ḵan Kristu ya sipupusu ḵayu
         oḵyane angwa'tte pinion Apudyus. 7 Ḵad ummanyu ambaḻuwon da ḵewaaḻyu ya allaylayad ḵayu we isun di musassun Apu we daḵampun
         atte tagu. 8 Te igammuyu we gungunaan Apu da losane tagu'tta ambaḻu we ḵoonda taḵon ay nu musassu
         baḵon nu daḵampun.9 Ḵan diḵayu bose ap-apuwonda, ḵasapuḻan ose ambaḻu ḵayu'tta musassuyu. Adiyu ḵoḻḵogon
         dida te igammuyu we sa antotollong Apuyu ad langit, an-iisu ḵayu'tta musassuyu ḵad
         ippun laḵsigona'ḵ tagu.Sa Aggome Itton Apudyus10 Annaya anungus ni ibagaḵ ḵan diḵayu. Pumigsa oḵyan da pammatiyu mipagapu si niyossaananyu
         ḵan Apu ya sa ummamdane ḵabooḻana. 11 Iḵabotyu da losane aggome mausar aḵ saḻaḵnib da long-agyu we innatod Apudyus ta adi
         ḵayu paḵḵog si angallelaw Satan. 12 Te daḵampun aḵ tagu da ḵabusuḻ taḵu yaḵon da losane kalasin di ispiritu we adipun
         mailae angipangat atta tagu sina'd lutae sissiya si pongot ya da udume awad ad langite
         lawweng. 13 Pun isun da suḻdadu we ansagsagana'tte gubate iḵabotda da aggomda ḵad ḵasapuḻan ose
         usaron taḵu da losane itton Apudyus ḵan ditaḵu ta anaḻaḵnib ḵan ditaḵu ḵan anullagi
         ḵan Satan we ḵabusuḻ taḵu'tte timpu we anuḵḵusana ḵan anulisugana ḵan ditaḵu. Te nu
         ḵoonyu ḵatti, anḵosdoḻ ḵayu we maḵagubat ḵan Satan inggana'ḵ magangput gubat ḵan adinapun
         paat ogon oḻgon diḵayu.14 Pasig ḵayu maḵasagana ta itaḵdogyu sagangon ḵan sullagiyon da ḵabusuḻ atte amatiyanyu'tte
         ḵatuttuwaane maḻpu ḵan Apudyus. Sa ḵatuttuwaane maḻpu ḵan Apudyus isun di taḵyade
         iḵabot da suḻdadu si ansaganaandae umoy maḵagubat. Unudonyu bos maun-unane antatagu
         we maḻpu ḵan Apudyus. Sanat isun di taḵupaḻe anaḻaḵnib atta baḻuḵung da suḻdadu. 15 Ansagana ḵayu we angipaigammu si Ambaḻu we Damag mipanggob si inon ni allin-awae maḵabuḻbuḻunan
         ḵan Apudyus. Ḵatti isun di ḵapatuse iḵabot da suḻdadu si ansaganaandae anagang atta
         ḵabusuḻ.+16 Papigsaonyu taḻgodyu ḵan Apu si losane ḵasasaadyu ta masaḻaḵniban ḵayu'tta ngaimane
         ḵoon Satan. Sa taḻgodyu isun di ḵaḻasag da suḻdadu we patilayune awitonda ta ḵosponda
         da bumaḻabaḻae ipanan ni ḵabusuḻ. 17 Pasigyu sosomḵone tinagun Apudyus diḵayu. Sanat isun di helmet da suḻdadu we anaḻaḵnib
         si uḻuda. Ibagayu Ugud Apudyus we paiḵagasmoḵ ni Ispiritu Santu. Sanat isun di ispadan
         da suḻdadu we usarondae angiduḵḵus atta ḵabusuḻda.18 Sa angiḵabotanyu'tta anna losan, pasigyu oḵyan iluwaḻu ḵan Apudyus da paipaspasmoḵ
         ni Ispiritu Santu ḵan diḵayu'tte ngaimane ḵasasaad. Ilanyu bos ta pasigyu iluwaḻuwan
         da losane tagun Apudyus. 19 Iluwaḻuwanaḵ ud os ta ituttudun Apudyus da ustu we ibagaḵ nu isaḻadḵu we an-ugud ya
         tumuḻodaḵe angipaigammu si Ambaḻu we Damag we adipun nipaigammu si awe.+20 Te imbuun Kristu saḵon aḵ angiyugud ḵan siya ta ipaigammuḵ Ambaḻu we Damag we siya
         gapunae naḵawadanaḵ sinsadi. Pun iluwaḻuwanaḵ ud ta tumuḻodaḵe angiyugud ḵan siya
         te siya ustu we ḵooḵ oḵyan.Sa Anungus Ni Annae Suḻat21 Ibuunku'ḵ Tychicus ḵan diḵayu ta ipaigammuna da losane maḵmaḵwa ḵan saḵon. Siya osa'tta
         sunud taḵu ḵan Kristu we ay-ayatoḵ ya mataḻgodane sammilu ḵan Apu. 22 Siya ibuunni ḵan diḵayu ta ipaigammuna da maḵmaḵwa ḵan diḵani sina ya soḻgagona da
         somsomoḵyu.23 Susunudḵu ḵan Kristu, itton oḵyan Apudyus we Ama ya aḵ Apu Jesu Kristu ḵan diḵayu
         lin-awa ḵan ayate midoga pammati. 24 Awad oḵyan ḵan diḵayu ḵinabaḻu we maḻpu ḵan Apudyus ya da losane angipapati'tte ayatna
         ḵan Jesu Kristu we Apu taḵu.
         
            
               	Exodus 20:12; Deuteronomy 5:16.

               	Isaiah 52:7.

               	Sa mipanggob si Ambaḻu we Damag we adipun nipaigammu si awe, ilanyu'tte Ephesians
                     3:5-6.

1234
   
      
         1
Sa Laplapun Ni Suḻat11 Diḵani ḵan da Paul ya aḵ Timothy ye anserbi ḵan Jesu Kristu. Annaya suḻatni ḵan diḵayu
         losan sinat ad Philippi+ we tagun Apudyus gapu si niyossaananyu ḵan Jesu Kristu, midoga da angipangpangu ḵan
         diḵayu ya da deacon. 2 Awad oḵyan ḵan diḵayu ḵinabaḻu ḵan lin-awae maḻpu ḵan Apudyus we Ama taḵu ya aḵ Jesu
         Kristu we Apu taḵu.Sa Luwaḻun Paul Para Atta IPhilippi3 Nu iḵagasmoḵḵu diḵayu, anggappiyaaḵ ḵan Apudyus we anserbiyaḵ. 4-5 Te inggan ni nangisaḻdanyu we namati inggana sinsana, binadanganaḵ si ḵewaaḻḵu we
         angipaigammu si Ambaḻu we Damag. Pun pasige amod de layadḵu we angiluwaḻu ḵan diḵayu
         losan. 6 Anggappiyaaḵ os te iniiggammuḵe aaddi ye aḵ Apudyus we nangisaḻad si ambaḻu we ḵoona'tta
         biyagyu, siya bos amagapagatup inggana'ḵ magangput atte ḵasine umaliyan Jesu Kristu.
         7 Ḵad ambaḻu bos nu ḵatti sosomkoḵ atte mipanggob ḵan diḵayu te ummamdan ayatḵu ḵan
         diḵayu. Ḵad nidoga ḵayu ḵan saḵone nangipadas si ḵinabaḻun Apudyus si inninggawaḵ
         atte babaḻḻudan ya siya bos naḵwa si dam-oḵ namanoḵnoḵan ya tinaḵdoḻaḵe tuttuwa Ambaḻu
         we Damag mipanggob ḵan Kristu. 8 Igammun Apudyus ummamdane ayuḵ ḵan diḵayu te ay-ayatoḵ diḵayu we isun ni an-aayat
         Jesu Kristu ḵan diḵayu.9 Annaya da iluwaḻuḵ ḵan Apudyus. Ḵodawoḵe pumigsapigsa oḵyan ayatyu ḵan siya ya da
         buḻunyu, ḵad madog-an oḵyan igammuyu si mipanggob ḵan Apudyus ya sa ḵabooḻanyu we
         angigammu nu ngai da ustu we ḵoonyu, 10 ta lamogyu imatunan ya piliyan ḵabaḻuwan. Te nu ḵatti, ambaḻubaḻu ugaliyu ya ippun
         oḵyan ḵingwayu'ḵ mipabasuḻ ḵan diḵayu si ḵasine umaliyan Jesu Kristu. 11 Gapu ḵan Jesu Kristu, adu da naun-unane banage ḵoonyu. Te nu ḵatti, dayawon da tagu'ḵ
         Apudyus ya bigbigonda ḵinabaḻuna.Sa Ambaḻu We Nambanagan Ni Nibaḻudan Paul12 Susunudḵu ḵan Kristu, pioḵ ipaigammu ḵan diḵayu we sa naḵwa ḵan saḵon, daḵampun aḵ
         lawweng nambanagana yaḵon ambaḻu te ummadu da tagu we amati si Ambaḻu we Damag. 13 Pun inigammun da losane suḻdadu we nangguwaḻda si palas ya da losane tagu sinae ippun
         udum aḵ gapun ni nibaḻudaḵ yaḵon sa anserbiyaḵ ḵan Kristu. 14 Gapu bos atte nibaḻudaḵ, pummigsa taḻgodda ḵan Apu da ḵaaduwane susunud taḵu ḵan Kristu.
         Pun adidapun umogyat yaḵon amo tummuḻoddae angiwaḻagawag si Ugud Apudyus.15 Tuttuwae annat da angiwaḻagawag si mipanggob ḵan Kristu gapu si aposda ḵan maḵaas-asselanda
         ḵan saḵon. Yaḵon annat pos pagay da udume ambaḻu panggobda. 16 Da sana ḵad, iwwaḻagawagda Ambaḻu we Damag gapu si ayatda ḵan saḵon te naawatandae
         siya gapun ni nibaḻudaḵ dinutuḵanaḵ ḵan Apudyus aḵ anaḵdoḻ si ḵatuttuwaan ni Ambaḻu
         we Damag. 17 Yaḵon da sadi ye umapos ḵan saḵon, daḵampun aḵ naḻpu si pusuda angiwaḻagawaganda si
         mipanggob ḵan Kristu yaḵon siya singtonda midayawda. Ḵad sa somsomoḵda, ḵoonda ḵatti
         ta dumallu ampaḵaḻamaḵ si babaḻḻudan. 18 Yaḵon taḵon ay nu ḵatti ḵoonda, ippun ḵanana te lawweng man ḵan ambaḻu panggobda,
         siya ampatog miwaḻagawag mipanggob ḵan Kristu ḵad sanat allaylaydaḵ.Sa Panggob Ni Biyag Sina Ad LutaDaḵampun aḵ abus sadi yaḵon pagapagatupaḵe allaylayad, 19 te igammuḵe sa ampaḵaḻamaḵ si ḵasasaadḵu sinsadi, ambanag atte masaḻaḵnibaḵ gapu si
         luwaḻuyu ḵan badang ni Ispiritun Jesu Kristu. 20 Igammuḵe taguwonaḵ gapu'tte namnamaḵ ya sa pioḵ pagay, adiyaḵpun mabain si sinagung
         Apudyus gapu si adiḵpun daydayawon yaḵon amo tumuḻodaḵ pagay sinsanae isuna awe ta
         mipagapu'tte long-agḵu midayaw aḵ Kristu, matattaguwaḵ man baḵon nu matoyaḵ. 21 Te ḵan saḵon, naippun udum aḵ panggobḵu'tte mataguwaḵ yaḵon sa madayawan Kristu. Yaḵon
         nabaḻbaḻu nu matoyaḵ. 22 Yaḵon nu sissiyaaḵe matattagu, awad da naun-unane banage ḵooḵ. Pun nu saḵon oḵyan
         ampili, adiḵpun igammu nu ngai nabaḻbaḻu, 23 te tuttuwae naippun lin-awan ni somsomoḵḵu. Te pioḵ pagaye tenan annae lubung ta iyyaḵ
         maḵaigaw ḵan Kristu te amo nabaḻbaḻu. 24 Yaḵon gapu ta sissiyae ḵasapuḻanyu badangḵu, amo ḵasapuḻane sissiyae an-andu mataguwaḵ
         si lubung. 25 Naippun duwaduwaḵ atte mipanggob si anna, pun igammuḵe adiyaḵpun matoye sana yaḵon
         inggawaḵ yan sina ta bumadangaḵ ḵan diḵayu ta pumigsa pammatiyu ḵan allaylayad ḵayu
         gapu'tte pammati. 26 Maḵwa oḵyan ḵaḵna ta amo andaydayaw ḵayu ḵan Jesu Kristu gapu ḵan saḵon nu mipauliyaḵ
         sinat ya inggawaḵ ḵan diḵayu.27 Yaḵon taḵon ay nu ngai maḵwa, ilanyu ta mibagay antataguyu si Ambaḻu we Damag mipanggob
         ḵan Kristu ta umaliyaḵ ta iyyaḵ diḵayu ilan baḵon nu adiḵpun dongngon oḵyan mipanggob
         ḵan diḵayu, igammuwoḵ ose sissiyae ampigsa pammatiyu we os-ossaan panggobyu. Ḵad ḵasapuḻane
         an-os-ossaan os somsomoḵyu we angitaḵdoḻ si pammatiyu we mibatay si ḵatuttuwaan ni
         Ambaḻu we Damag, 28 ya adi ḵayu maḵimut atta ngaimane sumullagi ḵan diḵayu. Te sa tuḻodyu, sanat sinyale
         angipail-an Apudyus ḵan didae madusada'ḵ inggana. Ḵad sadi angigammuwandae taguwon
         diḵayu gapu ḵan Apudyus. 29 Te innatod Apudyus wayayu we daḵampun aḵ abus amatiyanyu ḵan Kristu yaḵon sa ampaḵaḻamanyu
         bos mipagapu'tte amatiyanyu ḵan siya. 30 Ḵad sa ampaḵaḻamanyu we angitaḵdoḻ si ḵatuttuwaan ni Ambaḻu we Damag, isun ni nampaḵaḻamaḵe
         nangitaḵdoḻ si awe ye innilayu ḵan dingngoḻyu we maḵmaḵwa ḵan saḵon sinsana.
         
            
               	Maḵwae basaonyu nambisitaan Paul ad Philippi atte Acts 16:11-40.

Sa Nampakumbabaan Kristu21 Pun sa niyossaananyu ḵan Kristu, siya masoḻgagan ni somsomoḵyu. Ayaton Kristu diḵayu
         ya siya alliwliwa ḵan diḵayu. Buḻbuḻunyu bos Ispiritu Santu. Ḵad anna ayat ḵan ḵadagu
         ḵan diḵayu. 2 Pun gapu ta tuttuwa losan da sana, ilanyu ud ta unudonyu ayat Kristu ya an-os-ossaanonyu
         somsomoḵyu ḵan panggobyu ya ilanyu bos ta an-iisu an-aayatyu ḵan an-os-ossaan ḵayu
         ta maganasanaḵe ustu. 3 Sa panggobyu oḵyane angwa'tta ngaiman, daḵampun oḵyan atte maḵaas-asselanyu ya mitaḻayaganyu
         yaḵon siya oḵyan ḵoonyu ipakumbabayu da somsomoḵyu ta ibelangyu we nangatu da buḻunyu
         nu da long-agyu. 4 Sa sosomḵonyu oḵyan, daḵampun si bumaḻuwanyu we abus yaḵon sa bumaḻuwan oḵyan os da
         buḻunyu.+5 Ḵasapuḻane patilayunonyu unudon ansosomsomoḵ ḵan nantatagun Jesu Kristu.6 Te awad ḵan siya gattoḵeḵinaapudyus Apudyus,adinapun imbelange mipangtad long-agnaḵan Apudyus aḵ mausar para'tte bumaḻuwana7 yaḵon siya bos ḵingwanatinenana ḵalintogana taḵon ay nu Apudyuswoḵ nibuḵnage tagu we isu taḵu.Pun nambalinona bos long-agna'ḵ isun di musassu,8 ya gapu'tte nambalinana'ḵ tagu,impakumbabana long-agna'ttetummuttuwaana ḵan Apudyus,taḵon ay nu siya gapun ni matoyana,taḵon ay os nu ḵaog-ogyatya ḵababbain natoyanae nipattoḻ atte kros.9 Pun intaḻayag Apudyus aḵ Jesusta siya ḵangatuwan atta losan,+10 ta madayaw. Te analluḵu da losanta andayawda ḵan Jesus,losane awad ad langit, ad lutaya da awad ad daḻom si luta.+11 Ḵananda losan, aḵ Jesu Kristu Apu.Ḵad sadi midaydayawan Apudyus we Ama.+Da Bituwone Lumanglangḻang Silawda Atta Labi12 Pun annaya ibagaḵ ḵan diḵayu we buḻbuḻunḵu. Pasig ḵayu tummuttuwa atte inninggawaḵ
         ḵan diḵayu yaḵon sindumallu oḵyan si ḵamaidḵu ḵan diḵayu. Pun adiyu iwaḻange angwa
         si ambaḻu we siya ambanagan ni nataguwanyu. Ḵad sa angwaanyu si sadi, bumain ḵayu
         ya isipogyu we ustu'ḵ Apudyus. 13 Te aḵ Apudyus, patilayune anna ḵan diḵayu ta siya ḵoonyu da mas-omana ḵad ittona ḵabooḻan
         ḵan diḵayu we tumuttuwa.14 Da losane ḵoonyu, adi ḵayu ngumonot ḵan maḵasossongbat, 15 ta naippun idellawda ḵan diḵayu we abeng Apudyus ya ambaḻu da losane ugaliyu. Te taḵon
         ay nu maḵaigaw ḵayu'tta lawweng ya ḵabasbassuḻane tagu si annae lubung, naippun oḵyan
         angkuranganyu ta miyisu ḵayu'tta bituwone lumanglangḻang silawda'tte labi. 16 Ḵad popotpotanyu Ugud Apudyus we angitod si biyag aḵ inggana. Te nu ḵoonyu da sadi,
         diḵayu da isḵaḻḵu si ḵasine umaliyan Kristu. Igammuḵ ose adipun natangga pangogḵu
         we nanḵewaaḻ. 17 Ḵad gapu ta madam-an angongatanda ḵan saḵon, allaylayadaḵ taḵon ay nu ḵasapuḻane mibuḵbuḵ
         daḻaḵe midoga si datune midatun gapu si pammatiyu ḵan Apudyus. Pun maḵagangganasaḵ
         ḵan diḵayu losan. 18 Ḵad isunae allaylayad ḵayu ya maḵalaylayad ḵayu oḵyan os ḵan saḵon.Da Timothy Ḵan Epaphroditus19 Nu iyunud Apu Jesus, namnamaoḵe adipun manunnuwan ya ibuunku'ḵ Timothy ḵan diḵayu
         ta mipauli ḵad ya ug-uggudona mipanggob ḵan diḵayu, lumayadaḵ ya lumayad ḵayu bos.
         20 Ibuunḵu te siya abus aḵ buḻunḵu we angisaḵit ḵan diḵayu, naippun udum aḵ igammuḵ.
         21 Te da udume tagu, siya abus aḵ singsingtonda pipion ni somsomoḵda, daḵampun si pinion
         Jesu Kristu ḵoonda. 22 Yaḵon aḵ Timothy ḵad, iniiggammuyu we ambaḻu ugalina te innilayu we isunin an-ama
         si ḵewaaḻni ye angiwaḻagawag atte Ambaḻu we Damag. 23 Pun namnamaoḵe siya ibuunḵu we dagus ḵan diḵayu nu igammuwoḵ anungus ni ḵasusḵu. 24 Ḵad antaḻgodaḵ ḵan Apu we adipun ambayag ya umaliyaḵ os sinat.25 Simsimmoḵḵu bose ḵasapuḻane paoyonoḵ aḵ Epaphroditus we sunud taḵu ḵan Kristu we buḻunḵu
         si ḵewaaḻ ya buḻunḵu bose angitaḵdoḻ atte Ambaḻu we Damag atta sumullagi. Siya imbuunyu'ḵ
         bumadang ḵan saḵon atta ḵasapuḻaḵ, 26 yaḵon paoyonoḵ sinat te amod pagay ayuna ḵan diḵayu losan ya amod os bimbinsawna si
         inigammunae dingngoḻyu nasaḵitana. 27 Tuttuwae ansaḻom ay saḵitna te tigangay matoy yaḵon ḵinadaguwan Apudyus. Ḵad daḵampun
         ay aḵ siyae abus ḵinadaguwana te indogana saḵon ta adi dumallu babauyḵu nu natoy.
         28 Pun pioḵ pagaye paoyonon ta lumayad ḵayu ḵasin nu ilanyu ya lumin-awa bos somsomoḵḵu.
         29 Pun amod oḵyan layadyu we amadatong ḵan siya te nibelange sinusunnud taḵu gapu si
         niyossaanana ḵan Apu. Da tagu we isun Epaphroditus bagaynae mapatganda, 30 te tigangay matoy gapu si ḵewaaḻe impaḵwan Kristu ḵan siya ḵad impustana biyagna si
         bumadangana ḵan saḵon atte ḵamaidyu.
         
            
               	1 Corinthians 10:24.

               	Acts 2:33-36; Ephesians 1:20-21.

               	Da awad ad daḻom si luta, da nankaḵatoye tagu ya midoga nin da dimunyu.

               	Isaiah 45:23; Romans 14:11.

Sa Pammati Ḵan Kristu31 Annaya osan ibagaḵ ḵan diḵayu susunudḵu ḵan Kristu, allaylayad ḵayu oḵyan gapu si
         niyossaananyu ḵan Apu. Adiyaḵpun mappoge angisassaud atte ibagaḵ ḵan diḵayu ta mabantayan
         pammatiyu. 2 Ummanyu'tta tagu we lawweng da ḵoonda, ipaniḵ dida'tta nadiwase asu te sumusullagida'tte
         Ambaḻu we Damag. Ipatutdae nu adi masogyatan laḻaḵi, adipun matagu. 3 Yaḵon sa ḵatuttuwaan ditaḵu ibelang Apudyus aḵ tuttuwae taguna daḵampun ḵan dida te
         ditaḵu ḵad dayawon taḵu'ḵ Apudyus si ḵabooḻan ni Ispirituna. Allaylayad taḵu bos gapu'tte
         taḻgod taḵu ḵan Jesu Kristu. Ḵad adi taḵu bos antaḻgod atta ngaimane ḵoḵoḵḵon taḵu'tte
         long-ag taḵu we anagu ḵan ditaḵu.4 Taḵon ay nu maḵwae antaḻgodaḵ atta sanae ḵoḵoḵḵon nu pioḵ. Ḵad taḵon ay os nu awad
         tagu'ḵ angibagae awad lasunnae antaḻgod atta sanae ḵoḵoḵḵona ya ambatayana si mataguwana'ḵ
         inggana, amo nadaldalluwaḵ. 5 Te ḵan saḵon, nasogyatanaḵ si ḵawaḻun aḻgawḵu, nibuḵnagaḵe ganaḵ Israel, osa'tta ganaḵ
         Benjamin we osa'tta laḻaḵi ye abeng Israel. Saḵon os gattoḵe Hebrew.+ Ḵad nu mipanggob os atte lintoge innatod Apudyus ḵan Moses, impapangogḵu tinuttuwa
         te osaaḵe Pharisee.+6 Pun nu mipanggob si angipadasane angipapati, nampaḵaḻamoḵ da namati ḵan Jesus. Pun
         nu mipanggob si naun-unan ni tagu gapu'tte nanuttuwaanda'tta lintog Moses, naippun
         nangkurangaḵ. 7 Yaḵon gapu ḵan Kristu, losan atta ḵanaḵe ambaḻuwaḵ si awe, ibelangḵu didae ippun anuda
         sinsana. 8 Ḵad daḵampun aḵ abus sadi, ibelangḵu we ippun pulus anun da losan nu iyisuḵ si nangigammuwaḵ
         ḵan Jesu Kristu we Apuḵ te napatpatog aḵ adayu nu da ngaiman. Para ḵan siya, imballuḵ
         losan da sadi ya ibelangḵu we dimoḵda ta maḵwae ganaboḵ maḵabuḻbuḻunaḵ ḵan Kristu,
         9 ya miyossaanaḵ ḵan siya. Pun sinsana, daḵampun aḵ ḵuwaḵ naun-unaḵe mibatay si nanuttuwaaḵ
         atte lintog yaḵon sa maun-unane itton Apudyus we mibatay si pammati ḵan Kristu. 10 Pioḵ da sana ta igammuwoḵ aḵ Kristu we ustu ya sa ḵabooḻan ni ummuliyana. Ḵad daḵampun
         aḵ abus sadi, padasoḵ oḵyan ose ampaḵaḻam ya miyisuwaḵ ḵan siya si natoyana 11 te namnamaoḵ pagaye taguwonaḵ ḵasin ḵan Apudyus.Sa Gungunae Pion Paul Gun-udon12 Adiḵpun ḵanane ginangputḵu inawat da sana baḵon nu ḵanane ippun angkurangaḵ sinsana.
         Yaḵon iggaḵ losane ḵabooḻaḵ ta gun-udoḵ gunguna ta mituttuwa panggob Jesu Kristu si
         nambalinona saḵon aḵ taguna. 13 Susunudḵu ḵan Kristu, tuttuwae daanḵupun yan gun-udon da sana yaḵon sa ḵooḵ sinsana,
         umadiḵ ogon sosomḵon da ḵingwaḵ atte awe yaḵon siya ipapuut ni somsomoḵḵu daampun
         mituttuwa planun Apudyus ḵan saḵon. 14 Iggaḵ ḵabooḻaḵ ta daḵngoḵ miyisu si pagpag ni totoddaḵan ta magun-udḵu gungunae itton
         Apudyus atta losane piliyanae midoga ḵan siya'd langit gapu ḵan Jesu Kristu.15 Ḵatti oḵyan sosomḵon taḵu losane nanaḵman si pammati. Yaḵon nu awad nisabali somsomoḵna
         ḵan diḵayu, aḵ Apudyus angipaigammu ḵan siya si ustu. 16 Yaḵon taḵon ay nu ḵatti, ḵasapuḻane pagapagatupan taḵu tuttuwaon da impaigammun Apudyus
         ḵan ditaḵu.17 Susunudḵu ḵan Kristu, an-os-ossaan ḵayu oḵyane angunud ḵan saḵon. Ilanyu oḵyan os
         da angunud si nantataguni ye impailani ḵan diḵayu ta dida da unudonyu, daḵampun atta
         udum. 18 Te adu da ḵabusuḻ Kristu we angngesnges-elanda natoyana'tte kros gapu'tta antataguda.
         Nangampigae imbagaḵ sana ḵan diḵayu si awe yaḵon iḵasinḵu ibagae sana ya maḵaluwaaḵ
         si somsomḵoḵ mipanggob ḵan dida. 19 Te aaddi ye sa ambanagan ni biyagda, madusada'ḵ inggana'd infiernu. Te dida ḵad, siya
         ambalinonda'ḵ apudyusda da pipion da long-agda.+ Ḵad siya is-isḵaḻda da ḵababbaine ḵoḵoḵḵonda. Siya bos ipapuut ni somsomoḵda da awad
         si luta. 20 Yaḵon ḵan ditaḵu, ad langit ustu we ili taḵu ḵad siya bos maḻpuwan ni uuwayon taḵu
         we aḵ Apu Jesu Kristu we anagu ḵan ditaḵu. 21 Ambalinona da ḵaddagu ya matoye long-ag taḵu aḵ isun ni long-agnae adipun pulus matoy
         ya ambaḻubaḻu we long-ag. Ḵad maḵwae ḵoona sadi gapu si ummamdane ḵabooḻanae angawis
         atta losan ta paipangatda ḵan siya.
         
            
               	Sa Hebrew, osae ngadan ni Judyu. Hinebrew bos ugudda.

               	Da Pharisee osadae grupun da ganaḵ Israel atte timpun Jesus. Dida da pangat atte mipanggob
                     si religion da ganaḵ Israel. Uunnudonda lintog Moses ya da ugalin da danaḵḵoḻda. Patiyondae
                     da tagu ḵad awad da ḵalidodwada baḵon nu ispirituda ya umuli da matoy atte umali ye
                     aḻgaw. Patiyonda bose awad da anghel.

               	Atte Greek ḵananda “buwangda” yaḵon da ḵaaduwan atta nalaing, ibagadae “pipion da
                     long-agda” de piona ḵanan.

41 Pun diḵayu we susunudḵu ḵan Kristu, ipapatiyu we amati ḵan Apu. Ay-ayatoḵ ya amod
         ayuḵ ḵan diḵayu te diḵayu da amalayad ḵan saḵon ya diḵayu da isun di gungunaḵ atte
         ḵewaaḻḵu.Sa Anungus Ni Bilin Paul2 Diḵayu ḵad Euodia ḵan Syntyche, an-ossaanonyu ḵappos ḵasomsomḵanyu gapu si niyossaananyu
         ḵan Apu! 3 Siḵa ḵad ose mataḻgodane buḻunḵu, badangam ḵappos da sanae bubai ta an-asipakawanda
         ya mipaḻ-og an-ossaananyu. Te pummangogdae naḵaḵewaaḻ ḵan saḵon atte nangiwaḻagawagaḵ
         si Ambaḻu we Damag, nidoga da Clement ya da udume naḵaḵewaaḻ ḵan saḵone awad da ngadanda
         si iblu we nigiliyan da ngadan da awad biyagda'ḵ inggana.4 Ḵasapuḻane pasig ḵayu oḵyan allaylayad gapu si niyossaananyu ḵan Apu. Ipigwaḵ ibagae
         allaylayad ḵayu oḵyan. 5 Ipailayu ḵinaanusyu'tta losane tagu te madam-an umaliyan Apu.+6 Adi ḵayu ambinsaw yaḵon siya ḵoonyu alluwaḻu ḵayu ḵan Apudyus. Ḵad ḵodawonyu ḵan siya
         da losane ḵasapuḻanyu ya anggappiya ḵayu bos. 7 Te nu ḵoonyu da sana, awad ḵan diḵayu lin-awae itton Apudyus we nakaskasdaawe adipun
         paat maḵwae maawatan ni somsomoḵ di tagu. Ḵad iissuna guwaḻdae anaḻaḵnib si ḵimut
         ḵan bimbinsawyu, gapu si midog-anyu ḵan Jesu Kristu.8 Sa anungus ni ibagaḵ ḵan diḵayu we susunudḵu ḵan Kristu, siya oḵyan pasigyu sosomḵon
         da tuttuwa, ampatog, ustu, ampoḻḵas, ambaḻu ḵan ḵadayawan. Ḵad taḵon ay da udume ambaḻu
         baḵon nu nanggodonge ugud, sadi oḵyan da imumuḻayu'tta somsomoḵyu. 9 Da losane inadaḻyu ḵan saḵon, da dingngoḻyu ya innilayu, siya oḵyan pagay pasige unudonyu
         ya aḵ Apudyus we angitod si lin-awa, siya amuḻun ḵan diḵayu.Sa Nanggappiyaan Paul Atta IPhilippi10 Amod de layadḵu si niyossaanaḵ ḵan Apu te sinsadi nawayaan ḵayu bos ḵasine bumadang.
         Nabayag ḵammose ippun bummadanganyu yaḵon daḵampun aḵ gapu ta naliwatanyu saḵon te
         igammuḵe naippun wayayu we angipaila si layadyu we bumadang. 11 Daḵampun aḵ ibagaḵ sana gapu ta angkurang da ḵasapuḻaḵ. Te saḵon ḵad, pinaingsaḵe
         mat-op atte ngaimane ḵasasaadḵu. 12 Pinadasḵu we naaḵitan ḵan nansawasawaḻ. Ngaimane maḵwa ḵan saḵon, mauḻataḵ baḵon nu
         massugaḵ taḵon ay aḵit baḵon nu nasawasawaḻ da ḵasapuḻaḵ, igammuḵ inoḵe mat-op. 13 Gapu'tte miyossaanaḵ ḵan Kristu we siya amapigsa ḵan saḵon, lamogḵu ḵoon da losan.14 Yaḵon taḵon ay nu ḵatti, ambaḻu ḵingwayu we bummadang ḵan saḵon si timpu we nampaḵaḻamaḵ.
         15 Diḵayu we iPhilippi, igammuyu we sa damun ni nangiwaḻagawagaḵ si Ambaḻu we Damag ḵan
         diḵayu si naḻpuwaḵ ad Macedonia, ippun udum atta namati ye magimugimung aḵ bummadang
         ḵan saḵon yaḵon abus ḵayu. Ḵad nambalin ḵayu'ḵ buḻunḵu we anserbi ḵan Kristu te nangitoitod
         ḵayu ḵan saḵon. 16 Taḵon ay inninggawaḵ ad Thessalonica, namigwae indagasyu da ḵasapuḻaḵ. 17 Yaḵon pioḵ ipaigammu ḵan diḵayu we siya singtoḵ madog-an oḵyan gungunayu, daḵampun
         atte ittonyu. 18 Sinsadi masawasawaḻ da ḵasapuḻaḵ te inawatḵu ḵan Epaphroditus da losane indagasyu.
         Ḵad da sanae indagasyu, isunan ambangu we midatun ḵan Apudyus we mat-opana ḵan lumayadana.
         19 Pun aḵ Apudyus we anserbiyaḵ gapu'tte ḵinabaḵnangnae ippun ampatinggaana, siya angatod
         ḵan diḵayu'tta losane ḵasapuḻanyu mipagapu ḵan Jesu Kristu. 20 Daydayawon taḵu oḵyan aḵ Apudyus we Ama taḵu'ḵ inggana. Amen.Sa Anungus Ni Annae Suḻat21 Pakumustaoḵ da losane tagun Apudyus sinate da niyossaan ḵan Jesu Kristu. Da susunud
         taḵu ḵan Kristu we buḻunḵu sina, pakumustaonda bos diḵayu, 22 midoga da losane tagun Apudyus sina'd Rome amod ay da anḵewaaḻ si boḻoy ni Emperor
         ad Rome.23 Awad oḵyan ḵan diḵayu ḵinabaḻu we maḻpu ḵan Apu Jesu Kristu.
         
            
               	Sa anna'tte Greek, maḵwa bose sa piona ḵanan, “Madam-an umaliyan Apu.”

Sa Laplapun Ni Suḻat11 Saḵon aḵ Paul we apostol Jesu Kristu mipagapu si pinion Apudyus ya buḻunku'ḵ Timothy
         ye sunud taḵu ḵan Kristu. 2 Annaya suḻatni ḵan diḵayu we tagun Apudyus ya mataḻgodane susunudni ḵan Kristu ad
         Colossae. Awad oḵyan ḵan diḵayu ḵinabaḻu ḵan lin-awae maḻpu ḵan Apudyus we Ama taḵu.Sa Nangiluwaḻuwan Paul Atta Namati'd Colossae3 Iluwaḻuwanni ḵad diḵayu pasig ḵani anggappiya ḵan Apudyus we Aman Jesu Kristu we Apu
         taḵu, 4 te dingngoḻni mipanggob atte pammatiyu ḵan Jesu Kristu ya sa ayatyu'tta losane tagun
         Apudyus. 5 Ḵaḵnat te namnamaonyu we awad de inggagappot Apudyus ad langite para ḵan diḵayu. Dingngoḻyu'tte
         awe mipanggob si anna si nangngoḻanyu'tte ugude ḵatuttuwaane siya Ambaḻu we Damag.
         6 Ḵad sa annae Ambaḻu we Damag we dingngoḻyu, annae miwaḻagawag si intero we lubung.
         Pun da nandongoḻ naila bungana'tta nantataguda. Ḵaḵna isun ni naḵwa ḵan diḵayu si
         dingngoḻyu ya naawatanyu mipanggob si ḵatuttuwaan ni ḵinabaḻun Apudyus. 7 Inadaḻyu anna ḵan Epaphras we ay-ayatonni ye buḻun ya mataḻgodane anserbi ḵan Kristu
         we angiyugud ḵan diḵani sinat, 8 ya siya nangibaga si mipanggob atte ayatyu ḵan diḵani ya da buḻunyu mipagapu si badang
         ni Ispiritu Santu.9 Sa inggan ni aḻgawe nangngoḻanni, adinipun iginoḵe angiluwaḻu ḵan diḵayu. Ḵodaḵodawonni
         ḵan Apudyus we itton oḵyan ni Ispirituna ḵan diḵayu da losane laing ḵan pannakaawat
         ta igammuwonyu nu ngai pinion Apudyus ḵan diḵayu. 10 Te nu ḵatti, maḵwae unudonyu antatagu we mibagay atte ḵinabaḻun Apu ya pasigyu ḵoon
         da amalayad ḵan siya. Ḵad ambaḻu ibungan da losane ḵoonyu ya madog-an igammuyu mipanggob
         ḵan Apudyus. 11 Oḵyan pos ta sa nakaskasdaawe ḵabooḻan Apudyus amapigsa'tta somsomoḵyu ya lumayad
         ḵayu ta taḵon ay nu ngai maḵwa ḵan diḵayu, lamogyu maattomane angiyanus. 12 Pasig ḵayu anggappiya ḵan Apudyus we Ama taḵu we nangitod ḵan ditaḵu si ḵaḻabbongane
         maḵatawid atta insaganana'tta losane taguna si ampaddae ampangatana. 13 Te siya nanagu ḵan ditaḵu si ḵabooḻan ni pangat atte giḵbot woḵ indogana ditaḵu si
         ampangatan ni ay-ayatonae Abengna, 14 we sa nanubut ḵan ditaḵu, sa piona ḵanan napakawan da basuḻ taḵu.+Sa Ḵinangatun Ni Saad Jesus15 Aḵ Kristu angil-an taḵu si ḵinaapudyus Apudyus we adipun maila. Gagangaye inggaw si
         daan ni lubung maḵwaan ḵad siya ḵangatuwan atta losane ḵingwana. 16 Te mipagapu ḵan siya nangwaan Apudyus atta losane awad ad langit ya da awad sina'd
         luta, da maila ḵan adipun maila, midoga da papangate isuna bos atta nankalakalasi
         ye ispiritu we awad da ḵaḻabbonganda ḵan ḵabooḻanda. Ḵingwana da losane banag mipagapu
         ḵan Jesu Kristu ya para'tte madayawana. 17 Inninggaw aḵ Kristu si daan ni lubung maḵwaan ya siya aangdon atta losan ta mauḻnusda.
         18 Siya isun di uḻu taḵu we namati, ḵad ditaḵu isun di long-agna. Ḵad siya bos maḻpuwan
         ni mataguwan taḵu te siya panguḻu we Abeng Apudyus we ummuli ta ambalin aḵ ḵangatuwan
         atta losan. 19 Te pinion Apudyus we losane ḵinaapudyusna awad atte Abengna. 20 Simsimmoḵna ḵasine mipagapu'tte sanae Abengna, losane awad ad luta ya ad langit nipaḻ-og
         maḵabuḻbuḻunan Apudyus ḵan dida. Ḵad gapu'tte daḻanae pummoy-as si natoyana'tte kros,
         maḵalin-awa taḵu ḵan Apudyus.21 Taḵon ay diḵayu'tte awe, adayu ḵayu ḵan Apudyus ḵad sinullagiyu gapu'tte ḵingwayu
         ya ansosomsomoḵyu. 22 Yaḵon sinsadi nagangpute nipaḻ-og maḵabuḻbuḻunanyu ḵan Apudyus te aḵ Kristu natoy
         si nangidatunana'tte mismu we long-agna ta bumaḻu ugaliyu ya ippun ḵadellawanyu ḵan
         ipabasuḻda ḵan diḵayu si amataḵdogana ḵan diḵayu si sinagungna. 23 Yaḵon ḵasapuḻane pagatupanyu we amapigsa'tta pammatiyu ya adiyu ipyode mayugayug namnamayu
         we ginanabyu si nandongoḻanyu si Ambaḻu we Damag we niwaḻagawag si intero we lubung.
         Ḵad sana gapunae saḵon aḵ Paul, nambalinaḵ aḵ anserbi ḵan Kristu.Sa Nanserbiyan Paul Atta Namati24 Sinsadi allaylayadaḵ atta ampaḵaḻamaḵ te igammuḵe bumaḻuwanyu te da sanae ampaḵaḻamaḵ
         dogan ni ampaḵaḻamane nilaḵ-am Kristu para'tta losane namati ye isun di long-agna.
         25 Dinutuḵanaḵ ḵan Apudyus aḵ anserbi'tta namati ḵad intaḻgodna ḵan saḵon ḵewaaḻe angipaigammu
         si tuttuwae Ugud Apudyus. 26-27 Sa annae ugudnae impaigammuḵ ḵan diḵayu, adipun nipaigammu'tte awe taḵon ay ngai ye
         tagu. Yaḵon simsimmoḵ Apudyus we ipaigammuna sinsadi ḵan ditaḵu we tagunae nidoga
         taḵu we Gentil. Ḵad sana ambaḻu ḵan nakaskasdaawe impaigammun Apudyus. Iinggaw aḵ
         Kristu ḵan diḵayu, pun siya namnamaonyu we midog-anyu si ḵabaḻuwane antatagu ḵan Apudyus
         ad langit. 28 Iwaḻagawagni'ḵ Kristu atta losane tagu we usaronni losane laingni ye amagbaga ya angituttudu'tta
         losane tagu ta da pammatida ippun oḵyan kurangna'tte antotollong Apudyus yaḵon amo
         maangsanda'tte niyossaananda ḵan Kristu. 29 Iggaḵ losane ḵabooḻaḵ ta mituttuwa da sana'tte angusaraḵ si ampigsae ḵabooḻane innatod
         Kristu ḵan saḵon.
         
            
               	Ephesians 1:7; Hebrews 9:11-22.

21 Te pioḵe ipaigammu we inniggaḵ ḵabooḻaḵe anḵewaaḻ para ḵan diḵayu we iColossae ya
         iLaodicea ya da losane daampun angila ḵan saḵon, 2 ta masoḻgag oḵyan da somsomoḵyu ya an-os-ossaan ḵayu gapu si an-asiayat ḵayu ta adi
         ḵayu anduwaduwa yaḵon maawatanyu planun Apudyus we adipun nipaigammu'tte awe ye sa
         mipanggob ḵan Kristu. 3 Siya nangigammuwan taḵu'tta losane nililimode laing ya sa somsomoḵ Apudyus. 4 Imbagaḵ da anna ḵan diḵayu ta adi ḵayu maallelaw atta nalalainge umallelawe daḵampun
         aḵ tuttuwa da ibagabagada. 5 Taḵon ay nu naippunaḵ ḵan diḵayu sinat, sosomḵoḵ diḵayu ya amod de layadḵu si dingngoḻḵu
         we nauḻnus ḵayu ya ampigsa da pammatiyu ḵan Kristu.Sa Antatagu Mipagapu Ḵan Kristu6 Gapu ta inawatyu'ḵ Jesu Kristu aḵ Apuyu, ḵasapuḻane unudonyu antatagunae mibagay atte
         tagu we niyossaan ḵan siya. 7 Sa pammatiyu ḵan siya, isunan lummamute ḵayu baḵon nu isun ni boḻoye nataḵade sa aliḵina
         ampagdopagdot. Unudonyu bos da nituttudu mipanggob ḵan siya ta da pammatiyu pumigsada
         ya pasig ḵayu anggappiya ḵan Apudyus.8 Ilanyu ta adi ḵayu maallelawe angunud si daḵampun aḵ tuttuwae tuttudu we naippun anuna
         te da sanae tuttudu we maḵaallelaw atta tagu, daḵampun ḵan Kristu naḻpuwana yaḵon
         da ug-ugalin da tagu si awe ya da bilin sina'd luta.+9 Sa ḵatuttuwaan mipanggob ḵan Kristu, nambalin tagu yaḵon awad ḵan siya da losane ḵinaapudyus
         Apudyus. 10 Ḵad gapu si niyossaananyu ḵan Kristu we pangat da losane pangat ya ḵaḻabbongan, naatod
         da losane awad ḵan diḵayu ta ippun angkuranganyu.11 Ḵad gapu'tte niyossaananyu ḵan siya, isunan nasogyatan ḵayu. Daḵampun atte sogyate
         ḵingwan di tagu yaḵon sa sogyate ḵingwan Kristu, isunan sinogyatan diḵayu si nangaanana'tta
         ugaliyu. 12 Te sa nabonyaganyu, isuyun nidoga nilibon ḵan Kristu. Ḵad mipagapu'tta pammatiyu'tte
         ḵabooḻan Apudyus we nanagu ḵan siya si natoyana, isun di nidoga ḵayu ḵan siya si ummuliyana.
         13 Sa naḻaḵpuse aḻgaw, isun di natoy ḵayu si mipanggob ḵan Apudyus gapu'tta basuḻyu ya
         gapu ta diḵayu we Gentil naippun igammuyu si mipanggob atte Lintog Apudyus. Yaḵon
         sinsadi, indogan Apudyus diḵayu'tte baru we biyage innatodna ḵan Kristu te pinakawanna
         da losane basuḻ taḵu. 14 Ḵaḵna ḵingwan Apudyus. Ḵinaanna listaan da basuḻ taḵu gapu'tte nilisalis taḵu bilin
         Moses woḵ impattoḻna'tte kros. Sa piona ḵanan, mipagapu'tte natoyan Jesus atte kros,
         ḵinaanna da basuḻ taḵu. Pun naippun ogon lasunnae anusa ḵan ditaḵu. 15 Ḵad gapu'tte natoyan Kristu atte kros, ḵinaan Apudyus ḵabooḻan ḵan ḵaḻabbongan ni
         adipun maila ḵad impailanae illogna dida si antotollong da losan.Sa Bagbaga Ta Adi Taḵu Paallelaw16 Pun adiyu oḵyan tuttuwaon da anguwis ḵan diḵayu we ḵanandae ḵasapuḻane unudonyu da
         aduadu we lintogda mipanggob atta maḵan, mainum, gayagaya, sumaaḻan soḻag baḵon nu
         umillongan da Judyu we miyadi anḵewaaḻ. 17 Losan atta sana, abuse aniniwan da dumatong si umali ye aḻgaw yaḵon sinsadi dummatong
         aḵ Kristu we mituttuwaan da pion da sadi ye banag ḵanan si naḻaḵpuse aḻgaw. 18 Adiyu tuttuwaon da potogonda diḵayu ya ipatutdae tuttuwaonyu da ngilinonda ya andayaw
         atta anghel. Yaḵon da annae tagu, ansoḵaḻdae siya ambatayanda da naippun anunae nainlubungane
         ansosomsomoḵda te ḵanandae inninggaw nampaila ḵan dida si isun di in-inop. 19 Pun nisinada ḵan Kristu we isun di siya uḻu taḵu we namati. Ditaḵu ḵad, niyossaan
         taḵu ḵan siya te ditaḵu isun di long-agna. Pun sa uḻu asi ḵigad atte losane ḵamangay
         ni long-ag ta awaton ni sin-ossaossa da ḵasapuḻana ya miyustu-ustu uḻnus da losan.
         Pun siya dumaḵoḻan taḵu gapu'tte pigsae itton Apudyus ḵan ditaḵu.20 Nu naḵaḵatoy ḵayu ḵan Kristu, napuḵayan ḵayu'tta biline ḵingwan da tagu sina'd luta.+ Pun ngaipa sissiyae unudonyu da ug-ugalin da tagu si annae lubung mipanggob atta
         lawwenge ispiritu? Ḵad ngaipayu tuttuwaon da bilindae isun da anna: 21 “Adiyu onnan da anna! Adiyu simsiman! Ḵad adiyu tokkon!” 22 Da sanae ug-ugali mipanggob ay lawa'tta banage maḻaḵpuse isun da maḵane mawawanda.
         Sa naḻpuwan da bilin ya da tuttudu, ḵasomsomḵan da tagu.+23 Sa annae lintog ambaḻu te da angunud ipapuutdae angidaydayaw atta anghel ḵad ipakumbabada
         da long-agda ta tuttuwaonda da ug-ugalida ḵad ampaḵaḻamonda da long-agda. Yaḵon naippun
         anun da sanae bilin te da tagu adidapun maḵatupod si pion ni long-agda.+
            
               	Sa osae saḻupatin ni anna'tte Greek, daḵampun aḵ naḻpu ḵan Kristu yaḵon ugalin da
                     tagu we simsimmoḵda si awe ya da aḻane nangipangat sina'd luta. Ilanyu bos atte Galatians
                     4:3, 9.

               	Sa osae saḻupatin ni anna'tte Greek, napuḵayan ḵayu'tta aḻane nangipangat sina'd luta.

               	Matthew 15:10-29; Mark 7:14-23; Titus 1:14.

               	Sa osae saḻupatin ni anna'tte Greek, naippun serbin da annae banag, nu adi ambanag
                     atta ḵatḵat-opane pipion ni long-ag.

Sa Dadaan Ḵan Baru We Biyag31 Gapu ta nidoga ḵayu si ummuliyan Kristu, singtonyu da banage awad ad langit si igaw
         Kristu we tutuḵdu si madawinan Apudyus we maḵapangat ḵan siya. 2 Siya oḵyan sosomḵonyu da banage awad ad langit, daḵampun atta awad si annae lubung.
         3 Te isuyun natoy mipanggob atta gagangaye ḵinatataguyu yaḵon sinsadi tuttuwae natattagu
         ḵayu ḵan Apudyus mipagapu'tte niyossaananyu ḵan Kristu. Da tagu we adipun namati adidapun
         maawatan baru we biyagyu. 4 Aḵ Kristu siya mataguwanyu ḵad nu ampaila, midoga ḵayu bos ḵan siya si madayawana
         ḵan ḵinangatuna.5 Pun ḵasapuḻane an-awidanyu da dadaane ḵasomsomḵanyu ya da ugaliyu we isun da maḵadagdagas
         ya da udume kalasin di ḵaissaw, da pipion ni long-ag ya sa ḵamommod te siya isun di
         anayawan atta sinan-apudyus. 6 Gapu'tta sana, dida allaḵ-am si ḵaog-ogyate sangan Apudyus atta adipun tumuttuwa gapu
         si adida amatiyan ḵan siya. 7 Ḵaḵnat isun ni nantataguyu si daanyu amatiyan. 8 Yaḵon sinsadi, ḵasapuḻane adiyu ḵoon da sana. Adi ḵayu ansasanga, adi ḵayu ansomsomoḵ
         aḵ ampaḵaḻaman da buḻunyu ya adiyu an-ugudan aḵ lawweng da udume tagu. 9 Adi ḵayu an-asituli te inabusyu ḵinaan dadaane ugaliyu, 10 ya awatonyu baru we ansosomsomoḵ ḵan ugali ye itton Apudyus ḵan diḵayu ḵad pagatupana
         pabaruwon ta miyisu ḵayu ḵan siya ya igammuwonyu we ustu. 11 Gapu'tta sanae ḵingwan Apudyus, an-iisuwona da losan si antotollongna, Judyu man baḵon
         nu da Gentil, da naadaḻan ya da adipun naadaḻan, ḵaḵḵaili ya da maaḻmot, musassu ya
         daḵampun aḵ musassu te aḵ Kristu ḵapatogan atta losan ya awad os atta losane namati.12 Gapu ta diḵayu da pinilin Apudyus we taguna ya inay-ayatna, unudonyu oḵyan da sanae
         ug-ugali: Ḵumadagu ḵayu ya bumadang ḵayu, ipakumbabayu da somsomoḵyu ya somsomḵonyu
         oḵyan bumaḻuwan da udum ya pasig ḵayu oḵyan naanus. 13 Anusanyu oḵyan pakawanon da buḻunyu, nu awad ansosongbatanyu baḵon nu maḵabasuḻ osae
         tagu ḵan diḵayu, pakawanonyu we isun ni inon Apu we namakawan ḵan diḵayu. 14 Ḵad ḵasapuḻan ose idogayu ayat atta annae ambaḻu we ugali te nu an-asiayat ḵayu, siya
         gaḻut ni an-os-ossaanan da somsomoḵyu. 15 Pasig oḵyan lin-awa ya sa timpuyuge innatod Kristu angituray atta somsomoḵyu te sana
         gapun ni namiliyan Apudyus ḵan diḵayu ta an-os-ossaan ḵayu we long-ag Kristu. Ḵad
         pasig ḵayu anggappiya ḵan Apudyus. 16 Ḵad pasigyu oḵyan isisimoḵ mipanggob atta tuttudun Kristu. An-asituttudu ya an-asibagbaga
         ḵayu we usaronyu da losane ḵinalainge innatodna. Ḵantaonyu da ḵantae naḻpu'tta de
         Psalm, sa udume nigili'tte Ugud Apudyus ya da udume ḵantan da namati ye andayaw ḵan
         Apudyus ḵad pasig oḵyane anggappiya ḵayu ḵan Apudyus atta somsomoḵyu. 17 Ngaimane ḵoonyu ḵan ugudonyu, ḵoonyu mipagapu si ngadan Apu Jesus ḵad anggappiya ḵayu
         ḵan Apudyus we Ama mipagapu ḵan siya.Sa Bagbaga Atte Baḻyan18 Diḵayu ḵade bubbubai, paituray ḵayu'tta asawayu te ḵaḵna ḵasapuḻane ḵoon da amati
         ḵan Apu. 19 Diḵayu ḵad ose lallaḻaḵi, ḵasapuḻane ayatonyu da asawayu. Adiyu dida sangsang-an.
         20 Diḵayu ḵade aabeng, ḵasapuḻane pasigyu tuttuwaon da amayu ḵan inayu te sana mas-oman
         Apu. 21 Diḵayu ḵad ose aamma, adiyu paamdanane anangasanga'tta abengyu ta adida madismaya.Sa Bagbaga Atta Musassu Ya Da Ap-apu22 Diḵayu ḵad ose musassu, tuttuwaonyu da losane ibagan da ap-apuwonyu sina'd luta. Daḵampun
         aḵ abus angitotollonganda ḵan diḵayu'ḵ angwaanyu'tte ḵewaaḻyu ta mas-omda ḵan diḵayu.
         Yaḵon maḻpu pagay oḵyan atte somsomoḵyu da ḵoonyu we anuttuwa ḵan dida te isipogyu'ḵ
         Apu. 23 Ngaimane ḵoonyu, iggayu ḵabooḻanyu we angwae isun di aḵ Apu anserbiyanyu we daḵampun
         atta tagu. 24 Te igammuyu we itton Apu ḵan diḵayu gungunae inkarina'tta taguna te nanserbi ḵayu
         ḵan Kristu we Apu. 25 Ngaimane angwa'ḵ lawweng, subalitan Apudyus si ustu we ḵadusaana te naippun tagu'ḵ
         laḵsigon Apudyus nu anḵuwis.
         
            

         
      

   
      
         4
41 Diḵayu ḵade ap-apuwon da musassu, ḵoonyu da ustu ya da ambaḻu ḵan dida te igammuyu
         we awad os apuyu'd langit.Sa Bagbaga Atta Namati2 Ipapatiyu we alluwaḻu ḵad ummanyu sosomḵon da panggobyu we iluwaḻu ya anggappiya ḵayu
         bos ḵan Apudyus. 3 Iluwaḻuwanyu bos diḵani ta itton Apudyus ambaḻu we timpu si angiwaḻagawaganni'tte
         banage adipun nipaigammu si awe mipanggob ḵan Kristu te sana gapun ni nabaḻudaḵ. 4 Iluwaḻuwanaḵ ta lamogḵu we angipaḵaawate ustu te sanat da banage ḵooḵ oḵyan.5 Ummanyu'tta gunayyu'tta daampun amati, ḵad usaronyu losane timpu we angibaga ḵan dida
         si mipanggob ḵan Kristu. 6 Ḵad pasig oḵyan ampalayad ḵan ustu da ugudonyu ta awad ḵad angimus ḵan diḵayu igammuyu
         ustu we isongbatyu.Sa Anungus Ni Annae Suḻat7 Aḵ Tychicus angipaigammu ḵan diḵayu'tta losane naḵwa ḵan saḵon. Ḵad siya osa'tta sunud
         taḵu ḵan Kristu we ay-ayatoḵ ya buḻunḵu we mataḻgodane sammilun Apu. 8 Siya ibuunni ḵan diḵayu ta ipaigammuna da maḵmaḵwa ḵan diḵani sina ya soḻgagona da
         somsomoḵyu. 9 Maḵaoy aḵ Onesimus ḵan siya, sa ay-ayaton ya mataḻgodane sunud taḵu ḵan Kristu we
         osa ḵan diḵayu. Sana da duwae umoy angibaga ḵan diḵayu'tta losane maḵmaḵwa sina.10 Aḵ Aristarchus we buḻunḵu we baḻud ya aḵ Mark we ḵapingsan Barnabas, pakumustaonda
         diḵayu. Inawatyu bilin atte mipanggob ḵan Mark, ḵad nu umali bumisita, mangiliyonyu
         we ustu. 11 Aḵ Jesus we nangngadan aḵ Justus pakumustaona bos diḵayu. Abus da annae tuḻu we namati
         ye Judyu aḵ bummadang ḵan saḵon atte nangiwaḻagawaganni si mipanggob atte ampangatan
         Apudyus. Ḵad dida amapigsa'tte somsomoḵḵu.12 Aḵ Epaphras ḵad, osae kagrupuwanyu we angipapuute anserbi ḵan Jesu Kristu, pakumustaona
         bos diḵayu ya ipapatina iluwaḻuwan diḵayu ta pumigsa da pammatiyu, ta adi ḵayu anduwaduwae
         angunud si pinion Apudyus. 13 Taḵdoḻaḵe ipapuutnae anḵewaaḻ para ḵan diḵayu ya da awad ad Laodicea ya Hierapolis.
         14 Aḵ Luke we ay-ayaton taḵu we an-aagas ya aḵ Demas, pakumustaon os diḵayu.15 Pakumustaonyu da susunud taḵu ḵan Kristu ad Laodicea ya aḵ Nympha ya sa gimung da
         namati ye dam-on madagudagup atte boḻoyna. 16 Ḵad nu gangputonyu basaon annae suḻat, idagasyu ud os atta namati ye magimugimung
         ad Laodicea ta basaonda. Ḵad basaonyu bos suḻatḵu ḵan dida. 17 Ibagayu ḵappos ḵan Archippus ta igangputna ḵewaaḻe intaḻgod Apu ḵan siya.18 Saḵon aḵ Paul we nangigili ye mismu si annae anungus ni annae suḻat.+ Kumusta ḵayu ya adiyu ḵappos saḵon maliwatane annaaḵ si babaḻḻudan.Awad oḵyan ḵan diḵayu ḵinabaḻu we maḻpu ḵan Apudyus.
         
            
               	Sa nanuḻatan Paul atta namati impaigilina'tte osae tagu da imbagana. Yaḵon sa anungus
                     da suḻat siyae mismu nangigili ta mapanoḵnoḵane naḻpu ḵan siya.

Sa Laplapun Ni Suḻat11 Saḵon aḵ Paul ya da buḻunḵu we da Silas+ ḵan Timothy. Annaya suḻatni'tta namati ye magimugimung ad Thessalonica we da nidoga
         ḵan Apudyus we Ama taḵu ya aḵ Apu Jesu Kristu.+ Awad oḵyan ḵan diḵayu ḵinabaḻu ḵan lin-awae maḻpu ḵan Apudyus.Sa Pammatin Da IThessalonica2 Susunud ḵan Kristu, pasig ḵani anggappiya ḵan Apudyus atte mipanggob ḵan diḵayu losan
         nu ibagatbatni diḵayu'tta luwaḻuni. 3 Te nu alluwaḻu ḵani ḵan Ama taḵu we Apudyus, iḵagasmoḵni inonyu we nangigunay atta
         pammatiyu, pangogyu we nanḵewaaḻ gapu'tte ayat ḵan impapatiyu te antaḻgod ḵayu'tte
         namnamayu ḵan Apu Jesu Kristu taḵon ay nu ampaḵaḻam ḵayu.4 Susunudḵu ḵan Kristu we ay-ayaton Apudyus, inigammuni ye pinilina diḵayu. 5 Te indatongni ḵad ḵan diḵayu Ambaḻu we Damag, daḵampun aḵ abuse ugud yaḵon nidoga
         bos ḵabooḻan ni Ispiritu Santu ḵan napanoḵnoḵane ḵatuttuwaan Ugud Apudyus. Igammuyu
         bos nantataguni si inninggawanni ḵan diḵayu sinat ḵan inonni ye bummadang ḵan diḵayu
         sinat. 6 Ḵad nambalin ḵayu'ḵ angunud ḵan diḵani ya aḵ Apu. Te taḵon ay nu amod de nampaḵaḻamanyu,
         sillalaylayad ḵayu we nangawat si Ugud Apudyus te innattod ni Ispiritu Santu laylayadyu.
         7 Pun diḵayu da nambaline ambaḻu'ḵ unudon da losane namati sinat ad Macedonia ya sina'd
         Achaia.+8 Te daḵampun aḵ abus ad Macedonia ya ad Achaia aḵ nandinongoḻan ni ugud Apu we iwwaḻagawagyu.
         Yaḵon nandinongoḻ os pammatiyu ḵan Apudyus atta losane ili. Pun ngaipani lawa ugudon
         ḵan dida mipanggob atte pammatiyu? 9 On didae mismu nangug-uggud atte inonyu we nammangili ḵan diḵani ya sa inonyu bose
         nangiyagaye amati'tta sinan-apudyus woḵ ansagung ḵayu anserbi'tte tuttuwa ḵan matattagu
         we Apudyus. 10 Ḵad imbagada bose anusanyu uuwayon Abengna we maḻpu'd langit. Siya'ḵ Jesus we impaulin
         Apudyus ya siya angiligsi ḵan ditaḵu'tte ummamdane sangan Apudyus we dumatong.
         
            
               	Sa osae ngadan Silas, Silvanus. Nu pionyu basaon mipanggob ḵan da Paul ḵan Silas,
                     maila'tte Acts chapters 15-18.

               	Maḵwae basaonyu mipanggob si nambisitaan Paul ad Thessalonica atte Acts 17:1-9.

               	Sa siyudad ad Thessalonica awad atte probinsiya'd Macedonia. Nidaḻnig atte probinsiya'd
                     Achaia.

Sa Ḵewaaḻ Paul Ad Thessalonica21 Susunudḵu ḵan Kristu, iniiggammuyu we ummali ḵani ḵad ḵan diḵayu, daḵampun aḵ ippun
         anun ni gattoḵni. 2 Te inigammuyu we taḵon ay nu nampaḵaḻamon ya inang-angyagda diḵani sidi'd Philippi+ si daanni ayan sinat ad Thessalonica, innatod Apudyus tuḻodni ye nangiwaḻagawag ḵan
         diḵayu si Ambaḻu we Damag we naḻpu ḵan siya taḵon ay adu da summullagi ḵan diḵani.
         3 Te ippun lawweng aḵ somsomoḵni ye nangawis ḵan diḵayu baḵon nu awad siniḵapanni. Ippun
         os kamali'tta intuttuduni ḵan diḵayu. 4 Yaḵon pinanoḵnoḵan Apudyus woḵ intaḻgodna ḵan diḵani angiwaḻagawag atte Ambaḻu we
         Damag woḵ siya ḵingwani. Ḵad daḵampun atta tagu pappadasonni pas-oman yaḵon aḵ Apudyus
         we angigammu nu ngai awad atte somsomoḵni. 5 Iniiggammuyu we daḵampun paat aḵ nan-uḻ-uḻnug ḵani ya aḵ Apudyus anaḵdoḻe daḵampun
         paat aḵ an-ugud ḵani ta awad maganabni. 6 Ḵad daḵampun aḵ singtonni dayawe maḻpu'tta tagu, diḵayu baḵon nu da udum taḵon ay
         nu ḵaḻabbonganni oḵyane ḵodawonni dayaw baḵon nu da masapuḻni ḵan diḵayu te diḵani
         da apostol Kristu. 7 Yaḵon an-anggom ḵani si timpu we inninggawanni ḵan diḵayu we isun ni inae angayyuwan
         atta abengna. 8 Gapu'tte amode ayatni ḵan diḵayu, allaay ḵani ye nangibillay ḵan diḵayu. Ḵad daḵampun
         aḵ abus Ambaḻu we Damag we naḻpu ḵan Apudyus yaḵon midoga biyagni gapu ta patpatgonni
         diḵayu.9 Susunudḵu ḵan Kristu, aaddi ye adiyupun naliwatan inonni ye pummangog ta adi ḵani
         ambalin aḵ problema ḵan diḵayu. Aḻgaw ḵan labi ye antuttudu ḵani ya anḵewaaḻ ḵani
         si inninggawanni sinate nangiwaḻagawag atte Ambaḻu we Damag we naḻpu ḵan Apudyus.10 Diḵayu ya aḵ Apudyus os anaḵdoḻ atte ugalini ye ambaḻu, naun-unan ya ippun ḵadellawan
         ni nantataguni si inninggawanni ḵan diḵayu we namati. 11 Te inigammuyu we binadanganni sin-ossaossa ḵan diḵayu we isun ni ambabadang ni ama'tta
         abengna. 12 Sinoḻgagni ya pinapigsani diḵayu ḵan insassaudni ye matagu ḵayu si biyage mas-oman
         Apudyus ya mibagay atte namiliyana ḵan diḵayu'ḵ midoga si ampangatana ya sa ḵinangatuna.Sa Nampaḵaḻaman Da Namati13 Susunudḵu ḵan Kristu, pasig ḵani anggappiya ḵan Apudyus te dingngoḻyu ḵad ugudnae
         imbagani, namati ḵayu we daḵampun aḵ naḻpu'tta tagu yaḵon tuttuwae naḻpu ḵan Apudyus.
         Ḵad sa Ugud Apudyus, siya anḵewaaḻ atta biyagyu we namati. 14 Te diḵayu ḵad susunud, nampaḵaḻam ḵayu gapu'tta ḵailiyanyu we isun ni naḵwa'tta gimung
         da namati ḵan Apudyus atte probinsiya'd Judea we da niyossaan ḵan Jesu Kristu te nampaḵaḻamon
         os da susunuddae Judyu dida. 15 Da Judyu bos nangongat ḵan Apu Jesus ya da profeta we an-uuggudon Apudyus.+ Dida namaḻyaw ḵan diḵani. Ḵad siya ḵoonda da adimpun Apudyus mas-oman ya busuḻonda
         da losane tagu, 16 te taḵtaḵonda diḵani ye angibaga'tte Ugud Apudyus atta Gentil ta mataguda oḵyan. Sa
         ḵoondae sanat, dog-adog-anda da basuḻda ḵad dumatong ḵan dida sindumallu we sangan
         Apudyus.Sa Amisitaan Paul Atta Namati'd Thessalonica17 Yaḵon sa sin-aḵitane nisinaanni ḵan diḵayu susunudḵu ḵan Kristu, amod de ayuni ya
         pasigni sosomḵon diḵayu. Pun pinadasni ḵabooḻanni ye mipauli ta an-asiila taḵu ḵasin.
         18 Pionni pagay ilan diḵayu. Pun nangampigae pinadasḵu umali yaḵon tinupod Satan umaliyanni
         sinat. 19 Pionni pagay umali te antaḻgod ḵani ye ipapatiyu we amati. Ḵad gapu si sadi, maganasan
         ḵani si mipanggob ḵan diḵayu. Ḵad nu umali ḵasin aḵ Apu taḵu we Jesu Kristu, antaḻgod
         ḵani ye misangu ḵan siya te diḵayu da ambaḻu we nambanagan ni ḵewaaḻni. 20 Ḵad tuttuwae diḵayu da gapun ni midayawanni ya gapun ni allaylaydanni.
         
            
               	Nu pionyu basaon mipanggob atta ḵingwan Paul ad Philippi, maila'tte Acts 16:11-40.

               	Sa profetan Apudyus, ibagada pinion Apudyus we ipaigammu'tta tagu. Sillaḻabi ḵad,
                     da udum ḵan dida ibagada banage maḵwa si umali ye aḻgaw.

31 Pune sadi, adiḵanipun ḵad ogon maḵaḵwa si ayuni, pionni ye matenan ḵan Silas we abus
         ad Athens. 2 Ḵad ibuunni'ḵ Timothy ye sunud taḵu ḵan Kristu ta siya umali ḵan diḵayu. Buḻunni ye
         anserbi ḵan Apudyus we angiwaḻagawag atte Ambaḻu we Damag mipanggob ḵan Kristu. Imbuunni
         ta papigsaona ya soḻgagona da pammatiyu, 3 ta adi ḵayu madismaya gapu'tta ampaḵaḻamanyu. Inigammuyu we niḵoddonge ampaḵaḻam taḵu.
         4 Te sa inninggawanni ḵan diḵayu, imbagabagani si daanna maḵwaane ḵasapuḻane ampaḵaḻam
         taḵu. Ḵad tuttuwae naḵwa ya iniiggammuyu. 5 Gapu'tte adiyaḵpun ogon maḵaanus si ayuḵ, imbuunku'ḵ Timothy te pioḵ igammuwon nu
         ngai inon ni pammatiyu. Nambinsawaḵ te maagyu ḵad ay tinuttuwa da subsub da susubsub,
         ippun ay anun ni ayongni'tte ḵewaaḻ para ḵan diḵayu.6 Yaḵon sinsadi, nipauli'ḵ Timothy ye imbagana ambaḻu we damag mipanggob si ḵinapigsan
         da pammati ḵan ayatyu. Imbagana bose diḵani pasigyu ayuayuwane isun ni ayuni ḵan diḵayu.
         7 Pun susunudḵu ḵan Kristu, taḵon ay nu adu da naḵwae lawweng ḵan ampaḵaḻamanni, naliwliwa
         ḵani gapu'tta pammatiyu. 8 Te sinsadi, napabaru biyagni si inigammuni ye sissiyae itataḵdogyu pammatiyu ḵan Apu.
         9 Ngai inonni ye anggappiya ḵan Apudyus para ḵan diḵayu ta lamogna subbat laylayadni'tte
         sinagung Apudyus gapu ḵan diḵayu? 10 Inaḻgaw ya nilabi ye ipapangogni ḵodawon ḵan Apudyus we an-asiila taḵu ta dog-anni
         da angkuranganyu'tte pammati.11 Itaang oḵyan pos Apudyus we Ama taḵu ya aḵ Jesus we Apu taḵu daḻanni ta maḵaali ḵani
         ḵasin ḵan diḵayu. 12 Dog-an oḵyan Apu ayatyu ta lumay-as atta buḻunyu ya losane tagu we isun ni ayatni
         ye lummay-as ḵan diḵayu. 13 Papigsaon oḵyan Apu Jesus da somsomoḵyu ta naippun angkuranganyu ya bumaḻu da ugaliyu
         si antotollong Apudyus we Ama taḵu si umaliyan Jesus we Apu taḵu we midoga da losane
         taguna.

Sa Antatagu We Mas-oman Apudyus41 Sinsadi susunudḵu ḵan Kristu, ibagani inonyu we matagu we mas-oman Apudyus. Ḵad siya
         annate ḵoonyu yaḵon mipagapu'tte ngadan Apu Jesus, ḵodawonni ḵasin ḵan diḵayu ta amo
         ipapatiyu oḵyane angwa. 2 Te inigammuyu da imbagani ḵan diḵayu mipagapu ḵan Apu Jesus. 3 Te sana pinion Apudyus, mitotoḵḵon ḵayu'ḵ taguna ta bumaḻu ugaliyu. Pun adi ḵayu angwa'tta
         ḵababbain ya da lawwenge ḵoḵoḵḵon. 4 Diḵayu ḵad ose laḻaḵi, ḵasapuḻane tupodonyu da amaamayon da long-agyu ta mitotoḵḵon
         ḵayu'ḵ tagun Apudyus ta bumaḻu da ugaliyu ya adi ḵayu mabain atte sinagung da tagu.
         5 Daḵampun oḵyan aḵ siya unudonyu pipion ni long-agyu we isun ni ḵoon da Gentil we adipun
         angigammu ḵan Apudyus. 6 Ḵasapuḻane ippun oḵyan bumasuḻ ḵan diḵayu baḵon nu angallelaw si sunudna ḵan Kristu
         mipagapu'tte ḵaḵnae gunay te aaddi ye aḵ Apu bumaḻos atta ngaimane angwa'tte ḵatti.
         Sana da imbilibilinni ḵan diḵayu. 7 Te adimpun Apudyus ditaḵu pinili ta angwa taḵu'tta ḵaissaw ya ḵababbain yaḵon mitotoḵḵon
         taḵu'ḵ taguna ta bumaḻu ugali taḵu. 8 Pun da ngaimane angidiyan atte annae bilin, daḵampun aḵ tagu idiyanna yaḵon aḵ Apudyus
         we nangitod atte Ispiritu Santu ḵan diḵayu.9 Yaḵon sa mipanggob si ayat atta sunud si pammati, naippun ibagani te aḵ Apudyus we
         mismu nanuttudu ḵan diḵayu'tte inonyu we an-asiayat. 10 Ḵad tuttuwa te ayatonyu da losane susunud ḵan Kristu atte intero we probinsiya'd Macedonia.
         Yaḵon amo bilibilinonni diḵayu susunud ta amo pumigsa ayatyu. 11 Iggayu ḵabooḻanyu we angipaila si allin-awae antatagu, abus ḵuwayu'ḵ ambiyanganyu
         ya iḵewaaḻyu da masapuḻyu we isun ni imbilinni ḵan diḵayu. 12 Nu ḵatti antataguyu, patgan diḵayu'tta adipun amati ḵan Apudyus ya adipun ḵasapuḻan
         ansallay ḵayu'tta udum si mipanggob atta masapuḻyu.Sa Maḵwa Atta Namati Ye Natoy13 Susunudḵu ḵan Kristu, adinipun pione maḵaḻmun ḵayu mipanggob atta natoye namati ḵan
         Jesus ta adiyu idodomdom didae isun da udume ippun namnamada. 14 Te nu amati taḵu we natoy aḵ Jesus woḵ ummuli, amati taḵu bose ibuḻun Apudyus ḵan
         Jesus da namati ye natoy. 15 Te annaya tuttudun Apu we ipaigammuni ḵan diḵayu. Sa timpu we umaliyan Apu, ditaḵu
         we matattagu we natenan inggana si umaliyana, daḵampun aḵ umuna taḵu nu da natoy miyabot
         ḵan Apu. 16 Te aḵ Apu Jesus we mismu, dumoḻae maḻpu'd langite iyipḵawna bilin ḵad midisan poḵaw
         ni ḵangatuwane anghel ya guminga tangguyub Apudyus. Ḵad umuna umuli da natoye namati
         ḵan Kristu. 17 Ḵade sadi, ditaḵu we matattagu we natenan, midisan taḵu ḵan dida mipangatu ta intaḵu
         miyabot ḵan Apu si libuu. Ḵad nu maabus, inggaw taḵu ḵan siya'ḵ inggainggana.18 Pun an-asiliwliwa ḵayu we mipagapu'tta sanae ugud.

51 Susunudḵu ḵan Kristu, sa mipanggob si timpu we maḵwaan da anna, adipun ḵasapuḻane
         isuḻatni. 2 Te iniiggammuyu we sa aḻgawe angulinan Apu,+ mapoḵḵatane isun ni umaliyan ni aḵḵawan atte labi. 3 Ḵanan ḵad da tagu, “Allin-awa ḵani ya ippun ambinsawanni,” nadanatong dusae itton
         Apudyus ḵan didae isuna mapoḵḵatane sumigab buwang ni bubai ye anggumut. Ḵad naippun
         ossaan aḵ maḵaawid.4 Yaḵon ḵan diḵayu susunud, daḵampun ogon aḵ anna ḵayu si pongote maaddagan nu dumatong
         Aḻgaw Apu we mapoḵḵatane isun ni umaliyan ni aḵḵawan. 5 Te nambalin taḵu'ḵ abeng ni padda baḵon nu aḻgaw, daḵampun ogon aḵ anna taḵu si labi
         baḵon nu pongot.6 Pun adi taḵu oḵyan masusuyope isun da udum. Yaḵon pasig taḵu oḵyan madadaḵḵag ḵan
         an-annad. 7 Te da masuyop, labi masuyopanda ya da mabartek, labi mabartekanda. 8 Yaḵon gapu ta ditaḵu ḵuwan ni aḻgaw, naannad taḵu oḵyan. Isu taḵu oḵyan suḻdadu we
         angiḵabot atta saḻaḵnib ni long-agna nu maḵagubat atte ḵabusuḻna. Sa pammati taḵu
         ḵan ayat taḵu saḻaḵnib da baḻuḵung taḵu. Ḵad sa helmet we saḻaḵnib ni uḻu taḵu, siya
         namnama taḵu'tte mataguwan taḵu. 9 Te adimpun ditaḵu pinili ḵan Apudyus aḵ midoga si umamdane sangana. Yaḵon pinilina
         ditaḵu'ḵ matagu mipagapu ḵan Jesu Kristu we Apu taḵu, 10 we siya natoy para ḵan ditaḵu ta taḵon ay nu natoy taḵu baḵon nu matattagu taḵu si
         umaliyana, midoga taḵu matagu ḵan siya'ḵ inggana. 11 Pun an-asisoḻgag ḵayu oḵyan ya an-asipapigsa ḵayu'tte pammati ye isun ni annate ḵoonyu.Sa Anungus Ni Bagbagan Da Paul12 Ḵodawonni ḵan diḵayu susunudḵu ḵan Kristu ta patganyu da angipapati antuttudu, da
         angipangat, da angayyuwan ya da amagbaga ḵan diḵayu ta pumigsa ḵayu'tte pammati ḵan
         Apu. 13 Ḵasapuḻane patganyu dida ḵad ipailayu ayatyu gapu'tte ḵewaaḻda ya awad oḵyan atte
         sin-ossaossa ḵan diḵayu lin-awa.14 Bilibilinonni bos diḵayu susunudḵu ḵan Kristu ta bagbagaanyu da baduuḻ, soḻgagonyu
         da allasu we madismaya, badanganyu da anḵuya pammatida ya anusanyu dida losan. 15 Ilanyu bos ta sa lawweng, adi oḵyan masubbat os atte lawwenge maḵwa. Yaḵon pasig oḵyan
         ambaḻu da ḵoonyu'tta buḻunyu we namati ya da losane tagu.16 Pasig ḵayu oḵyan allaylayad, 17 patilayun ḵayu alluwaḻu, 18 ya ngaimane maḵwa, anggappiya ḵayu ḵan Apudyus te sana pinionae unudon taḵu gapu'tte
         nidog-an taḵu ḵan Jesu Kristu.19 Adiyu paat paginḵon ḵewaaḻ ni Ispiritu Santu, 20 ya adiyu bos amsewon da Ugud Apudyus we imbagan da profetana. 21 Yaḵon ḵasapuḻane panoḵnoḵanyu da losane mituttudu ya siya pagay unudonyu da ambaḻu.
         22 Ḵad idiyanyu da losane kalasin di lawweng.23 Papoḻḵapoḻḵason oḵyan Apudyus we puun ni lin-awa da biyagyu. Ḵad ayyuwanana oḵyan
         da somsomoḵyu, da ḵalidodwayu ya da long-agyu ta naippun mipabasuḻ ḵan diḵayu'tte
         umaliyan Apu Jesu Kristu. 24 Sa namili ḵan ditaḵu mataḻgodan, ḵad aaddi ye ḵoona da imbagana.25 Susunudḵu ḵan Kristu, iluwaḻuwanyu ḵappos diḵani.26 Pakumustaonyu da losane susunud taḵu ḵan Kristu sinat ta ipailayu ayatyu ḵan dida.27 Bilibilinoḵ diḵayu'tte ngadan Apu we basaonyu sanae suḻat atta losane susunud taḵu
         ḵan Kristu sinat.28 Awad oḵyan ḵan diḵayu ḵinabaḻu we maḻpu ḵan Apu taḵu we Jesu Kristu.
         
            
               	Sa aḻgaw Apudyus baḵon nu Aḻgaw Apu siya dumatonge anguwisana'tta tagu yaḵon matagu
                     da tagun Apudyus we da namati ḵan siya. Maila'tte Matthew 24:29-31, 34-44; Luke 12:35-40;
                     2 Peter 3:10-13; Revelation 16:15.

Sa Laplapun Ni Suḻat11 Saḵon aḵ Paul ya da buḻunḵu we da Silas+ ḵan Timothy. Annaya suḻatni'tta namati ye magimugimung ad Thessalonica we da nidoga
         ḵan Apudyus we Ama taḵu ya aḵ Apu Jesu Kristu.+2 Awad oḵyan ḵan diḵayu ḵinabaḻu ḵan lin-awae maḻpu ḵan Apudyus we Ama taḵu ya aḵ Jesu
         Kristu we Apu taḵu.Sa Nanggappiyaan Paul Gapu Atte Pammatin Da IThessalonica3 Susunudḵu ḵan Kristu, ḵasapuḻane patilayun ḵani anggappiya ḵan Apudyus gapu ḵan diḵayu,
         ḵad mibagay nu ḵoonni ḵaḵna te pumigsapigsa da pammatiyu ḵad amo madog-adog-an ayat
         ni sin-ossaossa ḵan diḵayu we an-asiayat. 4 Pun nu inḵani bisitaon da gimung da namati ḵan Apudyus atta ḵinailin di ili, isḵaḻni
         diḵayu'tte ḵinaanusyu ya sa angipapuutanyu we amati taḵon ay nu amod da ampaḵaḻamanyu
         gapu'tta pammatiyu.Sa Anḵuḵuwis Apudyus5 Sadi angipaila si gattoḵe naun-unane anḵuḵuwis Apudyus atta tagu. Te mipagapu'tte
         ampaḵaḻamane inan-anusanyu sinsana, nipailae mibagay ḵayu we midoga si ampangatana.
         6 Ustu inon Apudyus we anḵuwis te da tagu we namaḵaḻam ḵan diḵayu, ampaḵaḻamona bos
         dida. 7 Sa sadi bose timpu, paginḵon Apudyus da ampaḵaḻaman taḵu we sana. Ḵoona da sana nu
         ampaila'ḵ Apu Jesus atte umaliyana ḵasine maḻpu'd langite buḻunna da maḵabooḻe anghelna.
         8 Ḵad dusaona'tte apuy ta bumaḻos atta adipun angigammu ḵan Apudyus ya da adipun tumuttuwa
         gapu si adidapun amatiyan atte Ambaḻu we Damag mipanggob ḵan Jesus we Apu taḵu. 9 Sa dusada, ampaḵaḻamda'ḵ inggainggana ya misinada ḵan Apu aḵ inggana ya adidapun ilan
         nakaskasdaawe ḵabooḻana. 10 Sa aḻgaw ḵad ose umaliyanae sa madayawana'tta taguna, mataagda losane namati'tte ḵinaapudyusna.
         Ḵad mibelang ḵayu bos ḵan dida te pinatiyu Ugud Apudyus we tinaḵdoḻanni ḵan diḵayu.11 Pun patilayune iluwaḻuwanni diḵayu ta ambalinon Apudyus diḵayu'ḵ tagu we mibagay si
         namiliyana ḵan diḵayu. Ituttuwana oḵyan pos da losane ambaḻu we panggobyu ya da losane
         ḵingwayu ya da pammatiyu gapu'tte ḵabooḻana. 12 Ta madayaw aḵ Jesus we Apu taḵu gapu ḵan diḵayu ya madayaw ḵayu bos gapu ḵan siya.
         Maḵwa losan da sana gapu si ḵinabaḻun Apudyus ya aḵ Apu taḵu we Jesu Kristu.
         
            
               	Sa osae ngadan Silas, Silvanus. Nu pionyu basaon mipanggob ḵan da Silas ḵan Paul,
                     maila'tte Acts chapters 15-18.

               	Maḵwae basaonyu mipanggob si nambisitaan Paul ad Thessalonica atte Acts 17:1-9.

            

         
      

   
      
         2
Da Sumullagi Ḵan Apudyus21 Susunudḵu ḵan Kristu, ipaigammuni ḵan diḵayu mipanggob atte ḵasine umaliyan Apu taḵu
         we Jesu Kristu ya sa andaḵdaḵngan taḵu we angabot ḵan siya. Ḵodawonni susunude 2 adi oḵyan daguse maḵogway da somsomoḵyu'tta ang-angwa'ḵ ug-uggud ya ibagadae impadtuni
         baḵon nu insuḻatni ye naabuse dummatong aḻgawe angulinan Apu. 3 Adi ḵayu maallelaw atta ngaimane ibagada ḵan diḵayu. Te adipun dumatong sanate aḻgaw
         inggana'ḵ umaduadu da tagu we sumusullagi ḵan Apudyus ḵad mipaila ḵaḻawengane niḵoddonge
         madusa'd Infiernu. 4 Sullagiyona'ḵ Apudyus ya da losane sinan-apudyus ya da ngaimane daydayawon da tagu
         ya ipangatunae mismu long-agna nu da ngaiman ḵan dida. Ta tumuḵdu si templo we boḻoy
         Apudyus ya iwaḻagawagnae siyae mismu Apudyus.+5 Adiyupun ḵamman iḵagasmoḵe sa inninggawaḵ ḵan diḵayu, imbagaḵ da sana? 6 Ḵad inigammuyu bos nu ngai anutuppod atte sanae ḵaḻawengan inggana'ḵ dumaḵngan ni
         timpu we niḵoddonge tumoḵwaḻana. 7 Te sa nalimode ḵabooḻan ni ḵaḻawengan, nagangpute impasullagina'tta tagu'ḵ Apudyus
         yaḵon aditaḵupun yan igammu ḵoona si umali ye aḻgaw inggana'ḵ maḵaan anutuppod ḵan
         siya. 8 Ḵad nu mipaila ḵaḻawengane sumusullagi'tta Lintog Apudyus, umali'ḵ Apu Jesus ya dadailona
         sadi ye ḵaḻawengan atte ampail-ana. Ḵad gongatona taḵon ay abuse pog-awana. 9 Yaḵon sa daannapun madadailan, inggaw ḵan siya ḵabooḻan Satan ya impailana da tinutuli
         ye nakaskasdaaw ya da sinyal, 10 ya da lawwenge angallelawna'tta asi misina ḵan Apudyus ta madusada. Gapu'tte adida
         angayatan ḵan amatiyan si ḵatuttuwaan mipanggob ḵan Apu Jesus ta mataguda oḵyan. 11 Pun iyyunud Apudyus we maallelaw somsomoḵda ya amatida'tta tinutuli, 12 ta losanda maḵoddongan aḵ madusa te adidapun namati si ḵatuttuwaan yaḵon siya ginangganasda
         da maḵabasuḻanda.Sa Angogomgoman Taḵu Atta Tuttuwae Tuttudu13 Yaḵon ḵan diḵayu susunudḵu ḵan Kristu we ay-ayaton Apu, ḵasapuḻane pagapagatupanni
         ye anggappiya ḵan Apudyus gapu ḵan diḵayu. Te inggana'tte damu, pinilin Apudyus diḵayu'ḵ
         matagu mipagapu'tte Ispiritu Santu we nangitotoḵḵon ḵan diḵayu'ḵ tagun Apudyus ta
         bumaḻu ugaliyu ya mipagapu'tte pinatiyu ḵatuttuwaan mipanggob ḵan Jesu Kristu. 14 Pinilina diḵayu'ḵ matagu gapu'tte Ambaḻu we Damag we iwwaḻagawagni ḵan diḵayu ta midoga
         ḵayu'tte ḵinangatun Jesu Kristu we Apu taḵu.15 Pun susunudḵu ḵan Kristu, gogomgomanyu ḵan uunnudonyu oḵyan da tuttudu we intuttuduni
         ḵan diḵayu si inninggawanni sinat ya da insuḻatni ḵan diḵayu.16 Oḵyan pos ta aḵ Jesu Kristu we Apu taḵu ya aḵ Apudyus we Ama taḵu we nangipaila si
         ayatna ḵan ditaḵu ḵan gapu'tte ḵinabaḻuna innatodna annanayune liwliwa ḵan ambaḻu
         we namnama taḵu, 17 dida oḵyan patilayune alliwliwa'tta somsomoḵyu ya badanganda diḵayu ta pasige ambaḻu
         da ḵoonyu ḵan ibagayu.
         
            
               	Daniel 11:36.

Da Paul Piondae Pailuwaḻu31 Susunudḵu ḵan Kristu, iluwaḻuwanyu ḵappos diḵani ta mapagatupane mipaigammu Ugud Apu
         atta udume tagu. Ḵad ipatogda oḵyan ya patiyondae isun ni ḵingwayu. 2 Iluwaḻuyu ta saḻaḵniban diḵani ḵan Apudyus atta lawwelawwenge tagu te tuttuwae daḵampun
         aḵ losane tagu namati ḵan Apudyus.3 Yaḵon ustu te aḵ Apu ḵad mataḻgodan, adinapun iwaḻange amapigsa ḵan anaḻaḵnib ḵan
         diḵayu'tte ḵoon Satan. 4 Ḵad antaḻgod ḵani ḵan Apu atte mipanggob ḵan diḵayu we pagatupanyu we angwa'tta bilinni
         ḵan diḵayu. 5 Oḵyan nu idaḻan Apu da somsomoḵyu'tte ayat Apudyus ya sa ḵinaanus Kristu.Sa Bilin Atta Baduuḻ6 Sinsadi susunudni ḵan Kristu bilinonni diḵayu'tte ngadan Apu Jesu Kristu we adiyu
         buḻbuḻunon da namati ye baduuḻe anḵewaaḻ ya da adipun tumuttuwa'tta inawatyu we tuttudu
         ḵan diḵani. 7 Te diḵayu we mismu angiiggammu si inonyu we angunud atta ambaḻu we ugalini si inninggawanni
         ḵan diḵayu. Te adiḵanipun baduuḻe nanḵewaaḻ. 8 Daḵampun os aḵ adini binayadan da ḵinanni te pummangog ḵani ye nanḵewaaḻ atte inaḻgaw
         ya nilabi ta adi ḵayu ampaḵaḻam atta masapuḻni. 9 Ḵingwani da ḵatti ta awad ampaniyanyu unudon taḵon ay nu anna ḵaḻabbonganni ye anḵodaw
         ḵan diḵayu'tta masapuḻni. 10 Te sa inninggawanni ḵan diḵayu, imbilinni ye da ngaimane adi anḵewaaḻ adida oḵyan
         angan.11 Ibagani anna te dingngoḻni ye awad ḵanu da udum ḵan diḵayu we baduuḻe anḵewaaḻ yaḵon
         siya ampawotanda bumiyangda'tta ḵoon da buḻunda. 12 Gapu si ḵaḻabbonganni ye naḻpu ḵan Apu Jesu Kristu, bagbagaanni da sadi ye tagu ya
         bilinonni dida ta ipapuutdae anḵewaaḻ ta awad iḵataguda.13 Susunudḵu ḵan Kristu, adiḵayu mappoge angwa si ambaḻu.14 Nu awad adipun tumuttuwa'tte imbagani si annae suḻat, adi ḵayu miyisu ḵan siya ta
         mababbainan. 15 Adiyu ibelange ḵabusuḻyu sanate tagu yaḵon bagbagaanyu we isun di sunudyu ḵan Kristu.Sa Anungus Ni Annae Suḻat16 Oḵyan pos ta aḵ Apu we puun ni lin-awa taḵu, patilayun ose angitod si sanae lin-awa
         ḵan diḵayu taḵon ay ngai maḵwa. Ḵad pasig oḵyan ose iinggaw ḵan diḵayu losan.17 Saḵon aḵ Paul we nangigili'tte anungus ni annae suḻate impaigiliḵ. Ḵingwaḵ atta losane
         suḻatḵu ta maigammu we tuttuwae naḻpu ḵan saḵon te lamogyu imatunan sinyal ḵan inoḵe
         anggili.18 Awad oḵyan ḵan diḵayu losan ḵinabaḻu we maḻpu ḵan Apu taḵu we Jesu Kristu.

Sa Laplapun Ni Suḻat11 Saḵon aḵ Paul we nadutuḵan aḵ apostol we sammilun Jesu Kristu, gapu'tte bilin Apudyus
         we anagu ḵan ditaḵu ya aḵ Jesu Kristu we namnamaon taḵu'ḵ angwa'tta losane uuwayon
         taḵu. 2 Annaya suḻatḵu ḵan siḵa Timothy ye ibelangku'ḵ tuttuwae abengḵu'tte pammati ḵan Jesu
         Kristu. Awad oḵyan ḵan siḵa ḵinabaḻu, ḵadagu ḵan lin-awae maḻpu ḵan Apudyus we Ama
         taḵu ya aḵ Jesu Kristu we Apu taḵu.Da Tuliyane Mimistulu3 Timothy, adim maliwatan imbagaḵ ḵan siḵa si ayonaḵ ad Macedonia. Ḵodawoḵ ḵan siḵae
         inggawḵa'd Ephesus ta bilinom da udume tagu sinat ta agaydae angituttudu si tinutuli
         ye tuttudu. 4 Ḵad ibagam ḵan dida ta adida dodongngon da ug-uggud da iyawe ya sa anduandu we listaan
         da ganaḵda. Te sana gapun ni ansosongbatan da tagu. Daḵampun aḵ bumadang si mituttuwaan
         ni planun Apudyus we ipaigammuna mipagapu si pammati. 5 Yaḵon sa panggob ni sanae bilin, an-asiayat ḵayu we maḻpu si ampoḻḵas ya ambaḻu we
         somsomoḵ ya sa gattoḵe pammati. 6 Awad da udume nan-awidanda da pammatida woḵ siya gay impapuutda ippun anunae sossongbat.
         7 Piondae ambalin aḵ mimistulun ni Lintog Apudyus yaḵon adidapun maawatan da uguugudonda
         ya antaḻgodda'tta ibagabagada.8 Igammu taḵu we ambaḻu da Lintog Apudyus nu ustu angusaran ni tagu. 9 Annaya maawatan taḵu, daḵampun aḵ naḵwa lintog para'tta naun-unan yaḵon para'tta tagu,
         da adipun anuttuwa si lintog, da ippun pammatida ḵan Apudyus, da ḵabasbassuḻan, da
         adipun andaydayaw ḵan Apudyus ya da angang-angyag ḵan Apudyus. Da angongat atta amada
         ḵan inada. Da angongat atta asintataguda, 10 da maḵadagdagas, da antattanunge angasawa'tta asillaḻaḵida ya asimbubaida, da andopap
         atta asintataguda ya illaḵuda dida. Da tuliyan, da angisapata'tta tinutuli ya da losane
         angwa'tte misullagi si tuttuwae tuttudu. 11 Sa ḵatuttuwaane intuttuduḵ, mibatay si Ambaḻu we Damag we intaḻgod ni ḵangatuwan ḵan
         madaydayawe Apudyus ḵan saḵon.Sa Ḵinabaḻun Apudyus12 Anggappiyaaḵ ḵan Jesu Kristu we Apu taḵu we amaḵosdoḻ ḵan saḵon. Te imbelangna saḵon
         aḵ mataḻgodan woḵ dinutuḵana saḵon aḵ anserbi ḵan siya. 13 Taḵon ay nu pupaḵ nan-ugudan aḵ lawweng si awe, ininsultuḵ ya nampaḵaḻamoḵ da nitun-ud
         ḵan siya yaḵon ḵinadaguwanaḵ pos pagay ḵan Apudyus. Te daanaḵpun amati ḵan Jesus ya
         ippun igammuḵe lawweng da ḵingwaḵ. 14 Ḵad ummamdan ḵinabaḻun Apu taḵu ḵan saḵon si nangittana'tte pammati ya ayat. Ittona
         bos sanae pammati ya ayat ḵan ditaḵu losan gapu si niyossaanan taḵu ḵan Jesu Kristu.
         15 Sana tuttuwae tuttudu ya labbongnae patiyon da losane tagu: Ummali'ḵ Jesu Kristu atte
         lubung ta taguwona da ḵabasbassuḻan. Saḵon ḵapaatan ḵan dida. 16 Yaḵon sadi gapunae ḵinadaguwanaḵ ta ipailan Jesu Kristu we ippun isun ni anusna ḵan
         saḵone paate ḵabasbassuḻan. Ḵingwana ḵatti ta ilan da tagu ya amatida bos ḵan siya
         ya maḵwae awatonda biyag aḵ inggana. 17 Pun siya Ari aḵ inggainggana, adipun matoy, adipun maila, abus aḵ Apudyus. Siya ipatpatog
         taḵu ḵan daydayawon taḵu'ḵ inggainggana. Amen.18 Da sanae imbilinḵu ḵan siḵa Timothy we imbelangḵu'ḵ abengḵu, mibatay atte nipadtu
         si awe atte mipanggob ḵan siḵa. Adim maliwatan da nipadtu si awe ta tumoḻodḵae maḵagubat
         atta losane lawweng. 19 Sa maḵagubatam atta sanae lawweng, pagatupam gogomgoman pammatim ya sa ampoḻḵase somsomoḵ.
         Te awad da udume tagu we iwwalinda ampoḻḵase somsomoḵ ya paate nadadail pammatida.
         20 Ḵaḵna isun ni naḵwa ḵan da Hymenaeus ḵan Alexander we impuḻangḵu ḵan Satan ta adaḻondae
         adida an-ugud aḵ lawweng mipanggob ḵan Apudyus.

Sa Mipanggob Atte Luwaḻu21 Pun annaya ibagaḵ ḵan siḵa. Umuna, ḵasapuḻane iluwaḻuwan taḵu da losane tagu ya anḵodaw
         taḵu ya anggappiya taḵu ḵan Apudyus para ḵan dida. 2 Iluwaḻuwan taḵu bos da ari ya da losane nangatu da saadda ta allin-awa biyag taḵu
         si anserbiyan taḵu ḵan Apudyus ya sa angunudan taḵu si ustu we ugali. 3 Annaya ambaḻu ya siya mas-oman Apudyus we anagu ḵan ditaḵu. 4 Te pionae mataguda losane tagu ya igammuwonda ḵatuttuwaan. 5 Te ossaan aḵ Apudyus ḵan ossaan os angiyugud ḵan Apudyus ya da tagu. Siya'ḵ Jesu Kristu
         we nambalin aḵ tagu. 6 Siya nangitod si biyagna ta masubut da losane tagu atta madusaan da basuḻda. Naḵwa
         sadi si ustu we timpu we dinutuḵan Apudyus ya sadi nangipail-anae pionae matagu da
         losane tagu. 7 Sana bos gapunae saḵon dinutuḵana'ḵ angiwaḻagawag atte Ambaḻu we Damag ḵan an-apostol
         ta iyyaḵ ituttudu'tta Gentil tuttuwae pammati. Tuttuwa da anna.8 Ḵad pioḵe da losane gimungyu we namati, alluwaḻu da laḻaḵi. Ḵasapuḻane ampoḻḵas somsomoḵda
         ya adidapun bumasuḻ ya ippun oḵyan summang-anda baḵon nu maḵasuboganda nu ingatuda
         imadae alluwaḻu.Sa Ugali Ye Unudon Da Bubai9 Da bubai ḵad os, ḵasapuḻane ummanda ansisilupda ya naannadda oḵyan. Daḵampun oḵyan
         aḵ patpatgonda am-amman da buuḵda, da iḵabotdae illing, da bongoḻ ya da buḻawan. Te
         sa somsomḵonda oḵyan, daḵampun aḵ sadi inondae angipaila'tta ḵinabaḻuda. 10 Yaḵon sa ambaḻu oḵyane ḵoonda, ipailada pammatida te sadi ustu atta bubai ye angibagae
         andaydayawda ḵan Apudyus. 11 Gumiginnoḵ oḵyan os da bubai si an-adaḻanda'tte Ugud Apudyus ya ipakumbabada da long-agda'tte
         antuttudu. 12 Ḵad adiḵpun iyunude antuttudu da bubai'tta laḻaḵi baḵon nu iturayanda dida. Ḵasapuḻan
         oḵyane gumiginnoḵda. 13 Te ḵingwan ḵad Apudyus da tagu, aḵ Adam ummunae ḵingwana asinaot aḵ Eve. 14 Ḵad daḵampun ḵan Adam naallelaw yaḵon sa bubai, pun siya ummunae naḵabasuḻ ḵan Apudyus.
         15 Yaḵon mataguda taḵon ay umanaḵanda ya padaḵoḻonda da abengda nu pagatupanda pammatida
         ḵan Apudyus ya awad ayatda'tta asintataguda ya mitotoḵḵonda'ḵ taguna ta bumaḻu ugalida
         ya naannadda'tta ḵoonda.

Da Angipangpangu Atta Namati31 Tuttuwa sanae ugud: Nu awad osa'ḵ piona ambalin aḵ angipangpangu'tta namati, ampatoge
         ḵewaaḻ gamgamana. 2 Pun gapu ta ampatog sanae ḵewaaḻ, ḵasapuḻane ippun ḵadellawana, naannad ḵan lamogna
         tupodon long-agna. Ḵasapuḻane ossaan asawana ya adi maḵadagdagas. Ḵasapuḻane naangsan,
         ḵamamangili ya nalainge antuttudu. 3 Daḵampun aḵ bartekero, gumugulu yaḵon naanus, daḵampun aḵ subbogan ya daḵampun aḵ
         ḵamommod si pilaḵ. 4 Ḵasapuḻane ustu andadaḻanna'tte baḻyanna ḵan tuttuwaon ḵan patgan da abengna. 5 Te nu adinapun igammu we angidaḻan atte baḻyanna, ngai inonae angayyuwan atta namati
         ye magimugimung ḵan Apudyus? 6 Ḵasapuḻane daḵampun aḵ baru we namati ta adi ampasindayaw ya madusae isun Satan. 7 Ḵasapuḻane ambaḻu ugalina si antotollong da adipun amati ta adi mibabbain ya maḵna
         si tappoḵ Satan.Sa Ḵinatatagun Da Deacon8 Isun da deacon, ḵasapuḻane labbongdae mapatgan ḵan maun-unan an-uugudda. Ḵasapuḻan
         ose adida bartekero baḵon nu ḵamommod si pilaḵ. 9 Ḵasapuḻane ampoḻḵas somsomoḵdae angogomgom si ḵatuttuwaane pammati ye impaigammun
         Apudyus ḵan ditaḵu. 10 Ḵasapuḻane umunada mapadas ḵad nu mapanoḵnoḵane ippun mipabasuḻ ḵan dida, maḵwae anserbidae
         deacon.11 Da asawada ḵad, ḵasapuḻane labbongdae mapatgan ya adida an-ugud aḵ lawweng atta udum.
         Ḵasapuḻane naannadda ḵan mataḻgodanda'tta losane ḵoonda.12 Da ambalin aḵ deacon ḵasapuḻane ossaan asawana ya adipun maḵadagdagas ḵan igammunae
         angidaḻane ustu'tta abengna ya sa baḻyanna. 13 Te da ustu we anserserbi ye deacon, mapatganda ya natuḻoddae angibaga'tte pammatida
         ḵan Jesu Kristu.Sa Panggob Paul We Nangigili14 Namnamaoḵe masapaaḵ umali sinat yaḵon isuḻatḵu da annae bilin ḵan diḵayu. 15 Nu mataḵtaḵaḵ, igammuwom da inon ni antatagun da tagu we nidoga si baḻyan Apudyus.+ Ditaḵu we namati si matattagu we Apudyus nangitaḻgodana si tuttuwae tuttudu ta ilan
         taḵu we mituttudu we ustu ya adipun mapasantan. 16 Ḵad iniiggammu taḵu we ampatopatog pinati taḵu mipanggob ḵan Jesu Kristu. Adipun nipaigammu
         si awe yaḵon impaigammun Apudyus ḵan ditaḵu sinsadi.Nambalin aḵ taguya pinanoḵnoḵan ni Ispiritu Santu we siya Abeng Apudyus.Innilan da anghel,niwaḻagawag mipanggob ḵan siya'tta ḵinailin di ili.Namati da tagu'tte lubung ḵan siyawoḵ nipangatu'd langit ta madaydayaw.

Da Angituttudu Atte Tuli41 Nalawag imbagan ni Ispiritu Santu we sa umali ye aḻgaw, an-awidan da udume tagu ustu
         we pammatida. Ḵad siya patiyonda umallelawe ispiritu ya sa tuttudun da aḻan. 2 Sa annae tuttudu, naḻpu'tta ḵapappailae tagu we adipun ansigab somsomoḵda nu antultullida
         te ummingsadae antultulli. 3 Da sanae tagu, iyadida da angasawa ya da udume maḵan. Yaḵon sa ḵatuttuwaan, ḵingwan
         Apudyus da sanae maḵan ta ḵanon taḵu. Ditaḵu we namati ḵan Kristu ya angigammu si
         ḵatuttuwaan, anggappiya taḵu ta maḵwae ḵanon taḵu da ngaimane maḵan. 4 Te ambaḻu da ngaimane ḵingwan Apudyus. Ḵad naippun paat midiyan nu anggappiya taḵu
         ḵan siya. 5 Te mibelange ampoḻḵas maḵan gapu'tte Ugud Apudyus ḵan luwaḻu taḵu.Da Anserbi Ḵan Jesu Kristu6 Nu ituttudum da annae bilin atta susunud ḵan Kristu sinat, ambaḻuḵae anserbi ḵan Jesu
         Kristu. Ḵad ipailame amo naawatam ḵatuttuwaan mipanggob si pammati ya sa ambaḻu we
         tuttudu we inunudnu. 7 Adim dongngon da ug-uggud da iyawe ye ippun panggobna te daḵampun aḵ mipanggob atte
         tuttuwae Apudyus. Yaḵon paingsaome angadaḻ ḵan angunud atte naapudyusane biyag. 8 Awad de patogna nu paḵosdoḻon taḵu da long-ag taḵu we angwa'tta ḵoon taḵu. Yaḵon simbumaḻu
         nu paḵosdoḻon taḵu naapudyusane biyag te sadi gattoḵe naḻpuwan ni maganab taḵu si
         biyag taḵu sinsadi ya nu awad taḵu pos pagay ad langit. 9 Tuttuwa annae imbagaḵ ya ḵaḻabbonganae matuttuwa. 10 Siya gapunae igga taḵu ḵabooḻan taḵu te sadi namnamaon taḵu ḵan Apudyus we matattagu
         we anagu'tta losane tagu, dallu gay ditaḵu we namati.11 Bilinom ya ituttudum ḵan dida da annae banag. 12 Adim iyunude potogonda siḵa gapu'tte ḵinaabengnu. Yaḵon iggam ḵabooḻame ambalin aḵ
         unudon da namati'tte an-uugudnu, sa ambaḻu we antatagum, sa an-aayatnu, sa angogomgomam
         atte pammatim ya sa ḵinapoḻḵasnu. 13 Inggana'ḵ umaliyaḵ sinat, ipapuutnu we angibasa si Ugud Apudyus atte magimung ḵayu,
         soḻgagom dida ya tuttuduwam dida. 14 Adim baybay-an ḵabooḻame innatod ni Ispiritu Santu atte nangipatayan da angipangpangu'tta
         namati'tta imadae nangiluwaḻu ḵan siḵa ya sa nangibag-an da profeta we an-uuggudon
         Apudyus mipanggob atte ḵabooḻam. 15 Sosomkom da annae intudtuduḵ ḵan siḵa ta ḵoom dida'tte losane ḵabooḻam ta ilan da
         tagu we amo maangsanḵa si pammati. 16 Ummam antatagum ya sa ituttudum. Pagatupam ḵoon da anna ta taguwom long-agnu ya da
         andongoḻ ḵan siḵa.

Sa Bagbaga Mipanggob Si Inon Ni Angwa Taḵu Atta Namati51 Adim suppaḵan da naḻaḵlaḵay nu siḵa yaḵon ummam bagbagaan didae isun ni angwam atte
         amam. Ḵad ibelangnu da babaḻu we isun di sinusunnudnu. 2 Da anḵamad-an ḵad, ibelangnu bos didae isun di iniinnam ya da babaḻasang, ibelangnu
         dida'ḵ isun di sinusunnudnu we ampoḻḵas somsomoḵnu.Sa Bagbaga Mipanggob Atta Baḻu3 Sa mipanggob atta baḻu, patgam ya badangam dida nu naippun sunudda'ḵ angayyuwan ḵan
         dida. 4 Yaḵon nu awad da abengna baḵon nu da apuna, ḵasapuḻane adaḻondae angayyuwan si inadae
         baḻu te sa baḻyanda umunae angwaanda si ḵewaaḻdae naapudyusan ta subbatonda da sin-abeng
         ḵan dida te sana mas-oman Apudyus. 5 Sa baḻu we ippun paat osa'ḵ angayyuwan ḵan siya, namnamaonae aḵ Apudyus bumadang ḵan
         siya. Ḵad pagapagatupanae alluwaḻu ya anḵodaw aḵ badang atte inaḻgaw ḵan nilabi. 6 Yaḵon sa baḻu we siya gay ipapuutna somsomḵon allam-ayana, isun di natoy atte mipanggob
         ḵan Apudyus taḵon ay nu sissiyae matattagu. 7 Ibilinnu da anna'tta namati sinat ta ippun ipabasuḻ da tagu ḵan dida. 8 Te nu awad namati'ḵ adinapun paat pione angayyuwan atta susunudna, amod ay da ḵabaḻyanna,
         isun di nan-awidana pammatina ya amo sillumaweng nu sa daampun aḵ namati.9 Ḵad da baḻu we midoga si listaanyu, ḵasapuḻane lumabos aḵ onompuḻu tawonda ya ḵasapuḻane
         namingsan nangasawa ya adipun naḵadagdagas. 10 Ḵasapuḻan ose da ambaḻu we ḵingwada, nan-asidongoḻ inondae namadaḵoḻ atta abengda,
         ḵamamangilida ḵan impakumbabada da long-agdae nanserbi'tta tagun Apudyus, binadanganda
         da ampaḵaḻame tagu ya pummangogdae angwa'tta ngaimane ambaḻu.11 Da baḻu ḵad ose sissiyae ḵaḵosdoḻanda, ilanyu ta adiyu paat idoga dida si listaanyu
         te nu adida maḵaiyattom atta long-agda ya pionda bos ḵasine angasawa, an-awidanda'ḵ
         Kristu. 12 Ḵad nu ḵoonda ḵatti, pabasuḻon da tagu dida te nilisalisda ummunae inkarida ḵan Kristu.
         13 Annaya bos da udume gapunae adiyu dida idoga si listaan, paingsaondae baduuḻ ya nansayasayapda
         an-attuattun atta boḻoy. Ḵad isaḻaddae alliḵud ya anḵapuḵaput atta ippun biyangda
         ya ugudonda banage adipun oḵyan maugud. 14 Pun sa ḵasomsomḵaḵ, nabaḻbaḻu angasawa da ḵaḵosdoḻandae baḻu ta umanaḵda ḵan ipapuutda
         ilan da ḵaboḻoyda ta ippun wayan da ḵabusuḻ taḵu we angamsew ḵan ditaḵu. 15 Ibilinḵu anna te annat da udume baḻu we naabus nan-awid ya inunudda'ḵ Satan.16 Nu awad namati'ḵ bubai ye awad sunudna'ḵ baḻu, siya oḵyan angayyuwan ta adi masaliduduwan
         da namati ye magimugimung. Ta da baḻu we ippun sunudda, dida ayyuwanan ni gimung da
         namati.Sa Bagbaga Mipanggob Atta Angipangpangu Atta Namati17 Sa mipanggob atta angipangpangu'tta namati ye ambaḻu angidaḻananda, ibelangyu oḵyan
         dida'ḵ mapadayawan ya ustu tangdanda. Amod ay da angiwaḻagawag si Ambaḻu we Damag
         ya da antuttudu. 18 Te awad si nigili ye Ugud Apudyus we ḵanana, “Adiyu patingaḻan sungad ni baḵae an-iliḵonyu
         ta lamognae angan.”+ Ḵanana bos, “Sa anḵewaaḻ, labbongnae matangdanan.”+19 Adim dongngon da ipabasuḻda'tta angipangpangu'tta namati, inggana'ḵ awad duwa baḵon
         nu tuḻu we tagu'ḵ anaḵdoḻ. 20 Yaḵon nu pagapagatupan ni angipangpangu we maḵabasuḻ, suppaḵam si sinagung ni gimung
         ta umogyat da udume angwa'tte ḵingwana.21 Bilinoḵ siḵa'tte sinagung Apudyus ya aḵ Jesu Kristu ya da nadutuḵane anghelna ta tuttuwaom
         da annae ibagaḵ. Ḵad ippun oḵyan piliyam yaḵon an-iisuwom da losane tagu. 22 Adim oḵyan ḵamḵammuwone andutuḵ atte ngaimane mabigbige angipangpangu'tta namati.
         Te nu maigammuwane naḵabasuḻ sadi ye tagu, madusaḵa'tte basuḻna. Ummam ta adiḵa maḵabasuḻ.23 Sinsadi sa mipanggob atte giḵnam, annaya bagbagaḵ ḵan siḵa. Adim paabuson danum aḵ
         inumom yaḵon uminumḵa'ḵ aḵit atte bayas ta maagasan saḵit ni buwangnu.24 Sa mipanggob os atte ampiliyam atta angipangpangu, somsomḵome awad da tagu we nalawage
         maila da basuḻda'tte daandapun maḵuwis. Yaḵon da udum, nitataḻu da basuḻda yaḵon aaddi
         ye asi maigammu si anungus ni aḻgaw. 25 Isuna bos da udume tagu, nalawage maila da ambaḻu we ḵoonda yaḵon taḵon ay nu adipun
         maila sinsadi, adipun os mitataḻu'ḵ inggana.

Sa Tuttudun Paul Atta Namati Ye Musassu61 Losane musassu we namati, ḵasapuḻane patgandae ustu da ap-apuda ta ippun ḵadellawan
         ni ngadan Apudyus ya sa annae tuttudu taḵu. 2 Ḵad da musassu we namati da ap-apuda, ḵasapuḻane adida oḵyan ḵanane gapu ta ansusunudda
         ḵan Kristu, sinnamaḻna nu adidapun patgane ustu. Yaḵon ḵasapuḻane amo anserbida ḵan
         dida te da angapit ḵad si ḵewaaḻda da namati ya da angay-ayat ḵan dida. Ituttudum
         ḵan iwaḻagawagnu da anna.Sa Sabali Ye Tuttudu Ya Sa Ḵinabaḵnang3 Nu awad angituttudu si sabali ye tuttudu we adipun umanamung atte tuttuwae tuttudun
         Apu taḵu we Jesu Kristu, adinapun inunud tuttudu we mipaoy atte naapudyusane biyag.
         4 Ḵad maḵwa igammuwome napasindayaw somsomoḵna yaḵon sa ḵatuttuwaan naippun igammuna.
         Da tagu we ḵaḵna, siya pionda maḵaduddunggaḻ ḵan maḵasubog atta banage ippun anuna.
         Ḵad siya ibungana apos, uḵ-usit, lilliḵud, lawwenge ansosomsomoḵ, 5 ya patilayune susubog. Ḵaḵnat te lummaweng somsomoḵda ya naliwatanda ḵatuttuwaan.
         Te sa ḵananda, sa naapudyusane biyag gapun ni bumaḵnangan.6 Tuttuwae daḵoḻ maganab ni tagu we matagu si naapudyusane biyag nu mat-op atta awad
         ḵan siya. 7 Te naippun intaggaḵad taḵu we nibuḵnag atte lubung ḵad naippun os itaggaḵad taḵu nu
         matoy taḵu. 8 Pun nu awad ḵanon taḵu ḵan ansilup taḵu, mat-op taḵu oḵyan. 9 Yaḵon da tagu we piondae bumaḵnang, allasu we masubsubda ya matappoḵanda'tte dinodong-og
         ya maḵadadail atte pion ni long-ag. Ḵad siya anadail ḵan angilugut ḵan dida'tte dusae
         ippun anungusna. 10 Te sa ḵamommod da tagu si pilaḵ, siya maḻpuwan da losane kalasin di lawweng. Ḵad gapu
         si ḵamommod, nan-awidan da udume tagu pammatida ḵan Apudyus, ḵad ampaḵaḻamda si adu
         we salidudun da somsomoḵda.Sa Anungus Ni Bilin Paul Ḵan Timothy11 Yaḵon siḵae osae tagun Apudyus, ḵasapuḻane an-awidam da sana ya iggam ḵabooḻame angunud
         si ustu ḵan naapudyusane biyag. Ḵad papigsaom pammatim ḵan Apudyus, sa ayatnu, sa
         ḵinaanusnu ya sa an-ammaye biyag atta asintatagum. 12 Iggam ḵabooḻame anaḵdoḻ si pammatim ya anserbi ḵan Apu Jesus we isun ni maḵatodtoddaḵe
         piona angngog ta magun-udna gungunae biyag aḵ inggana te sadi namiliyan Apudyus ḵan
         siḵa si timpu we nangibag-am atte sinagung da adu we tagu we namatiḵa ḵan Jesu Kristu.13 Bilinoḵ siḵa'tte sinagung Apudyus we angatod atte biyag atta losan ya aḵ Jesu Kristu
         we nanaḵdoḻ atte sinagung Pontius Pilate. 14 Ḵasapuḻane tuttuwaom da losane bilin Apudyus ya ilam ta ippun miḵawas si ituttudum
         baḵon nu ippun ipabasuḻda ḵan siḵa inggana si mipauliyan Apu taḵu we Jesu Kristu.
         15 Ḵad nu dumatong ustu we timpu, siya ipaigammun Apudyus we madaydayaw ya abus aḵ ampangat
         atta losan, siya Arin da losane Ari ya Apun da losane Apu. 16 Ḵad adipun paat matoy ya ippun tagu'ḵ maḵaadani ḵan siya te ummamdan silingna. Naippun
         paat tagu'ḵ nangila baḵon nu maḵaila ḵan siya. Madaydayaw oḵyan ya siya ampangat aḵ
         inggainggana. Amen.17 Bilinom da babaḵnang sinsadi si annae lubung ta adida ampasindayaw ya adida antaḻgod
         atta binaḵnangdae sin-aḵitan ya maumas. Yaḵon aḵ Apudyus oḵyan antaḻgodanda te siya
         angitoitod atta losane ḵasapuḻan taḵu ta gangganason taḵu dida. 18 Bilinom os dida ta ḵoonda da adu we ambaḻu we banag ta da adu we ambaḻu we ḵoonda
         isudan tuttuwae binaḵnang. Allaayda oḵyan ya ibillayanda da buḻunda. 19 Nu ḵatti ḵoonda, isunan anonsonda'ḵ binaḵnang ad langite mipani si ampagdote misaadan
         ni biyagda si umali ye aḻgaw ta ganabonda annanayun ya tuttuwae biyag.20 Ḵan siḵa Timothy, ayyuwanam da intaḻgod Apudyus ḵan siḵa. Adayuwam da ug-uggude daḵampun
         aḵ mipanggob atte tuttuwae Apudyus ya da misullagi ye tuttudu we ngannonda laing yaḵon
         niḵawasda'tte ḵatuttuwaan. 21 Te awad da udume tagu we nangunud atte sadi yaḵon niḵawasda'tte ḵatuttuwaane patiyon
         taḵu.Awad oḵyan ḵan diḵayu ḵinabaḻun Apudyus.

Sa Laplapun Ni Suḻat11 Saḵon aḵ Paul we apostol Jesu Kristu te siya pinion Apudyus. Imbuunna saḵon aḵ umoy
         angiwaḻagawag si biyage inkarin Apudyus ḵan ditaḵu we nidoga ḵan Jesu Kristu. 2 Annaya suḻatḵu ḵan siḵa Timothy ye imbelangḵu'ḵ abengḵu we ay-ayatoḵ. Awad oḵyan ḵan
         siḵa ḵinabaḻu, ḵadagu ḵan lin-awae maḻpu ḵan Apudyus we Ama taḵu ya aḵ Jesu Kristu
         we Apu taḵu.Sa Nanggappiyaan Paul Ya Sa Bilinna Ḵan Timothy3 Anggappiyaaḵ ḵan Apudyus we anserbiyaḵe ampoḻḵas somsomoḵḵu we isun ni nanseserbin
         da danaḵḵoḻ taḵu. Alluwaḻuwaḵ ḵad ḵan Apudyus atte inaḻgaw ḵan nilabi, adiḵpun maliwatane
         anggappiya ḵan Apudyus gapu si pammatim. 4 Iḵagasmoḵḵu lummuwaam atte nansinaanta si awe, pun pioḵ ilan siḵa ta allaylayadaḵe
         ustu. 5 Adiḵpun os maliwatan gattoḵe pammatim, isun ni pammatin Lois we apum ya aḵ Eunice
         we inam ḵad aaddi ye siya annat ḵan siḵa sinsadi. 6 Pun siya gapunae paiḵagasmoḵḵu ḵan siḵa ta usarom ḵabooḻame innatod Apudyus si nangipatayaḵ
         atte imaḵe nangiluwaḻu ḵan siḵa. 7 Te sa Ispiritu we innatod Apudyus ḵan ditaḵu, daḵampun si ogyat yaḵon sa ḵabooḻan
         taḵu we anserbi ḵan Apudyus, sa ayaton taḵu da udume tagu ya sa lamog taḵu we anupod
         si long-ag taḵu.8 Pun adiḵa mabaine angipanoḵnoḵ si mipanggob ḵan Apu. Adiḵa bos mabain gapu ḵan saḵone
         nibaḻud gapu'tte nanserbiyaḵ ḵan siya yaḵon anusam attoman ampaḵaḻamam gapu si angiwaḻagawagan
         taḵu'tte Ambaḻu we Damag. Attomam te papigsaon Apudyus siḵa. 9 Tinaguna ya pinilina ditaḵu ta ditaḵu da taguna. Sa nangwaana si sadi, daḵampun aḵ
         gapu'tte ḵingwa taḵu yaḵon gapu si panggobna ya ḵinabaḻuna ḵan ditaḵu. Sa daan ni
         lubung maḵwaan, inggallapun Apudyus simsimmoḵe ipailana ḵinabaḻuna ḵan ditaḵu mipagapu
         ḵan Jesu Kristu. 10 Ḵad sinsana, impaigammuna ḵan ditaḵu sadi ye ḵadaguna te ummali'ḵ Jesu Kristu we anagu
         ḵan ditaḵu. Ḵinaanna ḵabooḻan ni ḵatoy ḵan impaigammunae nu amati da tagu si Ambaḻu
         we Damag, awad ḵan dida biyage maḻpu ḵan Apudyus we ippun anungusna.11 Dinutuḵan Apudyus saḵon aḵ apostol ta iyyaḵ iwaḻagawag ḵan ituttudu annae Ambaḻu we
         Damag, 12 ḵad sadi gapun ni ampaḵapaḵaḻamaḵ. Yaḵon adiyaḵpun mabain te igammuḵ pinatiḵe awad
         de ḵabooḻanae angayyuwan atta intaḻgodna ḵan saḵon inggana'ḵ dumatong aḻgawe ḵasin
         umali'ḵ Kristu.13 Nu antuttuduḵa, ilam ta uunnudom ḵatuttuwaane intuttuduḵ ḵan siḵa ya gogomgomam pammatim
         ḵan ayate innatod Jesu Kristu ḵan ditaḵu we niyossaan ḵan siya. 14 Mipagapu'tte ḵabooḻan ni Ispiritu Santu we iinggaw ḵan ditaḵu, ayyuwaname ustu ampatoge
         tuttudu we intaḻgod Apudyus ḵan siḵa.15 Inigammume tigangay ta losan atta namati'd Asia, nan-awidanda saḵon, nidoga da Phygelus
         ḵan Hermogenes. 16 Ḵadaguwan oḵyan Apudyus da Onesiphorus we simbaḻyan te nangampigae sinoḻgagna saḵon.
         Taḵon ay nibaḻudaḵ sinsadi, adipun mabaine namisita ḵan saḵon. 17 Dummatong ḵad ad Rome, singsingngitna saḵon inggana'ḵ indasanaḵ. 18 Inigammum os daḵoḻe badangna ḵan saḵon ad Ephesus si awe. Ḵadaguwan oḵyan Apudyus
         si aḻgawe anguwisana'tta tagu.

Sa Mataḻgodane Anserbi Ḵan Kristu21 Ḵan siḵae abengḵu, papigsaom pammatim mipagapu si ḵinabaḻun Jesu Kristu ḵan ditaḵu
         we niyossaan ḵan siya. 2 Ḵad da losane dingngoḻnu we intuttuduḵ ḵan siḵa'tta sinagung da adu we tagu, itaḻgodnu'tta
         mataḻgodane ḵallabbong os angituttudu'tta udum.3 Midogaḵa si dumatonge ampaḵaḻaman da namati ḵan Jesu Kristu we isun di mataḻgodane
         suḻdadu we anusanae ampaḵaḻam. 4 Unudom os angwan ni suḻdadu we adipun maḵaḵḵaila si ḵoon da sibilyan te pionae pas-oman
         kumanderna. 5 Sa osae mipaniyan ni anserbi ḵan Jesu Kristu, isuna bos athlete we maḵatodtoddaḵ.
         Naippun maaḻana'ḵ gungunana nu adina unudon da lintog si todtoddaḵ. 6 Annaya bos osae mipaniyana. Sa ampangoge anḵewaaḻ si uma, siya umuna an-apit atta
         bungan da immuḻana. 7 Ummam ḵuttuḵuttumon da annae imbagaḵ ḵan siḵa ta itton Apudyus ḵan siḵa pannakaawat
         atta losane banag.8 Sosomkom aḵ Jesu Kristu we ummuli ye ganaḵ Ari David. Siya Ambaḻu we Damag we iwwaḻagawagḵu.
         9 Gapu si nangiwaḻagawagaḵ si annae Ambaḻu we Damag, ampaḵaḻamaḵ ya maḵawadanaḵ sina
         si annae babaḻḻudane isun di pumappatoy. Yaḵon adipun maḵwae maḵawadan Ugud Apudyus.
         10 Pun attomaḵ da losane ampaḵaḻamaḵ gapu'tta pinilin Apudyus we tagu ta mataguda gapu'tte
         niyossaananda ḵan Jesu Kristu ya midogada si ḵabaḻuwane antatagu ḵan Apudyus ad langite
         ippun anungusna. 11 Tuttuwa uuggudone ḵanana,“Nu naḵaḵatoy taḵu ḵan Jesu Kristu, midoga taḵu matagu ḵan siya.12 Nu inaattoman taḵu ampaḵaḻaman, midoga taḵu bos ḵan siya si ampangatana,yaḵon nu puḵlitan taḵu, puḵlitana bos ditaḵu.13 Nu aditaḵupun mataḻgodan ḵan siya, sissiyae mataḻgodan ḵan ditaḵute adipun maḵwae adina ituttuwa da imbagana.”Sa Antatagun Da Anserbi Ḵan Apudyus14 Pagatupame angipaspasmoḵ atta anna'tta namati sinat ya bagbagaam dida si sinagung
         Apudyus ta adida andudunggaḻan mipanggob atta ugud te ippun anuna yaḵon dadailona
         pammatin da andongoḻ. 15 Siḵa ḵad, iggam ḵabooḻame angituttudu si ḵatuttuwaane Ugud Apudyus ta umannamung aḵ
         Apudyus we isun ni anserbi ḵan Kristu we adinapun ibain ḵewaaḻna. 16 Adiḵa midoga'tta ippun anunae ug-uggude daḵampun aḵ mipanggob atte tuttuwae Apudyus
         te da angwa'tta sanae banag, amo umadayuda ḵan siya. 17 Ḵad sa ituttududa, isun di saḵite allasu we umalis ya dumadail si long-ag. Ḵatti intuttudun
         da Hymenaeus ḵan Philetus. 18 Guluguluwonda da pammatin da udum te indiyanda ḵatuttuwaan woḵ siya ituttududa nagangput
         ḵasine mataguwan da natoy.19 Yaḵon taḵon ay nu awad da isudae angituttudu si tinutuli, adipun paat mabaliwan tuttuwae
         Ugud Apudyus te isun di ampagdot nisaadanae tinaḵad Apudyus we adipun paat magitot.
         Awad de nigili ye ḵanana, “Igammun Apudyus da tagu we ḵuwana.”+ Sa osa bose nigili si awe, ḵanana, “Nu ngai ḵananae namati ḵan Apu, ḵasapuḻane an-awidana
         da lawweng.”20 Awatna, sa daḵoḻe boḻoy ni baḵnang. Wadawad da kalasin di palatu we ḵaḵaḵḵanan. Awad
         da buḻawan ḵan silver ḵopyadae ampatog mausaranda. Awad os da ḵayu ḵan nadiwine luta
         ḵopyadae mausar atte baḻangna. 21 Isuna bos atte tagu, nu awad tagu'ḵ papoḻḵasona long-agna'tta ngaimane lawweng, ampatog
         angusaran Apu ḵan siya te nitotoḵḵon ya nisaganae anserbi'tta losane panggob Apudyus.
         22 Pun adayuwam da pipion ni long-ag da babaḻu ta ipapuutnu we angwa si ummun-un ya amapigsa
         si pammatim. Ipapuutnu bose angayat atta udume tagu ya sa allin-awae maḵabuḻbuḻunam
         atta anḵodaw aḵ ḵadagu ḵan Apu we ampoḻḵas da somsomoḵda. 23 Adayuwam da dinodong-og ya ippun anunae sosongbat te susubog ambanagana. 24 Ḵad sa anserbi ḵan Apu, ḵasapuḻane adipun oḵyan maḵasubog yaḵon ḵasapuḻane nalaing,
         naanus atta losan ya ḵabooḻanae antuttudu, 25 ya ḵasapuḻane ummanae antuttudu'tta sumullagi si tuttuwae tuttudu ta ittan Apudyus
         dida'ḵ wayadae ambabawi'tta basuḻda ya agaydae angwa ya igammuwonda ḵatuttuwaan. 26 Ta ansomsomḵanda ya miligsida si siḵap Satan we angawis ḵan didae angwa'tta piona.
         
            
               	Numbers 16:5.

Sa Maḵwa Si Anungus Ni Aḻgaw31 Timothy, maawatam oḵyane nu madam-an anungus ni aḻgaw, umadu da dumatonge ampaḵaḻaman.
         2 Te sa ugalin da tagu'tte sadi, abus aḵ ayatonda long-agda, ḵamommodda si pilaḵ, itaḻayagda
         da long-agda ya ansoḵaḻ da somsomoḵda. Amsewonda da buḻunda, adidapun tuttuwaon da
         amada ḵan inada, ippun igammudae anggappiya ya adidapun amati ḵan Apudyus. 3 Taḵon ay da abengda ya da sin-abeng ḵan dida, adidapun ayaton dida. Nu awad tagu'ḵ
         sumang-anda, adidapun pulus pakawanon. An-ugudda'ḵ lawweng atta buḻunda, adidapun
         maḵatupod atta long-agda ya lumawelawengda. Sasangngaanda ambaḻu. 4 Ituyuḵda da buḻunda ya ḵoonda da banage adidapun umman somsomḵon ambanagana. Amod
         ampapasindayawda. Daḵampun ḵan Apudyus ayatonda yaḵon siya amaamayonda da gangganasonda.
         5 Agindadayawda ḵan Apudyus yaḵon adidapun bigbigon ḵabooḻanae amaliw atta lawwenge
         ugalida. Adayuwam da tagu we ḵassadi. 6 Te da udum ḵan dida, umoyda an-attuattun atta boḻoy da bubai ye allasu maawisanda
         ta allelawonda dida ta unudonda da ituttududa. Da sanae bubai, nambinsawda'tta ummamdane
         basuḻda ya da ansabasabali ye lawwenge pipionda. 7 Patilayunda an-adaḻ yaḵon adidapun paat igammuwon ḵatuttuwaan. 8 Da sanae angallelaw atta bubai, sullagiyonda ḵatuttuwaane mipanggob ḵan Apudyus. Isun
         ni ḵingwan da Jannes ḵan Jambres atte awe ye sinullagida'ḵ Moses.+ Lawweng somsomoḵ da sanae tagu ya daḵampun aḵ tuttuwa pammatida. 9 Yaḵon adipun manunnuwan an-awisanda te igammuwon da tagu we andongdong-ogdae isun
         da Jannes ḵan Jambres.Da Udume Tuttudun Paul10 Yaḵon ḵan siḵa Timothy, igammum da losane mipanggob atte intuttuduḵ, sa ugaliḵ ya
         sa panggobḵu si annae biyagḵu, sa pammatiḵ, anusḵu ḵan an-aayatḵu'tta buḻunḵu ya sa
         nangipapattiyaḵe nangunud ḵan Apudyus. 11 Igammum os da losane naḵwa ḵan saḵon ad Antioch, Iconium ya ad Lystra we ummamdan
         nampaḵaḻamaḵ. Yaḵon sinaḻaḵnibanaḵ ḵan Apudyus. 12 Sa ḵatuttuwaan, losan atta pionda unudon naapudyusane biyag gapu si niyossaananda
         ḵan Jesu Kristu, ampaḵaḻamda. 13 Yaḵon da lawweng ya da angallelaw atta buḻunda, amo iggaiggadae angallelaw atta buḻunda
         ya isuna bose maallelawda. 14 Yaḵon ḵan siḵa, pagapagatupam atta inadaḻnu ya da pinatini ye ḵatuttuwaan te iniiggammum
         da ḵinatatagun da nangituttudu ḵan siḵa. 15 Sosomkome inggan ni ḵaban-ognu, inigammum da nigili ye Ugud Apudyus we siya nituttudu
         ḵan siḵa mipanggob si mataguwan gapu si pammatim ḵan Jesu Kristu. 16 Da losane nigili ye Ugud Apudyus, aḵ Apudyus nangigga si somsomoḵ da nangigili. Ḵad
         mausar aḵ anuttudu ḵan ditaḵu si ḵatuttuwaan ya angigammuwan atta kamali ḵan basuḻ
         taḵu, suppaḵana ditaḵu ta ḵasapuḻane baliwan taḵu da lawwenge ugali taḵu ya ḵoona
         ditaḵu'ḵ maun-unan antatagu taḵu ya ḵoon taḵu da ummun-un, 17 ta ippun angkurangan taḵu we anserbi ḵan Apudyus yaḵon naḵasagana taḵu we angwa'tta
         losane kalasin di ambaḻu.
         
            
               	Maḵwae basaonyu mipanggob ḵan da Jannes ḵan Jambres we nanullagi ḵan Moses atte Exodus
                     7:10-13, 20-22 ya 8:6-7. Dida da ambubuyun.

41 Annaya ibilinḵu ḵan siḵa Timothy si sinagung Apudyus ya aḵ Jesu Kristu we ḵasin umali
         ampangat ḵan anguwis atta losane tagu we matattagu ḵan natoy. 2 Iwaḻagawagnu Ugud Apudyus. Ḵasapuḻane pasigḵa maḵasagana, taḵon ay nu ambaḻu baḵon
         nu lawwenge timpu. Awisom dida ta amatida ḵan Jesus. Ḵad suppaḵam da angwa'ḵ lawweng
         ya soḻgagom dida ta ḵoonda ambaḻu ya anusam ose antuttudu. 3 Te dumatong timpu we adimpun da tagu pione andongoḻ atte tuttuwae tuttudu ḵad gapu
         ta pionda unudon awad si somsomoḵda, an-ayagda'tta tagu we angituttudu'tta piondae
         dongngon. 4 Pun adidapun dongngon ḵatuttuwaane tuttudu ya siya bos unudonda da tinutuli ye ug-uggud
         da tagu si awe. 5 Yaḵon ḵan siḵa, ḵasapuḻane tupudom long-agnu. Attomam da ampaḵaḻamam. Iggaiggame angiwaḻagawag
         atte Ambaḻu we Damag ya ummam ḵoon da ḵewaaḻ ni anserbi ḵan Apudyus we sa intaḻgodna
         ḵan siḵa.6 Te ḵan saḵon, dummatong timpu we idatunḵu biyagḵu we isun di mainume maisig atte altar
         ya madam-ane tenaḵ annae lubung. 7 Nu ipaniḵ nanserbiyaḵ ḵan Apudyus atte todtoday, inniggaḵ ḵabooḻaḵ woḵ ḵintadḵu ḵigad
         ni totoddaḵan. Ummaḵ pinopotpotan ḵatuttuwaan. 8 Pun sinsadi awad de insaganan Apu we para ḵan saḵone gungunae ittona'tta losane naun-unane
         tagu. Ittona anna si umali ye aḻgawe anguwisana'tta losane tagu sigun si ustu we anḵuḵuwisna.
         Ḵad daḵampun aḵ abusaḵ aḵ gungunaana nu adi da losane ummayu si mipauliyana.Sa Anungus Ni Bilin9 Timothy, masapaḵa oḵyan umali sina 10 te tinenanaḵ ḵan Demas woḵ ummoy ad Thessalonica te pipiona nainlubungan. Aḵ Crescens
         ḵad os, ummoy ad Galatia ya aḵ Titus, ummoy ad Dalmatia. 11 Abus aḵ Luke aḵ buḻunḵu sina. Nu umaliḵa, dagasom aḵ Mark te bumadang ḵan saḵon atte
         ḵewaaḻḵu. 12 Imbuunku'ḵ Tychicus ad Ephesus. 13 Ḵad nu umaliḵa, dagasom ud overcoatḵu we tinenaḵ ḵan Carpus ad Troas. Idogam os da
         ibluḵ amod ay laḻate naḻuḵube nagiliyan.14 Aḵ Alexander ḵade ambobosaḻ, adu da ḵingwana ḵan saḵone lawweng yaḵon aḵ Apudyus asi
         ḵigade anusa ḵan siya'tta ḵingḵingwana. 15 Ummam ḵan siya te gattoḵe susullagiyona ituttudu taḵu.16 Sa damu we nasumaḻyaaḵ, ippun pulus ummali'ḵ buḻunku'ḵ nangitaḵdoḻ ḵan saḵon. Losanda
         tinenan saḵon. Adin oḵyan pos Apudyus pabasuḻon dida'tte ḵingwadae lawweng ḵan saḵon.
         17 Yaḵon taḵon ay nu ḵatti ḵingwada, adiyaḵpun nan-awidan ḵan Apu. Siya ḵingwana pinapigsana
         saḵon ta awad inoḵe angiwaḻagawag atte Ambaḻu we Damag ta dongngon da losane Gentil.
         Sinaḻaḵnibana saḵon atta tagu we pionda gongaton saḵon. 18 Ḵad igammuḵe saḻaḵnibanaḵ ḵan Apu atta losane lawweng ya taguwona saḵon ad langit
         si ampangatana. Madaydayaw oḵyan aḵ Apudyus aḵ inggana. Amen.Sa Anungus Ni Annae Suḻat19 Pakumustaom da Priscilla ḵan Aquila ya isuna bos ḵan da Onesiphorus we simbaḻyan.
         20 Natenan aḵ Erastus ad Corinth ya aḵ Trophimus ḵad, tinenaḵ ad Miletus te nasaḵit.21 Ilam ud ta aaddiḵa umali sina si daan ageled. Da Eubulus, Pudens, Linus ya aḵ Claudia
         ya losan atta susunud ḵan Kristu we anna sina, isuna bose pakumustaonda siḵa.22 Pasig oḵyan awad aḵ Apu ḵan siḵa ya awad oḵyan ḵan diḵayu ḵinabaḻu we maḻpu ḵan Apudyus.

Sa Laplapun Ni Suḻat11 Saḵon aḵ Paul we dinutuḵan Apudyus aḵ anserbi ḵan siya ya osa'tta apostol Jesu Kristu.
         Imbuunaḵ aḵ umoy amapigsa'tta pammatin da tagu we pinilin Apudyus. Ipaigammuḵ os ḵatuttuwaane
         naḻpu ḵan siyae mituttuwa naapudyusane antataguda. 2 Ḵooḵ da sadi ta namnamaonda biyag aḵ inggana. Aḵ Apudyus adipun paat antultulli, inkarina
         sadi ye biyag atte daan ni lubung maḵwaan. 3 Ḵad sa ustu we timpu, impaigammuna'tta tagu mipagapu'tte Ambaḻu we Damag. Ḵad sa sadi
         ye Ambaḻu we Damag, intaḻgodna ḵan saḵon ta siya iwaḻagawagḵu. Te aḵ Apudyus we nanagu
         ḵan ditaḵu, siya bos imbilinna ḵan saḵone ḵooḵ. 4 Annaya suḻatḵu ḵan siḵa Titus we imbelangḵu'ḵ abengḵu gapu si pammati taḵu. Awad oḵyan
         ḵan siḵa ḵinabaḻu ḵan lin-awae maḻpu ḵan Apudyus we Ama taḵu ya aḵ Jesu Kristu we
         anagu ḵan ditaḵu.Da Angipangpangu Atta Gimung5 Sa gapun ni nanenaḵ ḵan siḵa'd Crete, uḻnusom yan da daampun miyuḻnus ya dutuḵam da
         angipangpangu'tta gimung atta losane ili. Sosomḵom da imbilinḵu. 6 Sa angipangpangu'tte gimung, ambaḻu oḵyan ugalinae ippun mipabasuḻ ḵan siya. Ḵasapuḻan
         ose ossaan asawana ya adi maḵadagdagas. Da abengna ḵad, ḵasapuḻane amatida ya naippun
         os paat lawweng aḵ ḵaugudanda si mipanggob atte adidapun maḵatupod atta ḵoondae lawweng
         ya adidapun tumuttuwa. 7 Sa gapuna oḵyane ambaḻu ugalina ippun mipabasuḻ ḵan siya. Siya angipangpangu'tte gimunge
         nitaḻgodan ni ḵewaaḻ Apudyus. Pun ḵasapuḻane adi ampasindayaw, adi allasu sumang-ana
         ya adi pasig mabartek. Adipun oḵyan os gumuggulu ya adipun ḵamommod atte pilaḵ. 8 Yaḵon ḵasapuḻane ḵamamangili ya siya pasige piona ḵoon da ambaḻu. Lamogna tupodon
         long-agna, naun-unan, ampoḻḵas somsomoḵna ya adipun bumasuḻ ya nadisiplina. 9 Sa mipanggob si pammatina, ḵasapuḻane gogomgomana da ḵatuttuwaane nagangput nituttudu
         ḵan siya ta lamogna ituttudu ustuustu we tuttudu'tta buḻunna ya soḻgagona didae angunud
         ḵan suppaḵana da sumullagi si ḵatuttuwaan.Da Angituttudu Atta Tinutuli10 Te adu da tagu we adipun amati ye adidapun tumuttuwa'tta anna ḵaḻabbonganda ya angallelaw
         atta asintataguda'tta tuttudu we naippun paat patogda, amod ay grupun da namati ye
         Judyu we angipatut atte mipanggob si sogyat. 11 Ḵasapuḻane paginḵona dida te dumadailda'tta pammatin da amode baḻyan, gapu si angituttuduwanda'tta
         daḵampun oḵyan aḵ mituttudu. Sa panggobdae angwa'tte ḵaḵna, ampabain te sa pilaḵe
         abus gagamgamanda. 12 Inninggaw ḵailiyandae iCrete ye imbelangda'ḵ profeta we an-uuggudon Apudyus we ḵanana,
         “Da iCrete tuliyanda, isudan ḵumane ayam, baduuḻdae anḵewaaḻ yaḵon ampawotdae angan.”
         13 Tuttuwa sadi ye ugud, pun suppaḵam dida ta gumdong pammatida, 14 ya adida tuttuwaon da ḵingḵingwae ug-uggud da Judyu ya da bilin da tagu+ we nan-awidanda ḵatuttuwaan. 15 Da tagu we pinapoḻḵas Apudyus atte nangaanana'tta basuḻda, losane banag ḵawagase mibelangda'ḵ
         ampoḻḵas piona ḵanan maḵwae ḵanonda baḵon nu usaronda dida. Yaḵon da tagu we adimpun
         Apudyus pinapoḻḵas ḵan adipun amati, losane banag mibelangda'ḵ ḵaissaw. Adidapun lamog
         imatunan lawweng ḵan ambaḻu ya sa somsomoḵda adipun lawweng nu ḵoonda lawweng. 16 Ibagadae igammuda'ḵ Apudyus yaḵon da ḵoḵoḵḵonda, ipailadae adidapun igammu. Sasangngaan
         da udum dida, adidapun pulus tuttuwaon gapu si adidapun amatiyan ḵan Apudyus ya ippun
         paat labbongdae angwa'ḵ ambaḻu.
         
            
               	Adu da bilin da Judyu mipanggob atta maḵan ya udume banage nausar we ibelangda'ḵ ampoḻḵas
                     baḵon nu ḵaissaw. Yaḵon imbagan Jesus we daḵampun aḵ maḵan angaissaw atte tagu nu
                     adi awad atte somsomoḵna. Pun nagangpute pummoḻḵas somsomoḵ ni tagu, maḵwae losane
                     maḵan mibelang aḵ ampoḻḵas ya sa banage ḵatti ampoḻḵas. Ilanyu'tte Matthew 15:10-29;
                     Mark 7:14-23; Colossians 2:20-23.

Sa Bagbaga Atta Gimung21 Yaḵon ḵan siḵa Titus, pagapagatupame amagbaga'tta namati ta siya unudonda da mibagay
         si ustu we tuttudu. 2 Da anḵamaḻong-ag ḵad, ummam dida bagbagaan ta noandae uminum si bayas ya da udume
         ḵoḵoḵḵonda ta mibagaye mapatganda gapu'tta ambaḻu we ugalida ya tupodonda da long-agda.
         Bagbagaam os dida ta ipapatida pammatida, sipupusu oḵyan ayatda ya naattomda.3 Da anḵamad-an ḵad os, bagbagaam os dida ta siya oḵyan unudonda ambaḻu we ugali ye
         sa mibagay atta pammatida. Ḵad adida bos an-ugud aḵ lawweng atta buḻunda baḵon nu
         ambarbartek. Yaḵon siya oḵyan ḵoonda, ituttududa da ambaḻu. 4 Ḵad bagbagaam os da ḵaḵosdoḻandae bubai ta matuttuduwanda si ustu we inondae angayat
         atta asawada ya da abengda. 5 Tupodonda oḵyan da long-agda ya ambaḻu oḵyan da ugalida. Ḵasapuḻan ose ummanda uḻnuson
         boḻoyda, naanusda'tta udum ya paiturayda'tta asawada. Te nu unudonda da annae ugali,
         adipun maamsew Ugud Apudyus.6 Ḵaḵna bos atta bagbagu we laḻaḵi. Bagbagaam dida ta tupudonda da long-agda'tta losane
         ḵoḵoḵḵonda. 7 Siḵa ḵad os, pasig oḵyane ambaḻu ugalim ta sa ḵinabaḻum, siya unudon da buḻunnu. Ilam
         ta sa antuttuduwam, maḻpu si naimpusuwane ḵasomsomḵam. Ḵad sa inome angibaga, mibagay
         os atta ampatoge ituttudum. 8 Ilam os ta sa ituttudum, ustuustu ta adi oḵyan maamsew. Te nu ḵoom ḵaḵna, mabainan
         da sumullagi ḵan dita te adipun maḵwae an-ugudda'ḵ lawweng atte mipanggob ḵan dita.9 Da musassu ḵad os bagbagaam dida ta paipangatda'tta ap-apuda'tta losane ḵoonda ta
         mat-op da ap-apuda ḵan dida. Adida oḵyan maḵasossongbat ḵan dida, 10 baḵon nu an-aḵaw atta ḵuḵuwada yaḵon ipailada oḵyane pasige tuttuwae mataḻgodanda
         ta maila ḵinabaḻun da mituttudu we mipanggob ḵan Apudyus we anagu ḵan ditaḵu gapu'tta
         losane ḵoonda.Sa Ḵinabaḻun Apudyus We Anagu Atta Losan11 Ḵaḵna oḵyan ugalin da namati te impailan Apudyus ḵinabaḻuna mipagapu'tte nangibuunana
         ḵan Jesus si annae luta ta taguwona oḵyan da losane tagu'tte madusaanda'tte basuḻ.
         12 Gapu'tte sanae ḵadaguna, ituttuduna ḵan ditaḵu we an-awidan taḵu da losane ummadayuwan
         taḵu ḵan siya ya da losane amaamayon ta tupodon taḵu da long-ag taḵu. Ḵad unudon taḵu
         naun-unan ya sa naapudyusane antatagu si annae lubung. 13 Sana da ugali ye unudon taḵu oḵyan atte anguwayan taḵu'tte bindisyune namnamaon taḵu.
         Sa annae namnamaon taḵu, sa angipail-an si madayawan ni ḵangatuwane Apudyus ya Anagu
         ḵan ditaḵu we aḵ Jesu Kristu. 14 Siya nangitod si long-agna'ḵ matoy para ḵan ditaḵu ta mapuḵayan taḵu'tta losane ḵabooḻan
         ni basuḻ ya papoḻḵasona ditaḵu'tta basuḻ taḵu aḵ mitotoḵḵone tagunae sillalaylayade
         angwa'tta ambaḻu.15 Sana da ituttudum atta tagu sinat, dam-om dida bagbagaan ya suppaḵam nu awad lawweng
         aḵ ḵoonda. Sa angwaam atta sadi, ipailam da losane ḵaḻabbongam ta adida siḵa potogon.

Sa Antatagu We Unudon Da Namati31 Ipaspasmoḵnu'tta namati sinate ḵasapuḻane paipangatda'tta nangatu da saadda ya da
         udume anna ḵaḻabbonganda ta tuttuwaonda dida. Ḵad naḵasaganada oḵyane bumadang atta
         ambaḻu we maḵwa. 2 Adida oḵyan an-ugud aḵ lawweng atte mipanggob atta ngaiman ḵad adida oḵyan sumubog
         yaḵon naanusda oḵyan ya pasigda patgan da losane tagu.3 Te taḵon ay ditaḵu we namati, nandongdong-og taḵu si awe ḵad aditaḵupun os tummuttuwa.
         Gattoḵe naallelaw taḵu ḵan nipuyut taḵu'tta daḵampun aḵ ustu ya nambalin taḵu'ḵ musassu'tta
         nansabasabali ye amaamayon da long-ag taḵu+ ya da ginangganas taḵu. Losane aḻgaw taḵu lawweng ḵasomsomḵan taḵu'tta buḻun taḵu,
         an-aḵ-apos taḵu, lalawwengon ditaḵu ya an-sassanga taḵu. 4 Yaḵon taḵon ay nu ḵingwa taḵu da ḵaḵna, aḵ Apudyus we Anagu ḵan ditaḵu, impailana
         ḵad ḵinabaḻuna ḵan ayatna 5 tinaguna ditaḵu. Daḵampun aḵ gapu'tta naun-unane ḵingwa taḵu nataguwan taḵu, nu adi
         gapu si ḵummadaguwana. Tinaguna ditaḵu'tte namapoḻḵasana'tta basuḻ taḵu ḵad isun di
         niyanaḵ taḵu ḵasin ya naittan taḵu'ḵ baru we biyag gapu'tte ḵabooḻan ni Ispiritu Santu.
         6 Ḵad allaaye nangitod si Ispiritu Santu ḵan ditaḵu gapu ḵan Jesu Kristu we Anagu ḵan
         ditaḵu. 7 Ḵingwana ḵaḵna ta ambalin taḵu'ḵ angilaḵsune awad de namnama taḵu si biyag aḵ inggana.
         Pun sa angibatayan taḵu si annae namnama taḵu, ḵingwana ditaḵu'ḵ maun-unan gapu'tte
         ḵinabaḻuna. 8 Tuttuwa da sadi ye imbagaḵ ya matuttuwada oḵyan. Pun pioḵe pagapagatupame antuttudu'tta
         namati ḵan Apudyus sinat ta ummanda ipapuute angwa'tta ambaḻu. Da sadi ye tuttudu,
         ambaḻubaḻu ya idaḻanna da losane tagu'tte bumaḻuwanda. 9 Yaḵon adayuwam da naippun anunae ansosongbatan di tagu, da mituttudu mipanggob atta
         listaan da ngadan da iyawe ya da susubog atte Lintog Moses. Te da sadi ye susubog,
         naippun paat ambaḻu'ḵ ambanaganda ḵad ngai ibadangda si pammati taḵu? 10 Nu awad tagu'ḵ angituttudu si tinutuli ye angisina'tta namati, bagbagaam ta iginoḵna.
         Nu amigwae bagbagaam ya adinapun paat tuttuwaon, adim os paat buḻbuḻunon, 11 te igammume sa tagu we ḵaḵna, bumasubasuḻ si ummadayu'tte ḵatuttuwaan ḵad taḵon ay
         siya, igammunae mismu ḵoona.Sa Anungus Ni Bilin Ya Sa Anungus Ni Annae Suḻat12 Pun ibuunḵu ḵan siḵa'ḵ Artemas baḵon nu aḵ Tychicus. Ḵad nu dumatong, padasom umali
         ḵan saḵon ad Nicopolis. Te simsimmoḵḵu we inggawaḵ sidi ta paḻaḵpusoḵ yan ageled.
         13 Iggam os ḵaḻabbongame bumadang ḵan Zenas we abugadu ya aḵ Apollos nu allibbatda ta
         awad oḵyan da losane ḵasapuḻanda. 14 Ilam os ta paingsaonda da doga taḵu'tte pammati ye angwa'tta ambaḻu ta badanganda
         da tuttuwae anḵasapuḻ ta ambaḻu ambanagan da biyagda. 15 Pakumustaon da losane buḻunḵu siḵa sina. Pakumustaom os sidi da angayat ḵan diḵani
         gapu si pammati taḵu.Awad oḵyan ḵan diḵayu losan ḵinabaḻu we maḻpu ḵan Apudyus.
         
            
               	Sa musassu, ippun paat wayawayana. Ḵasapuḻane siya ḵoona da paḵwan ni apunae nangngina
                     ḵan siya. Atte annae verse, da tagu we daampun namati mipanida'tta musassu ya da pipion
                     da long-agda, siya mipani'tta apuda te isunan ḵasapuḻane tuttuwaonda da pipion da
                     long-agda.

Sa Laplapun Ni Suḻat11 Saḵon aḵ Paul we nibabaḻud gapu si nanserbiyaḵ ḵan Jesu Kristu. Aḵ Timothy ye sunud
         taḵu ḵan Kristu buḻunḵu sina. Annaya suḻatni ḵan siḵa Philemon we ay-ayatonni ye buḻbuḻun
         ya buḻunni ye anḵewaaḻ. 2 Ipaoyni bos atta namati ye magimugimung si boḻoyyu, isun da Apphia+ we bubai ye buḻunni ya aḵ Archippus we angitaḵdoḻ atte Ambaḻu we Damag atta sumullagi.
         3 Awad oḵyan ḵan diḵayu ḵinabaḻu ḵan lin-awae maḻpu ḵan Apudyus we Ama taḵu ya aḵ Apu
         Jesu Kristu.Sa Ayat Ya Pammatin Philemon4 Sunude Philemon, pasigaḵ anggappiya ḵan Apudyus atte iboswayḵu ḵan iḵagasmoḵḵu siḵa
         nu alluwaḻuwaḵ, 5 te dingngoḻḵu mipanggob si pammatim ḵan Apu Jesus ya sa ayatnu'tta losane tagun Apudyus.
         6 Ilulluwaḻuḵe sa ambubuḻunan taḵu'tte pammati, ambanag oḵyan si naadaḻome an-aawat
         atta losane bindisyune anna ḵan ditaḵu gapu si pammati taḵu ḵan Kristu. 7 Sunudḵu ḵan Kristu, pinaḻayadaḵ ḵan sinoḻgagaḵ gapu si ayatnu. Siya bos nansosoḻgagnu'tta
         somsomoḵ da losane tagun Apudyus sinat.Sa Ḵindaw Paul Mipanggob Ḵan Onesimus8 Pune sadi gapu ta ansunudta ḵan Kristu, anna ḵaḻabbongaḵe amilin ḵan diḵayu we angwa'tta
         ustu we ḵoonyu. Yaḵon adiḵpun ḵoon ḵaḵnat. 9 Yaḵon gapu'tte ayat, andagdaguwaḵ ḵan siḵa. Ḵooḵ anna, taḵon ay nu saḵon aḵ Paul we
         maḻmaḻong-ag+ ḵan nibabaḻud os sinsana gapu ḵan Jesu Kristu. 10 Ilam ḵappos ta badangam aḵ Onesimus we nambalin aḵ abengḵu si pammati si nibabaḻḻudaḵ.
         11 Sa awe, naippun badangna ḵan siḵa. Yaḵon sinsana, bumadang ḵan dita.12 Ḵad ampauliyoḵ aḵ Onesimus+ ḵan siḵa taḵon ay ansigab somsomoḵḵu'tte ayonana. 13 Pioḵ oḵyane inggaw yan sina ta siya amasani ḵan siḵa'ḵ bumadang ḵan saḵon si annaaḵ
         si babaḻḻudan gapu si angiwaḻagawagaḵ si Ambaḻu we Damag. 14 Yaḵon simsimmoḵḵu we daḵampun aḵ ustu nu inggaw ḵan saḵon te daannupun yan iyunud
         te sa pioḵ, sa maḻpu pagay atte somsomoḵnu.15 Sa gapun ni nisinaan Onesimus ḵan siḵa'tte sin-aḵitan ta mipauli ḵad, inggaw ḵan siḵa'ḵ
         inggana. 16 Yaḵon inggana sinsadi, daḵampun ogon aḵ musassu lawa, nu adi amo napatpatog nu sa
         musassu. Siya ampatoge sunud ḵan Apu Jesus. Amo ampatog ḵan saḵon! Ḵad amo dallu we
         napatpatog ḵan siḵa sinsadi ye musassum ḵan sunudnu ḵan Apu. 17 Pun nu ibelangnu saḵon aḵ buḻunnu si pammati, awatom nu mipauli ye isun ni an-aawatnu
         oḵyan ḵan saḵon. 18 Nu awad basuḻna baḵon nu utangna ḵan siḵa, saḵon ansingilam. 19 Ilam ḵad! Saḵone mismu nangigili si anna ya nampilma ta angigammuwame ituttuwaḵ da
         imbagaḵ. Saḵon aḵ Paul. Bayadaḵ utang Onesimus. Yaḵon adim maliwatane nautanganḵa
         ḵan saḵon gapu'tte baru we biyagnu te binadangaḵ siḵae nambalin aḵ kristianu. 20 Sunudḵu ḵan Kristu, patgam oḵyan ḵodawoḵ ya paḻayadonaḵ oḵyan ya papigsaom somsomoḵḵu
         gapu si pammatiḵ ḵan Apu. 21 Insuḻatḵu da anna te namnamaoḵe tuttuwaom da ḵodawoḵ, ḵad igammuḵe ad-adu da ḵoome
         nabaḻu nu da annae ḵodawoḵ.22 Awad os osae ibagaḵ nu maḵwa, angisaganaḵa'ḵ kuwartu'ḵ inggawaḵ. Te namnamaoḵe songbatan
         Apudyus da luwaḻuyu ta mapuḵayanaḵ ḵad angulinaḵ ḵan diḵayu.Sa Anungus ni Annae Suḻat23 Aḵ Epaphras buḻunḵu we baḻud gapu si anserbiyana ḵan Jesu Kristu, pakumustaona siḵa.
         24 Isuna bos atta buḻunḵu we anḵewaaḻe da Mark, Aristarchus, Demas ya aḵ Luke.25 Awad oḵyan ḵan diḵayu ḵinabaḻu we maḻpu ḵan Apu Jesu Kristu.
         
            
               	Aḵ Apphia asawan Philemon, ya aḵ Archippus, sa ḵanan da udum osae angipangpangu'tte
                     gimung da namati ye madagudagup atte boḻoyda. Ḵanan os da udum, abeng da Philemon
                     ḵan Apphia.

               	Sa nigili si udume Greek manuscript ḵanana, saḵon aḵ Paul we angipresenta ḵan Kristu.
                     Sa ugude maḻmaḻong-ag atte Greek ya sa ugude angipresenta adandani ye an-isu.

               	Sa pion ni ngadane Onesimus ḵanan bumadang baḵon nu mausar.

Sa Abeng Apudyus Nangipaigammu Si Ugud Apudyus11 Sa awe adu we timpu ḵan nansabasabali inon Apudyus we nan-ugud atta danaḵḵoḻ taḵu
         mipagapu'tta profetanae an-uuggudona. 2 Yaḵon sa sanae anungus ni aḻgaw, nan-ugud aḵ Apudyus ḵan ditaḵu mipagapu si Abengna.
         Siya dinutuḵan Apudyus aḵ anawid atta losane anna si lubung ya mipagapu si Abengna
         ḵingwana lubung. 3 Sa Abeng angil-an taḵu si ḵadayawan Apudyus ya miyiissu ḵinaapudyusna. Ḵad siya amagatup
         atta losane mipagapu si ḵabooḻan ni ugudna. Ginangputna ḵad pinapoḻḵas da tagu'tta
         basuḻda, nipauli'd langit woḵ tutuḵdu si madawinan Apudyus we ḵangatuwan ya maḵapangat
         ḵan siya.+Sa Abeng Apudyus Nangatngatu Nu Da Anghel4 Nu tumuḵdu Abeng Apudyus atte madawinannae ampangat, sana amanoḵnoḵe nangatngatu nu
         da anghel ya madaydayaw ngadanna nu dida.5 Te naippun paat nangibag-an Apudyus atta ngaimane anghelna'tte isun ni imbagana'tte
         Abengna we ḵanana,“Siḵa we Abengḵu, inggana sinsadi saḵon Amam.”+Naippun os anghel aḵ nangibag-an Apudyus we ḵanana,“Saḵon Amam ya siḵa Abengḵu.”+6 Anna ḵade madam-an angibuunan Apudyus si annae lubung atte Abengna we anna saadna'tta
         losane isun di panguḻu, ḵanana,“Ḵasapuḻane losan atta anghel Apudyus analluḵudae andayaw ḵan siya.”+7 Annaya ḵanan Apudyus si mipanggob atta anghel,“Da anghel we bubuḵ-unoḵ maḵwae ambalinoḵ dida'ḵ bibbid ya gumilagilabe apuy.”+8 Yaḵon ḵanana si mipanggob si Abengna,“Siḵa Apudyus, ampangatḵa'ḵ inggana!Ḵad naun-unan inome ampangat.9 Allaylayadḵa nu ilam da tagu we ḵoonda da naun-unanya andadauyḵa nu ilam didae angwa'ḵ lawweng.Pun sa Apudyusnu, dinutuḵana siḵa'ḵ maittan aḵ dayawḵan amode layad nu da buḻunnu.”+10 Ḵanana bos,“Inggan ni laplapuna, siḵa Apu we nangwa si annae lubungya da losane awad ad langit.11 Ḵad taḵon ay nu mawawan da losane ḵingwam,iinggawḵa'ḵ inggainggana.Yaḵon da ḵingwam madinosdae isun di silup.12 Tipliyom didae isun di langgoyode silup ḵad pasantam dida.Yaḵon ḵan siḵa, naippun paat ambalbaliwam,ya sa mataguwam ippun ampatinggaana.”+13 Ḵad naippun nangibag-an Apudyus atta anghelna'tte isun ni annae imbagana'tte Abengna
         we ḵanana,“Tumuḵduḵa'tte madawinanḵu we ampangatinggana'ḵ oḻgoḵ da ḵabusuḻnu.”+14 Ngai da anghel nu? Dida da Ispiritu we anserbi ḵan Apudyus ḵad imbuunna dida'ḵ bumadang
         atta tagu we umawat si mataguwan.
         
            
               	Psalm 110:1.

               	Psalm 2:7; Acts 13:33.

               	2 Samuel 7:14; 1 Chronicles 17:13.

               	Deuteronomy 32:43.

               	Psalm 104:4.

               	Psalm 45:6-7.

               	Psalm 102:25-27.

               	Psalm 110:1; Acts 2:34-35.

Sa Mataguwan Da Tagu21 Pun ḵasapuḻane amo popotpotan taḵu ḵatuttuwaane dingngoḻ taḵu ta adi taḵu iwaḻang
         pammati taḵu'tte ḵatuttuwaane isun ni bangkae umadayu'tte ustu we ayana. 2 Napanoḵnoḵane tuttuwa da bilinnae impaigammun da anghel+ si awe ya ngaimane adipun tummuttuwa, nilaḵ-amda dusae ustu baḵon nu mibagay. 3 Pun ngai inon taḵu we angiligsi'tte madusaan taḵu nu adi taḵu patgan sanae nakaskasdaawe
         inonae anagu ḵan ditaḵu? Aḵ Apu Jesus we mismu ummunae nangipaigammu si mipanggob
         atte mataguwan taḵu. Ḵad da nangngoḻ atta tuttuduna, dida nangipaigammu ḵan ditaḵu'tta
         dingngoḻdae ḵatuttuwaan. 4 Ḵad aḵ Apudyus we mismu pinanoḵnoḵana si tuttudunae tuttuwa gapu si nangittana si
         sinyal ni ḵabooḻana ya da nansabasabali ye miraculu. Ḵad innatodna'tta namati ḵabooḻane
         iwaḻas ni Ispiritu Santu sigun atte piniona.Sa Anagu Ḵan Ditaḵu5 Daḵampun atta anghel pinilin Apudyus aḵ angipangat si baru we antatagun da tagu we
         imbagabagani yaḵon sa tagu. 6 Te awad de impaigilin Apudyus we ḵanana,“Ngai ḵad ain ay da tagu we isisimoḵnu dida?Ngaipam ḵad ain aayyuwanan dida?7 Ḵingwam tagu'ḵ nababa'tte sin-aḵitan nu da anghelpun amo pinadayawam ya pinatgam didae isun ni patog ni ari.8 Ḵad dida ampangatom atta losane ḵingwam si annae lubung.”+Sa annae ibagana impaipangat Apudyus atta tagu da losane awad, ḵad sa piona ḵanan
         ippun adida ipangatan. Yaḵon aditaḵupun yan mailae ipangatan da tagu da losane ḵingwana.
         9 Inigammu taḵu we nituttuwa anna gapu ḵan Jesus. Te nipababaḵ sin-aḵitan nu da anghel
         ta mapadasana matoy para ḵan ditaḵu losan mipagapu si ḵinabaḻun Apudyus. Pun sinsadi
         gapu si nampaḵaḻamana ya natoyana, amo pinadayawam ya pinatgame isun ni patog ni ari.10 Ustu'ḵ Apudyus we nangwa ḵan nangayyuwan atta losan ḵad ḵingwana'ḵ Jesus aḵ gattoḵe
         pangat mipagapu'tte nampaḵaḻamana te pionae adu da ambalin aḵ abengna ta midogada
         si ḵinangatuna. Te aḵ Jesus angidaḻan ḵan dida si mataguwanda. 11 Aḵ Jesus we namapoḻḵas atta basuḻ taḵu ya ditaḵu we pinapoḻḵasna, ossaan Ama taḵu
         we aḵ Apudyus. Ḵad sadi gapunae adimpun Jesus ibaine angawag ḵan ditaḵu'ḵ susunudna.
         12 Ḵanan Jesus ḵan Apudyus,“Ipaigammuḵ siḵa'tta susunudḵu,ya idaydayawḵu siḵa si gimung.”+13 Ḵanana bos ḵasin,“Aḵ Apudyus abus aḵ antaḻgodaḵ.”Ḵad ḵanana bos,“Annaaḵ ya da abenge innatod Apudyus ḵan saḵon.”+14 Gapu ta tagu da annae abeng Apudyus we maḵwae matoy, nambalin aḵ Jesus aḵ tagu we
         isuda. Ḵingwana sana ta mipagapu si matoyana, oḻgona'ḵ Satan we anna ḵabooḻana si
         ḵatoy 15 ya ḵaḵna inonae namuḵay atta losane tagu we isudan musassu we nabaḻud si inggan ni
         nataguwanda gapu si ogyatda si ḵatoy. 16 Te nalawage daḵampun atta anghel binadangana yaḵon da ganaḵ Abraham. 17 Pun ḵasapuḻane miyiissu ḵinatataguna ḵan ditaḵu we susunudna. Ḵad sadi inonae ambalin
         aḵ ḵangatuwane padi ye ḵumadagu ya mataḻgodane anserserbi ḵan Apudyus ya nangidatun
         si mismu we biyagna si natoyana ta mapakawan da basuḻ da tagu. 18 Pun sinsadi, gapu ta napadasanae nampaḵaḻam ḵan nasulisug, maḵwae bumadang atta nasulisug
         ḵan Satan.
         
            
               	Exodus da chapter 19-31; Acts 7:38; Galatians 3:19.

               	Psalm 8:4-6.

               	Psalm 22:22

               	Isaiah 8:17-18

Aḵ Jesus Nangatngatu Nu Aḵ Moses31 Pun susunudḵu ḵan Kristu we da tagun Apudyus we da pinilinae midoga ḵan siya'd langit,
         sosomḵon taḵu we aḵ Jesus imbuun Apudyus ḵan ditaḵu ya siya ḵangatuwane padi taḵu
         sigun si pinati taḵu. 2 Aḵ Jesus mataḻgodane angwa'tta losane ipaḵwan Apudyus we nandutuḵ ḵan siya. Isuna
         bos ḵan Moses si awe ye mataḻgodane anserbi'tta losane tagu we namati ḵan Apudyus.
         3 Yaḵon nangatngatu'ḵ Jesus nu aḵ Moses. Isun ni nanaḵad atte boḻoye siya madayaw nu
         sa boḻoye tinaḵadna. 4 Te sa boḻoy awad pagay nanaḵad yaḵon aḵ Apudyus nangwa'tta losan. 5 Aḵ Moses tuttuwae mataḻgodane sammilu we nanserbi'tta losane tagu we namati ḵan Apudyus.
         Ḵad taḵdoḻana da banage ipaigammun Apudyus we maḵwa si umali ye aḻgaw. 6 Yaḵon aḵ Jesu Kristu, mataḻgodane Abeng we angayyuwan atta tagun Apudyus. Ḵad ditaḵu
         da tagun Apudyus nu pagatupan taḵu tuḻod taḵu ḵan sissiyae antaḻgod taḵu si namnama
         taḵu ḵan Kristu.Da An-awidanda Aḵ Apudyus7 Pun ḵanan ni Ispiritu Santu,“Sinsadi ye aḻgaw, nu dongngonyu Ugudna,8 adiyu patungitongon da somsomoḵyuwe isun da danaḵḵoḻyu we summullagida ḵan Apudyus,pinappadasda'ḵ Apudyus si timpu we inninggawanda si bumbummaaw.9 Ḵanan Apudyus, ‘Da danaḵḵoḻyu ḵad, pinappadasda saḵon,taḵon ay nu intotollongda da ḵingwaḵ atte opatpuḻu we tawon.+10 Pun sadi gapun ni summang-aḵ atta danaḵḵoḻyu woḵ ḵanaḵ,Nan-awidanaḵ ya adiyupun os tinuttuwa da bilinḵu.11 Pun summangaaḵ ḵan dida woḵ inkariḵeadiḵpun paat dida paḻonḵone maḵaillong ḵan saḵon.’ ”+12 Susunudḵu ḵan Kristu, ummanyu ta ippun ambalin aḵ lawweng ḵan diḵayu ya adipun namati
         ta adiyu an-awidan matattagu we Apudyus. 13 Yaḵon sa ḵoonyu, inaḻgaw oḵyane an-asisoḻgag ḵayu si awad timpuyu ta ippun maallelaw
         ḵan diḵayu'ḵ maḵabasuḻ ya tumungitong da somsomoḵyu. 14 Te buḻun taḵu'ḵ Kristu nu gogomgoman taḵu pammati taḵu si inggan ni namatiyan taḵu
         inggana si anungus ni timpu. 15 Ḵaḵna ḵanan ni Ugud Apudyus,“Sinsadi ye aḻgaw, nu dongngonyu Ugudna,adiyu patungitongon da somsomoḵyuwe isun da danaḵḵoḻyu we summullagida ḵan Apudyus.”+16 Ngai da nangngoḻ si imbagan Apudyus yaḵon summullagida? Daḵampun ḵamman atta danaḵḵoḻ
         taḵu we impangatan Moses we intallayna'd Egypt? 17 Ngai da summang-an Apudyus si unog di opatpuḻu we tawon? Daḵampun ḵamman atta tagu
         we naḵabasuḻ ya nanḵaḵatoy si bumbummaaw? 18 Ḵad ngai da nangikariyan Apudyus we adinapun paat paḻonḵone maḵaillong ḵan siya? Daḵampun
         ḵamman atta adipun tummuttuwa gapu si adidapun amatiyan ḵan siya?+19 Ḵad inigammu taḵu we adidapun maḵaḻnoḵ atte lugar we umillongane insaganan Apudyus
         gapu ta adidapun namati.

               	Psalm 95:7-11.

Sa Umillongan Da Tagun Apudyus41 Pun gapu ta sissiya sanae inkarin Apudyus we umillongan, ḵasapuḻane umman taḵu ta
         ippun oḵyan osa ḵan ditaḵu'ḵ adi maḵaḻnoḵ si sanate umillongan. 2 Dingngoḻ taḵu Ambaḻu we Damag we niwaḻagawage isun os ni dingngoḻ da danaḵḵoḻ taḵu
         si awe. Yaḵon ippun anun ni dingngoḻda te adidapun nan-ossaane namati'tta udume nandongoḻ.
         3 Ditaḵu we namati maḵwae lumnoḵ maḵaillong ḵan siya te siya imbagan Apudyus. Ḵanana'tta
         adipun namati,“Summangaaḵ ḵan dida woḵ inkariḵe,‘Adiḵpun paat dida paḻonḵone maḵaillong ḵan saḵon.’ ”+Ḵaḵnat sadi ye imbagana taḵon ay nu ginangputna insagana sadi ye umillongan inggan
         ni laplapun ni lubung. 4 Te awad os nigili ye Ugud Apudyus mipanggob si miḵapitu we aḻgaw. Ḵanana, “Sa miḵapitu
         we aḻgaw, ummillong aḵ Apudyus si ginangputna da losane ḵingwana.”+5 Ḵanana bos ḵasin, “Adiḵpun paat dida paḻonḵone maḵaillong ḵan saḵon.”+6 Ḵad da ummunae nangngoḻ atte Ambaḻu we Damag we niwaḻagawag ḵan dida, adidapun midoga
         maḵaillong te adidapun namati. Yaḵon taḵon ay nu ḵatti, awad da udume maḵwae maḵaḻnoḵ.
         7 Pun nangiḵoddong aḵ Apudyus aḵ osae aḻgawe lumnoḵan da tagu we maḵaillong ḵan siyae
         ngadanona, “Sinsadi.” Te sa awe adipun da danaḵḵoḻ taḵu nillumnoḵ. Imbagan os Apudyus
         ḵan Ari David si nigili ye ugudna ḵanane,“Sinsadi, nu dongngonyu Ugudna,adiyu patungitongon da somsomoḵyu.”+8 Te nu impuyut Joshua da danaḵḵoḻ taḵu si sadi ye umillongane inkarin Apudyus, adimpun
         oḵyan Apudyus imbagae awad de sabali ye umillongan. 9 Pun sissiyae awad de maḵaillongan da tagun Apudyus we isun ni ummillongana'tte miḵapitu
         we aḻgaw. 10 Te ngaimane maḵaillong ḵan Apudyus, umillongda bos si ḵewaaḻdae isun ni ummillongan
         Apudyus si ḵewaaḻna. 11 Igga taḵu ḵabooḻan taḵu we maḵaḻnoḵ atte sadi ye umillongan ta ippun osa ḵan ditaḵu'ḵ
         adi maḵaḻnoḵ gapu si adi taḵu tumuttuwaan.12 Te sa Ugud Apudyus matattagu te maḵabooḻe awad da ambanaganda. Natadtadom nu sa ispadae
         nansupang ngaḻabnae lamogna sillauton da um-um ya da utoḵ te sa Ugud Apudyus lonḵona
         daḻome ḵamangay da tagu taḵon ay da ḵalidodwada ya da ispirituda ḵad lamogna bos usigon
         somsomoḵ da tagu ya imatunana da migagaḻae somsomoḵ. 13 Naippun mitaḻu ḵan Apudyus te losane ḵingwana ampataḵda si antotollongna. Ḵad songbatan
         taḵu ḵan siya da losane ḵingwa taḵu.Aḵ Jesus Ḵangatuwane Padi14 Pun gogomgoman taḵu pammati taḵu te aḵ Jesus we Abeng Apudyus siya maḵabooḻe ḵangatuwane
         padi taḵu we ummoy ḵan Apudyus ad langit. 15 Te sa ḵangatuwane padi taḵu maawatana da losane anḵuyaan taḵu te pinadasna da nankalakalasi
         ye sulisuge isu taḵu bos. Yaḵon adipun naḵabasuḻ. 16 Ḵad antaḻgod taḵu we umadani alluwaḻu ḵan Apudyus we ampangat ad langit gapu'tte ḵinabaḻuna
         ta awaton taḵu ḵadagu ḵan ḵinabaḻu ḵan siyae bumadang ḵan ditaḵu si timpu we anḵasapuḻ
         taḵu.

51 Te sa ḵangatuwane padi napili'tta asintataguna, ḵad siya nadutuḵan aḵ anserbi ḵan
         Apudyus gapu ḵan dida. Siya angidatun atta losane nansabasabali ye midatun ya da ayame
         midatun ḵan Apudyus gapu'tta basuḻda. 2 Siya ḵad anna bos anḵuyaana ḵad maanusana da ḵabasbassuḻane adidapun igammu we lawweng
         da ḵooḵoonda. 3 Gapu'tte ḵinaḵuyana, ḵasapuḻane andatun ḵan Apudyus ḵad daḵampun aḵ abus basuḻ da
         tagu nu adi gapu bos atte basuḻnae mismu.+4 Ḵad naippun tagu'ḵ itanungna dutuḵan long-agna'ḵ madayawana'ḵ ambalin aḵ ḵangatuwane
         padi. Te abus aḵ Apudyus aḵ maḵwae amili ye isun ni nampipilina ḵan Aaron.+5 Isuna bos ḵan Kristu we daḵampun aḵ intaḻayagna long-agna'ḵ ambalin aḵ ḵangatuwane
         padi. Yaḵon aḵ Apudyus dinutuḵanae mismu ya siya bos nangibaga ḵan siya ḵanane,“Siḵa Abengḵu,inggana sinsadi saḵon Amam.”+6 Awad os nigili ye Ugud Apudyus we ḵanana,“Padiḵae ippun anungusnaeisun ni ḵinapadin Melchizedek.”+7 Sa inninggawan Jesus si annae lubung, indangsoḻna iyyibile nalluwaḻu ḵan nanḵodaw
         ḵan Apudyus we ḵallamog anagu ḵan siya si ḵatoy. Pun dingngoḻ Apudyus luwaḻuna te
         tummuttuwa ya impakumbabana long-agna. 8 Taḵon ay nu Abeng Apudyus aḵ Jesus, inadaḻnae tummuttuwa ḵan Apudyus mipagapu'tta
         nampaḵaḻamana. 9 Ḵingwana ḵad da losane ḵasapuḻane ḵoona, nambaline siya anagu'tta losane tagu we anuttuwa
         ḵan siya'tte angittana ḵan dida si biyag aḵ inggana. 10 Siya dinutuḵan Apudyus aḵ ḵangatuwane padi ye isun ni ḵinapadin Melchizedek.Sa Bagbaga Atta Nangiwaḻang Atta Pammatida11 Adu da pioḵe ibaga mipanggob atta annae banag yaḵon ansigab aḵ ipaḵaawatḵu ḵan diḵayu
         te adiḵayupun maḵaawat. 12 Nabayage namati ḵayu ya labbongyu oḵyane antuttudu'tta udum yaḵon inggana sinsadi
         ḵasapuḻanyu bos ḵasin angituttudu ḵan diḵayu si ummunae tuttudu mipanggob si Ugud
         Apudyus. Isuyu da abenge ḵasapuḻan da gatas ya adidapun lamog ḵanon anḵosdoḻ. 13 Te ngaimane sissiyae iḵataguna gatase sa ummunae tuttudu si Ugud Apudyus, adinapun
         igammu da tuttudu mipanggob si angunudan si naun-unane antatagu. 14 Yaḵon da namati ye maḵaawat atte naadaḻome tuttudu'tte Ugud Apudyus, isuda da nanaḵmane
         tagu we ḵanonda anḵosdoḻ. Te lamogda imatunan ambaḻu ḵan lawweng.
         
            
               	Leviticus 9:7.

61 Pun tenan taḵu da ummunae tuttudu si mipanggob ḵan Kristu ya pagatupan taḵu adaḻon
         da naadaḻome tuttudu ta maangsan taḵu si pammati. Adi taḵu iḵasiḵasin adaḻon puun
         ni pammati taḵu we isun ni ambabawiyan taḵu'tta basuḻ taḵu ya agay taḵu we angwa'tta
         ḵoḵoḵḵone ippun anuda+ ya sa amatiyan taḵu ḵan Apudyus. 2 Adiyupun ḵasapuḻan da mapagapagatupane tuttudu mipanggob si bonyag ya sa angipatayan
         atte ima ya sa ḵasine umuliyan da natoy ḵan annanayune anguwisan Apudyus atta losane
         tagu. 3 Sa ḵoon taḵu oḵyan nu iyunud Apudyus, adaḻon taḵu da naadaḻome tuttudu we amapigsa'tta
         pammati taḵu.4-5 Te da tagu we nan-awidanda da pammatida, adipun ogon maḵwae ambabawida'tta basuḻda
         ya agaydae angwa ta ḵasinda bos amati ḵan Apudyus. Te nalawlawagan da somsomoḵda,
         napadasanda amode nainlangitane atod Apudyus ya inawatda Ispiritu Santu. Ḵad napadasanda
         ḵinabaḻun ni Ugud Apudyus ḵan giniḵnada ḵabooḻane mipaila si umali ye timpu. 6 Gapu ta nan-awidanda da pammatida, adipun paat maḵwae ambabawida'tta basuḻda ya agaydae
         angwa te isun di impattoḻda ḵasin Abeng Apudyus atte kros ya imbabbainda si sinagung
         da adu we tagu.7 Sa lutae naudaudanane ustu, tumubu da ambaḻu we muḻa te da nanḵewaaḻ awatonda bindisyun
         Apudyus. 8 Yaḵon sa lutae tumubuwan da lasi ya da lumun naippun anuna. Ḵad adipun manunnuwan
         ya dadailon Apudyus ya soggona.9 Taḵon ay nu ḵaḵna nan-uugudni ay-ayatonni ye buḻbuḻun, antaḻgod ḵani ḵan diḵayu. Te
         igammuni ye ambaḻu ḵasasaadyu we annamnama si mataguwanyu. 10 Naun-unan aḵ Apudyus, adinapun maliwatan da ambaḻu we ḵingwayu ya sa ayatyu ḵan siyae
         impailayu si bummadanganyu'tta buḻunyu we tagun Apudyus ya sissiyae badanganyu dida.
         11 Ḵad sa pionni, sin-ossaossa ḵan diḵayu ipapatiyu pagatupan namnamayu ta laḵ-amonyu'ḵ
         inggana si anungusna. 12 Adinipun pione bumaduuḻ ḵayu nu adi miyisu ḵayu oḵyan atta udume gapu'tte pammatida
         ḵan ḵinaanusda, tawidonda inkarin Apudyus.Sa Angituttuwaan Apudyus Atta Inkarina13 Pun nankari ḵad aḵ Apudyus ḵan Abraham, gapu ta naippun nangatngatu nu siyae mismu,
         insapatana ngadannae nankari. 14 Ḵanana ḵan Abraham, “Inkariḵe aaddi ye bindisyunaḵ siḵa ya paaduwoḵ da ganaḵnu.”+15 Gapu ta inan-anusan Abraham inuway, inawatna inkarin Apudyus.16 Ankari ḵad osae tagu, isapatana ngadan ni osae tagu we nangatngatu nu siya, ḵad sa
         sanate kari angipanoḵnoḵ ya angigangput atta losane sosongbat da tagu. 17 Ḵad aḵ Apudyus pionae mipaḵaawate ustu'tta anawid si inkarinae adipun paat mabaliwan
         panggobna. Pun pinanoḵnoḵana gapu'tte ampigsae karinae inusarna mismu we ngadanna.
         18 Inggan ni nankariyan Apudyus ya pinanoḵnoḵana si sapata, igammu taḵu we mituttuwa
         te adipun maḵwae maobos ya adipun antultulli'ḵ Apudyus. Pun ditaḵu we ummoy ḵan siya
         ta masaḻaḵniban taḵu, gattoḵe masoḻgag taḵu taḵon ay nu amo popotpotan taḵu namnamae
         innatodna ḵan ditaḵu. 19 Ḵad sa annae namnama taḵu, siya amapagdot si pammati taḵu te aaddi ye mituttuwa. Gapu'tte
         namnama taḵu, isu taḵun naganggangput nillumnoḵ si gattoḵe igaw Apudyus we isun ni
         nillumnoḵan ni ḵangatuwane padi si Ḵasantuwane kuwartun ni templo we boḻoy Apudyus
         we natalingdan si kortina.+20 Ummuna'ḵ Jesus nillumnoḵ si igaw Apudyus we para ḵan ditaḵu. Siya nambalin ḵangatuwane
         padi taḵu'ḵ ingganae isun ni ḵinapadin Melchizedek.
         
            
               	Sa udume pionae ugudon atte Greek, sa angwa'tte ḵatti ambanage misina ḵan Apudyus
                     aḵ inggana.

               	Genesis 22:16-17. Inggan ni lapuna inkarin Apudyus ḵan Abraham atte Genesis 12:4 inggana
                     si niyanaḵ aḵ Isaac atte Genesis 21:5, naḻaḵpus 25 we tawon, wok naḻaḵpus os 60 ye
                     tawon woḵ niyanaḵ da apuna atte Genesis 25:26.

               	Exodus 26:31-35; Leviticus 16:2.

Sa Ḵinapadin Melchizedek71 Aḵ Melchizedek ḵad, siya ari'd Salem si awe ya osa'tta padin ni Ḵangatuwane Apudyus.
         Sa ummoy Abraham naḵagubatan, illogna da opate ari. Nangulin ḵad, inabot Melchizedek
         woḵ bindisyunana. 2 Pune sadi, innatod Abraham ḵan Melchizedek da ḵasimpuḻun da losane sinamsamda.+ Sa pion ni ngadane Melchizedek ḵanan, “arin ni naun-unan” ya siya bos ngannonda “ari'd
         Salem” we sa piona ḵanan “arin ni lin-awa.” 3 Naippun nigili si mipanggob ḵan amana ya aḵ inana ya taḵon ay da danaḵḵoḻna. Ḵad naippun
         os nigili si niyanaḵana ya sa natoyana. Mipani'ḵ Melchizedek si Abeng Apudyus we sumisissiyae
         padi'ḵ inggana.4 Ilan taḵu ḵad ḵinangatun Melchizedek taḵon ay aḵ Abraham naḻpuwan da Judyu, innatodna
         ḵan Melchizedek ḵasimpuḻun da sinamsamda. 5 Sa bilin ni lintog mipanggob atte ḵasimpuḻu, abus da ganaḵ Levi we padi'ḵ awad de
         ḵaḻabbongandae angaḻa'tte ḵasimpuḻu'tta susunuddae iyIsrael taḵon ay nu ganaḵ Abraham
         dida losan. 6 Yaḵon aḵ Melchizedek taḵon ay nu daḵampun aḵ ganaḵ Levi, inawatna ḵasimpuḻu ḵan Abraham
         ya binindisyunana te siya inkarina. 7 Igammu taḵu we nangatngatu ambindisyun nu sa mabindisyunan. 8 Da papadi ganaḵ Levi we nangaḻa'tte ḵasimpuḻun ni apit da tagu, tagudae matoy. Yaḵon
         aḵ Melchizedek we nangawat si ḵasimpuḻun ni apit ḵan Abraham, matattagu te siya imbagan
         ni Ugud Apudyus. 9 Ḵad maḵwae ḵanan taḵu we taḵon ay aḵ Levi we angaḻa'tte ḵasimpuḻu'tta tagu, ittona
         bos ḵasimpuḻuna gapu ḵan Abraham. 10 Te daampun miyanaḵ aḵ Levi si nangabotan Melchizedek ḵan Abraham, mibelange awad si
         long-ag apunae Abraham.Sa Ḵinapadin Jesu Kristu Ya Aḵ Melchizedek11 Ḵad igammu taḵu we innatod Apudyus lintog atta ganaḵ Israel we nibatay atte nandutuḵana'tta
         ganaḵ Levi we papadi. Sa ḵinapadin Levi adinapun lamoge angwa si tagu'ḵ maun-unan,
         ḵasapuḻane awad osa'ḵ padi ye umali ye isun ni ḵinapadin Melchizedek, we daḵampun
         aḵ isun ni ḵinapadin Aaron we ganaḵ Levi. 12 Te nu mapasantan ḵinapadina, ḵasapuḻane mapasantane ustu lintog. 13 Aḵ Apu taḵu siya nigili mipanggob si padi ye isun ni ḵinapadin Melchizedek. Yaḵon
         aḵ Jesus daḵampun aḵ naḻpu'tta ganaḵ Levi nu adi naḻpu'tta ganaḵ da nansabasabali
         ye abeng Israel ḵad adidapun paat nanserbi ye isun di padi si altar. 14 Te nalawage naḻpu Apu taḵu'tta ganaḵ Judah ḵad naippun imbagan Moses mipanggob atta
         ḵinapadin da ganaḵ Judah.15 Pun napanoḵnoḵane sa ḵinapadin Levi ya sa lintoge inunudda napasantan te ummali sabali
         ye padi ye isun Melchizedek. 16 Nambalin aḵ padi mipagapu si ḵabooḻan ni biyage ippun patinggana, daḵampun aḵ gapu'tte
         lintoge mipanggob atte ḵapuun. 17 Te sa nigili ye Ugud Apudyus, ḵanana,“Padiḵa'ḵ ingganaeisun ni ḵinapadin Melchizedek.”+18 Pun niwalin dadaane lintog te anḵuya ya naippun anuna. 19 Sa sanae lintog Moses ippun ḵabooḻanae ambalinona da tagu'ḵ maun-unan. Pun sinsadi,
         naatod ḵan ditaḵu nabaḻu we namnamae maḵwae umadaniyan taḵu ḵan Apudyus.20 Awad os inkarin Apudyus. Ippun ḵatti'ḵ inkarina si nampadi da udum. 21 Yaḵon nambalin ḵad aḵ Jesus aḵ padi, inkarin Apudyus ḵan siya ḵanane,“Saḵon Apu, ikariḵe siḵa padi'ḵ inggana.Ḵad ippun paat ambaliwan ni somsomoḵḵu.”+22 Gapu'tte annae inkarina, aḵ Jesus ambaline angitaḵdoḻ atte nabaḻu we tuḻag Apudyus
         atta tagu nu sa dadaan.23 Annaya nisabaliyana si damu, adu da nampasapasani nampadi, yaḵon nampatingga ḵinapadida
         te nanḵaḵatoyda. 24 Yaḵon aḵ Jesus matattagu'ḵ inggana, ḵad sissiya ḵinapadina'ḵ inggana. 25 Pun sadi gapunae maḵwae taguwona si losane timpu da umadani ḵan Apudyus mipagapu ḵan
         siya te siya matattagu'ḵ ingganae angiyugud ḵan ditaḵu si sinagung Apudyus.26 Ḵad aḵ Jesus ḵangatuwane padi taḵu we ustuustu we siya ḵasapuḻan taḵu. Te nasantuwan,
         ippun ḵadellawana ya ippun basuḻna. Nitotoḵḵon atta ḵabasbassuḻan woḵ nipangatu'd
         langit. 27 Daḵampun aḵ isun da udume ḵangatuwane papadi ye inaḻgawe andatun ḵan Apudyus, gapu'tte
         basuḻna ya da basuḻ da tagu. Yaḵon aḵ Jesus, namingpingsane indatunnae mismu long-agna
         ḵad lamogna'ḵ bayad da basuḻ da tagu'ḵ inggana. 28 Te sa lintog Moses, awad da tagu we madutuḵan aḵ ḵangatuwane padi, taḵon ay nu anḵuyada.
         Yaḵon mipagapu si inkarin Apudyus we umun-unud nu sa lintog, dinutuḵana Abengna we
         ḵangatuwane padi ye ippun basuḻna'ḵ inggainggana.
         
            
               	Genesis 14:17-20.

               	Psalm 110:4.

               	Psalm 110:4.

Aḵ Jesus Ḵangatuwane Padi Taḵu81 Annaya pionni ye ibaga: Awad de ḵangatuwane padi taḵu we tutuḵdu si madawinan ni tronon
         Apudyus we ḵangatuwan ad langit ya maḵapangat ḵan siya. 2 Ḵad anserbi ye ḵangatuwane padi ad langit si tuttuwae inggawan Apudyus we ḵingwana
         bose daḵampun si ngannonda Nasantuwane Kuwartu atte tuldae ḵingwan di tagu si awe.3 Da nadutuḵan aḵ ḵangatuwane padi, dida angidatun atta atod ya da ayame midatun ḵan
         Apudyus. Gapu ta aḵ Jesu Kristu ḵangatuwane padi taḵu, ḵasapuḻane awad os idatunna
         ḵan Apudyus. 4 Nu awad aḵ Jesus atte annae luta sinsana, adipun maḵwae siya padi te annat da papadi
         ye angidatun atta atode nibatay atte lintog. 5 Sa ḵewaaḻ da papadi ḵais-isu ḵan aniniwan ni awad ad langit si igaw Apudyus. Te annapune
         ḵoon oḵyan Moses tuldae andaydayawanda, binagbagaan Apudyus woḵ ḵanana, “Ḵasapuḻane
         ummam unudon da losan sigun si ḵais-isun ni impailaḵ ḵan siḵa'tte inninggawam si beleg.”+6 Yaḵon sa ḵewaaḻe naatod ḵan Jesus, nangatngatu nu da ḵewaaḻ da ummunae papadi te siya
         angiyugud si nabaḻbaḻu we tuḻag Apudyus atta tagu. Nabaḻu Baru we Tuḻag Apudyus nu
         sa Dadaane Tuḻag te nibatay si nabaḻu we inkarina.7 Te nu ippun angkurangan ni ummunae tuḻag Apudyus, adipun oḵyan masapuḻ ḵumagwae tuḻag.
         8 Yaḵon igammun Apudyus we awad de nangkurangan da tagu te ḵanan ni nigili si Ugudna,“Ḵanan Apu we dumatong timpu weangwaaḵ aḵ baru we tuḻagatta ganaḵ Israelya da iJudah.9 Daḵampun aḵ isun ni intuḻagḵu'tta danaḵḵoḻdasi timpu we nangitallayaḵ ḵan didae naḻpu'd Egypt.Te adidapun tinuttuwa intuḻagḵupun nan-awidaḵ dida.10 Annaya baru we tuḻagḵu'tta ganaḵ Israelsi umali ye aḻgaw,imuḻaḵ lintogḵu'tta somsomoḵdaya igiliḵ atta pusuda.Ḵad saḵon Apudyusdaya dida bos da taguḵ.11 Ḵad daḵampun aḵ ḵasapuḻane an-asituttududabaḵon nu an-asibagada, ‘Igammuyu'ḵ Apu,’te igammun da losane tagu saḵon,misaḻad si ḵababaan inggana si ḵangatuwan.12 Te pakawanoḵ da basuḻdaya adiḵpun ogon sosomḵon.”+13 Sa imbagan Apudyus mipanggob si Baru we Tuḻag, imbelangna ummunae tuḻag aḵ dadaan.
         Ḵad ngaimane dadaan ya ippun serbina mawawan.
         
            
               	Exodus 25:40.

               	Jeremiah 31:31-34.

Sa Dadaan Ya Sa Baru We Andadayaw91 Sa ummunae tuḻag Apudyus, awad da tuttudu mipanggob si ustu we inondae andaydayaw
         ḵan siya. Ḵad awad os tuldae ḵingwada sina'd lutae andaydayawanda ḵan siya.+2 Sa sadi ye tuldae ḵingwada, awad de duwae kuwartu. Sa umunae kuwartu, sadi ngannonda
         Nasantuwane Kuwartu we inggawan da sasap-aḻan da silaw, sa lamisaan ya da tinapaye
         midatun ḵan Apudyus. 3 Sa ḵumagwae kuwartu we naboḻdaḵ si kortina, sadi ngannonda Ḵasantuwane Kuwartu we
         para ḵan Apudyus.+4 Da awad si sanae kuwartu, sa buḻawane altar we sosoggoban ni incenso ya sa ḵasun ni
         tuḻage nadayusan atte buḻawan. Da awad ad daḻom si annae ḵasun sa buḻawane angange
         inggawan ni manna ya sa summimite suḻḵud Aaron ya da duwae nadabdabbi ye batu we nigiliyan
         ni tuḻag Apudyus.+5 Sa ngatuwon ni sanae ḵasun, awad da anghel we ngannonda Cherubim we angipaila si ḵinadayaw
         Apudyus. Inalidungan da payaḵda tangob ni ḵasune nawaḻagisan si daḻa si tinawon ta
         laḵḵobana da basuḻ da tagu. Yaḵon daḵampun aḵ sinsadi angipaḵaawataḵ atta sanae banag.+6 Nu nauḻnus da awad atte tulda, inaḻgawe lumnoḵ da papadi si umunae kuwartu ta ḵoonda
         da biyangda. 7 Yaḵon abus ḵangatuwane padi'ḵ maḵaḻnoḵ si uḵuḵ ni ḵumagwae kuwartu ḵad amingsane abus
         si sintawon lumnoḵ. Adipun os maḵwae lumnoḵ nu ippun daḻa'ḵ idatunna ḵan Apudyus gapu'tte
         basuḻna ya da basuḻ da tagu we adipun nigagaḻa.+8 Ḵad gapu'tte sana, impaigammun ni Ispiritu Santu we adipun maḵwae lumnoḵ tagu si Ḵasantuwane
         kuwartu we igaw Apudyus, nu sissiyae mausar umunae kuwartun ni tulda. 9 Losan atta sana, awad de mipaniyana'tta ḵingwan Kristu ḵan ditaḵu sinsana. Te da atod
         ya da ayame indatun da papadi, adidapun lamog papoḻḵason somsomoḵ da andaydayaw. 10 Yaḵon da annae tuttudu abuse mipanggob atta maḵan, mainum ya da kalasin da inon taḵu
         we amapoḻḵas si long-ag. Losan atta anna ḵasapuḻane mituttuwada inggana'ḵ dumatong
         timpu we baliwan Apudyus da losan.Sa Daḻan Kristu11 Yaḵon ummali'ḵ Kristu we ḵangatuwane padi atte amo nabaḻbaḻu we Baru we Tuḻage inggangputna.
         Siya ḵad, sa anserbiyanae igaw sa tuttuwae igaw Apudyus ad langite nangatngatu ya
         simbumaḻu nu sa Ḵasantuwane Kuwartu si tulda si awe te sa anserbiyanae igaw daḵampun
         aḵ ḵingwan di tagu ya naippun si annae lubung. 12 Namingsan nillumnoḵ aḵ Kristu si tuttuwae igaw Apudyus ad langit. Ḵad daḵampun aḵ
         daḻan da kalding ya da ubbun di baḵa ummoyna indatun yaḵon sa mismu we daḻana ta puḵayana
         ditaḵu si dusan da basuḻ taḵu ya taguwon ditaḵu'ḵ inggana. 13 Te da tagu we mibelang aḵ ḵaissaw, ḵasapuḻane mawaḻsiyanda'tte daḻan ni kalding ya
         sa daḻan ni laḵi ye baḵa ya sa dapuḻ ni masgobe bumalasange baḵa yaḵon da anna anserbidae
         abus aḵ amapoḻḵas atta long-ag da tagu we nibelang aḵ nambalin ḵaissaw ta maḵwae ḵasinda
         maḵadaydayaw ḵan Apudyus.+14 Sindumallu we pummoḻḵas taḵu si daḻan Kristu si nangidatunana si long-agna mipagapu'tte
         annanayune Ispiritu Santu. Ippun basuḻna ya mipagapu'tte natoyana pummoḻḵas somsomoḵ
         taḵu'tta ippun anunae ḵoon taḵu ta anserbi taḵu si matattagu we Apudyus.15 Pun sadi gapunae aḵ Kristu angiyugud si Baru we Tuḻag Apudyus atta tagu ta da pinilin
         Apudyus awatonda annanayune tawide inkarina. Gapu'tte natoyana, sinubutna dida ta
         mapuḵayan da naḵabasuḻ si ummunae tuḻag.+16 Nu awad inggilin ni osae tagu'ḵ ḵasuḻatan mipanggob atta tawid, naippun maḵaaḻa si
         tawidna inggana'ḵ mapanoḵnoḵane natoy nangwa si sadi ye ḵasuḻatan. 17 Te ippun maḵwaan ni ḵasuḻatan nu sissiyae matattagu tagu we nangwa. Awad de maḵwaana
         nu natoy tagu we nangwa. 18 Sana gapunae taḵon ay ummunae tuḻag ippun maḵwaana nu ippun daḻa'ḵ amanoḵnoḵ.+19 Te ginangput ḵad Moses impaigammu da bilin ni Lintog Apudyus atta tagu, nangaḻa'tte
         daḻan ni ubbun di baḵa ya sa daḻan ni kalding woḵ inḵamosna si danum. Pun nangaḻa'tte
         pangan ni hyssop woḵ intaḵodna dilaage dutdut ni karnero woḵ niwaḻsiyana iblun ni
         lintog ya da losane tagu. 20 Pune sadi, ḵanana, “Sa annae daḻa siya amanoḵnoḵ si intuḻag Apudyus ḵan diḵayu we
         imbilinnae ḵasapuḻane tuttuwaonyu.”+21 Pun niwaḻsiyan os Moses si daḻa tulda ya da losane mausar si andaydayawanda. 22 Sa ḵatuttuwaan, ḵanan ni lintoge tigangay ta losane banag ḵasapuḻane papoḻḵason ni
         daḻa, ḵad nu ippun pumoy-as aḵ daḻa, ippun os mapakawan aḵ basuḻ.+Sa Nangidatunan Kristu Si Long-agna23 Ḵad losan atta sanae banag isun di iglatun da awad ad langit, ḵad ḵasapuḻane pumoḻḵasda
         gapu'tte ḵatti ye datun. Yaḵon da awad ad langit, ḵasapuḻane pumoḻḵasdae nabaḻbaḻu
         we midatun nu da anna. 24 Te adipun nillumnoḵ aḵ Kristu si Ḵasantuwane Kuwartu we ḵingwan di tagu ḵan abuse
         ladawan ni tuttuwae igaw Apudyus. Yaḵon siyae mismu nillumnoḵ ad langit ya awad sinsadi
         ye angitaḵdoḻ ḵan ditaḵu si sinagung Apudyus. 25 Daḵampun aḵ nillumnoḵ ad langit ta iḵasiḵasinna idatun long-agnae isun ni ḵangatuwane
         padin da Judyu we tinawone lumnoḵ si Ḵasantuwane Kuwartu we umoy angidatun atte daḻan
         da ayam. 26 Te nu ḵatti ḵingwana, iḵasiḵasinna ampaḵaḻam inggan ni naḵwaan ni lubung. Yaḵon sa
         anungus ni timpu namingsan ummali'ḵ Kristu si annae lubung ta ḵaanona da basuḻ da
         tagu si nangidatunana si mismu we long-agna. 27 Niḵoddonge amingsan tagu matoy, magangput ḵad, maḵuwis ḵan Apudyus. 28 Isuna bos ḵan Kristu, namingpingsane indatunna long-agna ta ḵaanona da basuḻ da adu
         we tagu. Ḵad nu umali ḵasin, daḵampun aḵ gapu'tta basuḻ yaḵon taguwona da anguuway
         ḵan siya.
         
            
               	Exodus 25-27; 30; Leviticus 24:1-9.

               	Exodus 26:31-35.

               	Exodus 16:1-16; 25:10-16; Numbers 17:1-11.

               	Exodus 25:17-22.

               	Leviticus 16.

               	Duwa kalasin ni datun. Sa kalding ya sa laḵi ye baḵa, tinawone idatun ni ḵangatuwane
                     padi para'tta basuḻna ya da basuḻ da tagu. Sa dapuḻ ḵad, ilanyu'tte Numbers 19.

               	Sa gattoḵe Greek we ugude nausar si anna. Duwa piona ugudon. Sa osa tuḻag. Sa osa,
                     imbilin ni tagu we nigili mipanggob si miwaḻasan ni lutana'tta abengna.

               	Sa ugalin da Judyu, nu antuḻag da duwae tagu, ansidada ta panoḵnoḵandae ituttuwada
                     nantuḻaganda. Ilanyu'tte Genesis 15, sa ḵingwan Apudyus we namanoḵnoḵ, ituttuwana
                     inkarina ḵan Abraham.

               	Exodus 24:8. Ilanyu imbagan Apu Jesus si Matthew 26:28; Mark 14:24; Luke 22:20. 

               	Leviticus 17:11.

Sa Nangidatunan Kristu We Mismu Si Long-agna101 Sa Lintog ḵad Moses aniniwan da ambaḻu we banage dumatong, daḵampun aḵ tuttuwae ḵais-isun
         da annae ḵatuttuwaan. Pun taḵon ay tinawone pagapagatupan da andaydayaw ḵan Apudyus
         we angidatun si imbilin ni lintog, adipun maḵwae ambalin da tagu'ḵ ippun angkuranganda
         mipagapu'tta datun. 2 Te nu tuttuwae namingpingsane pummoḻḵas da basuḻ da andaydayaw ḵan Apudyus, ippun
         oḵyan giḵnada'ḵ naḵabasuḻda ya agayda oḵyane andatun. 3 Yaḵon sa ḵatuttuwaan, da indatunda'tte tinawon nangipaspasmoḵ atta naḵabasuḻanda.
         4 Te adimpun ni daḻan ni laḵi ye baḵa ḵan kalding lamog ḵaanon basuḻ. 5 Annaya gapuna, anna ḵade madam-an umaliyan Kristu si annae lubung, ḵanana ḵan Apudyus,“Daḵampun aḵ siya piom da midatun ya da datun,yaḵon insaganam long-age para ḵan saḵon.6 Adiḵapun mas-om atta soggondae midatun,ya da udume midatun aḵ para'tta basuḻ.7 Pun ḵanaḵ, ‘Annaaḵ Apudyus we angwa'tta ngaimane piniom,we nigili si iblu mipanggob ḵan saḵon.’ ”+8 Ummunae ḵanana, “Adinapun pion ya mas-oman da nankalakalasi ye datune nidatun ḵan
         siya.” Imbagana sana taḵon ay nu losan da annae datun nibatay si imbilin ni Lintog.
         9 Pun ḵanana, “Annaaḵ, Apudyus, ummaliyaḵ ta ḵooḵ da piniom.” Pun iwwalin Apudyus ummunae
         datun woḵ impasanina nidatunan Kristu. 10 Pun gapu ta nituttuwa pinion Apudyus, pummoḻḵas taḵu'tta basuḻ taḵu mipagapu si namingpingsane
         nangidatunan Jesu Kristu si long-agna.11 Inaḻgawe osa'tta papadi intaḵdogna ḵingwa ḵewaaḻna ḵad iḵasiḵasinna idatun da isunae
         datun. Yaḵon adipun paat da datun maḵaḵaan atta basuḻ da tagu. 12 Yaḵon aḵ Kristu, namingpingsane indatunna long-agna para'tta basuḻ taḵu'ḵ inggana.
         Nagangput ḵad, tummuḵdu si madawinan Apudyus. 13 Pun an-uuwway inggana'ḵ oḻgon Apudyus da ḵabusuḻna. 14 Ḵad gapu'tte namingsane nangidatunan Apu Jesus si long-agna, nambalinona'ḵ maun-unan
         aḵ inggana da tagun Apudyus we pinapoḻḵasna.15 Ḵad sa Ispiritu Santu tinaḵdoḻana ditaḵu. Ummunae ḵanana,16 “Annaya tuḻage ḵooḵḵan dida'tte umali ye aḻgaw.Imuḻaḵ da lintogḵu'tta somsomoḵdaya igiliḵ atta pusuda.17 Ḵad adiḵpun ogon sosomḵon da basuḻdaya da ḵingwada.”+18 Gapu ta pinakawan Apudyus da basuḻ da tagu, adipun ḵasapuḻane awad os midatun para'tta
         basuḻ.Sa Antaḻgodan Taḵu We Umadani Ḵan Apudyus19 Pun susunudḵu ḵan Kristu, napuḵayan taḵu we lumnoḵ si tuttuwae igaw Apudyus we isun
         ni Ḵasantuwane Kuwartu atte tulda si awe te napakawan da basuḻ taḵu mipagapu ḵan Jesu
         Kristu we natoy para ḵan ditaḵu si pummoy-asan ni daḻana. 20 Inggan ni nangidatunana si long-agna, imbuḵatna ḵan ditaḵu baru we daḻane lumnoḵ si
         igaw Apudyus we angidatong ḵan ditaḵu si biyag aḵ inggana. Sa natoyana isun ni napissayan
         ni kortinae nangibuḵat si daḻane lumnoḵ si Ḵasantuwane Kuwartu.+21 Awad de ḵangatuwane padi taḵu we angayyuwan ḵan ditaḵu we tagun Apudyus. 22 Umadani taḵu ḵan Apudyus we sipupusu ya antaḻgod pammati taḵu ḵan siya, ḵad pummoḻḵas
         da somsomoḵ taḵu'tta lawweng te isun di nawaḻsiyan taḵu si daḻan Kristu ya nadaḻusan
         da long-ag taḵu si an-imlonge danum.+23 Popotpotan taḵu namnama taḵu we adi taḵu anduwaduwa te mataḻgodan aḵ Apudyus we angituttuwa'tta
         inkarina. 24 Sosomḵon taḵu inon taḵu we amapigsa si an-aayat taḵu ḵan ḵoon taḵu da ambaḻu. 25 Adi taḵu oḵyan iwaḻange magimugimung atta buḻun taḵu we namati ye isun ni ḵoḵoḵḵon
         da udum yaḵon sa ḵoon taḵu amo an-asisoḻgag taḵu, dallu gay sinsadi ye madam-an mipauliyan
         Apu Jesus.26 Te nu gagaḻ-on taḵu we bumasuḻ si nagangpute inigammu taḵu mipanggob si ḵatuttuwaan,
         naippun ogon midatun aḵ amapoḻḵas atta basuḻ. 27 Naippun udum aḵ uuwayon taḵu nu adi sa ampaḵimute anguwisan Apudyus ya sa gumilagilabe
         apuye angamin atta losane ḵabusuḻ Apudyus. 28 Ngaimane adi tumuttuwa si lintog Moses, aaddi ye magongate ippun ḵadagu nu awad duwa
         baḵon nu tuḻu we tagu'ḵ anaḵdoḻ.+29 Maguḻa magay madusaan ni tagu we angam-amsew si Abeng Apudyus ya ibelangnae naippun
         patog ni daḻae angipanoḵnoḵ si tuḻag Apudyus we siya amapoḻḵas atta basuḻ ḵan an-ugud
         aḵ lawweng atte Ispiritu Santu we siya angipail-an Apudyus atte ḵinabaḻuna. 30 Susunudḵu we ay-ayatoḵ, nu awad angwa'ḵ lawweng ḵan diḵayu, adi ḵayu bumaḻos yaḵon
         itaḻgodyu ḵan Apudyus ta siya asi ḵigade angibaḻos. Te ḵanan ni nigili ye Ugud Apudyus,
         “Saḵone Apudyus ḵambiyang si baḻos te dusaoḵ da maḵabasuḻ.”+ Siya bos nangibaga ḵanane, “Saḵon aḵ Apu we anguwis atta taguḵ.” 31 Ampaḵimut madusa'tte matattagu we Apudyus.32 Yaḵon iḵagasmoḵyu ḵasasaadyu'tte ḵesane timpu si nasilawan da somsomoḵyu'tte ḵatuttuwaan
         mipanggob ḵan Kristu, inaattomanyu ummamdane nampaḵaḻamanyu yaḵon adiyupun iyyunude
         paḵḵog ḵayu. 33 Udumna ḵad insultuwonda ḵan ampaḵaḻamonda diḵayu'tte sinagung da adu we tagu. Sillaḻabi
         ḵad os, midoga ḵayu ampaḵaḻam atta buḻunyu. 34 Te ḵinadaguwanyu da buḻunyu we nibabaḻud. Ḵad taḵon ay nu sinamsamda da ḵuḵuwayu,
         inan-anusanyu ginangganas te mismu we igammuyu we awad de nabaḻbaḻu ya annanayune
         ḵuḵuwayu'd langit. 35 Pun adiyu taḻaḵon namnamayu ya taḻgodyu te idatongna daḵoḻe gunguna. 36 Ḵasapuḻane anusanyu we angwa'tta pinion Apudyus, ḵad awatonyu inkarina. 37 Te ḵanan ni Ugud Apudyus,“Sin-aḵitane abus ya sa awade umali,dumatonge adipun mitantan.38 Sa taguḵe naun-unan,matagu mipagapu'tte pammati,yaḵon nu an-awidana saḵon,adiyaḵpun mas-om ḵan siya.”+39 Yaḵon adi taḵu miyisu'tta nangiwaḻang atta pammatida ya nadusada ḵan Apudyus aḵ inggana.
         Yaḵon ditaḵu da namati ya matagu'ḵ inggana.
         
            
               	Psalm 40:6-8.

               	Jeremiah 31:33-34.

               	Sa napissaye kortina si templo, mabasa'tte Matthew 27:51; Mark 15:38 ya Luke 23:45.

               	Sa tuttudu mipanggob si angiwaḻsiyan da papadi si daḻa, ilanyu'tte Exodus 29:21. Sa
                     pumoḻḵasan ni long-ag, ilanyu'tte Exodus 29:4; 30:17-21, 40:30-32. Ilanyu bos inkarin
                     Apudyus atte Ezekiel 36:25.

               	Deuteronomy 17:2-7; 19:15.

               	Deuteronomy 32:35-36.

               	Habakkuk 2:3-4. Ilanyu Romans 1:17 ya Galatians 3:11.

Sa Pammati111 Ngai pammati nu? Sa pammati ḵad aaddi ye mituttuwa da namnamaon taḵu ḵad antaḻgod
         taḵu we awad da banage aditaḵupun ilan. 2 Gapu si pammatin da danaḵḵoḻ taḵu si awe, inawatdae inon-onan Apudyus dida.3 Gapu si pammati, maawatan taḵu we naḵwa lubung mipagapu si Ugud Apudyus,+ ta da maila naḻpuda si adipun maila.4 Mipagapu si pammatin Abel, naḵaay-ayu indatunnae datun ḵan Apudyus nu sa datun Cain.+ Gapu si pammatina, imbelang Apudyus aḵ naun-unan te inawatna indatun Abel. Ḵad taḵon
         ay nu natoy sissiyae an-ugud gapu si pammatina.5 Mipagapu si pammatin Enoch, adinapun napadasan ḵatoy te innaḻan Apudyus si sissiyae
         matattagu woḵ adipun naodasan. Ḵanan ni nigili ye Ugud Apudyus, sa daan Apudyus angaḻ-an
         ḵan Enoch, pinanoḵnoḵanae ḵingwana mas-oman Apudyus.+6 Ḵad nu ippun pammatin ni osae tagu, adipun paat mas-om aḵ Apudyus ḵan siya. Te ngaimane
         umadani ḵan Apudyus, ḵasapuḻane patiyonae gungunaana da angngit ḵan siya.7 Mipagapu si pammatin Noah, nandongoḻ atta imbagan Apudyus mipanggob atta banage maḵwa
         si umali ye aḻgawe daannapun yan ilan. Tinuttuwana'ḵ Apudyus woḵ nangwa'ḵ daḵoḻe bapur
         ta matagudae simbaḻyan.+ Gapu si pammatina, impailanae nankamali da tagu'tte lubunge adidapun amati ḵan Apudyus
         ya dusaon Apudyus oḵyan dida. Pun imbelang Apudyus aḵ naun-unan mipagapu si pammatina.8 Gapu si pammatin Abraham, tinuttuwana'ḵ Apudyus si nangayagana ḵan siyae umoy si ili
         ye inkarin Apudyus ḵan siyae tawidona. Tinenana mismu we ilina taḵon ay nu adinapun
         igammu nu dinu ayana.+9 Pun gapu si pammati, inninggaw aḵ Abraham si sadi ye ili ye inkarin Apudyus ḵan siyae
         isun di mangili. Inninggaw si sigaye tulda, nidoga da Isaac we abengna ya aḵ Jacob
         we apunae maḵatawid ḵan siya si inkarin Apudyus. 10 Te ninamnamana siyudade annanayun nisaadanae implanun Apudyus ya tinaḵadna.11 Gapu si pammatin Sarah, inawatna ḵabooḻane naḵwae naganaḵ taḵon ay nu mummammad-an
         te imbelangnae mataḻgodan aḵ Apudyus we intuttuwana inkarina.+12 Taḵon ay nu nibelange natoy aḵ Abraham te naḻaḵay, siya naḻpuwan da amoamode ganaḵe
         isuda ḵaadun da bituwon ad langit ya da gallis atte taḻantag ni baybaye adipun maiyap.+13 Namati losan da sanae tagu ḵan Apudyus inggana'ḵ natoyda. Ḵad taḵon ay nu adidapun
         inawat da inkarin Apudyus si matattaguwanda, isun di oottapondae abus nu ngai maatod
         ḵan dida si umali ye aḻgaw taḵon ay nu manunnuwan mituttuwaanda. Binigbigdae mangilidae
         abuse naippun ustu'ḵ ilida sina'd luta. 14 Da tagu we angugud atte ḵaḵna, nalawage angngitda'ḵ mismu we ilida. 15 Nu siya insisimoḵda ili ye tinenanda, nawayada oḵyane nipauli. 16 Yaḵon siya amaamayonda nabaḻu we ili ye siya'd langit. Pun sadi gapunae adipun mabain
         aḵ Apudyus si awaganda'ḵ Apudyusda te insaganaana dida'ḵ siyudad ad langit.17 Gapu'tte pammatin Abraham, indatunna'ḵ Isaac we abengna si namappadasan Apudyus ḵan
         siya. Inawatna inkarin Apudyus woḵ naḵasaganae angidatun si ossaane abengna, 18 taḵon ay nu imbagan Apudyus ḵan siya ḵanane, “Da abeng Isaac mibelang aḵ ganaḵnu.”+19 Te inigammun Abraham we lamog Apudyus taguwon da matoy. Pun tuttuwae isun di natoy
         aḵ Isaac te gongaton oḵyan Abraham yaḵon inggimaun Apudyus.+20 Gapu'tte pammatin Isaac, imbagana ḵan da Jacob ḵan Esau we bindisyunan Apudyus dida
         si umali ye aḻgaw.+21 Gapu'tte pammatin Jacob, binindisyunana da abeng Joseph atte daanna matoyan. Pune
         sadi nanumuḵ aḵ Jacob atte suḻḵudna woḵ nandayaw ḵan Apudyus.+22 Gapu'tte pammatin Joseph si daanna matoyan, imbagana mipanggob si ayonan da ganaḵ
         Israel we maḻpu'd Egypt. Ḵad imbilinna bos ḵoonda mipanggob si tung-aḻna.+23 Mipagapu'tte pammatin da sin-abeng ḵan Moses, adidapun iyyogyat bilin ni ari. Pun
         intaḻuda abeng aḵ tuḻun buḻan inggan ni niyanaḵana gapu ta inniladae ambaḻu sanae
         abeng.+24 Gapu'tte pammatin Moses si dummaḵoḻ, adinapun pione mibelang aḵ abeng ni bubai ye
         abeng Pharaoh.+25 Siya piona midoga ampaḵaḻam atta tagun Apudyus nu sa maḵagangganas si sin-aḵitane
         gangganase maḵabasuḻan. 26 Imbelangnae napatpatog aḵ adayu ampaḵaḻam gapu ḵan Kristu nu sa losane ḵinabaḵnang
         ad Egypt te siya sosomḵona gunguna si umali ye aḻgaw. 27 Gapu si pammati, tinenan Moses ad Egypt we adinapun iyyogyat sangan ni ari. Inanusanae
         nampaḵaḻam te isun di innilana'ḵ Apudyus we adipun maila. 28 Gapu'tte pammatina, insaḻadna Gayagayae ngannonda Nallausan. Pun binilinna da buḻunnae
         Judyu we waḻsiyanda si daḻan ni karnero da ngatun da onob da boḻoyda ta lumaus ḵad
         anghel ni ḵatoy adinapun gongaton da panguḻu we abenge laḻaḵi.+29 Gapu'tte pammatin da iyIsrael, dinoḻmangda Dilaage Baybaye isudan nanaddaḻan atte
         ammamagae luta. Yaḵon pinadas ḵad da iyEgypt we dummoḻmang, naaminda naumbuḻ.+30 Gapu bos atte pammati, niḵuḻ-ub ḵabiti si ili'd Jericho si pitun aḻgawe niliḵwos da
         ganaḵ Israel.+31 Gapu'tte pammatin Rahab, minangilina da Iyisrael we ummoy nansiput atte sadi ye ilina.
         Pun adipun nidoga nagongat aḵ Rahab we puta atta ḵailiyanae adipun tummuttuwa gapu
         si adidapun namatiyan ḵan Apudyus.+32 Adu oḵyan da ibagaḵ yaḵon umanay sadi. Te kurang timpuḵe angug-uggud atte mipanggob
         ḵan da Gideon, Barak, Samson, Jephthah, Ari David, Samuel ya da profetan Apudyus.+33 Mipagapu si pammatida, illogda da ḵagubatdae sabali ye ili, ustu inondae nampangat
         ya inawatda inkarin Apudyus, pinaginoḵda da lion ta adida ḵotban dida.+34 Adidapun nasgob si intop-aḻda dida si gumilgillayabe apuy,+ niligsi da udum atte ispadae angongatda oḵyan ḵan dida ya da udum anḵuyada yaḵon
         gapu'tte pammatida pinapigsan Apudyus dida. Da udum ḵad, nambalindae ampigsa'tte gubat
         woḵ illogda da suḻdadun da udume ili. 35 Gapu'tte pammatin da udume bubai, inawatda da ummuli ye ḵabagiyandae nanḵaḵatoy.+Da udum, adidapun pione mapuḵayan atte ampaḵaḻamanda. Minangnuda nampaḵaḻamda inggana'ḵ
         natoyda ta umulida si nabaḻbaḻu we biyag. 36 Da udum, naam-amsewda ya naap-aplitda, naḵawadanda ya nibaḻudda. 37 Nabatubatu da udum inggana'ḵ natoyda, nalagadi da udume nanḵagwada. Natoy da udum
         si ispada. Nansilupda'tta ḵublit da karnero ḵan kalding. Ḵapusda, nampaḵapaḵaḻamda
         ya naam-amesda. 38 Nalliḵliḵwosda si bumbummaaw ya da bebbeleg ya da lilliyang ya da abut. Ḵad da tagu
         si annae lubung ippun labbongdae mibuḻun ḵan dida.39 Losan atta sanae tagu, gapu'tte pammatida ambaḻu ḵaugudanda. Yaḵon adidapun inawat
         inkarin Apudyus. 40 Te awad de nabaḻu we planun Apudyus para ḵan ditaḵu losan. Sa planuna, buḻun taḵu
         didae angawat si inkarina ta ambalinona dida'ḵ ippun angkuranganda.

Sa Tuttudun Apudyus121 Ditaḵu ḵad, naliḵwos taḵu'tta aduadu we anaḵdoḻ atte pammatida. Pun ḵasapuḻane ḵaanon
         taḵu da losane maḵatupod atte amatiyan taḵu amod ay basuḻe allaḵod ḵan ditaḵu, we
         isun di maḵatodtoddaḵe iggana ḵabooḻanae anoddaḵ. 2 Isisimoḵ taḵu'ḵ Jesus te siya puun ḵan magangputan ni pammati taḵu. Ḵad adinapun imbaine
         natoy atte kros para ḵan ditaḵu gapu si gangganase anguuway ḵan siya. Pun sinsadi,
         awade tutuḵdu si madawinan Apudyus we maḵapangat ḵan siya.3 Sosomḵon taḵu inon Jesus we nanganuanus si ummamdane ampaḵaḻamane ḵingwan da ḵabasbassuḻan
         ḵan siya ta adi taḵu madismaya ḵan ḵumuya. 4 Te naippun pummoy-as daḻana ḵan diḵayu si nangipapattiyanyu ta adi ḵayu maḵabasuḻ.5 Naliwatanyu ḵamman Ugud Apudyus we anoḻgag ḵan diḵayu we imbelangna'ḵ abengna? Ḵanana,“Abengḵu, andongoḻḵa nu disiplinaon Apu siḵa'tta maḵabasuḻam,adiḵa madismaya nu suppaḵana siḵa.6 Te disiplinaon Apudyus da ay-ayatonaya saplitana da losane ibelangna'ḵ abengna.”+7 Anusanyu da ampaḵaḻamanyu si anisiplinaan Apudyus ḵan diḵayu te sadi angigammuwanyu
         we ibelangna diḵayu'ḵ abengna. Te awad ḵamman abeng aḵ adimpun ni amana disiplinaon?
         8 Nu adin Apudyus diḵayu disiplinaone isun ni andidisiplinana'tta losane abengna, daḵanḵayupun
         aḵ tuttuwae abengna yaḵon sabali sin-abeng ḵan diḵayu. 9 Isun da aamma taḵu sina'd luta, dinisiplinaan ditaḵu woḵ pinatgan taḵu bos dida. Pun
         amo dallu oḵyan ose paipangat taḵu ḵan Apudyus we Ama taḵu we awad ad langit ta matagu
         taḵu'ḵ inggana. 10 Te da aamma taḵu sina'd luta, dinisiplinaanda ditaḵu si sin-aḵitan para'tte simsimmoḵdae
         ambaḻu. Yaḵon aḵ Apudyus, disiplinaona ditaḵu para'tta bumaḻuwan taḵu ta bumaḻu da
         ugali taḵu we miyisu ḵan siya. 11 Sa timpu we disiplinaon Apudyus ditaḵu, aditaḵupun allaylayad te ansigab. Yaḵon nu
         paḻaḵpuson taḵu da sana, siya ibungana lumin-awa somsomoḵ ḵan naun-unane biyag ḵan
         ditaḵu we namadas.Da Bagbaga12 Diḵayu we naayong atte ampaḵaḻamane isun di naayong da imayu ya anḵuya da puwogyu,
         papigsaonyu da somsomoḵyu. 13 Pasigyu ayon nanggodonge daḻan ta da ḵummuya da pammatida awad ambaḻu'ḵ ampaniyanda
         unudon ya adi amo ambalin ḵumuya pammatida yaḵon amo pumigsa ḵasin.14 Pangganyu allin-awae maḵabuḻbuḻunanyu'tta losane tagu ya mitotoḵḵon ḵayu'ḵ taguna
         ta bumaḻu ugaliyu te nu adi tagu ḵaḵnat adinapun ilan aḵ Apu. 15 Ḵasapuḻane ilanyu ta naippun oḵyan osa ḵan diḵayu'ḵ an-awidana ḵinabaḻun Apudyus gapu'tte
         angiyagayanae amati ḵan siya. Te ngaimane angwa ḵan diḵayu'tte ḵaḵnat isuna ampaite
         muḻae tumubu'ḵ madadailan da adu. 16 Ḵasapuḻane naippun oḵyan osa ḵan diḵayu'ḵ angwa'tte ḵababbain ya miyisu ḵan Esau we
         adinapun pinatgan da nasantuwane banag woḵ ingnginana ḵalintoganae panguḻu we abeng
         gapu si sinḵaḵanan.+17 Inigammuyu we naabus ḵad sadi, piona pagaye tawidon bindisyun amana yaḵon indiyan
         amana. Te adipun maḵwae pasantan nagagangpute naḵwa, taḵon ay ummibil si piona oḵyan
         tawidon bindisyun.+18 Sa ummadaniyanyu ḵan Apudyus, daḵampun aḵ isun ni ummadaniyan da iyIsrael si beleg
         ad Sinai we inggawan ni gumilgillayabe apuy, giḵbot ḵan bali. 19 Dingngoḻda gingan ni tangguyub ya sa ḵaog-ogyate gingan Apudyus. Pun nandagdaguda
         ta guminoḵ oḵyan. 20 Te adidapun lamog ituttuwa biline ḵanana, “Ngaimane gumdos atte annae beleg, tagu
         man baḵon nu ayam, ḵasapuḻane batubatuwonyu inggana'ḵ matoy.”+21 Ḵad gapu ta ampaḵimut innilada taḵon ay aḵ Moses ḵanana, “Amilpilaḵ atte ḵimutḵu.”+22 Yaḵon ummadani ḵani si beleg Zion ya sa siyudad ni matattagu we Apudyus ya sa baru
         we Jerusalem we awad ad langite madagudagupan da ḵalibulibu we anghel we andayaw ḵan
         siya. 23 Umadani ḵani'tta losane namati ḵan Apudyus we mibelang aḵ panguḻu we abengnae andatdatong.
         Da nigili da ngadanda'd langit. Ḵad umadani ḵani ḵan Apudyus we anguwis atta losane
         tagu ya umadani ḵani'tta ḵalidodwan da naun-unane natoye da nambalinona'ḵ ippun angkuranganda.
         24 Pun ummadani taḵu ḵan Jesus we angiyugud si Baru we Tuḻag ḵan Apudyus ya pummoy-as
         daḻanae angipaigammu si nabaḻbaḻu we banag nu sa daḻan Abel.+25 Ilanyu ta adiyu idiyan aḵ Apudyus we an-ugud. Te nu adipun niligsi da adipun nandongoḻ
         atta bagbagana sina'd luta,+ ngai inon taḵu we angiligsi si dusa nu idiyan taḵu namagbaga ḵan didae naḻpu'd langit?
         26 Gumminga ḵad aḵ Apudyus, niyugayug annae luta. Yaḵon sinsadi awad de inkarinae ḵanana,
         “Iḵasinḵu iyugayuge daḵampun aḵ abus annae luta yaḵon ad langit os.”+27 Sa piona ḵanan, maḵaan da losane ḵingwanae mayugayug ḵad iinggaw da adipun mayugayug.28 Pun anggappiya taḵu ḵan Apudyus te midoga taḵu si ampangatanae adipun mayugayug. Ḵad
         dayawon taḵu'tte mas-omana ya patgan taḵu ḵan isipog taḵu. 29 Te aḵ Apudyus we daydayawon taḵu, nu dusaona da tagu isun ni apuye dagadagona losan.

Sa Mas-oman Apudyus131 Pagatupanyu we an-asiayate isun di ansusunud ḵan Kristu. 2 Adiyu maliwatane ammangili'tta mangili ye umali'tte boḻoyyu te inggaw da nammangili'tta
         ḵaili ye adidapun igammu we anghel da minangilida.+3 Iḵagasmoḵyu da awad si babaḻḻudane isun di nidoga ḵayu ḵan dida ya da mapaḵaḻame isun
         di midoga ḵayu ampaḵaḻam ḵan dida.4 Ḵasapuḻane patgan taḵu nan-as-asaw-an taḵu ya ippun oḵyan ḵadellawan taḵu ya pagatupan
         taḵu we antaḻgod atta asawa taḵu we naippun maḵadagdagas. Te dusaon Apudyus da maḵadagdagas
         ya da adaḻugonda da daḵampun aḵ asawada. 5 Adiyu ḵamommodon adu we pilaḵ. Mat-op ḵayu oḵyan atta awad ḵan diḵayu. Te ḵanan Apudyus,
         “Aaddi ye adiḵpun paat diḵayu tenan baḵon nu iwaḻang.”+6 Sana gapunae antaḻgod angibag-an taḵu ḵanane,“Aḵ Apu bumadang ḵan saḵon. Ḵad adiyaḵpun maḵimut.Ngai maḵwae ḵoon da tagu ḵan saḵon?”+7 Iḵagasmoḵyu da ummun-unae nangipangate nangituttudu ḵan diḵayu si Ugud Apudyus. Sosomḵonyu
         nambanagan ni nantataguda ya inunudyu pammatida. 8 Aḵ Jesu Kristu adipun ambalbaliw, yaḵon sumisissiya si awe, sinsadi ya aḵ inggana.
         9 Pun ilanyu ta adi ḵayu paallelaw atta sabali ya da tinutuli ye tuttudu. Te sa ḵinabaḻun
         Apudyus amapigsa si somsomoḵ taḵu, daḵampun si angunudan taḵu'tta bilin mipanggob
         atta maḵan. Te da angunud atta sana naippun maganabda.10 Pun da angipapati ye angunud si lintog Moses, naippun ḵaḻabbongandae maḵabillay atte
         bindisyun taḵu we ambanag si nidatunan Jesus atte kros para'tta basuḻ. 11 Te sa ḵangatuwane padin da Judyu, awitona daḻan ni ayam atte Ḵasantuwane Kuwartu ta
         idatunna'ḵ mapakawanan da basuḻda. Yaḵon sa long-ag ni ayam, soggonda si lasin ni
         ḵampu.+12 Ḵad isuna bos naḵwa ḵan Jesus we natoy atte lasin ni ili ta papoḻḵasona da tagu'tta
         basuḻda mipagapu'tte mismu we daḻana. 13 Intaḵu ḵan Jesus atte lasin ni ḵampu, ta ampaḵaḻam taḵu'tta nibabbainana. 14 Te daḵampun si annae lubung inggawan taḵu'ḵ inggana yaḵon siya singsington taḵu siyudade
         inggawan taḵu si umali ye aḻgaw. 15 Ḵad mipagapu ḵan Jesus ḵasapuḻane pagapagatupan taḵu we angidatun ḵan Apudyus si datune
         daydayaw. Te sadi ustu we ḵoon da losane amigbig ḵan siya. 16 Adi taḵu maliwatane angwa'tta ambaḻu ya allaay taḵu we angitod atta anḵasapuḻ te ḵatti
         datune mas-oman Apudyus.17 Tuttuwaonyu da angipangpangu ḵan diḵayu ya unudonyu da bilinda te dida angayyuwan
         ḵan diḵayu ta sissiyae ampigsa pammatiyu te ḵasapuḻane songbatanda ḵan Apudyus nu
         ḵingwada da ḵewaaḻda. Tuttuwaonyu dida ta maganasandae angwa'tta ḵewaaḻda. Nu adiyu
         dida tuttuwaon, andadauyda ya naippun ittona'ḵ bumaḻuwanyu.18 Iluwaḻuwanyu diḵani te aaddi ye ampoḻḵas da somsomoḵni gapu ta pionni ye ḵoon ustu'tta
         losane tagu. 19 Pun ḵodawoḵ ḵan diḵayu ta ipapatiyu we angiluwaḻu ḵan saḵon ta masapaaḵ oḵyan mipauli
         ḵan diḵayu.Sa Anungus Ni Luwaḻu20 Aḵ Apudyus we maḻpuwan ni lumin-awaan, tinaguna ḵasin aḵ Jesus we Apu taḵu we ḵangatuwane
         angayyuwan atta karnero. Mipagapu si daḻan Jesus we pummoy-as si natoyana'tte kros,
         pinanoḵnoḵana annanayune tuḻag. 21 Oḵyan pos ta ittona da ambaḻu we ḵasapuḻanyu ta ḵoonyu da piniona ya ḵoona ḵan ditaḵu
         da mas-omana mipagapu ḵan Jesu Kristu. Ḵad siya madaydayaw aḵ inggainggana. Amen.Sa Anungus Ni Bagbagan Paul22 Susunudḵu ḵan Kristu, ḵodawoḵ ḵan diḵayu ta anusanyu dongngon da annae bagbagaḵe anoḻgag
         ḵan diḵayu te abobba annae suḻatḵu.23 Pioḵe ipaigammu ḵan diḵayu we napuḵayan aḵ Timothy ye sunud taḵu ḵan Kristu atte babaḻḻudan.
         Ḵad nu masapa dumatong, umali ḵani sinat ta inḵani diḵayu gaggaḵayon.24 Pakumustaonyu da angipangpangu ḵan diḵayu ya da losane tagun Apudyus sinat. Pakumustaon
         os diḵayu'tta susunud taḵu we namati sina'd Italy.25 Awad oḵyan ḵan diḵayu losan ḵinabaḻu we maḻpu ḵan Apudyus.

Sa Laplapun Ni Suḻat11 Kumusta ḵayu? Saḵon aḵ James we sammilun Apudyus ya aḵ Apu Jesu Kristu. Annaya suḻatḵu'tta
         Judyu we namati ye naas-asipaḻaḵ atta udume ili.Sa Padas Ni Pammati2 Susunudḵu ḵan Kristu, ibelangyu we allaylayad ḵayu nu mapadasyu da nansabasabali ye
         padas atte biyagyu, 3 te igammuyu we nu amballigi pammatiyu we allaḵ-am atta adu we padas, ambanag si pumigsaan
         ni pammatiyu ta anusanyu we angiyattom atta losan.+4 Ḵad ḵasapuḻane pagatupanyu papigsaon pammatiyu inggana si anungus ta maangsan ḵayu
         ḵan bumaḻubaḻu ugaliyu inggana'ḵ ippun ogon kurangna.5 Nu awad osa ḵan diḵayu'ḵ angkurang atte ḵinalaing, alluwaḻu oḵyan ḵan Apudyus woḵ
         aaddi ye maatod. Te aḵ Apudyus allaay atta losane tagu ya adinapun dida pabainan nu
         anḵodawda. 6 Yaḵon nu alluwaḻu ḵayu, ḵasapuḻane amati ḵayu ḵan adi ḵayu anduwaduwa te ngaimane
         anduwaduwa isuna tupiyaḵ atte baybaye ipappaulin ni bibbid. 7-8 Da ḵassadi ye tagu maoboobos somsomoḵda ya anduwaduwada'tte ngaimane ḵoonda. Pun adida
         oḵyan namnamaone awad awatonda ḵan Apu.Sa Ḵapus Ya Sa Baḵnang9 Diḵayu ḵad ose susunud ḵan Kristu we ḵaḵapus, amo allaylayad ḵayu oḵyan si angitaḻayagan
         Apudyus ḵan diḵayu. 10 Sa baḵnang, allaylayad oḵyan nu nababa saadna te amungtu we isun di tabbaḵ atte puḻag.
         11 Ḵad nu sumellet init, maḻ-uy muḻa ya nayaḵayaḵ tabbaḵna ḵad ippun ogon binaḻuna.+ Ḵaḵna bos maḵwa'tte baḵnange maḵaḵtooy si angamgamana ḵan analtalliḵunana si binaḵnangna.Sa Ampaḵaḻaman Ya Sa Masulisugan12 Pian tagu we ampaḵaḻame angipapati angunud ḵan Apudyus te nu napanoḵnoḵane ampigsa
         pammatina, awatona gungunae inkarin Apudyus we sa biyag aḵ inggana'tta angayat ḵan
         siya. 13 Nu masulisug tagu, adina oḵyan ḵanane aḵ Apudyus nanulisug ḵan siya. Te aḵ Apudyus,
         adipun masulisuge angwa'ḵ lawweng ya amo daḵampun aḵ siya anulisug atta ngaimane tagu.
         14 Yaḵon masulisug sin-ossaossae tagu nu maawis atta amaamayona. 15 Ḵad nu lumamut ya tumubu sanate amaamayona, siya ibungana basuḻ. Ḵad nu dumaḵodaḵoḻ
         sanate basuḻ, siya ibungana ḵatoy.16 Pun susunudḵu ḵan Kristu we ay-ayatoḵ, adi ḵayu maallelaw. 17 Aḵ Apudyus ad langit naḻpuwan da losane ambaḻu ḵan gattoḵe atod. Siya bos nangwa'tta
         losane sumilaw ad langit. Ḵad taḵon ay nu ambaliw ḵatollongan da sana, adipun paat
         ambaliw aḵ Apudyus. 18 Mismu we piniona nambalinon ditaḵu'ḵ abengna gapu si ugude ḵatuttuwaan ta ditaḵu ḵapatogan
         atta losane ḵingwana.Sa Andongoḻan Ḵan Anuttuwaan Si Ugud Apudyus19 Ay-ayatoḵe susunud ḵan Kristu sosomḵonyu annae ibagaḵ, pion taḵu pasig taḵu andongoḻ
         yaḵon noan taḵu oḵyane an-ugud ya adi allasu sumang-an taḵu. 20 Te sa sangan ni tagu adinapun paat idaḻan ditaḵu si naun-unane biyage pinion Apudyus.
         21 Pun an-awidanyu da losane ḵababbaine ugaliyu ya da amode ḵoḵoḵḵonyu. Ḵad ampakumbaba
         ḵayu ya awatonyu Ugude immuḻana'tta somsomoḵyu we maḵwae anagu ḵan diḵayu.22 Ḵasapuḻane tuttuwaonyu ibagan ni Ugud Apudyus ya adiyu dongngone abus. Te nu abus
         dongngonyu ya adiyupun ḵoon, allelawonyu da long-agyu. 23 Te da andongoḻ atte Ugud Apudyus yaḵon adidapun tuttuwaon ḵan igunay, isuda da tagu
         we alladawan. 24 Ḵad nu nagangpute nalladawan, nan-awid ya daguse naliwatana nu ngai ḵatollongana.
         25 Yaḵon sa tagu we singsingtona ustuustu we lintoge amuḵay atta tagu ya pagapagatupana
         ḵoon, bindisyunan Apudyus atta losane ḵoona. Siya kalasin ni tagu we daḵampun aḵ abuse
         andongoḻ ya naliwatana dingngoḻna yaḵon ḵoona da dingngoḻna.26 Nu awad osa'ḵ ḵananae angapudyus yaḵon adinapun tupodon delana, allelawona long-agna
         ḵad ippun anun ni angapudyusana. 27 Te sa gattoḵ ḵan ippun ḵadellawanae angapudyus si antotollong Apudyus we Ama, bumadang
         atta ulila ḵan da baḻu atta ampaḵaḻamanda. Ḵad ḵasapuḻane adipun maalisan atta ugalin
         da tagu we adipun namati.

Sa Adiyu Allaḵsigan Atta Asintataguyu21 Susunudḵu ḵan Kristu, adiyu laḵlaḵsigon da tagu nu amati ḵayu ḵan Apu Jesu Kristu
         we madaydayaw ḵan ḵangatuwane Apu. 2 Awatna, nu dumatong da duwae tagu si magimunganyu, sa osa baḵnange nansingsing aḵ
         buḻawan ya nansilup aḵ ambaḻu, sa osa ḵapuse nansilup atte pallos. 3 Ḵad siya tinungaguyu baḵnang ya ḵananyu we, “Awwaynu ta tumuḵduḵa si annae ambaḻubaḻu
         we tugaw.” Yaḵon ḵananyu si ḵapus, “Sumisiḵadḵa si andi,” baḵon nu “Tumuḵduḵa'tte
         pad-ing.” 4 Adiyupun ḵamman nilaḵsig da buḻunyu si imbelangyu we nangatu da udum ḵan diḵayu ya
         nambalin ḵayu'ḵ ḵuwis atta somsomoḵyu?5 Andongoḻ ḵayu ay-ayatoḵe susunud ḵan Kristu. Daḵampun ḵamman ḵan Apudyus namili'tta
         ḵapus si annae lubung aḵ bumaḵnang si pammati ya gangganasonda da laḵsunda si midog-anda
         si ampangatan Apudyus we inkarina'tta angay-ayat ḵan siya? 6 Yaḵon diḵayu ḵad, ibabbainyu da ḵapus. Daḵampun ḵamman atta babaḵnang da amaḵaḻam
         ḵan angidaḻum ḵan diḵayu? 7 Daḵampun ḵamman aḵ dida da an-ugud atta misullagi si madaydayawe ngadan Jesus we nidog-an
         taḵu?8 Nu tuttuwaonyu da ḵapatogane Ugud Apudyus we impaigilina si awe ye ḵanana, “Ḵasapuḻane
         ayatom da asintatagume isun ni an-aayatnu'tte long-agnu.”+ Nu pasigyu unudon annae ugud, ambaḻu da ḵoonyu. 9 Yaḵon nu laḵlaḵsigonyu da tagu we mibatay si ḵasasaadda, naḵabasuḻ ḵayu te nilisalisyu
         da sadi ye lintog. 10 Taḵon ay nu inunudyu da udume lintog ya nilisalisyu ossaan, sissiyae nilisalisyu da
         losane lintog. 11 Te aḵ Apudyus ḵananae nangibilin, “Adiḵa maḵadagdagas,” imbilinna bos ḵanane, “Adiḵa
         pumatoy.”+ Pun taḵon ay nu adiḵayupun naḵadagdagas yaḵon pummatoy ḵayu, isunae nilisalisyu da
         losane lintog. 12 Pun ummanyu'tta ugudonyu ya da ḵoonyu te aḵ Apudyus ḵuwisona diḵayu si umali ye aḻgaw
         mibatay atte lintoge amuḵay atta tagu'tta basuḻda. 13 Te nu anḵuwis aḵ Apudyus, adinapun ḵadaguwan da adipun ḵumadagu. Yaḵon ḵadaguwana
         da ḵumadagu ta adida umogyat nu anḵuwis.Sa Pammati Ḵan Ambaḻu We Gunay14 Susunudḵu ḵan Kristu, ngai maganab ni tagu we angibagae awad de pammatina yaḵon adipun
         mipaila si gunayna? Taguwon ḵamman ni pammatina? 15 Awatna, nu awad sunud taḵu ḵan Kristu ya angkurang aḵ silup ḵan maḵan, 16 ya awad angibaga ḵan siya ḵanane, “Inḵan lumin-awa somsomoḵnu, adiḵa maḵumog ya mamassugḵa
         oḵyan.” Yaḵon adinapun itton da ḵasapuḻana, awad ḵamman anun ni imbagana? 17 Ḵatti isun ni pammati ye abus, nu adipun mipaila si ambaḻu we gunay, ippun anuna.18 Yaḵon ḵanan ni osa, “Awad de pammatim ḵad awad os ambaḻu we gunayḵu.” Annaya isongbatḵu,
         “Ipailam ḵan saḵon pammatime naippun gunay ḵad ipailaḵ os pammatiḵ mipagapu si ambaḻu
         we gunayḵu.” 19 Patiyom ḵammane os-ossaan Apudyus? Sanat ambaḻubaḻu! Yaḵon taḵon ay da aḻan, amatida
         bos ya amilpilda'tte ogyatda. 20 Siḵae nadongdong-ogane tagu, piome panoḵnoḵane sa pammati ye naippun gunay ippun anuna?
         21 Daḵampun ḵamman ḵan Apudyus nangwa si naun-unan Abraham we daḵdaḵoḻ taḵu si nangiggaana
         ḵan Isaac we abengna si altar ta idatunna ḵan Apudyus?+22 Ilam nantoḵom pammatina ḵan gunayna woḵ napanoḵnoḵane gattoḵ pammatina. 23 Pun nituttuwa nigili ye Ugud Apudyus we ḵanana, “Pinatin Abraham aḵ Apudyus, pun imbelangna'ḵ
         naun-unan”+ woḵ nangngadan aḵ buḻbuḻun Apudyus. 24 Pun igammu taḵu we aḵ Apudyus angwa si maun-unan da tagu gapu'tta gunayda, daḵampun
         atte pammatidae abus.25 Isun Rahab we puta. Aḵ Apudyus nangwa si naun-unana gapu si ambaḻu we ḵingwana'tta
         ganaḵ Israel we imbuun Joshua aḵ ummoy nansiput si ilina. Te minangilina dida woḵ
         impaoyna dida si sabali ye daḻane ummawid.+26 Te igammu taḵu we sa long-age naippun angosna natoy ḵad sa pammati ye naippun gunay,
         natoy os.

Sa Tupod Ni Dela31 Susunudḵu ḵan Kristu, ambaḻu nu aḵit oḵyan ḵan diḵayu da ambalin aḵ angituttudu si
         Ugud Apudyus te igammuyu we nadagdagson maḵuwisan taḵu we angituttudu nu da udum.
         2 Losan ḵan ditaḵu, adu angkamaliyan taḵu. Yaḵon sa tagu we ippun angkamaliyana'tte
         an-uugudna, naangsan te lamogna tupodon long-agna. 3 Nu patingaḻan taḵu sungad ni ḵabayu ta tumuttuwa ḵan ditaḵu, maḵwae ipaoy taḵu si
         pion taḵu we angipaoyan. 4 Ilanyu ḵad os bapur, taḵon ay nu daḵodaḵoḻ ya isunusunun ni ampigsae bibbid, lamog
         ni angimanihu ipaoy si piona angipaoyan, gapu'tte banban-oge ḵaga si ubotana. 5 Ḵad isuna bos delan ni tagu we taḵon ay nu bamban-oge ḵamangay ni long-ag, lamognae
         ansoḵasoḵaḻ. Somsomḵon taḵu ḵad apuy, taḵon ay nu paḻatiḵ, dagadagona simbelegan.
         6 Sa dela taḵu isunan apuye sumgob ya dumadail atta losane nampaliḵwos. Te nu an-ugud
         taḵu'ḵ lawweng, ipailanae amod de lawwenge awad ḵan ditaḵu, siya gapun ni angwaan
         taḵu'ḵ lawweng ya ansomsomḵan taḵu'ḵ lawweng ya lumawengan os da adu we tagu. Sa annae
         lawweng naḻpu ḵan Satan ḵad dadailona losane ḵinatatagu taḵu.7 Lamog da tagu we ampaingsa ḵad paingsaonda da losane kalasin da tanane ayam, da tumayap,
         da ḵumayam ya da losane matattagu si baybay. 8 Yaḵon naippun paat tagu'ḵ maḵatupod atte delana. Isuna ḵodote umtoy. Lawweng ya adipun
         matupod. 9 Siya usaron taḵu we andayaw ḵan Apu taḵu ya Ama taḵu we Apudyus ya siya bos usaron
         taḵu we an-ugud aḵ lawweng atta asintatagu taḵu we naḵwa'ḵ ḵais-isun Apudyus. 10 An-isu we sungad maḻpuwan ni ugude anaydayaw ḵan Apudyus ya angamsew os atta asintatagu
         taḵu. Susunudḵu ḵan Kristu, daḵampun oḵyan aḵ ḵatti. 11 Awad ḵamman bubun aḵ andisan pumusiḵ an-imlong ḵan anggigibuḵe danum? 12 Susunudḵu ḵan Kristu, amunga ḵamman ḵayu we fig aḵ olives baḵon nu da de grape amungada
         ḵamman aḵ fig? Adipun os maḵwae sa danum ni baybaye an-aasin maḻpuwan ni mainume danum.Sa Ḵinalainge Maḻpu Ḵan Apudyus13 Ngai ḵan diḵayu nalaing ya maḵaawat? Nu awad, ḵasapuḻane ipailana ḵinalaingna si ambaḻu
         we antataguna ya ipakumbabana bos long-agna si angwaana'tta ambaḻu. 14 Yaḵon nu awad ḵan diḵayu amode apos ya ḵinnot, adiyu isḵaḻ ḵan sullagiyon ḵatuttuwaan.
         15 Sa annae ḵinalaing, daḵampun aḵ naḻpu'd langit. Yaḵon nainlubungan, dinidimunyu ya
         daḵampun aḵ naispirituwan. 16 Te sa apos ḵan ḵinnot, dida maḻpuwan ni adimpun da tagu mauḻnusan ya da losane kalasin
         di ḵinalaweng. 17 Yaḵon sa ḵinalainge maḻpu'd langit, pasige ambaḻu, allin-awa, an-anggom, adinapun
         ipatut piona, pasig ḵumadagu, pasig ambaḻu ḵoona, ippun laḵlaḵsigona'tta buḻunna ya
         adipun ḵapappaila. 18 Pun sa tagu we allin-awa maḵabuḻbuḻunana'tta asintataguna, palin-awaona bos da udum
         aḵ amalin-awa'tta asintataguda. Sa ambanagana allin-awa losane mataguwanda si angunudanda'tte
         naun-unane antatagu.
         
            

         
      

   
      
         4
Sa Gapun Ni Susubog41 Annaya ud imusoḵ, ngai gapun ni ampapatoyanyu ḵan ansusuboganyu? Daḵampun ḵamman aḵ
         sa amaamayonyu gumulu si ambaḻu we somsomoḵyu? 2 Awad da amaamayonyu aḻane adiḵayupun maḵaaḻa, pun siya gumongatanyu. Pionyu ḵuwaon
         da ḵuḵuwan da udum yaḵon adiḵayupun maḵaaḻa, pun siya ampapatoyanyu ḵan ansusuboganyu.
         Naippun ḵan diḵayu da pionyu te adiyupun ḵodawon ḵan Apudyus. 3 Ḵad taḵon ay nu anḵodaw ḵayu, adinapun os itton te lawweng panggobyu we anḵodaw. Te
         abus gangganason da long-agyu'ḵ ḵodawonyu.4 Diḵayu we adipun mataḻgodan da pammatiyu ḵan Apudyus. Adiyupun ḵamman igammu we nu
         siya ayatonyu da gangganason da tagu we adipun amati, ḵabusuḻ diḵayu ḵan Apudyus?
         Pun ngaimane angunud atta ugali ye misullagi'tta pinion Apudyus, ambalinona long-agna'ḵ
         ḵabusuḻ Apudyus. 5 Adiyu oḵyan ḵanane ippun patog ni nigili ye Ugud Apudyus we ḵanana: Angimun aḵ Apudyus
         ḵad adinapun pione awad ḵapuḻpuḻos ni Ispiritu we imbuunnae iinggaw ḵan ditaḵu.+6 Sa ḵatuttuwaan, ummamdan ḵinabaḻun Apudyus ḵan ditaḵu, isuna nibaga si nigili ye Ugudnae
         ḵanana,“Sullagiyon Apudyus da ngaimane ampasindayaw,yaḵon ipailana ḵinabaḻuna'tta ngaimane napakumbaba.”+7 Pun paipangat ḵayu ḵan Apudyus ya sagangonyu'ḵ Satan woḵ umawid. 8 Umadani ḵayu ḵan Apudyus woḵ umadani bos ḵan diḵayu. Diḵayu we ḵabasbassuḻan, papoḻḵasonyu
         da antataguyu ya diḵayu bose anduwaduwa, isisimoḵyu we angunud ḵan Apudyus. 9 Andomdom ḵayu ya umibil ḵayu. Da emesyu ambalinda oḵyan aḵ ibil ya da gangganasyu
         ambalin aḵ dadauy. 10 Ipakumbabayu da long-agyu si sinagung Apudyus woḵ itaḻayagna diḵayu.Sa Adiyu An-asiamsewan11 Susunudḵu ḵan Kristu, adi ḵayu an-asiamsew. Nu amsewonyu asintataguyu baḵon nu ḵuwisonyu
         dida, amsewonyu ya ḵuwisonyu lintog. Nu ḵuwisonyu, adiyupun ogon tuttuwaon lintog
         yaḵon nambalin ḵayu'ḵ ḵuwis. 12 Abus aḵ Apudyus aḵ nangitod atte lintog ḵan siya abus aḵ ḵuwis. Siya abus aḵ ḵallamoge
         anagu ḵan anadail. Pun ngaiḵa ḵammane anguwis si asintatagum?Sa Bagbaga Mipanggob Si Soḵaḻ13 Dongngonyu annae ibagaḵ, diḵayu we angibaga ḵanane, “Sinsadi baḵon nu appigat, ambaat
         ḵani si sadi ye ili ya inggaw ḵani'ḵ sintawon sidi ya allaḵu ḵani ta bumaḵnang ḵani.”
         14 Adiyupun igammu nu ngai inon ni antataguyu appigat! Te sa annae biyag taḵu, mipani'tte
         nopnope annaḵunaḵ aḵ sin-aḵitan ya naumas.+15 Pun ḵananyu oḵyane, “Nu siya pion Apu, matagu ḵani ya ḵaḵna ḵan ḵatti da ḵoonni.”
         16 Yaḵon ansoḵaḻ ḵayu ya indaddayaw ḵayu. Losane isḵaḻ da tagu we isun da sana, lawweng.17 Pun sa tagu we igammuna ustu we maḵwa yaḵon adinapun ḵoon, maḵabasuḻ.

Sa Bagbaga Atta Babaḵnang51 Pun sinsadi, diḵayu we babaḵnang, dongngonaḵ! Antuḵing ḵayu we umibil atta dumatonge
         ampaḵaḻamanyu! 2 Mawawan da binaḵnangyu ya ḵanon da ḵimi da silupyu. 3 Naḻatiyan da buḻawan ḵan pilaḵyu ḵad sa latida angipanoḵnoḵe misullagi ḵan diḵayu
         ya isun di apuye soggona long-agyu. Nanonson ḵayu'ḵ binaḵnang si madam-an anungus
         ni aḻgaw. 4 Andongoḻ ḵayu, adiyupun tinangdanan da pinanguyu'tta payawyu. Dongngonyu da lilida!
         Niduum ḵan Apudyus we maḵabooḻ da ibil da pinanguyu. 5 Amod de lam-ay ḵan ganas ni biyagyu sina'd luta. Ḵad isuyun baḵae tummabae madam-an
         misid-ana. 6 Ḵinoddonganyu ḵan gingngatyu da tagu we naun-unane naippun ḵaḻabbongandae sumullagi
         ḵan diḵayu.Sa Anus Ya Sa Luwaḻu7 Pun diḵayu we susunudḵu ḵan Kristu, ḵasapuḻane anusanyu da losane ampaḵaḻamanyu inggana'tte
         umaliyan Apu. Sosomḵonyu ḵad da mammaumae anusanda uuwayon umudanana ta ammuḻada ya
         anusanda bos uwayon umudanana ta dumaḵoḻ da ampatoge immuḻada inggana'ḵ dumatong an-apitanda.
         8 Anusanyu bos papigsaon da somsomoḵyu te madam-an umaliyan Apu.9 Susunudḵu ḵan Kristu, adi ḵayu an-asingonot ta adin Apudyus diḵayu ḵuwison te madam-an
         dumaḵngan ni ḵangatuwane ḵuwis da losane tagu. 10 Susunudḵu ḵan Kristu, unudonyu da profeta we an-ugud si ngadan Apu. Amod de anusdae
         nangiyattom atta ampaḵaḻaman. 11 Ḵanan taḵu we pian da tagu we nangiyattom. Dingngoḻyu ḵinaanus Job ya innilayu ambaḻu
         we panggob Apudyus ḵan siya si anungusna.+ Te aḵ Apudyus, impailana ḵan siya ummamdane ḵadaguna ya ḵinaanggomna.12 Susunudḵu ḵan Kristu, sa ḵapatogan atta losan, adi ḵayu ogon ansapata. Adiyu isapata'd
         langit baḵon nu ad luta baḵon nu ngaimane sapata. Yaḵon ḵananyu we “On” nu iyunudyu
         ya “Naid” nu umadiyu ta adi ambanag si anusaan Apudyus ḵan diḵayu.13 Awad ḵamman osa ḵan diḵayu'ḵ ampaḵaḻam? Alluwaḻu oḵyan. Awad ḵamman os allaylayad?
         Anḵanta oḵyan atta pammadayaw ḵan Apudyus. 14 Awad ḵamman osa ḵan diḵayu'ḵ masaḵit? Paayagna oḵyan da angipangpangu'tta namati ye
         magimugimung ta iluwaḻuwanda ya appusanda si lanae usaronda ngadan Apu Jesus. 15 Ḵad nu alluwaḻudae mipagapu si pammatida ḵan Apu Jesus, ḵumosdoḻ te ḵaanon Apu saḵitna.
         Ḵad nu naḵabasuḻ, mapakawan. 16 Pun an-asibabagga ḵayu'tta basuḻyu ya an-asiluwaḻu ḵayu ta maḵaan da saḵityu. Te sa
         luwaḻun ni naun-unane tagu ampigsa ḵabooḻana ḵan ambanagana. 17 Somsomḵonyu ḵad aḵ Profeta Elijah we isu taḵu we tagu. Impapatina nalluwaḻu we adi
         oḵyan umudan, adipun ummudan ad luta'tte tuḻun tawon ya gogwa. 18 Pun ḵasin ḵad nalluwaḻu ta umudan, tuttuwae ummudan woḵ tummubu da muḻa.+19 Susunudḵu ḵan Kristu, nu awad osa ḵan diḵayu'ḵ an-awidana ḵatuttuwaan, ḵasapuḻane
         padasonyu ampauliyon. 20 Sosomḵonyu we nu ipauliyu osae ḵabasbassuḻan, taguwonyu'tte ḵatoy ya mapakawan da
         adu we basuḻna.

Sa Laplapun Ni Suḻat11 Saḵon aḵ Peter we apostol Jesu Kristu. Annaya suḻatḵu ḵan diḵayu we tagu we pinilin
         Apudyus we isun di mangili si annae lubunge naas-asipaḻaḵ atta ili'd Pontus, Galatia,
         Cappadocia, Asia ya ad Bithynia. 2 Pinilin Apudyus we Ama diḵayu mibatay si gagangaye inigammuna woḵ intotoḵḵon diḵayu'ḵ
         taguna ta bumaḻu ugaliyu mipagapu'tte Ispiritu Santu ta tumuttuwa ḵayu gapu si amatiyanyu
         ḵan Jesu Kristu ya pumoḻḵas ḵayu mipagapu'tte daḻana si natoyana.+ Awad oḵyan ḵan diḵayu amode ḵinabaḻu ḵan lin-awae maḻpu ḵan Apudyus.Sa Namnama Taḵu Gapu Si Mataguwan Taḵu3 Madaydayaw aḵ Apudyus we sa Apudyus ya Aman Jesu Kristu we Apu taḵu. Gapu si amode
         ḵadaguna, niyanaḵ taḵu ḵasin te innatodna ḵan ditaḵu baru we biyag mipagapu si ummuliyan
         Jesu Kristu. Pun awad de namnamaon taḵu we aaddi ye mituttuwa, 4 ḵad sana laḵsun taḵu we maḻpu ḵan Apudyus we adipun paat madadail ḵan maḵaissawan
         ya adipun os umaḵit patognae nigagappot ad langite para ḵan ditaḵu. 5 Gapu'tte ḵabooḻan Apudyus, ayyuwanana diḵayu mipagapu'tte pammatiyu ḵan siya inggana'ḵ
         mituttuwa anaguwana ḵan diḵayu. Inabusna insagana sanate mataguwane ipailana nu anungus
         ni timpu.6 Anggangganas ḵayu gapu'tta sana taḵon ay nu ḵasapuḻane ampaḵaḻam ḵayu'tte sin-aḵitan
         atta nankalakalasi ye padase mapadasanyu. 7 Sa gapunae padasonyu da sanae ampaḵaḻaman, maḵwada ta mapanoḵnoḵan gattoḵe pammatiyu.
         Sa pammatiyu isunan buḻawane mapadas si apuy ta mapanoḵnoḵan nu tuttuwae buḻawan.
         Ampatog tuwa buḻawan yaḵon abuse madadail. Yaḵon amo napatpatog pammatiyu. Pun nu
         mapanoḵnoḵan pammatiyu, ambanag si midayaw ḵayu, mitaḻayag ḵayu ḵan mapatgan ḵayu
         si mipauliyan Jesu Kristu. 8 Adiyupun innila'ḵ Jesu Kristu yaḵon inay-ayatyu. Taḵon ay nu adiyupun ilan sinsadi,
         amati ḵayu ḵan siya. Pun amo allaylayad ḵayu'tte adipun mibungangay ya ippun miyisuwanae
         laylayad. 9 Te awatonyu ambanagan ni pammatiyu we siya mataguwan da ḵalidodwayu.10 Da profeta we an-uuggudon Apudyus si awe ye nangibaga'tte mipanggob si umali ye timpu
         si angipail-ana si ḵinabaḻunae sinsadi ipailana ḵan diḵayu, ummanda singsingngit ya
         inadaadaḻ mipanggob si sanae mataguwan. 11 Inniggada ḵabooḻandae an-imus nu ḵamaan ni maḵwaana ya ngai inonae mituttuwa, impaigammun
         ni Ispiritun Kristu ḵan dida mipanggob atte ampaḵaḻamana ya madayawana'tte ampangatana.
         12 Ḵad impaigammun Apudyus atta profetanae da sanae imbagada, daḵampun aḵ bumaḻuwanda
         yaḵon sa bumaḻuwanyu. Te sadi bos imbagabagan da nangiwaḻagawag sinsadi si Ambaḻu
         we Damag ḵan diḵayu mipagapu si Ispiritu Santu we nibuune naḻpu'd langit. Sana da
         banage taḵon ay da anghel, pionda maawatane ustu.Sa Naapudyusane Antatagu Taḵu13 Pun isaganayu da somsomoḵyu we angwa'tta pinion Apudyus ya tupodonyu da long-agyu'tta
         losane ḵoonyu. Sosomḵonyu we ustuustu namnamaonyu we ḵinabaḻun Apudyus we ipailana
         ḵan diḵayu si mipauliyan Jesu Kristu. 14 Gapu ta diḵayu da abeng Apudyus we tumuttuwa, adiyu ogon unudon da inamaamayyu si
         awe si daanyu angigammuwan ḵan Apudyus. 15 Yaḵon unudonyu oḵyan naapudyusane antatagu te nasantuwan aḵ Apudyus we namili ḵan
         diḵayu. 16 Te nibaga si nigili ye Ugud Apudyus we ḵanana, “Ḵasapuḻane nasantuwan ḵayu te nasantuwanaḵ.”+17 Sosomḵonyu anna, aḵ Apudyus we bigbigonyu we Ama, ippun laḵsigona nu anḵuwis. Ḵad
         ḵuwisona da losane tagu sigun si ḵingwan ni sin-ossaossa. Pun ḵasapuḻane isipogyu
         ya dayawonyu si sanae mabiyaganyu we isun di ḵaili si annae lubung. 18 Te igammuyu we sinubutna diḵayu ta mapuḵayan ḵayu si ippun anunae antatagu we tinawidyu'tta
         danaḵḵoḻyu. Ḵad sa insubutna ḵan diḵayu daḵampun aḵ pilaḵ baḵon nu buḻawane maḵwae
         madadail, 19 yaḵon sa ampatoge daḻan Kristu si natoyana para ḵan ditaḵu. Sa nangidatunana si mismu
         we long-agna isun di ubbu we karnero we ippun paat ḵaissawna ya ippun dipiktunae nidatun+ ḵan Apudyus. 20 Sa daan ni lubung maḵwaan, pinilin Apudyus aḵ Jesu Kristu aḵ anubut ḵan ditaḵu yaḵon
         nipaigammu si anungus ni aḻgaw para si bumaḻuwanyu. 21 Mipagapu ḵan siya, antaḻgod ḵayu ḵan Apudyus we nanagu ḵasin ya nangipangatu ḵan siya.
         Ta sa pammatiyu ḵan namnamayu awad ḵan Apudyus.22 Te pummoḻḵas ḵayu we ustu si tummuttuwaanyu gapu si namatiyanyu'tte ḵatuttuwaan, gattoḵe
         ayatonyu da susunudyu ḵan Kristu we namati. Pun pagapagatupanyu we an-asiayat atta
         losane somsomoḵyu. 23 Te niyanaḵ ḵayu ḵasin ḵad sa baru we biyagyu daḵampun aḵ naḻpu si tagu we matoy yaḵon
         naḻpu ḵan Apudyus we adipun matoy. Nambalinona diḵayu'ḵ abengna mipagapu si matattagu
         ḵan annanayune Ugud Apudyus. 24 Te ḵanan ni nigili ye Ugud Apudyus,“Losane tagu, isudan lumunḵad sa dayawda, isuna tabbaḵ ni lumun.Te sa lumun maḻ-uy,ya sa tabbaḵna mayaḵayaḵ,25 yaḵon sa Ugud Apudyus, ippun ambalbaliwana'ḵ inggana.”+Sa annae Ugud Apudyus, siya annae Ambaḻu we Damag we niwaḻagawag ḵan diḵayu.
         
            
               	Sa nigili'tte Greek, “mawaḻsiyan ḵayu si daḻana.” Atte Dadaane Tuḻag, iwaḻsin da padi
                     de daḻan da ayam ta mapakawan da basuḻ da tagu. Ilanyu'tte Exodus 24:7-8.

               	Leviticus 11:44-45; 19:2.

               	Nu andatun da Judyu, gongatonda ubbu we karnero para ḵan Apudyus ta pakawanona da
                     basuḻda. Yaḵon adipun umanay da idatunda te sissiyae naḵabasuḻda ya ḵasapuḻane pagapagatupandae
                     andatun atta adu we ayam. Pun nabaḻbaḻu natoyan Jesus te umanay nangidatunana'tte
                     long-agna para'tta losane basuḻ taḵu, ilanyu'tte John 1:29 ya Hebrews 9:14.

               	Isaiah 40:6-8.

Sa Antatagun Da Pinilin Apudyus We Taguna21 Pun an-awidanyu da losane ḵoḵoḵḵon. Ippun oḵyan tinutuli, apos, ḵapappaila ḵan diḵayu
         ya adiḵayu oḵyan an-ugud aḵ lawweng si mipanggob atta asintataguyu. 2 Isun da uttinge pasig mauuwaw atte susu, pasig ḵayu oḵyan mauuwaw atte naispirituwane
         gatase sa Ugud Apudyus ta pumigsa ḵayu si pammati inggana'ḵ mituttuwa mataguwanyu.
         3 Te inabusyu napadasan ḵinabaḻun Apu.+Da Matattagu We Batu4 Umadani ḵayu ḵan Apu Jesus we mipani si matattagu we batu. Sa annae batu, indiyan
         da tagu yaḵon siya pinilin Apudyus aḵ ḵapatogan ḵan siya. 5 Gapu si umadaniyanyu ḵan Jesu Kristu, mipani ḵayu bos si matattagu we batu we mausar
         si antaḵadan atte boḻoye + ḵuwan Apudyus aḵ anserbiyanyu we papadi ye nitotoḵḵon para ḵan siya ya idatunyu da
         datun+ para ḵan siyae abuse mas-omana mipagapu ḵan Jesu Kristu. 6 Te ḵanan ni nigili'tte Ugud Apudyus,“Ilanyu, isaadḵu'd Zion+ annae batu we amapagdot si boḻoy.Siya piniliḵ ya siya ḵapatogan.Ḵad ngaimane amati ḵan siya, adipun paat madismaya.”+7 Pun ditaḵu we namati, ampatog sadi ye batu. Yaḵon atta adipun amati, iḵagasmoḵda oḵyan
         awad si nigili ye Ugud Apudyus we ḵanana,“Sa batu we indiyan da nantaḵad aḵ boḻoy,siya nambalinon Apudyus aḵ ḵapatogane batuwe amapagdot si boḻoy.”+8 Iḵagasmoḵda oḵyan os awad si Ugud Apudyus we ḵanana,“Sana batu we ampasangaya misubuḵan ḵan maottagan da tagu.”+Misubuḵda te adidapun tuttuwaon gapu si adidapun amatiyan atte Ugud Apudyus ya sana
         bos planun Apudyus para ḵan dida.Sa Ḵasasaad Da Tagu We Pinilin Apudyus9 Yaḵon diḵayu pinilin Apudyus aḵ ḵabaḻyanna ya isuyu da padi ye anserbi ḵan Apudyus
         we Ari taḵu. Diḵayu ilin da tagu we nitotoḵḵon para ḵan siya ya ampatoge tagunae ḵinuḵuwwana
         ta ipaigammuyu nakaskasdaawe ḵingwana.+ Pinilina bos diḵayu ta tenanyu giḵbot ya inggaw ḵayu si nakaskasdaawe paddana. 10 Sa awe, daḵampun aḵ tagun Apudyus diḵayu. Yaḵon sinsana, taguna diḵayu. Sa awe, adiyupun
         os inawat ḵadaguna yaḵon sinsana inawatyu ḵadaguna.+Sa Paipangatan Taḵu Atta Awad Da Ḵaḻabbonganda11 Susunud ḵan Kristu we ay-ayatoḵ, gapu ta isu taḵun ḵaili si annae lubung ya sin-aḵitane
         abus inggawan taḵu sina, an-awidanyu ḵappos pipion ni long-agyu we angubagubat ḵan
         diḵayu. 12 Ḵasapuḻane unudonyu ambaḻu we antatagu ta taḵon ay nu ḵanan da adipun amati ye lawweng
         da ḵoonyu nu ilanda da ambaḻu we ḵoonyu, idayawda'ḵ Apudyus atte umaliyana.13 Gapu ḵan Apu taḵu we Jesu Kristu, ḵasapuḻane paipangat ḵayu'tta losane tagu we awad
         da ḵaḻabbonganda ḵan diḵayu. Paipangat ḵayu'tta ari ye ḵangatuwane pangat, 14 baḵon nu da gobernor we imbuun ni ari ta umoyda dusaon da angwa'ḵ lawweng ya idayawda
         da angwa'ḵ ambaḻu. 15 Te pinion Apudyus we ḵoonyu da ambaḻu ta guminoḵ da andongdong-oge tagu we an-uguugud
         atta ippun anuna. 16 Ipailayu si antataguyu we napuḵayan ḵayu we tagu yaḵon adiyu usaron napuḵayanyu'ḵ
         lasunyu we angwa si lawweng yaḵon maila oḵyan si antataguyu we sammilun diḵayu ḵan
         Apudyus. 17 Patganyu oḵyan da losane tagu, ay-ayatonyu da susunudyu ḵan Kristu ya isipogyu'ḵ Apudyus
         ya patganyu bos ari.Sa Bagbaga Atta Musassu18 Diḵayu we musassu, paipangat ḵayu'tta ap-apuwonyu ya patganyu dida. Daḵampun aḵ abus
         da ambaḻu ḵan an-anggome ap-apuwonyu yaḵon taḵon ay os da mabusut. 19 Te mas-om aḵ Apudyus ḵan diḵayu nu anusanyu ampaḵaḻamanyu gapu'tte anosomḵanyu si
         mipanggob ḵan siya taḵon ay nu ippun ḵingwayu'ḵ lawweng. 20 Ippun labbong ni tagu we madayaw nu anuanusana iyattom dusa gapu'tte ḵingwanae lawweng.
         Yaḵon nu ampaḵaḻamon diḵayu'tta angwaanyu si ambaḻu ya inan-anusanyu, mas-om aḵ Apudyus
         ḵan diḵayu. 21 Te pinilin Apudyus diḵayu ta siya unudonyu ḵaḵnate antatagu. Te nampaḵaḻam os aḵ Kristu
         para ḵan diḵayu ḵad impailana antatagu we unudonyu oḵyan. 22 Adipun paat naḵabasuḻ ya ippun paat nantultulliyana.+23 Inang-angyagda ḵad, adipun os ummang-angyag. Nampaḵaḻamonda ḵad, adinapun inḵoḻkog
         dusa ḵan dida yaḵon nantaḻgod ḵan Apudyus we naun-unan anḵuḵuwisna. 24 Aḵ Kristu we mismu nangiḵaḻu'tta basuḻ taḵu si natoyana'tte kros ta sadi mapuḵayan
         taḵu'tte ḵabooḻan ni basuḻ ya unudon taḵu naun-unane antatagu. Gapu'tta sugatna, naḵaan
         da saḵit taḵu. 25 Te sa awe, nalimu taḵu we isun da karnero yaḵon sinsadi annae nipauli taḵu ḵan Kristu
         we angaayyuwan atta ḵalidodwa taḵu.+
            
               	Psalm 34:8.

               	1 Corinthians 3:10-17.

               	Sa mipanggob atte idatun taḵu ḵan Apudyus, ilanyu'tte Romans 12:1 ya Hebrews 13:15.

               	Ad Zion, osae ngadanna'd Jerusalem.

               	Isaiah 28:16; Romans 9:33.

               	Psalm 118:22; Luke 20:17.

               	Isaiah 8:14; Romans 9:33.

               	Da sanae opate awage naugud atte Dadaane Tuḻag, ilanyu'tte Exodus19:5-6; Deuteronomy
                     4:20; 7:6; 14:2; Isaiah 43:20. Sa mipanggob atta Judyu baḵon nu da ganaḵ Israel we
                     da tagun Apudyus, sa pion Peter ḵanan atta namati ḵan Kristu, dida da mibelang sinsanae
                     tuttuwae Judyu atte antotollong Apudyus. Ilanyu bos atte Titus 2:14.

               	Hosea 2:23.

               	Isaiah 53:9.

               	Isaiah 53:5-7.

Sa Bagbaga Atta An-asawa31 Diḵayu we bubbubai ye naasaw-an, ḵasapuḻane paituray ḵayu'tta asawayu ta awad ḵad
         ḵan dida da adipun tumuttuwa gapu si adidapun amatiyan atte Ugud Apudyus, maawisdae
         amati gapu si ambaḻu we ugaliyu taḵon ay nu adi ḵayu an-ugud 2 te itotollongda ampoḻḵase antataguyu ya sa angisipoganyu ḵan Apudyus. 3 Sa ḵinabaḻuyu, daḵampun oḵyane mibatay atta mamaḵ-ilae usaron da bubbubai, isun ni
         am-amman da buuḵda, sa angusaranda'tta ampatoge buḻawan ḵan bongoḻ ya sa ansilupanda'tta
         ampapatoge silup, 4 yaḵon mibatay oḵyan si awad atte somsomoḵyu we adipun maila ya adipun ḵumupas. Te
         sa ḵinabaḻu we ampatopatog atte antotollong Apudyus, siya ḵinaanggom ḵan allin-awae
         somsomoḵ. 5 Ḵaḵna ḵingwan da bubai ye tagun Apudyus si awe ye nantaḻgod ḵan Apudyus. Pinabaḻuda
         da long-agdae mismu gapu'tte impaiturayanda'tta asawada. 6 Isun Sarah si awe ye tinuttuwana'ḵ Abraham ya inawaganae apuna. Mibelang ḵayu we abeng
         Sarah nu siya ḵoonyu da ambaḻu ḵan adi ḵayu maḵimut.7 Isuna bos ḵan diḵayu we laḻaḵi ye naasaw-an, ḵasapuḻane maawatanyu we ustu da asawayu
         te anḵuyada nu diḵayu. Patganyu bos dida te maḵatawidda ḵan diḵayu si biyag aḵ ingganae
         itton Apudyus gapu'tte ḵinabaḻuna. Unudonyu da sana ta ippun sumnod atta luwaḻuyu.Sa Bagbaga Atta Losane Namati8 Annaya mungimung ni ibagabagaḵ. Ḵasapuḻane an-os-ossaan ḵayu losan atte somsomoḵ ḵan
         maḵagiḵna ḵayu'tta buḻunyu. An-asiayat ḵayu we isun di mismu we ansusunud, an-asiḵadagu
         ḵayu ya ipakumbabayu da long-agyu. 9 Nu awad angwa ḵan diḵayu'ḵ lawweng, adiyu ibaḻos. Nu awad os an-ugud aḵ lawweng, adiyu
         songbatan aḵ lawweng yaḵon iluwaḻuyu ḵan Apudyus ta bindisyunana dida. Te pinilin
         Apudyus diḵayu'ḵ mismu we taguna ta maḵatawid ḵayu si bindisyun. 10 Te ḵanan ni nigili ye Ugud Apudyus,“Nu pion ni tagu we gangganason biyag ya allaylayad,ḵasapuḻane adi an-ugud aḵ lawweng ya adi antultulli.11 Ḵasapuḻane an-awidana lawweng ya ḵoona ambaḻu,ya masapuḻ ose ipapatina sington allin-awae maḵabuḻbuḻunana'tta buḻunna.12 Te pasige iillan Apu da naun-unane tagu ya dodongngona luwaḻuda,yaḵon busuḻona da tagu we angwa'ḵ lawweng.”+Sa Ḵoon Taḵu Nu Ampaḵaḻam Taḵu13 Awad ḵamman angwa'ḵ lawweng ḵan diḵayu nu ipapatiyu we angwa si ambaḻu? 14 Yaḵon taḵon ay nu ampaḵaḻam ḵayu gapu si angwaanyu'tte ustu, mabindisyunan ḵayu. Pun
         adi ḵayu maḵimut atta amaḵaḻam ḵan diḵayu ya adi ḵayu ambinsaw, 15 yaḵon dayawonyu'ḵ Kristu we ḵangatuwane Apu atte somsomoḵyu.+ Pasig ḵayu ansasagganae anongbat nu awad an-imus ḵan diḵayu'tte mipanggob si namnamayu
         we awad ḵan diḵayu. Ḵad allin-awaonyu we sumongbate angipaila si ustu we patganyu.
         16 Ḵad ḵasapuḻane pasig ampoḻḵas somsomoḵyu ta awad ḵad an-ugud aḵ lawweng ḵan diḵayu
         gapu si ambaḻu we ugaliyu we namati ḵan Kristu, mibabbainda si inugudda. 17 Te nabaḻbaḻu ampaḵaḻam ḵayu gapu si angwaanyu'tte ambaḻu nu siya pinion Apudyus, nu
         sa ampaḵaḻam ḵayu gapu si angwaanyu'tte lawweng. 18 Te aḵ Kristu, namingpingsane nampaḵaḻam ya natoy gapu'tta basuḻ taḵu. Sa naun-unan,
         natoy para ḵan ditaḵu we adipun naun-unan ta iyadanina ditaḵu ḵan Apudyus. Gingngatda
         nainlubungane long-agna yaḵon ummuli ḵad, daguse naispirituwan long-agna. 19 Ummoy ispirituna nawwaḻagawag atta nibabaḻude ḵalidodwan da nanḵaḵatoy.+20 Da sanae ḵalidodwae nibabaḻud, ḵalidodwan da tagu we adipun tummuttuwa gapu si adidapun
         namatiyan ḵan Apudyus si timpun Noah si awe. Sa nangwaan Noah si bapur, inan-anusan
         Apudyus we nanguuway si amatiyan da tagu ḵan siya yaḵon adidapun tummuttuwa gapu si
         adidapun namatiyan, abuse waḻu we tagu da tinagun Apudyus si timpu we nalitapan ni
         lubung.+21 Sa sadi ye danum, mipani si bonyag. Gapu'tte nampabonyaganyu, taguwon Apudyus diḵayu'tte
         mipagapu si ummuliyan Jesu Kristu. Ḵad sa bonyag, daḵampun aḵ sa naamosan ni long-agyu
         ta maḵaan ḵaissaw nu adi sa alluwaḻuwanyu ḵan Apudyus ta daḻusana da somsomoḵyu. 22 Nipauli'ḵ Kristu ad langit woḵ awad si madawinan Apudyus we maḵapangat ḵan siya ya
         ipangatana da losane anghel ya da udume adipun mailae ḵingwanae awad de saadda ḵan
         ḵabooḻanda.
         
            
               	Psalm 34:12-16.

               	Isaiah 8:12-13.

               	Sa ibagan da udum atte mipanggob atta nababaḻud, dida da ispiritun da nankaḵatoy atte
                     timpun Noah. Ḵanan os da udume dida da anghel, ilanyu'tte Genesis 6:1-4; 2 Peter 2:4
                     ya Jude 6.

               	Genesis 6:5-8:22.

Sa Nabaliwan Ni Antatagu Taḵu41 Gapu ta nampaḵaḻam ya natoy aḵ Kristu sina'd luta, isaganayu bos somsomoḵyu we ampaḵaḻame
         isuna. Te ngaimane ampaḵaḻam long-agna, nagangpute ingginoḵnae maḵabasuḻ.+2 Pun inggana si matoyana, adinapun ogon unudon da pipion ni long-agna yaḵon sa pinion
         Apudyus. 3 Sa awe, amod de tinangtanggayu we timpu si nangwaanyu'tta pipion da adipun amati ḵoon.
         Te ḵingwayu da isun da ḵaissaw ḵan ḵababbaine pipion da long-agyu, da bartek, natuḻ-ayane
         gangganas ya sa nanaydayawanyu'tta sinan-apudyus we misullagi si bilin Apudyus. 4 Pun sinsana, nataag da adipun namati si adiḵayupun ogon midoga si natuḻ-ayan ḵan ḵoḵoḵḵonda
         woḵ sadi gapunae nan-ugudda'ḵ lawweng si mipanggob ḵan diḵayu. 5 Yaḵon songbatanda ḵan Apudyus we naḵasaganae anguwis atta losane tagu we matattagu
         ya da natoy. 6 Sadi gapunae da tagu we naabus natoy, niwaḻagawag Ambaḻu we Damag ḵan dida ta taḵon
         ay nu maḵuwisdae isun da losane tagu, mataguda si naispirituwane biyage isun Apudyus.Sa Anungus Da Losan7 Madam-an anungus da losane banag, pun ḵasapuḻane ansomsomoḵ ḵayu we ustu ya tupodonyu
         da long-agyu ta ambaḻu alluwaḻuwanyu. 8 Sa ḵapatogane ḵoonyu, papigsaonyu an-asiayatanyu te nu an-asiayat ḵayu, adiyupun sosomḵon
         da amode basuḻ da buḻunyu+ yaḵon an-asianus ḵayu ya an-asipakawan ḵayu. 9 Ḵad an-asimangili ḵayu oḵyane ippun ngonot. 10 Ḵad da ḵabooḻane innatod Apudyus atte sin-ossaossae namati, usaronyu we anserbi'tta
         buḻunyu we isun di mataḻgodane sammilu we angayyuwan atta nankalakalasi ye bindisyune
         innatod Apudyus. 11 Sa innattan Apudyus aḵ ḵabooḻane angiwaḻagawag, ḵasapuḻane sosomḵonae siya iwaḻagawagna
         Ugud Apudyus. Sa naittan aḵ ḵabooḻane anserbi'tta buḻunna, ḵasapuḻane anserbi ye usarona
         pigsae itton Apudyus ḵan siya ta da losane banage ḵoonyu, midaydayaw aḵ Apudyus mipagapu
         ḵan Jesu Kristu. Siya madaydayaw ḵan maḵabooḻe ampangat aḵ inggainggana. Amen.Sa Ampaḵaḻaman Da Namati Ḵan Kristu12 Ay-ayatoḵe buḻbuḻun, adi ḵayu mataag si ummamdane padase ampaḵaḻamanyu sinsadi ye
         isun di awad sabali'ḵ maḵwa ḵan diḵayu. 13 Yaḵon allaylayad ḵayu oḵyan nu ampaḵaḻam ḵayu we isun ni ampaḵaḻaman Kristu ta amod
         de layadyu si mipail-an ni sumilisilinge ḵinaapudyusna. 14 Pian ḵayu nu maang-angyag ḵayu gapu si pammatiyu ḵan Kristu te sadi angigammuwanyu
         we iinggaw ḵan diḵayu madaydayawe Ispiritun Apudyus. 15 Yaḵon nu ampaḵaḻam ḵayu, daḵampun oḵyan aḵ gapu si pummatoyanyu, nan-aḵawanyu, nangwaanyu
         si lawweng baḵon nu maḵabiyanganyu'tte ḵoon da buḻunyu. 16 Yaḵon nu ampaḵaḻam ḵayu gapu ta Kristianu ḵayu, adi ḵayu mabain yaḵon dayawonyu'ḵ
         Apudyus te nibelang ḵayu we tagun Kristu.17 Te dumatong timpu we anguwisan Apudyus atta losane tagu ḵad isaḻadna ḵan ditaḵu we
         tagun Apudyus. Ḵad nu isaḻadna ḵan ditaḵu we anḵuwis, ngai maḵwa'tta adipun tumuttuwa
         gapu si adidapun amatiyan si Ambaḻu we Damag we naḻpu ḵan Apudyus? 18 Ḵanan ni nigili ye Ugud Apudyus,“Nu ansigab mataguwan da naun-unane tagu,ngai ambanagan da ippun Apudyusda ya da ḵabasbassuḻan?”+19 Pun diḵayu we ampaḵapaḵaḻam gapu si pinion Apudyus, ipapatiyu ḵoon da ambaḻu ya itaḻgodyu
         da ḵalidodwayu we ustu ḵan Apudyus we mataḻgodane nangwa.
         
            
               	Sa osae saḻupatin ni anna'tte Greek. Gapu ta nampaḵaḻam aḵ Kristu sina'd luta, isaganayu
                     somsomoḵyu we maḵapadas atta ampaḵaḻaman te sa tagu we nampaḵaḻam daḵampun aḵ pionae
                     bumasuḻ. Ilanyu'tte Romans 6:1-11; Colossians 2:12; 3:3.

               	Proverbs 10:12.

               	Proverbs 11:31.

Sa Bagbaga Atta Angipangpangu Ya Da Namati51 Awad de pioḵ ibaga ḵan diḵayu we angipangpangu'tta namati te osaaḵ ose angipangpangu.
         Osaaḵ ose nangila si nampaḵaḻaman Kristu ya midogaaḵ si ḵabaḻuwane antatagu ḵan Apudyus
         ad langit si umali ye aḻgaw. 2 Annaya da bilinḵu ḵan diḵayu. Ummanyu ayyuwanan da tagun Apudyus we intaḻgodna ḵan
         diḵayu we isudan karnero. Adi ḵayu oḵyan mapattupattut yaḵon allaylayad ḵayu oḵyane
         angayyuwan ḵan dida te sadi pinion Apudyus. Ḵoonyu ḵewaaḻyu we daḵampun aḵ gapu si
         angamgamanyu si pilaḵ yaḵon gapu si ayatyu we anserbi ḵan Apudyus ya da buḻunyu. 3 Adiyu bos ipatut pionyu'tta tagu we nitaḻgod ḵan diḵayu yaḵon diḵayu oḵyan ampaniyan
         si ambaḻu we ugali. 4 Ḵad nu ampaila'ḵ Jesu Kristu we apun ni antangḵon, awatonyu annanayun ya madaydayawe
         gunguna.5 Diḵayu ḵad ose bagbagu, ḵasapuḻane paipangat ḵayu'tta angipangpangu. Pun diḵayu losane
         namati, ḵasapuḻane ipakumbabayu da long-agyu'tta buḻunyu ta anserbi ḵayu'tte sin-ossaossa.
         Te ḵanan ni nigili ye ugudna,“Sullagiyon Apudyus da ngaimane ampasindayaw,yaḵon ipailana ḵinabaḻuna'tta ngaimane napakumbaba.”+6 Ipakumbabayu da long-agyu ḵan Apudyus we maḵabooḻ ta ipangatuna diḵayu si ustu we
         timpu. 7 Itaḻgodyu ḵan Apudyus da losane binimbinsawyu te siya angayyuwan ḵan diḵayu.8 Ansasaggana ḵayu ḵan an-annad ḵayu. Te sa ḵabusuḻ taḵu we aḵ Satan, andaḵidaḵiwase
         isun di ngumoḻngoḻngoḻe layone ansingisingit aḵ sokmaḻona. 9 Sagangonyu'ḵ Satan mipagapu si ampigsae pammatiyu. Te igammuyu we sa mapadasanyu we
         ampaḵaḻam, isuna bos ampaḵaḻamane mapadasan da susunudyu ḵan Kristu si intero we lubung.
         10 Nu maabus sin-aḵitane ampaḵaḻamanyu, aḵ Apudyus we naḻpuwan ni losane ḵinabaḻu, pabaruwona
         biyagyu ya papigsaona pammatiyu ta adi mayugayug. Siya namili ḵan diḵayu we midoga
         si ḵabaḻuwane antatagu ḵan Apudyus ad langite ippun anungusna mipagapu si niyossaananyu
         ḵan Kristu. 11 Siya maḵabooḻe ampangat aḵ inggainggana. Amen.Sa Anungus Ni Annae Suḻat12 Inggiliḵ anna gapu si badang Silas+ we imbelangḵu'ḵ mataḻgodane sunud taḵu ḵan Kristu. Inggiliḵ annae abobbae suḻat ḵan
         diḵayu ta papigsaoḵ pammatiyu ḵan panoḵnoḵaḵ ḵan diḵayu annae tuttuwae ḵinabaḻun Apudyus.
         Sosomḵonyu we ustu sadi ye ḵinabaḻuna ta adiyu an-awidan.13 Pakumustaon diḵayu'tta susunudyu ḵan Kristu we awad atte siyudade ngannonda Babylon
         we pinilin Apudyus. Siya bos ḵan Mark we ibelangḵu'ḵ abengḵu. 14 An-asipakumusta ḵayu ta angipailae an-asiayat ḵayu.Awad oḵyan ḵan diḵayu we losane niyossaan ḵan Kristu lin-awae maḻpu ḵan Apudyus.
         
            
               	Proverbs 3:34.

               	Sa osae ngadan Silas, Silvanus.

Sa Laplapun Ni Suḻat11 Saḵon aḵ Simon Peter we osa'tta apostol Jesu Kristu we anserbi ḵan siya.Annaya bos suḻatḵu ḵan diḵayu we innattan Apudyus aḵ pammati ye ippun nisabaliyana
         si pammatini mipagapu si naun-unan Jesu Kristu we Apudyus taḵu ya Anagu ḵan ditaḵu.
         2 Awad oḵyan ḵan diḵayu amode ḵinabaḻu ḵan lin-awae maḻpu ḵan Apudyus mipagapu si ustu
         we angigammuwanyu ḵan Apudyus ya aḵ Jesu Kristu we Apu taḵu.Sa Ambaḻu We Ugali Ye Ḵasapuḻan Da Namati3 Mipagapu si ḵabooḻan Apudyus, innatodna ḵan ditaḵu da losane ḵasapuḻan taḵu ta unudon
         taḵu naapudyusane antatagu. Maḵwae unudon taḵu sadi te igammu taḵu we siya namili
         ḵan ditaḵu mipagapu si mismu we ḵinadayawna ḵan ḵinabaḻuna.+4 Gapu si ḵinadayawna ḵan ḵinabaḻuna, innatodna ḵan ditaḵu da ampapatog ya ambabaḻu
         we inkarina ta mipagapu'tta sana, miligsi taḵu'tta amaamayon da tagu'tte lubunge anadail
         ḵan dida ya sa ugali taḵu miyisu ḵan Apudyus.5 Ḵad gapu'tte sana, iggayu ḵabooḻanyu ta idogayu si pammatiyu ambaḻu we ugali ḵad sa
         ambaḻu we ugali, dog-anyu si angigammuwanyu si mipanggob ḵan Apudyus. 6 Sa angigammuwanyu, ḵasapuḻane tupodonyu da long-agyu ya ḵasapuḻane attomanyu nu magulugulu
         ḵayu. Ḵad dog-anyu bos atte naapudyusane antatagu. 7 Losan atta sanat, sa naapudyusane antatagu dog-anyu ayat atta susunudyu we namati
         ya sa ayat os atta ngaimane tagu. 8 Te nu wadawad da anna ḵan diḵayu ya madog-adog-an, ambanag si amunga'ḵ adu gapu'tte
         angigammuwanyu ḵan Jesu Kristu we Apu taḵu.+9 Yaḵon ngaimane adi angunud atta sanae ambaḻu we ugali, isun di naḵuḻap ḵan ampodad
         ilana ya naliwatanae pummoḻḵas atta gagangaye basuḻna.10 Pun susunudḵu ḵan Kristu, ipapatiyu we angunud si ambaḻu we antatagu ta amanoḵnoḵe
         inayagan ḵan pinilin diḵayu ḵan Apudyus. Te nu ḵoonyu da sana, adiḵayupun paat maottag
         si pammatiyu. 11 Ḵad allaylayad os aḵ Apudyus we amaḻonoḵ ḵan diḵayu si annanayune ampangatan Jesu
         Kristu we Apu taḵu ya Anagu ḵan ditaḵu.Sa Mibatayan Ni Gattoḵe Pammati Taḵu12 Pun siya gapunae ipapatiḵe angipaspasmoḵ ḵan diḵayu ta isisimoḵyu losan da sana taḵon
         ay inigammuyu dida ya ipapatiyu we angunud si ḵatuttuwaane nituttudu ḵan diḵayu. 13 Sa ḵasomsomḵaḵ, ustu ipaspasmoḵḵu ḵan diḵayu da sana si sissiyae matattaguwaḵ. 14 Te igammuḵe madam-an matoyaḵ te siya impaigammun Apu taḵu we Jesu Kristu ḵan saḵon.
         15 Pun iggaḵ ḵabooḻaḵe angibaga'tta sana ta sibotḵu ḵade matoy, pasigyu iḵagasmoḵ da
         sana.16 Te sa impaigammuni ḵan diḵayu mipanggob si ḵabooḻan Apu taḵu we Jesu Kristu ya sa
         ḵasinna umaliyan, adinipun imbatay atta daḵampun aḵ tuttuwae ug-uggud da nalalaing
         ḵan nasiḵape tagu. Te diḵani ye mismu nangila si ḵinangatuna ya sa ḵinaapudyusna.
         17-18 Te diḵani da buḻunna'tte beleg Apudyus si nangidayawan ya nangipatogan Apudyus we
         Ama ḵan siya ya sa nangipail-ana si sumilisilinge ḵinaapudyusna. Dingngoḻni ye mismu
         gingan ni maḵabooḻe Apudyus we naḻpu'd langite ḵanana, “Annaya ay-ayatoḵe Abengḵu
         we mas-omaḵ.”+19 Pun napanoḵnoḵanni ye tuttuwa imbagabagan da profeta we an-uuggudon Apudyus si awe.
         Ḵad ambaḻu nu patiyonyu da imbagabagada te isunan silawe allangḻang si anggiḵbote
         lugar ingganae bumigbigat ḵad ampaila ambigatton ya allangḻang atta somsomoḵyu. 20 Sosomḵonyu anna te gattoḵe ampatog: Naippun nipadtu'ḵ inggilin da profeta aḵ naḻpu
         si mismu we somsomoḵda.+21 Te naippun nipadtu'ḵ naḻpu si pinion ni tagu yaḵon indaḻan ni Ispiritu Santu didae
         nangibagabaga si ugude naḻpu ḵan Apudyus.
         
            
               	Sa osae pion ni anna ḵanan atte Greek, sa nangayag ḵan ditaḵu we maḵapadas atte ḵinadayawna
                     ya ḵinabaḻuna.

               	Sa osae pion ni anna ḵanan atte Greek, sa angigammuwanyu ḵan Jesu Kristu we Apu taḵu
                     we awad de ustu we ambanagana.

               	Sa mipanggob si naḵwaan ni anna, maila'tte Matthew 17:1-8; Mark 9:2-10; Luke 9:28-36;
                     1 John 1:1-4.

               	Sa osae maawatan si annae verse, naippun tagu'ḵ lamogna si mismu we ḵasomsomḵana ipaḵaawat
                     da impaigilin Apudyus. 

Da Angituttudu Si Daḵampun Aḵ Tuttuwa21 Yaḵon inninggaw os da sinan profeta we niḵamos atta tagu si awe. Ḵad isuna bos sinsanae
         awad da asi angidatong atta daḵampun aḵ tuttuwae tuttudu we naḻpuda'tte sabali ye
         grupu we maḵadadail atte pammati. Ḵad puḵlitanda'ḵ Apu taḵu we nanubut ḵan dida. Pun
         maaddaganda'tte madusaanda ḵan Apudyus. 2 Yaḵon adu da angunud atta ḵababbaine antataguda ḵad gapu ḵan dida, ibagadae lawweng
         ḵatuttuwaan. 3 Ḵad gapu si ḵamommodda, da sanae tagu tultulliyan diḵayu si nangnangwada'ḵ ug-uggud
         ḵad usaronda diḵayu ta angaḻ-anda'ḵ pilaḵda. Yaḵon nabayage naḵasagana dusada ya adipun
         masuyop anadail ḵan dida.4 Te igammu taḵu we madusada te taḵon ay da anghel we naḵabasuḻ si awe, adimpun Apudyus
         ḵinadaguwan dida yaḵon intop-aḻna dida'd infiernu si ḵagiḵbotane lugar+ ya imbaḻudna dida sidi ta anguwayanda'tte aḻgawe anḵuwisan Apudyus. 5 Ḵad isuna bose adimpun Apudyus ḵinadaguwan da tagu si awe ye timpun Noah. Gapu ta
         ḵabasbassuḻanda, nilitapna lubung woḵ naaminda naumbuḻ. Yaḵon aḵ Noah we nangiwaḻagawag
         si naun-unane antatagu, tinagun Apudyus ya da pitu we ḵabaḻyanna.+6 Dinusan os Apudyus da siyudad ad Sodom ḵan Gomorrah. Te singgobna da tagu ya da ilida
         inggana'ḵ dummapuḻda ya nambalinona dida'ḵ ampaniyan da adipun amati ḵan siya. 7-8 Yaḵon aḵ Lot we naḵaumili ḵan dida, tinagun Apudyus te sa sanate naun-unane tagu inaḻgawe
         nasaliduduwan gapu'tte ḵababbain ḵan ḵingwan da ḵailiyanae innilana ḵan dingngoḻna.+9 Losan da sadi ye naḵwa'tte awe, sadi angigammuwan taḵu we aḵ Apudyus igammunae anagu'tta
         naapudyusane tagu'tta ampaḵaḻamanda. Ḵad igammuna bose angibaḻud atta tagu ta asida
         madusa si aḻgawe anguwisana'tta tagu. 10 Sindumallu dusan da angunud atta pipionda ya adidapun bigbigon ḵaḻabbongan Apudyus.Da sadi ye angituttudu si daḵampun aḵ tuttuwa, antuḻoddae angwa'tta lawweng ya ipatutda
         pipionda. Adidapun os maḵimute an-ugud aḵ lawweng mipanggob atta madaydayawe anghel.
         11 Taḵon ay da anghel we naḵosḵosdoḻ ḵan amo maḵabooḻ, adidapun nan-ugud aḵ lawweng ḵan
         dida'tte sinagung Apudyus. 12 Yaḵon da sanae angituttudu si daḵampun aḵ tuttuwa, an-ugudda'ḵ lawweng atte adidapun
         maawatan. Isudan tanane ayame miyanaḵda ta madoḵmaanda ya mapatoyda. Ḵad sa ambanagana,
         madadailda. 13 Ampaḵaḻamda gapu'tta ḵoḵoḵḵonda. Ibelangdae gangganas angwaanda'tta losane ḵababbain,
         ḵaissawe amaamayon ni long-agda taḵon ay aḻgaw. Mipanida si mansae angaissaw si silup
         ya allaylayaddae angallelaw ḵan diḵayu si midog-anda ḵan diḵayu we angan. Ḵad pagapagatupandae
         anggangganas atta matuḻ-ayane gangganase maḵaallelaw. 14 Ḵad pionda adaḻugon da ngaimane bubai ye ilanda, adidapun mappoge bumasubasuḻ. Nalaingda
         bose angawis atta tagu we adipun ampigsa pammatida ta masubsubdae bumasuḻ. Ummingsada
         si ḵamommod. Aaddi ye dusaon Apudyus dida. 15 Nan-awidandae angwa'tta ambaḻu ya nalimuda. Inunudda ugalin Balaam we abeng Beor we
         naḵabasuḻ gapu'tte pipionae pabayad si ḵoonae lawweng. 16 Yaḵon sa donkey ye nangabayuwanae adipun oḵyan an-ugud si ugud di tagu, nan-ugud woḵ
         sinuppaḵana'ḵ Balaam ta adina pagatupane angwa'tta planunae isunan planun di natingtingangan.+17 Da sanae angituttudu si daḵampun aḵ tuttuwae ippun anuda, mipanida'tta nattuḵane bubun
         ḵan mipanida'tta libuu we abus mibibbibbide ippun udanda. Ḵad awad de ḵagiḵbotane
         insaganan Apudyus we inggawanda'ḵ inggainggana. 18 Amod pagay os soḵaḻdae angibagabaga'tta ippun patogdae ugud. Usaronda da pipion ni
         long-agda'ḵ anulisug ya angawis atta tagu we ḵaḵ-isaḻaddae namati ya ḵaḵ-iwaḻangda'tta
         maḵabasuḻan ya da ugali ye ḵoḵoḵḵon da tagu. 19 Ikaridae mapuḵayan da sanae tagu nu unudonda da ituttududa. Yaḵon sa ḵatuttuwaan,
         didae mismu musassu'tta basuḻe angaissaw ya anadail ḵan dida. Te sa tagu, ambalin
         aḵ musassu si ngaimane angngog ḵan siya. 20 Nu maabuse miligsida'tte ḵinalawenge antatagun da tagu we adipun amati mipagapu si
         nangigammuwanda ḵan Jesu Kristu we Apu taḵu ya Anagu ḵan ditaḵu ya mipaulida bose
         ambalin aḵ musassu ḵan maabaḵ atta gagangaye basuḻda, sillumaweng anungus ni ḵasasaadda
         nu sa damu. 21 Un-unnoyna oḵyan adida inigammu inon Apudyus we angwa si maun-unan da tagu nu sa igammuwonda
         ya umun-uni ḵad nan-awidanda biline maḻpu ḵan Apudyus we nituttudu ḵan dida. 22 Sa naḵwa ḵan dida, panoḵnoḵandae tuttuwa da duwae ug-uggude ḵanana, “Mipauli asu ta
         ḵanona iyyutana,”+ ya “sa naamose boḻoḵ, mipauli umoy ambannaaw si piyoḵ.”
         
            
               	Sa piona'tte Greek ḵanan, nigagappot ad Tartarus. Sigun si ugalin da de Greek ya da
                     Judyu, sa Tartarus ḵad anggiḵbote lugar we nibaḻudan ya madusaan da naḵabasuḻ we awad
                     ad daḻom si luta si doḻaona'd Hades we lugar da natoy.

               	Genesis 6:5-8:22.

               	Maḵwa basaonyu mipanggob ḵan Lot atte Genesis 19:1-29.

               	Maḵwa basaonyu mipanggob ḵan Balaam ya sa donkeyna atte Numbers 22:15-35.

               	Proverbs 26:11.

Sa Mipauliyan Jesu Kristu31 Ay-ayatoḵe buḻbuḻun, annaya ḵumagwae suḻatḵu ḵan diḵayu. Ḵad da annae suḻatḵu, awad
         de impaspasmoḵḵu ḵan diḵayu ta usaronyu da ampoḻḵas ya tuttuwae ḵasomsomḵanyu. 2 Pioḵe iḵagasmoḵyu da impadtun da profeta we nanserbi si awe ya da bilin Apu taḵu ya
         sa Anagu we impaigammuna ḵan diḵayu mipagapu'tta apostol we nantuttudu ḵan diḵayu.3 Sosomḵonyu anna te gattoḵe ampatog: Nu dumatong anungus ni aḻgaw, tumoḵwaḻ da umang-angyage
         siya unudonda pipion da long-agda. Ḵad ḵanandae angang-angyag ḵan diḵayu, 4 “Adimpun ḵamman Jesus inkari ye mipauli? Dimman ay nu? Naabus nanḵaḵatoy da ummun-unae
         namati ye danaḵḵoḻ taḵu ya daampun ay umali. Inggan ni nangwaana si lubung inggana
         sinsadi, sissiyae naippun nambaliwana.” 5 Sadi ibagabagan da umang-angyag yaḵon gagaḻ-onda maliwatane sa awe, ḵingwan Apudyus
         langit ya sa luta mipagapu si ugudna woḵ danum inusarnae nangwa si lubung woḵ nallotaw
         lutae naḻpu si danum. 6 Mipagapu'tta sana, nilitap Apudyus gagangaye lubung si danum woḵ naumbuḻ da tagu ya
         nadadail da losane matattagu si lubung. 7 Sinsadi, mipagapu bos atte Ugud Apudyus, nisasaggana annae langit ḵan lutae dadailon
         ni apuy nu dumatong aḻgawe anguwisan Apudyus atta tagu we ḵabasbassuḻan ta madusada'ḵ
         inggana.8 Yaḵon annaya ḵasapuḻane adiyu maliwatan, ay-ayatoḵe buḻbuḻun. Sa ḵasomsomḵan Apudyus
         atte ḵaandun ni sin-aḻgawe abus, isuna sillibu we tawon ya sa sillibu we tawon isuna
         sin-aḻgaw.+9 Sa ḵasomsomḵan da udume tagu, itaḻyan Apudyus we angituttuwa'tta inkarina yaḵon daḵampun
         aḵ tuttuwa. Sa ḵatuttuwaan, anuanusana diḵayu te adinapun pione awad ossaan aḵ madusa
         yaḵon siya piona ibabawin oḵyan da losane tagu da basuḻda ya agaydae angwa.10 Yaḵon sa mipauliyan Apu mapoḵḵatane isun ni umaliyan ni aḵḵawan atte boḻoy.+ Sa aḻgaw ose sadi, awad de andangsoḻe aguduud ḵad mawawan ad langit ya mabunas si
         apuy init, sa soḻag ya da bituwon. Isuna bose masgob luta ya da losane naḵwa si luta.+11 Nu ḵaḵna madadailan da sanae losane banag, sa antataguyu pasig oḵyan ambaḻu ugaliyu
         ya naapudyusan 12 si anguuwayanyu si aḻgawe anguwisan Apudyus atta tagu. Iggayu oḵyan ḵabooḻanyu ta
         pumogos umaliyan ni sanae aḻgaw. Pun tuttuwae sa sanate aḻgaw, masgob langite sa igaw
         ni init, sa soḻag ya da bituwon ya bunason ni apuy dida. 13 Yaḵon awad de inkarin Apudyus we uuwayon taḵu, we sa baru we langit ḵan baru we lutae
         naun-unan da ugalin da losane iinggaw sidi.+14 Pun ay-ayatoḵe buḻbuḻun, gapu ta sana uuwayon taḵu, igga taḵu ḵabooḻan taḵu ta pumoḻḵas
         taḵu ya ippun ḵadellawan taḵu'tte antotollong Apudyus ya allin-awa maḵabuḻbuḻunan
         taḵu ḵan siya. 15 Sosomḵonyu we sa gapunae naanus Apu taḵu, pionae awad wayan da tagu ta taguwona dida.
         Sadi da insuḻat Paul we ay-ayaton taḵu we sunud taḵu ḵan Kristu ḵan diḵayu sigun si
         lainge innatod Apudyus ḵan siya. 16 Ḵad losan atta suḻatna imbagana da anna. Awad ḵammos da ansigabe maawatan. Ḵad da
         tagu we aḵit igammuda ya adipun ampigsa pammatida, baliwanda ustu we piona ḵanan,
         isun os ni ḵoonda'tta udume nigili ye Ugud Apudyus. Gapu'tte angwaanda si sadi, madusada'ḵ
         inggana.17 Diḵayu ḵade ay-ayatoḵe buḻbuḻun, inabusḵu imbagabaga ḵan diḵayu mipanggob atta tagu
         we angituttudu si daḵampun aḵ tuttuwa. Pun ummanyu ta adi ḵayu maallelaw si nankamaliyanda
         ya uni ḵad umadayu ḵayu si ampigsae pammatiyu, 18 yaḵon pagatupanyu oḵyan padason amode ḵinabaḻun Jesu Kristu we Apu taḵu ya Anagu ḵan
         ditaḵu ḵad dogdog-anyu bos inigammuyu ḵan siya. Madaydayaw oḵyan aḵ Kristu sinsana
         ya aḵ inggainggana. Amen.
         
            
               	Psalm 90:4.

               	Matthew 24:29-31, 34-44; Luke 12:35-40; 1 Thessalonians 5:2; Revelation 16:15.

               	Sa nigili'tta udume ḵopya atte Greek, sa luta ya da awad atte luta mawawanda. Ḵanan
                     da udume sa luta ya da losane ḵingwan da tagu we inggaw sidi, mipaigammuda.

               	Isaiah 65:17.

Sa Ugud Maḻpuwan ni Biyag11-2 Sa annae suḻat, awad de iwaḻagawagni ḵan diḵayu mipanggob atte Ugud we maḻpuwan ni
         biyag aḵ inggana. Inninggaw ḵan Apudyus we Ama inggan ni laplapu. Nambalin aḵ tagu
         woḵ inninggaw sina'd luta ḵad mismu we innilani. Dingngoḻni ugudna ya mismu we inappadanni.
         3 Da sanae innilani ya da dingngoḻni, siya sanae iwaḻagawagni ḵan diḵayu ta midoga ḵayu'tte
         maḵabuḻbuḻunanni ḵan Apudyus we Ama taḵu ya aḵ Jesu Kristu we Abengna. 4 Ḵad igilini da sana ta amo lumayad taḵu we ippun kurangna.Aḵ Apudyus Silaw5 Annaya ugude dingngoḻni ye naḻpu'tte Abeng Apudyus we iwaḻagawagni ḵan diḵayu: Aḵ
         Apudyus isun di silaw ḵad naippun paat giḵbot ḵan siya. 6 Pun nu ḵanan taḵu we maḵabuḻbuḻun taḵu ḵan siya yaḵon sissiyae matagu taḵu'tte giḵbot,
         antultulli taḵu te aditaḵupun ḵoon ḵatuttuwaane pinion Apudyus. 7 Yaḵon nu sissiyae mabiyag taḵu'tte paddae isun Apudyus we anna'tte padda, maḵabuḻbuḻun
         taḵu'tta doga taḵu we namati ḵad pumoḻḵas losan da basuḻ taḵu gapu'tte daḻan Jesus
         we Abengna.8 Nu ḵanan taḵu we naippun basuḻ taḵu, allelawon taḵu we mismu da long-ag taḵu ya sa
         ḵatuttuwaan naippun ḵan ditaḵu. 9 Yaḵon nu ibabagga taḵu da basuḻ taḵu, aḵ Apudyus mataḻgodan ḵan naun-unane amakawan
         atta basuḻ taḵu ya papoḻḵasona ditaḵu'tta losane ḵinalaweng taḵu. 10 Yaḵon nu ḵanan taḵu we aditaḵupun naḵabasuḻ, ambalinon taḵu we tuliyan aḵ Apudyus
         ḵad sa Ugudna naippun ḵan ditaḵu.

Aḵ Jesu Kristu Angiyugud Ḵan Ditaḵu Ḵan Apudyus21 Diḵayu we abengḵu, nanuḻataḵ ḵan diḵayu ta adi ḵayu bumasuḻ. Yaḵon nu awad bumasuḻ,
         awad de angiyugud ḵan ditaḵu ḵan Apudyus we Ama, siya'ḵ Jesu Kristu we naun-unan.
         2 Siya bos nangidatun atte long-agna ta maḵaan sangan Apudyus ya mapakawan da basuḻ
         taḵu ya daḵampun aḵ abus da basuḻ taḵu yaḵon da basuḻ os da losane tagu'tte annae
         lubung.Sa Anuttuwaan Atta Bilin Apudyus3 Nu tuttuwaon taḵu da bilin, naippun duwaduwanae igammu taḵu'ḵ Apudyus. 4 Ngaimane ḵananae igammuna'ḵ Apudyus yaḵon adinapun tuttuwaon da bilinna, sanat tuliyan
         ya naippun ḵan siya ḵatuttuwaan. 5-6 Yaḵon ngaimane anuttuwa'tte Ugud Apudyus, tuttuwae ippun angkurangan ni ayatna ḵan
         siya. Ḵad ngaimane ḵananae iinggaw ḵan Apudyus, ḵasapuḻane unudona ugalin Jesu Kristu.
         Ḵad nu ḵoon taḵu ḵatti, sanat angigammuwan taḵu we iinggaw taḵu ḵan Apudyus.Sa Baru We Bilin7 Ay-ayatoḵe buḻbuḻun, daḵampun aḵ baru annae biline ipaigammuḵ ḵan diḵayu te inggan
         ni namatiyanyu ḵan Jesu Kristu, dingngoḻyu dadaane bilinnae ḵanana, ḵasapuḻane an-asiayat
         ḵayu. 8 Yaḵon sa annae bilin, isun di baru te naila ustu we nituttuwaana'tta ḵingwan Kristu
         ya sa antataguyu sinsana. Te naabuse naḵaan giḵbot ya lumangḻang tuttuwae silaw.9 Nu awad osa'ḵ ḵananae iinggaw atte padda ya sasangngaana da sunudna ḵan Kristu, sissiyae
         iinggaw atte giḵbot. 10 Yaḵon ngaimane angayat atte asintataguna, iinggaw atte padda ḵad naippun ogon ḵoona'ḵ
         bumasuḻan da udum.+11 Yaḵon ngaimane naippun ayatna'tte asintataguna, sa giḵbot inggawana ḵan anaddaḻanana.
         Ḵad naippun igammuna'ḵ ayonana te sa giḵbot nanguḻap ḵan siya.Sa Panggob John We Nanuḻat12 Nanuḻataḵ ḵan diḵayu we aabengḵu te napakawan da basuḻyu gapu ḵan Jesu Kristu. 13 Aamma, annaya bos inggiliḵ para ḵan diḵayu te igammuyu'ḵ Apudyus we inninggaw inggan
         ni laplapu. Ḵad diḵayu bose babaḻu, annaya inggiliḵ para ḵan diḵayu te illogyu'ḵ Satan.14 Iḵasinḵu bos ibaga ḵan diḵayu gapun ni nanuḻataḵ ḵan diḵayu we aabengḵu te igammuyu'ḵ
         Ama taḵu. Nanuḻataḵ ḵan diḵayu we aamma te igammuyu'ḵ Apudyus we inninggaw inggan
         ni laplapu. Nanuḻataḵ os ḵan diḵayu we babaḻu te anḵaḵosdoḻ ḵayu ḵad iinggaw Ugud
         Apudyus atta somsomoḵyu ḵad siya nangngoganyu ḵan Satan.Sa Adiyu Angunudan Atta Ugalin Da Adipun Amati15 Adiyu ayaton da ugalin da tagu we adipun amati ye sumullagi si pinion Apudyus ya da
         banage awad si annae lubung te nu ayatonyu da sanae banag, naippun os ayatyu ḵan Apudyus
         we Ama taḵu. 16 Te da losane isun da sana: da banage pion da tagu we adipun amati, da amaamayonda,
         da itollongda ya da angipasindayaw atta ḵinatataguda, da sanae banag daḵampun ḵan
         Apudyus we Ama taḵu naḻpuwanda yaḵon naḻpuda'tte annae luta. 17 Ḵad da tagu we adipun amati ya da losane amaamayonda ampatinggada yaḵon da angwa'tta
         pinion Apudyus, anna ḵan dida biyag aḵ inggana.Sa Anullagi Ḵan Kristu18 Aabengḵu, madam-an anungus ni lubung! Dingngoḻyu we umunae umali sumullagi ḵan Kristu.
         Pun sinsana ḵad ummaduadu da sumullagi ḵan siya. Ḵad sanat angigammuwan taḵu we madam-an
         anungus ni lubung. 19 Da annae sumusullagi ḵan Jesu Kristu, buḻun taḵu dida'tte ḵesane aḻgaw yaḵon daḵampun
         aḵ tuttuwae buḻun taḵu dida si pammati, siya gapun ni summinaanda ḵan ditaḵu. Te nu
         tuttuwae buḻun taḵu dida, sissiyae awadda oḵyan ḵan ditaḵu. Yaḵon summinada ḵan ditaḵu
         ta mipailae daḵampun aḵ tuttuwae buḻun taḵu dida.20 Yaḵon awad ḵan diḵayu Ispiritu Santu we innatod Kristu, siya gapunae igammuyu losan
         ḵatuttuwaan. 21 Sa gapun ni annae insuḻatḵu ḵan diḵayu, daḵampun atte adiyu nangigammuwan si ḵatuttuwaan
         yaḵon gapu ta iniiggammuyu, inigammuyu bose naippun paat tuli'ḵ maḻpu si tuttuwae
         mituttudu.22 Ngai ḵad ain tuliyan nu adi sa angibagae aḵ Jesus daḵampun aḵ siya Kristu we imbuun
         Apudyus? Sa tagu we angibaga'tte ḵaḵna, sullagiyona'ḵ Kristu.+ Adinapun bigbigon Abeng Apudyus ya aḵ Apudyus we Ama. 23 Te ngaimane adi amigbig atte Abeng Apudyus, adinapun os bigbigon aḵ Apudyus we Ama.
         Yaḵon sa amigbig atte Abeng Apudyus, bigbigona bos aḵ Apudyus we Ama.24 Isisimoḵyu da tuttuwae tuttudu we dingngoḻyu inggan ni namatiyanyu. Nu ḵatti ḵoonyu,
         iinggaw ḵayu ḵan Apudyus we Ama ya sa Abengna. 25 Ḵad sana inkarin Kristu we ittona ḵan ditaḵu biyag aḵ inggana.26 Inggiliḵ anna ḵan diḵayu mipanggob atta amappadas angallelaw ḵan diḵayu. 27 Yaḵon sa Ispiritu Santu we inawatyu, siya iinggaw ḵan diḵayu, pun daḵampun aḵ ḵasapuḻane
         awad angituttudu ḵan diḵayu mipanggob si ḵatuttuwaan. Yaḵon sa Ispiritu Santu angituttudu
         ḵan diḵayu'tta losane ḵatuttuwaan ya ippun tuli'ḵ ituttuduna. Pun unudonyu da intuttuduna
         ḵan diḵayu ta iinggaw ḵayu ḵan Kristu.28 Pun sinsadi, diḵayu we aabengḵu, iinggaw ḵayu ḵan siya ta ippun umogyatan taḵu ḵan
         mabainan taḵu nu ḵasin umali. 29 Igammuyu we naun-unan aḵ Apudyus+ pun maawatanyu oḵyan ose da angwa'tta naun-unan, ambalinda'ḵ abeng Apudyus.
         
            
               	Awad da duwae pion ni annae ugudon atte Greek. 1) Naippun ḵan siya gapun ni ipabasuḻ
                     da buḻunna. 2) Naippun gapun ni bumasuḻana sidi.

               	Aḵ Kristu siya pinilin Apudyus aḵ Anagu ya An-ari.

               	Sa udume piona ugudon anna'tte Greek, ummun-un aḵ Kristu.

Sa Antatagun Da Abeng Apudyus31 Somsomḵon taḵu ḵad mipanggob si ḵapatog ni ayat Apudyus we Ama ḵan ditaḵu te gapu'tte
         sanae nakaskasdaawe ayat, imbelangna ditaḵu'ḵ abengna ḵad tuttuwae abengna ditaḵu.
         Yaḵon da adipun amati, adidapun bigbigone abeng Apudyus ditaḵu te adidapun os binigbig
         aḵ Apudyus we Ama taḵu. 2 Ay-ayatoḵe buḻbuḻun, abeng Apudyus ditaḵu sinsadi taḵon ay nu daantaḵupun maawatane
         ustu ambalinan taḵu si umali ye aḻgaw. Yaḵon inigammu taḵu we nu umali ḵasin aḵ Kristu,
         miyisu taḵu ḵan siya te ilan taḵu we ustuustu. 3 Sa tagu we annamnama'tta sanae banag gapu ḵan Kristu, papoḻḵasonae mismu long-agnae
         isuna'ḵ Jesus.4 Ḵad ngaimane bumasuḻ, lisalisona Lintog Apudyus te sa basuḻ lisalisona lintog. 5 Igammuyu we ummali'ḵ Kristu ta ḵaanona da basuḻ te siya ḵad naippun paat basuḻna.
         6 Ḵad ngaimane iinggaw ḵan Kristu, adinapun pagapagatupane bumasuḻ te ngaimane pagapagatupanae
         bumasuḻ, adinapun paat inigammu'ḵ Kristu.7 Aabengḵu, ummanyu ta adi ḵayu paallelaw. Ngaimane amagapagatupe angwa'tta maun-unan,
         sanat tagu we naun-unane isun Kristu. 8 Ḵad sa pagapagatupanae bumasubasuḻ, nidoga ḵan Satan te aḵ Satan ḵad bummasuḻ inggan
         ni laplapu. Pun siya gapun ni ummaliyan ni Abeng Apudyus sina'd luta ta dadailona
         da ḵoon Satan. 9 Sa abeng Apudyus, adinapun pagapagatupane bumasuḻ te sa biyag Apudyus iinggaw ḵan
         siya. Gapu ta nambalinon Apudyus aḵ abengna, adipun maḵwae pagapagatupanae bumasuḻ.
         10 Ḵaḵna angimatunan taḵu'tta abeng Apudyus ya da abeng Satan: Da tagu we daḵampun aḵ
         abeng Apudyus, adidapun ḵoon da ustu ya adidapun ayaton da asintataguda.Sa Inon Taḵu We Angayat Atta Buḻun Taḵu11 Sa tuttudu we dingngoḻyu si inggan ni namatiyanyu, ḵasapuḻane an-asiayat taḵu. 12 Daḵampun oḵyan atte ugalin Cain unudonyu te aḵ Cain tagun Satan woḵ gingngatna'ḵ Abel
         we sunudna. Ngai gapun ni nangongatan Cain ḵan Abel? Gapu'tte lawweng da ḵoḵoḵḵona
         yaḵon naun-unan da ḵingwan ni sunudna.+13 Adi ḵayu mataag susunud nu sasangngaan diḵayu'tta tagu we adipun namati. 14 Igammu taḵu we aditaḵupun ogon misina ḵan Apudyus we isun ni awe, pun sinsadi anna
         ḵan ditaḵu biyag aḵ inggana. Ḵad igammu taḵu ḵatuttuwaan te ay-ayaton taḵu da susunud
         taḵu ḵan Kristu. Sa tagu we adipun angayat atta asintataguna, isun di sissiyae natoy.
         15 Te ngaimane sasangngaana asintataguna isuna pumappatoy ḵad igammu taḵu we sa pumappatoy
         naippun ḵan siya biyag aḵ inggana.16 Pun ditaḵu ḵad os, sa nangittan Jesu Kristu si biyagna'ḵ natoy para ḵan ditaḵu, naḵasagana
         taḵu oḵyane angitod atta biyag taḵu para'tta susunud taḵu ḵan Kristu. 17 Pun nu awad osa'ḵ anna ḵuḵuwana, silupna, mabalinna ya innilana asintatagunae angkurang
         atta ḵasapuḻana yaḵon adinapun ḵinadaguwan, ngai inonae angibagae ay-ayatona'ḵ Apudyus?
         18 Diḵayu we abengḵu, sa inon taḵu we angayat atta asintatagu taḵu, daḵampun oḵyan aḵ
         abuse ugud yaḵon maḻpu oḵyan atta pusu taḵu ḵad mipaila oḵyan atta gunay taḵu.19-20 Nu ḵaḵnat inon taḵu we angayat atta udum, sanat amo angigammuwan taḵu we ditaḵu da
         tuttuwae abeng Apudyus. Ḵad taḵon ay nu pabasuḻon ditaḵu'tta somsomoḵ taḵu, antaḻgod
         taḵu we umadani ḵan Apudyus. Te igammu taḵu we nangatngatu somsomoḵ Apudyus nu sa
         somsomoḵ taḵu ya igammuna ditaḵu we ustuustu. 21 Pun diḵayu we ay-ayatoḵe buḻbuḻun, nu adimpun da somsomoḵ taḵu pabasuḻon ditaḵu, antaḻgod
         taḵu we umadani si sinagung Apudyus. 22 Ḵad da ngaimane ḵodawon taḵu ḵan siya, ittona gapu'tte anuttuwaan taḵu'tta bilinna
         ya sa angwaan taḵu'tta mas-omana. 23 Pun annaya imbilinna ḵan ditaḵu: Amati taḵu oḵyan ḵan Jesu Kristu we Abengna ya an-asiayat
         taḵu te siya imbilin Kristu ḵan ditaḵu. 24 Da losane anuttuwa'tta bilin Apudyus, iinggawda ḵan Apudyus ya iinggaw os aḵ Apudyus
         ḵan dida. Ḵad sa angigammuwan taḵu we iinggaw aḵ Apudyus ḵan ditaḵu, sa Ispiritu Santu
         we innatodna ḵan ditaḵu.
         
            
               	Genesis 4:1-8.

Sa Angimatunan Taḵu Si Tuttuwa Ḵan Daḵampun Aḵ Tuttuwa41 Ay-ayatoḵe buḻbuḻun, adi ḵayu amati'tta losane angibagae sa Ispiritu Santu naḻpuwan
         da ituttududa. Yaḵon ummanyu panoḵnoḵan nu tuttuwae naḻpu ḵan Apudyus te adu da sinan
         profeta we lummoswae ummoy nantuttudu'tta ḵinailin di ili'tte lubung. 2 Annaya angimatunanyu nu awad de Ispiritu Santu ḵan dida. Da losane tagu we bigbigondae
         aḵ Jesu Kristu nambalin tagu, aḵ Apudyus naḻpuwan da ibagabagada. 3 Yaḵon da losane tagu we adipun amigbig atte mipanggob ḵan Jesus we nambalin tagu,
         daḵampun ḵan Apudyus naḻpuwan da ibagabagada nu adi sa Ispiritun ni sumullagi ḵan
         Kristu. Didingngoḻyu we umali sadi ye sumullagi ḵan Kristu ḵad naabuse anna si lubung
         sinsadi.4 Aabengḵu, diḵayu da abeng Apudyus ya illogyu da sinan profeta te adidapun lamog inallelaw
         diḵayu. Te sa Ispiritu Santu we awad ḵan diḵayu, amo maḵabooḻ nu aḵ Satan we angipangat
         atta tagu we adipun namati. 5 Da sinan profeta we awad si lubung, nainlubungan da tuttududa. Ḵad pipion da tagu
         we adipun namati ye andongoḻ ḵan dida. 6 Yaḵon ditaḵu da abeng Apudyus. Pun da buḻun taḵu we angigammu ḵan Apudyus, piondae
         andongoḻ atta ituttudu taḵu. Yaḵon da daḵampun aḵ abeng Apudyus, adidapun pione andongoḻ.
         Sanat angimatunan taḵu'tta mituttudu nu naḻpu si Ispiritu Santu we puun ni ḵatuttuwaan
         baḵon nu aḵ Satan we puun ni tuli.Sa Ayat Apudyus7 Ay-ayatoḵe buḻbuḻun, an-asiayat taḵu te sa ayat naḻpu ḵan Apudyus. Pun sa angayat
         atta bubuḻunna, siya abeng Apudyus ya igammuna'ḵ Apudyus. 8 Yaḵon sa ippun ayatna'tta buḻunna, adinapun os igammu'ḵ Apudyus te aḵ Apudyus pasig
         naayat. 9 Ḵad sa inon Apudyus we nangipaila si ayatna ḵan ditaḵu, imbuunna ossaane Abengna atte
         annae lubung ta maḵwae awaton taḵu biyag aḵ inggana gapu ḵan siya. 10 Ḵad sana gattoḵe ayat: Daḵampun atte ayat taḵu ḵan Apudyus yaḵon sa ayatnae impailana
         ḵan ditaḵu si nangibuunana si Abengna ta siya angidatun atte long-agna ta maḵaan sangan
         Apudyus ya mapakawan da basuḻ taḵu.11 Ay-ayatoḵe buḻbuḻun, gapu ta amod nan-aayat Apudyus ḵan ditaḵu, ḵasapuḻan ose an-asiayat
         taḵu. 12 Ippun paat tagu'ḵ nangila ḵan Apudyus. Yaḵon nu an-asiayat taḵu, iinggaw aḵ Apudyus
         ḵan ditaḵu ḵad maila si biyag taḵu ayat Apudyus we naippun kurangna.13 Igammu taḵu we tuttuwae iinggaw taḵu ḵan Apudyus ya iinggaw os aḵ Apudyus ḵan ditaḵu
         te innatodna Ispirituna ḵan ditaḵu. 14 Ḵad innilani ḵan panoḵnoḵanni ye imbuun Apudyus we Ama Abengna aḵ anagu'tta tagu si
         annae lubung. 15 Ḵad ngaimane amigbig we aḵ Jesus Abeng Apudyus, iinggaw ḵan Apudyus ya iinggaw os
         aḵ Apudyus ḵan siya. 16 Pun igammu taḵu ya patiyon taḵu we ayaton ditaḵu ḵan Apudyus.Aḵ Apudyus pasig naayat. Pun sa tagu we pagatupanae angayat ḵan Apudyus ya da buḻunna,
         iinggaw ḵan Apudyus ya iinggaw os aḵ Apudyus ḵan siya. 17 Ḵad nu ḵatti isun ni biyag taḵu, amo madog-an ayat taḵu ta ippun ogon kurangna. Ḵad
         antaḻgod taḵu si aḻgawe anguwisan Apudyus atta tagu te sa ugali taḵu'tte lubung, isuna
         bos ugalin Kristu. 18 Nu awad ayat taḵu ḵan Apudyus, naippun umogyatan taḵu yaḵon sa ayate naippun angkurangana,
         tupodona ogyat. Te sa maḻpuwan ni ogyat sa sosomḵon taḵu mipanggob si andusaan Apudyus.
         Ḵad ngaimane umogyat, sissiyae angkurang ayatna.19 Ayaton taḵu da udum te ummunae inayat Apudyus ditaḵu. 20 Nu awad osa'ḵ ḵananae ayatona'ḵ Apudyus yaḵon sasangngaana asintataguna, tuliyan sanate
         tagu. Te nu adinapun os ayaton da asintatagunae mamaḵ-ila, adipun maḵwae ayatona'ḵ
         Apudyus we adinapun innila. 21 Pun annaya imbilin Apudyus ḵan ditaḵu: Sa angay-ayat ḵan Apudyus, ḵasapuḻan ose ayatona
         da asintataguna.

Sa Angngogan Taḵu Atta Sumullagi Ḵan Apudyus51 Da amati ye aḵ Jesus siya Kristu we imbuun Apudyus, dida da abeng Apudyus. Ḵad da
         angayat atte ama, ayatonda bos abengna. 2 Sana angigammuwan taḵu we ayaton taḵu bos da buḻun taḵu we abeng Apudyus, nu ayaton
         taḵu'ḵ Apudyus ya tuttuwaon taḵu da bilinna. 3 Te sa an-aayat taḵu ḵan Apudyus, sa anuttuwaan taḵu'tta bilinna. Ḵad da bilinna, daḵampun
         aḵ ansigabe tuttuwaon, 4 te ngaimane abeng Apudyus, oḻgona da tagu we adipun amati we sumullagi ḵan Apudyus.
         Ḵad sa pammati taḵu ḵan Jesu Kristu, siya iyang-angngog taḵu'tta tagu we adipun amati.
         5 Te sa paḵḵog atta tagu we adipun amati ye sumullagi ḵan Apudyus, siya amati ye aḵ
         Jesus Abeng Apudyus.Da Namanoḵnoḵ Ḵan Jesu Kristu6-8 Ummali ḵad aḵ Jesus si annae luta, inninggaw da tuḻu we nangipanoḵnoḵe siya Abeng
         Apudyus. Sa umuna, sa nampabonyagana'tte danum. Sa ḵumagwa, sa daḻanae pummoy-as atte
         natoyana. Ḵad sa ḵumaḵlu, sa Ispiritu Santu we angibaga si ḵatuttuwaan. Da sanae tuḻu,
         nan-iisu we tinaḵdoḻanda mipanggob ḵan Jesu Kristu. 9 Nu patiyon taḵu panoḵnoḵ da tagu, amo patiyon taḵu oḵyan panoḵnoḵ Apudyus mipanggob
         si Abengna te nangatngatu'ḵ Apudyus we nangibaga. 10 Pun ngaimane amati si Abeng Apudyus, nimumuḻa'tte somsomoḵna panoḵnoḵ Apudyus atte
         mipanggob ḵan siya. Yaḵon sa adipun amati si imbagan Apudyus, ambalinonae tuliyan
         aḵ Apudyus te adinapun patiyon impanoḵnoḵnae mipanggob atte Abengna. 11 Annaya pinanoḵnoḵana: Innatod Apudyus ḵan ditaḵu biyag aḵ inggana ḵad sa Abengna maḻpuwan
         ni sanae biyag. 12 Pun ngaimane awatona abeng Apudyus, awad ḵan siya biyag aḵ inggana. Yaḵon da adipun
         angawat atte Abeng Apudyus, naippun ḵan dida biyag aḵ inggana.Sa Anungus Ni Annae Suḻat13 Inggiliḵ da annae banag ḵan diḵayu we namati si Abeng Apudyus ta angigammuwanyu we
         awad ḵan diḵayu biyag aḵ inggana. 14 Ḵad antaḻgod taḵu we alluwaḻu ḵan Apudyus te igammu taḵu we ngaimane ḵodawon taḵu
         ḵan siya sigun si piniona, dongngona ditaḵu. 15 Ḵad nu igammu taḵu we dongngona da ngaimane ḵodawon taḵu, igammu taḵu we maaḻa taḵu
         da ḵindaw taḵu ḵan siya.16 Nu awad osa'ḵ angila si sunudna ḵan Kristu we maḵabasuḻ, iluwaḻuna oḵyan ta itton
         Apudyus ḵan siya biyag aḵ inggana. Sa pioḵ ibaga, iluwaḻuwan taḵu tagu amod ay nu
         daḵampun aḵ ambanag si ḵatoy naḵabasuḻana. Te awad de basuḻe ambanag si ḵatoy yaḵon
         daḵampun aḵ ḵanaḵe iluwaḻuwan taḵu oḵyan. 17 Tuttuwae losane naḵwa basuḻ yaḵon awad da basuḻe adipun ambanag si ḵatoy.18 Awad da tuḻu we igammuwon taḵu oḵyan. Sa umuna, igammu taḵu we ippun abeng Apudyus
         aḵ pagapagatupanae bumasubasuḻ te saḻaḵniban ni Abeng Apudyus ḵad ippun lamog Satan
         we aniwdiwat ḵan siya.19 Sa ḵumagwa, igammu taḵu we abeng Apudyus ditaḵu taḵon ay nu impangatan Satan da losane
         tagu we adipun amati.20 Ḵumaḵlu, igammu taḵu we ummali Abeng Apudyus woḵ innatodna ḵan ditaḵu pannakaawat
         ta igammuwon taḵu tuttuwae Apudyus. Ḵad sinsadi iinggaw taḵu si tuttuwae Apudyus te
         iinggaw taḵu si Abengna we aḵ Jesu Kristu. Siya tuttuwae Apudyus ya siya maḻpuwan
         ni biyag aḵ inggana.21 Ay-ayatoḵe aabengḵu, adayuwanyu da sinan-apudyus.

Sa Laplapun Ni Suḻat11 Patpatgoḵe ina,Saḵon aḵ John we osa'tta angipangpangu'tta namati. Annaya suḻatḵu ḵan siḵae pinilin
         Apudyus ya da abengnu. Sipupusu annae ayatḵu ḵan diḵayu. Ḵad daḵampun aḵ saḵone abus
         angayat ḵan diḵayu yaḵon losan os atta angigammu si ḵatuttuwaan. 2 An-asiayat taḵu gapu'tte ḵatuttuwaane iinggaw ḵan ditaḵu ya nimumuḻa'tta somsomoḵ
         taḵu'ḵ inggana. 3 Awad oḵyan ḵan ditaḵu ḵinabaḻu, ḵadagu ḵan lin-awae maḻpu ḵan Apudyus we Ama taḵu
         ya aḵ Jesu Kristu we Abengna ta unudon taḵu ḵatuttuwaan ya an-asiayat taḵu.Sa Ḵatuttuwaan Ya Sa Ayat4 Amod de layadḵu si inigammuḵe da udume abengnu, siya unudonda ḵatuttuwaane imbilin
         Apudyus we Ama ḵan ditaḵu. 5 Ḵad sinsadi annaya ibagaḵ, ḵodawoḵ ḵan siḵae patpatgoḵe ina. An-asiayat taḵu oḵyan.
         Daḵampun aḵ baru we bilin anna yaḵon sa inninggaw ḵan ditaḵu si inggan ni laplapu.
         6 Ḵad annaya ayate angunudan taḵu'tta bilinna. Annaya biline dingngoḻ taḵu si inggan
         ni laplapu. Ḵasapuḻane an-asiayat taḵu.7 Te lummoswa da adu we umallelaw si annae lubung. Adidapun bigbigone aḵ Jesu Kristu
         nambalin aḵ tuttuwae tagu'tte ummaliyana si lubung. Da ḵaḵnate tagu, umallelawda ya
         ḵabusuḻ Kristu dida. 8 Ummanyu ta adiyu taḻaḵon da ḵinewaaḻyu yaḵon gun-udonyu da losane gunguna.9 Ngaimane tagu we adinapun pagatupane angunud atta tuttudun Kristu yaḵon amo dog-ana,
         adinapun igammu'ḵ Apudyus. Yaḵon sa tagu we pagapagatupanae angunud atta tuttudun
         Kristu, iinggaw aḵ Apudyus we Ama ya sa Abengna ḵan siya. 10 Pun nu awad umali ḵan diḵayu'ḵ sabali tuttuduna, adiyu paḻonḵon atte boḻoyyu. Adiyu
         bos pakumustaon. 11 Te nu ḵatti ḵoonyu, inon-onanyu si ḵoona.Sa Anungus Ni Annae Suḻat12 Adu oḵyan pioḵe ibaga ḵan diḵayu we adiḵpun indoga'tte sanae suḻat te namnamaoḵe iyyaḵ
         anggaggaḵay ḵan diḵayu. Ḵad asi taḵu an-uugude ustu ta amo lumayad taḵu nu an-asiila
         taḵu.13 Pakumustaon diḵayu'tta abeng ni bubai ye sunudnu ḵan Kristu we pinilin os Apudyus.

Sa Laplapun Ni Suḻat11-2 Patpatgoḵe Gaius,Saḵon aḵ John we osa'tta angipangpangu'tta namati. Annaya suḻatḵu ḵan siḵae buḻbuḻunḵu.
         Sipupusu ayatḵu ḵan siḵa. Ilulluwaḻuḵe ambaḻu biyagnu ya ampigsa bos long-agnu we
         isuna pigsan ni pammatim. 3 Pun amod de layadḵu si ummali da susunud taḵu ḵan Kristu sina woḵ pinanoḵnoḵandae
         pasigḵa antaḻgod atte ḵatuttuwaan ḵad ipapuutnu we angunud si ḵatuttuwaan. 4 Naippun udum aḵ amo nabaḻbaḻu'ḵ allaylaydaḵ yaḵon sa nangngoḻaḵe da abengḵu unudonda
         ḵatuttuwaan.Sa Mapatgan Gaius5 Ay-ayatoḵe sunudḵu, ambaḻubaḻu ḵingwam atta susunud taḵu ḵan Kristu we ummiyan sinat
         te taḵon ay nu ḵailida, imbagadae inayyuwaname ustu dida. 6 Sa inninggawanda sina, pinanoḵnoḵanda'tta namati ye magimugimung da ambaḻu we nan-aayatnu
         ḵan dida. Nu awad isun da sana'ḵ ansadang sinat, pagatupam ḵappose bumadang ḵan dida
         ya ittom ḵasapuḻan da si daḻan te siya mibagaye mas-oman Apudyus. 7 Te ummoyda ta iwaḻagawagda mipanggob ḵan Apu Jesus woḵ adidapun inawat badange naḻpu'tta
         adipun namati. 8 Pun ditaḵu we namati ḵasapuḻan ose badangan taḵu dida ta maḵabillay taḵu si ḵewaaḻdae
         angipaigammu si ḵatuttuwaan.Da Diotrephes Ḵan Demetrius9 Nanuḻataḵ atta namati ye magimugimung sinat yaḵon adimpun Diotrephes binigbig ḵaḻabbonganni.
         Pionae siya angipangpangu sinat. 10 Pun nu umaliyaḵ sinat, ibagaḵ ḵan diḵayu da ḵingwana ya da ibagabagana mipanggob ḵan
         diḵani te ippun ḵinatuttuwaan ni ipappabasuḻna ḵan ditaḵu. Ḵad daḵampune abus da sanae
         banag aḵ dam-ona ḵingwa te adinapun os mangiliyon da susunud taḵu ḵan Kristu we umoy
         si iliyu. Ḵad iyadina bos da ammangili ḵan dida ya paḻyawona dida'tta namati ye magimugimung.11 Ay-ayatoḵe buḻbuḻun, adim unudon da angwa'tta lawweng yaḵon unudom da angwa'tta ambaḻu.
         Te da angwa'tta ambaḻu, dida da abeng Apudyus yaḵon da angwa'tta lawweng ippun igammuda
         ḵan Apudyus.12 Aḵ Demetrius ḵad, ambaḻu ibagabagan da adu we tagu atte mipanggob ḵan siya ya tuttuwa
         da sana te maila si antataguna. Panoḵnoḵanni bos mipanggob ḵan siya ya igammume tuttuwa
         da annae ibagani.Sa Anungus Ni Annae Suḻat13 Adu da pioḵ oḵyan ibaga ḵan siḵa yaḵon adiḵpun indoga si annae suḻat. 14 Te namnamaoḵe adipun manunnuwan ya ilaḵ siḵa. Ḵad asita an-ug-uggude ustu.15 Awad oḵyan lin-awa ḵan siḵae maḻpu ḵan Apudyus. Pakumustaon da buḻbuḻunnu siḵa sina.
         Sin-ossaom pakumustaon da buḻbuḻun taḵu sinat.

Sa Laplapun ni Suḻat11 Saḵon aḵ Jude+ we sammilun Jesu Kristu ya sunud James. Annaya suḻatḵu ḵan diḵayu we napili ya ay-ayaton
         Apudyus we Ama ya sinaḻaḵnibana inggana si mipauliyan Jesu Kristu.2 Awad oḵyan ḵan diḵayu amode ḵadagu, lin-awa ḵan ayate maḻpu ḵan Apudyus.Sa Maḵuwisan Da Daḵampun Aḵ Tuttuwae Mistulu3 Ay-ayatoḵe buḻbuḻun, ansagsaganaaḵe anuḻat ḵan diḵayu si mipanggob atte mataguwan
         taḵu losane namati. Yaḵon sinsadi, ḵasapuḻane anuḻataḵ ta bagbagaaḵ diḵayu we iggayu
         ḵabooḻanyu we angitaḵdog si pammati taḵu we namingpingsane intaḻgod Apudyus atta taguna.
         4 Te annat da tagu we illimoddae nidoga ḵan diḵayu we adiḵayupun naḵaimatun ḵan dida.
         Dida da nipadtu si awe si Ugud Apudyus we asi maḵuwis. Sana da tagu we daḵampun aḵ
         naapudyusane baliwanda ḵatuttuwaan mipanggob si ḵinabaḻun Apudyus te usaronda Ugud
         Apudyus aḵ analingodda'tta lawwenge ḵoḵoḵḵonda. Adidapun os bigbigon ḵatuttuwaan mipanggob
         ḵan Jesu Kristu we abus aḵ Apu we anserbiyan taḵu.Sa Nadusaan Da Bummasuḻ Si Awe5 Sinsadi pioḵ paiḵagasmoḵ annae iniiggammuyu we ustu mipanggob si nanusaan Apudyus
         atta tagu we naḵabasuḻ si awe ḵad ibagaḵ ḵan diḵayu mipanggob si nanaguwana'tta taguna
         si nangipuyutana ḵan didae nanenan ad Egypt yaḵon sibotna ḵad dinusana da adipun namati
         woḵ nanḵaḵatoyda. 6 Sosomḵonyu ḵad os da anghel we adipun nat-op atte saaddae innatod Apudyus ḵan dida
         woḵ tinenanda ustu we inggawanda'd langit. Gapu si nangwaanda'tte sadi, ḵinawadan
         Apudyus dida'ḵ inggana woḵ imbaḻudna dida si ḵagiḵbotan inggana'ḵ dumatong aḻgawe
         anguwisana ḵan dida. 7 Isun os ni naḵwa'tta ummili'd Sodom ḵan Gomorrah ya da nampaliḵwose ili. Naḵabasuḻda
         ḵad atte dagdagas ya da losane pipion da long-agda, singgob Apudyus dida ya da ilida.+ Pun sadi oḵyan angipaila ḵan ditaḵu we dusaon Apudyus da adipun amati si apuye ippun
         maḵdopana'ḵ inggana.Sa Ugalin Da Daḵampun Aḵ Tuttuwae Mistulu8 Yaḵon ḵatti isun ni ḵoon da daḵampun aḵ tuttuwae mistulu. Nipaigammu ḵan dida'tta
         in-inopdae ḵoonda lawweng. Pun maḵabasuḻda si angadaḻuganda'tta daḵampun aḵ asawada,
         adidapun bigbigon ḵaḻabbongan Apudyus ya an-ugudda'ḵ lawweng atta madaydayawe anghel.
         9 Taḵon ay pangat da anghel we aḵ Michael,+ adipun nan-ugud aḵ lawweng ta ḵuwisona'ḵ Satan atte nansongbatanda ḵan Satan mipanggob
         atte ngai ḵaḻabbonganae angaḻa si ladag Moses.+ Abuse ḵanana, “Aḵ Apudyus asi anuppaḵ ḵan siḵa.” 10 Yaḵon da sanae tagu we adipun naapudyusan, an-ugudda'ḵ lawwenge misullagi'tta banage
         adidapun maawatan. Isudan ayam te adidapun maḵaḵasḵasmoḵ nu ngai ambaḻu ḵan lawweng
         ya siya unudonda da gagangaye lawwenge pipionda. Ḵad da sanae banag anadail ḵan dida.11 Ḵaddaguda te gattoḵe ampaḵimut dusada! Te unudonda lawwenge ugalin Cain,+ ḵad sa basuḻda isuna basuḻ Balaam+ we ḵamommod si pilaḵ ya sullagiyonda bos da angipangpangu ḵan didae isun ni ḵingwan
         Korah ḵan Moses atte awe.+ Gapu'tta ḵoḵoḵḵonda, madusada'ḵ ingganae isun ni dusan Korah.12 Sa midog-anda ḵan diḵayu nu angan ḵayu ḵan ankumulgar ḵayu dumimoḵda. Ippun paat bainda,
         lawotda ḵan bartekeroda te sa long-agdae abus sosomḵonda. Mipanida'tta libuu we mibibbibbide
         ippun udanda. Isuda bos ḵayu we adipun amunga si ustu we amungaana baḵon nu sa ḵayu
         we naḻangu ya nabagut. 13 Mipanida bos si daḵoḻe tupiyaḵ atte baybaye itupitupiyaḵna itoḵwaḻ da ḵaissawe taḻbutab
         da ḵababbaine ḵoḵoḵḵonda. Isuda bos da bituwon ad langite ansayasayape nalimuda si
         ustu we aayyonda. Pun sana gapunae insaganan Apudyus ḵagiḵbotane inggawanda'ḵ inggana.Sa Madusaan Da Daḵampun Aḵ Tuttuwae Mistulu14 Aḵ Enoch we ḵumapitu we lunap atta ganaḵ Adam, awad de impadtuna si mipanggob ḵan
         dida. Ḵanana, “Ilanyu, umali'ḵ Apu we buḻunna da simpuḻullibu we anghelna 15 ta umoyna ḵuwison da losane tagu. Dusaona da losane ḵabasbassuḻane adipun naapudyusan
         gapu'tta losane ḵingwadae lawweng ya da losane ampaite imbagada si nanullagiyanda
         ḵan siya.” 16 Da sanae tagu, pasigda ngumonongonot ya ippun pulus ḵat-opanda. Siya ḵoonda da lawwenge
         pipion da long-agda. Isḵaḻda da long-agda ya allelawonda da buḻunda ta aḻanda da pipionda.Sa Imbagan Da Apostol17 Yaḵon ḵan diḵayu we ay-ayatoḵe buḻbuḻun, ḵasapuḻane adiyu maliwatan da imbagan da
         apostol Jesu Kristu we Apu taḵu. 18 Ḵananda ḵan diḵayu, “Nu dumatong anungus ni aḻgaw, awad da tagu we umang-angyage da
         angunud si pipiondae lawweng.” 19 Dida da gapun ni magoggogwaanyu, siya ḵoonda da gagangaye pipion ni long-agda te naippun
         ḵan dida Ispiritu Santu.Sa Bagbaga Atta Namati20 Yaḵon ḵan diḵayu we ay-ayatoḵe buḻbuḻun, papigsaonyu da pammatiyu ḵan Apudyus. Ḵad
         alluwaḻu ḵayu'tte ḵabooḻan ni Ispiritu Santu. 21 Popotpotanyu ayat Apudyus ḵan diḵayu si anguuwwayanyu si biyag aḵ inggana'd langite
         itton Jesu Kristu we Apu taḵu gapu si ḵadaguna.22 Ḵadaguwanyu da anduwaduwa ta papigsaonyu da pammatida. 23 Ḵad taguwonyu da udume adipun namati ye isun di lapsutonyu dida si apuy ad infiernu.
         Ḵadaguwanyu bos da ḵabasbassuḻan yaḵon ummanyu ta adi ḵayu mamansaan atte lawwenge
         ḵoonda.Sa Mabindisyunan Ya Sa Mapadayawan Apudyus24-25 Madaydayaw oḵyan os-ossaane Apudyus we anagu ḵan ditaḵu mipagapu ḵan Jesu Kristu we
         Apu taḵu. Lamogna saḻaḵniban diḵayu ta adi ḵayu maḵabasuḻ ya ippun madellaw ḵan diḵayu
         nu pasiḵadona diḵayu si sinagungna. Ḵad maganasan ḵayu we angitotollong atte sumilinge
         ḵinaapudyusna. Madaydayaw te siya ḵangatuwan ḵan maḵabooḻe Apudyus we naippun ḵigad
         ni ḵaḻabbongana inggan ni laplapuna, sinsana ya aḵ inggainggana. Amen.

Sa Laplapun Ni Inggilin John11 Saḵon aḵ John we nangigili si annae iblu atta banage impaigammun Jesu Kristu we ḵasapuḻane
         madam-an maḵwa. Aḵ Apudyus nangipaigammu ḵan siya ta ipaigammuna bos atta tagu we
         anserbi ḵan siya. Pun imbuun Kristu anghelna aḵ angipaigammu ḵan saḵone sammiluna.
         2 Inggiliḵ da losane nipaila ḵan saḵon. Ḵad pinanoḵnoḵaḵe tuttuwa Ugud Apudyus ya da
         impaigammun Jesu Kristu. 3 Pian tagu we angidangsoḻe amasa'tte annae padtu we nipaigammu ḵad pian os da andongoḻ
         ya amati'tta losane nigili si anna te madam-an timpu we mituttuwaanda.Sa Pakumusta Atta Pitu We Gimung4 Annaya suḻatḵu'tta pitu we gimung da namati'tte probinsiya'd Asia.+ Awad oḵyan ḵan diḵayu ḵinabaḻu ḵan lin-awae maḻpu ḵan Apudyus we inninggaw si awe,
         iinggaw sinsana ya aḵ inggana. Naḻpu bos atta pitu we ispiritu we inggaw si sangun
         ni tronona.+5 Naḻpu bos ḵan Jesu Kristu we mataḻgodane amanoḵnoḵ atte mipanggob ḵan Apudyus. Siya
         ummunae natagu ḵasin atta natoy ya siya pangat da losane ari'd luta. Ay-ayatona ditaḵu
         ḵad pinuḵayana ditaḵu we isun di baḻud ni basuḻ mipagapu'tte daḻanae pummoy-as atte
         natoyana. 6 Ḵad indogana ditaḵu si ampangatana woḵ ḵingwana ditaḵu'ḵ papadi ye anserbi ḵan Apudyus
         we Apudyusna ya Amana.+ Aḵ Jesu Kristu oḵyan madaydayaw ya ampangat aḵ inggainggana. Amen.7 Sosomḵonyu anna, umali'ḵ Jesus we midoga'tta libuu ḵad ilan da losane tagu. Taḵon
         ay da nanuy-uḵ ḵan siya, ilanda ya da losane tagu sina'd luta sin-iibilda gapu'tte
         ogyatda. Tuttuwa da anna. Amen.8 Ḵanan Apu we Apudyus, “Saḵon nangadanan aḵ Alpha ḵan Omega.+ Saḵon Apudyus we maḵabooḻ atta losane inninggaw si awe, iinggaw sinsana ya aḵ inggana.”Sa Ummunae Nipaila Ḵan John9 Saḵon aḵ John we sunudyu ḵan Kristu ya buḻunyu we nangiyattome nampaḵaḻam gapu'tte
         niyossaanan taḵu ḵan Jesu Kristu si ampangatana. Gapu'tte nangiwaḻagawagaḵ si Ugud
         Apudyus ya sa namanoḵnoḵaḵ si mipanggob ḵan Jesus, naḵoddonganaḵ aḵ madusa woḵ inniyoyda
         saḵon ad Patmos, sa ban-oge ili ye niliḵwos ni baybay. 10 Yaḵon sa aḻgawe andaydayawan ḵan Apu, isun di impain-inop ni Ispiritu Santu ḵan saḵon
         woḵ dingngoḻḵu andangsoḻe ginga si odogaḵe isunan bungug di tangguyub. 11 Ḵanana, “Igilim atte iblu da ilam ta idagasnu'tta pitu we gimung da namati'd Ephesus,
         Smyrna, Pergamum, Thyatira, Sardis, Philadelphia ya ad Laodicea.”12 Pun nantawiliyaḵ ḵad ta ilaḵ nu ngai gumminga, innilaḵ da pitu we buḻawane sasap-aḻan
         da silaw. 13 Ḵad sa gaggawan da sasap-aḻan da silaw, inggaw isunan ḵatollongan di tagu we naḻpu'd
         langit. Nansilup atte langgoyod ya niyaliwaḵos si baḻuḵungna buḻawane taḵyad. 14 Sa buuḵna ḵad, amod de itaḵnae isunan ḵapos ḵad sa atana isunan gumilgillayabe apuy.
         15 Da suḵina ḵad, sumelapdae isun di napan-ige gambange nautu'tte apuy ya niyasada. Ḵad
         sa gingana, isuna dangsoḻ ni pagasapas ni danume maḻpu si antaḵnange utu.+16 Ḵad oonnan ni madawinane imana da pitu we bituwon, maḻpu si sungadna nansupang ngaḻabnae
         ispada. Sa bosaḻna ḵad, isunan init atte mamatuḵe amod de pigsana.17 Sa nangil-aḵ ḵan siya nisubuḵaḵ atte sinagungnae isun di natoy. Yaḵon inappadana saḵon
         si madawinane imana woḵ ḵanana, “Adiḵa maḵimut te saḵon ummuna ḵan anguddidi,+18 ya saḵon matattagu. Natoyaḵ yaḵon ilam ḵad saḵon, matataguwaḵ aḵ inggana. Saḵon os
         asi ḵigad atte ḵatoy ya anna ḵan saḵon tuḻbiḵe amuḵat ad Hades we igaw da natoy. 19 Pun igilim da losane ipailaḵ ḵan siḵae maḵwa sinsadi ya da maḵwa'tte umali ye aḻgaw.
         20 Ḵaḵna nitataḻu we ḵapaoyan da pitu we bituwone innilam atte madawinane imaḵ ya da
         pitu we buḻawane sasap-aḻan da silaw. Da pitu we bituwon, dida da anghel we angayyuwan
         atta pitu we gimung da namati. Da pitu ḵade buḻawane sasap-aḻan da silaw, dida da
         pitu we gimung da namati.”
         
            
               	Sa sadi ye timpu, sa annae probinsiya'd Asia sinaḵub ni gubilnu'd Rome ḵad siya ngannonda
                     Turkey sinsana.

               	Sa annae iblu, nisassaud ugude pitu. Atte ḵasomsomḵan da Judyu, siya pion ni pitu
                     ḵanan, ippun kurangna. Sa ḵasomsomḵan da ḵaaduwane angad-adaḻ atte Bible, siya pion
                     ni pitu we Ispiritu ḵanan Ispiritu Santu. Pun inusar John pitu ta ipailanae ippun
                     kurang ni ḵewaaḻ ni Ispiritu Santu.

               	Exodus 19:6.

               	Sa Alpha, siya lapun ni Alphabeth atte Greek. Sa Omega ḵad, siya anungus. Piona ḵanan
                     aḵ Apudyus laplapun ni losan ya siya anungus ni losan. 

               	Daniel 7:9, 13; 10:5-6.

               	Isaiah 44:6; 48:12.

Sa Suḻat Atte Gimung Da Namati'd Ephesus21 Ḵanana, “Annaya isuḻatnu'tte anghel we angayyuwan atta namati ye magimugimung ad Ephesus,
         ‘Saḵon aangdon atta pitu we bituwon atte madawinane imaḵ ya anadtaddaḻan si gawan
         da pitu we buḻawane sasap-aḻan da silaw. Annaya ibagaḵ ḵan diḵayu. 2 Igammuḵ da losane ḵooḵoonyu, sa ansigabe ḵewaaḻyu ya ḵinaanusyu we angiyattom atta
         ampaḵaḻaman. Igammuḵe adiyupun maanusan da lawwenge tagu. Ḵad pinadasyu da ngannonda
         da long-agda apostol taḵon ay nu daḵandapun woḵ inigammuyu we tuliyanda. 3 Igammuḵ ḵinaanusyu we angiyattom atta ampaḵaḻamanyu gapu ḵan saḵon ya adiḵayupun maayong.4 “ ‘Yaḵon awad de adiḵpun pion ḵan diḵayu, adiyupun ogon saḵon ay-ayaton ya da buḻunyu
         we isun ni damu. 5 Pun ḵasapuḻan oḵyane iḵagasmoḵyu ampigsae ayatyu si damu. Ambabawi ḵayu'tta basuḻyu
         ya agayyu we angwa ya ḵoonyu ḵasin da ḵingwayu si damu. Te nu adi ḵayu ambabawi, umaliyaḵ
         sinat ta ḵaanoḵ sasap-aḻan da silawyu'tta ustu we igawda. 6 Yaḵon awad de maḻyadaḵ si mipanggob ḵan diḵayu, sasangngaanyu ḵoon da angunud atte
         tuttudun Nicolaus+ we sa sasangngaaḵ os.7 “ ‘Diḵayu we naingaan, andongoḻ ḵayu si ibagan ni Ispiritu Santu atta gimung da namati.
         Da tagu we angngog atta losane kalasin di lawweng, ittoḵ ḵan dida ḵaḻabbongane angan
         atte bungan ni ḵayu we angitod si biyage+ awad si igaw Apudyus ad langit.’ ”Sa Suḻat Atte Gimung Da Namati'd Smyrna8 Ḵanana bos, “Annaya isuḻatnu'tte anghel we angayyuwan atta namati ye magimugimung
         ad Smyrna, ‘Saḵon ummuna ḵan anguddidi. Saḵon os natoy woḵ ummuli. Annaya ibagaḵ ḵan
         diḵayu. 9 Igammuḵe nampaḵaḻam ḵayu ya ḵapus ḵayu yaḵon sa ḵatuttuwaan, baḵnang ḵayu! Igammuḵ
         ose awad da Judyu we anginsultu ḵan diḵayu yaḵon daḵandapun aḵ tagun Apudyus nu adi
         dida da tagun Satan. 10 Adi ḵayu maḵimut atte madam-an umali ye ampaḵaḻaman. Impaibaḻud Satan da udum ḵan
         diḵayu ta mapadas ḵayu ḵad ampaḵaḻamon diḵayu'ḵ simpuḻu we aḻgaw. Yaḵon mataḻgodan
         ḵayu oḵyane ipapuutyu we amati ḵan saḵon taḵon ay nu siya gapun ni matoyanyu ta ittoḵ
         ḵan diḵayu koronae siya biyag aḵ inggana.11 “ ‘Diḵayu we naingaan, andongoḻ ḵayu si ibagan ni Ispiritu Santu atta gimung da namati.
         Da tagu we angngog si lawweng, adidapun midoga'tte dusa'ḵ inggana'tte ḵumagwae matoyan
         da tagu.’ ”+Sa Suḻat Atte Gimung Da Namati'd Pergamum12 Ḵanana bos, “Annaya isuḻatnu'tte anghel we angayyuwan atta namati ye magimugimung
         ad Pergamum, ‘Saḵon aangdon si antadome ispadae nansupang ngaḻabna. Annaya ibagaḵ
         ḵan diḵayu. 13 Igammuḵe sa iliyu, siya ampangatan Satan yaḵon taḵon ay nu ḵatti, adiyupun nan-awidan
         pammatiyu ḵan saḵon. Igammuḵ os naḵwa ḵan Antipas we mataḻgodane nangitaḵdoḻ si mipanggob
         ḵan saḵon. Taḵon ay nu gingngatda sinat atte ili ye ampangatan Satan, sissiyae pinagapagatupanyu
         we amati ḵan saḵon.14 “ ‘Yaḵon awad de adiḵpun pion ḵan diḵayu, awad da udum ḵan diḵayu we angunud si intuttudun
         Balaam atte awe. Aḵ Balaam ḵad intuttuduna ḵan Balak inonae anulisug atta ganaḵ Israel
         aḵ bumasuḻ ta awisonda dida'ḵ maḵaḵan atta nidatun atta sinan-apudyus ya angadaḻug
         atta daḵampun aḵ asawada.+15 Awad os ḵan diḵayu da angunud si tuttudun Nicolaus. 16 Pun ambabawi ḵayu'tta basuḻyu ya agayyu we angwa te nu adi ḵayu ambabawi, madanatongaḵ
         ḵan diḵayu ya usaroḵ ispadae maḻpu'tte sungadḵu we maḵagubat ḵan diḵayu.17 “ ‘Diḵayu we naingaan, andongoḻ ḵayu si ibagan ni Ispiritu Santu atta gimung da namati.
         Da tagu we angngog si lawweng, ittaḵ dida si nitataḻu we maḵane ngannonda manna.+ Ittaḵ os sin-ossa ḵan dida'tte itaḵe batu we sa nigiliyan ni baru we ngadane naippun
         osa'ḵ angigammu si sadi ye ngadan nu adi sa tagu we maittana.’ ”Sa Suḻat Atte Gimung Da Namati'd Thyatira18 Ḵanana bos, “Annaya isuḻatnu'tte anghel we angayyuwan atta namati ye magimugimung
         ad Thyatira, ‘Saḵon Abeng Apudyus we isunan gumilgillayabe apuy atana ya isunan sumelape
         gambang da suḵina. Annaya ibagaḵ ḵan diḵayu. 19 Igammuḵ da ḵooḵoonyu, sa ayatyu ḵan pammatiyu ya sa anserbiyanyu ya sa angiyattomanyu'tta
         ampaḵaḻamanyu. Igammuḵ ose amo nabaḻbaḻu da ḵoonyu sinsana nu sa damu.20 “ ‘Yaḵon awad de adiḵpun pion ḵan diḵayu, iyyunudyu we midoga sanae bubai ye aḵ Jezebel
         ḵan diḵayu. Ḵananae siya profeta we angituttudu'tta imbagan Apudyus yaḵon gapu si
         tuttuduna, awisona da anserbi ḵan saḵon ta adaḻugonda da daḵampun aḵ asawada ḵan anganda'tta
         maḵane nidatun atta sinan-apudyus.+21 Innatodḵu ḵan siya wayanae ambabawi'tta basuḻna ya agaynae angwa yaḵon adinapun agaye
         miyadaḻug atte daḵampun aḵ asawana. 22 Pun ittoḵ ḵan siya ummamdane saḵit ta uumbog si ḵamanae adipun maḵabangon. Ḵad ittoḵ
         os umamdane ampaḵaḻaman atta naḵadagdagas ḵan siya nu adida ibabawi da basuḻda ya
         adida agaye angwa si nidog-anda'tta ḵaissawe ḵingwana. 23 Gongatoḵ os da angunud ḵan siya. Ḵad siya angigammuwan da losane gimung da namati
         ḵan saḵone tuttuwae angigammu'tte awad atta somsomoḵ ḵan pusun da tagu. Ḵad gungunaaḵ
         sin-ossaossa ḵan diḵayu sigun atta ḵingwayu.24 “ ‘Yaḵon diḵayu we udum ad Thyatira, adiḵayupun nampaidaḻan si annae lawwenge tuttuduna
         ya naippun inadaḻyu si ḵanandae naadaḻome tuttudun Satan. Pun adiḵpun ogon dog-an
         biline unudonyu. 25 Sa abuse ibagaḵ ḵan diḵayu, ipapatiyu unudon tuttuwae tuttudu inggana'ḵ umaliyaḵ.
         26 Da tagu we angngog atte lawweng ya pagapagatupandae angwa'tta pinioḵ aḵ inggana si
         anungus ni biyagda, ittoḵ ḵan dida ḵaḻabbongane midoga ḵan saḵone ampangat atta ḵinailin
         di ili 27 ye isun ni ḵaḻabbongane innatod Amaḵ ḵan saḵon. Ḵad naippun osa'ḵ ḵallabbong angngog
         ḵan dida yaḵon amo dallu we oḻgonda da adipun amigbig si ḵaḻabbongandae isuna angabuḵan
         ni ḵagae bastun atte banga.+28 Ittoḵ os ḵan dida'ḵ ambigatton.29 “ ‘Diḵayu we naingaan, andongoḻ ḵayu si ibagan ni Ispiritu Santu atta gimung da namati.’
         ”
         
            
               	Da ngannonda angunud atte tuttudun Nicolaus, dida angituttudu we maḵwae tuttuwaon
                     ni namati pion ni long-agna ya indogana da ugalin da adipun namati si pammatina ḵan
                     Kristu.

               	Genesis 2:9; 3:22-24.

               	Basaonyu mipanggob atte ḵumagwae ḵatoy atte Revelation 20:14 ya sa 21:8.

               	Numbers da chapter 22:24 ya Deuteronomy 23:4.

               	Exodus 16:4-36.

               	1 Kings 16:31; 18:4, 13, 19; 19:1-2; 21:1-26; 2 Kings 9:22, 30-37.

               	Psalm 2:8-9.

Sa Suḻat Atte Gimung Da Namati'd Sardis31 Ḵanana bos, “Annaya isuḻatnu'tte anghel we angayyuwan atta namati ye magimugimung
         ad Sardis, ‘Saḵon aangdon atta pitu we Ispiritu Santu ya da pitu we bituwon. Annaya
         ibagaḵ ḵan diḵayu. Igammuḵ da ḵooḵoonyu, igammuḵe sa antotollong da tagu, ampigsa
         da pammatiyu yaḵon sa ḵatuttuwaan, natoy da pammatiyu. 2 Bumangon ḵayu ta papigsaonyu da anḵuyae pammatiyu we anḵatḵatoy. Te inigammuḵe da
         ḵoonyu, adipun umanay aḵ mas-oman Apudyus. 3 Sosomḵonyu da nituttudu ḵan inawatyu'tte awe. Ḵasapuḻane patiyonyu dida ya ibabawiyu
         da basuḻyu ya agayyu we angwa. Te nu adiḵayupun bumangon, umaliyaḵe mapoḵḵatane isun
         ni aḵḵawan ta dusaoḵ diḵayu ya adiyupun igammu timpu we umaliyaḵ.4 “ ‘Yaḵon annat da aḵit ḵan diḵayu'd Sardis we adipun nangwa'ḵ lawwenge isun di adipun
         naḵaissawan silupda. Sa umali ye aḻgaw, dida da maḵataddaḻan ḵan saḵone ansilup aḵ
         itaḵ te labbongda. 5 Da tagu we angngog atte lawweng, ansilupda si itaḵ ya adiḵpun paat ḵaanon ngadanda
         si iblu we nigiliyan da ngadan da awad de biyagda'ḵ inggana. Ibabaggaḵ si sinagung
         Amaḵ ya da anghelnae dida da taguḵ.6 “ ‘Diḵayu we naingaan andongoḻ ḵayu si ibagan ni Ispiritu Santu atta gimung da namati.’
         ”Sa Suḻat Atte Gimung Da Namati'd Philadelphia7 Ḵanana bos, “Annaya isuḻatnu'tte anghel we angayyuwan atta namati ye magimugimung
         ad Philadelphia, ‘Saḵon abus aḵ gattoḵe nasantuwan ḵan ḵatuttuwaan. Saḵon aangdon
         si tuḻbiḵ Ari David we piona ḵanan, sa ḵaḻabbongan atte ampangatan Apudyus. Ngaimane
         iyunudḵu we lumnoḵ atte ampangataḵ, naippun maḵatupod. Ḵad ngaimane adiḵpun iyunud,
         tuttuwae adipun maḵaḻnoḵ!+ Annaya ibagaḵ ḵan diḵayu. 8 Igammuḵ da ḵooḵoonyu. Igammuḵe aḵit ḵabooḻanyu yaḵon impapatiyu tinuttuwa da imbagaḵ
         ya adiyupun pinuḵlitan ngadanḵu. Pun inniggaḵ atte sinagungyu isun di sawange mabubuḵḵatan
         para ḵan diḵayu we naippun maḵaiyonob.9 “ ‘Dongngonyu anna. Awad da Judyu sinate tagun Satan. Ḵanandae dida tagun Apudyus
         yaḵon daḵampun te tuliyanda. Sa umali ye aḻgaw ipatutḵu we umoyda analluḵu si sinagungyu
         ḵad asida igammuwone ay-ayatoḵ diḵayu. 10 Te tinuttuwayu da bilinḵu we anusanyu iyattom ampaḵaḻamanyu, saḻaḵnibaḵ diḵayu'tte
         ampaḵimute ampaḵaḻamane madam-an dumatong si intero we lubung ta mapadas da losane
         tagu'd luta. 11 Madam-an timpu we umaliyaḵ. Pun ipapatiyu unudon tuttuwae tuttudu ta ippun osa'ḵ angaan
         atte gungunayu. 12 Sa tagu we oḻgona lawweng, ambalinoḵ aḵ aliḵin ni templo we boḻoy Apudyus ḵad adipun
         paat magitot aḵ inggana. Maḻḵaaḵ os si ngadan Apudyus we Apuḵ ya sa ngadan ni siyudadna,
         sa baru we Jerusalem we dumoḻae maḻpu ḵan siya'd langit. Maḻḵaaḵ os atte baru we ngadanḵu.13 “ ‘Diḵayu we naingaan andongoḻ ḵayu si ibagan ni Ispiritu Santu atta gimung da namati.’
         ”Sa Suḻat Atte Gimung Da Namati'd Laodicea14 Ḵanana bos, “Annaya isuḻatnu'tte anghel we angayyuwan atta namati ye magimugimung
         ad Laodicea, ‘Saḵon nangadanan aḵ Amen te saḵon mataḻgodan ya tuttuwae anaḵdoḻ. Ḵad
         Saḵon os laplapun da losane ḵingwan Apudyus. Annaya ibagaḵ ḵan diḵayu. 15 Igammuḵ da ḵooḵoonyu, mipani ḵayu si andoḻnate danume adipun an-atung baḵon nu antungnin.
         Pioḵ nu an-atung ḵayu baḵon nu antungnin ḵayu!+16 Pun gapu ta abuse andoḻnat ḵayu, ituppaḵ diḵayu. 17 Te ḵananyu we baḵnang ḵayu ya awad ḵan diḵayu da losane ḵasapuḻanyu. Yaḵon adiyupun
         igammu we sa ḵatuttuwaan, ḵaddagu ḵayu, ḵapus ḵayu, amboboddang ḵayu ya naḵuḻap ḵayu.
         18 Pun bagbagaaḵ diḵayu we ngumina ḵayu si buḻawan ḵan saḵone naḻunag ḵan pinapoḻḵas
         ni apuy ta bumaḵnang ḵayu we tuttuwa. Ngumina ḵayu bos si itaḵe silupe iḵabotyu ta
         adi ḵayu mabainan gapu ta amboboddang ḵayu. Ngumina ḵayu bos si agase iyagasyu'tta
         atayu ta pumadda ilanyu.+19 Suppaḵaḵ ḵan saplitaḵ da losane ay-ayatoḵ, pun ibabawiyu da basuḻyu ya agayyu we angwa
         ta unudonyu saḵone ustu. 20 Dongngonyu, annaaḵe sumisiḵad ya anḵugḵugḵug atta sawang da boḻoyyu. Nu awad angngoḻ
         atte gingaḵ ya buḵatana lewangan, lumnoḵaḵ ya an-ubung ḵani ye angan. 21 Da tagu we angngog si lawweng, ittaḵ dida'ḵ ḵaḻabbongane maḵatuḵdu ḵan saḵone ampangate
         isun ni nangngogaḵ ḵan Satan woḵ naḵatuḵduwaḵ ḵan Amaḵ atte tronona.22 “ ‘Diḵayu we naingaan, andongoḻ ḵayu si ibagan ni Ispiritu Santu atta gimung da namati.’
         ”
         
            
               	Isaiah 22:22.

               	Inninggaw duwae ili ye mangmangngoḻ gapu'tte danumdae inggaw atte adanina'd Laodicea.
                     Ad Hierapolis ḵad, inninggaw os bubune tumoḵwaḻan ni an-atunge danume ummoy da tagu
                     sidi ta an-amosda te patiyondae maḵaan da saḵitda. Ad Colossae ḵad os, inninggaw antungnine
                     danume ampiya'ḵ mainum. Yaḵon sa danum ad Laodicea, andoḻnat ya allagabḻab. Pun siya
                     ḵananda udume sa pion Jesus ḵanan atta sanate an-atung ḵan antungnine danum awad de
                     ḵausarana yaḵon sa andoḻnate danum, miyis-isu si danum ad Laodicea we ippun ḵausarana.

               	Mibagay impaibagan Apu Jesus ḵan dida'd Laodicea te nandindinamagda gapu'tta aduadu
                     we bangku ḵan laḵuda, sa ambaḻu we lupute ngitite ḵingwada'ḵ silup ya sa agas da atae
                     ingnginada'tta udume ili.

Sa Madayawan Apudyus Ad Langit41 Naabus ḵad, intapḵu we nabuḵtan sawang ad langit. Dingngoḻḵu bos isun ni dingngoḻḵu
         we isunan gingan di tangguyube ḵanana ḵan saḵon, “Umaliḵa sina'd langit ta ipailaḵ
         ḵan siḵa da ḵasapuḻane maḵwa si umali ye aḻgaw.” 2 Pun daguse isunan impain-inop ni Ispiritu Santu ḵan saḵon woḵ innilaḵ tronon ni ari'd
         langite inggawe tutuḵdu. 3 Sa ḵatollongan ḵad ni tutuḵdu, sumelaselape isuna ampatoge batu we ngannonda jasper
         ya carnelian. Ḵad sa nampaliḵwos atte trono,+ inninggaw abungaḻe lingsi kolornae isun di batu we ngannonda emerald.+4 Sa nampaliḵwos atte trono, inggaw os da duwampuḻu ya opate trono we tummutuḵduwan
         da duwampuḻu ya opate angipangpangu. Nampassilupda'ḵ itaḵe silup ya nakoronaanda'ḵ
         buḻawan. 5 Sa maḻpu si nanggagawae trono, inninggaw angulḵuliyatyate ḵilat ya sa andangsoḻe ḵiduḻ
         ya da udume aguduud. Ḵad sa sinagungna, inninggaw da pitu we silawe gumilgillayabe
         mipail-an da pitu we Ispiritun Apudyus. 6 Sa sinagung os ni trono, inninggaw isunan baybaye sa ḵatollongana isun di ampoḻḵase
         samling ḵan kristal we sumelaselap.Sa adani si opate igid ni trono, inninggaw da opate matattagu we ḵingwanae sa long-agda,
         pasige ata sinagungda ya siya bos atta odogda.+7 Sa ḵatollongan ni ummunae ḵingwana isunan lion, sa ḵumagwa isunan baḵa, sa ḵumaḵlu
         isunan bosaḻ di tagu ya sa ḵumapat isuna daḵoḻe buḵawe antattayap. 8 Ḵad da sanae opate ḵingwana, napayaḵanda bos aḵ sin-oonom ya losan ata long-agda taḵon
         ay ad daḻom si payaḵda. Inaḻgaw ḵan nilabi, adidapun paat iginoḵe anḵanta. Ḵanandae
         angiḵanḵanta,“Aḵ Apudyus abus aḵ gattoḵe nasantuwan! Siya maḵabooḻ atta losan.Inninggaw si awe, iinggaw sinsadi ya iinggaw aḵ inggana.”+9 Ḵad da annae opate matattagu we ḵingwana andaydayawda, ipatpatogda ya anggappiyada
         si tutuḵdu'tte trono we sa matattagu'ḵ inggana. 10 Ḵad umoy da duwampuḻu ya opate angipangpangu analluḵu si sinagung ni tutuḵdu si trono
         we sa matattagu'ḵ inggana ya andaydayawda bos ḵan siya. Ḵad ibadongda bos da koronada'tte
         sinagungna ya ḵanandae angiḵanḵanta,11 “Siḵa Apu we Apudyusni, ḵaḻabbongame awatondayawni, ḵinapatogni ya bigbigonni ḵabooḻam.Te siḵa nangwa'tta losan.Ḵad gapu'tte panggobnu, naḵwada ya matattaguda.”
         
            
               	Basaonyu bos mipanggob si ḵatollongan Apudyus ya sa trono atte Ezekiel 1:26-28.

               	Da jasper, carnelian ya emerald dida kalasin da ampapatoge batu.

               	Atte Ezekiel 1:5-21 ya 10:1-2, nibaga bos ḵatollongan da sanae ḵingwana ḵad nangadanandae
                     “Cherubim.”

               	Isaiah 6:2-3.

Sa Naḻuḵube Ḵopel Ya Sa Ubbu We Karnero51 Pun innilaḵ atte dawinane iman ni tutuḵdu'tte trono oonnanae naḻuḵube ḵopele nagiliyan
         labawna ya sa odogna. Ḵad awad da pitu we isunan maḻḵae nipaḵot si igidna ta adi mauḵayag.+2 Innilaḵ os anghel we daḵoḻ ḵabooḻanae iwwaḻagawagna'tte andangsoḻe gingae ḵanana,
         “Ngai ḵamman awad ḵaḻabbonganae alloḵta'tta sanae maḻḵa ta buḵyagona naḻuḵube ḵopel?”
         3 Yaḵon taḵon ay ad langit baḵon nu ad luta baḵon nu ad daḻom atte lutae igaw da natoy,
         naippun pulus osa'ḵ anna ḵaḻabbonganae amuḵyag atte naḻuḵube ḵopel ta basaona. 4 Pun insaḻadḵu we umibiibil te naippun naodasan aḵ ḵallabbong amuḵyag atte naḻuḵube
         ḵopel. 5 Pune sadi ḵanan ni osa ḵan saḵone angipangpangu, “Adiḵa umibiibil te ilam ḵad awad
         de ngannonda Lion atta ganaḵ Judah ya sa ganaḵ Ari David.+ Illogna'ḵ Satan pun awad ḵan siya ḵaḻabbongane alloḵta'tta pitu we maḻḵae nipaḵot
         si naḻuḵube ḵopel ta buḵyagona.”6 Inugudna ḵad sadi, innilaḵ Ubbu we Karnero we sisiḵad si gaggawan da opate matattagu
         we ḵingwam ya da angipangpangu we niliḵwosda trono. Sa ḵatollongan ḵad ni Ubbu we
         Karnero isuna ḵatollongan ni napatoy. Pitu sakkudna ya pitu bos atanae dida da pitu
         we Ispiritu Santu+ we imbuunna'tta losane ili'd luta. 7 Ummoy Ubbu we Karnero atte trono woḵ innaḻana naḻuḵube ḵopel si madawinane iman ni
         tutuḵdu'tte trono. 8 Innaḻana ḵad naḻuḵube ḵopel, ummoy losan da opate ḵingwam ya da duwampuḻu ya opate
         angipangpangu we nanalluḵu si sinagung ni Ubbu we Karnero. Sin-ossaossa ḵan dida nangdon
         aḵ arpae+ sa usarondae andayaw ya sa buḻawane maḻuḵunge napnu'tte incenso we luwaḻun da tagun
         Apudyus. 9 Ḵanandae angiḵanḵanta'tta baru we ḵanta,“Siḵa ḵallabbongangaḻa si naḻuḵube ḵopelya alloḵta'tte maḻḵa.Te napatoyḵawoḵ sa daḻam nanubutnu'ttatagu ta ambalindae tagun Apudyus.Ḵad maḻpuda'tta losane ili ya da losane tribu ya da taguwe nansabasabali gingada ḵan naḻpuwanda.10 Ḵad indogam dida si ampangatamwoḵ ḵingwam dida'ḵ papadi ye anserbi si Apudyus taḵuya midogada ḵan siḵaampangat sina'd luta.”11 Nantollongaḵ ḵad ḵasin, dingngoḻḵu gingan da ummamdane anghel we adipun mabelang.
         Niliḵwosda trono ya da matattagu we ḵingwam ya da angipangpangu. 12 Ḵanandae nangidangsoḻ,“Sa Ubbu we Karnero we napatoy, ḵaḻabbonganae awatonḵabooḻan, ḵinabaḵnang, ḵinalaing, ḵinapigsa, ḵinapatog, ḵinadayaw ḵan anggappiyaan.”13 Naabus ḵad, dingngoḻḵu imbagan da losane awad ad langit, ad luta ya ad daḻom atte
         lutae igaw da natoy ya sa baybay. Losan atta ḵingwan Apudyus, ḵananda,“Ḵan siyae tutuḵdu'tte trono ya sa Ubbu we Karnero,mabindisyunan, mapatgan,madaydayaw ya mabigbigḵabooḻanda'ḵ inggainggana.”14 Pun ḵanan da opate matattagu we ḵingwam, “Amen.” Ḵad da angipangpangu, nanalluḵuda
         bose nandaydayaw.
         
            
               	Ezekiel 2:9-10.

               	Sa Lion ḵad, siya ḵaḵosdoḻane ayame nausar aḵ ḵais-isun da ari. Ad Judah ḵad, siya
                     ili ye naḻpuwan da losane nan-ari'd Israel. Aḵ Ari David, ganaḵ Judah, siya ḵabaḻuwane
                     ari'd Israel. Ilanyu'tte Genesis 49:9-10 ya atte Isaiah 11:1, 10.

               	Ilam de footnote atte 4:5.

               	Sa arpa ḵad, osae kalasin di gitara we isun ni inusar David atte Dadaane Tuḻag.

Sa Naḻoḵtaan Ni Onome Maḻḵa61 Pun innilaḵe niloḵtan ni Ubbu we Karnero osa'tta pitu we maḻḵan ni naḻuḵube ḵopel
         woḵ dingngoḻḵu isunan ḵiduḻe gingan ni osa'tta opate matattagu we ḵingwam. Ḵanana,
         “Umaliḵa!” 2 Pune sadi innilaḵ itaḵe ḵabayu we sa nangabayu, aangdon aḵ panae sa usaronae maḵagubat.
         Naittan aḵ korona woḵ daguse nallibbat ta pagatupana oḻgon da ḵabusuḻna.3 Naabus ḵad, niloḵtan ni Ubbu we Karnero ḵumagwae maḻḵan ni naḻuḵube ḵopel woḵ dingngoḻḵu
         gingan ni ḵumagwae matattagu we ḵingwame ḵanana, “Umaliḵa!” 4 Pun natanoḵwaḻ dilaage ḵabayu. Sa nangabayu ḵad, naittan aḵ ḵaḻabbongane angaan atte
         uḻnus sina'd luta ta anggugubat ya ampapatoy da tagu. Naittan os atte andu we ispada.5 Pun niloḵtan ḵad ni Ubbu we Karnero ḵumaḵlu we maḻḵan ni naḻuḵube ḵopel, dingngoḻḵu
         gingan ni ḵumaḵlu we matattagu we ḵingwam. Ḵanana, “Umaliḵa!” Intollongḵu ḵad, innilaḵ
         ngitite ḵabayu. Sa nangabayu ḵad, aangdon aḵ timbangan. 6 Dingngoḻḵu isun di gingae naḻpu si gawan da opate matattagu we ḵingwame ḵanana, “Sa
         umali ye aḻgaw, awad de inggi. Ḵad sa tangdan ni osae tagu'tte sin-aḻgaw duwan supae
         wheat baḵon nu gogwan di kilo we arinae barley ye ossaane palata nginana. Yaḵon adim
         dadailon mantika ya sa bayas.”7 Niloḵtan ḵad ni Ubbu we Karnero ḵumapate maḻḵan ni naḻuḵube ḵopel, dingngoḻḵu gingan
         ni ḵumapate matattagu we ḵingwame ḵanana, “Umaliḵa!” 8 Intollongḵu ḵad, innilaḵ buute ḵabayu. Sa nangabayu ḵad nangngadan aḵ Ḵatoy ya sa
         ummun-unud ḵan siya nangngadan aḵ Hades we igaw da natoy. Naittanda'ḵ ḵaḻabbongane
         anadail atte inḵapat da tagu sina'd luta. Gongatonda da udum atte ispada, da udum
         atte inggi, da udum atte dayang-as ya da udume gongaton da atape ayam sina'd luta.9 Niloḵtan ḵad ni Ubbu we Karnero ḵumalimae maḻḵan ni naḻuḵube ḵopel, innilaḵ atte dugun
         ni altar da ḵalidodwan da napatoy gapu si nangiwaḻagawaganda si Ugud Apudyus ya sa
         nanaḵdoḻanda si tuttudun Jesus. 10 Ḵanandae nangidangsoḻ, “Apudyus we maḵabooḻ atta losan, siḵa gattoḵe nasantuwan ḵan
         tuttuwa, ḵamaan ni anguwisam ḵan angibaḻosam atta tagu'd lutae namatoy ḵan namapoy-as
         atta daḻani?” 11 Pun naittan da sadi ye ḵalidodwa si itaḵe langgoyode silup. Ḵad nibaga ḵan didae an-illongda
         yan aḵ sin-aḵitan inggana'ḵ maganggangput belang da susunudda ḵan Kristu we anserbi
         ḵan Apudyus we patoyon da tagu we isun os ni napatoyanda.12 Niloḵtan ḵad ni Ubbu we Karnero ḵumanome maḻḵan ni naḻuḵube ḵopel, baag-en inninggaw
         ampigsapigsae lunig. Sa init ḵad, gummiḵbote isun ni ngitite sinnun, sa langngayae
         soḻag, dummilaage isun di daḻa. 13 Da bituwon ḵad os ad langit, naottagda si lutae isun ni bungan ni ḵayu we maduganaḵ
         daampun maḻ-um nu mayugayug si ampigsae bali. 14 Sa sadi ye timpu nawawan langite isunan naḻuḵube ḵopel. Ḵad losan ose beleg ya da
         ili ye niliḵwos ni baybay, naḵaanda'tta igawda. 15 Ummogyat losan da tagu'd luta. Da ari ya da udume papangat, da pangat da suḻdadu,
         da babaḵnang ya da udume anna ḵabooḻanda ya da udume musassu baḵon nu daḵampun, losanda
         nantaḻu'tta liyang ya sa igaw da batbatu si bebbeleg. 16 Ummadawagda'ḵ ḵadagu'tta bebbeleg ya da danaḵḵoḻe batbatu woḵ ḵananda, “Magday ḵayu
         ta tab-unanyu diḵani ta adin diḵani ilan atte tumutuḵdu si trono ya mitaḻu ḵani nu
         dumatong ampaḵimute sangan ni Ubbu we Karnero. 17 Te dummatong ḵaog-ogyate aḻgaw ni umamdane sangada'tta tagu ya naippun paat angilasat!”

Da Naḻpaan Aḵ Opatpuḻu Ya Opatlibu We Tagun Apudyus71 Naabus ḵad, innilaḵ da opate anghel we sumisiḵad atte opate dugyun ni lutae sosondonda
         opate maḻpuwan ni bibbid ta adi oḵyan mabibbidan luta, baybay ya da ngaimane ḵayu.
         2 Pun innilaḵ osae anghel we ngumatungatu we naḻpu'tte dumingitan inite oonnana maḻḵae
         ḵuwan ni matattagu we Apudyus. Pinoḵawana da opate buḻunnae anghel we innattan Apudyus
         aḵ ḵaḻabbongane anadail si luta ḵan baybay, 3 woḵ ḵanana, “Adiyu yan dadailon luta baḵon nu sa baybay baḵon nu da ḵayu inggana'ḵ
         maḻḵaanni da ḵiday da nanserserbi si Apudyus taḵu.” 4 Pun dingngoḻḵu belang da tagu we namaḻḵaan. Umoye naḻpaan aḵ opatpuḻu ya opatlibu
         we naḻpuda'tta ganaḵ da nasawaḻan aḵ duwae abeng Israel. 5-8 Bagil nasawaḻan aḵ duwae libu da namaḻḵaan atta ganaḵ da abeng Israel we da Judah,
         Reuben, Gad, Asher, Naphtali, Manasseh, Simeon, Levi, Issachar, Zebulun, Joseph ya
         aḵ Benjamin.Da Adipun Mabelange Tagu We Nampassilup Aḵ Itaḵ9 Naabus ḵad sadi, innilaḵ os da amoamode tagu we adidapun mabelange naḻpu'tta losane
         ili ya da losane tribu ya da tagu we nansabasabali gingada ḵan naḻpuwanda. Sumisiḵadda'tte
         sinagung ni trono ya sa Ubbu we Karnero. Nampassilupda'ḵ itaḵe langgoyod ya nampaḵ-odonda'ḵ
         tubu we isun di baing ta angipail-anda si layadda. 10 Indangsoḻdae nampoḵaw woḵ ḵananda, “Sa Anagu ḵan ditaḵu, aḵ Apudyus taḵu we sa tutuḵdu'tte
         trono ya sa Ubbu we Karnero.” 11 Inninggaw os da losane anghel atte nampaliḵwos si trono ya da angipangpangu ya da
         opate matattagu we ḵingwam. Nanalluḵuda'tte sinagung ni trono woḵ nandaydayawda ḵan
         Apudyus, 12 ḵananda, “Dayawon taḵu, anggappiya taḵu ḵan patgan taḵu'ḵ Apudyus we anserbiyan taḵu
         ya bigbigon taḵu we siya maḻpuwan ni ḵinadayaw, ḵinalaing ya ḵabooḻan ḵan ḵinapigsa.
         Amen!”13 Pun ḵanan ni osa'tta angipangpangu we nangimus ḵan saḵon, “Igammum ḵad ain nu ngai
         da annae nampassilup aḵ itaḵe langgoyod ya nu dinu naḻpuwanda?”14 Ḵanaḵ ḵan siya, “Naid, Apu, siḵa angigammu.”Pun ḵanana, “Sana da nallagum atte ampaḵimute ampaḵaḻaman. Pinapoḻḵasda da langgoyodda'tte
         daḻan ni Ubbu we Karnero ta umitaḵda. 15 Pun sana gapunae awadda si sinagung ni tronon Apudyus we anserserbi ḵan siya si templona'tte
         inaḻgaw ya nilabi. Sa awad atte trono, patilayune buḻunna dida ya taltalliḵunana dida.
         16 Adidapun paat ogon mauḻat baḵon nu mauwaw ya adidapun ogon giḵnaon atung ni init ya
         da udume an-atung. 17 Te sa Ubbu we Karnero we awad si gaggawan ni trono, siya anangḵon ḵan dida. Ḵad ipuyutna
         dida'tte bubune maḻpuwan ni danume angitod si biyag.+ Ḵad punasan os Apudyus losan da luwada.”
         
            
               	Psalm 23:1-2; Isaiah 25:8; 49:10; Ezekiel 34:23.

Sa Naḻoḵtaan Ni Ḵumapitu We Maḻḵa81 Niloḵtan ḵad ni Ubbu we Karnero ḵumapitu we maḻḵan ni naḻuḵube ḵopel, naippun um-umsiyong
         ad langit atte gogwan di oras. 2 Pun innilaḵ da pitu we anghel we summisiḵad si sinagung Apudyus. Naittanda'ḵ pitu
         we tangguyub.3 Dummatong osae anghel we aangdon atte buḻawane iiggaan ni incenso woḵ ummoy summiḵad
         atte buḻawane altar. Naittan aḵ adu we incenso aḵ midoga'tte luwaḻun da losane tagun
         Apudyus aḵ masgob ya midatun ḵan Apudyus atte altar we awad atte sinagung ni trono.
         4 Sa asuḵ ni incenso, nampangatu we nidoga luwaḻun da tagun Apudyus we naḻpu si iman
         ni anghel we sisiḵad atte sinagung Apudyus. 5 Naabus ḵad, innaḻan os ni anghel iiggaan ni incenso woḵ punuwona si bumaḻabaḻae usinge
         naḻpu si altar woḵ imbintugna'd luta. Pune sadi inninggaw angulḵuliyatyate ḵilat ya
         sa andangsoḻe ḵiduḻ, da udume aguduud ya nidisan os lunig.Da Onome Ummunae Tangguyub6 Naabus ḵad, nansagana da pitu we anghel we anangguyub.7 Nanangguyub ḵad ummunae anghel, inninggaw daḻaḻu ya sa apuye naḵamsan aḵ daḻae naottag
         ad luta woḵ nasgob inḵaḵlun ni annae luta, isuna bos atta ḵayu ya da losane lumun.8 Naabus ḵad, nanangguyub os ḵumagwae anghel, pun inggaw isunan simbelegane umapuapuye
         niballu'tte baybay woḵ nambalin aḵ daḻa inḵaḵlun ni baybay. 9 Pun natoy inḵaḵlun da losane matattagu'tte baybay ya nadadail inḵaḵlun da bapur.10 Naabus ḵad, nanangguyub ḵumaḵlu we anghel woḵ naottag daḵoḻane bituwone naḻpu'd langite
         isunan silawe umapuapuy. Pun naottag atte inḵaḵlun da tawwang ya da bubun. 11 Sa ngadan ni sanate bituwon, Ampait. Pun pummait inḵaḵlun da danum woḵ adu da natoye
         tagu te ininumda ampaite danum.12 Nanangguyub ḵad ḵumapate anghel, nadadail inḵaḵlun ni init, sa soḻag ya da bituwon
         woḵ gummiḵbot inḵaḵlun ni silawda. Pun gummiḵbot inḵaḵlun ni aḻgaw ya sa labi.13 Pun innilaḵ buḵawe antattayap ad ngatu we indangsoḻna ḵanane, “Ḵaddagu! Ḵaddagu! Ḵaddagu
         da losane inggaw ad luta nu anangguyub da tuḻu we nabun-ane anghel.”

91 Naabus ḵad, nanangguyub ḵumalimae anghel woḵ innilaḵ bituwone naottag sina'd lutae
         naḻpu'd langit. Sa annae bituwon naittan aḵ tuḻbiḵe anuḻbiḵna si onob ni abute ippun
         patinggan ni ḵaadaḻomna. 2 Binuḵtana ḵad sadi ye abut, natanoḵwaḻ asuḵe isunan asuḵ di amode apuy woḵ gummiḵbot
         init ya sa langit gapu'tte sadi ye asuḵe naḻpu'tte abut. 3 Inninggaw os da dudune naḻpu'tte asuḵ woḵ nan-osogda'd luta. Naittanda'ḵ ḵabooḻane
         sumilude isun da scorpion.+4 Nibilin ḵan didae adida dadailon da lumun, ḵayu ya da udume allilingsi ye muḻa'd luta
         yaḵon siya abus aḵ dadailonda da tagu we adipun namaḻḵaan da ḵidayda si maḻḵan Apudyus.
         5 Yaḵon adidapun naittan aḵ ḵabooḻane angongat atta tagu nu adi abuse ampaḵaḻamonda
         dida'tte unog di limae buḻan. Sa laḵ-amondae ampaḵaḻaman isuna ampaḵaḻaman ni tagu
         we siludan ni scorpion. 6 Pun sa unog ni sanae limae buḻan, piondae matoyda ya padasonda gongaton long-agda
         yaḵon isunae adidapun matoy.7 Sa ḵatollongan da annae dudun, isuda da ḵabayu we naḵasaganae umoy maḵagubat. Naḻnobda'ḵ
         isunan koronae buḻawan ya da bosaḻda ḵad isunan bosaḻ di tagu. 8 Ḵad da buuḵda isunan buuḵ di bubai ya isunan baban di lion da babada. 9 Nataḵupaḻan da baḻuḵungda'tte isunan ḵagae taḵupaḻ. Sa ḵayabḵab ḵad da payaḵda isuna
         ḵodoḵodog da adu we ḵabayu we amutbut atta kalesae umoy atte gubatan. 10 Awad da siludda'tta ipusdae isunan silud di scorpione siya igaw ni ḵabooḻandae amaḵaḻam
         atta tagu si unog ni limae buḻan. 11 Sa arida ḵad, sa anghel we simbiyang si abute ippun patinggan ni ḵaadaḻomna. Sa ngadanna'tte
         Hinebrew, Abaddon ya Apollyon ngadanna'tte Grineek we sa pionda ugudon, Dumaddadail.12 Nagangput ummunae ampaḵimute ampaḵaḻaman. Yaḵon awad de duwae daampun dumatong.13 Pun nanangguyub ḵad miḵanome anghel, dingngoḻḵu gingae naḻpu'tte opate sakkud ni buḻawane
         altar atte sinagung Apudyus. 14 Ḵanana'tte ḵumanome anghel we nangdon aḵ tangguyub, “Inḵa uḵasan da opate anghel we
         nibawod atte igaw ni daḵoḻe tawwang Euphrates.” 15 Pun ummoyna inuḵasan dida te dida nisagana si ustuustu we tawon ḵan buḻan, aḻgaw ya
         orase umoyda pumatoy atte inḵaḵlun da tagu. 16 Nibaga ḵan saḵon iyap da suḻdadu we nangabayu we duwanggasute million. 17 Sa ḵatollongan da ḵabayu ya da nangabayu, ḵaḵna nipaila ḵan saḵon atte isun di in-inop:
         Da taḵupaḻ ḵad da baḻuḵungda, tuḻu we kalasi ye kolor. Awad de dilaag, blue ya sa
         ngela. Sa uḻun ḵad da ḵabayu, isudan uḻun di lion ya maḻpu si sungadda apuy, asuḵ
         ya sa sulfur. 18 Nanḵaḵatoy da inḵaḵlun da tagu gapu'tte sadi ye apuy, asuḵ ya sa sulfur we maḻpu'tta
         sungadda. 19 Te sa ḵabooḻan da sanae ḵabayu we gumngat, awad atta sungadda ya da ipusda. Te isunan
         uḻog da ipusdae nauḻuwan ya sana da inusardae amaḵaḻam atta tagu.20 Yaḵon da nabun-ane tagu we adipun nanḵaḵatoy gapu'tta sanae ampaḵaḻaman, adidapun
         nambabawi'tta basuḻda ya adidapun iyyagaye angwa. Sissiyae adidapun iyyagaye nanaydayaw
         atta aḻan ya da sinan-apudyus we naḵwa si buḻawan, palata, gambang, batu ya da ḵayu
         we ḵingwan di tagu we sinan-apudyus we adidapun maḵaila, maḵadongoḻ ya adidapun maḵataddaḻan.
         21 Adidapun os imbabawi da udume ḵingwada ya adidapun iyyagaye nangwa, isun ni nangongatanda'tta
         tagu, sa nangaḻay-abanda'tta aḻan ta ampaḵaḻamonda da tagu ya sa miyadaḻuganda'tta
         daḵampun aḵ asawada ya sa nan-aḵawanda.
         
            
               	Sa scorpion ḵad, sana ngadanon taḵu asawan ni gayyaman.

Sa Anghel Ya Sa Ban-oge Ḵopel101 Naabus ḵad, innilaḵ osae maḵabooḻe anghel we dummoḻadoḻae naḻpu'd langit. Naḻaḵbungan
         atte libuu ḵad inninggaw abungaḻ atte ngatun ni uḻuna. Sa bosaḻna ḵad, sumelaselape
         isunan init ya isunan natutuude gilab di apuy da suḵina. 2 Oonnana ban-oge naḻuḵube ḵopele nabuḵyag woḵ inggudosna madawinane suḵina'tte baybay
         ya sa madawigi'tte luta. 3 Indangsoḻnae namboggae isunan ngoḻngoḻ di lion. Pun summongbat da pitu we ḵiduḻe ummaguduud.
         4 Isaḻadḵu oḵyane angigili'tta imbagan da ḵiduḻ yaḵon dingngoḻḵu gingae naḻpu'd langite
         ḵanana, “Adim igili imbagan da pitu we ḵiduḻ. Ilimodnu dida.”5 Pun sa anghel we tummataḵdog atte baybay ya sa luta, intayagna madawinane imana, 6 woḵ nansapata'tte ngadan Apudyus we matattagu'ḵ ingganae nangwa'tta langit, luta,
         baybay ya da losane awad ḵan dida. Ḵanana, “Naippun oḵyan ogon mitaḻyanan da maḵwa.
         7 Te sa timpu we anangguyub ḵumapitu we anghel, mituttuwa nilimode planun Apudyus we
         sa imbagana'tta profetanae an-uuggudonae nanserserbi ḵan siya.”8 Pun dingngoḻḵu ḵasin gingae naḻpu'd langite ḵanana, “Inḵa aḻan nabuḵyage naḻuḵube
         ḵopele innonnan ni sanae anghel we summisiḵad si baybay ya sa luta.”9 Pun ummadaniyaḵ atte anghel woḵ ḵindawḵu ḵan siya ban-oge ḵopel. Ḵanana, “Ḵanom. Sa
         tamtamna ḵad ammaise isunan dilun di alig atte sungadnu yaḵon umun-uni ḵad sumigab
         buwangnu'tte paitna.”10 Pun innaḻaḵ sanae ban-oge ḵopele oonnan ni anghel woḵ ḵinanḵu. Tuttuwae ammais tamtamnae
         isunan dilun di alig atte sungadḵu yaḵon nilumtunḵu ḵad, summigab atte buwangḵu paitna.
         11 Inninggaw nangibaga ḵan saḵon ḵanane, “Ḵasapuḻane ḵasinnu ipadtu da maḵwa'tta ḵinailin
         di ili ya da grupun da tagu we nansabasabali gingada ḵan ḵublitda ya da arida.”

Da Duwae Anaḵdoḻ111 Naabus ḵad, inninggaw nangitod ḵan saḵon atte iisonge isun di suḻḵud woḵ ḵanana ḵan
         saḵon, “Inḵa isongon templon Apudyus ya sa altar ḵad iyapom da andayaw sidi. 2 Yaḵon adim isongon paway atte lasin ni templo te naitod atta Gentil ta oḻgonda ḵan
         ipangatanda siyudad Apudyus si opatpuḻu ya duwae buḻan. 3 Ḵad ittoḵ ḵaḻabbongan atta duwae anaḵdoḻ ḵan saḵon ḵad angipadtuda'tta ipaigammuḵ
         ḵan dida si unog di sillibu ya duwanggasut ya onompuḻu we aḻgaw. Ansisillupda'ḵ saḵu.”+4 Da annae duwae anaḵdoḻ, dida mipaniyan da duwae ḵayu we olive ya sa duwae buḻawane
         sasap-aḻan da silawe awad atte sinagung Apudyus we Apun da tagu'd luta.+5 Ḵad ngaimane amadas amaḵaḻam ḵan dida, tumoḵwaḻ apuye maḻpu si sungaddae anogob atta
         ḵabusuḻda. Da amadas amaḵaḻam ḵan dida, ḵatti inondae matoy. 6 Maittanda'ḵ ḵabooḻane angiyonob atte langit ta adi umudan atte timpu we angipadtuwanda'tta
         ipaigammun Apudyus ḵan dida. Awad os ḵabooḻandae ambalinonda da danum aḵ daḻa ya sa
         ḵabooḻandae amaḵaḻam atta tagu'd luta'tte ngaimane ampaḵaḻaman taḵon ay angampiga
         sigun si pionda.7 Maabus ḵade ibagada da impaigammun Apudyus ḵan dida, tumoḵwaḻ ḵaog-ogyate ayame maḻpu
         si abute ippun patinggan ni ḵaadaḻomna ya maḵagubat ḵan dida. Ḵad angngog ya anggongat
         ḵan dida, 8 ya anḵabadong da ladagda'tte ḵaḻsa'tte daḵodaḵoḻe siyudade nipattoḻan ni Apuda'tte
         kros we sadi mipani'd Sodom ya ad Egypt. 9 Tuḻun aḻgaw ya gogwae ilan da tagu we lumaus da ladag. Da sanae tagu, maḻpuda'tta
         losane ili ya da losane tribu ya da tagu we nansabasabali gingada ḵan naḻpuwanda.
         Ḵad adidapun iyunude milibonda. 10 Da adipun namati ye inggaw ad luta, anggayagayada ya an-asiatodda gapu si layadda'tte
         natoyan da annae duwae profetan Apudyus te dida gapun ni ampaḵaḻamanda.11 Yaḵon maḻaḵpus ḵad tuḻun aḻgaw ya gogwa, sa angose maḻpu ḵan Apudyus we angitod atte
         biyag lumnoḵ ḵan dida ya summiḵadda. Ḵad amod de ogyat da angila ḵan dida. 12 Maabus ḵad, dongngon da duwae profetan Apudyus andangsoḻe gingae maḻpu'd langite ḵanana
         ḵan dida, “Umali ḵayu sina.” Pune sadi nipangatuda'tte libuu we umoy ad langit ḵad
         itotollong da ḵabusuḻda dida. 13 Sa sadi ye oras, inggaw os ummamdane lunige anadail atte ḵasimpuḻun ni sadi ye siyudad
         woḵ sadi nanḵaḵatoyan da pitullibu we tagu. Pun ummogyat da nabun-an woḵ andayawda'tte
         ḵinangatun Apudyus we awad ad langit.14 Nagangput ḵumagwae ampaḵimute ampaḵaḻaman.+ Sissiyae awad de ḵumaḵlu we madam-an dumatong.Sa Ḵumapitu We Tangguyub15 Nagangput ḵad nanangguyub ḵumapitu we anghel, inninggaw da andangsoḻe ginga'd langite
         ḵananda, “Inggana sinsadi, naippun udum aḵ maḵwae angipangat atte lubung malaksid
         aḵ Apu taḵu we Apudyus ya sa Kristu+ we imbuunna ya ippun anungus ni ampangatana.” 16 Ḵad da duwampuḻu ya opate angipangpangu we tummutuḵdu'tta tronoda si sinagung Apudyus,
         nanalluḵuda woḵ nandaydayawda ḵan siya, 17 ḵananda,“Anggappiya ḵani ḵan siḵa Apudyus we maḵabooḻ atta losan,siḵa inninggaw si awe ya iinggaw sinsadi,te impailam nakaskasdaawe ḵabooḻam,ḵad insaḻadnu we ampangat.18 Da sumusullagi ḵan siḵa, amod de ansasangadayaḵon sinsadi dummatong timpu we sumang-am ya dusaom dida,te sana timpu we anguwisam atta losane nanḵaḵatoy.Ḵad sinsadi bos timpu we gungunaamda sammilume da profetamya da losane tagume angisipog ḵan siḵa,da nababa ya da nangangatu.Ḵad dadailom os da nanadail atta tagu'd luta.”19 Pun nabuḵatan templon Apudyus ad langit woḵ naila sidi mapatgane ḵasun ni tuḻag. Inninggaw
         da nanguliyatyate ḵilat ya sa andangsoḻe ḵiduḻ ya da udume aguduud ya sa lunig ya
         sa ummamdane daḻaḻu.
         
            
               	Da profetan Apudyus si awe, ansisillupda'ḵ saḵu we silup, amod ay da profetanae angiwaḻagawag
                     si ḵasapuḻane ambabawi. Sa osa bos, sa saḵu we silup siya sinyal di babauy.

               	Zechariah 4:1-14.

               	Sa ḵumagwae ampaḵimute ampaḵaḻaman, da ḵabayu we naugud atte 9:13-21. Sa mipanggob
                     si bamban-oge ḵopel ya da duwae profeta maila'tte10:1-11:13 daḵampun aḵ dogan ni ḵumagwae
                     ampaḵimute ampaḵaḻaman

               	Aḵ Kristu siya pinilin Apudyus aḵ Anagu ya An-ari.

Sa Bubai Ya Sa Dragon121 Pune sadi, nampaila nakaskasdaawe sinyal ad langit. Te nampaila bubai ye nasilupan
         atte isuna siling ni inite summisiḵad atte soḻag. Nakoronaan atta nasawaḻan aḵ duwae
         bituwon. 2 Sa anna ḵade bubai, umaannaḵ ya ummibil gapu'tte sigab ni buwangna.3 Inninggaw os osae sinyal ad langite nampaila daḵodaḵoḻe dragone dilaag, pitu uḻunae
         losan nakoronaan ya sa sakkudnae simpuḻu. 4 Iwwasiwas ḵad ni dragon ipusna, niballu inḵaḵlun da bituwon ad langit atte luta. Pun
         tummaḵdog si sinagung ni bubai ye umaannaḵ ta ḵanona abengnae mibuḵnag. 5 Nibuḵnag ḵad abengnae laḻaḵi, naḻapsut woḵ naiyoy si tronon Apudyus te sa umali ye
         aḻgaw siya ambaline pangat atta losane ili ye usarona bastune ḵaga ya aaddi ye oḻgona
         da adipun anuttuwa si ḵaḻabbongana. 6 Sa bubai ḵad ummawid atte bumbummaawe insaganan Apudyus aḵ inggawana ta matangḵonan
         sidi'ḵ sillibu ya duwanggasut ya onompuḻu we aḻgaw.7 Pun binnumtaḵ gubat ad langit woḵ aḵ Michael ya da buḻunnae anghel, naḵagubatda'tte
         dragon ya da buḻunna bose anghel. 8 Pun naabaḵ dragon ya da buḻunna woḵ ippun ogon igawda'd langit. 9 Ḵad niballu'd luta daḵoḻe dragone nidoga da anghelna. Aḵ Satan sanae nampailae uḻog
         si awe. Siya nangallelaw atta tagu si intero we lubung.+10 Naabus ḵad, dingngoḻḵu andangsoḻe ginga'd langite ḵanana, “Annan nituttuwa sanae anaguwan
         Apudyus atta tagu. Dummatong aḻgawe angipail-ana si ḵabooḻanae ampangat ya sa angipail-ana
         si ḵaḻabbongan ni Kristunae imbuunna. Te sa namabasuḻ atta susunud taḵu ḵan Kristu
         atte inaḻgaw ḵan nilabi'tte sinagung ni Apudyus taḵu, niballu'd lutae naḻpu'd langit.
         11 Yaḵon illog da susunud taḵu we namati gapu'tte daḻan ni Ubbu we Karnero we pummoy-as
         atte natoyana ya gapu si nangitaḵdoḻanda'tte ḵatuttuwaan te adidapun patpatgon da
         biyagda taḵon ay nu siya gapun ni natoyanda. 12 Pun ad langit ya diḵayu losane awad sidi anggangganas ḵayu, yaḵon ḵaddagu ḵayu we
         awad ad luta ya sa baybay. Te nan-osog aḵ Satan si igawyu ḵad amod de sangana te inigammunae
         aḵit daan si timpuna.”13 Inigammun ḵad ni dragone niballu'd luta, dinogdogna bubai ye nangiyanaḵ atte laḻaḵi
         ye abeng. 14 Yaḵon sa bubai ḵad, naittan aḵ duwae danaḵḵoḻe payaḵ di buḵaw ta lamogna tumayap atte
         bumbummaaw aḵ inggawana si tuḻun tawon ya gogwa ta matangḵonan ya miligsi'tte uḻoge
         dragon. 15 Pun imbug-is ni dragon amode danume isun di tawwang ta maanud oḵyan sadi ye bubai.
         16 Yaḵon binadangan ni luta sanae bubai, pun nantaḵang woḵ sinusupna danume imbug-is
         ni dragon. 17 Pun amo dummallu sangan ni dragon si bubai woḵ ummoy naḵagubat atta udume abengnae
         da anguunnud atta bilin Apudyus ya sissiyadae amati'tta impaigammun Jesus. 18 Pun ummoy sadi ye dragon summiḵad atte taḻantag ni baybay.
         
            
               	Atte Genesis 3 basaonyu mipanggob atte uḻoge nanulisug atta tagu ya mipani ḵan Satan.

Sa Ḵaog-ogyate Ayame Naḻpu Si Baybay131 Pune sadi, innilaḵ ḵaog-ogyate ayame tummoḵwaḻe naḻpu si baybay. Pitu uḻuna ya simpuḻu
         sakkudna. Naamin nakoronaan da sakkudna ḵad nigili si sin-ossaossae uḻuna angngadanda
         ḵan Apudyus. 2 Sa ḵatollongana ḵad isun di leopard+ yaḵon sa suḵina isuna suḵin ni de bear.+ Sa sungadna ḵad, isunan sungad di lion. Innatod ni dragon atte ḵaog-ogyate ayam ḵabooḻana
         ḵan tronona ya sa daḵoḻe ḵaḻabbonganae ampangat. 3 Sa osae uḻun ni sanae ḵaog-ogyate ayam, inggaw daḵoḻe pilat ni sugatnae siya tigangayna
         iḵatoy yaḵon napilatan pos pagay. Pun siya nataagan da losane tagu'd luta woḵ siya
         inunudda. 4 Pun nandaydayawda si dragon te innatodna ḵaḻabbongana'tte ḵaog-ogyate ayam woḵ nandaydayawda
         bos atte sadi ye ḵaog-ogyate ayame ḵananda, “Ngai nin ay miyisu si annae ḵaog-ogyate
         ayam? Ngai nin ay ḵallamog angngog ḵan siya?”5 Iyyunud Apudyus sanae ḵaog-ogyate ayame ampangat aḵ opatpuḻu ya duwae buḻan ya an-ugud
         atta sinosoḵaḻ ya lawweng ḵan Apudyus. 6 Pun insaḻadnae nan-ugud aḵ misullagi ḵan Apudyus, misullagi si ngadanna ḵan inggawana
         ya da inggaw ad langit. 7 Niyunud ose maḵagubat atta tagun Apudyus ḵad oḻgona dida. Ḵad naittan aḵ ḵaḻabbongane
         ampangat atta losane ili ya da losane tribu ya da tagu we nansabasabali gingada ḵan
         naḻpuwanda.+8 Ḵad daydayawon da losane tagu si annae lubung sanae ḵaog-ogyate ayam yaḵon da tagu
         we nigili da ngadanda'tte iblu we nigiliyan da ngadan da awad da biyagda'ḵ inggana,
         adidapun daydayawon sanae ḵaog-ogyate ayam. Te sa daan ni lubung maḵwaan, nagagangpute
         nigili da ngadan da sanae tagu si iblun ni biyage sa ḵuwan ni Ubbu we Karnero we nagongat.9 Diḵayu we naingaan, andongoḻ ḵayu si ibagan ni Ispiritu Santu. 10 Da niḵoddonge mibaḻud, aaddi ye mibaḻudda ḵad da niḵoddonge mapatoy si ispada, aaddi
         ye mapatoyda si ispada.+ Pun ḵasapuḻane da tagun Apudyus attomanda da losane ampaḵaḻamanda ya ipapatida da
         pammatida.Sa Ḵaog-ogyate Ayame Naḻpu Si Luta11 Pun innilaḵ osae ḵaog-ogyate ayame tummoḵwaḻe naḻpu si luta. Duwa sakkudnae isuna
         sakkud ni ubbu we karnero yaḵon sa gingana, isuna gingan ni dragon. 12 Awad ḵan siya da losane ḵaḻabbongan ni ummunae ḵaog-ogyate ayam ya siya usaronae anserbi
         ḵan siya. Ḵad ipatutnae daydayawon da losane tagu'd luta sanae ummunae ḵaog-ogyate
         ayame napilatan sugatnae tigangayna iḵatoy. 13 Ḵingwan ni sanae ḵumagwae ayam da nakaskasdaawe sinyal te impatoḵdagna apuy ad lutae
         naḻpu'd langit atte sinagung da tagu. 14 Pun inallelawna da adipun namati'd luta gapu'tta nakaskasdaawe sinyale niyunude ḵingwana
         si nanserserbiyana si ummunae ḵaog-ogyate ayam. Pun imbagana ḵan dida ta angwada'ḵ
         sinan-ayame dayawondae isun ni ummunae ayame nasugat atte ispada yaḵon sissiyae natagu.
         15 Niyunud os atte sanae ḵumagwae ayame ittona angos atte sinan-ayam ta lamognae an-ugud
         ya angiḵoddonge mapatoy da losane adipun ḵan siya andayaw. 16 Impatut os ni sanae ḵumagwae ayame nammaḻḵa'tta losane tagu'tta madawinane imada baḵon
         nu da ḵidayda. Taḵon ay da nangatu we tagu ya da ḵamḵama, da babaḵnang ya da ḵaḵapus,
         da musassu ya da daḵampun aḵ musassu, impatutnae mamaḻḵaanda. 17 Ḵingwana ḵatti ta naippun paat tagu'ḵ maḵwae allaḵu baḵon nu ngumina nu adi namaḻḵaan
         si ngadan ni ummun-unae ḵaog-ogyate ayam baḵon nu sa belange sinyal ni ngadanna.18 Ḵasapuḻan laing si anna. Nu awad tagu'ḵ nalaing, igammuwona mipaniyan ni sadi ye belang
         ni ḵaog-ogyate ayam te sa pion ni belang ugudon, ngadan ni tagu. Sa belangna ḵad,
         onomgasut ya onompuḻu ya onom.
         
            
               	Sa leopard daḵoḻe ayame isunan tiger yaḵon naḻabbaḻabbangan atte ngitit ḵan itaḵ.

               	Sa de bear daḵodaḵoḻe ayame annaannadu da ḵuḵḵuḻungna. Maila'tte Daniel 7:3-6.

               	Daniel 7:8, 21, 25; 11:36.

               	Jeremiah 15:2; 43:11.

Sa Ubbu We Karnero Ya Da 144,000 We Sinubutna141 Nantollongaḵ ḵad os ḵasin, andi Ubbu we Karnero we tataḵdog atte beleg Zion. Ḵad inninggaw
         os da tataḵdoge nidoga ḵan siyae naḻpaan aḵ opatpuḻu ya opatlibu we tagu we nigili'tta
         ḵidayda ngadan ni Ubbu we Karnero ya sa ngadan Amanae Apudyus. 2 Pun dingngoḻḵu bos gingae naḻpu'd langite isunan pagasapas di danume maḻpu si antaḵnange
         utu ya sa andangsoḻe aguduud ni ḵiduḻ. Ḵad sa andodongoḻḵu, isuna bos gingan ni adu
         we arpae ay-ayamon da umaarpa. 3 Da naḻpaan aḵ opatpuḻu ya opatlibu we tagu, summisiḵaddae nansagung atte trono ya
         da opate matattagu we ḵingwam ya da angipangpangu. Nanḵantada si baru we ḵantae abusda'ḵ
         nangigammu we nasubute naḻpu'd luta. 4 Dida bos da adipun naḵabasuḻ mipanggob atta bubai te pasigda ampoḻḵas.+ Siya inunudda Ubbu we Karnero taḵon ay dinu ayana. Dida da nasubut ta misinada'tta
         udume tagu ta midatunda ḵan Apudyus ya sa Ubbu we Karnero we isun di umunae maapit
         ya midatun ḵan Apudyus. 5 Adidapun paat nantultulli ya ippun ḵadellawanda.Da Tuḻu We Anghel6 Pun innilaḵ osae anghel we antattayap ad ngatu. Inninggaw ḵan siya Ambaḻu we Damag
         we sa ippun ambaliwana'ḵ ingganae umoyna iwaḻagawag atta tagu'tta losane ili ya da
         losane tribu ya da tagu we nansabasabali gingada ḵan naḻpuwanda. 7 Ḵananae nangidangsoḻe gumminga, “Isipogyu'ḵ Apudyus ya bigbigonyu ḵinangatuna te dummatong
         timpu we anguwisana'tta tagu. Idaydayawyu nangwa'd langit ya ad luta, da baybay, da
         bubun ya da tawwang.”8 Pun nipasani gumminga osae anghel woḵ ḵanana, “Nadadail! Nadadail nandindinamage siyudad
         ad Babylon. Da ummili sidi, binartekda da tagu'tta losane ili'tte ampigsae bayasda,
         piona ugudone inawisda didae umunud atta ḵaissawe ugalida.”9 Nipasani bos ḵumaḵlu we anghel atta duwae ummuna. Gumminga bos si andangsoḻe ginga
         woḵ ḵanana, “Nu awad andayaw si ḵaog-ogyate ayam ya sa sinan-ayame ḵais-isuna ya namaḻḵaan
         da ḵidayda baḵon nu da imada'tte maḻḵan ni ḵaog-ogyate ayam, 10 uminumda bos si ampigsae bayas Apudyus we adipun naḵamsan. Sa piona ḵanan mapadasda
         ummamdane andudusan Apudyus we ippun ḵadaguna te ummamdan sangana. Ḵad ampaḵaḻamda'tte
         gumilgillayabe apuy ya sa sulfur atte antotollong da anghelna ya sa Ubbu we Karnero.
         11 Pasige ampangatu asuḵe maḻpu si apuye amaḵaḻam ḵan dida'ḵ inggana. Aḻgaw ḵan labi
         ye ippun umillongan da ampaḵaḻamanda te nandayawda'tte ḵaog-ogyate ayam ya sa sinan-ayame
         ḵais-isuna ya nampamaḻḵada'tte ngadan ni ḵaog-ogyate ayam.”12 Siya gapunae ḵasapuḻane iyattom da tagun Apudyus we anuttuwa'tta bilinna ya angipapati
         si pammatida ḵan Jesus.13 Dingngoḻḵu bos gingae naḻpu'd langite ḵanana, “Igilim anna: Inggana sinsadi, pian
         da tagu we matoye niyossaan ḵan Apu Jesus.”Ḵanan ni Ispiritun Apudyus, “Tuttuwae pianda te maillonganda'tte ansigabe ḵewaaḻda
         ya magungunaanda gapu'tte ambaḻu we ḵingwada.”Sa Maaniyan Da Tagu Ad Luta14 Naabus ḵad, innilaḵ itaḵe libuu. Ḵad inggaw tummutuḵdu we isuna ḵatollongan ni abeng
         di tagu we naḻpu'd langite+ nakoronaan atte buḻawan ya aangdon aḵ antadotadome gagapas. 15 Pun tummoḵwaḻ anghel we naḻpu'tte templo woḵ ḵananae nangiyipḵaw atte tutuḵdu'tte
         libuu, “Aḻam gagapasnu ta an-aniḵa te iyyaani sinsadi. Te da naḻ-ume maani, dida da
         tagu'd luta.” 16 Pun sa tummutuḵdu si libuu, inggapasna ḵad gagapasna, naani da losane maani'd luta.17 Pun tummoḵwaḻ os sabali ye anghel we naḻpu'tte templo'd langite aangdon os aḵ antadome
         gagapas. 18 Tummoḵwaḻ os osae anghel we naḻpu si igaw ni altar we siya simbiyange angiyaadog si
         apuy. Nampoḵaw atte aangdon si antadome gagapas woḵ ḵanana, “Aḻam gagapasnu ta gapasom
         da bungan da de grape ad luta te andi ye naḻ-umda.” 19 Pun insaḻawad ni anghel gagapasnae nambuḻas atta losane bungan da de grape ad luta
         woḵ indawatna si daḵodaḵoḻe aassotan da de grape we siya mipaniyan ni ampaḵimute anusaan
         Apudyus atta tagu gapu'tte sangana. 20 Pune sadi, naasot da binuḻasanae grape atte aassotane awad atte lasin ni siyudad.
         Pun nan-ayus daḻae naḻpu si aassotan da de grape atte tuḻunggasut ya duwampuḻu we
         kilomitro ḵaanduna ya ḵigad atte bagang ni ḵabayu ḵaadaḻomna.
         
            
               	Sa imbagana'tte Greek, “da annae bubai adidapun naḵaissawan te adidapun natnattoḵ.”
                     Nansabasabali inon ni an-aawat si piona ḵanan. Siya nin piona ḵanan, naippun paat
                     inadaḻugda'ḵ bubai. Sa osae maawatan, adidapun naḵabasuḻ te adidapun inadaḻug da bubai
                     ye daḵampun aḵ asawada. Sa osae maawatan, adidapun paat andayaw atta sinan-apudyus
                     te isunan dagdagas.

               	Daniel 7:13.

Da Pitu We Anghel Ya Sa Anungus Ni Ampaḵaḻaman151 Naabus ḵad, innilaḵ sabali ye ampatog ya nakaskasdaawe sinyal ad langit. Inggaw da
         pitu we anghel we nitaḻgod ḵan dida pitu we ampaḵaḻaman. Sana anungus da ampaḵaḻaman
         te sana migangputan da dusae impaidatong Apudyus ad luta gapu'tte sangana.2 Innilaḵ os isunan baybaye samling ḵopyanae naḵamsan atte apuy. Inggaw da summisiḵad
         sidi ye illogda ḵaog-ogyate ayam te adidapun nandaydayaw si sinan-ayame ḵais-isuna
         ya adidapun os iyyunude namaḻḵaanda si belange sinyal ni ngadanna. Nampaḵ-odonda'ḵ
         arpae innatod Apudyus, 3 woḵ nanḵanḵantada'tte ḵantan Moses we nanserbi ḵan Apudyus si awe ya sa ḵantan os
         ni Ubbu we Karnero. Ḵanandae nanḵanta,“Apu we Apudyus we maḵabooḻ atta losan,nangatu ḵan nakaskasdaaw da ḵingwam.Siḵa ari'tta losane ili,naun-unan ḵan tuttuwa da losane ḵoom.4 Naippun adi angisipog ḵan siḵa, Apu.Ḵad naippun adi angidayaw si ḵinangatun ni ngadannu.Te siḵa abus aḵ gattoḵe nasantuwan.Ḵad da tagu we maḻpu'tta losane ili, madagupda'tte sinagungnuta idaydayawda siḵate innilada da losane naun-unane ḵingwam.”5 Naabus ḵad, innilaḵe nabuḵtan Ḵasantuwane Kuwartu si templo'd langite igaw ni nigili
         ye bilin Apudyus. 6 Pun tummoḵwaḻdae naḻpu si templo da pitu we anghel we nitaḻgodan da pitu we ampaḵaḻaman.
         Nampassilupda'tta itaḵe ampoḻḵas ya da sumelaselape silup ya niyaliwaḵos atta baḻuḵungda
         da buḻawane taḵyad. 7 Pun sa osa'tta opate matattagu we ḵingwam, iwwaḻasna'tta pitu we anghel da pitu we
         maḻuḵunge buḻawane napnuda'tte sangan Apudyus we matattagu'ḵ inggana. 8 Napnu templo si asuḵe sinyal ni ḵinangatu ḵan ḵabooḻan Apudyus ḵad naippun paat maḵaḻnoḵ
         sidi inggana'ḵ magangput da sanae pitu we ampaḵaḻamane nitaḻgod atta pitu we anghel.

Da Pitu We Maḻuḵunge Napnu Atta Dusa161 Naabus ḵad, dingngoḻḵu andangsoḻe gingae naḻpu'tte templo we ḵanana'tta pitu we anghel,
         “Inḵayu ituyaḵ atte luta da dusae naḻpu si sangan Apudyus we awad atta pitu we maḻuḵung.”2 Pun ummoy ni ummunae anghel intuyaḵ inggaw si maḻuḵungna'tte luta woḵ tummubu da ampaḵimut
         ḵan danaḵḵoḻe busali'tta tagu. Sana da tagu we namaḻḵaan atte maḻḵan ni ḵaog-ogyate
         ayam woḵ nandaydayawda'tte sinan-ayame ḵais-isuna.3 Ummoy os ni ḵumagwae anghel intuyaḵ inggaw si maḻuḵungna'tte baybay. Pun sa danum
         ḵad nambalin daḻae isunan daḻan di natoy woḵ nanḵaḵatoy da losane matattagu we awad
         si baybay.4 Ummoy os ni ḵumaḵlu we anghel intuyaḵ inggaw si maḻuḵungna'tta tawwang ya da bubun
         woḵ nambalindae daḻa. 5 Pun ḵanan ni anghel we sa simbiyang si danum, “Siḵa abus aḵ gattoḵe nasantuwane iinggaw
         sinsana ya inninggaw si awe, ustuustu ya naun-unan andudusam. 6 Te sana da tagu we namatoy atta tagum ya da profetam we pinapoy-asda da daḻada pun
         anna bose ipainumnu ḵan dida daḻa. Te siya gungunada!” 7 Dingngoḻḵu bos gingae naḻpu si altar we ḵanana, “On Apu we Apudyus we maḵabooḻ atta
         losan, tuttuwa sanat te naun-unan ya ustuustu andudusam atta tagu.”8 Pun intuyaḵ ni ḵumapate anghel inggaw atte maḻuḵungna'tte init woḵ niyunude amo ummatung
         init. Pun naatungan da tagu si ummamdan ya ḵaog-ogyate atungna. 9 Yaḵon taḵon ay nu naatunganda si ḵaog-ogyate atungna, amo nan-ugudanda'ḵ lawweng ngadanna.
         Adidapun imbabawi da basuḻda ya adidapun iyyagaye nangwa ya adidapun binigbig ḵinangatun
         Apudyus we anna ḵabooḻana'tta sanae ampaḵimute ampaḵaḻaman.10 Intuyaḵ ni ḵumalimae anghel inggaw si maḻuḵungna si tronon ni ḵaog-ogyate ayam woḵ
         gummiḵbot sadi ye impangatanae ili. Pun ḵinoḵotban da tagu da delada gapu'tte ummamdane
         ampaḵaḻamanda, 11 woḵ nan-uguugudda'ḵ misullagi ḵan Apudyus ad langit gapu'tta ampaḵaḻamanda ya da busalida.
         Ḵad sissiyae adidapun nambabawi'tta basuḻda ya adidapun iyyagaye nangwa.12 Pun intuyaḵ os ni ḵumanome anghel inggaw si maḻuḵungna'tte daḵodaḵoḻe tawwang Euphrates
         woḵ nattuḵan danum ta maḵwae ayon da ari ye maḻpu si ḵapon atte dumingitan init. 13 Naabus ḵad, innilaḵ da tuḻu we aḻane isudan ḵatollongan di tuḵaḵ, sa osa ḵad naḻpu
         si sungad ni dragon, naḻpu osa si sungad ni ḵaog-ogyate ayam ya sa osa ḵad os naḻpu
         si sungad ni sinan profeta. 14 Da sanae ispiritu, dimunyuda ḵan lamogda ḵoon da nakaskasdaaw. Ḵad ummoyda ta daguponda
         da ari'tta losane ili'tte lubung ta umoyda gubaton aḵ Apudyus we maḵabooḻ atta losan
         si ampatoge aḻgawna.15-16 Ḵade sadi, nandaḵdaḵngonda da ari ya da suḻdaduda'tte igawe nangadanan aḵ Armageddon
         atte Hinebrew. Ḵanan Apu Jesus, “Dongngonyu annae ibagaḵ. Sa umaliyaḵ mapoḵḵatane
         isun ni umaliyan ni aḵḵawan.+ Pian tagu we adi masuyop ya masisillupan ta adi maodasane amboboddang ya mabain atte
         sinagung da adu we tagu nu dumatongaḵ.”17 Intuyaḵ os ni ḵumapitu we anghel inggaw si maḻuḵungna'tte bibbid woḵ inggaw andangsoḻe
         gingae naḻpu'tte trono si templo we ḵanana, “Nagangput!” 18 Pune sadi inninggaw angulḵuliyatyate ḵilat ya sa andangsoḻe ḵiduḻ ya da udume aguduud
         ya inggaw os ampaḵimute lunig. Ḵad sa sanae lunig ippun miyisuwana inggan ni nangwaam
         atta tagu'd luta te sana ḵapigsaan. 19 Nanḵaḵlu nandindinamage siyudad ḵad losane siyudad atta ili'd luta naaminda nadadail.
         Pun tuttuwae adimpun Apudyus naliwatane nanusa'tta ummili si daḵoḻe siyudad ad Babylon
         yaḵon impainumna ḵan dida innamin bayase siya mipaniyan ni ḵaog-ogyate dusae naḻpu
         si sangana. 20 Losan atta baḻan-oge ili ye niliḵwos ni baybay naaminda nilisob woḵ nawawan da losane
         beleg. 21 Ḵad naottag da danaḵḵoḻe daḻaḻu we naḻpu'd langite umoye limampuḻu we kilo dagson
         ni osa woḵ nitup-ugda'tta tagu. Yaḵon amo nan-uguugudda'ḵ misullagi ḵan Apudyus gapu'tta
         sanae daḻaḻu ya da ḵaog-ogyate ampaḵaḻaman.
         
            
               	Matthew 24:29-31, 34-44; Luke 12:35-40; 1 Thessalonians 5:2; 2 Peter 3:10-13.

Sa Bubai Ye Nangabayu Si Ḵaog-ogyate Ayam171 Naabus ḵad, ummadani ḵan saḵon osa'tta pitu we anghel we aangdon atta pitu we maḻuḵung
         woḵ ḵanana ḵan saḵon, “Umaliḵa ta ipailaḵ dusan ni nandindinamage putae tummuḵdu si
         igaw ni adu we tawwang. 2 Niyadaḻug da ari'd luta ḵan siya. Ḵad isudan nabartek da tagu'd luta'tte bayasnae
         siya ḵaissawe ugalinae inunudda.”3 Pun isunan impain-inop ni Ispiritu Santu ḵan saḵon woḵ inniyoy ni sadi ye anghel saḵon
         atte bumbummaaw. Sidi nangil-aḵ atte bubai ye nangabayu si dilaage ḵaog-ogyate ayame
         pitu uḻuna ya simpuḻu sakkudna. Sa long-agna ḵad os, naḻnot nagiliyan atta ngadane
         misullagi ḵan Apudyus. 4 Sa silup ḵad ni sadi ye bubai, dilaag ḵan purple we isunan silup di ari. Ḵad naam-ammaan
         os atta buḻawan, sa ampatoge batu ya sa perlas. Innoonnana tasae buḻawane napnu'tta
         ḵadadagan ya da ḵaissawe ḵingwana. 5 Sa ngadanna ḵade nigili'tte ḵidayna, adipun maigammu piona ḵanan. Ḵanana, “Babylon
         we nandindinamage inan da puta ya maḻpuwan da losane ḵaissawe naḵwa'd luta.” 6 Ḵad innilaḵ sadi ye bubai ye nabartek atta daḻan da tagun Apudyus we nagongat gapu'tte
         nanaḵdoḻanda ḵan Jesus.Sa nan-iilaḵ ḵan siya, gattoḵe nataagaḵ. 7 Yaḵon ḵanan ni anghel ḵan saḵon, “Ngaipaḵa mataag? Ibagaḵ ḵan siḵae adipun maigammu
         piona ḵanan sadi ye bubai ya sa ḵaog-ogyate ayame nangabayuwanae pitu uḻuna ya simpuḻu
         sakkudna. 8 Sa ayame innilam, inninggaw atte awe yaḵon naippun sinsadi. Ḵad sa umali ye aḻgaw,
         tumoḵwaḻe maḻpu si abute ippun patinggan ni ḵaadaḻomna. Ḵad ḵasapuḻane umoy atte dusae
         ippun anungusna. Ḵad da losane tagu si lubunge adipun nigili da ngadanda'tte iblu
         we nigiliyan da awad de biyagda'ḵ ingganae insaganan Apudyus atte daan ni lubung maḵwaan,
         mataagdae angila'tte sadi ye ḵaog-ogyate ayam te inninggaw atte awe, naippun sinsadi
         ya asi tumoḵwaḻ atte umali ye aḻgaw.”9 Pinagatupan ni anghel we nangibaga woḵ ḵanana, “Ḵasapuḻane sa tagu we anna laingna
         abus aḵ ḵallabbonge maḵaawat si anna. Sa pion ḵad ni pitu we uḻu ḵanan, pitu we belege
         sa tummuḵduwan ni sanae bubai.+ Sa osae piona ḵanan, da pitu we ari. 10 Da lima ḵad ḵan dida, naḵaanda, ampangat osa sinsana ḵad awad de osa bose umali ye
         ampangat atte umali ye aḻgaw yaḵon abuse sin-aḵitan ampangatana. 11 Sa ḵaog-ogyat ḵade ayam, siya inninggaw atte awe, naippun sinsadi, siya miḵawaḻu we
         ari ye mibelang atta pitu. Ḵad aḵ uni umoy atte madusaana'ḵ inggana.12 “Sa simpuḻu ḵade sakkude innilam, dida da simpuḻu we ari ye daandapun ampangat yaḵon
         maatod ḵan dida ḵaḻabbongandae midoga ampangat atte ampangatan ni ḵaog-ogyate ayam
         aḵ sin-orasan. 13 Gapu ta os-ossaan panggobda, ipuḻangda da ḵabooḻanda ḵan ḵaḻabbonganda si ḵaog-ogyate
         ayam. 14 Ḵad gubatonda Ubbu we Karnero yaḵon oḻgona dida te siya ḵangatuwane Apu atta losane
         Apu ḵan ḵangatuwane Ari atta losane Ari. Da buḻunna ḵad, dida da naayagan ya napili
         ya mataḻgodane amati ḵan siya.”15 Pinagatupan ni anghel we nangibaga ḵan saḵon woḵ ḵanana, “Da tawwange innilame tummutuḵduwan
         ni puta, dida da amoamode tagu'tta losane ili ya da tagu we nansabasabali gingada
         ḵan naḻpuwanda. 16 Sa sanae ḵaog-ogyate ayam ya da simpuḻu we sakkudna, amod de sangada si puta. Aḻanda
         losan da ḵuḵuwana ḵad bodanganda bos. Ḵad ḵanonda bos bogas ni long-agna ya soggonda
         mabun-an.17-18 “Sa sanate bubai ye innilam, siya nandindinamage siyudade nangipangat atta losane
         ari'd luta. Naḵwa da sana ḵan siya te aḵ Apudyus nangidaḻan ḵan dida ta an-ossaan
         somsomoḵda ta mituttuwa panggobna. Siya gapun ni nangipuḻanganda'tte ḵaog-ogyate ayam
         atta ḵaḻabbongandae ampangat inggana'ḵ mituttuwa da losane imbagan Apudyus.”
         
            
               	Ad Rome, siyudade igaw da pitu we beleg. Sa sadi ye timpu we nigiliyan ni annae iblu
                     we impaigammun Jesu Kristu ḵan John, sana summusullagi ḵan Apudyus ya da taguna.

Sa Nadadailana Ad Babylon181 Naabus ḵad, innilaḵ osae anghel we naḻpu'd langit. Nangatu ḵaḻabbongana ya nalangḻangan
         luta'tte ampigsae ḵinapaddana. 2 Ḵananae nangiyipḵaw, “Nadadail! Nadadail nandindinamage siyudad ad Babylon. Nambaline
         inggawan da dimunyu ya losane kalasin da aḻan. Ḵad losane kalasin di ayam ḵan sissiwite
         mibelange ḵaissaw, sidi inggawanda ḵan sumuḵbutanda. 3 Te binuuḵna da tagu'tta losane ili'tte ampigsae bayasna, piona ḵanan, inawisna didae
         nangunud atta ḵaissawe ugalinae angidaḻan atte madusaanda. Ḵad naḵadagdagas da ari'd
         luta ḵan siya ya da allaḵlaḵu'd luta, nambalindae baḵnang atte ummamdane ḵamommodnae
         bumaḵnang.”4 Pune sadi dingngoḻḵu osae gingae naḻpu'd langite ḵanana,“Diḵayu we taguḵ, ḵumunud ḵayu, tenanyu sanate ilite uni ḵad naḵaḵwa ḵayu si basuḻna ya midoga ḵayu bos si dusana.5 Te aduadu basuḻnae isun di napomponda'd langit.Ḵad aḵ Apudyus, isisimoḵna da ḵingwana.6 Pun da losane ḵingwanae namaḵaḻam atta tagu, maḵwa bos ḵan siya.Ḵad masubbat aḵ amigwa da ḵingwanae,nu sintasa impainumnae bayas atta tagu,duwan tasa subbatna.7 Sa ḵinaadun ni ḵinabaḵnangna ḵan ḵinasoḵaḻna,ḵaḵnat os isun ni lopong ni ampaḵaḻamana ya sa domdomna.Te ḵanana'tte somsomoḵna, ‘Saḵon de queen we ampangat.Andomdomaḵ ḵammane isun di baḻu?’8 Pun gapu'tte sanat, andidisan ampaḵaḻamanemadanatong ḵan siya'tte sin-aḻgaw,isun ni dayang-as, domdom ya inuḻatḵad masgob ingganae dumapuḻ,te sa anusa ḵan siya,aḵ Apudyus we maḵabooḻ atta losan.”9 Ḵad da ari'd lutae naḵadagdagas ḵan siya ya nidogae naḵagangganas si ḵinabaḵnangna,
         amod de ibilda ya domdomda ḵan siya nu otaponda asuḵe maḻpu ḵan siyae masgob. 10 Gapu si ogyatdae midoga ḵan siya si dusana, tumaḵdogda'tte adayu ya ḵananda,“Ḵaddaguḵa! Aman aḵay siyudad ad Babylonwe nandindinamag ḵinabaḵnangna ḵan ḵabooḻana!Te sa sin-orasan, nadanatong dusanawoḵ nadadail!”11 Ḵad da allaḵlaḵu'd luta umibilda ḵan andomdomda gapu ḵan siya te naippun ogon ngumina'tta
         laḵuda. 12 Naippun ogon ngumina'tta buḻawanda ya da palatada, da ampapatoge batu ḵan perlas.
         Isun os da ampatoge silupe sumilisiling ḵan dilaag. Naippun os ogon ngumina'tta bangbanglu
         we ḵayu ya da ambabaḻu we ḵoondae maḻpu'tta saung da elephant, da ampapatoge ḵayu,
         gambang, ḵaga ya da anḵaimnase batu we sa ngannonda marble. 13 Naippun os ogon ngumina'tta cinnamon, da ampabangu'tta tipoyda, incenso, myrrh, frankincense,
         bayasdae mingina, mantika, ḵabaḻuwane arina, binayu, baḵa, karnero, ḵabayu ḵan da
         kalesa ḵad taḵon ay da tagu we inginada ta ammusassu.14 Ḵanan da allaḵlaḵu ḵan siya, “Naippun angingina ḵan siḵa'tta ampapatoge bungae pipiom.
         Naippun ogon maḵane dungmu we maodasan ya da ampapatoge am-amman da babaḵnang ḵad
         adiḵapun ogon maḵaodas ḵan dida.” 15 Ḵaḵna ibagan da allaḵlaḵu we bummaḵnang si sadi ye siyudade nallaḵlaḵuwanda. Gapu
         ta maḵimutdae midoga si dusana, sumisiḵadda'tte adayu we umibiibil ḵan andomdom. 16 Ḵananda, “Ḵaddaguḵa! Aman aḵay siyudade nandindinamag! Sin-aḵitan ay lawa nansilupanda'tta
         ampatoge silupe itaḵ, purple ya sa dilaag. Ḵad nan-am-ammada bos atta buḻawan, da
         ampatoge batu ya da perlas. 17 Yaḵon aman aḵay da losane ḵinabaḵnangnae naamin nadadail atte abuse sin-orasan!”Losane kapitan da bapur ḵan losan atta nanḵewaaḻ ya nallugan sidi ya da udume sa baybay
         angaḻ-anda'ḵ iḵataguda, tumataḵdogda bos atte adayu, 18 ya oottaponda asuḵe maḻpu si nasgobe siyudad. Sa an-oottapanda ḵad, ḵanandae nangidangsoḻ,
         “Naippun paat miyisuwan ni sanae nandindinamage siyudad!” 19 Ḵad inggabgab-uḻda gabu'tta uḻuda ta ipailadae umibiibilda ya andomdomda ya asida
         ḵanan, “Ḵaddaguḵa! Aman aḵay nandindinamage daḵoḻe siyudad! Sa ḵinabaḵnangna, siya
         bummaḵnangan da ngaimane anna bapurda. Yaḵon nadadail si abus ay lawae sin-orasan!”20 “Diḵayu we awad ad langit, anggangganas ḵayu'tte nadadailana. Diḵayu we tagun Apudyus,
         da apostol ya da profetana, maganasan ḵayu bos te dinusan Apudyus sanae siyudad gapu'tta
         losane ḵingwana ḵan diḵayu.”21 Pun inggaw anḵosdoḵosdoḻe anghel we nangoppat si daḵodaḵoḻane batu woḵ imbintugna
         si baybay, ḵanana, “Ḵaḵna maḵwa'tte nandindinamage siyudad ad Babylon te madadaile
         ustuustu ya adipun ogon mipaḻ-og. 22 Naippun os ogon mangngoḻ atta ḵanḵanta baḵon nu gingan di arpa, baladong ya da tangguyub.
         Naippun os ogon maodasan aḵ nalainge angwa'tta ngaiman ya naippun os ogon ambayu.
         23 Ḵad naippun os ogon da matonggane silaw ya naippun ogon ankasar. Sanat da dusan ni
         Babylon te da allaḵlaḵu si sadi ye siyudad, ansosoḵaḻ da somsomoḵda ya ngannonda dida
         ḵabaḵnangan ad luta. Ḵad da ummili sidi, inallelawda da tagu'd luta'tta tulidae isun
         da buyun. 24 Sa sanae siyudad ad Babylon pummoy-asan da daḻan da profeta ya da udume taguna. Losane
         nagongat ad luta, pummoy-as daḻada si sanate siyudad.”

Sa Nanggangganasan Da Awad Ad Langit191 Naabus ḵad, dingngoḻḵu andangsodangsoḻe gingae isunan gingan di ummamdane tagu'd langite
         ḵanandae angiḵanḵanta,“Madaydayaw aḵ Apudyus taḵu!Bigbigon taḵu we maḵabooḻenanagu ḵan ditaḵuya bigbigon taḵu ḵinangatuna.2 Te tuttuwa ḵan naun-unan anḵuḵuwisna.Inḵoddongnae madusa nandindinamage putate siya nangawis atta tagu'd lutae midoga si ḵaissawe ugalina.Ḵad imbaḻos Apudyus ḵan siya da gingngatnae nanserbi ḵan siya.”3 Ḵananda bos ḵasine nangidangsoḻ,“Madaydayaw aḵ Apudyuste sa asuḵ ni nasgobe bubai umoyooyon ad ngatu'ḵ inggainggana.”4 Ḵad da duwampuḻu ya opate angipangpangu ya da opate matattagu we ḵingwam, nanalluḵudae
         nangidaydayaw ḵan Apudyus we tutuḵdu si trono. Ḵananda, “Amen! Madaydayaw aḵ Apudyus!”Sa Kasar Ni Ubbu We Karnero5 Pune sadi dingngoḻḵu gingae naḻpu si trono we ḵanana, “Idayawyu Apudyus taḵu, losan
         ḵayu we anserbi ya angisipog ḵan siya, nangatu man baḵon nu nababa.”6 Pun dingngoḻḵu bos da gingae andangsodangsoḻe isunan gingan di ummamdane tagu. Isunan
         pagasapas di danume maḻpu si antaḵnange utu ya andangsoḻe aguduud di ḵiduḻ. Ḵanandae
         nangidangsoḻ, “Madaydayaw aḵ Apu taḵu we Apudyus we maḵabooḻ atta losan te siya annae
         angipangat atta losan. 7 Lumayad taḵu ya itaḻayag taḵu ya dayawon taḵu ḵinangatuna te sinsadi kasar ni Ubbu
         we Karnero. Sa angasawa ḵan siya naabus naḵasagana, 8 te niyunude iḵabotna ampatoge silupe itaḵe sumilisiling ya ampoḻḵapoḻḵas.”Sa pion ni itaḵe silup ḵanan, da naun-unane ḵingwan da tagun Apudyus.9 Pun ḵanan ni anghel ḵan saḵon, “Igilim anna: Pian da tagu we naayagan aḵ midoga maḵaḵan
         atte kasar ni Ubbu we Karnero.” Pun pinagatupana woḵ ḵanana, “Sana tuttuwae Ugud Apudyus.”10 Sa nangugudan ni anghel atte sadi, nanalluḵuwaḵe andayaw ḵan siya. Yaḵon ḵanana, “Adipun
         ḵasapuḻane ḵoom ḵaḵnat! Aḵ Apudyus abuse andayawam! Saḵon ḵad, anserserbiyaḵ ose isum
         ḵan Apudyus ya da susunudnu ḵan Kristu we sissiyae amati'tta impaigammun Jesus. Te
         da impaibagan ni Ispiritu Santu atta profeta, naḻpuda si impaigammun Jesus.”Sa Nangngogan Ni Nangabayu Si Itaḵe Ḵabayu11 Pun innilaḵ ad langite nabuḵatan woḵ inninggaw itaḵe ḵabayu. Sa nangabayu ḵad, nangadanan
         aḵ Mataḻgodan ya Tuttuwa. Ḵad naun-unan anḵuḵuwisna ya naun-unan os inonae maḵagubat
         atta ḵabusuḻna. 12 Sa atana ḵad, isunan gumilgillayabe apuy ya sa uḻuna ḵad, nabaḻangatan atta adu we
         korona. Ḵad nigili bos ḵan siya ngadanna yaḵon siya abus aḵ angigammu si piona ḵanan.
         13 Nansilup atte langgoyode nilinong si daḻa ya sa nangngadanda ḵad ḵan siya, Sa Ugud
         Apudyus.+14 Da ummamdane suḻdadu'd langit, nituntun-udda ḵan siya. Nangabayuda bos atta itaḵe
         ḵabayu ya nampassilupda'ḵ itaḵe ampatog ḵan ampoḻḵase silup ya ippun paat mansada.
         15 Sa nangadanan aḵ Ugud Apudyus, awad ḵan siya antadome ispadae maḻpu si sungadnae siya
         usaronae angngog atta ḵinailin di ili. Sa angipangatana ḵan dida, usarona bastune
         ḵaga ya dusaonae ustu da ngaimane adi amigbig si ḵaḻabbongana. Ipailana ampaḵimute
         sangan ni maḵabooḻe Apudyus atta basuḻ. Te sa anusaana ḵad ḵan dida, isuna angasotan
         ni tagu'tta de grape atte aassotan ta mapospos baḻatda. 16 Sa langgoyodna ya sa uḻpuna, nigili annae ngadane ḵanana, “Ḵangatuwane Ari atta losane
         Ari ya Ḵangatuwane Apu atta losane Apu.”17 Pun innilaḵ os anghel we tumataḵdog atte init. Nampoḵaw atta losane sissiwite tumayap
         ad ngatu woḵ ḵanana, “Umali ḵayu madagup te isaganan Apudyus daḵoḻe gayagaya para
         ḵan diḵayu. 18 Umali ḵayu ta inḵayu ḵanon da long-ag da ari, da suḻdadu ya da pangatda, da ḵabayu
         ya da nangabayu ya da losane tagu we nangidiyan ḵan Apudyus, musassu baḵon nu daḵampun,
         nangatu baḵon nu nababa.”19 Naabus ḵad, innilaḵ ḵaog-ogyate ayam ya da ari'd luta ya da suḻdadudae nandatdatong
         ta umoyda gubaton nangabayu'tte itaḵe ḵabayu ya da suḻdaduna. 20 Yaḵon nadoḵmaan ḵaog-ogyate ayam ya sa sinan profeta we nangipaila'tta nakaskasdaawe
         sinyal si nanserserbiyana si annae ayam. Da annae sinyal, dida da inusarnae nangallelaw
         atta tagu we namaḻḵaan atte maḻḵan ni ḵaog-ogyate ayam ya da nandaydayaw atte naḵwae
         ḵais-isuna. Da annae duwae sissiyae matattagu, niballuda si igaw ni gumilgillayabe
         apuy ḵan sulfur. 21 Naamin nanḵaḵatoy da suḻdaduda si isun di antadotadome ispadae tumoḵwaḻ atte sungad
         ni nangabayu si itaḵe ḵabayu. Ḵad nandatdatong da sissiwit ya isudan anggayagayae
         angan atta long-ag da nanḵaḵatoy inggana'ḵ nassunassugda.

Sa Sillibu We Tawon201 Pun innilaḵ anghel we naḻpu'd langite aangdon aḵ daḵoḻe ḵawad ya sa tuḻbiḵe amuḵatna
         si abute ippun patinggan ni ḵaadaḻomna. 2-3 Pun dinoḵmaana dragone sa nampailae isun di uḻog atte awe ya sa nangngadan os aḵ Satan.+ Ḵinawadana woḵ imballuna'tte abute ippun patinggan ni ḵaadaḻomna. Naabus ḵad, intuḻbiḵna
         sawangna ya pinaḵotana'tte maḻḵa ta sinyale adipun maḵwae mabuḵtan ta ippun ogon inonae
         angallelaw atta tagu'tta ḵinailin di ili inggana'ḵ magangput sillibu we tawon. Maabus
         ḵad, ḵasapuḻane mapuḵayan ḵasin yaḵon abuse sin-aḵitan.4 Pun innilaḵ da tummuḵdu'tta trono we naittan aḵ ḵaḻabbongane anḵuwis. Innilaḵ os da
         ḵalidodwan da nagongat gapu'tte nangitaḵdoḻanda'tte mipanggob ḵan Jesus ya sa nangiwaḻagawaganda
         si Ugud Apudyus. Dida da adipun nandaydayaw atte ḵaog-ogyate ayam ya sa sinan-ayame
         ḵais-isuna. Adidapun os impamaḻḵa da ḵidayda baḵon nu da imada. Nataguda bos ḵasin
         woḵ nidogada ḵan Kristu we nampangat si sillibu we tawon. 5 Sana umunae umuliyan da tagu. Da udume nanḵaḵatoy, adidapun umuli inggana'ḵ magangput
         sadi ye sillibu we tawon. 6 Da midogae angipadas atte umunae umuliyan da nanḵaḵatoy, pianda ya dida tagun Apudyus
         te ippun ogon ḵabooḻan ni ḵumagwae ḵatoy ḵan dida. Yaḵon da sanae pian, dida ambalin
         aḵ papadi ye anserserbi ḵan Apudyus ya aḵ Kristu. Ḵad midogada si ampangatan Kristu
         si sillibu we tawon.Sa Maabaḵan Satan Ya Sa Madusaana7 Nu magangput sillibu we tawon, mapuḵayan aḵ Satan atte nibaḻudana. 8 Ḵad umoyna allelawon da ngannonda Gog ya Magog we da tagu'tta ḵinailin di ili'tta
         opate dugyun ni luta. Dagupona dida ta maḵagubatda. Sa belangda ḵad isuda gallis atte
         taḻantag ni baybay. 9 Ḵad tadtaddaḻanonda aḻwae lutae umoy atte nampaliḵwos atte siyudade pipion Apudyus
         we sa inggawan da taguna. Yaḵon inggaw apuye naḻpu'd langite nanogob ḵan dida. 10 Ḵad aḵ Satan we nangallelaw ḵan dida, asi miballu si igaw ni gumilgillayabe apuy ḵan
         sulfur we sa niballuwan ni ḵaog-ogyate ayam ya sa sinan profeta. Ḵad ampaḵapaḵaḻamda'tte
         inaḻgaw ya nilabi'ḵ inggainggana.Sa Anungus Ni Anguwisan Apudyus Atta Tagu11 Naabus ḵad, innilaḵ daḵodaḵoḻe itaḵe trono ya innilaḵ os tummutuḵdu sidi. Ḵad sa luta
         ya sa langit, mawawandae isun di umawidda umadayu ḵan siya. Ḵad adidapun ogon maila.
         12-13 Innilaḵ os da natoye nangatu ya nababae summisiḵadda'tte sinagung ni trono. Inninggaw
         da naḻpu'd Hades we igaw da nanḵaḵatoy ya da nanḵaḵatoy atte baybay. Pun nabuḵyag
         iblu we nigiliyan da ngadan da awad da biyagda'ḵ inggana. Nabuḵyag os da iblu we nigiliyan
         da losane ḵingwan da tagu woḵ naḵuwis da sin-ossaossa sigun atta ḵingwadae nigili'tta
         annae iblu. 14 Naabus ḵad, sa ḵatoy ya sa gagangaye igaw da natoy ad Hades, niballuda'tte igaw ni
         gumilgillayabe apuy ḵan sulfur. Sana ḵumagwae ḵatoy. 15 Ḵad ngaimane adipun nigili ngadanna'tte iblu we nigiliyan da ngadan da awad da biyagda'ḵ
         inggana, niballuda si igaw ni gumilgillayabe apuy ḵan sulfur.

Sa Baru We Langit Ya Sa Baru We Luta211 Pun innilaḵ baru we langit ya sa baru we luta te sa ummunae langit ya sa ummunae luta,
         nawawanda ya sa baybay naippun os ogon. 2 Innilaḵ os baru we Jerusalem we sa siyudad Apudyus. Sa baru we Jerusalem we maḻpu
         ḵan Apudyus ad langit. Sa sanae siyudad, naganggangpute nisaganae isuna bubai ye nansilup
         atte maḵaawise silupe umoy miyabot atte angasawa ḵan siya. 3 Pun inggaw andangsoḻe gingae dingngoḻḵu we naḻpu'tte trono we ḵanana, “Andiya miḵamboḻoyan
         Apudyus atta tagu ḵad bigbigonae taguna dida ya bigbigon os da tagu we anna ḵan dida
         Apudyusda. 4 Punasana da losane luwada ḵad adidapun ogon matoy. Naippun ogon andomdom ya umibil
         ya naippun ogon ampaḵaḻam te da sanae inggaw si awe, naiddapun ogone sana.”5 Pun ḵanan ni tummuḵdu'tte trono, “Ilam, pabaruwoḵ da losane awad.” Ḵanana bos ḵan
         saḵon, “Igilim da annae imbagaḵ te mataḻgodanda ya tuttuwada.” 6 Pun ḵanana, “Losan atta anna, nituttuwada. Saḵon nangadanan aḵ Alpha ḵan Omega, piona
         ḵanan, saḵon laplapu ya anungus ni losan. Ittoḵ atta mauwawe tagu danume naḻpu si
         bubune angitod si biyag aḵ ingganae ippun bayadna. 7 Sa tagu ḵade oḻgona lawweng, allaḵsunna da anna losan. Bigbigona saḵon aḵ Apudyusna
         ya bigbigoḵ ose abengḵu. 8 Yaḵon ampaḵimut maḵwa'tta tagu we adidapun ipapuut pammatida gapu si ogyatda, da naippun
         pammatida, da lawweng ugalida, da pumappatoy, da angadaḻug atta daḵampun aḵ asawada,
         da andadawaḵ, da ambubuyun, da anaydayaw atta sinan-apudyus ya da losane tuliyan.
         Asida umoy inggaw atte igaw ni gumilgillayabe apuy ḵan sulfur. Sana ḵumagwae ḵatoy.”Sa Baru We Jerusalem9 Pun ummali osa'tta sadi ye pitu we anghel we awad ḵan siya da pitu we maḻuḵunge napnu'tta
         pitu we anungus da ampaḵapaḵaḻaman. Ḵanana ḵan saḵon, “Umaliḵa ta ipailaḵ ḵan siḵa
         bubai ye asaw-on ni Ubbu we Karnero.” 10 Pun isun di impain-inop ni Ispiritu Santu ḵan saḵon woḵ inniyoy ni anghel saḵon atte
         antaḵnange beleg woḵ impailana baru we Jerusalem we sa siyudad Apudyus. Sa baru we
         Jerusalem we maḻpu ḵan Apudyus ad langit. 11 Sumilisilinge isuna ḵinapaddan Apudyus we mismu ya sa silingna ḵad, isuna siling ni
         ḵapatogane batu we ngannonda jasper ya ampatapataḵe isun di kristal. 12 Sa nalliḵwose ḵabitin ni sadi ye siyudad, antaḵnang ya nagagaaman. Nasawaḻan aḵ duwa
         lewanganna, ḵad naguwaḻdaan atta nasawaḻan aḵ duwae anghel. Ḵad sa sin-ossae lewangan,
         nasin-ossa nigili ngadan da nasawaḻan aḵ duwae abeng Israel ya da ganaḵda. 13 Awad da tuḻu we lewangan atte ḵapon si dumingitan init, tuḻu bos atte ḵapon si mipisongan
         init, tuḻu si ḵapon ad lagud ya tuḻu bos atte ḵapon ad daya. 14 Sa pon-ad ḵad ni ḵabitin ni sadi ye siyudad, inggaw da nasawaḻan aḵ duwae danadanaḵḵoḻe
         batu ḵad sa sin-ossae batu nasin-ossa nigili ngadan da nasawaḻan aḵ duwae apostol
         ni Ubbu we Karnero.15 Sa anghel we nan-ugud ḵan saḵon, aangdon aḵ buḻawane iisong ta isongona sanae siyudade
         midoga ḵabiti ya da lewangan. 16 Sa sanae siyudad napaḻpaḻtong, piona ḵanan an-isu ḵaanduna ḵan ḵaaḻwana. Inisong ḵad
         ni anghel, duwallibu ya opat gasute kilomitro+ ḵaanduna, ḵaaḻwana ya ḵataḵnangna. 17 Pun inisongna bos ḵabitin ni sadi ye siyudad. Sa isongna onompuḻu ya onome mitro.+ Sa mitro we inusar ni anghel we nan-isong, isuna bos mitro we usaron da tagu. 18 Napan-ige buḻawan sanae siyudad ya ampoḻḵase isun di samling ḵopyana ya sa ḵabitina
         jasper ḵopyana. 19 Da batu ḵade namon-ad atte nisaadana, naam-ammaanda si losane kalasin di ampatoge
         batu. Sa ummuna ḵad, naam-ammaan atte jasper, sa ḵumagwa ḵad sapphire, sa ḵumaḵlu
         ḵad agate, sa ḵumapat ḵad emerald, 20 sa ḵumalima ḵad onyx, sa ḵumanom ḵad carnelian, sa ḵumapitu ḵad chrysolite, sa ḵumawaḻu
         ḵad beryl, sa ḵumasiyam ḵad topaz, sa ḵumasimpuḻu ḵad chrysoprase, sa miḵasawaḻ aḵ
         ossaan jacinth ya sa miḵasawaḻ aḵ duwa amethyst. 21 Da nasawaḻan ḵad aḵ duwae lewangan, sin-ossae perlas ḵopyan ni osae lewangan. Ḵad
         sa ḵaḻsan ni sadi ye siyudad, napan-ige buḻawan ya ampoḻḵase isun di samling.22 Naippun innilaḵ aḵ templo'tte sanate siyudad te aḵ Apudyus we Apu we maḵabooḻ atte
         losan ya sa Ubbu we Karnero, didae mismu templon ni siyudad. 23 Sa paddan ni init ḵan soḻag, adipun os ḵasapuḻan te sa silaw ni siyudad, sa ḵinapaddan
         Apudyus ya sa Ubbu we Karnero. 24 Ḵad da tagu'd luta, masilawanda si ḵinapaddana ya an-iyoy da losane ari'tta ḵinabaḵnangda
         sidi. 25 Da lewangan atte sadi ye siyudad, adidapun paat maomban te pasige aḻgaw ḵad naippun
         ogon labi. 26 Maiyoy sidi da losane ḵinabaḵnang ya ḵinadayaw da tagu'tta ḵinailin di ili. 27 Yaḵon naippun maḵaḻnoḵ atta ngaimane ibelang Apudyus aḵ ḵaissawe isun da angwa'tta
         ampabain ya da losane tuliyan yaḵon abus da nigili da ngadanda si iblun ni Ubbu we
         Karnero we nigiliyan da awad da biyagda'ḵ inggana'ḵ maḵwae lumnoḵ.

221 Pun impailan ni anghel ḵan saḵon tawwange maḻpuwan ni danume angitod si biyag. Sa
         annae tawwang, sumilisilinge isunan kristal ḵad maḻpu'tte tronon Apudyus ya sa Ubbu
         we Karnero. 2 Ḵad an-ayus atte gaggawan ni ḵaḻsa'tte sadi ye siyudad. Sa nandomang atte sanae tawwang,
         inggaw da ḵayu we angitod atte biyag. Binuḻane amungada. Ḵad sa tubun da sanae ḵayu,
         usaronda iyagas atta tagu'tta ḵinailin di ili ta adida masaḵit. 3 Ḵad naippun ogon aḻawage sa isun ni imbagan Apudyus atte awe.+ Sa tronon Apudyus ya sa Ubbu we Karnero, awad atte sanate siyudad ya da losane anserbi
         ḵan Apudyus, andaydayawda ḵan siya. 4 Ḵad ilanda bosaḻna ya migili ngadanna'tta ḵidayda. 5 Ḵad naippun ogon labi, adidapun ogon masapuḻ paddan ni silaw baḵon nu sa init te mismu
         we aḵ Apudyus we Apu allangḻang ḵan dida. Ḵad maḵapangatda ḵan siya'ḵ inggainggana.6 Pun ḵanan ni anghel ḵan saḵon, “Tuttuwa ya mataḻgodan da losane inugudḵu ḵan diḵayu.
         Te aḵ Apu we Apudyus angidaḻan atte somsomoḵ da profetana. Siya bos nangibuun atte
         anghelna ta mipaigammu ḵan diḵayu we anserbi ḵan siya da ḵasapuḻane madam-an maḵwa.”Sa Ḵasine Umaliyan Jesus7 Pune sadi ḵanan Jesus, “Dongngonyu anna. Madam-an angulinaḵ. Pian tagu we tuttuwaona
         da ngaimane nipadtu si annae iblu.”8 Saḵon aḵ John we nangngoḻ ya nangitollong atta annae nigili. Sa nangngoḻaḵ ḵan nangitollongaḵ,
         nanalluḵuwaḵ atte sinagung ni anghel we sa nangipaila ḵan saḵon ta andayawaḵ oḵyan
         ḵan siya. 9 Yaḵon ḵanana ḵan saḵon, “Adipun ḵasapuḻane ḵoom ḵaḵnat! Aḵ Apudyus abus aḵ dayawom!
         Te anserbiyaḵ os ḵan Apudyus we isuna bos ḵan siḵa ya da susunudnu ḵan Kristu we da
         profetan Apudyus ya da losane tumuttuwa'tta nigili'tte annae iblu.”10 Pun pinagatupana woḵ ḵanana, “Adim ililimod mipanggob atta nipadtu we da nigili'tte
         annae iblu te madam-an mituttuwaanda. 11 Da dam-on angwa'tta lawweng ya da ḵaissaw, ḵinnuwandae pagatupandae angwa'tta lawweng
         ya da ḵaissaw. Da dam-on angwa'tta naun-unan ya sa ambaḻu we antatagu, ḵinnuwanda
         bose pagatupandae angwa'tta naun-unan ya angunud atte ambaḻu we antatagu.”12 Ḵanan Jesus, “Dongngonyu anna. Madam-an umaliyaḵ. Ḵad nu umaliyaḵ, idatongḵu gungunae
         ittoḵ si sin-ossaossae sigun atta ḵingwana. 13 Saḵon nangadanan aḵ Alpha ḵan Omega te saḵon ummuna ya anguddidi. Saḵon os laplapu
         ya anungus da losan.”14 “Pian da tagu we anaḵsaḵ atta langgoyode silupda te awad de ḵaḻabbongandae lumnoḵ
         atte lewangan ni sadi ye siyudad ḵan angan atte bungan ni ḵayu we angitod si biyag.
         15 Yaḵon adipun maḵaḻnoḵ sidi da ngaimane angwa'tta lawweng, da andadawaḵ, da angadaḻug
         atta daḵampun aḵ asawada, da pumappatoy, da andaydayaw atta sinan-apudyus ya da losane
         tuliyan ya da ḵapappaila.”16 Ḵanana bos, “Saḵon aḵ Jesus we nangibuun si anghelḵu'ḵ anaḵdoḻ si ḵatuttuwaan da anna
         ḵan diḵayu ta ipaigammuyu'tta gimung da namati. Saḵon ganaḵ Ari David we nipadtu si
         awe ya nangadanan aḵ ambigattone sa ampigsa silawna.”17 Ḵanan ni Ispiritu ya da tagunae mipani si asaw-on ni Ubbu we Karnero, “Awwaynu.” Ḵad
         ḵanan oḵyan os ni andodongngoḻ, “On, awwaynu.” Ngaimane mauwaw, umali oḵyan ta uminum
         atte libli ye danume angitod si biyag.Sa Anungus Ni Annae Suḻat18 Annae bagbagaaḵ losan diḵayu we nangngoḻ si nipadtu'tte annae iblu: Nu awad osa'ḵ
         dog-ana annae nagangpute nigili, dog-an os Apudyus ḵan siya da ampaḵaḻamane nibaga'tte
         anna. 19 Nu awad os osa'ḵ ḵaanona udum atta annae nipadtu si annae iblu, ḵaanan os Apudyus
         ḵaḻabbonganae maḵaḵan atte bungan ni ḵayu we angitod si biyag ya sa ḵaḻabbonganae
         inggaw atte siyudad Apudyus we nibaga'tte annae iblu.20 Sa anaḵdoḻe tuttuwa losan da anna ḵanana, “Tuttuwae madam-an umaliyaḵ.”Amen! Awwaynu, Apu Jesus.21 Awad oḵyan ḵan diḵayu we losane tagun Apudyus ḵinabaḻun Apu Jesu Kristu. Amen.
         
            
               	Genesis 3:17-19.

            

         
      

   